
 
 
 

 ᑲ
 

ᓄᓇᕗᑦ ᓇᑕᒥ 

 
ᓄᓇᕗᑦ ᒪᓕᒐᓕᐅᕐᕕᖓ 

 
 
 
 

ᐱᖓᓲᔪᖅᑐᐊ ᑲᑎᒪᓂᖅ ᓯᕗᓪᓕᖅᐹᖅ ᒪᓕᒐᓕᐅᖅᑎᑦ 
  
 

 
 

ᒪᓕᒐᓕᐅᖅᑏᑦ ᑲᑎᒪᐅᑎᕕᓂᖏᑦ 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 49 
 

ᐊᐃᕝᕕᖅ, ᒫᑦᓯ 25, 2003 
 

ᖁᑉᐱᕐᓂᓖᑦ 3159-3255 
 

ᐃᖃᓗᐃᑦ 
 

ᐅᖃᖅᑎ : ᑭᕙᓐ ᐅᑉᐳᕋᐃᐊᓐ, ᒪᓕᒐᓕᐅᖅᑎ 



ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
 ᑭᕙᓐ ᐅ'ᐳᕋᐃᐊᓐ 

(ᐊᕐᕕᐊᑦ)  
 

ᐆᕕᑎ ᐊᓚᑲᓐᓄᐊᖅ 
(ᐊᑯᓪᓕᖅ) 

 
ᐃᓄᑭ ᐃᖅᑭᑦᑐᖅ 

(ᐊᒥᑦᑐᖅ) 
ᐃᒃᓯᕙᐅᑕᑉ ᑐᖏᓕᖓ, 

ᑲᑎᒪᔨᕋᓛᓄᑦ 
 

ᔪᕋᐃᐊᔅ ᐳᑭᕐᓇᖅ 
(ᓇᑦᓯᓕᒃ) 

ᐅᖃᖅᑎᐅᑉ ᑐᖏᓕᖓ, 
 

ᒋᓕᓐ ᒪᒃᓚᐃᓐ 
(ᖃᒪᓂᖅᑐᐊᖅ) 

 
ᒥᓂᔅᑕ ᑭᐅᓪᕕᓐ ᐃᖕ 
(ᐃᖃᓗᑦᑑᑦᑎᐊᖅ) 

ᓯᕗᓕᖅᑎᐅᑉ ᑐᓪᓕᐊ, ᒥᓂᔅᑕ 
ᑮᓇᐅᔭᓕᕆᓂᕐᒧᑦ, ᒥᓂᔅᑕ ᓄᓇᕗᒃ 
ᐃᓪᓗᓕᕆᔨᕐᔪᐊᒃᑯᓐᓄᑦ, ᒐᕙᒪᒃᑯᑦ 

ᑲᑎᒪᔨᖓᓐᓂᑦ ᓯᕗᓕᖅᑎ 
 

ᒥᓂᔅᑕ ᐲᑕ ᑲᑦᑐᖅ 
(ᓴᓂᑭᓗᐊᖅ) 

ᒥᓂᔅᑕ ᓴᓇᔪᓕᕆᔨᒃᑯᓐᓄᑦ 
 
 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

 
ᒥᓂᔅᑕ ᐄᑐᐊᖅ ᐳᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐋᓐᓂᐊᖅᑐᓕᕆᔨᓄᑦ 
ᐃᓅᓯᓕᕆᔨᒃᑯᓄᓪᓗ, ᒥᓂᔅᑕ 

ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᓐᓄᑦ 
 

ᒥᓂᔅᑕ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ, ᒥᓂᔅᑕ ᒐᕙᒪᒃᑯᑦ 
ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ, 
ᒥᓂᔅᑕ ᒪᓕᒐᓕᕆᔨᒃᑯᓐᓄᑦ 

 
ᑖᓄᑦ Hᐊᕕᐅᔭᖅ 

(ᖁᓪᓗᒃᑐᖅ) 
 

ᔭᐃᒥᓯ ᐊᕐᕚᓪᓗᒃ 
(ᓇᓄᓕᒃ) 

 
ᒥᓂᔅᑕ ᐲᑕ ᕿᓚᕝᕙ 

(ᐸᓐᓂᖅᑑᖅ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ  

ᔮᒃ ᐊᓇᕈᐊᖅ 
(ᑲᖏᖅᖠᓂᐅᑉ ᑐᓄᕕᐊᓂ) 

 
ᒥᓂᔅᑕ ᒪᓃᑦᑐᖅ ᑖᒻᓴᓐ 
(ᑲᖏᖅᖠᓂᐅᑉ ᓂᒋᐊᓂ - 

ᑎᑭᕋᕐᔪᐊᖅ) 
ᒥᓂᔅᑕ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ 
 

ᒥᓂᔅᑕ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐃᑯᐱᕝᕕᓕᕆᔨᒃᑯᓐᓄᑦ, 
ᐃᓕᖅᑯᓯᓕᕆᔨᒃᑯᓐᓄᓪᓗ 

 
ᔫᐱ ᓄᑕᕋᖅ 
(ᑐᓄᓂᖅ) 

 
ᑕᐃᕕᑎ ᐃᒃᑲᕐᕆᐊᓗᒃ 

(ᐅᖅᑯᕐᒥᐅᑦ) 
ᐃᒃᓯᕙᐅᑕᐅᑉ ᑐᖏᓕᖓ, 

ᑲᑎᒪᔨᕋᓛᓄᑦ 
 

ᕇᐱᑲ ᐅᐃᓕᐊᓐᔅ 
  

ᐊᐅᓚᑦᑎᔩᑦ 
ᐊᓪᓚᑦᑎ 
ᔮᓐ ᑯᐊᒃ 

ᐊᒡᓚᑦᑎᐅ ᑐᖏᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᖓ 
ᖁᔪ ᓄᓱᑦᑕ 

 ᒪᓕᒐᓕᕆᔨ 
ᓲᓴᓐ ᑰᐸ  

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 
 
 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ....................................................................................................................................................... 3159 

ᒥᓂᔅᑕᐃᑦ ᐅᖃᐅᓯᖏᑦ ..................................................................................................................................................................... 3159 

ᒪᓕᒐᓕᐅᖅᑏᑦ ᐅᖃᐅᓯᖏᑦ ............................................................................................................................................................ 3162 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ .................................................................................................................... 3168 

ᐅᖃᐅᓯᒃᑯᑦ ᐊᐱᖅᑯᑎᑦ .................................................................................................................................................................... 3169 

ᓴᖅᑭᑕᐅᔪᑦ ᑎᑎᖅᑲᐃᑦ .................................................................................................................................................................... 3185 

ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ ...................................................................................................................................... 3187 

ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ ........................................................................................................................... 3253 

ᑐᖏᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ ............................................................................................................................. 3253 

ᑲᑎᒪᔾᔪᑎᒃᓴᐃᑦ .................................................................................................................................................................................. 3254 

 



ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 
ᐊᐃᕝᕕᖅ, ᒫᔾᔨ 25, 2003 .............................................................................................................................................................. 3159 

ᐅ. 

ᒥᓂᔅᑕᐃᑦ ᐅᓂᒃᑳᖏᑦ 
146-1(6): ᐃᖏᕐᕋᖃᑦᑕᖅᑐᓕᕆᓂᒃᒧᑦ ᓱᓇᒃᑯᑖᖏᓐᓄᑦ ᖃᐅᔨᓴᕐᓂᖅ (ᑖᒻᓴᓐ) ................................................................. 3159 

147-1(6): ᐊᑐᖅᑎᑕᐅᓂᖅᓴᐅᓕᖁᓪᓗᒋᑦ ᓄᓇᕗᒻᒥ ᐅᖃᐅᓯᐅᔪᑦ (ᐊᑭᓱᒃ) ........................................................................ 3161 

148-1(6): ᒪᒥᓴᕐᓂᕐᒧᑦ ᑲᑎᒪᓂᖅ ᐸᖕᓂᖅᑑᒥ (ᐲᑯ) ............................................................................................................... 3162 

 
ᐊ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 
488-1(6): ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐱᖃᓯᐅᑎᑦᑎᓂᖅ - ᐆᒪᔪᓕᕆᓂᕐᒧᑦ ᒪᓕᒐᖅ (ᐊᕐᕚᕐᓗᒃ) ........................... 3162 

489-1(6): ᐃᓅᓯᓕᕆᔩᑦ ᑲᑎᒪᓂᖓᑦ ᐸᓐᓂᖅᑑᒥ (ᐃᖅᑭᑦᑐᖅ) ............................................................................................. 3164 

490-1(6): ᐃᖏᕐᕋᔪᓕᕆᔾᔪᑎᓯᐅᑎᓄᑦ ᖃᐅᔨᓴᕈᑏᑦ (ᓄᑕᕋᒃ) ............................................................................................... 3164 

491-1(6): ᒐᕙᒪᒃᑯᑦ ᐱᓕᕆᐊᒃᓴᓕᐊᖏᑦ (ᐃᒃᑲᕐᕆᐊᓗᒃ) ....................................................................................................... 3165 

492-1(6): ᐃᖏᕐᕋᖃᑦᑕᕐᓂᖅ ᓄᓇᒥ (ᐊᓚᑲᓐᓄᐊᖅ) ............................................................................................................... 3165 

493-1(6): ᖁᔭᓐᓇᒦᖅᑕᐅᓂᖏᑦ ᓵᓐᓂ ᕼᐃᒃᔅ ᐊᒻᒪ ᔪᐊᔾ ᐅᑲᓕᖅ (ᑖᒻᓴᓐ) ........................................................................ 3165 

494-1(6): ᐱᒃᑯᒍᓱᓐᓂᖅ ᒦᑲ ᐊᒻᒪ ᐄᐳᕋᕼᐋᒻ ᐊᕐᓇᑲᒃᑯᓐᓂᒃ (ᕿᓚᕝᕙᖅ) ........................................................................ 3166 

495-1(6): ᑭᒻᒥᕈᒻᒥ ᕿᑐᕐᒪᖅᓴᐃᓂᕐᒧᑦ ᐱᓕᒻᒪᖅᓴᐃᓂᖅ (ᐊᑭᓱᒃ) ........................................................................................ 3167 

496-1(6): ᖁᑭᐅᓯᕆᓂᕐᒧᑦ ᒪᓕᒐᐃᑦ (ᑲᑦᑐᒃ) ............................................................................................................................ 3167 

ᐱ.  

ᐅᖃᐅᓯᒃᑯᑦ ᐊᐱᖅᑯᑎᑦ 
486-1(6): ᖁᖓᓯᕈᖅᑕᐅᓯᒪᔪᑦ ᓇᓄᐃᑦ (ᐃᖅᑭᑦᑐᖅ) .............................................................................................................. 3169 

487-1(6): ᑐᓴᒐᒃᓴᖅ ᐸᓐᓂᖅᑑᑉ ᒥᑦᑕᕐᕕᖓᓄᑦ ᖃᐅᔨᓴᕐᓂᕐᒧᑦ (ᓄᑕᕋᖅ).......................................................................... 3170 

488-1(6): DEWLINEᓂᑦ ᓴᓗᒻᒪᖅᓴᐃᓂᖅ (ᐃᒃᑲᕐᕆᐊᓗᒃ) ..................................................................................................... 3171 

489-1(6): ᖃᒪᓂᖅᑐᐊᑉ ᖃᓂᒋᔮᓂ ᑕᓯᕐᒥ - ᒥᐊᓕᒐᒃᑯᑦ ᐅᓇᓕᒃᓴᔭᖃᕐᕕᖓᓂᒃ ᓴᓗᒻᒪᖅᓴᐃᓂᖅ (ᒪᒃᓚᐃᓐ) .......... 3172 



490-1(6): ᓄᑖᖅ ᐆᒪᔪᓕᕆᓂᕐᒧᑦ ᒪᓕᒐᖅ ᐱᖃᓯᐅᑎᓂᐊᖅᑐᖅ ᐃᓄᐃᑦ ᖃᐅᔨᒪᔭᑐᖃᖓᓂᒃ (ᐊᕐᕚᓗᒃ) .................. 3174 

491-1(6): ᐸᕐᓇᐅᑎᑦ ᐅᔭᕋᕐᓂᐊᕐᕕᒃ ᖁᕐᓗᖅᑑᑉ ᖃᓂᒋᔮᓂ ᓱᕈᕐᓇᖅᑐᖃᖁᓇᒍ (Hᐊᕕᐅᔭᖅ) ..................................... 3176 

492-1(6): ᐸᕐᓇᐅᑎᑦ ᓴᓇᓂᐊᕐᓂᕐᒧᑦ ᐊᕐᓇᐃᑦ ᐱᓕᕆᕕᒃᓴᖓᓂᒃ (ᐅᐃᓕᐊᒻᔅ) ................................................................ 3178 

493-1(6): ᑐᓴᒐᒃᓴᖅ ᐃᖅᑲᓇᐃᔭᖅᑎᓂᑦ ᐊᖏᖃᑎᒌᓕᐅᕋᓱᓐᓂᕐᒧᑦ (ᑐᑐ) ........................................................................ 3180 

494-1(6): ᑐᒃᑐᓂᑦ ᖃᐅᔨᓴᕐᓂᖅ (ᐊᓚᒃᑲᓐᓄᐊᖅ) ................................................................................................................... 3181 

495-1(6): ᐅᖅᓱᐊᓗᑐᐃᓐᓇᕐᒥᒃ ᖃᐅᔨᓴᕐᓂᖅ ᖃᒪᓂᖅᑐᐊᕐᒥ (ᒪᒃᓚᐃᓐ) ............................................................................ 3182 

496-1(6): ᐃᒡᓗᓂᑦ ᐊᑐᖅᑐᐊᕐᓂᕐᒧᑦ ᐊᑭᖏᑦ (ᐃᒃᑲᕐᕆᐊᓗᒃ) .............................................................................................. 3183 

497-1(6): ᓄᓇᓖᑦ ᖃᑦᓯᑦ ᖃᐅᔨᒃᑲᐃᓚᐅᖅᑐᑦ ᓴᓇᔪᓕᕆᔨᒃᑯᓐᓂᑦ ᐅᖅᑰᔾᔪᑎᒥᒃ ᐅᖅᓱᐊᓗᒻᒥᒃ  ᐃᓗᐊᓐᖏᓕᐅᕈᑎᓂᑦ 

(ᓄᑕᕋᖅ) ..................................................................................................................................................................................... 3184 

 
ᐳ. 

ᓴᖅᑭᑕᐅᔪᑦ ᑎᑎᖅᑲᐃᑦ 
099–1(6): ᑐᑭᑖᕈᑎᑦ ᐅᖃᐅᓯᓕᕆᓂᕐᒧᑦ (ᐊᑭᓱᒃ) .................................................................................................................... 3185 

100–1(6): 2002-2003ᒥ ᐊᑐᓕᖅᑎᑦᑎᒍᑕᐅᔪᑦ ᓄᓇᕗᒥ ᐳᓚᕋᖅᑐᓕᕆᔨᒃᑯᓐᓄᑦ (ᐊᑭᓱᒃ) ........................................... 3186 

101–1(6): 2001-2002ᒥ ᐊᕐᕌᒍᓕᒫᖅᓯᐅᑎᖓ ᓄᓇᕗᒥ ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᑦ (ᐊᑭᓱᒃ) ......................... 3186 

 
ᐸ. 

ᑐᖏᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
ᒪᓕᒐᒃᓴᖅ 33 - ᑕᕝᕚᑲᓂᒃ ᐊᐅᓚᑦᑎᓂᕐᒧᑦ ᒪᓕᒐᖅ-ᑐᖏᓕᐊᓂ ᐅᖃᓕᒫᖅᑕᐅᓂᖓ ..................................................... 3253 

ᑎ. 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
ᒪᓕᒐᒃᓴᖅ 22 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ ᐅᐊᑦᑎᔨᓄᑦ ᒪᓕᒐᐃᑦ- ᐱᖓᔪᐊᓂ ᐅᖃᓕᒫᖅᑕᐅᓂᖓ ................ 3254 



ᐊᐃᕝᕕᖅ, ᒫᔾᔨ 25, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3159

ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᒫᔾᔨ 25, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᖅ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ 
ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᑦ, ᒥᓂᔅᑕ ᑭᐅᓪᕙᓐ ᐃᖕ, 
ᔫᐱ ᓄᑕᕋᖅ, ᒥᓂᔅᑕ ᑭᐊᕙᓐ ᐅᐳᕋᐃᔭᓐ, ᒥᓂᔅᑕ ᐸᐅᓗᓯ ᐅᑲᓕᖅ, ᒥᓂᔅᑕ ᐄᑐᐊᖅ ᐲᑯ, ᔪᕋᐃᔭᓯ ᐳᑭᕐᓇᖅ, 
ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᓄ ᑐᑐ, ᕆᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐆᐳᕋᐃᔭᓐ): ᐊᓚᑲᓐᓄᐊᖅ ᐊᐱᕆᔪᒪᔭᕋ ᑐᒃᓯᐊᖁᓪᓗᒍ ᒪᑐᐃᕐᓯᓂᕐᒧᑦ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑖᒻᓴᓐ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 146-1(6): ᐃᖏᕐᕋᖃᑦᑕᖅᑐᓕᕆᓂᒃᒧᑦ ᓱᓇᒃᑯᑖᖏᓐᓄᑦ ᖃᐅᔨᓴᕐᓂᖅ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 
ᑐᓴᖅᑎᑦᑎᔪᒪᓪᓗᖓ ᑲᑎᒪᔨᓂᑦ ᒪᑐᒥᖓ ᐊᑦᔨᒌᖏᑦᑐᕈᓘᔭᓐᓂᕐᓂᒃ ᐱᓕᕆᐊᖑᔪᓂᑦ ᐊᒻᒪᓗ ᖃᐅᔨᓴᕐᓂᐅᔪᓂᑦ 
ᐱᓕᕆᕕᒻᒪ ᑲᒪᒋᒋᐊᖅᓯᒪᔭᖏᑦ ᐃᖏᕐᕋᖃᑦᑕᖅᑐᓕᕆᓂᕐᒧᑦ ᓱᓇᒃᑯᑖᖏᓐᓄᑦ. 
 
ᐱᓕᕆᕕᐊ ᓄᓇᓕᓐᓂ ᒐᕙᒪᖓᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᓂᕐᒧᑦ ᐊᖏᖅᓯᒪᒻᒪᑕ ᐱᓕᕆᖃᑎᖃᕈᒪᓪᓗᑎᒃ 
ᓄᓇᓕᐅᔪᓂᑦ ᐊᒻᒪᓗ ᐊᓯᖏᓐᓂᑦ ᑲᑐᔾᔨᖃᑕᐅᕙᑦᑐᓂᒃ ᑕᒪᒃᑯᓄᖓ ᐱᓕᕆᐊᖅᓴᐅᔪᓄᑦ ᐱᐅᓯᕚᓕᖁᓪᓗᒍ 
ᐃᖏᕐᕋᖃᑦᑕᖅᑐᓕᕆᓂᕐᒧᑦ ᓱᓇᒃᑯᑖᖏᓐᓂᑦ ᓄᓇᕗᓕᒫᒥ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐅᖃᖅᑎ, ᐱᒻᒪᕆᐅᓂᖓᑕ ᐃᓚᒋᔭᖓ ᑕᒪᑐᒧᖓ ᐃᖏᕐᕋᖃᑦᑕᖅᑐᓕᕆᓂᒃᒧᑦ 
ᓱᓇᒃᑯᑖᖏᓐᓄᑦ ᐸᕐᓇᐃᓂᐅᕗᖅ. ᐸᕐᓇᐃᓂᖅ ᐱᕕᒃᓴᖃᑦᑎᑎᒻᒪᑦ ᕿᒥᕐᕈᔭᐅᓂᖓᒍᑦ ᐃᑲᔫᓯᐊᓄᑦ, ᐊᑭᖏᑦ ᐊᒻᒪᓗ 
ᐊᑦᑐᐃᓂᖏᑦ ᓴᖅᑭᑕᐅᔪᒪᔪᓄᑦ ᐱᓕᕆᐊᒃᓴᓄᑦ. ᐱᓕᕆᕕᒋᔭᕋ ᑲᒪᒋᐊᖅᓯᒪᒻᒪᑦ ᐊᒥᓱᓂᒃ ᖃᐅᔨᓴᕐᓂᐅᔪᓂᒃ 
ᐱᒋᐊᖅᑐᒍ ᐅᕙᓐᖓᑦ ᐊᕙᑎᓕᕆᓂᕐᒧᑦ ᕿᒥᕐᕈᐃᓂᖅ ᑕᑯᔭᐅᔪᒪᔪᓄᑦ ᐃᓂᖏᑦ ᑐᓚᖅᑕᖅᕕᐅᔪᑦ, ᐊᑐᕆᐊᑦ 
ᐊᒻᒪᓗ ᐃᓪᓗᖁᑎᖏᑎᒍᑦ. ᐅᖃᖅᑎ, ᑐᓴᑦᑎᑦᑎᔪᒪᔪᖓ ᑲᑎᒪᔨᐅᔪᓂᑦ ᑕᒪᑐᒧᖓ ᖃᐅᔨᓴᕐᓂᐅᔪᒥ ᐱᓕᕆᕕᑦᑎᒍᑦ. 
 
ᐅᖃᖅᑎ, ᐃᓚᒋᓪᓗᓂᐅᒃ (S.H.I.P.) ᐱᓕᕆᐊᖑᔪᖅ ᐅᑯᑎᒎᓇ ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ, ᑐᓂᓯᕋᑖᓚᐅᕐᒥᔪᒍᑦ 
ᑲᓐᑐᕌᒥᑦ ᐅᑯᓄᖓ ᐃᑲᔪᖅᑎᑦ ᑳᒻᐸᓂᐅᔪᖅ ᖃᐅᔨᓴᕐᓂᐊᖅᑐᑦ ᐊᕙᑎᓕᕆᓂᕐᒥᒃ ᑕᐃᒃᑯᓄᖓ ᐱᖓᓱᓄᑦ 
ᖃᖓᑕᓲᒃᑯᕕᐅᔪᓄᑦ (ATBs). 
 
(ᑐᓵᔨᑎᒍᑦ) ᐅᖃᖅᑎ, ᖃᖓᑕᓲᑯᕖᑦ ᐅᑯᓇᓃᓐᓂᐊᖅᑐᑦ ᓴᓪᓕᓂ, ᐅᖅᓱᖅᑑᒥ ᐊᒻᒪᓗ ᒥᑦᑎᒪᑕᓕᒃᒥ. ᑖᓐᓇ 
ᖃᐅᔨᓴᕐᓂᖅ ᐊᖏᖅᑕᐅᓯᒪᔪᖅ ᐊᕙᑎᓕᕆᓂᕐᒧᑦ ᐊᖏᖅᑕᐅᓂᖃᓪᓗᓂ ᐅᑯᓇᓐᖓᑦ ᓄᓇᕗᒻᒥ 
ᐱᕙᓪᓕᐊᑎᑦᓯᔪᒪᔪᖃᑦᑎᓪᓗᒍ ᖃᐅᔨᓴᖅᑎᐅᔪᑦ ᑲᑎᒪᔨᖏᑦ (NIRB) ᓴᓇᒋᐊᖅᑕᐅᓂᐊᕐᓂᖓᓄᑦ ᖃᖓᑕᓲᒃᑯᕕᐅᔪᑦ.  

ᐊᖏᖅᑕᐅᓯᒪᓕᖅᑲᑦ ᑖᒃᑯᓇᓐᖓᑦ ᓄᓇᕗᒻᒥ ᐱᕙᓪᓕᐊᑎᑦᓯᔪᒪᔪᖃᑦᑎᓪᓗᒍ ᖃᐅᔨᓴᖅᑎᐅᔪᑦ ᑲᑎᒪᔨᖏᑦ, 
ᑲᔪᓯᒋᐊᕋᔭᖅᑐᒍᑦ ᓴᓇᔭᐅᒋᐊᕐᓂᖏᓐᓂᑦ ᖃᖓᑕᓲᒃᑯᕖᑦ. 
 
ᐅᖃᖅᑎ, ᐱᖃᑎᖃᓪᓗᑕ ᐱᓕᕆᕕᐊᓂᑦ ᐃᑯᐱᑦᑐᓕᕆᔨᒃᑯᓐᓂᑦ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, 
ᕿᑎᕐᒥᐅᑦ ᑯᐊᐳᕇᓴᒃᑯᖏᓐᓂᑦ ᐊᒻᒪᓗ ᐊᓯᖏᑦ ᓇᒻᒥᓂᖁᑎᓖᑦ ᐃᓚᐅᓂᖃᓪᓗᑎᒃ ᐊᔪᕐᓇᕋᔭᖏᒻᒪᖔᖅ 
ᖃᐅᔨᓴᖃᑦᑕᖅᓯᒪᔪᑦ ᑕᕝᕙᓕ ᑭᓐᖓᐅᑦ ᐊᑐᕆᐊᖓ ᐊᒻᒪᓗ ᑐᓚᑦᑕᖅᕕᒻᒧᑦ ᐱᓕᕆᐊᒃᓴᖅ. ᐅᑕᖅᑭᑐᐃᓐᓇᓕᖅᑐᒍᑦ 
ᐃᓱᒪᓕᐅᕈᑕᐅᔪᒥᒃ ᑖᒃᑯᓇᓐᖓ ᐱᓕᕆᐊᕕᐊᓂᑦ ᐃᓄᓕᕆᔨᑐᖃᒃᑯᑦ ᑲᓇᑕᒥ ᖃᓄᖅ ᐊᐅᓚᑕᐅᔪᒪᓂᐊᕐᒪᖔᖅ 
ᕿᒥᕐᕈᓂᐅᔪᖅ ᓯᕗᒧᐊᓚᐅᖏᓐᓂ ᐱᓕᕆᐊᒃᓴᒧᑦ. 
 
ᐊᒻᒪᓗ ᐅᖃᖅᑎ, ᑕᒪᑐᒧᖓ ᐃᑎᔪᒥ ᑐᓚᑦᑕᖅᕕᓐᓄᑦ ᐊᒻᒪᓗ ᐊᖅᑯᑎᓄᑦ, ᓄᓐᖑᐊᓂ ᓰᑏᕙᐅᑉ 2002, ᐊᒻᒪᓗ 
ᓱᓕ ᐱᖃᑎᖃᓪᓗᑎᒃ ᑖᒃᑯᓂᖓ ᐃᑯᐱᑦᑐᓕᕆᔨᒃᑯᓐᓂᑦ ᐱᒋᐊᖅᑎᑦᑎᓚᐅᕐᒥᔪᒍᑦ ᖃᐅᔨᓴᕐᓂᕐᒥᒃ ᑭᒻᒥᕈᑎᐅᑉ 
ᐃᑎᔪᒥᒃ ᐃᒪᖓᓂ ᑐᓚᑦᑕᕕᒃᓴᒥᒃ ᐊᒻᒪᓗ ᖃᖓᑐᐃᓐᓇᒃᑯᑦ ᐊᕐᕌᒍᓕᒫᒥ ᐊᑐᕆᐊᖅ ᐊᑐᖅᑕᐅᒍᓐᓇᖅᑐᑦ. 
ᖃᐅᔨᓴᕐᓂᖅ ᐱᒋᐊᖅᑕᐅᕙᓪᓕᐊᓕᑕᐃᓐᓇᖅᑐᖅ ᑭᓯᐊᓂ ᓂᕆᐅᒋᑦᑎᐊᖅᑲᕗᑦ ᓴᖅᑭᓛᕐᓂᖏᑦ ᖃᐅᔨᓴᕐᓂᐅᑉ. 
 
ᐅᖃᖅᑎ, ᐱᓕᕆᕕᒐ ᑲᔪᓯᓂᖃᕆᕗᖅ ᐱᕙᓪᓕᐊᑎᑦᑎᓂᖓᒍᑦ ᑭᕙᓪᓕᕐᒥ ᒫᓂᑑᕙᒧᑦ ᐊᖅᑯᑎᒃᓴᖓ 
ᐃᓱᒫᓗᒋᔭᐅᓐᓂᐊᖅᑐᑦ. ᑲᔪᓯᒋᐊᖅᑐᒍᑦ ᖃᐅᔨᓴᖅᑕᐅᓂᕆᔭᖓᓂᑦ ᑕᒪᑐᒧᖓ ᐱᓕᕆᐊᖑᔪᒧᑦ ᑲᑐᔾᔨᖃᑎᖃᑦᑐᑕ 
ᑭᕙᓪᓕᐅᑉ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᒫᓂᑑᕙ ᐱᓕᕆᕕᖓᑕ ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᒐᕙᒪᒃᑯᑦ 
ᐃᑲᔪᖅᑐᐃᓂᖏᑦ. ᑖᓐᓇ ᒥᓂᔅᑕ ᕌᐳᑦ ᓈᓪᑦ ᐃᓄᓕᕆᔨᑐᖃᒃᑯᓃᑦᑐᖅ ᑲᓇᑕᒥ ᓇᓗᓇᐃᖅᓯᓯᒪᒻᒪᑦ 
ᐃᑲᔪᖅᑐᐃᓂᖓᓂᑦ ᖃᐅᔨᓴᕐᓂᐅᓂᐊᖅᑐᒧᑦ, ᐊᖏᖅᑕᐅᒐᓱᐊᕐᓂᖓ ᓱᒃᑲᐃᑦᑑᓯᒪᒻᒪᑦ. ᐊᖏᔪᖅᑲᐅᑎᒃᑲ 
ᑲᑎᒪᖃᑎᖃᓛᖅᑐᑦ ᐃᓚᐅᔪᓂᒃ ᐱᓕᕆᖃᑎᒋᔭᐅᔪᓂᑦ ᐅᐊᑦᑎᐊᕈᑦᑎᐊᖅ ᑕᒫᓐᓂ ᑕᖅᑭᐅᔪᒥ ᐅᐊᓇᐸᐃᒥ 
ᖃᐅᔨᑦᑎᐊᕐᓂᐊᕐᕋᑦᑕ ᑖᓐᓇ ᐱᓕᕆᐊᒃᓴᖅ ᖃᓄᐃᑕᐅᔪᒃᓴᐅᓕᕐᒪᖔᖅ. ᓂᕆᐅᑉᐳᒍᑦ ᒐᕙᒪᑐᖃᒃᑯᓃᖔᖅᓯᒪᔪᖅ 
ᐱᓕᕆᖃᑎᒋᔭᕗᑦ ᐱᐊᓂᒃᓯᒍᓐᓇᕐᓂᐊᖅᑐᑦ ᐃᓚᐅᓂᕆᓂᐊᖅᑕᒥᓂᑦ ᓇᓗᓇᐃᖅᓯᓗᑎᒃ ᒫᓐᓇᕈᓗᒃ. 
 
ᐊᐅᓚᔾᔨᒋᐊᕈᒪᒻᒥᔪᖓ ᐅᑯᓂᖓ ᖃᐅᔨᓴᕐᓂᐅᔪᓂᑦ ᑲᒪᒋᔭᐅᕙᓪᓕᐊᓂᖃᑦᑐᑦ ᐸᖕᓂᖅᑑᒥ ᑕᒪᑐᒧᖓ 
ᑐᒃᓯᕋᐅᑎᐅᓯᒪᔪᖅ ᒥᑦᑕᖅᕕᐅᑉ ᐃᓂᒃᓴᓯᐅᖅᑕᐅᓂᖓᓂᑦ. 2002-ᖑᑎᓪᓗᒍ, ᕼᒻᓚᒃᑯᑦ ᐊᒻᒪᓗ ᐱᓕᕆᕕᕗᑦ 
ᑲᑐᔾᔨᓪᓗᑎᒃ ᖃᐅᔨᓴᕐᓂᖃᑦᑎᑦᑎᓚᐅᖅᑐᑦ ᓴᓇᔭᒍᓐᓇᕐᓂᖓᓂᑦ ᓄᑖᖅ ᒥᕝᕕᒃᓴᖓᓂᑦ ᐸᖕᓂᖅᑑᒥ. ᒫᓐᓇᐅᔪᖅ 
ᖃᖓᑕᓲᒃᑯᕕᖓ ᐊᒥᓱᓂᒃ ᓴᖅᑭᖅᓯᓯᒪᒻᒪᑦ ᐊᑦᑕᓇᖅᑐᓂᒃ ᐊᒻᒪᓗ ᐱᕈᑉᐸᓪᓕᐊᓂᕐᒧᑦ ᓄᓇᓕᖓᓂ. ᒫᓐᓇᐅᔪᖅ 
ᖃᐅᔨᓴᐅᑎᐅᔪᖅ ᓂᕈᐊᖅᓯᓗᓂ ᐃᓂᒃᓴᖓᓂᑦ ᒥᒃᕕᒃᓴᐅᑉ ᐊᒻᒪᓗ ᓇᓗᓇᐃᕐᓗᓂ ᖃᓄᖅ ᐊᑲᐅᓂᖅᐹᒥᑦ 
ᐊᑐᖅᑕᐅᖃᑦᑕᓂᕆᒐᔭᖅᑕᖓᓄᑦ ᐊᒻᒪᓗ ᓇᓚᐅᖅᑖᖅᑕᐅᓗᓂ ᐊᑭᒋᒐᔭᖅᑕᖓᓂᒃ ᐃᓘᓇᖓᓄᑦ ᐱᓕᕆᐊᒃᓴᐅᑉ. 
 
(ᑐᓵᑎᔨᑎᒍᑦ ᐃᓱᓕᑦᑐᖅ) ᐅᖃᖅᑎ, ᓴᖅᑭᖅᓯᒐᒪ ᒪᓕᒐᓕᐅᖅᑎᐅᔪᓄᑦ ᐊᒥᓱᑲᓪᓚᓐᓂᑦ ᐱᓕᕆᐊᖑᔪᓂᑦ 
ᑲᔪᓯᕙᓪᓕᐊᓕᖅᑐᓂᒃ ᐅᑯᑎᒎᓇ ᐱᓕᕆᕕᒃᑯᑦ ᐊᒻᒪᓗ ᒐᕙᒪᒃᑯᑦ. ᐊᖏᖅᓯᒪᓂᖃᑦᑎᓪᓗᑕ ᐱᓕᕆᖃᑎᖃᓪᓗᑕ 
ᓄᓇᓕᐅᔪᓂᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒥᒃ ᐃᖏᕐᕋᖃᑦᑕᖅᑐᓕᕆᓂᕐᒧᑦ ᓱᓇᒃᑯᑖᖏᓐᓄᑦ ᐃᑲᔪᕈᒪᓪᓗᒋᑦ 
ᓄᓇᕗᒻᒥᐅᑦ, ᐃᓕᑕᖅᓯᒐᑦᑕ ᐱᑕᖃᒻᒪᑦ ᐊᖏᔫᖏᑦᑐᓂᒃ ᑮᓇᐅᔭᓂᒃ ᐊᑐᐃᓐᓇᐅᑎᑕᐅᔪᓂᑦ ᒐᕙᒪᒃᑯᓐᓄᑦ 
ᓄᓇᕗᒻᒥ. ᑕᒪᒃᑯᐊ ᖃᐅᔨᓴᕐᓂᐅᔪᑦ ᓯᕗᓪᓕᐅᓗᑎᒃ ᐱᒋᐊᕈᑎᑦᑎᐊᕙᐅᒻᒪᑕ, ᑮᓇᐅᔭᖃᑦᑎᑕᐅᓂᕐᒧᑦ ᑭᓯᐊᓂ 
ᖃᐅᔨᒪᓇᕐᓂᐊᕐᒥᒻᒪᑦ ᓇᓪᓕᐊᕐ ᐱᓕᕆᐊᒃᓴᖅ ᑲᔪᓯᓂᐊᕐᒪᖔᖅ ᐊᒻᒪᓗ ᓇᓪᓕᐊᒃ ᑭᖑᕙᕆᐊᖅᑕᐅᓂᐊᕐᒪᖔᑕ. 
 
ᑐᓂᓯᒪᕗᖓ ᐱᓕᕆᖃᑎᖃᕈᒪᓪᓗᖓ ᐅᑯᓂᖓ ᓄᓇᓕᐅᔪᓂᒃ ᐱᐅᓯᕚᓕᖁᓪᓗᒍ ᓱᓇᒃᑯᑖᖏᓐᓄᑦ ᓄᓇᕗᒻᒥ 
ᐊᒻᒪᓗ ᓂᕆᐅᑉᐳᖓ ᑕᒪᒃᑯᐊ ᖃᐅᔨᓴᕐᓂᐅᔪᑦ ᐃᑲᔪᖅᑐᐃᕙᒻᒪᑕ ᓇᓗᓇᐃᖅᑎᕆᓪᓗᑎᒃ ᓇᓪᓕᐊᕐ ᐱᓕᕆᐊᒃᓴᖅ 
ᐊᔪᓐᓇᖏᒻᒪᖔᖅ ᐊᒻᒪᓗ ᐊᑐᐃᓐᓇᐅᒻᒪᖔᑕ ᑲᔪᓯᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 2. ᒥᓂᔅᑕᐅᔪᑦ ᐅᖃᐅᓯᖏᑦ. ᒥᓂᔅᑕ ᐊᑭᓱᒃ. 

ᒥᓂᔅᑕᐃᑦ ᐅᖃᐅᓯᖏᑦ 147-1(6): ᐊᑐᖅᑎᑕᐅᓂᖅᓴᐅᓕᖁᓪᓗᒋᑦ ᓄᓇᕗᒻᒥ ᐅᖃᐅᓯᐅᔪᑦ 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓛᒃᑯᑦ. ᑲᑎᒪᔨᐅᖃᑎᒃᑲ. ᐅᖃᖅᑏ, ᐅᓐᓄᒃᑯ ᖁᓛᓂ 
ᐃᐳᕈ 1, 1999, ᐅᖃᐅᓯᓕᕆᔾᔪᑎᖓ ᑲᓇᑕᒥ ᐊᓯᔾᔨᓚᐅᕐᒪᑦ. 
 
ᑲᓇᑕ ᓴᖅᑭᑲᓪᓚᑦᑐᒥᒃ ᒪᓕᒐᑦᑎᒍᑦ ᓴᓐᖏᓂᖃᓕᓚᐅᖅᑐᖅ ᐊᒥᓲᓂᖅᓴᐃᑦ ᐃᓄᖏᑦ ᐅᖃᕈᓐᓇᕋᑎᒃ ᖃᓪᓗᓈᑎᑐᑦ 
ᐅᕝᕙᓗ ᐅᐃᕕᑎᑐᑦ. ᓄᓇᕗᑦ ᑲᓇᑕᒥ ᒪᓕᒐᑦᑎᒍᑦ ᓴᖏᓂᖃᕈᑎᐅᔪᑑᕗᖅ ᐊᒥᓲᓂᖅᓴᐃᑦ ᐃᓄᖏᑦ ᐅᖃᐅᓯᖃᑦᑐᑦ 
ᐅᖃᐅᓯᑐᖃᒻᒥᒍᑦ. ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᑦᑐᓐ. 
 
ᓄᓇᕘᖃᓕᕋᑦᑕ ᐊᑐᖅᑕᐅᒍᓐᓃᕐᒪᑦ ᖃᓪᓗᓇᐅᔭᕈᓐᓇᖏᑦᑐᑦ ᐃᓄᐃᑦ ᐅᖃᕆᐊᖃᑦᑐᑎᒃ ᑭᓯᐊᓂ ᖃᓪᓗᓈᑎᑐᑦ 
ᒐᕙᒪᒃᑯᓐᓄᑦ. ᐃᓯᕋᐃᒐᒥᒃ ᒐᕙᒪᒃᑯᑦ ᐊᓪᓚᕕᖓᓄᑦ, ᐅᖄᓚᒍᑎᓪᓘᓐᓃᑦ ᐅᖄᓚᐅᑎᒃᑯᑦ, ᓄᓇᕗᒻᒥᐅᑦ 
ᓂᕆᐅᓐᓂᖃᖔᓕᖅᑐᑦ ᑕᐃᑲᓂ ᐱᑕᖃᕆᐊᖓᓂᑦ ᐃᓄᑦᑎᑑᓱᒥᑦ ᐊᒻᒪᓗ ᐃᓄᐃᓐᓇᖅᑐᓐ ᐊᒻᒪᓗ ᐅᐃᕖᑎᑐᑦ. 
ᓄᓇᕗᑦ ᐊᑐᖅᑕᐅᓂᖃᕝᕕᐅᒋᐊᖃᖅᑯᖅ ᓇᒻᒥᓂᖏᓐᓂᑦ ᐅᖃᐅᓯᖏᓐᓂᑦ. 
 
ᑕᒪᓐᓇ ᐊᐅᓛᖅᑎᕆᓂᐅᔪᑎᒍᑦ ᐊᑐᖅᑕᐅᕙᑦᑐᖅ ᒐᕙᒪᒃᑯᑎᒍᑦ ᓄᓇᕗᒻᒥ ᐃᖅᑲᓇᐃᔮᕆᐅᔭᕆᐊᖃᓐᓂᐊᕐᒪᑦ, 
ᐱᓕᕆᖃᑎᒌᓐᓂᒃᑯᑦ ᐊᒻᒪᓗ ᐊᓯᔾᔨᓂᒃᑯᑦ ᐱᓕᕆᕕᒻᒥ. ᐅᖃᐅᓯᓕᕆᓂᕐᒧᑦ ᑲᒥᓴᓇ ᐊᒻᒪᓗ ᐊᔭᐅᑏᑦ 
ᐊᑐᓕᖁᓯᔨᒪᕗᑦ ᐱᓕᕆᕕᐅᔪᖅ ᑲᑎᖅᓱᐃᓗᑎᒃ ᐊᖏᔪᑦᑎᐅᔪᓂᒃ ᐊᖓᔪᖅᑲᐅᑎᓂᒃ ᐸᕐᓇᐃᓂᐊᖅᑐᓂᒃ 
ᑎᑭᑕᐅᓇᓱᐊᖅᑕᐅᔪᒪᔪᓄᑦ. 
 
ᐅᖃᖅᑎ, ᒐᕙᒪᒃᑯᑦ ᐊᖏᖅᓯᒪᕗᖅ ᑕᑯᓂᖓ ᐊᑐᓕᖁᔭᐅᓯᒪᔪᓂᑦ ᐊᒻᒪᓗ ᑲᔪᓯᓪᓗᓂ ᐱᓕᕆᐊᖃᓪᓗᑎᒃ 
ᐱᓕᕆᐊᒃᓴᐅᑎᑕᐅᔪᓄᑦ ᐅᑯᑎᒎᓇ ᕿᖓᐅᑉ ᐋᖅᑭᒃᑕᐅᓯᒪᔪᖓᑎᒍᑦ. 2020-ᒥ ᐃᓄᒃᑎᑐᑦ ᓇᐅᒃᑯᓕᒫᖅ 
ᐊᑐᓕᖅᑕᐅᓛᕐᒪᑦ ᐅᖃᐅᓯᖅ ᐃᖅᑲᓇᐃᔭᖅᕕᐅᔪᓂ ᒐᕙᒪᒃᑯᑦ ᓄᓇᕗᒻᒥ. 2020-ᖑᓕᖅᑲᑦ ᐱᓕᕆᔪᒪᕗᒍᑦ 
ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ ᐊᑐᖅᑕᐅᓂᖃᓕᕐᓗᓂ ᐃᓅᓯᕆᔭᑦᑎᓐᓂ, ᐃᓕᑕᕆᔭᐅᓯᒪᓗᓂ ᐊᒻᒪᓗ 
ᐊᖏᖅᓯᒪᔭᐅᓗᓂ ᐱᔭᐅᔪᒪᔪᑦᑕᐅᖅ ᐊᒻᒪᓗ ᐱᔪᓐᓇᕐᓂᕆᔭᐅᔪᑦ ᐅᐃᕖᑎᑐᑦ ᐅᖃᓲᓄᑦ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᖁᕕᐊᓱᒃᑐᖓ ᑐᓴᖅᑎᑦᑎᔭᕆᐊᖅᓴᖅ ᐱᓕᕆᕕᒐ ᑎᒍᒥᐊᕐᓂᐊᓕᕐᒪᑦ ᐅᑯᓚᓕ ᒪᕐᕉᓐᓂᒃ 
ᒐᕙᒪᒃᑯᑦ ᓄᓇᕗᒻᒥᐅᓄᑦ ᐸᕐᓇᑕᐅᓂᖏᓐᓄᑦ ᐊᑑᑎᓂᐊᖅᑐᓄᑦ ᐅᖃᐅᓯᓕᕆᓂᕐᒧᑦ. ᑕᒪᒃᑮᒃ ᐱᓕᕆᔨᐅᔫᒃ 
ᐅᑯᓂᖓ ᓴᓇᓯᒪᓂᐊᖅᑐᑦ ᐃᑲᔪᖅᑎᐅᔪ ᑐᖏᓕᖓᓄᑦ ᒥᓂᔅᑕᐅᔪᑦ ᐊᒻᒪᓗ ᐊᓯᖏᑦ ᐊᖏᔪᑦᑎᐅᔪᑦ 
ᐊᖓᔪᖅᑲᐅᑎᕈᔪᐃᑦ. 
 
ᐅᖃᐅᓰᑦ ᐊᑐᖅᑕᐅᓂᖓᓄᑦ ᐱᓕᕆᔩᑦ ᓴᖅᑮᓂᐊᖅᑐᑦ ᐸᕐᓇᐅᑎᓂᒃ ᐊᔪᓐᖏᑎᑦᑎᓂᐊᖅᑐᖅ ᑖᒃᑯᓂᖓ 
ᐱᓕᕆᕕᐅᔪᓂᑦ ᒐᕙᒪᒃᑯᓐᓂᑦ ᐱᑕᖃᑦᑎᑦᑎᓂᒋᒍᑦ ᐃᑲᔪᖅᑑᑎᐅᔪᓂᑦ ᐃᓄᓐᓄᑦ ᐃᓄᒃᑎᑐᑦ, ᐃᓄᐃᓐᓇᖅᑐᓐ, 
ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ. 
 
ᐱᓕᕆᔨᐅᔪᑦ ᐅᖃᐅᓯᕐᒧᑦ ᑕᐃᑯᖓ 2020-ᒧᑦ ᐱᓕᕆᔩᑦ ᐊᑯᓂᐅᓂᖅᓴᒧᑦ ᐃᓕᖓᓂᐊᖅᑐᖅ ᐊᒻᒪᓗ ᑕᒪᒃᑮᓂᖅᓴᒥᒃ 
ᐊᑐᕋᔅᓴᖃᓪᓗᑎᒃ. ᐊᐱᕆᔭᐅᓯᒪᔪᑦ ᖃᐅᔨᒋᐊᖁᔭᐅᓪᓗᓂ ᐊᓄᖅ ᑎᑭᑕᐅᒍᓐᓇᕐᒪᖔᖅ ᐱᓕᕆᐊᖑᓂᐊᖅᓯᒪᔪᑦ 
ᓴᖅᑭᑕᐅᓯᒪᔪᑦ ᕿᖓᐅᑉ ᐱᓕᕆᐊᒃᓴᖓ ᓴᖅᑭᖅᓯᓗᓂ ᐃᓄᑦᑎᑐᑦ ᐊᑐᖅᑕᐅᓕᕐᓗᓂ ᐃᖅᑲᓇᐃᔭᖅᕕᓐᓂ ᒐᕙᒪᒃᑯᑦ 
ᐃᓗᐊᓂ. 
 
(ᑐᓵᔨᑎᒍᑦ) ᐅᖃᖅᑎ, ᓴᖅᑮᓯᓂᖅ ᑖᒃᑯᐊ ᒪᕐᕉᔫᒃ ᐱᓕᕆᔨᐅᔫᒃ, ᒐᕙᒪᒃᑯᑦ ᐊᑐᕆᐊᕐᓯᓂᐊᖅᐳᑦ 
ᐊᑐᖅᑕᐅᓚᐅᖅᓯᒪᖏᑦᑐᒥᒃ, ᐊᑦᔨᐅᖏᑦᑐᒥᒃ ᑲᓇᑕᒥ, ᐃᓕᑕᖅᓯᓂᕐᒥᒃ ᓄᓇᖃᖅᑳᑦᑐᒥᓃᑦ ᐅᖃᐅᓯᖏᓄᑦ 
ᐱᔪᓐᓇᐅᒥᑦ, ᐊᒻᒪᓗ ᐅᖃᐅᓯᖏᓐᓄᑦ ᐱᔪᓐᓇᐅᒥᑦ ᐅᐃᕖᑎᑐᑦ ᐅᖃᐅᓯᓕᓐᓄᑦ. 

ᓴᖅᑮᓯᓂᐊᕐᕋᒪ ᐱᓕᕆᐊᖅᓴᐃᑦ ᓴᖅᑭᖅᑕᐅᓯᒪᔪᓂᖏᓐᓂᑦ ᑖᑯᓄᖓ ᑕᒪᒃᑮᓐᓄᑦ ᐱᓕᕆᔨᐅᔫᓐᓄᑦ ᐅᓪᓗᒥᒃᑲᓐᓂᖅ. 
ᐃᓄᑦᑎᑐᑑᖅᓯᒪᓂᐊᖅᑐᑎᓪᓗ ᓱᖃᐃᒻᒪᑦ, ᐃᓄᐃᓐᓇᖅᑐᓐ, ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ. 
ᐅᓂᒃᑳᖃᑦᑕᕐᓂᐊᖅᑯᖓ ᐃᓕᒃᓯᓐᓄᑦ ᐱᕙᓪᓕᐊᓂᕆᔭᖓᓂᑦ ᑕᒪᑐᒧᖓ ᐱᓕᕆᐊᖑᔪᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐲᑯ. 
 
ᒥᓂᔅᑕᐃᑦ ᐅᖃᐅᓯᖏᑦ 148-1(6): ᒪᒥᓴᕐᓂᕐᒧᑦ ᑲᑎᒪᓂᖅ ᐸᖕᓂᖅᑑᒥ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ, ᐅᖃᖅᑏ, ᐅᖃᐅᑎᒍᒪᓪᓗᓯ ᖁᕕᐊᓇᖅᑐᒥᒃ ᐱᓕᕆᐊᖑᔪᒥᒃ 
ᐱᓕᕆᕕᑦᑎᒍᑦ. ᐊᐱᕆᓯᒪᒐᑦᑎᒍ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᖏᖅᓯᒪᑦᑎᐊᖅᑐᑎᒃ 
ᑲᑎᑎᑦᑎᔪᒪᓪᓗᑎᒃ ᓯᕗᓪᓕᖅᐹᑦᑎᐊᒥ ᐃᓄᐃᑦ ᒪᒥᓴᐃᔨᓂᑦ ᐊᒻᒪᓗ ᓄᓇᓕᓐᓂ ᐃᓅᓯᓕᕆᔩᑦ. ᑲᑎᓐᓂᐅᓂᐊᖅᑐᖅ, 
ᐸᖕᓂᖅᑑᒦᓐᓂᐊᖅᑐᖅ, ᑲᑎᑎᑦᑎᓂᐊᖅᑐᖅ 12-ᖑᔪᓂᑦ ᒪᒥᓴᐃᔨᓂᑦ ᕿᑭᖅᑖᓗᒻᒥᐅᓂᑦ.  
 
ᐅᖃᖅᑏ, ᐱᓕᕆᕕᒐ ᐃᖅᑲᓇᐃᔭᖅᑎᖃᑦᑎᐊᓪᓚᕆᑦᑐᓂ, ᐊᒥᓱᑦ ᐊᖏᔫᖏᑦᑐᒥᒃ ᖃᐅᔨᒪᓂᖃᒻᒪᑕ ᐊᑕᒌᔪᒥᒃ 
ᐃᓄᐃᓐᓄᑦ ᒪᒥᓴᐃᓂᐅᕙᑦᑐᒥᒃ. ᑕᒪᓐᓇ ᖃᓄᐃᓕᐅᕐᓂᐅᓂᐊᖅᑐᖅ ᐃᓕᓐᓂᐊᕈᑎᐅᓂᐊᕐᒥᔪᖅ ᖃᓄᖅ ᐱᐅᓂᖅᓴᒥᒃ 
ᐃᑲᔪᖅᑕᐅᒍᓐᓇᕐᒪᖔᑕ ᓄᓇᕗᒻᒥᐅᑦ ᐃᓕᖅᑯᓯᖏᑦ ᒪᓕᓪᓗᒋᑦ. ᓴᖅᑮᓂᐊᕐᒥᔪᖅ ᓇᐅᒃᑯᑦ ᒪᒥᓴᐃᔩᑦ ᐊᒻᒪᓗ 
ᓄᓇᓕᓐᓂ ᐃᑲᔪᖅᑏᑦ ᑕᒪᒃᑯᓇᓂ ᕿᑭᖅᑖᓗᒻᒥ ᓄᓇᓕᐅᔪᓂ ᑲᑐᓪᔨᓗᑎᒃ ᐊᒻᒪᓗ ᐋᔩᖃᑎᒌᓗᑎᒃ ᒪᒥᓴᐃᓂᕐᒧᑦ 
ᐃᑲᔫᑎᐅᕙᑦᑐᓂᒃ, 
 
ᐃᓚᓕᐅᑎᓗᒍ ᑕᒪᑐᒧᖓ ᐊᑦᔨᐅᖏᑦᑐᒃᑯᑦ ᐱᓕᕆᐊᖑᓂᖅ, ᒦᑲ ᐊᒻᒪᓗ ᐊᐃᕙᓚH ᐊᕐᓇᒃᑲᖅ, ᒪᒥᓴᐃᔩᒃ 
ᐸᖕᓂᖅᑑᒥᐅᒃ, ᐃᓕᓐᓂᐊᕐᓂᖃᑦᑎᑦᑎᖃᑦᑕᓂᐊᖅᑑᒃ ᒪᒥᓴᐃᓂᕐᒥᒃ ,ᐊᓐᓂᐊᓯᐅᖅᑎᓄᑦ, ᐃᓄᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓂᑦ ᐊᒻᒪᓗ ᐃᑲᔪᖅᑎᐅᕙᑦᑐᑦ ᐋᓐᓂᐊᖅᑐᓕᕆᓂᕐᒥ ᐱᔪᓐᓇᓪᓚᕆᑦᑐᓄᑦ ᐃᖃᓗᓐᓂ, 
ᑲᖏᖅᖠᓂᕐᒥ ᐊᒻᒪᓗ ᐃᖃᓗᑦᑑᐊᒥ, ᐃᐳᕈᒥ ᐊᒻᒪᓗ ᒪᐃᒥ. 
 
ᐅᖃᖅᑎ, ᐅᖃᒃᑲᓐᓂᕈᒪᕗᖓ ᑖᓐᓇ ᐱᓕᕆᕕᕗᑦ ᑲᔪᓯᓂᖃᒻᒪᑦ ᐱᓕᕆᓂᐊᒍᑦ ᐃᓚᒋᔭᐅᓕᕐᓂᖓᓄᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᓕᕆᓂᐅᔪᒃᑯᑦ ᓄᓇᕗᒻᒥᐅᓄ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᐱᑕᖃᒃᑲᓂᖅᑳ ᒥᓂᔅᑕᐃᑦ ᐅᖃᐅᓯᖏᓐᓂᑦ? ᑲᑎᒪᔾᔪᑎᒃᓴᖅ 3. ᒪᓕᒐᓕᐅᑎᐅᑉ 
ᐅᖃᐅᓯᖏᑦ. ᐊᕐᕚᓪᓗᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 488-1(6): ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐱᖃᓯᐅᑎᑦᑎᓂᖅ - ᐆᒪᔪᓕᕆᓂᕐᒧᑦ 
ᒪᓕᒐᖅ 
 
ᐊᖅᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓛᒃᑯᑦ, ᐅᖃᐅᓯᖃᕈᒪᔪᖓ ᐅᖃᕈᑎᐅᕙᓪᓕᐊᓂᕆᔭᖓᓂᑦ 
ᑕᒪᑐᒪ ᐅᒪᔪᓕᕆᓂᕐᒧᑦ ᒪᓕᒐᕐᒥᑦ, ᑕᑯᓚᐅᖅᓯᒪᖏᓇᒃᑯᑦ ᐊᒻᒪᓗ ᑕᑯᔭᐅᓚᐅᖅᓯᒪᒐᓂ ᐃᓄᓐᓄᑦ. 

ᐳᓚᕋᖃᑦᑕᕐᒪᑕ ᐅᖃᐅᓯᖃᕆᐊᖅᑐᖅᑐ ᑭᕙᓪᓕᕐᒥ ᐊᒻᒪᓗ ᕿᑭᖅᑖᓗᒻᒥᐅᓂ ᐊᒻᒪᓗ ᑕᑯᓯᒪᓪᓗᖓ 
ᐅᖃᕈᑕᐅᓂᖓᓄᑦ ᐱᓕᕆᔨᐅᔪᓂᑦ ᑲᖏᖅᖠᓂᕐᒨᕋᒪ. ᐊᑕᐅᓯᕐᒥᒃ ᐃᓱᒫᓘᑎᖃᑦᑐᖓ ᒪᑐᒥᖓ ᐱᑕᖃᓕᑐᐊᕋᐃᒻᒪᑦ 
ᐱᖁᔭᔅᓴᓂᑦ ᐆᒪᔪᓕᕆᓂᕐᒧᑦ, ᐊᑐᖃᑦᑕᕐᒪᑕ ᖃᓪᓗᓈᑎᑐᑦ ᐊᐅᓚᑦᑎᓂᕐᒥᒃ. 
 
ᑭᒃᑯᓂᒃᑯᐊ ᓂᑭᖅᓴᓯᐅᖅᑎᐅᕙᑦ? ᐅᓇ ᐆᑑᑎᒋᓗᒍ, ᑕᒪᒃᑯᓂ ᐊᖑᓇᓱᒃᑎᓂᒃ ᐊᐅᓚᑦᑎᓕᖃᑦᑕᕐᒪᑕ 
ᐃᓅᖏᑦᑐᑎᑐᑦ, ᖁᑭᐊᖔᖅᑐᑎᑐᑦ. ᐊᒻᒪᑕᐅᖅ, ᑎᑭᑦᑐᖃᑉᐸᒥᒻᒪᑦ ᐆᒪᔪᖅᓯᐅᕈᑎᔭᐅᓂᐊᖅᑐᓂᒃ ᐊᑭᓖᓯᒪᔪᑦ 
ᐊᖑᓇᓱᒋᐊᖅᑐᓂᒃ ᓴᓪᓕᓄᑦ ᐊᒻᒪᓗ ᓂᑭᖅᓴᓯᐅᖅᑐᐃᑦ ᑎᒃᑯᐊᓯᑦᑕᖅᑯᑦ ᐅᓇ ᐆᒪᔪᖅ ᖁᑭᕐᓂᐊᖅᑕᖓ 
ᐊᖑᓇᓱᒃᑎᐅᔫᑉ ᐊᐅᓚᕈᔾᔭᐅᓯᒪᔪᖅ. 
 
ᑕᐃᒪᓐᓇᐃᒥᒻᒪᑦ ᐅᕙᓂ ᒪᓕᒐᕐᒥ. ᐃᓚᓕᐅᔾᔨᒍᒪᓂᐊᖅᑲᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᐱᓕᕆᕕᐊ 
ᐃᑯᐱᑦᑐᓕᕆᔨᒃᑯᑦ, ᐋᖅᑭᒃᓱᐃᔨᐅᖃᑦᑕᖅᑐᑦ ᓴᖅᑭᑕᐅᒋᐊᖓᖅᑐᓂᒃ ᐃᓱᒪᒋᔭᖃᕆᐊᖃᓐᓂᐊᖅᑐᑦ ᐃᓄᐃᑦ 
ᐱᖅᑯᓯᑐᖃᖓᓂᑦ ᐃᓕᖅᑯᓯᖓᓂᑦ. 
 
ᐊᑖᑕᒋᔭᐅᔪᖅ ᑲᐱᑕᒋᔭᐅᔪᕐᓘᓐᓃᑦ ᐅᒥᐊᒥ ᐊᓯᕙᖅᑎᐅᒻᒪᑦ ᐊᒻᒪᓗ ᑕᐃᒃᑯᐊ ᐅᒥᐊᒥᖃᑎᖏᑦ ᓯᐊᓚᕆᒻᒪᒋᑦ 
ᑭᓯᐊᓂᑦᑕᐅᖅ ᓂᕿᒃᓴᓯᐅᖅᑎᐅᒻᒪᑕ, ᐊᖑᓇᓱᒃᑎᐅᔪᒃᓴᐅᒐᓗᐊᖅᑎᓪᓗᒋᑦ, ᑭᓯᐊᓂᓕ ᓯᐊᓚᕆᔭᐅᒻᒪᑕ ᑕᐃᒃᑯᓱᒧᖓ 
ᓯᕗᓕᖅᑎᐅᔪᒥ ᐅᒥᐊᒥ. 
 
ᐊᐃᕝᕙᒐᓱᒃᑲᓗᐊᖅᐸᑕ ᐊᕐᕕᒐᓱᒃᑲᓗᐊᖅᐸᑕ, ᑕᐃᓐᓇ ᑲᐱᑕᐅᔪᖅ ᓯᕗᓕᖅᑎᒋᔭᐅᔪᖅ ᐊᖑᓇᓱᓐᓂᕐᒥᒃ ᐊᒻᒪᓗ 
ᖁᑭᒋᐊᖅᑎᐅᓪᓗᑎᒃ, ᐊᖑᓇᓱᒃᑎᑐᐃᓐᓇᐅᓂᕋᖅᑕᐅᒐᓗᐊᖅᑎᓪᓗᒋᑦ. ᒪᓕᑦᑐᒍᑦ ᐃᓄᐃᑦ ᐃᓕᖅᑯᓯᖏᑦ, 
ᐊᓯᕙᖅᑎᓚᒃᑖᖑᓐᖏᑦᑐᖅ, ᓯᕗᓕᖅᑎᐅᔪᑦ ᐅᒥᐊᒥ ᐊᖑᓇᓱᓐᓂᕐᒥ ᑲᐱᑕᖃᓚᐅᖅᑲᑕ ᑲᒪᒋᔭᐅᓐᖏᓪᓗᑎᒃ, 
ᖃᐅᔨᒪᒐᔭᓐᖏᑦᑐᓄᑦ ᖃᓄᐃᓕᐅᕆᐊᖃᕐᓂᕐᒥᓂᒃ. 
 
ᑕᐃᒪᐃᒃᑭᕗᖅᑕᐅᖅ ᐊᑖᑕᑦᑎᓐᓄᑦ, ᑕᐃᒃᑯᐊ ᐃᓕᓴᑎᑦᑎᖃᑦᑕᓚᐅᖅᑐᑦ ᐊᖑᓇᓱᓐᓂᕐᒧᑦ ᐊᒻᒪᓗ ᐅᖃᐅᔨᕙᒃᑐᑎᒃ 
ᓇᒧᑦ ᖁᑭᕆᐊᕆᐊᒃᓴᖅ. ᐅᖃᐅᓯᒃᓴᕋ ᐱᔭᕇᓪᓚᕆᓕᖅᑐᖅ. ᐊᖏᖅᑕᐅᔪᒪᔪᖓ ᐅᖃᐅᓯᕆᔭᕋ 
ᐱᔭᕇᑦᑎᐊᒻᒪᕆᒍᒪᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎᐅᔪᑦ ᐊᖏᖅᑕᐅᔪᒪᔪᖅ ᐅᖃᐅᓯᕐᒥᓂᒃ ᐱᔭᕇᕐᓂᐊᕐᒪᑕ. ᐊᒃᑲᖅᑐᖃᖅᐸ? 
ᐊᒃᑳᖅᑐᖃᓐᖏᒻᒪᑦ. ᑲᔪᓯᒋᑦ. ᐊᕐᕚᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᐅᕙᓂ ᐅᖃᕋᓱᐊᖅᑐᖓ 
ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐅᒪᔪᓕᕆᓂᕐᒧᑦ ᒪᓕᒐᕐᒧᑦ ᐱᖁᔭᒃᓴᖅ, ᖃᐅᔨᒪᔪᖓ ᑕᒪᒃᑯᐊ ᑲᒪᒋᔭᕆᐊᖃᕋᑦᑎᒍᑦ 
ᓂᕐᔪᑎᖁᑎᕗᑦ ᐊᒻᒪᓗ ᑕᐃᒃᑯᐊ ᑭᖑᕙᕗᑦ ᐃᓱᒪᒋᔭᕆᐊᖃᕐᒥᒐᑦᑎᒍᑦ ᐊᖑᓇᓂᐊᕐᓂᕐᒧᑦ. 
 
ᑭᓯᐊᓂᓕ ᐃᓕᑕᕐᓯᔭᕆᐊᖃᖅᑐᒍᑦ ᐅᒃᐱᕆᔭᕆᐊᖃᖅᑕᑎᓐᓂᒃ ᐃᓐᓇᒻᒪᕆᑦᑎᓐᓂᒃ, ᐅᒃᐱᕆᔭᐅᓂᖏᑦ ᐊᑖᑕᒋᔭᐅᔪᑦ 
ᐊᒻᒪᓗ ᐊᒃᑲᒋᔭᐅᔪᑦ ᐊᖓᒋᔭᐅᔪᑦ ᐱᖃᓯᐅᑦᔭᐅᓯᒪᔭᕆᐊᖃᕐᓂᐊᕐᒥᔪᑦ ᒪᓕᒐᕐᒥ ᐅᐱᓐᓇᕋᓂ ᐊᒥᓱᑦ ᐃᓄᐃᑦ 
ᖁᕕᐊᓱᒍᑎᖃᓗᐊᓐᖏᒻᒪᑕ ᒪᓕᒐᕐᒥᒃ ᑕᐃᓐᓇ ᐃᓐᓇᖅ ᐊᖑᓇᓱᒃᑐᖅ, ᑎᑭᒻᒪᑕ. 
 
ᐃᕐᓂᕆᔭᐅᔪᖅ ᐅᑭᐅᓕᒃ 14-ᓂ ᐅᕝᕙᓘᓐᓃᑦ 16 ᐅᕝᕙᓘᓐᓃᑦ 19 ᐅᑭᐅᖃᕈᓂ, ᐊᐃᒃᕙᑦᑐᒥᓂᐅᒍᓂ ᐊᒻᒪᓗ 
ᑕᐃᓐᓇ ᐃᓄᒃᑎᑑᕈᓐᓇᖏᓪᓗᓂ. ᑕᒪᓐᓇ ᐃᓄᐃᑦ ᐃᓕᖅᑯᓯᕆᓐᖏᒻᒪᔾᔪᒃ. ᑕᒪᓐᓇ ᐃᓄᐃᑦ ᐃᓕᖅᑯᓯᖓ 
ᐳᐃᑦᑕᑲᓐᓂᕆᐊᖃᓕᖅᑕᕗᑦ. 
 
ᑕᐃᒪᓕ ᑭᓇᒃᑯᑦ, ᐅᖃᕐᓂᐊᕈᑦᑕ ᐊᖑᓇᓱᒃᑎᐅᔪᒥᒃ ᐊᖏᔪᓄᑦ ᓂᕐᔪᑎᓄᑦ, ᐃᓄᒃ, ᐊᖑᓇᓱᒃᑎᐅᔪᓐᓇᖏᒻᒪᑦ 
ᐱᔾᔪᑎᒋᓪᓗᒍ ᑕᐃᒃᑯᐊ ᐊᒥᓱᑦ ᐊᖑᓇᓱᒃᑎᐅᔪᑦ ᐊᖏᔪᒥᒃ ᓂᕐᔪᑎᓂᐊᖅᐸᑕ. ᑕᐃᒪᓕ, ᑕᒪᒃᑯᐊ 
ᐃᓕᑕᕆᔭᕆᐊᖃᖅᐸᕗᑦ ᓯᕗᓕᖅᑎᐅᔪᑦ ᑲᐱᑕᐅᔪᑦ ᐊᖑᓇᓱᒃᑎᓄᑦ. ᖁᔭᓐᓇᒦᒃ. 
 
>>ᐸᒃᑕᖅᑐᖅᑐᑦ 

ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 489-1(6): ᐃᓅᓯᓕᕆᔩᑦ ᑲᑎᒪᓂᖓᑦ ᐸᓐᓂᖅᑑᒥ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒪᓕᒐᓕᐅᖅᑎᓂᒃ ᐅᖃᐅᓯᖏᓐᓂ ᐅᖃᐅᓯᖃᕈᒪᔪᖓ, 
ᐊᐃᑦᑕ ᐊᒃᓱᐊᓗᒃ ᖁᕕᐊᓱᒃᑐᖓ ᐱᖃᑎᐊᓗᒐ, ᒥᔅᑕ ᐲᑯ, ᒥᓂᔅᑕᐃᑦ ᐅᖃᐅᓯᖏᓐᓂᒃ ᐅᖃᓯᖃᖅᑲᐅᒻᒪᑦ 
ᒪᒥᓴᐃᓂᕐᒧᑦ ᑲᑎᒪᓂᖅᑕᖃᓛᕐᒪᑦ ᐸᓐᓂᖅᑑᒥ ᒪᒥᓴᐃᔨᐅᔪᒧᑦ ᒦᑲ ᐊᒻᒪᓗ ᐊᐃᕙᓚᕼᐊ ᐊᕐᓇᒃᑲᖅ 
ᐃᓕᓐᓂᐊᖅᑎᑦᑎᓚᕐᒪᑎᒃ ᐊᒻᒪᓗ ᐃᓄᓕᕆᓂᕐᒧᑦ. 
 
ᐊᒃᓱᐊᓗᒃᑐᖓ ᖁᕕᐊᓱᒃᑐᖓ ᑕᐃᓐᓇ ᐱᖃᓐᓇᕆᔭᕋ ᐅᖃᐅᓯᖃᖅᑲᐅᒻᒪᑦ ᐃᓕᑕᕆᔭᐅᓂᖏᓐᓄᑦ ᐃᓄᐃᑦ ᐊᒻᒪᓗ 
ᖃᐅᔨᒪᓪᓗᖓ ᑕᐃᒃᑯᐊ ᐸᓐᓂᖅᑑᕐᒥᐅᑕᐅᔪᑦ ᒪᒥᓴᐃᔨᐅᔪᑦ ᐃᓄᒃᑎᑐᑦ ᑭᓯᐊᓂ ᐅᖃᕈᓐᓇᕐᒪᑎᒃ. 
 
ᑕᒪᓐᓇ ᐱᔾᔪᑎᒋᓪᓗᒍ, ᐊᒃᓱᐊᓗᒃ ᖁᕕᐊᓱᒃᐳᖓ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓᓂᒃ ᐊᒻᒪᓗ ᖁᓚᓐᖏᑦᑐᖓ 
ᑕᒪᓐᓇ ᐅᖃᐅᓯᕆᔪᒪᖅᑲᐅᓐᖏᑕᕋᓗᐊᖓ, ᑭᓯᐊᓂᓕ ᑖᒃᑯᐊ ᒪᕐᕈᔪᒃ ᓄᓇᕗᒻᒥᐅᑕᐅᔪᑦ ᐃᓕᑕᕆᔭᐅᓯᒪᓕᕐᒪᑎᒃ 
ᒪᒥᓴᐃᔪᓐᓇᕐᓂᖏᓐᓄᑦ. 
 
ᐊᒥᓱᐊᓗᒻᒪᑕ ᐃᓄᐃᑦ ᐊᑕᖏᐸᓗᒃᑐᒋᑦ, ᐊᒥᓱᓂᕐᓴᐅᔪᑦ ᓄᓇᓕᐅᔪᓂ ᓄᓇᕗᒻᒥ ᐊᔪᓐᖏᑦᑎᐊᕐᒪᑕ ᑕᐃᒃᑯᑎᑐᓇ 
ᐸᓐᓂᖅᑑᕐᒥᐅᑎᑐᑦ. 
 
ᐊᒻᒪᓗ ᓂᕆᐅᒃᐳᖓ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᓕᑕᕐᓯᖃᑦᑕᐸᓪᓕᐊᒻᒪᑕ ᐃᓄᒃᑎᑐᐃᓐᓇᖅ 
ᐅᖃᕈᓐᓇᖅᑐᓂᒃ ᒪᒥᓴᐃᔨᐅᔪᓂᒃ ᐊᒻᒪᓗ ᐊᒃᓱᐊᓗᒃ ᖁᕕᐊᓱᒃᐳᖓ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓᓂᒃ 
ᒪᒥᓴᐃᓂᕐᒧᑦ ᑲᑎᒪᓂᐅᓛᖅᑐᒥᒃ ᐸᓐᓂᖅᑑᒥ. ᖁᔭᓐᓇᒦᒃ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓄᑕᕋᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 490-1(6): ᐃᖏᕐᕋᔪᓕᕆᔾᔪᑎᓯᐅᑎᓄᑦ ᖃᐅᔨᓴᕈᑏᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐅᖃᕈᑎᓗᒋᑦ ᒥᑦᑎᒪᑕᓕᒻᒥᐅᑦ, ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ 
ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ ᐅᖃᐅᓯᖃᓚᐅᕐᒪᑦ ᐃᖏᕐᕋᖃᑦᑕᖅᑐᓕᕆᓂᕐᒧᑦ ᐋᖅᑭᒃᓯᒪᓂᖏᓐᓄᑦ ᖃᐅᔨᓴᕐᓂᕐᒧᑦ 
ᐊᒻᒪᓗ ᒥᑦᑎᒪᑕᓕᒃ, ᐅᑭᐅᓂᒃ ᑕᓪᓕᒪᓂᒃ, ᐱᓕᕆᖃᑦᑕᕐᓯᒪᓕᕐᒪᑕ, ᖃᖓᑕᓲᒃᑯᕕᑦᑕᕋᓱᐊᖅᑐᑎᒃ. 
 
ᒥᑦᑎᒪᑕᓕᐅᒻᒧᖑᔪᑦ ᐅᖃᕈᑎᓗᒋᑦ, ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ ᐱᓕᕆᐊᖃᖃᑦᑕᕐᓂᖓᓂᒃ ᓄᓇᓕᓐᓂ 
ᖃᖓᑕᓲᒃᑯᕕᐅᔪᓂ ᒥᑦᑎᒪᑕᓕᒻᒥ. ᖁᔭᓐᓇᒦᒃ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᐃᒃᑲᕐᕆᐊᓗᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 491-1(6): ᒐᕙᒪᒃᑯᑦ ᐱᓕᕆᐊᒃᓴᓕᐊᖏᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᐸᓗᖓᐃᔭᕐᓯᒪᖅᑲᐅᖏᒃᑲᓗᐊᖅᑐᖓ ᒪᓕᒐᓕᐅᑎᓄᑦ 
ᐅᖃᐅᓯᖏᓐᓂ ᐅᖃᕐᓂᐊᕐᓗᖓ, ᑭᓯᐊᓂᓕ ᐅᖃᐅᓯᖃᕈᒪᓕᖅᑐᖓ ᒥᓂᔅᑕᐃᑦ ᐅᖃᐅᓯᖏᓐᓄᑦ ᐊᒻᒪᓗ ᑕᐅᒃᑯᐊ 
ᒥᓂᔅᑕᐃ ᐅᖃᕋᐃᒻᒪᑕ, ᐊᒃᓱᐊᓗᒃ ᑕᒪᒃᑯᐊ ᑐᓴᕈᒥᓇᖃᑦᑕᖅᑐᑦ ᑕᒪᒃᑯᐊ ᓴᖅᑭᐸᓪᓕᐊᔪᑦ ᐊᒻᒪᓗ ᓂᕆᐅᓚᐅᕋᑦᑕ 
ᑕᒪᒃᑯᐊ ᑲᒪᒋᔭᐅᔪᐃᓐᓇᓂᐊᕐᓗᑎᒃ ᐅᖃᐅᓯᑐᐃᓐᓇᒃᑯᑦ ᐱᔨᑦᓯᖅᑕᐅᓂᐊᖏᓇᒃᑲ, ᑕᒪᓐᓇ ᐱᓕᕆᐊᖑᔪᖅ. 
 
ᓄᓇᕗᒻᒥᐅᑦ ᐅᖃᕈᑎᓗᒋᑦ, ᐅᐱᒋᔪᒪᕙᒃᑲ ᐊᒻᒪᓗ ᐃᓕᑕᕆᔪᒪᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ ᐅᐱᓐᓇᕋᓂ 
ᐱᓕᕆᐊᖃᕋᑦᑕ ᐃᓚᖏᑦ ᑲᒪᒋᓪᓗᒋᑦ ᑕᑯᔪᒪᓯᒪᔭᑦᑎᓐᓂᒃ ᐊᒻᒪᓗ ᒪᓐᓇᐅᔪᖅ ᓴᐃᓕᔪᒥᓕᖅᐳᖓ. 
 
ᑕᐃᒪᐃᒃᓴᐃᓇᖅᑕᐅᖅ ᐊᓯᖏᑎᑐ ᓄᓇᕗᒻᒥᐅᑕᐅᔪᓄᑦ ᐊᒻᒪᓗ ᐅᒃᐱᕈᓱᒃᑐᖓ ᐊᒃᓱᐊᓗᒃ ᑕᒪᒃᑯᓂᖓ ᑕᑯᔪᒪᔭᕐᒪᑕ 
ᐅᖃᐅᓯᐅᖃᑦᑕᕐᓯᒪᔪᑦ ᖃᓄᐃᓕᕈᑕᐅᑎᓪᓗᒋᑦ ᓄᓇᓕᐅᔪᓂᒃ ᐊᒻᒪᓗ ᓇᒻᒪᒃᑲᔭᕐᒪᑦ ᑕᒪᒃᑯᐊ ᐱᓕᕆᐊᖑᔪᑦ 
ᑲᔪᓯᓂᐊᕐᓗᑎᒃ. ᖁᔭᓐᓇᒦᒃ 
 
ᐅᖃᖅᑎ: ᐊᓚᑲᓐᓄᐊᖅ 
 
>>ᐸᒃᑕᖅᑐᖅᑐᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 492-1(6): ᐃᖏᕐᕋᖃᑦᑕᕐᓂᖅ ᓄᓇᒥ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᓪᓗᒥᐅᓕᖅᑐᖅ, ᐅᐱᕐᖓᐸᓪᓕᐊᓕᕐᒥᒻᒪᑦ ᐊᒻᒪᓗ 
ᑕᒪᒃᑯᐊ ᐅᕕᒃᑲᕆᔭᕗᑦ ᐊᐅᓪᓚᖃᑦᑕᕐᓂᐊᓕᕐᒥᒻᒪᑕ. ᐅᖃᖅᑎ, ᐅᐱᕐᖓᐸᓪᓕᐊᓕᕐᒪᑦ, ᐃᓄᐃᑦ 
ᐊᐅᓪᓚᖃᑦᑕᕐᓂᐊᓕᕐᒥᒻᒪᑕ ᖃᒧᑕᐅᔭᒃᑯᑦ, ᐃᓚᖏᑦ ᐃᖃᓪᓕᐊᖅᑐᑦ ᐊᒻᒪᓗ ᐃᓚᖏᑦ ᐊᓯᖏᓐᓄᑦ ᓄᓇᓕᐅᔪᓄᑦ 
ᐊᐅᓪᓚᖃᑦᑕᕐᓂᐊᓕᕐᒥᔪᑦ ᐃᓚᒥᓐᓂ ᑕᑯᔭᖅᑐᕐᓗᑎᒃ. 
 
ᐅᖃᖅᑎ, ᐅᖃᐅᑦᔨᒋᐊᕈᒪᔪᖓ, ᐱᓗᐊᖅᑐᒥᒃ ᑕᒪᒃᑯᓄᖓ ᐅᕕᒃᑲᐅᔪᓄᑦ, ᐊᐅᓪᓚᕐᓂᐊᕈᕕᑦ ᓄᓇᒧᑦ, ᐃᓚᑎᑦ 
ᐅᖃᐅᑎᑦᑎᐊᖃᑦᑕᕐᓗᒋᑦ ᓇᒧᓐᖓᕐᓂᐊᕐᓂᓐᓂᒃ ᐊᒻᒪᓗ ᖃᖓᒃᑯᑦ ᐅᑎᕐᓂᐊᖅᑐᒋᒻᒪᖔᖅᐱᑦ. 
ᖃᓂᑦᑐᑯᓗᒻᒧᕐᓂᐊᕋᓗᐊᕈᕕᑦ, ᐅᐸᓗᖓᐃᔭᕐᓯᒪᑦᑎᐊᕐᓗᑎᑦ ᐊᒻᒪᓗ ᐅᐱᕐᖓᖃᑦᑎᐊᕐᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 493-1(6): ᖁᔭᓐᓇᒦᖅᑕᐅᓂᖏᑦ ᓵᓐᓂ ᕼᐃᒃᔅ ᐊᒻᒪ ᔪᐊᔾ ᐅᑲᓕᖅ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᔅᑕ ᓄᑕᕋᐅᑉ ᒪᓕᒐᓕᐅᖅᑎᓄᑦ ᐅᖃᐅᓯᖏᓐᓂ, 
ᐃᖅᑲᐃᑎᖃᐅᒻᒪᖓ ᑕᐃᒃᑯᓱᒥᖓ ᖃᖓᑕᓲᒃᑯᕕᒃᓴᐅᔪᒥᒃ. ᑕᐃᒃᑯᐊ ᖃᖓᑕᓱᒃᑯᕕᑦᑖᓚᓕᖅᑐᑦ. 
 
ᖁᕕᐊᓱᒃᑐᒍ ᑕᒪᒃᑯᐊ ᓴᖅᑭᑕᐅᕙᓪᓕᐊᓕᕐᒪᑕ ᓄᓇᓕᓐᓂ ᐱᔪᒪᔭᐅᔪᑦ ᐊᒻᒪᓗ ᐃᒃᑲᕐᕆᐊᓗᒃ ᑎᑎᕋᖅᑲᐅᒻᒪᑦ 
ᐅᕙᓐᓄᑦ ᐊᒻᒪᓗ ᐅᖃᐅᑎᓪᓗᓂᖓ ᐃᓄᒃᑎᑐᑦ ᐅᖃᐅᓯᐅᔪᒥᒃ ᐊᕙᑎᓕᕆᓂᕐᒧᑦ, ᐃᒪᐃᑦᑐᖅ ᐊᕙᑎᓕᕆᔨᒃᑯᑦ 
ᐊᒻᒪᓗ ᓄᓇᕗᒻᒧᑦ ᐃᒃᐱᓐᓇᕐᓂᖏᓐᓄᑦ ᕿᒥᕐᕈᓂᕐᒧᑦ ᑲᑎᒪᔨᐅᔪᑦ. 

ᐅᖃᖅᑎ. ᖁᔭᓇᒦᕈᒪᔮᒃᑲ ᒪᕐᕈᒃ ᐃᓄᒃ ᑎᑭᕋᔾᔪᐊᕐᒥᑦ, ᓴᓐᑎ ᕼᐃᒃᔅ ᐊᒻᒪ ᔪᐊᔾᔨ ᐅᑲᓕᖅ. ᑕᐃᒃᑯᐊ 
ᐃᓕᓐᓂᐊᖅᑎᑦᑎᔨᐅᔪᒃ, ᐱᓗᐊᖅᑐᒥᒃ ᓴᓐᑎ ᕼᐃᒃᔅ, ᑎᑭᕋᕐᔪᐊᒥ, ᑕᐃᒃᑯᐊ ᑲᒪᔨᒋᔭᐅᓚᐅᖅᑐᑦ ᒥᑭᓂᕐᓴᓄᑦ 
ᕼᐊᑭᖅᑎᐅᔪᓄᑦ ᐊᒻᒪ ᕼᐊᑭᖅᑎᐅᔪᑦ ᑲᖏᖅᖠᓂᕐᒥᒃ. 
 
ᑎᑭᕋᕐᔪᐊᓂ ᐊᖓᔪᖅᑳᕆᔭᐅᔪᑦ ᐊᒻᒪᓗ ᐃᑦᑐᕆᔭᐅᔪᑦ ᐊᒻᒪᓗ ᓂᖏᐅᕆᔭᐅᔪᑦ ᑲᖏᖅᖠᓂᕐᒧᓚᐅᕐᒪᑕ ᐊᒻᒪᓗ 
ᑲᖏᖅᖠᓂᕐᒧᓚᐅᖅᑐᖓ ᐱᓇᓱᐊᕈᓯᐅᑉ ᓄᓐᖑᐊᓂ ᐊᒻᒪᓗ ᕼᐊᑭᖅᑐᑦ ᐊᒃᓱᐊᓗᒃ ᑕᑯᔪᒥᓇᓚᐅᖅᑐᑦ ᒪᑯᓇᓐᖓ 
ᒥᑭᓂᖅᐸᐅᔪᓐᓃᖓᕐᓯᒪᒐᓗᐊᖅᑎᓪᓗᒋᑦ ᓄᓇᓕᐅᔪᓂᒃ ᐃᓪᓗᓕᒐᕐᔪᒥᒃᐅᑦ ᐃᓚᐅᖃᑕᐅᓚᐅᕐᒥᒻᒪᑕ. 
 
ᐊᒻᒪᓗ ᑎᑭᕋᕐᔪᐊᕐᒥᐅᑕᐅᔪᑦ ᐱᓐᖑᐊᖃᑎᖃᓚᐅᕐᒥᒻᒪᑕ ᑲᖏᖅᖠᓂᕐᒥᐅᓂᑦ ᐊᒻᒪᓗ, ᑕᐃᒪᐃᓪᓗᐊᑲᓴᑦᑎᐊᓚᐅᕐᒪᑕ. 
ᑭᓯᐊᓂᓕ ᓴᓚᐅᔪᖃᓗᐊᓚᐅᓐᖏᑦᑐᖅ, ᐊᒃᓱᐊᓗᒃ ᖁᕕᐊᓇᓚᐅᖅᑐᖅ. ᐅᖃᖅᑎ. ᐊᖓᔪᖅᑳᕆᔭᐅᔪᑦ 
ᑕᐱᖃᖃᑦᑕᓚᐅᕐᒪᑕ. ᐊᒻᒪᓗ ᑕᒪᒃᑯᐊ ᐊᓇᓇᒋᔭᐅᔪᑦ ᓂᒥᖏᐅᕆᔭᐅᔪᑦ ᓇᓪᓕᒍᓱᑦᑎᐊᖅᑐᑎᒃ ᐃᕐᓂᕐᒥᓂᒃ ᐊᒻᒪᓗ 
ᐃᓄᒃᑎᑐᑦ ᖃᐃᒐᓚᐅᓴᖅᑐᑎᒃ ᐊᒻᒪᓗ ᐃᕐᖑᑕᒥᓐᓂ ᓇᓪᓕᑯᒥᑦᑐᒥᒃ ᕼᐊᑭᖅᑎᓪᓗᒋᑦ. ᐊᒃᓱᐊᓗᒃ 
ᑕᐱᖃᖃᑦᑕᓚᐅᖅᑐᑦ ᐊᒻᒪᓗ ᖃᐃᒐᓚᐅᓴᒃᑐᑎᒃ. ᐊᒃᓱᐊᓗᖅ ᑐᓴᕐᓴᐅᖃᑦᑕᓚᐅᖅᑐᑦ. 
 
ᐅᖃᖅᑎ, ᐊᐳᑲᓪᓚᒃᓯᔪᖃᕋᐃᒻᒪᑦ, ᑕᐃᒃᑯᐊ ᐲᖅᑎᑕᐅᕙᒃᑐᑎᒃ, ᐱᓗᐊᖅᑐᒥᒃ ᐅᑯᐊᕋ, ᔭᑯᓕᓐ, ᑕᐃᓐᓇ 
ᒥᑭᔪᑯᓗᒐᓗᐊᖅᑐᓂ. ᐅᑯᐊᕆᒐᒃᑯᑦ, ᐃᕐᖑᑕᖓᓂ ᐊᐳᖅᑕᐅᔪᖃᑲᓪᓚᒐᐃᒻᒪᑦ ᓂᓪᓕᐊᕙᒃᑐᓂᒃ. 
 
ᐅᖃᖅᑎ, ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐅᖃᐅᓯᕋ ᐱᔭᕇᓪᓚᕆᓕᖅᑐᖅ, ᐊᖏᖅᑕᐅᔪᒪᔪᖓ ᐅᖃᐅᓯᕆᔭᕋ 
ᐱᔭᕇᕈᒪᓪᓗᒍ. ᖁᔭᓐᓇᒦᒃ 
 
ᐅᖃᖅᑎ: ᒪᓕᒐᓕᐅᖅᑎᐅᔪᑦ ᐊᖏᖅᑕᐅᔪᒪᔪᖅ ᐱᔭᕇᕈᒪᓪᓗᓂᐅᒃ ᐅᖃᐅᓯᕆᔭᓂ. ᐊᒃᑲᖅᑐᖃᖅᐸ? 
ᐊᒃᑲᖅᑐᖃᓐᖏᒻᒪᑦ. ᑲᔪᓯᒋᑦ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔭᕆᕐᓗᖓ, ᑎᑭᕋᕐᔪᐊᖅ ᕼᐊᑭᕐᕕᖃᓕᕐᒪᑕ. ᑕᐃᒪᓐᖓ 
ᕼᐊᑭᕐᕕᑦᑕᓚᐅᕐᒪᑕ ᐃᓚᐅᖃᑦᑕᐃᓐᓇᓕᕐᒪᑕ ᕼᐊᑭᕐᓂᕐᒧᑦ. ᖁᔭᒋᕙᒃᑲ ᐊᒻᒪᓗ ᑕᐃᒃᑯᐊ ᓱᕈᓯᖏᑦ 
ᐃᓚᐅᔪᒪᓂᖃᑦᑎᐊᖅᑐᑎᒃ, ᐊᒻᒪᓗ ᕼᐊᑭᕈᒪᓂᖃᑦᑎᐊᖅᑐᑎᒃ. 
 
ᖁᔭᓐᓇᒦᕈᒪᔭᖃ ᓴᓐᑎ ᕼᐃᒃᔅ ᐊᒻᒪᓗ ᑕᐃᒃᑯᐊ ᐊᖓᔪᖅᑳᕆᔭᐅᔪᑦ ᐊᐅᓪᓚᖅᑎᑦᑎᔪᓐᓇᓚᐅᕐᒪᑕ ᕿᑐᕐᖓᒥᓂᒃ 
ᕼᐊᑭᕐᓂᕐᒧᑦ, ᑕᐃᒪᓕ ᐊᑐᓂᑦ ᖁᔭᓐᓇᒦᖅᐸᒃᑲ. ᐊᒻᒪᓗ ᑕᐃᒃᑯᐊ ᓱᕈᓯᐅᔪᑦ, ᐊᒻᒪᓗ ᖁᔭᒋᓪᓗᒍ ᔪᐊᔾᔨ ᐅᑲᓕᖅ. 
ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᖏᑦ. ᕿᓚᕝᕙᖅ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 494-1(6): ᐱᒃᑯᒍᓱᓐᓂᖅ ᒦᑲ ᐊᒻᒪ ᐄᐳᕋᕼᐋᒻ ᐊᕐᓇᑲᒃᑯᓐᓂᒃ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᓯᕗᓪᓕᖅᐹᒥᒃ ᓂᓪᓕᓚᐅᕐᓯᒪᓐᖏᓐᓇᒪ 
ᑭᐊᕙᖁᑎᓐᓄᑦ ᐊᑯᓂᒃ ᐊᒻᒪᓗ ᔫᓯᐱᒧᑦ ᐊᒻᒪᓗ ᔨᐊᓇᒧᑦ. ᐅᐱᒋᔪᒪᔭᒃᑲ ᒦᑲ ᐊᒻᒪᓗ ᐊᐃᕙᓚᕼᐊ ᐊᕐᓇᒃᑲ 
ᐱᓕᕆᐊᕆᖃᑦᑕᖅᑕᖏᓐᓄᑦ. ᐊᒻᒪᓗ ᖁᔭᒋᔪᒪᓪᓗᒋᑦ ᐅᐱᓐᓇᕋᓂ ᓄᓇᑦᑎᓐᓂᒃ ᐃᑲᔪᖃᑦᑕᕐᒪᑎᒃ, ᐊᒻᒪᓗ 
ᒪᒥᓴᐃᕙᒃᑐᑎᒃ ᓄᓇᖅᑲᑎᑦᑎᓄᑦ. 

ᐃᓕᑕᕆᔪᒪᔭᒃᑲ. ᖃᐅᔨᒪᔪᖓ ᐃᓄᓯᓕᕆᔨᑕᖃᕐᒥᔪᒐᓗᐊᖅ ᐊᓯᖏᓐᓂᒃ ᓄᓇᓕᐅᔪᓂ ᐃᓕᖅᑯᓯᖅᑎᒍᑦ ᒪᒥᓴᐃᔪᓂᒃ. 
ᐃᓕᑕᕆᔪᒪᕙᒃᑲ. ᐊᒻᒪᓗ ᒦᑲ ᐊᒻᒪᓗ ᐊᐃᕙᓚᕼᐊ ᐊᕐᓇᒃᑲᖅ, ᑕᐃᒃᑯᐊ ᒪᒥᓴᐃᓐᖏᓐᓇᖅᑐᑦ ᑕᖃᔪᓐᓇᕋᑎᒃ 
ᐊᑭᓕᖅᓱᖅᑕᐅᓐᖏᒃᑲᓗᐊᖅᑐᑎᒃ ᐊᑯᓂᒃ. ᓯᕗᓂᑦᑎᓐᓂᒃ ᑲᔪᓯᑦᑎᐊᖁᓂᐊᖅᐸᒃᑲ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᑏᑦ ᐅᖃᐅᓯᖏᑦ. ᐊᑭᓱᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 495-1(6): ᑭᒻᒥᕈᒻᒥ ᕿᑐᕐᒪᖅᓴᐃᓂᕐᒧᑦ ᐱᓕᒻᒪᖅᓴᐃᓂᖅ 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᐅᖃᐅᓯᖃᕈᒪᓪᓗᖓ 
ᐊᑯᓂᒃ ᓴᖅᑭᔭᓕᖅᑐᒥᒃ, ᑭᓯᐊᓂᓕ ᑐᓴᕈᒪᖅᑲᐅᓐᖏᓐᓇᒃᑯᑦ ᐅᕙᓐᓄᑐᐊ ᐱᓯᒪᔪᒪᖅᑲᐅᒐᒃᑯ. 
 
ᑕᒪᓐᓇ ᑭᒻᒥᕈᕐᒥ. ᐃᓕᓐᓂᐊᖅᑎᑦᑎᓂᖃᕐᒪᑕ ᓂᐅᕐᕈᑎᖃᕐᓂᕐᒧᑦ ᕿᓯᒐᔭᐅᔪᓂᒃ ᓴᓇᐅᒐᕐᓂᒃ, 
ᐃᓕᓐᓂᐊᖅᑎᑦᑎᕙᓪᓕᐊᒻᒪᑕ ᓴᓇᖃᑦᑕᕐᓂᕐᒧᑦ ᕿᓯᒐᔭᐅᔪᓂᒃ. ᑕᒪᓐᓇ ᐱᒋᐊᖅᑕᐅᓚᐅᕐᓯᒪᔪᖅ 
ᖁᕕᐊᓱᕝᕕᐅᓚᐅᓐᖏᓱᖓᖅᑎᓪᓗᒍ. ᐊᒻᒪᓗ ᑕᐃᒃᑯᐊ ᑭᖑᓪᓕᐅᔪᑦ ᐃᓕᓐᓂᐊᖅᑐᑦ ᐱᒋᐊᓚᐅᖅᑐᑎᒃ 
ᖁᕕᐊᓱᕝᕕᐅᕋᑖᕐᓯᒪᑎᓪᓗᒍ. 
 
ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐃᓄᒃᑎᑐᑦ ᕿᑦᑎᕆᓂᕐᒥᒃ, ᐊᒻᒪᓗ ᐱᓕᕆᐊᖃᖅᑐᑎᒃ ᖃᓄᖅ ᑲᒪᓂᕐᒧᑦ ᕿᓯᓐᓂᒃ. 
ᑕᒪᓐᓇ ᓴᖅᑭᔭᖅᑎᑦᑎᕙᓪᓕᐊᓂᐅᒻᒪᑦ ᐅᐊᑦᑎᐊᕈᑎᑐᑦ ᕿᕐᑎᕆᓂᕐᒥᒃ ᐊᒻᒪᓗ ᓴᓇᖃᑦᑕᕐᓂᕐᒥᒃ. 
ᑕᐃᒪᐃᑦᑐᑲᓐᓂᕐᓂᒃ ᑕᑯᖃᑦᑕᕈᒪᒐᓗᐊᕋᒪ ᓄᓇᓕᐅᔪᓂ. 
 
20 ᐅᓚᐅᕐᒪᑕ ᐃᓕᓐᓂᐊᖅᑎᐅᔪᑦ ᑕᕝᕙᓂ. ᑲᔪᓯᑦᑎᐊᕐᓂᖃᓚᐅᖅᑐᑦ. ᐃᓄᐃᓐᓇᐅᓚᐅᓐᖏᑦᑐᑦ 
ᐃᓕᓐᓂᐊᖅᑐᓄᖅᑦ. ᖃᓪᓗᓈᑦ ᐃᓕᓴᐃᔨᐅᔪᑦ ᐃᓚᐅᓚᐅᕐᒥᔪᑦ ᑕᕝᕙᓂ ᐃᓕᓐᓂᐊᕐᓂᐅᔪᒥ, ᖁᔭᓐᓇᒦᕈᒪᔭᒃᑲ 
ᐃᓕᓴᐃᔨᐅᓚᐅᖅᑐ. 
 
ᑕᐃᒪᐃᑦᑐᑲᓐᓂᕐᓂᒃ ᑕᑯᖃᑦᑕᕈᒪᒐᓗᐊᖅᑐᒍ ᐃᓕᓐᓂᐊᕐᓂᐅᔪᓂᒃ ᓄᓇᓕᓐᓄᑦ ᐊᑐᐃᓐᓇᐅᑎᑕᐅᔪᓂᒃ 
ᓄᓇᕗᒻᒥᐅᓄᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓂᔅᑕ ᑲᑦᑐᒃ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 496-1(6): ᖁᑭᐅᓯᕆᓂᕐᒧᑦ ᒪᓕᒐᐃᑦ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᐅᖃᐅᓯᖃᕈᒪᓪᓗᖓ ᖁᑭᐅᑎᐅᔪᑦ 
ᒪᓕᒐᖏᓐᓄᑦ ᐊᒻᒪᓗ ᑕᐃᒃᑯᐊ ᑐᓱᒋᑦᑎᐊᖅᑐᒋᑦ ᓴᓂᑭᓗᐊᓗᕐᒥᐅᑕᐅᔪᑦ ᐅᓪᓗᒥ ᐅᐱᕐᖓᓴᕐᓯᐅᑦᑎᐊᕐᒪᑕ. ᐅᓪᓗᒥ 
ᐅᖃᓚᒐᒪ ᐅᓪᓛᖅ ᐊᖏᕐᕋᒧᑦ, ᐅᖅᑯᓂᖃᖅᑲᐅᒻᒪᑦ 3-ᒥᑦ ᓴᓂᑭᓗᐊᕐᒥ, ᐅᐱᕐᖓᖅᑐᑯᓗᓕᖅᑐᖅ. 
 
ᐱᕈᖅᐸᓪᓕᐊᓪᓗᑕ, ᐊᑖᑕᕗᑦ, ᐊᒃᑲᕗᑦ ᐊᖓᕗᑦ, ᐊᒻᒪᓗ ᐃᓚᒋᔭᕗᑦ ᐃᓕᓐᓂᐊᖅᑎᑦᑎᖃᑦᑕᓚᐅᕐᒪᑕ ᖃᓄᖅ 
ᐊᑐᑦᑎᐊᕈᓐᓇᕐᓂᕐᒧᑦ ᐊᒻᒪᓗ ᑭᓱᒧᑦ ᐊᑐᕆᐊᖃᕐᓂᖏᓐᓂᒃ ᐊᒻᒪᓗ ᑭᓱᒧᑦ ᐊᑐᕆᐊᖃᓐᖏᒻᒪᖓ. 

ᐅᕙᒍᑦ ᐊᖓᔪᑦᑎᐅᓪᓗᑕ, ᐊᑐᖃᑦᑕᓕᓚᐅᕐᓯᒪᔪᒍᑦ ᖁᑭᐅᑎᓂᒃ ᐊᓪᓚᑦ ᑭᕕᑦᑐᓐᓇᑦᑎᐊᕐᓇᒋᑦ ᑐᐃᑦᑎᓐᓄᑦ ᐊᒻᒪᓗ 
ᐃᓕᓐᓂᐊᖅᑎᑕᐅᕙᓚᐅᖅᑐᑕ ᐊᑐᖃᑦᑕᖁᔭᐅᓪᓗᑎᒃ ᐆᒪᔪᓄᑦ ᑭᓯᐊᓂ ᐊᒻᒪᓗ ᑕᐃᒃᑯᐊ ᖁᑭᐅᑎᐅᔪᑦ 
ᐅᖁᒪᐃᓗᐊᕐᒪᑕ, ᑕᓕᕕᑦ ᐊᑖᓄᖓᖅ ᑐᐃᒃᑯᖏᑦᑐᖅ. 
 
ᐃᓕᓐᓂᐊᖅᑎᑕᐅᕙᓚᐅᕋᑦᑕ ᐊᑐᑦᑎᐊᖃᑦᑕᖁᔭᐅᓪᓗᑕ ᖁᑭᐅᑎᓂᒃ, ᐊᒃᑕᕐᓇᖏᓪᓗᒍ ᑲᒪᒋᔪᓐᓇᕐᓂᕐᒧᑦ 
ᐃᓕᓐᓂᐊᖅᑎᑕᐅᕙᓚᐅᖅᑐᒍᑦ ᐊᒻᒪᓗ ᑭᓱᑐᐃᓐᓇᑦᑎᐊᖏᓐᓂᒃ ᖁᑭᐅᑎᐅᔪᑦ, ᐊᒻᒪᓗ ᖃᖓᒃᑯᑦ ᐃᓄᓐᓄᑦ 
ᑲᑉᐱᐊᓇᕿᔪᓐᓇᕐᒪᖓᑕ. 
 
ᐅᓪᓗᒥᐅᔪᖅ ᓇᖏᕐᓯᕗᖓ ᒪᓕᒐᓕᐅᖅᑎᑐᐃᓐᓇᐃᓪᓗᖓ ᐅᖃᕈᒪᓪᓗᖓ ᑕᒪᓐᓇ ᖁᑭᐅᓯᓕᕆᓂᕐᒧᑦ ᒪᓕᒐᐅᔪᖅ 
ᐅᖃᐅᓯᐅᕙᓪᓕᐊᓕᕐᒥᒻᒪᑦ ᐊᒻᒪᓗ ᐅᖃᐅᑎᔪᒪᓪᓗᒋᑦ ᐅᕕᒃᑲᐅᔪᑦ, ᑕᐃᒃᑯᐊᑦᑕᐅᖅ 
ᐊᐅᓪᓚᖃᑦᑕᓂᕐᓴᐅᓂᐊᕐᓕᕐᒥᒻᒪᑕ ᐊᒻᒪ ᐃᓕᑦᑎᐊᕆᐊᖃᕐᒪᑕ ᖃᓄᖅ ᖁᑭᐅᑎᓂᒃ ᐊᐅᓚᑦᑎᔪᓐᓇᕐᓂᕐᒧᑦ. 
 
ᑎᒻᒥᐊᖑᔪᑦ ᑎᑭᒃᐸᓪᓕᐊᓂᐊᕐᒪᑕ, ᒪᐅᓐᖓᖅᐸᑦᑐ ᐅᐱᕐᖓᒃᑯᑦ ᐊᐅᔭᒃᑯᑦ ᓄᓇᑦᑎᓐᓄᑦ, ᐅᒃᑐᖃᑦᑕᓕᕐᓗᑎᒃ, 
ᑭᓯᐊᓂᓕ ᐅᖃᖅᑎ. ᐅᖃᕋᓱᐊᖅᑐᖓ ᑕᒪᒃᑯᐊ ᐃᓄᐃᑦ ᐃᓚᐅᑎᑕᐅᓐᖏᒋᐊᖃᕋᓗᐊᕐᒪᑕ ᖁᑭᐅᑎᖃᕐᓂᕐᒧᑦ 
ᒪᓕᒐᕐᒧᑦ. ᑭᓯᐊᓂᓕ ᐃᓱᒪᔪᖓ ᑕᒪᓐᓇ ᐃᒃᐱᓐᓇᕐᓂᖃᒻᒪᕆᓐᓂᐊᕐᒪᑕ ᐃᓄᓐᓄᑦ ᐊᒻᒪᓗ 
ᐊᖑᓇᓱᓐᓂᕆᕙᒃᑲᖏᓐᓂᒃ. ᖁᔭᓐᓇᒦᒃ ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᓱᓕ ᐅᖃᐅᓯᒃᓴᐃᑦ ᒪᓕᒐᓕᐅᖅᑎᓄᑦ? ᓈᓴᐅᑖ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑎᓄᑦ. ᓈᓴᐅᑖ 5. ᐃᓕᑕᖅᓯᓂᖅ ᐳᓛᖅᑎᓂᑦ. ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃᓕᑕᕐᓯᔪᒪᔪᖓ ᓯᓕᔅᑏ ᐃᕿᔾᔪᒻᒥᒃ ᖃᐅᔨᒪᔭᐅᑦᑎᐊᖅᑐᖅ 
ᓄᓇᕗᒻᒥ, ᑕᐃᒪᓕ ᐃᓕᑕᕆᔪᔭᕋ ᑕᒪᐅᖓ ᐃᖃᓗᓐᓂᕆᐊᓐᖓᕋᒪ 1971-ᒥ, ᐃᕿᑦᔪᑦ ᐊᒻᒪ ᓯᐅᓴᕐᓴᖅ, ᐊᒃᓱᐊᓗᒃ 
ᑕᐃᒃᑯᐊ ᐱᕕᐊᕆᖃᑦᑕᓚᐅᕋᒃᑭᑦ. 
 
ᑕᐃᒃᑯᐊ ᑎᑦᑎᒍᓱᒍᑎᒃᓴᒥᒃ ᑕᑯᑎᓐᓂᕋᒃᑭᑦ ᐊᓯᕙᖃᑕᐅᓪᓗᖓ ᖃᒧᑕᐅᔭᒃᑯᑦ, 
ᖃᐃᕈᓕᑦᑑᒧᕋᓱᐊᖅᐸᓪᓚᐃᓚᐅᕐᓯᒪᔪᒍ ᒪᔪᖅᑲᑯᖅᑐᑕ ᐊᒻᒪᓗ ᐊᖑᑦᑕᓯᓐᓇᓕᕋᒃᑎᑦ ᑲᔪᓯᑐᐃᓐᓇᖅᑐᖓ ᑕᐃᓐᓇ 
ᖃᒧᑕᐅᔭᕋ ᓴᓇᒋᐊᕐᓂᐊᕐᒪᑦ. ᑕᐅᕙᓂᓪᓕᖅᑐᖓ, ᑕᐃᒃᑯᐊ ᓇᓚᓐᖏᑦᑎᐊᖅᑐᒋᑦ ᑲᔪᓯᑐᐃᓐᓇᖅᑐᖓ ᐊᐅᓚᐅᑎᒃᑲ 
ᓱᒃᑲᐃᑦᑐᑯᓗᓕᓚᐅᕐᓯᒪᒻᒪᑕ ᐊᒻᒪᓗ ᑯᑭᖓ ᖃᓱᖓᓗᐊᖅᑐᓂᒃ, ᑕᕝᕙᓂᒃᓴᐃᓐᓇᑐᐃᓐᓇᓕᖅᑐᖓ 
ᓇᒧᓐᖓᐸᓪᓕᐊᓇᖓ. ᐃᓕᑕᕆᔪᒪᔭᕋ ᓯᓕᔅᑏᑦ ᐃᕿᑦᔪᑦ. ᖁᔭᓐᓇᒦᒃ. 
 
ᐳᐳᐸᒃᑕᖅᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖅᑭᑦᑐᖅ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 486-1(6): ᖁᖓᓯᕈᖅᑕᐅᓯᒪᔪᑦ ᓇᓄᐃᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓯᕗᓪᓕᖅᐸᐅᔭᕆᐅᖅᑐᖓ ᐊᐱᕐᓱᕐᓇᐅᑎᓪᓗᒍ. ᐅᖃᖅᑎ. 
ᐊᐱᕆᔪᒪᔪᖓ ᒥᓂᔅᑕᐅᔪᒧᑦ ᐃᕕᐱᒡᕕᓕᕆᔨᒃᑯᓐᓄᑦ. 
 
ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕᐅᔪᖅ ᐅᖃᐅᓯᖃᓚᐅᕐᒪᑦ ᓇᓄᕐᓂᒃ. ᐊᐱᕆᓚᐅᕋᒃᑯ ᖃᑦᑎᐅᔪᑦ ᓇᓄᐃᑦ 
ᖁᖓᓯᕈᖅᑕᐅᓯᒪᒻᒪᖔᑕ ᖃᐅᔨᓴᖅᑕᐅᓂᕐᒧᑦ. ᐊᔪᕐᓇᖏᑦᑐᖅ ᒥᓂᔅᑕᐅᔪᒧᑦ ᖃᐅᔨᓇᓱᐊᕐᓗᓂ ᓇᓄᐃᑦ 
ᖁᖓᓯᕈᖅᑕᐅᓯᒪᔪᑦ ᑕᐃᓐᓇ ᐊᐱᖅᑯᒋᓚᐅᖅᑕᕋ ᑭᐅᓚᐅᓐᖏᒻᒪᒍ. ᑕᐃᒪᐃᑦᑐᓴᐃᓐᓇᐅᕙᑦ ᐊᑐᖅᑕᐅᖃᑦᑕᓚᐅᖅᑐᑦ 
ᐅᐊᑦᑎᐊᕈ ᐅᕝᕙᓘᓐᓃᑦ ᓄᑖᖑᓂᕐᓴᐅᕙᑦ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ., 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᓐᓇᖅᑐᖅ ᓱᓕ 
ᓄᐊᑕᐅᓯᒪᓐᖏᒻᒪᑕ ᐃᖅᑲᓇᐃᔭᖅᑎᑐᓐᓂᒃ ᑭᓯᐊᓂ ᑕᒪᓐᓇ ᐃᓕᓐᓄ ᐅᓪᓗᒥᐅᔪᖅ ᑐᓂᓇᓱᓐᓂᐊᖅᐸᕋ. ᑕᒪᒃᑯᐊ 
ᓄᐊᑕᐅᑎᓐᓇᓱᐊᕋᒃᑭ ᐊᐱᖅᑯᑎᒋᔭᐃᑦ ᑭᐅᑦᑎᐊᕈᓐᓇᕐᓂᐊᕋᒃᑯᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᕐᓱᖅᐸᓪᓕᐊᓕᖅᑎᓪᓗᖓ ᐊᐱᖅᑯᑎᒋᔭᕐᓂᒃ, ᓱᖅᑯᐃᓱᓐᖏᑦᑐᖓ 
ᑕᒫᓂ ᐊᕐᕋᒍᒥᐅᓚᐅᕐᒪᖔ ᐊᕐᕋᓂᓗᑭᐊᖅ ᑭᓯᐊᓂᓕ ᓇᓄᕐᓂ ᖁᖓᓯᕈᕐᓯᔪᖃᓚᐅᕐᒪᑦ ᖃᖓᑦᑕᖅᑎᑕᐅᓯᒪᔪᒃᑯᑦ 
ᖃᐅᔨᒪᔭᐅᔪᓐᓇᖃᑦᑕᕐᓂᐊᖅᑐᓂᒃ ᖃᐅᔨᓴᖅᑕᐅᓗᑎᒃ. ᐊᔪᕐᓇᖏᓚᖅ ᒥᓂᔅᑕᐅᔪᖅ ᐅᖃᕈᓐᓇᕐᒪᖔᖅ ᖃᓄᑎᒋᑦ 
ᑕᐃᒃᑯᐊ ᖁᖓᓯᕈᔪᑦ ᐊᑕᓗᑎᒃ ᐱᐅᒻᒪᖓᑕ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᔪᖅ ᑐᑭᓯᒃᑲᓂᕐᓂᐊᕐᒪᑦ, 1998-
ᖑᑎᓪᓗᒍ 7-ᖑᔪᓂᒃ ᑕᓗᕐᔪᐊᑦ ᑯᒐᕐᔪᑦ ᐃᒪᖓᓂ ᖁᖓᓯᕈᕐᓯᓚᐅᖅᑐᑦ. ᑭᓯᐊᓂᓕ 1999, ᑕᐃᒃᑯᐊ 7-ᖑᔪᑦ 
ᖁᖓᓯᕈᔪᑦ ᐲᖅᑕᐅᔪᐃᓐᓇᐅᓕᓚᐅᖅᑐᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ, ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᑕᐃᒃᑯᐊ 7-ᖑᔪᑦ ᖁᖓᓯᕈᔪᑦ 
ᐲᖅᑕᐅᓚᐅᕐᒪᑕ. ᑕᐃᒃᑯᐊ ᐲᖅᑕᐅᒐᔪᓱᖑᕙᑦ ᑕᐃᒪᐃᑕᐅᓚᐅᕐᓯᒪᒻᒪᑕ 1999-ᒥ?. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᓄᖓ ᖁᖓᓯᕈᕐᓄᑦ, ᑕᒪᓐᓇ 
ᖃᐅᔨᒋᐊᖃᕆᐊᖃᖅᑕᕋ ᐊᒻᒪ ᖃᓄᐃᑦᑐᓂᒃ ᐃᓕᖅᑯᓯᖃᖃᑦᑕᓚᐅᕐᒪᖔᑕ 1998 ᑐᖔᓂ ᖃᓄᐃᑦᑐᓂᓪᓗ 
ᖁᖓᓯᕈᔪᓂᒃ ᐊᑐᖃᑦᑕᓚᐅᕐᒪᖔᑕ. ᑐᓴᖅᑎᑦᑐᒪᖅᐸᕋ ᒪᓕᒐᓕᐅᖅᑎᐅᔪᖅ ᖃᓄᐃᓕᐅᖃᑦᑕᓚᐅᕐᒪᖔᑕ 
ᑕᒪᒃᑯᓄᖓ ᓇᓄᕐᓄᑦ ᖁᖓᓯᕈᖅᑕᐅᔭᕆᐊᖃᖅᑐᓂᒃ 1998 ᑐᖔᓂ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᒥᒃ ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᒋᕙᕋ ᒪᓕᒐᓕᐅᖅᑎᐅᔪᖅ ᑭᐅᔾᔪᑎᖓᓄᑦ. ᒥᓂᒡᑕᐅᔪᖅ 
ᐅᑎᕈᓐᓇᖅᐸᖅ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ ᖃᓄᐃᑦᑐᓂᒃ ᐊᑐᖃᑦᑕᓚᐅᕐᒪᖔᑕᓕ ᖁᖓᓯᕈᕐᓂᒃ 
ᐊᑐᖃᑦᑕᓚᐅᕐᒪᖔᑕ ᐊᒻᒪᓗ ᑕᐃᒃᑯᐊ ᓴᖅᑭᕐᓗᒋᑦ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᐊᓚᖅᑕᒃᑲ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᓇᓄᐃᑦ 
ᖁᖓᓯᕈᖅᑕᐅᖃᑦᑕᕐᓂᖏᓐᓄᑦ. ᑕᐃᒃᑯᐊ ᓄᐊᓯᒪᓕᖅᐸᑕ ᑎᑎᖅᑲᐅᔪᑦ, ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ 
ᐊᑐᐃᓐᓇᐅᑎᑦᑐᒫᖅᐸᕗᑦ ᓄᓇᓕᐅᔪᓄᑦ. ᑕᐃᒪᐃᓪᓚᕆᓐᓂᐊᖅᐳᒍ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑦ. ᓄᑕᕋᖅ. 
 
ᐊᐱᖅᑯᑦ 487-1(6): ᑐᓴᒐᒃᓴᖅ ᐸᓐᓂᖅᑑᑉ ᒥᑦᑕᕐᕕᖓᓄᑦ ᖃᐅᔨᓴᕐᓂᕐᒧᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᓂᐊᖅᑐᖓ ᒥᓂᔅᑕᒧᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓐᓄᑦ. ᒥᓂᔅᑕᐃᑦ ᐅᖃᐅᓯᖏᓐᓂᒃ ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᐸᓐᓂᖅᑑᒥ ᖃᐅᔨᓴᖅᑕᐅᓂᖓᓄᑦ 
ᒥᑦᑕᕐᕕᖓᑕ. ᒫᓐᓇᐅᔪᒥᒃ ᐱᓕᕆᕙᓪᓕᐊᒻᒪᑕ ᐸᓐᓂᖅᑑᒥ ᖃᐅᔨᓴᖅᑕᐅᓂᖓᓄᑦ ᓄᒃᑎᖅᑕᐅᓂᒃᓴᖓᑕ. ᑕᒪᒃᓱᒧᖓ 
ᑐᑭᓯᒋᐊᖅᑎᑲᓐᓂᕈᓐᓇᖅᐱᖓ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 2002-ᖑᑎᓪᓗᒍ, ᕼᐊᒻᓚᒃᑯᑦ ᐸᓐᓂᖅᑑᒥ ᐊᒻᒪᓗ 
ᒪᓕᒐᓕᐅᖅᑎᒋᔭᖓ ᑲᑐᑦᔨᓪᓗᑎᒃ ᑮᓇᐅᔭᖃᖅᑎᑦᑎᓚᐅᒪᑎᒃ ᖃᐅᔨᓴᕐᓂᕐᒧᑦ ᒥᕝᕕᓕᐅᖅᑐᖃᕈᓐᓇᕋᔭᕐᒪᖔᖅ 
ᐸᓐᓂᖅᑐᒥ. ᐊᒻᒪᓗ ᖃᐅᔨᓴᕈᒪᓚᐅᕆᓪᓗᑎᒃ ᐊᔪᕐᓇᕋᔭᓐᖏᒻᒪᑕᖓᖅ ᑕᐃᓐᓇ ᓇᒥᒍᓐᓇᕋᔭᕐᒪᖔᖅ ᐊᓯᖏᓪᓗ. 
 
ᑕᒪᓐᓇ ᐊᑯᓂᑲᓪᓚᐅᔪᖅ ᐱᓕᕆᐊᕆᓯᒪᓕᖅᑕᕗᑦ. ᒫᓐᓇᐅᔪᕐᓗ ᖃᐅᔨᓴᖅᑕᕗᑦ ᐸᓂᖅᑑᒥ ᖃᖓᑕᓲᒃᑯᕕᐅᔪᖅ. 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᓄᑕᖃᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐸᓐᓂᖅᑑᒥ ᒥᑦᑕᕐᕕᐅᔪᖅ ᐊᑯᓂᐊᓗᒃ ᐅᖃᐅᓯᕆᔭᐅᖃᑦᑕᕐᓯᒪᓕᕐᒪᑦ ᐊᒻᒪᓗ 
ᑕᒪᒃᑯᐊ ᐊᒃᑕᕐᓇᕈᑎᖏᑦ ᐋᖅᑭᒃᓯᒪᑦᑎᐊᕆᐊᖃᕐᒪᑕ ᓄᓇᓕᐅᔪᓂ. ᐸᓐᓂᖅᑑᒥ ᒥᑦᑕᕐᕕᐅᔪᖅ 
ᓯᕗᓪᓕᐅᑦᔭᐅᖁᔭᐅᓚᐅᖅᑐᖅ ᐊᒃᑕᕐᓇᓐᖏᑦᑐᒥᓪᓗᓐᓂ. 
 
ᐸᓐᓂᖅᑑᒥ ᒥᑦᑕᕐᕕᖓ, ᖃᐅᔨᒪᔭᐃᓐᓇᕆᕙᓪᓚᐃᔭᕗᑦ ᓄᓇᓕᐅᔪᑦ ᕿᑎᖓᓃᒻᒪᑦ. ᐊᒃᓱᐊᓗᒃ ᐊᒃᑕᕐᓇᕐᒪᑦ. ᑕᐃᒃᑯᐊ 
ᖃᐅᔨᓴᕐᓂᐅᔪᑦ ᐱᔭᕇᖅᑕᐅᓕᖅᐸᑦ ᐅᖃᐅᓯᕆᖃᐅᔭᑎᑐᒃ, ᐱᔭᕇᓕᖅᑲ?. ᐊᕝᕙᒃᓯᓕᖅᐸ, ᖃᓄᐃᓕᖓᓕᖅᐸ?. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᐊᑦᑎᐊᕈᐊᓗᒃ ᖃᐅᔨᓴᖅᑕᐅᒋᐊᓕᓚᐅᕐᓯᒻᒪᑦ 
ᐅᑎᑲᐃᓐᓇᕐᓗᖓ. ᖃᐅᔨᓴᖅᑐᖃᓚᐅᕐᓯᒪᓐᖏᑦᑐᖅ ᑕᐃᒪᓐᖓᑦ ᓄᓇᕗᖃᓕᖅᑎᓪᓗᑕ ᖃᓄᖅ ᐊᑭᖃᕋᔭᕐᒪᖔᖅ 
ᐱᐅᓯᕙᓪᓕᑎᑦᑎᒋᐊᕐᓂᕐᒧᑦ. ᑕᒪᓐᓇ ᐱᔾᔪᑎᒋᓪᓗᒍ, ᒪᓕᒐᓕᐅᖅᑎᐅᔪᖅ ᐸᓐᓂᖅᑑᒧᑦ, ᐅᖃᐅᑦᔨᓕᓚᐅᕐᒪᑕ 
ᖃᐅᔨᓴᖁᔨᓪᓗᓂ ᐅᕙᒍᑦ ᐱᓕᕆᕕᖓᓐᓂᒃ. ᑕᐃᒪᐃᓕᐅᖃᑎᖃᓕᓚᐅᖅᑐᒍᑦ ᐸᓐᓂᖅᑑᒥ ᕼᐊᒻᓚᒃᑯᖏᓐᓂᑦ. 
ᐱᔭᕇᕆᐊᑭᓪᓕᔪᖅ, ᐱᔭᕇᕐᓯᒪᓕᓐᖏᑉᐸᑦ. ᐱᔭᕆᔭᑐᐃᓐᓇᕆᐊᖃᓕᖅᑕᕗᑦ ᖃᐅᔨᓴᕐᓂᐅᔪᖅ. ᒫᓐᓇᐅᔪᖅ ᑕᒪᓐᓇ 
ᐅᑕᖅᑭᓕᖅᑕᕗᑦ. 
 
ᖁᓚᓐᖏᑦᑐᖓ ᐱᔭᕇᕆᐊᑭᓕᖅᑐᖅ. ᑕᒪᓐᓇ ᐊᖏᔪᒻᒪᕆᐊᓗᓚᐅᕐᒪᑦ ᑲᒪᒋᓇᓱᐊᖅᑐᒍ. ᑭᓯᐊᓂᓕ 
ᐅᖃᓪᓚᕆᒍᓐᓇᖏᑦᑐᖓ ᒪᓕᒐᓕᐅᖅᑎᒧᑦ ᖃᖓᓪᓚᕆᓚᕐᒪᖔᖅ. ᑭᓯᐊᓂ ᐅᒃᐱᕈᓱᒃᑐᖓ ᐱᔭᕇᕆᐊᑭᓪᓕᔪᖅ. 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 488-1(6): DEWLINEᓂᑦ ᓴᓗᒻᒪᖅᓴᐃᓂᖅ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖁᑎᖃᕈᒪᑦᓱᖓ ᒥᓂᔅᑖᓄᑦ ᐃᑯᐱᕕᓕᕆᔨᑯ. 
ᐱᔾᔪᑎᒋᑦᓱᒍ ᐱᓕᕆᕕᒋᔭᖓ ᐱᓕᕆᖃᑎᖃᕐᑎᓪᓗᒍ ᑐᖓᕕᒃᑯᓐᓄᑦ ᐃᓕᖓᔪᓂ ᐅᑯᓄᐊ ᓴᓗᒻᒪᓴᕐᑕᐅᓂᖏᓄ 
ᐅᑯᓇᓂ ᐅᓇᑕᑐᓴᖃᕐᕕᒥᓃᑦ, ᐃᓱᒪᑐᐃᓐᓇᕐᓱᖓ ᐃᒻᒪᖃ ᒥᓂᔅᑕ ᐅᔾᔨᖅᓱᕆᐊᖓᓄᑦ ᓴᓗᒻᒪᓴᖅᑕᐅᓂᖏᓄᑦ 
ᐅᓇᑕᑐᓴᖃᕐᕕᒥᓃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᑖᒻᓴᓐ. ᐊᖏᖃᑎᒌᑦᓯᒪᓂᖃᕐᑐᐃᑦ 
ᐅᑯᐊᖑᓪᓗᑎ ᒐᕙᒪᑐᖃᒃᑯᑦ ᑐᖓᕕᒃᑯᓪᓗ ᐊᑎᓕᐅᖅᑕᐅᓂᑰᓯᒪᓪᓗᑎ ᓇᔫᑎᑎᓪᓗᒍ ᐄᑯᓪᑕᖕ. 
ᖃᓄᐃᒐᓗᐊᕈᓐᓇᓂᕆᔭᕗᑦ ᖃᐅᔨᓇᓱᐊᕐᓗᑕ ᒥᑦᓵᓄᑦ ᓴᓗᒪᕐᓴᐃᓂᐅᔪᑉ ᐊᕙᑖᓄᑦ ᑖᒃᑯᓇᓂ 
ᐅᓇᑕᑐᓴᖃᕐᕕᒥᓂᕐᓂ. 
 
ᖃᐅᔨᒪᔭᒃᑯᓪᓕ ᐱᑕᖃᕐᓯᒪᓂᑰᓪᓗᓂ ᐊᖏᖃᑎᒌᑦᓯᒪᓪᓗᑎ ᑖᒃᑯᓇᓂ ᑐᖓᕕᒃᑯᓐᓂ ᐱᓕᕆᕕᐊ ᐅᓇᓕᑦᓴᖁᑎᓄᑦ 
ᓴᐳᒻᒥᒍᑎᖏᓐᓄ ᐃᓕᖓᔪᓂ ᓴᓗᒻᒪᓴᕐᑕᐅᓂᖏᓐᓄ ᐅᓇᑕᑐᓴᖃᕐᕕᒥᓃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᓯᒪᓂᑰᓪᓗᖓ ᐊᒥᓱᐊᕐᑎᕐᓱᖓ ᑎᑎᖃᖅᓂ ᑭᕿᑦᑕᖅᔪᐊᕐᒥ 
ᐃᓕᖓᔪᓂ ᑖᒃᑯᓄᖓ ᐅᓇᑕᑐᓴᖃᕐᕕᒥᓃᑦ ᓴᓗᒻᒪᓴᕐᑕᐅᒋᐊᖃᓂᖏᓄ ᕿᑭᑦᑕᖅᔪᐊᒥ. 
ᐱᓕᕆᖃᑎᒌᓐᓂᐊᖃᓯᒪᓪᓗᑎ ᑕᒃᑯᓇᓂ ᑐᖓᕕᒃᑯᓐᓂ ᐱᓕᕆᕕᐊ ᐅᓇᓕᒃᓴᖁᑎᓄᑦ ᓴᐳᒻᒥᒍᑎᖏᓐᓄᑦ. 
ᐃᓱᒪᑐᐃᓐᓇᕐᑐᖓ ᐃᒻᒪᖃ ᐱᓕᕆᕕᐋ ᐃᑯᐱᕕᓕᕆᔨᑯ ᖃᐅᔨᒪᑎᑕᐅᓂᐊᕐᓂᖏᓄ ᐅᑯᓄᖓ ᐱᓕᕆᔭᖏᓐᓄ 
ᐅᑯᓇᓂ ᐱᓕᕆᕕᐊ ᐅᓇᓕᑦᓴᖁᑎᓄᑦ ᓴᐳᒻᒥᒍᑎᖏᓐᓄᑦ ᐊᒻᒪ ᑐᖓᕕᒃᑯᓪᓗ ᒥᑦᓵᓄᑦ ᓴᓗᒻᒪᓴᕐᑕᐅᓂᕆᔭᖏᓐᓄᑦ 
ᐅᓇᑕᑐᓴᖃᕐᕕᓂᕐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍ: ᖁᔭᓐᓇᒦᒃ, ᐅᖃᖅᑎ. ᐄᖕ, ᒐᕙᒪᕆᔭᕗ ᓄᓇᕗᒥ ᖁᕕᐊᒋᔭᖃᕐᓱᑎ ᐃᒪᐃᒻᒪ 
ᐅᓇᑕᑐᓴᖃᕐᕕᓂᕐᓂ ᓴᓗᒻᒪᓴᖅᑕᐅᓂᐊᕐᓂᖏᓄᑦ ᖃᐅᔨᒪᒋᐊᓂᐊᕐᓱᑕᓗ ᐱᕙᓪᓕᐊᓂᕆᔭᖏᓐᓄᑦ 
ᓴᓗᒻᒪᓴᖅᑕᐅᓂᕆᔭᖏᓐᓄᑦ ᐅᓇᑕᑐᓴᖃᕐᕕᓂᕐᓂ ᐃᒪᐃᒐᓗᐊᕐᓱᓂ ᐱᓕᕆᔭᕆᐊᓕᖓ ᐱᓕᕆᕕᐊ 
ᐅᓇᓕᑦᓴᖁᑎᓄᑦ ᓴᐳᒻᒥᒍᑎᖏᓐᓄ ᑐᖓᕕᒃᑯᓪᓗ ᐱᓕᕆᔭᖃᕐᓱᑎᑦ. 

ᖃᐅᔨᒪᑎᒋᐊᓂᐊᖃᕋ ᐃᒪᐃᒻᒪ ᐱᓕᕆᕕᒋᔭᕋ ᐅᔾᔨᕐᓱᓂᐊᕐᓗᑎ ᐱᕙᓪᓕᐊᓂᕆᔭᖏᓐᓄ ᐱᔾᔪᑎᒋᑦᓱᒍᑦ 
ᐊᑦᑐᐃᓂᖃᓂᐊᕐᓄᑦ ᐱᓕᕆᕕᒋᔭᕐᓂᐅᕙᖓ ᐃᓕᖓᔪᓂ ᐳᓚᕋᓐᐅᓂᔪᓂ. ᖃᐅᔨᒪᑎᒋᐊᓂᐊᕐᓱᒍ ᐱᓕᕆᕕᒋᒐ 
ᐃᓚᒋᔭᐅᓂᐊᕐᓱᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᒃᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃᓗ ᒥᓂᔅᑕ ᐅᖃᖃᑎᖃᕈᓐᓇᖃᑦ ᕼᐊᒻᓚᖓᓂ ᕿᑭᑦᑕᖅᔪᐊᑉ 
ᐅᖃᖃᑎᒋᓗᒍ ᐆᒻᒪᔪᓕᕆᔨᖓ ᖃᓄᐃᑑᕙᓐᓂᐊᓂᕆᔭᖏᓐᓄ ᓴᓗᒻᒪᓴᖅᑕᐅᓂᕆᔭᖏᓐᓄᑦ ᐅᓇᑕᑐᓴᖃᕐᕕᒥᓃᑦ 
ᕿᑭᑦᑕᖅᔪᐊᕐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᒥᐊᖓᑦ ᕿᑭᑦᑕᖅᔪᐊᑉ ᖃᐅᔨᒃᑲᐃᓯᒪᓪᓗᓂ ᐅᕙᖕᓂ 
ᑲᑎᒪᓂᖃᕐᓂᑰᑎᓪᓗᑕ ᕿᑭᑦᑕᖅᔪᐊᒥ ᐃᓕᖓᔪᓄᑦ ᓴᓗᒻᒪᓴᖅᑕᐅᓂᕆᔭᖓᓄᑦ ᕿᑭᑦᑕᖅᔪᐊ. ᒥᐊᖓᑦ ᐅᔾᔨᕐᓱᕐᑐ 
ᖃᓄᐃᑐᕙᓪᓕᐊᓂᖏᓐᓄᑦ ᓴᓗᒻᒪᓴᖅᑕᐅᓂᖏᓄᑦ ᒫᓐᓇᐅᔪᖅ. ᐃᒻᒪᖃᓗ ᐱᓕᕆᕕᒐ ᓇᓪᓕᐊᓄᑦ 
ᐃᑲᔪᕈᓐᓇᓂᐊᖃᑕ ᐊᑐᐃᓐᓇᐅᓂᐊᕐᓱᑎᑦ ᐃᑲᔪᕈᓐᓇᓂᐊᕐᓗᑎ ᕼᐊᒻᓚᑦᒥ, ᐱᓗᐊᖅᑐᒥ ᓇᔪᕐᑕᐅᔪ 
ᓴᓗᒻᒪᓴᖅᑕᐅᓂᑰᑎᓪᓗᖑ ᑕᐃᒃᓱᒪᓂᐅᑎᓪᓗᒍ ᐅᓇᑕᑐᓴᖃᕐᕕᒥᓃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᒪᒃᓖᓐ. 
 
ᐊᐱᖅᑯᑦ 489-1(6): ᖃᒪᓂᖅᑐᐊᑉ ᖃᓂᒋᔮᓂ ᑕᓯᕐᒥ - ᒥᐊᓕᒐᒃᑯᑦ ᐅᓇᓕᒃᓴᔭᖃᕐᕕᖓᓂᒃ 
ᓴᓗᒻᒪᖅᓴᐃᓂᖅ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᓚᕕᑕᐅᒐᓚᑲᐃᓐᓇᕋᒪ ᐊᓯᐊᓄᑦ. ᐅᖃᖅᑎ, ᐊᐱᖁᑎᒐᓕ ᐅᓪᓗᒥ ᒥᓂᔅᑖᓄᑦ 
ᐃᑯᐱᕕᓕᕆᔨᑯ. ᐅᖃᖅᑏ, ᑐᑭᓯᒪᒐᑦᑕ ᐱᑕᖃᕆᐊᖓᓄᑦ ᐊᒥᓱᓂ ᐱᑐᖃᓂ ᐅᓇᑕᑐᓴᖃᕐᕕᒥᓃᑦ 
ᐃᐱᕋᐃᓐᓇᕐᑕᐅᓯᒪᔪᓂ, ᓴᓗᒻᒪᓴᕐᑕᐅᓚᐅᕐᓯᒪᖏᑦᑐᓂ ᓱᓕ ᐱᔾᔪᑎᒋᑦᓱᐅᓂ ᐃᓚᖏ ᐃᓱᒫᓘᑎᒋᔭᐃᑦ 
ᐃᓕᖓᓂᖃᕐᑐᐃᑦ ᐃᒪᐃᒐᓗᐊᕐᒪᖔᑦ ᑐᖓᕕᒃᑯᑦ ᐃᓱᒫᓘᑎᖓ ᐅᕝᕙᓗ ᓇᓪᓕᐊᑕᓗᑭᐊᖅ. 
 
ᑭᓯᐊᓂᓕ ᓴᖅᑭᔪᒪᔪᖓ ᐊᐱᖅᑯᑎᒋᔭᕐᓂᒃ ᒥᓂᔅᑕᒧᑦ ᐅᓪᓗᒥᐅᔪᖅ. 1950-ᖏᓐᓂ ᐊᒻᒪᓗ 1960-ᖏᓐᓂ, 
ᒥᐊᓕᒐᐃᑦ ᐅᓇᑕᖅᑐᒃᓴᖁᑎᒋᑦ ᓄᓇᑖᓚᐅᕐᒪᑕ ᒪᑐᐃᕐᓯᓪᓗᑎᒃ ᖃᒪᓂᑦᑐᐊᑉ ᓯᓚᑖᓂ, ᒋᐅᕆ ᑕᓯᖓᑕ ᓴᓂᐊᓂ. 
 
ᐊᐅᓚᔪᓐᓇᐅᑎᓂᒃ ᓇᒪᓚᐅᕐᒪᑕ ᒥᑦᑕᕐᕕᐅᔪᓂᒃ, ᐊᒻᒪᓗ ᑭᓱᒧᒃᑭᐊᖅ ᐱᔾᔪᑎᖃᖅᑐᓂᒃ 
ᐊᐅᓚᓯᑲᓪᓚᑐᐃᓐᓇᓚᐅᕐᓯᒪᓪᓗᑎᒃ ᑭᓱᓕᒫᒥᓐᓂ ᕿᒪᐃᑦᑐᓐᓇᖅᑐᑎᒃ. ᓴᐅᓯᓪᓗᑎᒃ ᓄᓇᓯᐅᑎᓂᒃ, ᓱᓇᒃᑯᑖᓂᑦ, 
ᐊᓯᖏᓐᓂᓪᓗ. ᓴᐅᑐᐃᓐᓇᖅᑐᒋᑦ, ᖃᐅᔨᒪᓐᖏᑦᑐᒍ ᖃᓄᐃᑦᑐᓂᒃ ᓱᕈᓐᓇᖅᑐᖅᑕᖃᕐᒪᖔᑕ. ᒥᓂᔅᑕᐅᔪᖅ 
ᐊᖏᕈᓐᓇᖅᐸ ᐅᕙᓐᓄᑦ ᑕᐅᕗᓐᖓᕐᓗᑎᒃ ᐊᒻᒪᓗ ᖃᐅᔨᓴᕐᓗᑎᒃ ᐊᕙᑎᒥᒃ ᓄᓇᒥ ᑕᐃᓐᓇ 
ᓴᓗᒻᒪᓴᖅᑕᐅᔪᓐᓇᕐᒪᖔᖅ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᑦ (ᑐᓵᔨᑎᒍᑦ): ᐄ, ᐅᖃᖅᑎ. ᖃᐅᔨᒪᑦᑎᐊᖄᕆᐊᖃᖅᑐᒍᑦ ᓱᕈᕐᓇᖅᑐᓂᒃ 
ᐱᑕᖃᓐᖏᒃᑲᓗᐊᕐᒪᖔᑦ ᑕᐅᕙᓂ ᓄᓇᒥ ᓄᓇᕗᒻᒥ ᐅᐱᓐᓇᕋᓂ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᓐᓂᒃ ᐊᒻᒪᓗ 
ᑲᓇᑕᐅᑉ ᒐᕙᒪᒃᑯᖏᑦ ᑲᑐᑦᔨᓪᓗᑎᒃ ᐱᓕᕆᖃᑎᒋᒃᓯᒪᒻᒪᑎ ᑕᒪᒃᑯᓄᖓ ᓱᕈᓐᓇᖅᑐᓄᑦ ᓄᓇᕗᑦ ᓄᓇᖁᑎᖏᓐᓂ 
ᐊᒻᒪᓗ ᖃᓄᖅ ᓴᓗᒻᒪᓴᖅᑕᐅᔪᓐᓇᕐᒪᖔᑕ. 

ᐊᒻᒪᓗ ᖃᐅᔨᒪᑦᑎᐊᕐᓂᐊᖅᐳᒍ ᑖᒃᑯᐊ ᐱᓕᕆᕕᒋᔭᕗᑦ ᑐᓴᐅᒪᑎᑕᐅᑦᑎᐊᕋᓗᐊᕐᒪᖔᑕ ᑕᒪᒃᑯᓂᖓ 
ᓴᓗᒻᒪᕐᓴᐃᓂᕐᒧᑦ ᖃᓄᐃᓕᐅᕐᓂᐅᔪᓂ ᓄᓇᕗᒻᒥ ᓄᓇᖏᓐᓂ ᐊᒻᒪ ᐃᒪᐃᒍᓐᓇᖅᑐᒍᑦ, ᐱᓕᕆᕕᒋᔭᕗᑦ 
ᕿᒥᕐᕈᔪᓐᓇᖅᑐᖅ ᖃᓄᖅ ᓴᓗᒻᒪᓴᖅᑕᐅᓯᒪᔪᖃᓕᕐᒪᖔᖅ ᒫᓐᓇᒧᑦ, ᐱᓕᕆᖃᑎᒋᓗᒋᑦ ᓄᓇᕗᒻᒥ ᑐᓐᖓᕕᒃᑯᓐᓄᑦ 
ᑎᒥᐅᔪᒧᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ 
 
ᒪᒃᓖᓐ: ᖁᔭᓐᓇᒦᒃ. ᐅᖃᖅᑎ. 1950-ᖏᓐᓂ 1960-ᖏᓐᓂ, ᑲᓇᑕᐅᑉ ᒐᕙᒪᒃᑯᖏᑦ ᐱᔪᓐᓇᖅᑎᑦᑎᖃᑦᑕᓚᐅᕐᒪᑕ 
ᒥᐊᓕᒐᐃᑦ ᒐᕙᒪᒃᑯᖏᓐᓂᑦ, ᑕᐃᒃᑯᐊ ᓱᖁᑎᒃᓴᓗᐊᓚᐅᓐᖏᑦᑐᑦ ᑕᒪᐅᓐᖓᕋᓗᐊᕋᐃᒐᒥᒃ ᓄᓇᕗᒻᒧᑦ ᑕᐃᒪᐃᑦᑐᓂᒃ 
ᓴᓇᓂᐊᕐᓗᑎᒃ ᐊᒻᒪᓗ ᖃᓄᖅ ᓂᓪᓕᐅᑦᔭᐅᕙᒐᑎᒃ ᖃᓄᐃᓕᒋᐊᕋᑎᓪᓗ. 
 
ᑕᐃᒃᑯᐊ ᑕᒪᐅᓐᖓᑐᐃᓐᓇᖃᑦᑕᓚᐅᕐᒪᑕ ᓴᓇᔭᖅᑐᑐᐃᓐᓇᖅᑐᑎᒃ ᓱᖁᑎᒃᓴᕋᑎᒃ. ᐃᓱᒪᓗᐊᓚᐅᓐᖏᑦᑐᑦ, 
ᑕᒪᒃᑯᓂᖓ ᓯᕗᓕᕕᓂᑦᑎᓐᓄᑦ ᐊᖑᓇᓱᕝᕕᐅᕙᒃᑐᒥᓂᕐᓂᒃ ᐊᒻᒪᓗ ᓄᓇᒋᔭᐅᖃᑦᑕᓚᐅᕐᓯᒪᔪᓂᒃ ᐅᑭᐅᒐᓴᓪᓗᓂ 
ᐊᒥᓗᐊᓐᓂᒃ. 
 
ᐅᓪᓗᒥᒧᑦ, ᑐᓴᓚᐅᕐᓯᒪᓐᖏᑦᑐᖓ ᖃᓄᖅ ᓯᕗᓪᓕᐅᑦᔭᐅᖁᔭᐅᔪᓂᒃ ᒋᐅᕆ ᑕᓯᕐᒧᑦ ᓴᓂᐊᓂ ᐊᕙᑎᒧᑦ 
ᖃᐅᔨᓴᕐᓂᕐᒧᑦ ᓴᓗᒻᒪᓴᕐᓂᕐᒧᑦ. 
 
ᒥᓂᔅᑕᐅᔪᖅ ᐊᖏᕈᓐᓇᖅᐸ ᐅᕙᓐᓄᑦ ᐊᒻᒪᓗ ᒪᓕᒐᓕᐅᕐᕕᒻᒧᑦ ᐅᓪᓗᒥᐅᔪᖅ ᖃᐅᔨᒪᑎᑦᑎᐊᕐᒪᑦ ᖃᒪᓂᑦᑐᐊ 
ᕼᐊᒻᓚᒃᑯᖏᓐᓄᑦ ᑕᐅᕗᓐᖓᓚᕐᓂᕐᒥᓂᒃ ᐊᒻᒪᓗ ᓯᕗᓪᓕᖅᐹᒥᒃ ᖃᐅᔨᓴᕐᓂᖃᕐᓗᑎᒃ ᖃᐅᔨᓇᓱᐊᕐᓗᑎᒃ 
ᓴᓗᒻᒪᓴᖅᑕᐅᔪᓐᓇᕐᒪᖔᖅ, ᐅᕝᕙᓘᓐᓃᑦ ᓯᕗᓪᓕᖅᐸᐅᔾᔭᐅᓂᐊᕐᒪᖔ ᐱᓕᕆᕕᐅᔪᒧᑦ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᐄ, ᐅᖃᖅᑎ, ᐊᖏᖃᑎᒋᒍᑎᑕᖃᖅᑐᖅ ᑕᒪᒃᑯᓇᓐᖓ 
ᐅᓇᑕᖅᑐᒃᓴᖃᕐᕕᒻᒥ ᐃᓂᒋᔭᐅᕙᒃᑐᒥᓂᒃ ᐊᒻᒪᓗ ᑕᐃᒃᑯᐊ ᓄᓇᐅᔪᑦ ᓱᕈᕐᓇᖅᑐᖃᖅᑐᑦ ᓴᓗᒻᒪᓴᖅᑕᐅᓂᐊᕐᒪᑕ 
ᓇᒻᒪᓕᖅᐸᑦ. 
 
ᐅᖃᖃᑎᒋᔪᓐᓇᖅᑕᒃᑲ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏ ᖃᓄᐃᓕᖓᓂᐊᕐᒪᖔᑕ 
ᖃᐅᔨᓴᕐᓂᕐᒧᑦ ᐊᒻᒪᓗ ᓴᓗᒻᒪᓴᐃᓂᕐᒧᑦ ᑕᒪᒃᑯᐊ ᒪᓕᒐᓕᐅᖅᑎᐅᔪᑦ ᐅᖃᐅᓯᕆᔭᖏᑦ ᐅᐱᓐᓇᕋᓂ 
ᖃᐅᔨᒪᑦᑎᐊᕆᐊᖃᖅᑐᒍᑦ ᑕᒪᒃᑯᐊ ᓄᓇᐅᔪᑦ ᓄᓇᕗᒻᒥ, ᓱᕈᕈᔪᓐᓄᑦ ᓴᓗᒻᒪᓴᖅᑕᐅᓯᒪᒐᓗᐊᓗᕐᒪᖓᑕ. ᖁᔭᓐᓇᒦᒃ. 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ 
 
ᒪᒃᓖᓐ: ᖁᔭᓐᓇᒦᒃ ᐅᖃᖅᑎ. ᐅᓇᑕᖅᑐᒃᓴᖃᕐᕕᒥᓂᐅᓐᖏᑦᑐᖅ, ᑕᐃᓐᓇ ᐃᔨᕋᖅᑐᐊᖑᓪᓗᓂ ᓴᖅᑭᑕᐅᓚᐅᕐᓯᒪᔪᖅ 
ᒥᐊᓕᒐᐃᑦ ᐅᓇᑕᖅᑐᒃᓴᖁᑎᖏᓐᓂᒃ 1950-ᖏᓐᓂ, ᖃᐅᔨᒪᔭᐅᓪᓚᕆᓐᖏᑦᑐᖅ. 
 
ᑕᐃᒪᓕ, ᑕᐃᓐᓇ ᖃᐅᔨᒪᔭᐅᓐᖏᓂᒃᑯᒧᖅ ᑕᐃᒃᓱᒪᓂᒃ. ᖃᐅᔨᒪᔪᖃᓚᐅᓐᖏᑦᑐᖅ ᖃᓄᐃᓕᐅᖅᑐᖃᓚᐅᕐᒪᖔᑕ 
ᑕᐅᕙᓂ ᐊᒻᒪᓗ ᐅᓪᓗᒥᐅᓕᖅᑐᖅ. ᖃᐅᔨᒪᔪᖃᖅᐸᓚᐅᓐᖏᒻᒥᔪᖅ. ᐅᓪᓗᒥ, ᐅᓇᑕᖅᑐᒃᓴᖃᕐᕕᒥᓂᐅᓐᖏᑦᑐᖅ, 
ᑐᓐᖓᕕᒋᔭᐅᓚᐅᖅᑐᖅ ᖃᓄᐃᑦᑐᑭᐊ ᓴᖅᑭᑕᐅᓚᐅᕐᓯᒪᔪᖅ ᖃᐅᔨᓴᕈᑎᒃᓴᐅᔪᓄᑦ, ᑭᓱᒧᒐᓗᐊᑭᐊᖅ. 

ᑕᐃᒪᓕ, ᒥᓂᔅᑕᐅᔪᖅ ᐊᖏᕈᓐᓇᖅᐸ, ᐊᒻᒪᓗ ᖃᒪᓂᑦᑐᐊᕐᒥᐅᓄᑦ, ᑕᒪᓐᓇ ᕿᒥᕐᕈᔭᐅᒋᐊᕈᓐᓇᕐᓗᓂ ᒋᐅᕆ ᑕᓯᕐᓂ 
ᖃᓂᒋᔭᖓᓂ ᑭᓱᓐᓂᕋᓗᐊᖅᐸᑦ ᑕᕝᕗᖓ ᐅᖃᕈᓐᓇᕐᓗᑎᒃ ᓄᓇᓕᐅᔪᓄᑦ ᐊᔪᕐᓇᕈᓐᓂᑐᐊᖅᐸᑦ ᑕᒪᓐᓇ 
ᐊᒃᑐᐊᓂᖃᓐᖏᑐᐃᓐᓇᕆᐊᖃᕐᒪᑦ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓄᑦ ᐊᒻᒪᓗ ᐅᓇᑕᖅᑐᒃᓴᖃᕐᕕᒥᓂᐅᔪᓄᑦ. 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᑕᐃᒪᓕ ᑎᓕᔪᓐᓇᖅᑕᒃᑲ ᐅᖃᐅᑎᒋᐊᕐᓗᒋᑦ ᓄᓇᕗᒻᒥ 
ᑐᓐᖓᕕᒃᑯᑦ ᑎᒥᖁᑎᖏᑦ ᐊᒻᒪᓗ ᑲᓇᑕᒥ ᐅᓇᑕᖅᑐᒃᓴᓕᕆᔨᒃᑯᑦ ᑕᒪᒃᓱᒧᖓ ᒋᐅᕆ ᑕᓯᖏᑕ ᖃᓂᒋᔭᖓᓂ 
ᖃᓄᐃᑦᑐᓂ ᓱᕈᕐᓇᖅᑐᓂᒃ ᐱᑕᖃᑐᐃᓐᓇᕆᐊᖃᕐᓂᖓᓂᒃ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᒥᒃ ᐃᓚᒋᐊᕈᑦ. ᒪᒃᓖᓐ 
 
ᒪᒃᓖᓐ: ᖁᔭᓐᓇᒦᒃ ᐅᖃᖅᑎ. ᖃᐅᔨᒪᔭᒃᑯᑦ, ᐅᑭᐅᑦ 40, ᖃᓄᐃᓕᔭᐅᒋᐊᓚᐅᕐᓯᒪᓐᖏᑦᑐᖅ. ᒥᓂᔅᑕᐅᔪᖅ 
ᖃᐅᔨᒪᑎᑦᑎᔪᓐᓇᖅᐸ ᐅᕙᓐᓂ ᖃᓄᐃᓕᐅᕐᓂᐊᕐᒪᖔᑕ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᓕᕈᑦᑕ ᖃᒪᓂᖅᑐᐊᒥ ᔪᓐᒥ, 
ᖃᐅᔨᒋᐊᕐᓂᐊᖅᐳᖓ ᑕᒪᑐᒧᖓ ᓇᒥᓪᓚᑦᑖᖅ ᐃᓂᖃᕋᔭᒻᒪᖔᖅ ᐊᒻᒪᓗ ᖃᐅᔨᒍᑦᑕ ᑎᓕᓂᐊᖅᐸᒃᑲ ᐃᓄᐃᑦ 
ᐃᓚᐅᓂᖃᑦᑐᑦ ᕿᒥᕈᖁᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᕐᕚᓪᓗᒃ. 
 
ᐊᐱᖅᑯᑦ 490-1(6): ᓄᑖᖅ ᐆᒪᔪᓕᕆᓂᕐᒧᑦ ᒪᓕᒐᖅ ᐱᖃᓯᐅᑎᓂᐊᖅᑐᖅ ᐃᓄᐃᑦ ᖃᐅᔨᒪᔭᑐᖃᖓᓂᒃ 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᒥᓂᔅᑕᖓᑦ ᐃᑯᐱᑦᑐᓕᕆᔨᒃᑯᑦ ᐊᐱᖅᓱᖅᑕᐅᕕᖃᑦᑐᖅ. 
 
ᒪᑐᒧᖓ ᐱᑦᔪᑎᓕᒃ ᐅᕙᖓ ᒥᓂᔅᑕᐅᑉ ᐅᓂᒃᑳᕆᖅᑲᐅᔭᓐᓂ ᐅᖃᖅᑎ. ᓱᓇᐅᓂᐊᖅᑲᑦ ᓄᑖᑦ ᐆᒪᔪᓕᕆᓂᕐᒧᑦ 
ᒪᓕᒐᖅ ᓴᖅᑭᑕᐅᒋᐊᖓᖅᓯᒪᔪᖅ ᐃᓄᖏᓐᓄᑦ ᓄᓇᕗᒻᒥ ᐊᒻᒪᓗ ᐱᑕᖃᓐᓂᐊᕐᕆᓪᓗᓂ ᓄᓇᓕᓐᓂ 
ᐅᖃᖃᑎᒋᓐᓂᐅᔪᓂᒃ ᒫᓐᓇᐅᔪᖅ ᐃᖅᑲᓇᐃᔭᖅᑎᖏᑎᒍᑦ ᐱᓕᕆᕕᐊᑕ. 
 
ᖃᐅᔨᒪᒍᒪᔪᖓ ᐃᓄᐃᑦ ᖃᐅᔨᒪᓂᑐᖃᖏᑦ ᐊᑐᖅᑕᐅᔪᐃᓐᓇᐅᓂᐊᕐᒪᖔᑕ ᑕᕝᕙᓂ ᓄᑖᒥ ᐆᒪᔪᓕᕆᓂᕐᒧᖅ 
ᒪᓕᒐᕐᒥ ᐊᒻᒪᓗ ᖃᓄᖅ ᐃᓕᔭᐅᓂᐊᕐᒪᖔᖅ ᓄᑖᒧᑦ ᒪᓕᒐᕐᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᒃᐳᖓ ᐅᖃᕈᓐᓇᕋᒪ ᓄᑖᒥᒃ ᓴᖅᑭᕆᐊᖓᐅᒥᑦ 
ᓄᑖᒧᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᒪᓕᒐᖅ ᐱᖃᑕᐅᓂᖓᒍᓪᓗ ᓄᓇᕗᒻᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ 
ᓄᓇᕗᑦ ᑐᓐᖓᕕᒃᑯᑦ ᑲᑎᒪᔨᖏᑦ. 

ᐃᓱᒫᓘᑎᐅᔪᓕᒫᑦ ᐅᖃᐅᓯᐅᓯᒪᔪᑦ ᓄᓇᕗᒻᒥᐅᓄᑦ ᐃᓱᒪᒋᔭᐅᒋᐊᕐᓂᐊᖅᑐᑦ. ᐱᑐᖃᖅ ᐆᒪᔪᓕᕆᓂᕐᒧᑦ ᒪᓕᒐᖅ 
ᓴᖅᑭᖅᑕᐅᓚᐅᖅᓯᒪᔪᖅ 1978-ᒥ ᐃᓕᑕᖅᓯᖏᒻᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᑭᓯᐊᓂ ᐅᖃᐅᑎᒍᒪᕙᒃᑲ 
ᑲᑎᒪᔨᐅᖃᑎᒃᑲ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᔭᐅᓂᐊᖅᑐᑦ ᒪᓕᒐᕐᒧᑦ ᓄᑖᖑᔪᒧᑦ ᐆᒪᔪᓐᓂᓕᕆᓂᕐᒧᑦ ᐊᒻᒪᓗ 
ᐊᑐᐃᓐᓇᐅᓕᑐᐊᖅᑲᑦᑎ ᑐᓂᔭᐅᒐᔭᖅᑐᓂᒃ ᑲᑎᒪᔨᑐᐃᓐᓇᕐᓄᑦ ᐊᒻᒪᓗ ᒪᓕᒐᓕᐅᖅᑏᑦ ᕿᒥᕐᕈᒍᓐᓇᕋᔭᖅᑐᑎᒃ. 
 
ᒪᓕᒐᓕᐅᖅᑏᑦ ᖃᐅᔨᒪᓂᐊᖅᑯᑦ ᐃᓄᐃᖅ ᖃᐅᔨᒪᔭᑐᖃᖏᑦ ᐃᓕᔭᐅᓂᐊᖅᑐᑦ ᑕᕝᕗᖓ ᓄᑖᒧᑦ ᐆᒪᔪᓕᕆᓂᕐᒧᑦ 
ᒪᓕᒐᕐᒥ ᐊᒻᒪᓗ ᒪᓕᒐᓕᐅᖅᑎᐅᔪᑦ ᐊᐱᖅᓱᕈᓐᓇᓛᕆᓪᓗᑎᒃ ᓄᑖᒧᑦ ᒪᓕᒐᕐᒧᑦ ᐱᐊᓂᒃᑕᐅᑉᐸᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᑐᒧᖓ ᓄᑖᒧᑦ ᐆᒪᔪᓕᕆᓂᕐᒧᑦ ᒪᓕᒐᕐᒧᑦ, ᒪᓕᒐᓕᕆᓕᕈᑦᓯ, 
ᑕᒪᔾᔭᑦᑕᐅᖅ ᑎᑎᕋᖅᓯᒪᔪᑦ ᐅᕙᓂ, ᖃᓄᐃᒍᓐᓇᕐᒪᖔᐱᑦ ᐱᔪᓐᓇᖏᑕᑎᓪᓗ. ᐱᓗᐊᖅᑐᒥᒃ ᑕᒪᑐᒧᖓ ᐊᖏᔪᓄᑦ 
ᐅᒪᔪᖅᑕᐅᕙᑦᑐᓄᑦ, ᑭᓯᐊᓂᓕ ᐅᖃᐅᓯᖃᓗᐊᖅᑐᖓ ᒪᑯᓂᐊ ᐊᖏᔫᑎᑦ ᐊᖑᓇᓱᒃᑕᐅᕙᑦᑐᑦ ᐊᐃᕖᑦ ᐊᒻᒪᓗ 
ᐊᖅᕕᓂᐊᖅᑐᐃᑦ ᐊᓯᖏᓪᓗ. 
 
ᑕᒪᑐᒧᖓᓕ ᒪᓕᑕᐅᔭᕆᐊᖃᑦᑐᓄᑦ ᐊᖑᓇᓱᕐᓂᕐᒧᑦ ᐊᖏᔪᓄᑦ ᐅᒪᔪᓄᑦ ᐊᒻᒪᓗ ᓇᓗᓇᐃᖅᑕᐅᓂᖓ 
ᐊᖑᓇᓱᒃᑎᐅᑉ ᓂᕿᒃᓴᓯᐅᖅᑏᑦ, ᐃᓱᒪᒋᔭᐅᒋᐊᕐᓂᐊᖅᑳᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᑐᒧᖓᓕ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓᓄᑦ 
ᐊᖏᔪᓄᑦ ᐆᒪᔪᕋᓱᐊᕐᓂᖅ ᐃᒪᐃᑦᑐᓂᒃ ᐊᖅᕕᓂᐊᕐᓂᖅ ᐊᒻᒪᓗ ᐊᓯᖏᓐᓄᑦ, ᑕᒪᒃᑯᐊᓕ ᑎᒍᒥᐊᖅᑕᐅᒥᔪᑦ 
ᐱᓕᕆᕕᖓᑕ ᐃᒪᒻᒥᐅᑕᓕᕆᔩᑦ. ᑭᓯᐊᓂ, ᐊᓯᖏ ᐊᖏᔫᑎᑦ ᐆᒪᔪᖅᑕᐅᕙᑦᑐᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ, 
ᐃᓱᒪᒋᔭᐅᒋᐊᕐᓂᐊᖅᑯᑦ ᓴᖅᑭᑕᐅᓕᖅᑲᑦ ᒪᓕᒐᖅ. 
 
ᐱᓕᕆᐊᖃᕈᓐᓇᖅᑐᒍᑦ ᐊᖏᔫᑎᓄᑦ ᐊᖑᓇᓱᒃᑕᐅᕙᑦᑐᓄᑦ ᓄᓇᒥ, ᑎᑎᕋᖅᓯᒪᔪᖅ ᑕᕝᕙᓂ ᐋᖑᓇᓱᒃᑐᓕᕆᓂᕐᒧᑦ 
ᒪᓕᒐᕐᒥ. ᖁᔭᓐᓈᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᐱᑦᑐᒋᐊᓪᓚᐅᕗᖓ ᐃᒪᐃᒻᒪ ᒥᓂᔅᑕ ᐃᑯᐱᕕᓕᕆᔨᑯᓄᑦ 
ᒥᓂᑦᑕᐅᓪᓗᓂᑦᑕᐅᖅ ᐃᓕᖁᓯᓕᕆᔨᑯᓄᓪᓗ. ᓇᓗᓇᖓᓪᓗ ᑐᑭᓯᔪᖅ ᖃᓄᐃᓕᓇᓱᐊᓂᕐᓅᕙᖓ ᒥᑦᓵᓄᑦ 
ᐱᔾᔪᑎᒋᑦᓱᒍ ᐱᓕᕆᕕᐅᔪᐃᑦ ᐃᒻᒥᑰᑦᑐᐃᑦ ᐱᓕᕆᔭᖏᓐᓄ ᑖᒃᑯᓇᓂ ᓄᓇᒥ ᐊᒻᒪ ᐃᒪᖅᒥᐅᑕᐅᔪᓂ. 
 
ᐃᒪᖅᒥᐅᑕᐅᔪᐃᑦ ᐱᓕᕆᓂᖃᕐᑐᐃᑦ ᐅᑯᓇᓂ ᐃᒪᖅᒥᐅᑕᓂᐅᔪᓄᑦ ᐊᒻᒪ ᐱᓕᕆᔭᖃᕐᓱᑎ ᐃᓄᐃᑦ 
ᑲᑐᔾᔨᖃᑎᒌᓂᓐᓂ. ᒥᓂᔅᑕ ᐅᖃᕆᐊᕈᓐᓇᖃ ᐅᕙᖕᓄᑦ ᖃᓄᖓᐅᓂᐊᕐᓂᖓᓄ ᐱᓕᕆᓂᐊᕐᓂᓯᖕᓄᑦ ᑖᒃᑯᓄᖓ 
ᑎᑎᕋᖅᓯᒪᓂᕆᓂᐊᕐᑕᖏᓄᑦ ᐅᑯᓇᓂ ᒪᓕᒐᖅᓂ, ᐃᒻᒪᖃᓗ ᐊᐱᕆᔪᓐᓇᕈᕕᑦ ᐱᓕᕆᕕᐊᓂ ᐃᒪᖅᒥᐅᑕᓕᕆᔨᑯᓐᓂ 
ᐱᓇᓱᐊᓂᐊᕐᓗᑎ ᐊᓯᔾᔨᕆᐊᓕᐅᔪᓄᑦ ᐅᑯᓄᖓ ᒪᓕᒐᖅᓄᑦ ᓇᓕᒧᓂᐊᕐᑎᓪᓗᒋᑦ ᑭᖒᒪᓯᒪᔭᖏᓐᓄᑦ ᓄᓇᕗᒥ? 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒋᔭᖓ ᑐᑭᓯᓐᓇᓯᐊᕐᑐ. ᐱᑕᖃᕐᓱᓂ 
ᐃᓱᒫᓘᑎᓄᑦ ᐃᓗᐊᓂ ᓄᓇᕗᒥ ᐱᔾᔪᑎᒋᑦᓱᓂᐅᑦ ᐃᓚᒋᔭᖏᑦ ᐊᓯᖏᓐᓂ ᖃᓄᐃᑑᓂᕆᔭᖏᓐᓄ ᒐᕙᒪᖏᑦᑕ 
ᐱᓕᕆᔭᖏᓐᓄ ᐃᓚᖏᓐᓄᑦ ᖃᓄᐃᑑᓂᕆᔭᖏᓐᓄ ᐃᓚᒋᔭᐅᑦᓱᑎ ᐃᓗᐊᓂ ᖃᓄᐃᓕᖓᓂᕆᔭᖏᓐᓄ ᐃᓗᐊᓂ 
ᐆᒻᒪᔪᓕᕆᔨᑯ ᒪᓕᒐᖓᓂ. 
 
ᐱᓕᕆᖃᑎᒋᔭᕆᐊᖃᓂᐊᕐᑕᕗᑦ ᑐᖓᕕᒃᑯᑦ ᖃᐅᔨᒪᒋᐊᕐᐸᓪᓗᑕ ᐊᖏᕈᑎᐅᓯᒪᔪᒧ ᐱᓕᕆᖃᑎᒋᓗᒋ ᒐᕙᒪᑐᖃᑯᑦ 
ᖃᐅᔨᒪᑦᓱᖓᓗ ᐊᑯᓂᐅᓂᐊᕐᓂᖓᓄᑦ ᐱᓕᕆᓗᒋᑦ ᑕᒪᒃᓱᒧᖓ ᒪᓕᒐᖅᒧ ᐱᔾᔪᑎᒋᑦᓱᓂᐅᑦ ᒐᕙᒪᑐᖃᑯᑦ 
ᓴᖀᕙᒻᒪᑕ ᖃᓄᐃᑑᓯᒪᓂᕆᔭᖏᓐᓄᑦ ᑐᖔᐱᐊᒍᑦ ᐅᓪᓗᕐᒥ ᑕᐃᒪᐃᒧᓪᓗ ᓴᒃᑯᐃᓂᐊᕐᓱᑎ ᐱᕙᓪᓕᐊᓂᕆᔭᖏᓐᓄᑦ. 
 
ᐳᑭᓐᓇᖅ ᐊᐱᕆᓯᒪᓂᑰᑦᓱᓂ ᐅᕙᓐᓂ ᐊᐱᖁᑎᒥ ᐃᓕᖓᓂᐊᕐᑐᓂ ᑕᒪᑐᒧᖓ ᒪᓕᒐᖅᒧ, ᐃᓕᖓᔪᓂ 
ᐃᓱᒫᓘᑎᐅᔪᓄᑦ ᓄᓇᕗᒥᐅᓄᑦ ᐱᔾᔪᑎᒋᑦᓱᒍ ᐱᑕᖃᕐᑐᑦᓴᐅᓪᓗᓂ ᖃᑦᓯᐅᔪᓄᑦ ᐃᓱᒫᓘᑎᓄᑦ ᑕᖄᓂ ᑖᒃᑯᓇᖓ 
ᑭᒃᑯᑐᐃᓐᓇᕐᓂ ᓄᓇᕗᒥ ᐃᓕᖓᔪᓂ ᐅᑯᓄᖓ ᐆᒪᔪᓕᕆᔨᑯᑦ ᒪᓕᒐᕆᔭᖓᓄᑦ, ᐃᒪᐃᓂᐊᕐᓱᑎ ᓴᕿᑎᕆᓂᐊᕐᓱᑎ 
ᐃᓄᐃᑦ ᖃᐅᔨᒪᔭᑐᖃᖏᑦ ᑖᑦᓱᒧᖓ ᒪᓕᒐᖅᒧᑦ. ᐊᑑᑎᓂᖃᑎᓪᓗᒋᑦ ᖃᐅᔨᓴᖅᓂᕐᒥ ᐅᖃᖅᓯᒪᓪᓗᑕ ᐃᒪᐃᒻᒪᑦ 
ᐃᓚᒋᓕᐅᑎᓂᖃᕐᓱᑎᒍᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑕᕝᕗᖓ ᐆᒪᔪᓕᕆᔨᑯᑦ ᒪᓕᒐᕆᔭᖓᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᖏᐊᕈᑏᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍ):ᖁᔭᓐᓇᒦᒃ, ᐅᖃᖅᑎ. ᑭᖑᓪᓕᖅᐹᒥ ᐊᐱᖁᑎᒐ. ᐆᒪᔪᓕᕆᔨᑯᑦ ᒪᓕᒐᕆᔭᖓ, 
ᐃᒪᐃᓂᐊᑎᓪᓗᒋᑦ ᑎᑎᕋᖅᓯᒪᓂᖃᕐᐸᓪᓕᐊᑎᓪᓗᒋᑦ, ᒐᕙᒪᑯᖃᒃᑯᑦ ᒪᓕᒐᕆᔭᖓ ᐅᑯᓄᖓ ᐃᒪᖅᒥᐅᑕᐅᔪᓄᑦ ᐊᒻᒪ 
ᑐᖓᕕᒃᑯᑦ ᓄᓇᑖᕋᓗᐊᕈᓐᓇᐅᑎᖏᓐᓄᑦ ᓄᓇᑖᕋᓗᐊᕈᑎᖓᓄᑦ ᖃᐅᔨᓴᖅᑕᐅᔭᕆᐊᖃᕐᓱᓂ ᐱᓕᕆᔭᐅᑦᓯᐊᕐᓗᑎ. 
ᐃᒻᒪᖃᓗ ᑕᐃᒫᒃ ᐋᖀᓂᖃᖃᑕ ᑖᒃᑯᐊᓗ, ᓴᖏᓂᕐᓴᐅᓇᔭᖅᓱᑎ ᖃᓄᐃᑑᓂᕆᔭᖏᓐᓄ ᐊᑑᑎᔭᐅᓗᑎ ᓄᓇᕗᒥ 
ᓄᓇᑖᕋᓗᐊᕈᑎᓄᑦ ᐊᖏᕈᑎᐅᔪᒧᑦ ᐃᒪᐃᓂᐊᕐᒪᓪᓗ ᐃᒪᐃᒻᒪ ᒪᓕᒐᖅ ᐃᓕᖓᓯᐅᑎᓂᐊᕐᒪ ᓄᓇᑖᕋᓗᐊᕈᑎᒧᑦ 
ᐊᖏᕈᑎᐅᔪᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖁᑎᑦᓯᐊᕙᒃ ᐱᔾᔪᑎᒋᑦᓱᒍ ᐱᓕᕆᕕᐋ 
ᐃᒪᖅᒥᐅᑕᓕᕆᔨᑯ ᐱᑕᖃᖏᓯᐊᒻᒪᕆᒻᒪᑕ ᓇᓪᓕᐊᓄᑦ ᐃᓱᒫᓘᑎᐅᔪᓄᑦ ᐃᒪᐃᒻᒪᑕᓗ ᐃᓕᖓᔪᐃᑦ ᒪᓕᒐᖅᒥ. 
ᐱᓕᕆᖃᑎᒋᑦᓯᐊᕙᓐᓂᐊᖃᕗᑦ ᖃᐅᔨᓴᖅᓂᖃᕐᓗᑕ ᑕᒪᒃᑮᓐᓄ ᑎᑎᕋᖅᓯᒪᔪᓄᑦ ᑖᒃᑯᓇᖓ ᓄᓇᑖᕋᓗᐊᕈᑎᓄᑦ 
ᐊᖏᕈᑎᐅᔪᒧᑦ. ᑐᖓᕕᒃᑯᑦ ᐃᓚᒋᓗᒋᑦ ᐱᓕᕆᕕᐋ ᐃᒪᖅᒥᐅᑕᓕᕆᔨᑯ ᐊᒻᒪ ᓄᓇᕗᒥ ᐃᒪᖅᒥᐅᑕᓕᕆᔨᑯᑦ 
ᑲᑎᒪᔨᖏᑦ ᓄᓇᕗᒥ ᒐᕙᒪᒃᑯᑦ ᖃᐅᔨᓴᖅᓂᖃᕐᓗᑎ ᑕᒪᒃᑮᓐᓄ ᑎᑎᕋᖅᓯᒪᔪᓄᑦ ᐱᓕᕆᖃᑎᒌᓐᓂᐊᕐᓱᑎᓪᓗ 
ᐅᓪᓗᒥᒧᓄᑦ. 
 
ᓇᓗᓇᕈᓐᓃᕐᓱᓂ ᐱᓕᕆᖃᑎᒌᓐᓂᐊᓂᕐᑎᖕᓄ ᐃᒪᐃᓂᐊᕐᓗᑕ ᐃᓕᑕᖅᓯᓂᖃᕐᓗᑎ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓚᒋᓕᐅᑎᓗᑎ ᒪᓕᒐᖅᒧ ᐊᒻᒪ ᓂᕈᐊᖅᓯᕕᒋᓗᒋᑦ ᐱᐅᓛᕆᔭᖏᓐᓄᑦ ᖃᓄᐃᑦᑑᓂᕆᔭᖏᓐᓄᑦ ᓴᕿᑎᓐᓂᐊᕐᓗᒋᑦ 
ᑕᕝᕗᖓ ᒪᓕᒐᖅᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑎᒃᓴᐃᑦ. ᕼᐊᕕᐅᔭᖅ. 
 
ᐊᐱᖅᑯᑦ 491-1(6): ᐸᕐᓇᐅᑎᑦ ᐅᔭᕋᕐᓂᐊᕐᕕᒃ ᖁᕐᓗᖅᑑᑉ ᖃᓂᒋᔮᓂ ᓱᕈᕐᓇᖅᑐᖃᖁᓇᒍ 
 
Hᐊᕕᔭᐅᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᑦᓴᖃᕐᑐᖓ ᒥᓂᔅᑖᓄᑦ ᐃᑯᐱᕕᓕᕆᔨᑯ. ᐅᖃᖅᑏ, 
ᐃᒪᐃᑑᔮᖅᒪ ᐊᒥᓱᓂ ᐅᔭᕋᓐᓂᐊᖅᕕᐅᔪᐃᑦ ᑲᑉᐸᓃᑦ ᖃᓪᓕᕙᓪᓕᐊᑐᐃᓐᓇᕐᑐᐃᑦ ᖁᓪᓗᖅᑑᖅᒧ 
ᑰᖃᕐᑐᒋᐊᓪᓚᐅᑦᓱᓂᓗ ᑖᒃᑯᐊ ᓴᓂᒋᔭᖏᓐᓂ ᐅᔭᕋᓐᓂᐊᖅᕕᐅᔪᑦ ᐊᐅᓚᓂᕆᕕᒋᔭᖏᓐᓂ. ᐊᒥᓱᑦ ᐃᓄᐃᑦ 
ᐊᑐᖃᑦᑕᕐᒪᑕ ᑰᖑᔪᓂᒃ ᐊᖑᓇᓱᓐᓂᕐᒧᑦ ᐊᒻᒪᓗ ᐃᖃᓗᒐᓱᓐᓂᕐᒧᑦ. 

ᐊᐱᕆᔪᒪᔭᕋ ᒥᓂᔅᑕᐅᔪᖅ ᐸᕐᓇᓯᒪᒻᒪᖔᖅ ᑕᒪᒃᑯᐊ ᑰᖑᔪᑦ ᓴᓗᒪᑎᑕᐅᓗᑎᒃ ᑕᒪᒃᑯᓇᓐᖓ ᖃᓄᐃᓕᐅᓂᐅᔪᒥᒃ 
ᐅᔭᕋᓐᓂᐊᖅᑎᐅᔪᓂᒃ, ᐊᕙᑎᒧᑦ ᐃᒃᐱᓐᓇᕐᓂᖏᓐᓄᑦ ᑰᖑᔪᓂ ᐊᒻᒪᓗ ᓄᓇᐅᔪᓂᒃ. ᒥᓂᔅᑕᐅᔪᖅ 
ᖃᐅᔨᒋᐊᕐᓯᒪᒻᒪᖓᖅ ᑕᒪᒃᑯᓄᖓ ᓄᓇᐅᔪᓄᑦ, ᑕᒪᒃᑯᐊ ᓱᕈᖅᑕᐅᑦᑎᑦᑕᐃᓕᒪᓗᒋᑦ ᓄᓇᐅᔪᑦ ᑕᒪᒃᑯᓇᓐᖓ 
ᐅᔭᕋᓐᓂᐊᖅᑎᐅᔪᓂᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑲᓇᑕᐅᑉ ᒐᕙᒪᒃᑯᖏᑦ ᑲᒪᓪᓗᐊᑕᖅᑐᑦ 
ᐅᔭᕋᓐᓂᐊᕐᕕᐅᔪᒥᒃ ᐊᒻᒪᓗ ᓄᓇᕗᒻᒥ ᐱᕙᓪᓕᐊᔪᖃᖅᑎᓪᓗᒍ ᖃᐅᔨᓴᖅᑎᐅᔪᑦ ᑲᑎᒪᔨᐅᔪᑦ ᐊᒻᒪᓗ ᓄᓇᕗᒻᒥ 
ᐃᒪᓕᕆᔨᒃᑯᑦ ᑲᑎᒪᔨᖏᑦ, ᑕᒪᒃᑯᓂᖓ ᐱᓕᕆᒻᒪᑕ ᖃᓄᖅ ᑕᒪᓐᓇ ᑲᒪᒋᔭᐅᔪᓐᓇᕐᒪᖓᖅ. 
 
ᓄᓇᕗᒥ ᒐᕙᒪᒃᑯᓪᓗᑕ, ᑲᒪᔭᕆᐊᖃᕋᑦᑕ ᐅᐊᑦᑎᓂᕐᒧᑦ ᐊᒻᒪᓗ ᖃᐅᔨᒪᑦᑎᐊᕋᓱᐊᕐᓗᑕ ᑕᒪᓐᓇ ᓄᓇᐅᔪᖅ 
ᓱᕈᖅᑕᐅᓕᓐᖏᒃᑲᓗᐊᕐᒪᖔᖅ. ᑕᐃᒪᓕ, ᑕᕝᕗᖓ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ, ᑲᓇᑕᐅᑉ ᒐᕙᒪᒃᑯᖏᑦ 
ᑲᒪᔭᐱᐊᖃᖅᑐᑦ ᖃᐅᔨᒪᑦᑎᐊᕋᓱᐊᕐᓗᑎᒃ ᑕᒪᒃᑯᐊ ᑰᖑᔪᑦ ᓱᕈᖅᑕᐅᓕᓐᖏᑲᓗᐊᕐᒪᖓᖅ ᖁᕐᓗᖅᑐᒥ 
ᐅᔭᕋᓐᓂᐊᖅᑎᐅᔪᒥᒃ, ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᒥᓂᔅᑕ. ᖁᕐᓗᖅᑐᖅ ᑐᓴᕈᒪᑦᑎᐊᖅᑐᖅ ᑕᒪᓐᓇ 
ᐊᕙᑎᕗᑦ ᓱᕈᓐᖏᒃᑲᓗᐊᕐᒪᖔᖅ ᐅᐱᓐᓇᕋᓂ ᑐᓴᖃᑦᑕᖏᒻᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᑐᓴᕈᒪᖅᑲᐅᔪᖓ 
ᒥᓂᔅᑕᐅᔪᒥᑦ ᑕᒪᓐᓇ ᐊᕙᑎᕗᑦ ᓱᕈᖅᑕᐅᖏᒃᑲᓗᐊᕐᒪᖔᖅ ᐅᔭᕋᓐᓂᐊᖅᑎᐅᔪᓂᒃ. 
 
ᑕᒪᓐᓇ ᑲᒪᒋᔭᐅᒐᓗᐊᖅᐸᑦ ᓄᓇᐅᔪᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᖃᐅᔨᔪᒪᖅᑲᐅᔪᖓ ᒥᓂᔅᑕᐅᔪᑦ ᐱᓕᕆᕕᒋᔭᖓ 
ᑲᒪᒋᐊᕈᓐᓇᕐᒪᖔᑕ ᑕᒪᒃᑯᓂᖓ ᖃᓄᐃᓕᐅᕐᓂᐅᔪᓂᒃ ᑰᖑᔪᓂ ᐊᒻᒪᓗ ᓄᓇᐅᔪᓂᒃ ᖁᕐᓗᖅᑐᒥ. ᖁᔭᓐᓇᒦᒃ. 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᒐᕙᒪᒃᑯᒍᑦ ᐅᔾᔨᕐᓱᕋᓱᐊᕈᓐᓇᖅᑐᒍᑦ 
ᖃᐅᔨᒪᑦᑎᐊᕐᓗᑕ ᑕᒪᓐᓇ ᐊᕙᑎᒋᔭᕗᑦ ᓱᕈᓐᖏᒃᑲᓗᐊᕐᒪᖔ, ᐊᒻᒪᓗ ᑕᐃᒃᑯᐊ ᐅᔭᕋᓐᓂᐊᖅᑎᐅᔪᑦ 
ᓱᕈᐃᓕᓐᖏᒃᑲᓗᐊᕐᒪᖔᑕ. 
 
ᖁᓚᓐᖏᑦᑐᖓ ᓄᓇᕗᒻᒥ ᐱᕙᓪᓕᐊᑎᑦᓯᔪᒪᔪᖃᖅᑎᓪᓗᒍ ᖃᐅᔨᓴᖅᑎᐅᔪᑦ ᑲᒪᑎᔨᖏᑦ ᐊᒻᒪᓗ ᓄᓇᕗᒻᒥ 
ᐃᒪᓕᕆᓂᕐᒧᑦ ᑲᑎᒪᔨᖏᑦ ᐱᓕᕆᖃᑎᖃᕐᓂᐊᖅᑐᑦ ᐊᒻᒪᓗ ᐅᖃᖃᑎᖃᖃᑦᑕᕐᓗᑎᒃ ᓄᓇᓕᐅᓗᔪᓂᒃ 
ᐱᕙᓪᓕᐊᓂᕆᔭᖏᓐᓂᒃ ᐅᔭᕋᓐᓂᐊᖅᑎᐅᔪᑦ. ᐊᒻᒪᓗ ᓱᓕ ᐃᓄᐃᑦ ᑲᑐᑦᔨᖃᑎᒌᖑᔪᑦ, ᕿᑎᕐᒥᐅᑦ ᐃᓄᐃᑦ 
ᑲᑐᑦᔨᖃᑎᒌᖏᑦ ᐊᑎᓕᐅᖃᑕᐅᓯᒪᓚᕐᒥᔪᑦ ᐊᖏᖃᑎᒋᒍᑕᐅᔪᒥᒃ ᑕᒪᓐᓇ ᑲᔪᓯᓂᐊᕐᓂᖅᐸᑦ ᐊᒻᒪᓗ ᐃᓄᐃᑦ 
ᑐᓴᐅᒪᑎᑕᐅᖃᑦᑕᓛᕐᒥᔪᑦ. 
 
ᐅᐊᑦᑎᐊᕈᐊᓗᓗᐊᓐᖏᑦᑐᖅ, ᑕᐃᓐᓇ ᓇᓂᓯᕕᒻᒥ ᐊᕙᑎᖓ ᓄᓇᓕᓐᓄ ᑲᒪᒋᔭᐅᒋᐊᓯᓚᐅᕐᒪᑦ, ᑕᒪᓐᓇ 
ᐊᑐᕈᓐᓇᕐᒥᔭᕗᑦ ᖁᕐᓗᖅᑐᒥ. ᑕᐃᒃᑯᐊ ᐱᓕᕆᖃᑎᒋᖃᑦᑕᕐᓯᒪᔭᕗᑦ ᐅᔭᕋᓐᓂᐊᖅᑎᐅᔪᑦ ᐊᒻᒪᓗ ᐊᕙᑎᓕᕆᔨᐅᔪᑦ 
ᓄᓇᕗᒻᒥ. 

ᐱᓕᕆᐊᖃᑎᖃᖃᑦᑕᕐᓂᐊᖅᑐᑦ ᓄᓇᓕᐅᔪᓂᒃ ᐃᓱᒪᓗᒍᑎᖃᖅᑐᓂᒃ ᐃᒃᐱᓐᓇᕐᓂᕆᓂᐊᖅᑕᖓᓄᑦ ᑕᒪᒃᑯᐊ 
ᓱᕈᕈᔪᐃᑦ ᐊᕙᑎᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᖁᔭᓐᓇᒦᒃ. ᒥᓂᔅᑕ. ᖃᐅᔨᔪᒪᔪᖓ, ᑐᓴᕈᒪᔪᖓ ᒥᓂᔅᑕᐅᔪᒥᒃ 
ᑕᒪᒃᓱᒥᖓ ᐅᔾᔨᕐᓱᕆᐊᕐᓂᐊᕐᒪᑕ, ᐊᕐᕋᒍᓂᐊᖅᑐᒥᖃᐃᓗ. ᑐᓴᒃᑲᓐᓂᕈᒪᔪᖓ ᐊᕙᑎᒧᑦ ᓱᕈᕈᔪᔪᓂᒃ 
ᓴᐳᔾᔨᓯᒪᔾᔪᑎᓂᒃ ᐅᑭᐅᓂᒃ ᐊᒥᓱᑲᓪᓚᐅᔪᓂᒃ ᑕᒪᒃᑯᓇᓐᖓᑦ ᐅᔭᕋᓐᓂᐊᖅᑎᐅᔪᓂᒃ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐃ, ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᓄᓇᕗᒻᒥ 
ᐱᕙᓪᓕᐊᑎᑦᓯᔪᒪᔪᖃᖅᑎᓪᓗᒍ ᖃᐅᔨᓴᖅᑎᐅᔪᑦ ᑲᑎᒪᔨᖏᑦ ᐊᒻᒪ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ 
ᑐᓂᓯᓚᖅᑐᑦ ᐅᓂᒃᑳᖑᔪᓂᒃ ᐱᔭᕇᕐᓯᒪᓕᕈᑎᒃ ᖃᐅᔨᓴᕐᓂᐅᔪᒥᒃ ᐊᒻᒪᓗᑕᐅᖅ ᒐᕙᒪᒃᑯᑦ ᓄᓇᕗᒻᒥ ᕿᒥᕐᕈᓛᕐᒥᔪᑦ 
ᐅᓂᒃᑳᒥᒃ ᐊᑦᑐᐃᓂᖃᓐᓂᐊᕐᒪᖔ ᐊᕙᑎᑦᑎᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ. ᕼᐊᕕᐅᔭ. 
 
Hᐊᕕᐅᔭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᐊᑦᑎᐊᕈᑦᑎᖑᖅᑲᐅᔪᖅ, ᐅᖃᖅᑲᐅᒻᒪᑦ ᑖᒃᑯᐊ ᓄᓇᕗᒻᒥ 
ᐃᒪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕗᒻᒥ ᐱᕙᓪᓕᐊᑎᑦᓯᔪᒪᔪᖃᖅᑎᓪᓗᒍ ᖃᐅᔨᓴᖅᑎᐅᔪᑦ ᑲᑎᒪᔨᖏᑦ ᐊᒻᒪᓗ 
ᒐᕙᒪᑐᖃᖅᑯᑦ ᐅᐊᑦᑎᓂᖃᕐᓂᐊᕐᒪᑕ ᐊᕙᑎᑦᑎᓐᓂᒃ. ᐊᐱᕆᔪᒪᔭᕋ ᒥᓂᔅᑕ ᐱᓕᕆᕕᓯ ᐅᐊᑦᑎᓂᒍᓐᓇᕐᒪᖔᖅ 
ᑕᒪᑐᒥᖓ. ᖃᐅᔨᒪᔪᖓ ᐋᖅᑭᒃᓯᓯᒪᒐᑦ ᑲᑎᒪᔨᕋᓛᓂᑦ ᐅᐊᑦᑎᓂᐊᖅᑐᒥᒃ ᐊᕙᑎᑦᑎᓐᓂᒃ ᐃᓕᒃᓯ 
ᐱᓕᕆᕕᖓᓃᖔᑦᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐄ, ᐱᓕᕆᓂᐊᖅᑯᒍᑦ ᐱᔪᓐᓇᕐᓂᕆᔭᑦᑎᓐᓂᒃ ᖃᓄᖅ 
ᐊᑐᓗᐊᖅᑕᐃᓕᓂᕐᒥᒃ ᐊᕙᑎᑦᑎᓐᓂᒃ. ᐱᓕᕆᖃᑎᖃᑦᑎᐊᕈᒪᕗᖓ ᑖᒃᓱᒥᖓ ᒪᓕᒐᓕᐅᖅᑎᒥᒃ ᑕᒪᑐᒧᖓ 
ᐅᖃᐅᓯᐅᔪᒧᑦ ᖃᐅᔨᒪᑦᑎᐊᕈᒪᓪᓗᖓ ᐱᓕᕆᖃᑎᖃᕐᓂᐊᖅᑐᒍ ᒐᕙᒪᑐᖃᒃᑯᓐᓂᑦ ᐱᑦᔪᑎᒋᓪᓗᒍ ᐅᔭᕋᓐᓂᐊᕐᓂᖅ 
ᐱᒻᒪᕆᐅᒻᒪᑦ ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᐃᓕᐊᒻᔅ. 
 
ᐊᐱᖅᑯᑦ 492-1(6): ᐸᕐᓇᐅᑎᑦ ᓴᓇᓂᐊᕐᓂᕐᒧᑦ ᐊᕐᓇᐃᑦ ᐱᓕᕆᕕᒃᓴᖓᓂᒃ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ, ᑐᕋᖅᑎᒍᒪᔭᕋ ᐊᐱᖅᑯᑎᒐ ᒥᓂᔅᑕᖓᓄᑦ 
ᐃᖅᑲᑦᑐᐃᕕᓕᕆᔨᒃᑯᑦ ᑕᒪᑐᒧᖓ ᐊᕐᓇᐃᑦ ᑎᒍᔭᐅᓯᒪᔪᓄᑦ. ᐅᖃᖅᑎ, ᒥᓂᔅᑕ ᓴᖅᑮᓯᓚᐅᕐᒪᑦ ᐅᑯᑎᒎᓇ ᒥᓂᔅᑕᐃᑦ 
ᐅᖃᐅᓯᖏᒍᑦ ᐱᑦᔪᑎᒋᓪᓗᒍ ᐊᑭᑐᔪᒻᒪᕆᐊᓘᒻᒪ ᐃᓂᖃᑦᑎᒋᐊᖏᑕ ᑎᒍᔭᐅᓯᒪᔪᐃᑦ ᓯᓚᑖᓂ ᓄᓇᕗᑦ. 
ᐊᐱᕆᔪᒪᔭᕋ ᒥᓂᔅᑕ ᑐᓴᖅᑎᑦᑎᒍᓐᓇᕐᒪᖔᖅ ᐸᕐᓇᑕᐅᓂᐅᔪᓂ ᓴᓇᓂᕐᒥᒃ ᐃᑲᔪᖅᑕᐅᕕᑎᒍᑦ ᐃᓪᓗᖃᑦᑎᑕᐅᓂᖅ 
ᐊᕐᓇᓄᑦ ᑎᒍᔭᐅᓯᒪᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᒪᓐᓇ ᕿᒥᕐᕈᒋᐊᕐᓕᖅᑕᕗᑦ. ᓱᓕ 
ᐃᓱᒪᓕᐅᕈᑎᓕᐅᓚᐅᖏᑦᑐᒍᑦ, ᑭᓯᐊᓂ ᕿᒥᕐᕈᕙᓪᓕᐊᔭᕗᑦ ᐊᒻᒪᓗ ᖃᐅᔨᓴᖅᑕᐅᓂᖃᑦᑐᓂ ᖃᐅᔨᒪᖃᑎᒌᑦᑐᑕᓗ 
ᑲᑐᔾᔨᖃᑎᒋᖑᔪᑦ ᐅᕙᓂ ᐃᖃᓗᓐᓂ ᖃᐅᔨᒍᒪᓪᓗᖃ ᖃᓄᓪᓕ ᑕᑯᔪᒪᒐᔭᕐᒪᖔᑕ ᐋᖅᑭᒃᑕᐅᓕᖅᑲᑦ. ᐅᓪᓗᒥᒧᑦ, 
ᓱᓕ ᑭᖑᓪᓕᖅᐸᒥ ᐃᓱᒪᓕᐅᓚᐅᖏᑦᑐᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᖓᓕ ᑭᖑᓪᓕᖅᐹᒥ ᐃᓱᒪᓕᐅᓂᐊᖅᑭᑦ? ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᖏᖃᑎᒌᒃᑯᑦᑕ ᐃᓗᐊᓃᑦᑐᓂᒃ ᑕᐃᑲᓃᑦᑐᓂᒃ 
ᐊᒻᒪᓗᑕᐅᖅ, ᓇᓂᓯᒋᐊᖃᓐᓂᐊᕐᕋᑦᑕ ᓄᑖᓂᒃ ᑮᓇᐅᔭᓂᑦ. ᐅᓪᓗᒥᒧᑦ, ᖁᕕᐊᑉᐳᒍᑦ ᑕᑯᒋᐊᒃᓴᖅ ᐊᒥᓲᓗᐊᖏᒻᒪᑕ 
ᐊᕐᓇᐃᑦ ᑎᒍᔭᐅᓯᒪᔪᑦ, ᑭᓯᐊᓂ ᐅᒡᒍᐊᖅᑯᒍᑦ ᐃᓪᓗᑕᖃᖏᓇᑦᑕ, ᖃᐅᔨᕙᓪᓕᐊᓇᓱᐊᖅᑕᕗᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖁᕕᐊᑉᐳᖓ ᐊᒥᓲᓗᐊᖏᑦᑐᑦ ᐊᕐᓇᐃᑦ ᑎᒍᔭᐅᓯᒪᒻᒪᑕ 
ᓄᓇᕗᒻᒥ ᐊᒻᒪᓗ ᓇᓗᖏᓚᖓ ᖁᕕᐊᑦᑐᐃᓐᓇᐅᒐᑦᑕ ᑕᒪᑐᒥᖓ. ᑭᒃᑯᓂᒃᑯᐊ ᐃᓗᐊᓃᑦᑐᑦ ᐅᖃᖃᑎᒋᓂᐊᖅᑕᓯ 
ᐊᒻᒪᓗ ᐸᕐᓇᖃᑎᒋᓗᒋᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖅᑲᑦᑐᐃᕕᒃᑯᓐᓄᑦ. ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ, ᑐᓴᖅᑎᑦᑎᒍᓐᓇᖏᑦᑐᖓ 
ᑐᓴᕋᖅᓴᐅᔫᒐᓗᐊᓂᑦ ᐱᑦᔪᑎᒋᓪᓗᒍ ᐱᓕᕆᐊᕆᒐᒃᑯ ᐅᖃᕈᑎᒋᕙᑦᑐᒍ. ᑐᓴᖅᑎᒋᖃᕋᔭᕋᒃᑭᑦ ᑕᐃᒃᑯᐊ ᓯᕗᓪᓕᕐᒥ 
ᑕᖅᑲᐅᖓ ᑐᓂᓚᐅᖏᓂᓐᓂ. ᑲᖑᓇᖅᑑᒪᑦ ᒫᓐᓇᐅᔪᖅ. ᖁᔭᓐᓇᒦᒃᒪ ᐅᖃᖅᑎ, 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᖓ ᐃᖅᑲᑦᑐᐃᕕᓕᕆᓂᕐᒧᑦ ᑐᓴᖅᑎᑦᑎᒍᓐᓇᖅᑳ ᐅᕙᑦᑎᓐᓂᒃ 
ᑲᑎᒪᓂᖃᓕᕈᑦᑕ ᖃᒪᓂᖅᑐᐊᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ): ᐅᖃᖃᑎᒋᔪᓐᓇᓂᐊᕐᑕᒃᑲ ᑲᑐᔾᔨᖃᑎᒌᖑᔪᐃᑦ ᐃᓚᐅᔪᐃᑦ, ᐃᒻᒪᖃᓗ 
ᖃᓄᐃᖏᑦᐸᑦ, ᐃᒻᒪᖃᓗ ᐱᔪᓐᓇᓂᐊᕈᒪ ᐊᖏᕈᑎᐅᔪᒧ ᑖᒃᑯᓂᖓ, ᑕᐃᒪᓗ ᖃᓄᐃᓕᒋᐊᕈᓇᓂᐊᕐᓱᖓ 
ᐅᖃᕆᐊᑲᓂᕈᓐᓇᓂᐊᕐᒪ ᑲᑎᒪᖃᓕᕈᑦᑕ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᑐᑐ. 

ᐊᐱᖅᑯᑦ 493-1(6): ᑐᓴᒐᒃᓴᖅ ᐃᖅᑲᓇᐃᔭᖅᑎᓂᑦ ᐊᖏᖃᑎᒌᓕᐅᕋᓱᓐᓂᕐᒧᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖁᑎᒐᓕ ᒥᓂᔅᑖᓄᑦ ᒫᓇᐅᔪᖅ ᐱᓕᕆᔭᖃᕐᑐ ᐊᖏᕈᑎᐅᓯᒪᔪᓄᑦ 
ᐅᑯᓄᖓ ᐊᖏᕈᑎᓄᑦ, ᐃᒪᐃᒻᒪᓪᓗ ᒥᓂᔅᑕ ᑮᓇᐅᔭᓕᕆᔨᑯᓐᓄ. ᐱᓇᓱᐊᕈᓯᐅᔪᔪᒥ, ᐊᐱᕆᔪᑦᓱᒍ ᒥᓂᔅᑖ 
ᐃᖃᓇᐃᔭᖅᑐᓕᕆᔨᑯ ᓇᓪᓕᐊᓃᒋᐊᖏᓐᓄᑦ ᐅᑯᓇᓂ ᐋᔩᒍᑎᐅᓯᒪᔪᓄᑦ ᐅᑯᓇᓂ ᓄᓇᕗᒥ ᐃᖃᓇᐃᔭᖅᑐᓄᑦ 
ᔫᓂᐊᓐᓂᑯᓐᓂ. ᐃᓗᐊᓃᓕᕐᓯᓱᓂ ᐱᓇᓱᐊᕈᓯᐅᑉ ᐅᑯᓄᖓ ᐊᖏᕈᑎᐅᓯᒪᔪᓄᑦ ᐃᒪᐃᒻᒪᓪᓗ ᐃᖃᓇᐃᔭᖅᑎᒋᔭᕗᑦ 
ᐃᓱᓕᑦᓯᓂᖃᓂᐊᓕᕐᒪᑕ. 
 
ᒥᓂᔅᑖ ᐃᖃᓇᐃᔭᖅᑐᓕᕆᔨᑯ ᐅᖃᖅᓯᒪᑦᓱᓂ ᐃᒪᐃᒻᒪ ᒥᓂᔅᑖ ᑮᓇᐅᔭᓕᕆᔨᑯ ᓯᕗᓕᑎᒋᔭᒥᓂᐅᑦᓱᑎ ᑕᒪᑐᒧᖓ. 
ᐃᓱᒪᑐᐃᓐᓇᖅᓱᐊᓗ ᐃᒻᒪᖃ ᒥᓂᔅᑖ ᑮᓇᐅᔭᓕᕆᔨᑯ ᐊᒻᒪ ᐊᖏᕈᑎᐅᓯᒪᔪᒧᑦ ᐱᓕᑦᓯᒍᓐᓇᕆᐊᖏᓐᓄᑦ 
ᖃᓄᐃᓯᒪᓂᐅᔪᓄᑦ ᓇᓪᓕᐊᓃᒋᐊᖏᓐᓄᑦ ᑖᒃᑯᓇᓂ ᐋᔩᒍᑎᐅᔪᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᑕᖃᕐᓯᒪᖏᑦᑐ ᓇᓪᓕᐊᓄᑦ ᓇᓗᓇᐃᖅᓯᒪᔪᓄᑦ ᓱᓕ 
ᐋᔩᒍᑎᐅᓂᐊᕐᑐᓄᑦ ᑐᑭᓯᒪᔭᒃᑯᓪᓖ. ᓱᓕᔪᕆᔭᒃᑯᓪᓕ ᐅᑕᕿᔪᒍᑦ ᖃᓄᐃᓕᒍᑎᐅᓂᐊᕐᑐᒧᑦ ᐱᕙᓪᓕᐊᓂᕆᔭᖓᓄᑦ 
ᖃᓄᐃᒋᐊᕐᑕᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒥᓂᔅᑕ ᐅᖃᖅᓯᒪᑦᓱᓂ ᐅᑕᕿᒋᐊᖏᓐᓄᑦ ᖃᓄᐃᓕᔭᐅᓯᒪᓂᕆᔭᖏᓐᓄᑦ. 
ᐅᑕᕿᔭᕆᐊᖃᕐᒪᑖ ᖃᓄᐃᓕᔭᐅᓯᒪᓂᕆᔭᖏᓐᓄᑦ ᐅᑯᓇᖓ ᐃᖃᓇᐃᔭᖅᑐᐃᑦ ᔫᓂᐊᑯᖏᓐᓄᑦ ᐅᕝᕙᓗ 
ᖃᓄᐃᒋᐊᖃᖅᓱᑎ ᐃᒪᐃᒻᒪ ᐱᓕᕆᕕᐅᔪ ᖃᐅᔨᑲᐃᒋᐊᖃᖃ ᐃᖃᓇᐃᔭᖅᑎ ᔫᓂᐊᖕᑯᖏᓐᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓱᓕᔪᕆᔭᒃᑯᓪᓕ ᓄᓇᕗᒥ ᐃᖃᓇᐃᔭᖅᑏᑦ ᔫᓂᐊᖕᑯᖏᑦ 
ᐱᒋᐊᖅᓯᒪᓕᕐᑐᐃᑦ ᐱᕙᓪᓕᐊᓂᕆᔭᖏᓐᓄᑦ, ᐱᓕᑦᓯᓂᐊᕐᓱᑎ ᖃᐅᔨᒃᑲᐃᓂᐊᕐᓱᑎ ᖃᓄᐃᓯᒪᓂᕆᔭᖏᓐᓄᑦ 
ᐋᔩᒍᑎᐅᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᔪᖓ ᒐᕙᒪᕗᑦ ᐅᑕᕿᑐᐃᓐᓇᐸᑦᑐᐃᑦ ᖃᓄᐃᓐᓂᐅᓂᐊᕐᑐᓂᓪᓗ 
ᐅᑕᕿᑐᐃᓐᓇᐸᑦᑐᐃᑦ. ᐊᐱᕆᔪᒪᑦᓱᒍ ᒥᓂᔅᑕ ᐃᒻᒪᖃ ᐸᖅᓇᓯᒪᒐᓚᑦᑐᑦᓴᐅᔪᖅ ᐸᖅᓇᐅᑎᓄ ᓴᕿᓂᐊᕐᑐᓄ 
ᖃᓄᐃᑑᓂᐊᓂᖏᓄᑦ ᐱᓕᕆᔭᐅᓂᐊᕐᑐᐃᑦ ᐃᓚᒋᓗᒋᑦ ᑖᒃᑯᐊ ᐱᓕᑕᐅᒐᐃᑉᐸᑕ ᖃᐅᔨᒃᑲᕐᑕᐅᕙᓐᓂᕆᔭᖏᓐᓄᑦ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᑕᕿᔪᓐᓇᐃᓕᓇᖁ ᑲᑎᒪᔨᖑᑲᐃᓐᓇᖅᑐᓂ ᓯᐊᕈᒋᐊᖅ ᐅᓪᓗᒥ. 
 
ᐅᖃᖅᑏ, ᑎᒃᑯᐊᖅᓯᓯᒪᔪᒍᑦ ᐊᐅᓚᑦᓯᔨᑦᓴᐅᓇᔭᕐᑐᒥ ᐋᔩᒍᑎᐅᔪᓄᑦ ᑭᒡᒐᖅᑐᐃᓂᐊᕐᓱᓂ ᒐᕙᒪᒥ. ᐱᑕᖃᕐᓱᑕ 
ᑲᑐᑎᖃᑎᒌᑦ ᑭᒡᒐᖅᑐᐃᔪᓂ ᒐᕙᒪ ᓄᓇᕗᒥ ᑕᐃᒪᐃᓕᕋᑖᕐᓱᖓ. ᐸᖅᓇᐸᓪᓕᐊᓂᖃᕐᑐᐃᑦ ᐱᕙᓪᓕᐊᓂᕆᔭᖏᓐᓄᑦ 
ᐸᖅᓇᐃᕙᓪᓕᐊᑦᓱᑎ ᖃᓄᐃᑑᓂᕆᖏᓐᓄᑦ ᐊᑐᐊᒐᖅᒧ ᐃᒪᐃᒻᒪᓪᓗ ᓴᕿᓂᐊᕐᓱᑎ ᐅᑯᓄᖓ ᑮᓇᐅᔭᓕᕆᔨᑯ  

ᐊᐅᓚᑦᓯᔨᖏᑦᑕ ᑲᑎᒪᔨᖏᓐᓄᑦ ᐱᕙᓪᓕᐊᑎᑦᓯᓂᐊᕐᓱᑎ ᐊᖏᕈᑎᐅᓯᒪᔪᓄᑦ ᐱᕙᓪᓕᐊᓂᕆᔭᖏᓐᓄᑦ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑎ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒥᓂᔅᑖ ᐅᖃᖃ ᐃᒪᐃᒻᒪ ᐱᓇᓱᐊᓂᕆᔭᖏᓐᓄᑦ ᐱᑕᖃᖏᒋᐊᖏᓐᓄᑦ 
ᓇᓪᓕᐊᓄᑦ ᐃᓂᑦᓴᒧ ᓱᓕ. ᐃᒪᐃᒻᒪᓪᓗ ᐱᑕᖃᕐᓱᓂ ᑖᒃᑯᓂᖓ ᑲᑐᑎᖃᑎᒌᓂᑦ ᐃᒪᐃᒻᒪᓪᓗ ᓴᕿᑎᑦᓯᓂᐊᕐᓱᑎ 
ᑐᑦᓯᕋᕈᑎᒧᑦ ᓯᕗᒧᑎᓂᐊᕐᓱᓂᐅᑦ ᐅᑯᓄᖓ ᑮᓇᐅᔭᓕᕆᔨᑯ ᐊᐅᓚᑦᓯᔨᖏᑦᑕ ᑲᑎᒪᔨᖏᓄ ᖃᓄᖅᑑᓂᐊᕐᓱᑎ 
ᐃᒪᐃᒻᒪᓪᓗ ᓯᕗᒧᒍᑎᒋᔪᒪᑦᓱᓂᐅᑦ ᓯᕗᒨᑎᓂᐊᕈᒪᓇᒋᓗᑭᐋᖅ. ᑕᐃᒪᐃᓘᖅᑐᖏᓐᓈ ᒥᓂᔅᑕ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᓄᐃᓕᓂᕆᓯᒪᓂᕆᔭᖕᓄ ᐃᒪᐃᒻᒪ ᐱᖃᖅᓱᓂ 
ᐊᔾᔨᒌᖏᑦᑐᓄᑦ ᖃᓄᐃᑑᓂᕆᔭᖏᓐᓄᑦ ᐃᒪᐃᒻᒪᓪᓗ ᑲᑎᒪᔨᖏᑦ ᓴᕿᓯᒪᓂᕆᔭᖏᓐᓄᑦ ᑖᒃᑯᓄᖓ. 
ᐱᓕᕆᔭᐅᓯᒪᓪᓚᕆᓕᖄ ᐅᕝᕙᓗ ᓈᒻᒪᒋᔭᐅᓯᒪᓂᑰᓪᓗᑎ ᖃᓄᐃᑑᓯᒪᓂᕆᔭᖏᓐᓄᑦ ᐊᑐᐊᒐᖓ. 
ᓈᒻᒪᒋᔭᐅᔭᕆᐊᖃᑐᐃᑦ ᐅᑯᓄᖓ ᑮᓇᐅᔭᓕᕆᔨᑯ ᐊᐅᓚᑦᓯᔨᖏᑦᑕ ᑲᑎᒪᔨᖏᓐᓄᑦ, ᖃᓄᐃᑑᓂᕆᔭᖏᓐᓄᓪᓗ 
ᐃᒪᐃᒍᓐᓇᓂᐊᕐᒪᑕ ᐋᔩᖃᑎᒋᒍᓐᓇᓂᐊᕐᓱᑎ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 494-1(6): ᑐᒃᑐᓂᑦ ᖃᐅᔨᓴᕐᓂᖅ 
 
ᐊᓚᑲᓐᓄᐊᖅ (ᑐᓵᔨᑎᒍᑦ); ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᒥᓂᔅᑕᒧᑦ ᐃᑯᐱᒡᕕᓕᕆᔨᒃᑯᓐᓄᑦ. 
 
ᐃ, ᑕᒪᒃᑯᐊ ᐊᔾᔨᒌᓐᖏᑦᑐᑦ ᖃᐅᔨᓴᕐᓂᐅᔪᑦ ᐊᒻᒪᓗ ᖃᐅᔨᓴᕐᓂᐅᔪᑦ ᓄᓇᒥ ᐊᒻᒪᓗ ᐃᒪᕐᒥᐅᑕᐅᔪᓂᒃ ᐆᒪᔪᓂᒃ. 
ᐊᒻᒪᓗ, ᑐᓴᖃᑦᑕᕐᓯᒪᓪᓗᑕ ᖃᐅᔨᓴᖅᑕᐅᓂᖏᓐᓄᑦ ᑐᒃᑐᐃᑦ, ᑭᓯᐊᓂᓕ ᑐᓴᓚᐅᕐᓯᒪᒍᓐᓃᕋᑦᑕ ᐊᑯᓂᐊᓗᒃ 
ᖃᐅᔨᓴᖅᑕᐅᓂᖏᓐᓄᑦ ᑐᒃᑐᐃᑦ. 
 
ᐊᓪᓚᓪᓗᓐᓂᑦ, ᖃᐅᔨᒍᒪᒐᓗᐊᖅᑐᖓ ᐅᓪᓗᒥᐅᓕᖅᑐᖅ ᑕᒪᒃᑯᐊ ᑐᒃᑐᐃᑦ ᖃᐅᔨᓴᖅᑕᐅᖃᑦᑕᕐᒪᖔᑕ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃ, ᓱᓕ ᑕᒪᒃᑯᐊ ᖃᐅᔨᓴᖅᐸᒃᑕᕗᑦ ᑐᒃᑐᐃᑦ ᓄᓇᕗᒻᒥ 
ᐊᒻᒪᓗ ᖃᐅᔨᓴᖅᐸᒃᑐᑎᒃ ᐃᖏᕐᕋᓂᕆᕙᒃᑕᖏᓐᓄᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ); ᖁᔭᓐᓇᒦᒃ, ᐅᖃᖅᑎ. ᖃᐅᔨᓴᕐᓂᖃᖅᑎᓪᓗᒋᑦ ᑐᒃᑐᓄᑦ, ᖃᐅᔨᖃᑦᑕᕐᓯᒪᕕᓯ 
ᐊᔾᔨᐅᖏᑦᑐᓂᒃ ᑭᓱᑐᐃᓐᓇᕐᓂᒃ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. ᑕᒪᒃᑯᓂᖓ 
ᑐᑭᓯᒋᐊᕈᑎᒃᓴᐅᔪᓂᒃ ᐱᓯᒪᓐᖏᑦᑐᖓ ᖃᐅᔨᔭᐅᖃᑦᑕᕐᓂᑯᔪᓂᒃ ᖃᐅᔨᓴᕐᓂᒃᑯᑦ. 
 
ᓇᓗᓇᓐᖏᑦᑐᖅ ᐊᑲᐅᓐᖏᓕᐅᕈᑎᖃᖃᑦᑕᕐᓯᒪᒍᑦᑕ ᓯᕗᓂᑦᑎᓐᓂ, ᑕᐃᒃᑯᐊ ᐅᒪᔪᕐᓂᒃ ᖃᐅᔨᓴᖅᑎᐅᔪᑦ 
ᐊᖅᑭᒃᓯᓯᒪᒻᒪᑕ ᐊᒻᒪᓗ ᑕᒪᒃᑯᐊ ᐱᓕᕆᐊᕆᓇᓱᐊᖅᐸᒃᑲᑦᑐᒍᑦ ᐆᒪᔪᐃᑦ 
ᐊᑲᐅᓐᖏᓕᐅᕈᑎᓕᒃᑕᖃᓐᖏᒃᑲᓗᐊᕐᒪᖔᑕ. ᓇᓗᓇᕈᓐᓂᖅᐳᖅ ᐊᑲᐅᓐᖏᓕᐅᕈᑎᑕᖃᓕᕐᓂᖅᐸᑦ 
ᐃᓱᒪᓗᒍᑎᑕᖃᓕᕐᓂᖅᐸᑦ ᑐᒃᑐᓄᑦ, ᑕᒪᓐᓇ ᐊᖅᑭᒃᑕᐅᓯᒪᔪᖅ. 
 
ᐱᔪᓐᓇᕐᓂᕐᕗᑦ ᒪᓕᒃᑐᒍ ᐱᓕᕆᓇᓱᐊᖅᐸᒃᑐᒍ ᑕᒪᒃᑯᐊ ᑲᒪᒋᑲᒻᒪᓕᓐᖏᒃᑲᓗᐊᕐᒪᖔᑦᑎᒍᑦ ᓂᕐᔪᑎᕗᑦ. 
ᖁᓚᕐᓇᖏᑦᑐᖅ ᐅᐊᑦᑎᐊᕈ ᐊᑲᐅᓐᖏᓕᐅᕈᑎᑕᖃᖃᑦᑕᕐᓂᖅᐸᑦ ᑕᒪᓐᓇ ᐊᖅᑭᒃᓯᒪᓕᖅᑐᖅ. 
 
ᖁᓚᕐᓇᖏᑦᑐᖅ ᐃᓄᐃᑦ ᖃᐅᔨᒪᔭᖃᖏᑦ ᐊᑐᕈᒪᓂᐊᖅᑕᕗᑦ ᓂᕐᔪᑎᓂᒃ ᖃᐅᔨᓴᖅᑎᓪᓗᑕ. ᒪᓕᒐᓕᐅᖅᑎᐅᑉ 
ᐊᐱᖅᑯᑎᖓᓄᑦ, ᑕᒪᒃᑯᐊ ᓇᓗᓇᐃᕐᓯᒪᓗᒋᑦ ᐱᓯᒪᒍᑦᑎᒍᑦ ᖃᐅᔨᓴᕐᓂᕐᒧᑦ, ᑐᑭᓯᒋᐊᕈᑎᒃᓴᓂᒃ ᒪᓐᓇᒫᒃᑯᑦ 
ᐱᑎᒍᓐᓇᓛᖅᑕᕋ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑐᒃᑐᐃᑦ ᖃᐅᔨᓴᖑᖃᑦᑕᕐᓯᒪᔪᑦ, ᖃᐅᔨᒪᔪᖓ ᑲᓄᐃᑦᑐᓂᒃ 
ᐊᑲᐅᓐᖏᓕᐅᕈᑕᐅᔪᓂᒃ ᐊᒻᒪᓗ ᐃᓱᒫᓗᒍᑕᐅᔪᓂᒃ ᐃᓄᐃᑦ ᐱᖃᕐᒪᖔᑕ ᐊᒻᒪᓗ ᐃᓐᓇᒻᒪᕆᑦ ᓂᕆᔪᒪᓱᖑᓐᖏᒻᒪᑕ 
ᑐᒃᑐᒥᓂᕐᒥᒃ ᐊᔾᔨᒋᓐᖏᑦᑐᔭᖅᐸᒍ. 
 
ᑕᐃᒪᓕ ᖃᐅᔨᔪᒪᒐᓗᐊᓗᖅᑐᖓ ᓯᕗᓂᑦᑎᓐᓂᒃ ᐊᑕᖏᔪᒥᒃ ᖃᐅᔨᓴᕐᓂᖃᕐᓂᐊᖅᐱᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐅᖃᖅᑲᐅᒐᒪ, ᑕᒪᒃᑯᐊ ᓂᕐᔪᑎᐅᔪᑦ 
ᑲᒪᒋᑦᑎᐊᕋᓱᐊᖅᐸᒃᑕᕗᑦ ᐱᔪᓐᓇᕐᓂᕐᕗᑦ ᒪᓕᒃᑐᒋᑦ. 
 
ᓇᓗᓇᓐᖏᑦᑐᖅ ᓇᓕᓐᐊᓂᑐᐃᓐᓇᖅ ᐊᑲᐅᓂᕐᓴᐅᔪᒥᒃ ᓴᖅᑭᖅᑐᖃᖅᐸᑦ, ᐊᑐᕋᔭᕐᒥᔭᕗᑦ. ᖃᐅᔨᒪᔪᖓ ᑕᒪᒃᑯᐊ 
ᐊᑯᓂᒃ ᐱᓕᕆᐊᕆᖃᑦᑕᕐᓂᑯᒋᓕᕋᑦᑎᒍᑦ ᐊᒻᒪᓗ ᖁᓚᓐᖏᑦᑐᖓ ᑕᒪᒃᑯᐊ ᓄᑖᖑᔪᑦ ᖃᐅᔨᓴᕈᑎᐅᔪᑦ 
ᐱᕙᓪᓕᐊᖏᓐᓇᖅᑐᑦ ᓯᓚᕐᔪᐊᒥ. ᑕᐃᒪᓕ ᑕᒪᒃᑯᐊ ᐊᑲᐅᓂᖅᐸᐅᔪᑦ ᐊᑐᕋᓱᐊᖃᑦᑕᕐᓂᐊᖅᑕᕗᑦ. ᖁᔭᓐᓇᒦᒃ. 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ., 
 
ᐊᐱᖅᑯᑦ 495-1(6): ᐅᖅᓱᐊᓗᑐᐃᓐᓇᕐᒥᒃ ᖃᐅᔨᓴᕐᓂᖅ ᖃᒪᓂᖅᑐᐊᕐᒥ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᓪᓗᒥ ᐊᐱᕆᔪᒪᔪᖓ ᒥᓂᔅᑕᒧᑦ ᓴᓇᔪᓕᕆᔨᒃᑯᓐᓄᑦ ᐊᒻᒪᓗ 
ᐱᔨᑦᓯᖅᑎᓄᑦ. 
 
ᐅᓪᓗᓐᓂ ᒪᕐᕈᓐᓂᒃ ᑕᕝᕙᓂ ᒪᓕᒐᓕᐅᕐᕕᒻᒥ, ᑐᓴᖃᑦᑕᕋᑦᑕ ᐊᐱᖅᑯᑎᐅᔪᓂ ᒪᓕᒐᓕᐅᖅᑎᓂᒃ ᐱᔾᔪᑎᖃᖅᑐᓂᒃ 
ᐅᖅᓱᐊᓗᐃᑦ ᒥᒃᓴᓄᑦ, ᐅᖅᓱᐊᓗᒃ. ᐃᒃᐸᒃᓴᖅ, ᖃᖓᑕᓲᒥᒃ ᓂᐅᖃᑎᖃᓚᐅᕋᒪ ᐊᐅᓚᐅᓯᕆᔨᐅᔪᓂᒃ ᕼᐊᒻᓚᖓᓂ  

ᖃᒪᓂᑦᑐᐊᕐᒥ ᐊᒻᒪᓗ ᐅᕙᓐᓄ ᐅᖃᓚᐅᕐᒪᑕ ᐃᓱᒪᓗᒍᑎᖃᕐᓂᕋᖅᑐᑎᒃ ᐅᖅᓱᐊᓗᐃᑦ ᐳᓪᓚᖃᐅᑎᖏᓐᓄᑦ ᐊᒻᒪᓗ 
ᑕᒪᒃᑯᐊ ᓯᒥᑦᑎᑦᑎᖃᑦᑕᕐᒪᑕ ᐊᒻᒪᓗ ᐊᐅᓚᑦᑎᐊᕈᓐᓃᖅᑐᑎᒃ. 
 
ᒥᓂᔅᑕᐅᔪᖅ ᐊᖏᕈᓐᓇᖅᐸ ᓄᓇᓕᐅᔪᓄᑦ ᑕᒪᒃᑯᐊ ᐅᖅᓱᐊᓗᐃᑦ ᖃᐅᔨᓴᖅᑕᐅᓯᒪᓂᖏᓐᓄᑦ ᖃᒪᓂᑦᑐᐊᕐᒥ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑎᒃᑲ ᐅᖃᓪᓚᖃᑎᒋᓂᐊᖅᐸᒃᑲ ᐊᒻᒪᓗ 
ᐅᓪᓗᒥᒃᑲᓐᓂᐅᓕᖅᐸᑦ ᐊᐱᖅᑯᑏᑦ ᐱᓕᕆᐊᕆᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑉ ᑭᐅᔾᔪᑎᖓᓄᑦ ᓇᓗᓕᕈᔪᒃᑲᒪ. ᓄᓇᓕᖕᓂ ᒐᕙᒪᒃᑯᑦ ᐊᐅᓚᐅᑎᓄᑦ 
ᐃᓗᐊᖏᔾᔪᑎᖃᓯᒋᐊᖅᑎᓪᓗᒋᑦ, ᐅᖅᑯᒪᐃᑦᑐᖁᑎᖏᑦ, ᐃᒥᖅᑕᐅᑎᖏᑦ ᐊᒻᒪᓗ ᑭᓈᓗᒃᑕᐅᑏᑦ. 
ᐊᕐᕌᓂᐅᓚᐅᖅᓯᒪᔪᒥ ᐃᓗᐊᖏᔾᔪᑎᒋᓚᐅᖅᓯᒪᔭᖓᑐᑦ ᐃᓗᐊᖏᔾᔪᑎᖃᖅᑲᓐᓂᕈᒪᖏᑦᑐᑦ ᐊᖏᔪᕐᔪᐊᒥᒃ 
ᐃᓗᐊᖏᔾᔪᑎᐅᑐᐃᓐᓇᕆᐊᖃᕐᒪᑦ ᖃᑦᑎᕆᔾᔪᑎᓄᑦ, ᐃᒥᖅᑕᐅᑎᓄᑦ, ᑭᓈᓗᒃᑕᐅᑎᓄᑦ, ᐅᖅᑯᒪᐃᑦᑐᑦ 
ᐳᐊᕐᕆᔭᐅᑎᒐᓚᐃᑦ. ᒥᓂᔅᑕ ᐅᕙᓐᓄᑦ ᓱᓕᓂᕋᕈᓐᓇᖅᐹ, ᑕᐃᑯᓐᖓᕐᓗᓂ ᐊᒻᒪᓗ ᖃᐅᔨᓇᓱᐊᕈᓐᓇᕐᒪᖔᑦ 
ᐃᓗᐊᖏᔾᔪᑎᑕᖃᕐᓂᖓᓂᒃ P-50-ᒧᑦ ᐊᒻᒪᓗ ᐅᖅᓱᐊᓗᒻᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᖃᖓ? 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᐃᖅᑲᓇᐃᔭᖅᑎᒐ ᑐᓴᖅᑎᑲᐅᑎᒋᓂᐊᖅᐸᕋ ᐊᐱᖅᑯᓱᕐᓇᖅ ᐃᓱᓕᑉᐸᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 496-1(6): ᐃᒡᓗᓂᑦ ᐊᑐᖅᑐᐊᕐᓂᕐᒧᑦ ᐊᑭᖏᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᒥᓂᔅᑕᒧᑦ ᑲᒪᒋᔭᖃᖅᑐᖅ 
ᐃᒡᓗᓕᕆᔨᕐᔪᐊᒃᑯᓐᓄᑦ. ᐊᒃᑑᐸ 24, 2002-ᖑᑎᓪᓗᒍ, ᑎᑎᕋᖅᓯᒪᔪᑎᒍᑦ ᐊᐱᖅᑯᑎᖃᓚᐅᖅᓯᒪᒐᒪ ᐱᔾᔪᑎᓕᒃ 
ᐊᑐᖅᑐᐊᕐᓂᕐᒧᑦ ᐊᑭᖓ. ᒫᓐᓇᐅᔪᖅ, ᓄᑖᖅ ᐊᑐᖅᑐᐊᕐᓂᕐᒧᑦ ᐊᑭᖓ ᐊᖏᔪᒥᒃ ᐊᒃᑐᐃᓂᖃᕐᓂᐊᕐᒪᑦ  

ᓄᓇᕗᒻᒥᐅᓄᑦ. ᓱᓕ ᑭᐅᔭᔭᕆᐊᖃᕐᒪᑦ ᑎᑎᕋᖅᓯᒪᔪᑎᒍᑦ ᐊᐱᖅᑯᑎᒐ. ᒥᓂᔅᑕ ᐅᕙᓐᓄᑦ ᐸᕐᓇᒍᑎᐅᓯᒪᔪᓂᒃ 
ᐃᒡᓗᓕᕆᔨᕐᔪᐊᒃᑯᑦ ᓄᑖᖅ ᐊᑐᖅᑐᐊᕐᓂᕐᒧᑦ ᐊᑭᖓᓂᒃ ᐊᒻᒪᓗ ᐊᑐᓕᖁᔨᔾᔪᑎᒃᓴᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᕐᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᓯᒪᒐᒪ, ᓄᑖᖅ ᐊᑐᖅᑐᐊᕐᓂᕐᒧᑦ ᐊᑭᖓ 
ᐊᑐᓕᖅᑎᑕᐅᓚᐅᖅᓯᒪᖕᒪᑦ ᔮᓄᐊᕆ 1, 2003-ᒥ, ᑖᓐᓇ ᐅᓪᓗᖅᓯᐅᑎᖓᓄᑦ ᐊᕐᕌᒍᖓ ᑖᒃᑯᓄᖓ ᐃᓄᖕᓄᑦ 
ᐊᑐᖅᑐᐊᕐᓂᕆᔭᖏᓐᓄᑦ ᐊᑭᑭᓪᓕᒋᐊᕈᑎᐅᓯᒪᑐᐃᓐᓇᕆᐊᖃᖅᑐᖅ. 
 
ᑖᒃᑯᐊ ᐊᑭᑦᑐᕆᐊᕈᔾᔨᔪᑦ, ᑕᒪᓐᓇ ᐱᓇᓱᐊᕈᓯᐅᓂᐊᖅᑐᒥ ᐊᑐᓕᕐᓂᐊᕐᒪᑦ, ᐄᐳᕈ 1, 2003-ᒥ. ᑕᐃᒪᐃᒻᒪᑦ, 
ᒪᓕᒐᓕᐅᖅᑎᐅᔪᑦ ᖃᐅᔨᒪᖕᒪᑕ, ᑲᑎᒪᑐᐃᓐᓇᓕᕈᑦᑕ ᐅᓐᓄᓴᐅᔪᖅ ᐱᓕᕆᐊᖃ ᕐᓂᐊᕋᑦᑕ ᐃᒡᓗᓕᕆᔨᕐᔪᐊᒃᑯᑦ 
ᑮᓇᐅᔭᑦ ᐊᑐᖅᑐᒃᓴᖏᓐᓂᒃ ᐊᒻᒪᓗ ᖁᕕᐊᓱᓐᓂᐊᖅᑐᒍᑦ ᓇᓗᓇᐃᔭᒃᑲᓐᓂᕐᓂᐊᕐᓗᑕ ᑕᐃᔅᓱᒧᖓ ᐱᔾᔪᑎᒃᓴᐅᔪᒧᑦ 
ᓈᒻᒪᒃᓯᑉᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᒃᓴᖅ. ᒥᓂᔅᑕ ᐅᖃᐅᓯᒃᓴᖃᓚᐅᕐᒪᑦ ᐊᑐᖅᑐᐊᕐᓂᕐᒧᑦ 
ᐊᑭᖓᓂᒃ ᑭᓯᐊᓂ ᒫᓐᓇ ᑐᑭᓯᖏᐊᕈᑎᒃᓴᒥᒃ ᐊᑐᐃᓐᓇᖅᑕᖃᖏᒻᒪᑦ. ᑲᑎᒪᑐᐃᓐᓇᕐᒥ ᑐᑭᓯᒋᐊᕈᑎᒃᓴᓂᒃ 
ᐱᔪᓐᓇᕐᓂᐊᖅᐱᑖ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᑕᖃᖅᑎᑦᑎᓇᓱᐊᖏᓐᓇᖃᑦᑕᕋᓗᐊᖅᑐᒍᑦ 
ᑐᑭᓯᒋᐊᕈᑎᒃᓴᓂᒃ ᑕᐃᒪᐃᑦᑕᕆᐊᖃᓕᕌᖓᑦᑕ ᐊᒻᒪᓗ ᑕᒪᓐᓇ ᓈᒻᒪᒃᑑᓪᓗᓂ. ᑕᒪᓐᓇ ᐱᓕᕆᓂᐅᒻᒪᑦ ᐅᖃᖅᑏ, 
ᑕᒪᓐᓇ ᓈᒻᒪᒃᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᓄᑕᕋᖅ. 
 
ᐊᐱᖅᑯᑦ 497-1(6): ᓄᓇᓖᑦ ᖃᑦᓯᑦ ᖃᐅᔨᒃᑲᐃᓚᐅᖅᑐᑦ ᓴᓇᔪᓕᕆᔨᒃᑯᓐᓂᑦ ᐅᖅᑰᔾᔪᑎᒥᒃ ᐅᖅᓱᐊᓗᒻᒥᒃ 
ᐃᓗᐊᓐᖏᓕᐅᕈᑎᓂᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᓕᖅᑲᐅᒐᒪ ᐊᓯᖓᓂᒃ ᔭᐃᑲᒋᐊᖅᑐᖅᑲᐅᒐᒪ. ᑲᑎᒪᕕᒃ ᐅᓪᓛᖑᔪᖅ 
ᐃᒃᑮᖑᖅᑲᐅᒻᒪᑦ. 
 
ᑐᕌᖓᑎᓐᓂᐊᕐᓱᒍ ᐊᐱᖁᑎᒋᔭᕋ ᒥᓂᔅᑖᓄᑦ ᓴᓇᔪᓕᕆᔨᑯ ᐱᔨᑦᓯᖅᑕᐅᓂᕆᔭᖏᓐᓄᓪᓗ ᐃᓕᖓᔪᓄᑦ ᐅᑯᓄᖓ ᑭ-
50 ᐅᖁᓴᐅᑎᓄᑦ ᐅᖅᓱᐊᓗᑦᓴᕆᔭᖓᓄᓪᓗ. ᓇᓗᓇᐸᓕᐊᒍᓐᓃᕐᓱᓂ ᓇᓗᓇᕈᓐᓃᕐᓱᓂᓗ ᐃᒪᐃᒻᒪ 
ᖃᓄᐃᑑᓂᕆᔭᖓ ᐅᖁᓴᐅᑎᓄᑦ ᐅᖅᓱᐊᓗᑦᓴᕆᔭᖓᓄᑦ ᐊᑉᐸᓯᑦᑎᒋᐊᓪᓚᐅᒻᒪᑕ ᖃᓄᐃᑦᑑᓂᕆᔭᖏᓐᓄᑦ. 
ᖃᑦᓯᐅᕙᓪᓕ ᓄᓇᐅᓕᔪᐃᑦ ᖃᐅᔨᒃᑲᐃᓯᒪᔪᐃᑦ ᐱᓕᕆᕕᒋᔭᕐᓂᐅᕕᑦ ᒥᑦᓵᓄᑦ ᐱᐅᑦᓯᐊᖏᓂᖏᑦᑐ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᓴᐅᒪᔪᒍᑦ ᐅᑯᓇᖓ ᒪᖅᕉᓐᓂ ᓄᓇᓕᐅᔪᓂ 
ᖃᐅᔨᒃᑲᐃᓯᒪᓂᑰᔫᓐᓂ ᐱᓕᕆᕕᒋᔭᑎᖕᓂ. ᑲᑎᒪᕕᖕᒥ, ᐸᖕᓂᖅᑑᒥ ᖃᒪᓂᖅᑐᐊᕐᒥᓗ ᑭᒡᒐᖅᑐᑕᐅᔪᐃᑦ  

ᐅᖃᖅᓯᒪᓂᑰᓪᓗᑎ. ᑕᒪᒃᑯᐊᑐᐊᑑᓪᓗᑎ ᑐᓴᖅᓯᒪᔭᑎᖕᓄ ᐅᓪᓗᒥᒧᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᓄᑕᕋ. 
 
ᓄᑕᕋ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᓯᒪᑦᓱᑎ ᒪᖅᕉᓐᓂ ᓄᓇᓕᐅᔫᓐᓂ ᖃᐅᔨᒃᑲᐃᓯᒪᓂᑰᓐᓂ 
ᐱᓕᕆᕕᓂᓂᐅᕕᑦ. ᑖᒃᑯᓄᖓᓂᐊᖀᑦ ᓄᓇᓕᐅᔫᓐᓄᑦ ᖃᐅᔨᒋᐊᕐᓂᐊᕐᓗᑎ ᖃᓄᐃᓐᓂᕆᔭᖏᓐᓄᑦ ᐅᕝᕙᓗ 
ᐅᐸᒍᑎᓂᐊᕐᓱᑎ ᑕᒪᐃᓄᑦ ᓄᓇᓕᐅᔪᓄᑦ ᓄᓇᕗᒥ ᖃᐅᔨᓴᕆᐊᕐᓗᑎ ᖃᓄᐃᑑᓂᕆᔭᖏᓐᓄ ᑖᒃᑯᓇᓂ ᑭ-50 
ᐅᖁᓴᐅᑎᓄᑦ ᐅᖅᓱᐊᓗᑦᓴᕆᔭᖓᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓱᒪᒋᑦᓱᒍᓕ ᒥᑦᓴᐅᓯᓗᒍ ᒪᖅᕉᓐᓄ ᐅᓪᓘᓐᓄ 
ᐱᓕᕆᓂᐊᓂᑎᖕᓄ ᐅᑯᓄᖓ ᖃᓄᐃᑑᓂᕆᔭᖏᓐᓄᑦ ᐅᖁᓴᐅᑎᓄᑦ ᐅᖅᓱᐊᓗᑦᓴᕆᔭᖏᓐᓄᑦ 
ᐃᒪᐃᓕᓯᒪᓂᑰᑦᓱᖓᓗ ᓯᕗᖓᒍᑦ ᕿᒥᖅᕈᓇᓂᐊᕋᑦᑕ ᖃᓄᐃᑑᓂᕆᔭᖏᓐᓄ ᑎᑎᕋᖅᓯᒪᔪᓂ ᐃᓕᖓᔪᐃᑦ 
ᖃᓄᐃᑑᓂᕆᓯᒪᔭᖏᓐᓄ ᑕᒪᒃᑯᐊ ᐅᖅᓱᐊᓗᐃᑦᑦ, ᖃᖓᒃᑯᓪᓗ ᐅᖅᓱᐊᓗ ᐱᔨᑦᓯᑕᐅᓂᕆᐊᖓᓄᑦ. ᐱᔾᔪᑎᒋᑦᓱᒍ 
ᐱᑕᖃᓯᒪᒻᒪ ᐊᑉᐸᓯᖕᓂᖅᓴᓂ ᖃᓄᐃᑑᓂᕆᔭᖏᓐᓄ ᐊᑑᑎᓂᑎᖕᓄ ᖃᐅᔨᓴᖅᓂᕐᓄᑦ ᖃᓄᐃᑑᓂᕆᔭᖏᓄᑦ 
ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᒃ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᓄᑕᕋ. 
 
ᓄᑕᕋ (ᑐᓵᔨᑎᒍ): ᑐᑭᓯᑦᓯᐊᖏᑦᑐᖓ ᑭᐅᒍᑎᖕᓅᕕᑦ. ᑖᒃᑯᐊᑑᕚᒃ ᒪᖅᕉᒃ ᓄᓇᓕᐅᔫ ᖃᓄᐃᑑᓂᕆᔭᖏᓐᓄᑦ 
ᖃᐅᔨᓴᕕᒋᔭᐅᔫ ᐅᕝᕙᓗ ᖃᔨᓴᖅᓂᖃᓂᐊᕿᓯ ᐊᓯᑲᓐᓂᖏᓐᓂ ᓄᓇᓕᐅᔪᓂᑦᑕᐅᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᒪᖅᕉᒃ ᓄᓇᓕᐅᔫ, ᑭᖓᐃᑦ ᓇᐅᔮᓪᓗ ᑖᒃᑯᑑᑦᓱᑎ 
ᐃᒪᐃᑑᓪᓗᑎ ᖃᐅᔨᓴᖅᑕᐅᓂᖃᕐᓯᒪᓂᑰᓪᓗᑎ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᑲᑎᒪᐅᑎᑦᓴ 7. ᑎᑎᕋᖅᓯᒪᔪᐃᑦ ᐊᐱᖁᑎᑦᓴᐃᑦ. ᑲᑎᒪᐅᑎᑦᓴ 8. ᐅᑎᖅᑐᐃᑦ 
ᑎᑎᕋᖅᓯᒪᔪᓄᑦ ᐊᐱᖁᑎᑦᓴᓄᑦ. ᑲᑎᒪᐅᑎᑦᓴ 9. ᐃᓕᖓᔪᐃᑦ ᒪᑐᐃᖅᓯᓂᐅᔪᒧᑦ. ᑲᑎᒪᐅᑎᑦᓴ 10. 
ᐊᑎᓕᐅᖅᓯᒪᔪᑦ ᑐᑦᓯᕋᐅᑏᑦ. ᑲᑎᒪᐅᑎᑦᓴ 11. ᐅᓂᒃᑳᕆᔭᖏᑦ ᑲᑎᒪᔨᖑᑲᐃᓐᓇᖅᑐᐃᑦ ᑲᑎᒪᔨᖑᑲᐃᓐᓇᖅᑐᑦ. 
ᑲᑎᒪᐅᑎᑦᓴ 12. ᐅᓂᒃᑳᕆᔭᖏᑦ ᑲᑎᒪᔨᖑᑲᐃᓐᓇᖅᑐᐃᑦ ᐅᑯᓄᖓ ᖃᐅᔨᓴᖅᓂᓄᑦ ᒪᓕᒐᖅᓄᑦ. ᑲᑎᒪᐅᑎᑦᓴ 13. 
ᓴᕿᑕᐅᓂᖏ ᑎᑎᕋᖅᓯᒪᔪᐃᑦ. ᒥᓂᔅᑕ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 099–1(6): ᑐᑭᑖᕈᑎᑦ ᐅᖃᐅᓯᓕᕆᓂᕐᒧᑦ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ ᐅᖃᖅᑏ. ᒪᕐᕉᓐᓂᒃ ᓴᖅᑭᑎᑦᑎᔪᒪᒐᒪ ᑎᑎᖅᑳᓐᓂᒃ 
ᐱᔾᔪᑎᖃᖅᑑᒃ ᑐᑭᑖᕈᑎᒋᔭᐅᔪᓂᑦ ᐊᒻᒪ ᐱᓕᕆᓂᐊᕐᓂᕐᒧᑦ ᐅᖃᐅᓯᓕᕆᓂᕐᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᓈᓴᐅᑖ 14, ᓴᖅᑭᑎᕆᓂᖅ ᑎᑎᖅᑲᓂᑦ. ᒥᓂᔅᑕ ᐊᑭᓱᒃ. 

ᓴᖅᑭᑕᐅᔪᖅ ᑎᑎᖅᑲᒃ 100–1(6): 2002-2003ᒥ ᐊᑐᓕᖅᑎᑦᑎᒍᑕᐅᔪᑦ ᓄᓇᕗᒥ ᐳᓚᕋᖅᑐᓕᕆᔨᒃᑯᓐᓄᑦ 
 
ᒥᓂᔅᑕ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑏ. ᓴᖅᑭᑎᑦᑎᔪᒪᕗᖓ ᐊᕐᕌᒍᑦᑕ 2002-2003ᒥ 
ᐊᑐᓕᖅᑎᑦᑎᒍᑕᐅᔪᓂᑦ ᓄᓇᕗᒥ ᐳᓚᕋᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᓈᓴᐅᑖ 13, ᓴᖅᑭᑎᕆᓂᖅ ᑎᑎᖅᑲᓂᑦ. ᒥᓂᔅᑕ ᐊᑭᓱᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 101–1(6): 2001-2002ᒥ ᐊᕐᕌᒍᓕᒫᖅᓯᐅᑎᖓ ᓄᓇᕗᒥ ᐱᕙᓪᓕᐊᔭᐃᓂᕐᒧᑦ 
ᑯᐊᐳᕇᓴᒃᑯᑦ 
 
ᒥᓂᔅᑕ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᓴᖅᑮᔪᒪᔪᖓ 2001-2002ᒧᑦ ᐊᕐᕌᒍᑕᒫᑦ ᐅᓂᒃᑳᒥᒃ ᓄᓇᕗᒥ 
ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᓐᓂᑦ. ᖁᔭᓐᓇᒦᒃ ᐅᖃᖅᑎ. 
 
ᐳᐳ ᐸᒃᑕᖅᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑎᑦ 
ᐱᒋᐊᖅᑎᑦᑎᓂᕐᒧᑦ. ᖃᐅᔨᒃᑲᐃᔾᔪᑎᑦ ᐱᒋᐊᖅᑎᑦᑎᓂᕐᒧᑦ. ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑦᑎᓂᖅ. ᑲᑎᒪᔾᔪᑎᒃᓴᖅ 16. 
ᐱᒋᐊᖅᑎᑦᑎᓂᖅ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 18. 
ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᐃᑦ 19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ 
ᒪᓕᒐᒃᓴᓄᑦ ᐊᒻᒪᓗ ᐊᓯᖏᓐᓄᑦ. ᒪᓕᒐᒃᓴᖅ 30, ᒪᓕᒐᒃᓴᖅ 31, ᒪᓕᒐᒃᓴᖅ32. ᒥᓂᔅᑕᐅᑦ ᐅᖃᐅᓯᖏᑦ 126-1(6) 
ᐃᒃᑲᕐᕆᐊᓗᒃ ᐃᒃᓯᕙᐅᑕᕆᔭᐅᓗᓂ. 
 
ᒪᓕᓪᓗᒍ ᓴᓐᖏᓂᖃᖅᑎᑕᐅᓂᕋ ᐱᒋᐊᖅᑎᑕᒃᑯᑦ 2-1(6).ᑲᑎᒪᑐᐃᓐᓇᖅᑐᑦ ᑲᑎᒪᑐᐃᓐᓇᕐᓂᖃᕐᓂᐊᖅᑐᑦ ᑭᓯᐊᓂ 
ᓄᖅᑲᕐᓗᑎᒃ ᓄᖅᑲᕈᒪᓕᕈᑎᒃ. ᑲᔪᓯᓚᐅᓐᖏᓐᓂᑦᑎᓐᓂᓄᒃ, ᐅᓪᓗᕈᒻᒥᑕᕐᓇᒧᑦ ᓄᖅᑲᑲᐃᓐᓇᕐᓂᐊᖅᑐᒍᑦ ᐊᒻᒪᓗ 
ᐅᑎᕐᓂᐊᕐᓗᑕ ᒪᓕᒐᓕᐅᕐᕕᒻᒧ 1:00. 
 
ᐃᖅᓱᒃᑏ. 
 
>>ᒪᓕᒐᓕᐅᖅᑎᑦ ᓄᖅᑲᖅᑐᑦ 11:37 ᐅᓪᓛᒥ ᐅᑎᖅᑐᑦ 1:04ᒥ ᐅᓐᓄᓴᒥ 

ᑲᑎᒪᔾᔪᑎᔅᓴᖅ 19: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 
ᐃᒃᓯᕙᐅᑕᖅ (ᐃᒃᑲᕐᕆᐊᓗᒃ) (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᐊᖃᕐᓂᐊᖅᑐᒍᑦ ᐱᖁᔭᒃᓴᖅ 30, ᐱᖁᔭᒃᓴᖅ 31, 
ᐱᖁᔭᒃᓴᖅ 32 ᐊᒻᒪᓗ ᒥᓂᔅᑕᐅᑉ ᐅᖃᐅᓯᒃᓴᖓ 126-1(6). ᑲᑎᒪᔨᕋᓛᑦ ᖃᓄᐃᓕᐅᕈᒪᕙᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᐱᒋᐊᕈᑎᖃᕈᒪᔪᑦ ᑲᔪᓯᓂᕐᒧᑦ ᐱᖁᔭᒃᓴᖅ 30-ᒥᒃ, 
ᐃᓚᖃᕐᓗᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᖏᓐᓂᒃ. ᐱᓕᕆᕝᕕᒃ ᐱᔭᕇᑐᐊᖅᐸᑦ, ᕿᒥᕐᕈᔪᒪᔪᒍᑦ 
ᐃᖅᑲᖅᓇᐃᔭᖅᑐᓕᕆᔨᒃᑯᓐᓂᒃ, ᐊᒻᒪᓗᑦᑕᐅᖅ ᒥᓂᔅᑕᐅᑉ ᐅᖃᐅᓯᒃᓴᖓ 126-1(6). ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᑲᑎᒪᔨᕋᓛᑦ ᐱᒋᐊᕈᑎᖃᕈᒪᖕᒪᑕ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂᒃ. ᒥᓂᔅᑕ ᐃᖕ, ᐱᒋᐊᕈᓐᓇᖅᓯᑐᐊᕈᕕᑦ, ᐅᐸᒍᑎᔪᓐᓇᖅᑐᑎᑦ ᐅᖃᓪᓚᒋᐊᖅᑐᕐᕕᒻᒧᑦ. 
ᐊᖓᔪᖅᑲᐅᑎᑎᑦ ᓇᒃᓴᕈᓐᓇᖅᑕᑎᑦ ᐊᒻᒪᓗ ᐅᔾᔨᕆᔭᐅᑎᓪᓗᒋᑦ. 
 
ᖁᔭᓐᓇᒦᒃ ᐅᖃᓪᓚᒋᐊᖅᑐᕐᕕᒻᒧᐊᕈᓐᓇᕋᕕᑦ, ᒥᓂᔅᑕ ᐃᖕ. ᐊᖓᔪᖅᑲᐅᑎᑎᑦ ᐅᔾᔨᒋᔭᐅᑎᑦᑐᓐᓇᕈᕕᒋᑦ, ᒥᓂᔅᑕ 
ᐃᖕ? ᐅᖃᓪᓚᓕᕌᖓᒪ ᑐᑭᓯᖃᑦᑕᕐᓂᐊᖅᑕᒃᓴᕆᒐᓗᐊᖅᐸᒻᒪ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓐᓂᐊᕐᑐᖅ ᖃᐅᔨᒪᖅᑲᐅᒐᒃᑯ. ᑕᓕᖅᐱᓐᓃᑦᑐᖅ ᐹᒻ 
ᕼᐊᐃᓐ, ᐊᖓᔪᖅᑳᖅ. ᓴᐅᒥᓐᓃᑦᑐᖅ ᑕᐃᕕᑎ ᐊᑯᐊᒃ, ᐊᖓᔪᖅᑳᑉ ᑐᒡᓕᖓ. ᑲᑎᒪᕕᒻᒥ ᑯᕆᔅ ᑖᓯ, ᐊᐅᓚᑦᑎᔨ 
ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ. ᓄᓇᕗᑦ ᐃᒡᓗᓕᕆᔨᕐᔪᐊᑯᖏᓐᓂᕐᒥᐅᑕᐅᔪᓕᒫᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᒃᑐᖅᑐᐃᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐃᑉᐸᒃᓴᖅ ᒥᓂᔅᑕ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᓕᐅᓚᐅᕐᒪᑦ, 
ᐊᒻᒪᓗ ᐃᒃᓯᕙᐅᑕᖅ ᑲᑎᒪᔨᕋᓛᖑᐃᓐᓇᖅᑐᓄᑦ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᖃᓚᐅᕐᒥᔪᖅ. ᓅᒋᐊᕈᓐᓇᖅᓯᔪᒍᑦ 
ᑭᓱᑐᐃᓐᓇᕐᓄᑦ ᐅᖃᐅᓯᒃᓴᓄᑦ, ᓱᓕ 10 ᒥᓂᑦᔅᖃᕋᔅᓯ ᐊᐱᖅᓱᕈᓐᓇᕐᓂᕐᒧᑦ. ᒪᓕᒐᓕᐅᖅᑎᐅᔪᓂᑦ 
ᐅᖃᐅᓯᒃᓴᖃᖅᑐᖃᖅᐹ? ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐊᐱᕆᔪᒪᑐᐃᓐᓇᖅᑐᖓ, ᐃᒃᓯᕙᐅᑖᖅ, ᐱᒋᐊᓚᐅᖏᓐᓂᓐᓂ ᑭᓱᓕᒫᓄᑦ ᐅᖃᐅᓯᒃᓴᓄᑦ. 
ᓇᓂᔪᓐᓇᓐᖏᑐᐃᓐᓇᖅᑰᖅᑕᕋ. ᐱᓕᕆᓂᕐᒧᑦ ᐸᕐᓇᒍᑎᒥ, ᒪᕐᕉᒃ ᐊᕐᕌᒍᓐᓅᖅᑰᓕᕐᒪᑦ ᐅᖃᖅᓯᒪᓪᓗᑕ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐱᔪᒪᓪᓗᑎᒍᑦ ᐱᓕᕆᓂᕐᒧᑦ ᐸᕐᓇᒍᑎᖏᓐᓂᒃ. ᐅᖃᐅᑎᔪᓐᓇᕈᕕᖓ ᓇᒦᒻᒪᖔᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐱᓕᕆᓂᕐᒧᑦ ᐸᕐᓇᒍᑎᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕕᒃᓯᒪᔪᒥ ᑎᑎᖅᑲᒦᒻᒪᑕ. ᑭᒃᑯᓕᒫᑦ ᐱᔭᕆᐊᓖᑦ ᐊᒥᓱᕈᖅᑎᓯᒪᔪᒥᒃ 
ᐱᓕᕆᓂᕐᒧᑦ ᐸᕐᓇᒍᑎᓂᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ. ᒪᒃᐱᖅᑐᒐᖅ 12-5-ᒥ, ᑕᕝᕙᓐᖓᑦ 
ᐱᒋᐊᕐᓂᐊᖅᐳᒍᑦ. ᐱᑕᖃᕐᓂᖏᒃᑯᔅᓯ ᐊᒥᓱᕈᖅᑎᓯᒪᔪᒥᒃ ᐱᓕᕆᓂᕐᒧᑦ ᐸᕐᓇᒍᑎᒥᒃ, ᐱᔭᕆᐊᖃᖅᑐᑦ 
ᐊᒥᓱᕈᖅᑎᓯᒪᔪᒥᒃ. ᐊᒥᓱᕈᖅᑎᓯᒪᔪᑦ ᐱᓕᕆᓂᕐᒧᑦ ᐸᕐᓇᒍᑎ ᑐᓂᐅᖅᑲᖅᑕᐅᔭᕇᖅᑲᐅᔪᑦ, ᒪᓕᒐᓕᐅᖅᑎᐅᔪᓂᑦ 
ᐱᔪᖃᖏᑦᑐᒃᓴᐅᕗᖅ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᒃᓴᖅ ᐅᕙᓃᓚᐅᖏᓐᓇᒪ ᐊᒥᓲᓗᐊᖏᑦᑐᓂᒃ 
ᐊᐱᖅᑯᑎᒃᓴᖃᖅᑐᖓ. ᒥᓂᔅᑕ ᐃᑉᐸᒃᓴᖅ ᐊᐱᕆᔪᒪᓚᐅᖅᑕᕋᓗᐊᕋ, ᐃᓄᐃᑦ ᖁᕐᓗᒃᑑᒥ ᐊᑯᓂᐅᔪᒥᒃ  

ᐅᑕᖅᑭᔭᕆᐊᖃᖃᑦᑕᕐᒪᑕ ᐃᒡᓗᒃᓴᒥᒃ. ᐃᓄᐃᑦ ᖃᕗᕈᑎᖃᕐᒪᑕ ᑕᑕᓗᐊᖅᑎᓪᓗᒋᑦ ᐃᒡᓗᒋᔭᖏᓐᓂ ᐃᓚᒌᖑᔪᑦ 
ᐃᒡᓗᒃᓴᖏᓐᓂᒃ ᓱᓕ ᐊᑐᐃᓐᓇᐅᓕᖏᒻᒪᑕ. 
 
ᓄᓇᓕᐅᔪᑦ ᐅᕙᓐᓄᑦ ᐊᐱᕆᖃᑦᑕᖅᓯᒪᖕᒪᑕ ᑕᒪᑐᒥᖓ ᓂᓪᓕᖁᔨᓪᓗᑎᒃ ᐱᔾᔪᑎᒋᓪᓗᒍ ᑕᒪᒃᑯᐊ ᐃᓚᒌᖑᔪᑦ, 
ᐱᕈᖅᓴᐃᓇᓱᐊᕐᑐᑦ ᐃᓚᒋᔭᒥᖕᓂᒃ, ᓇᒻᒥᓂᖅ ᐃᒡᓗᖃᕆᐊᖃᕋᓗᐊᕐᒥᖕᒪᑕ, ᐊᖓᔪᖅᑳᖏᓐᓂᒃ 
ᐃᒡᓗᒻᒥᐅᖃᑎᖃᖏᓪᓗᑎᒃ, ᐃᓄᐃᑦ ᖃᕗᕈᑎᖃᕐᒪᑕ ᐃᒡᓗᒋᔭᖏᓐᓂ ᑕᑕᓗᐊᖅᑎᓪᓗᒋᑦ. 
 
ᖃᐅᔨᔪᒪᑐᐃᓐᓇᖅᑐᖓ ᖃᖓᒃᑯᑦ ᐃᒡᓗᓕᕆᓂᕐᒧᑦ ᐃᓗᐊᖏᔾᔪᑎᖃᕈᓐᓃᕐᐹᓪᓕᕐᓂᐊᕐᒪᖔᑕ ᓄᓇᓕᒋᔭᑦᑎᓐᓂ 
ᐃᓄᐃᑦ ᐊᒥᓱᑦ ᐃᒡᓗᒃᓴᖏᓐᓂᒃ ᐅᑕᖅᑭᕙᒻᒪᑕ ᓄᓇᓕᐅᔪᒥ. ᐊᒥᓱᒃ ᖃᕗᒍᑎᖃᖅᐸᒃᑐᑦ ᑕᑕᓗᐊᕐᓂᕐᒧᑦ ᐊᒻᒪᓗ 
ᐃᓚᒌᖑᔪᓂ ᐊᒃᓱᕈᓐᓇᕈᑕᐅᓕᖅᐸᒻᒪᑦ. 
 
ᐅᕕᒃᑲᐅᔪᖅ ᐊᖑᑦ ᐊᒻᒪ ᓄᓕᐊᖓ, ᐊᐃᒃᐸᕆᓪᓗᑎᒃ, ᐊᑯᓂ ᑲᑎᒻᒪᓪᓗᑎᒃ, ᓇᒻᒥᓂᖅ 
ᐃᓪᓗᖃᕈᓐᓇᕆᐊᖃᕋᓗᐊᕐᒪᑎᒃ, ᐃᓄᒋᐊᓗᐊᖅᐸᒻᒪᑕ. 
 
ᑕᒪᓐᓇ ᐃᓪᓗᒧ ᐊᑭᓕᕐᓱᐃᓂᕐᒧᑦ ᐋᖅᑭᒃᑕᐅᓯᒪᔪᖅ ᐊᒥᓱᐊᖅᑎᖅᑐᓂ ᐊᒥᓱᕈᕆᐊᖅᑕᐅᓯᒪᓕᕐᒪᑕ. ᐱᐅᔪᒐᔭᖅᑐᖅ 
ᖃᐅᔭᒪᔭᕈᓐᓇᖃᑦᑕᕈᑦᑕ ᖃᓄᖅ ᐊᑭᓕᕐᓱᐃᓂᐊᕐᓕᒻᒪᖓᑕ. ᐊᕐᕋᒍᒧᑦ, ᑕᑯᔪᒪᒐᓗᐊᖅᑐᖓ ᐱᐅᓯᕙᓪᓕᑎᑦᑎᓂᕐᒧᑦ 
ᑕᒪᒃᑯᓄᖓ ᐃᓗᒻᒧᑦ ᐊᑭᓕᕐᓱᐃᖃᑦᑕᕐᓂᕐᒧᑦ ᓄᓇᓕᓐᓄᑦ ᐊᒻᒪᓗ ᐃᓄᓐᓄᑦ. ᖃᐅᔨᔪᒪᒐᓗᐊᖅᑐᖓ ᖃᓄᑎᒋᑦ 
ᐊᑭᓕᕐᓱᐃᖃᑦᑕᓚᓕᕐᒥᒻᒪᖔᑕ ᐃᓪᓗᖏᓐᓄᑦ. 
 
ᐊᕐᕋᒍᓕᕐᒪᑦ ᑕᐃᒪᐃᓕᖓᒃᓴᐃᓐᓇᓚᐅᕐᓯᒪᓐᖏᒻᒪᑕ ᐊᑐᖅᑐᐊᖅᑕᐅᔪᓄᑦ, ᑭᓯᐊᓂᓕ ᑕᑯᔪᒪᔭᒐᓗᐊᖅᑐᖓ 
ᐊᑲᐅᓯᑎᑕᐅᒋᐊᕐᓂᖏᓐᓄᑦ ᐃᓪᓗᒧᑦ ᐊᑭᓕᐅᑦᔭᐅᕙᒃᑐᑦ, ᐅᐱᓐᓇᕋᓂ ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᖅᑐᑦ, 
ᐊᑭᓕᕐᓱᐃᕙᒻᒪᑕ ᐊᒥᓱᐊᓗᓐᓂ ᐃᓪᓗᖏᓐᓄᑦ, ᖃᐅᔨᒪᐸᓗᒋᐊᖃᕐᒪᑕ ᖃᓄᐃᑦᑐᒥᒃ ᐊᑭᓕᕐᓱᐃᓂᐊᕐᒪᖓᑕ ᐃᓪᓗᒧᑦ 
ᐊᑭᕐᓱᐃᓂᐊᖅᐸᑕ. 
 
ᐊᕐᕌᓂᐅᔪᖅ, ᑕᒪᓐᓇ ᓴᖅᑭᓚᐅᕐᓯᒪᒻᒥᒐᒃᑯᑦ, ᑭᓯᐊᓂᓕ ᐊᑲᐅᓯᒃᑲᓐᓂᕈᑎᒃᓴᓂᒃ ᑕᑯᓐᓇᕋᓗᐊᖅᑐᖓ, ᑭᓯᐊᓂᓕ 
ᐱᐅᓯᒋᐊᕐᕕᖃᒃᑲᓐᓂᕈᓐᓇᕐᒪᑦ. ᑕᒪᔾᔭ ᐊᐱᖅᑯᑎᒃᓴᕆᔭᒃᑲ, ᑕᒪᒃᑯᐊ ᐅᖃᐅᓯᕆᔭᐅᖃᑦᑕᓕᖅᐸᑕ ᐃᓛᒃᑯᑦ. 
ᐊᐱᕐᓱᑲᓐᓂᕐᓂᐊᕐᒥᔪᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕼᐊᕕᐅᔭᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑕᖏᕐᓗᓯ ᑐᓐᖓᓱᒃᑎᑕᐃᓐᓇᕆᔪᒪᒋᑦᓯ ᐊᐱᖅᓱᖅᑕᐅᕕᒻᒧᑦ. 
ᓇᐃᑦᑐᑯᓗᒻᒥ ᐅᖃᐅᓯᒃᓴᖃᖅᑐᖓ, ᖁᕕᐊᒋᓪᓗᒍ, ᐅᖃᕈᑎᓗᒍ ᐊᓈᓇᒐ ᐃᓐᓇᐅᓕᖅᑐᖅ ᐊᒃᓱᐊᓗᒃ 
ᐊᒃᑕᕐᓇᓐᖏᑦᑐᒥᒃ ᐃᓪᓗᖃᕐᒪᑦ. 
 
ᑕᒪᒃᑯᐊ ᐃᓪᓗᐃᑦ ᐊᑐᖅᑐᐊᖅᑕᐅᕙᒃᑐᑦ ᐃᓪᓗᓕᕆᔨᒃᑯᓐᓂᑦ ᐊᒃᓱᐊᓗ ᐱᐅᔪᑦ. ᑕᑯᓗᒋ ᓄᓇᓕᐅᔪᑦ ᐅᐱᓐᓇᕋᓂ 
ᑕᒪᒃᑯᐊ ᐊᒥᓱᑲᓪᓚᐅᒻᒪᑕ ᐃᓗᐃᑦ ᑲᒪᒋᔭᐅᖃᑦᑕᖅᒻᑐᑦ ᓄᓇᓕᓐᓂ ᐊᑐᖅᑐᐊᖅᑕᐅᕙᒃᑐᑦ ᓄᓇᕗᒻᒥᐅᓄᑦ. 
 
ᓯᕙᑖᕐᕕᐅᓚᐅᖅᑐᒥ, ᓴᓂᑭᓗᐊᕐᒥᓚᐅᕋᑦᑕᖁ. ᐃᓐᓇᖅᑕᖃᓚᐅᕐᒪᑦ ᐅᖃᕈᒪᓚᐅᖅᑐᓂ ᖁᔭᓕᕆᓂᕐᒥᒃ 
ᐃᓪᓗᖃᖅᑎᑕᐅᑦᑎᐊᕐᓂᕐᒥᓄᑦ. ᐃ, ᒐᕙᒪᒃᑯᑦ ᖃᐅᔨᒪᑎᑦᑕᕆᐊᖃᖅᑕᕗᑦ ᑕᒪᒃᑯᓂᖓ ᐊᑲᐅᓂᖏᓐᓂᒃ 
ᐱᓕᕆᐊᖑᖃᑦᑕᕐᓯᒪᔪᓂᒃ ᐊᒻᒪᓗ ᑕᒪᒃᑯᐊ ᐃᒃᐱᒋᔭᕆᐊᖃᖅᑕᕗᑦ ᐱᐅᔪᑦ ᐃᓚᒐᓗᐊᕐᓗᒋᑦ ᐃᓱᒪᓗᒍᑎᒋᔭᑦᑎᓐᓂᒃ. 

ᑭᓯᐊᓂᓕ, ᑕᒪᒃᑯᐊ ᓄᓇᓕᐅᔪᑦ ᐃᓄᒋᐊᒃᓯᕙᓪᓕᐊᑐᐃᓐᓇᕐᒪᑕ ᐊᒻᒪᓗ ᐃᖅᑲᓇᐃᔭᖅᑎᐅᔪᑦ 
ᐊᒥᓱᕈᖅᐸᓪᓕᐊᓪᓗᑎᒃ, ᐱᑎᑦᑎᔭᕆᐊᖃᕋᑦᑕ ᓇᒻᒪᒃᑐᓂᒃ ᐊᖏᕐᕋᖃᖅᑎᑦᑎᓂᕐᒧᑦ, ᐱᓗᐊᖅᑐᒥᒃ 
ᐃᖅᑲᓇᐃᔭᖅᑎᐅᔪᑦ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐃᓪᓗᖁᑎᖏᓐᓄᑦ. 
 
ᑕᐃᒪᓐᖓ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑲᒪᒋᐊᕐᓯᒪᓕᕐᒪᑕ ᐃᖅᑲᓇᐃᔭᖅᑎᓄᑦ ᐃᓪᓗᖁᑎᒋᔭᐅᔪᓂᒃ, ᑕᒪᓐᓇ 
ᐱᐅᓯᕙᓪᓕᕆᐊᖃᕐᒪᑦ. ᐅᒃᑐᑎᒋᓗᒍ, ᐃᓪᓗᖃᖅᑎᑦᑎᕙᒃᑐᒍ ᐃᖅᑲᓇᐃᔭᖅᑎᐅᔪᓂᒃ ᓄᑖᓂ ᐃᓪᓗᓂ ᐊᒻᒪᓗ 
ᑕᒪᒃᑯᓄᖓ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᓄᑖᓂᒃ ᐃᓪᓗᖃᖅᐸᒃᑐᑦ. 
 
ᒥᑭᓂᕐᓴᐅᔪᓂ ᓄᓇᓕᐅᔪᓂ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓪᓗᖃᖅᑐ ᐃᓪᓗᑐᖃᓗᓐᓂ ᐃᓪᓗᓂ ᐊᒻᒪᓗ ᑕᒪᒃᑯᐊ 
ᐃᓪᓗᒧᑦ ᐊᑭᓕᕐᓱᑎᒋᕙᒃᑕᖏᑦ ᐱᑐᖃᐅᔪᓄᑦ ᐊᔾᔨᑐᐃᓐᓇᕆᓪᓗᓂᒋᑦ ᐃᓪᓗᓄᑦ ᓄᑖᓄᑦ. ᑕᒪᓐᓇ 
ᕿᒥᕐᕈᔭᐅᔭᕆᐊᖃᓕᕐᒪᑦ ᐅᐱᓐᓇᕋᓂ ᑕᐃᒃᑯᐊ ᐊᑭᓕᖅᓱᐃᕙᒃᑐᑦ ᐊᒥᓱᐊᓗᓐᓂ ᐃᓪᓗᑐᖃᓗᓐᓄᑦ ᑕᐃᒃᑯᐊᓕ 
ᐊᓯᖏᑦ ᐊᑭᓕᕐᓱᐃᕙᒃᑭᓪᓗᑎᒃ ᑕᐃᒪᐃᓐᓇᓂᒃ ᐃᓪᓗᓄᑦ ᓄᑖᑦᑎᐊᓄᑦ. 
 
ᑕᖏᒪᓕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓇᒻᒪᒃᑐᓂ ᐃᓪᓗᖃᖅᑎᑕᐅᔭᕆᐊᖃᖅᐳᑦ ᐊᒻᒪᓗ ᑲᒪᒋᑦᑎᐊᕈᑦᑎᒍᑦ, 
ᐃᖅᑲᓇᐃᔭᕈᒪᑦᑎᐊᕐᓂᕐᓴᐅᒐᔭᖅᑐᑦ ᐃᓱᒪᓗᖏᓪᓗᑎᒃ ᐃᓪᓗᑭᕐᓱᕐᓂᕐᒥᒃ, ᐱᓗᐊᖅᑐᒥᒃ ᑕᒪᒃᑯᓄᖓ ᐃᓕᓴᐃᔨᓄᑦ, 
ᑕᐃᒃᑯᐊ ᐱᓕᕆᔪᓐᓇᑦᑎᐊᕐᓂᐊᕐᒪᑕ ᖃᖓᒍᒃᑲᓐᓂᖅ ᐃᓱᒪᓗᒍᑎᖃᓐᖏᓪᓗᑎᒃ, ᐱᓗᐊᖅᑐᒥᒃ ᒥᑭᓂᕐᓴᐅᔪᓂ 
ᓄᓇᓕᐅᔪᓂ, ᐊᒻᒪᓗ ᑕᒪᒃᑯᓇᓂ ᐃᖅᑲᓇᐃᔭᖅᑕᕐᕕᐅᓯᒪᔪᓂ ᓄᓇᓕᐅᔪᓂ,ᒃ ᑕᐃᒃᑯᐊ 
ᐃᓪᓗᖁᑎᖃᐅᑦᑎᐊᖅᑐᐊᓗᒻᒪᑕ ᐃᖅᑲᓇᐃᔭᖅᑎᖏᓐᓄᑦ. ᐊᒻᒪᓗ, ᐃᒃᓯᕙᐅᑕᖅ, ᐅᖃᖅᑲᐅᒐᕕᑦ ᐱᑕᖃᕐᒪᑦ 
ᐊᑐᖅᑐᐊᕋᔅᓴᓄᑦ ᐱᓕᕆᐊᓂᒃ. ᐱᒋᐊᕐᓂᖓᓂ ᐃᓪᓗᓕᕆᔨᕐᔪᐊᒃᑯᑦ ᐃᓕᓐᓂᐊᖅᑎᑦᑎᖃᑦᑕᓚᐅᖅᐳᑦ 
ᐅᖅᑰᓴᐅᑎᓕᕆᓂᕐᒥᑦ ᐊᒻᒪ ᖃᓄᖅ ᐊᐅᓚᑦᑎᑦᑎᐊᕈᓐᓇᓂᕐᒥᑦ ᐊᖏᕐᕋᒥᑦ. 
 
ᐃᓄᐃᑦ ᓄᓇᓕᒻᒥᐅᑦ ᐃᑲᔪᖅᑕᐅᒃᑲᓐᓂᕈᒪᐃᓐᓇᖅᐸᒻᒪᑕ ᓴᓇᒋᐅᖅᓴᓂᕐᒧᑦ ᐃᓕᓐᓂᐊᖅᑎᑕᐅᒃᑲᓐᓂᕈᒪᓪᓗᑎᒃ 
ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᓇᒻᒥᓂᖁᑎᖃᖅᑐᑦ ᐃᓪᓗᒥᓐᓂᑦ ᖃᐅᔨᒪᒋᐊᖃᖅᑐᑎᒃ ᖃᓄᖅ 
ᐊᐅᓚᑦᑎᑦᑎᐊᕈᓐᓇᕐᒪᖔᑕ ᐊᖏᕐᕋᒥᓐᓂᑦ. 
 
ᑕᖅᑳᓐᖓᑦ ᐃᓕᓐᓂᐊᕈᒪᔪᖃᐅᖅᐳᖅ ᑕᐃᒪᐃᒻᒪᑦ ᐊᐱᖅᑯᑎᖃᕐᓂᐊᖅᐳᖓ ᒥᓂᔅᑕᒧᑦ ᐸᕐᓇᐅᑎᖃᕐᒪᖔᑕ 
ᑕᒪᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ ᐅᖃᐅᓯᒃᓴᑐᐃᓐᓇᕐᓄᑦ ᐱᕕᔅᓴᖃᖅᑎᑲᐃᓐᓇᕋᕕᓐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕕᓕᐊᒻᔅ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓚᐅᖅᑐᖓ ᐱᓕᕆᐊᒃᓴᓂᒃ. ᒪᒥᐊᓇᖅ, ᐃᒃᓯᕙᐅᑖᖅ, 
ᑕᑯᓐᓇᕋᑖᕋᒪ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ ᐊᖏᔪᒥᑦ ᐸᐃᑉᐹᒃᑯᕕᒻᒥᑦ. 
 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, ᐄ ᐅᐱᒋᑦᑎᐊᖅᐸᕗᑦ ᒥᓂᔅᑕᖃᕐᕕᖓᑦ. ᐱᓕᕆᐊᒃᓴᖃᕈᒪᒐᔭᓐᖏᓚᖓ 
ᐃᓪᓗᑖᖅᑎᑦᑎᖃᑦᑕᕐᓂᕐᒥᑦ ᐱᔾᔪᑎᒋᓪᓗᒍ ᐱᒡᒐᓇᖅᑐᒻᒪᕆᐅᒻᒪᑦ ᐃᓪᓗᑖᖅᑎᑦᑎᖃᑦᑕᕐᓂᖅ ᓈᒻᒪᑦᑐᓂᒃ. 
 
ᖃᐅᔨᒪᔪᖓ ᐃᓪᓗᓂᒃ ᐊᒥᒐᖅᓴᖅᑐᒻᒪᕆᐅᒻᒪᑕ, ᐅᖃᐅᓯᕆᖃᑦᑕᕋᓗᐊᖅᑐᑎᒃᑯ ᐱᓕᕆᑎᑕᐅᔪᑦ ᐃᓪᓗᓕᕆᓂᕐᒥᑦ, 
ᐅᖃᐅᓯᖓ ᓴᓐᖐᑦᑐᒻᒪᕆᐅᒻᒪᑦ ᐱᓕᕆᐊᕆᓕᖅᑐᒍᓕ ᓴᓐᖏᔪᒻᒪᕆᐅᓪᓗᓂ. 
 
ᐅᖃᐅᓯᖏᓐᓂᑦ ᖃᐅᔨᓯᒪᒐᑦᑕ ᐊᒥᓱᑲᓪᓚᓐᓂᑦ ᑕᒻᒪᖅᓯᒪᔪᓂᑦ. ᐆᑦᑑᑎᒋᓗᒍ, ᐋᖅᑭᑦᑕᐅᓯᒪᓂᖓ ᐃᓪᓘᑉ ᐊᒻᒪ 
ᐊᑭᖓ ᐃᓪᓘᑉ. ᐃᓪᓗᓕᕆᔨᕐᑯᑦ ᐃᓪᓗᖁᑎᖏᑦ ᐊᑐᖅᑕᕗᑦ ᐅᓪᓗᒥᐅᔪᖅ, ᓇᑎᖏᑦ ᐃᒃᑮᓇᖅᑐᒻᒪᕆᐅᒻᒪᑕ  

ᐃᑭᐊᒻᒥᓕᖅᓯᒪᑦᑎᐊᓐᖏᓗᐊᒧᑦ ᐊᒻᒪ ᐊᒥᓱᑦ ᐃᓪᓗᒥᐅᖃᑎᒌᑦᑐᑎᒃ ᑕᕝᕙᓂᔅᓴᐃᓐᓇᖅ ᐃᓪᓗᒥᑦ. 
 
ᐊᔪᕐᓇᕐᒪᑦ ᕿᖅᑰᔭᓕᒻᒥᑦ ᓇᑎᖃᕆᐊᖓ ᓇᑎᓕᒫᕐᒧᑦ, ᐱᓗᐊᖅᑐᒥ ᐊᒥᓲᑎᓪᓗᒋᑦ ᐃᓪᓗᒥᐅᖃᑎᒌᑦ. ᐃᓪᓗᐃᑦ 
ᐊᑐᖅᑐᐊᖅᑕᐅᕗᑦ ᐊᒻᒪ ᐱᑐᖃᒻᒪᕆᐅᓪᓗᑎᒃ ᐃᒃᑮᓇᖅᑐᒻᒪᕆᐅᓪᓗᑎᓪᓗ ᐅᖅᓱᐊᓗᑦᑐᖅᑐᒻᒪᕆᐅᓪᓗᑎᓪᓗ 
ᐅᖅᑰᓇᖅᑎᒐᓱᐊᕆᐊᖓ. 
 
ᐃᓪᓗᐃᑦ ᐃᓪᓗᓕᐊᖑᓚᐅᖅᑐᑦ ᐃᑲᔪᖅᓱᐊᖅᑕᐅᔪᒃᑯᑦ, ᐃᓪᓗᓕᐅᖅᑕᐅᓚᐅᖅᑐᑦ ᓇᒻᒥᓂᖁᑎᖃᖅᑐᓄᑦ, 
ᓴᓇᔭᐅᓯᒪᓂᖓ ᐃᓪᓘᑉ ᐊᒻᒪ ᐃᓪᓗᓕᐅᓚᖅᑐᖅ ᓇᒻᒥᓂᖁᑎᓕᒃ ᐃᓪᓗᒥᑦ ᑕᒪᓐᓇ ᐱᐅᓂᖅᐸᐅᕗᖅ ᐱᓕᕆᐊᓂᒃ 
ᓴᖅᑭᔮᖅᑎᓯᒪᔭᑦᑎᓐᓂᑦ. 
 
ᐆᑦᑑᑎᒋᓗᒍ, ᓴᓪᓕᓂᑦ ᓯᕗᓪᓕᖅᐹᒥ ᐃᓪᓗᓕᕆᔨᒃᑯᑎᒍᑦ ᐃᑲᔫᑕᐅᔪᒃᑯᑦ ᓇᒻᒥᓂᖅᑖᖑᓚᐅᖅᑐᑦ ᐃᒐᖃᕐᒪᑕ 
ᕿᔪᑦᑐᖅᑐᒥᑦ ᐊᒻᒪ ᐅᖅᑰᓴᐅᑎᖃᖅᑐᑎᒃ. ᒪᕐᕈᐃᓕᖅᑲᖓᔫᓐᓂᒃ ᐅᖅᑰᓴᐅᑎᖃᖅᑐᑎᒃ ᐊᖏᕐᕋᖏᑦ. 
ᖃᐅᔨᓴᓚᐅᕋᑦᑕ. ᐃᓪᓗᖁᑎᖃᖅᐳᖓ ᓴᓇᔭᐅᓯᒪᔪᒥᑦ ᒐᕙᒪᒃᑯᓐᓄᑦ. ᓇᒻᒥᓂᖁᑎᒋᓚᐅᖅᐸᕋ. ᐅᖅᓱᐊᓗᖃᐅᑎᖓ 
ᐃᒻᒪᑦᑕᐅᑎᒋᐊᖃᓚᐅᖅᐸᕋ ᒪᕐᕈᐊᖅᑎᓗᐊᕌᕐᔪᒃ ᑕᖅᑭᐅᑉ ᐃᓗᐊᓂ ᐊᒻᒪ ᐱᖃᓐᓇᕆᔭᕋ ᓇᒻᒥᓂᖁᑎᖃᖅᑐᖅ 
ᓇᒻᒥᓂᖅ ᐃᓪᓗᓕᐅᓚᐅᖅᑐᖅ ᐃᓪᓗᒥᓂᑦ ᐅᖃᓚᐅᖅᐳᖅ ᐃᓛᓐᓂᒃᑯᑦ ᑕᑕᐃᖃᑦᑕᕐᒪᑦ ᐅᖅᓱᐊᓗᖃᐅᑎᒻᒥᓂᒃ 
ᑎᓴᒪᐃᕋᖅᑎᖅ ᐊᕐᕌᒎᑉ ᐃᓗᐊᓂ ᓈᒻᒪᑦᑐᓂᓗ ᐊᕐᕌᒎᑉ ᐃᓗᐊᓂ. 
 
ᐊᑐᖃᑦᑕᕈᓐᓃᓲᖑᒐᑦᑕ ᐅᖅᑰᓴᐅᒻᒥᑦ ᐊᐃᐳᕉ ᓄᓐᖑᐊᓂ, ᑭᓯᐊᓂ ᐅᖅᑰᓴᐅᑎᒐ ᐊᑐᖃᑦᑕᕆᐊᖃᓚᐅᖅᐸᕋ ᒪᐃ 
ᓄᓐᖑᐊᓄ ᐃᑭᖃᑦᑕᓕᖅᑐᒍᓗ ᐋᒡᒌᓯᒥ ᐅᓐᓄᒃᑯᑦ, ᑭᓯᐊᓂ ᐱᖃᑎᒐ ᐅᖅᑯᓴᐅᑎᒥᓂᒃ ᐃᑭᑦᑎᓚᐅᖏᑦᑐᖅ ᑭᓯᐊᓂ 
ᐊᑦᑑᕙᒥ. ᐃᒃᑭᓈᖅᓯᑐᐊᖅᑲᑦ, ᐃᑭᒐᔭᖅᑐᓂᐅᒃ ᕿᔪᖅᑐᖅᑐᑦ ᐃᒐᖓ. 
 
ᑕᑯᖃᑦᑕᓕᕋᑦᑕ ᐃᓪᓗᓂᑦ ᓂᐅᕕᐅᑕᐅᔪᓂᒃ ᓇᒻᒥᓂᕆᔭᐅᓕᖅᑐᑎᒃ, ᓂᐅᕕᐊᒍᕙᑦᑐᑎᓪᓗ ᐃᓗᐃᑦ, ᐊᑭᖃᑦᑐᓂ 
$250 ᑕᐅᓴᓐᓂᑦ. ᐃᓗᓕᖏᑦ ᐃᓪᓘᑉ ᐃᒪᐃᑦᑐᑎᑐᑦ 2X4, ᓱᕋᐃᔭᕈᑦᑎᒍᑦ ᐃᓘᓇᓂ, ᓂᐅᕕᐅᑎᒋᓇᓱᒃᑯᑦᑎᒍ 
ᖃᓪᓗᓈᓂ ᐃᒪᓐᓇᓄᑦ $200 ᑕᐅᓴᓐᓄᑦ, ᐱᔭᐅᒐᔭᖏᑦᑐᖅ ᐊᒻᒪᓗ ᐅᖃᕈᑦᑕ ᐃᒪᓐᓇᕌᓐᓂᕋᓪᓗᒍ $40 ᑕᐅᓴᓐ. 
 
ᕿᓂᕆᐊᖃᖃᑦᑕᕋᑦᑕ ᖃᓄᖅᑑᕈᑎᓂᒃ, ᐊᑭᑭᓐᓂᖅᓴᒥᒃ ᓴᓇᓂᖅ ᐃᓪᓗᓂ ᐊᑭᑭᓐᓂᖅᓴᐅᔪᓂᒃ ᓄᓇᑦᑎᐊᕐᒥᑦ. 
ᓂᐅᕕᐊᖃᕈᑦᑕ ᓱᓇᒐᓚᖏᓐᓂᑦ ᐊᒻᒪᓗ ᑐᓂᓗᒋᑦ ᑐᒃᓯᕋᑦᑐᒧᑦ ᐊᒻᒪᓗ ᑐᒃᓯᕋᖅᑐᖅ ᓴᓇᓕᕐᓗᓂ ᓇᒻᒥᓂᖅ 
ᐃᓪᓗᒃᓴᒥᓂᑦ. ᑕᒪᐅᓇ ᐊᑭᑭᓐᓂᖅᐸᒍᓚᐅᖅᑯᖅ, ᐊᑭᑭᓐᓂᖅᐸᒍᔪᖅ ᐱᓕᕆᓂᐅᔪᒃᑯᑦ ᒐᕙᒪᒃᑯᓐᓄᑦ ᐊᒻᒪᓗ 
ᓂᐅᕕᕈᑎᒃ ᓱᓇᖁᑎᒃᓴᖏᓐᓂᑦ ᐃᒪᓐᓇᓄᑦ $60 ᑕᐅᓴᓐ ᐊᒻᒪᓗ ᒐᕙᒪᒃᑯᑦ ᐊᑭᓖᒐᔭᖏᑦᑐᑦ ᐊᓯᒃᑲᓐᓂᐊᓂᑦ 
ᑮᓇᐅᔭᓂᑦ. 
 
ᓂᐅᕕᕈᑎᒃ $140 ᑕᐅᓴᓄᑦ ᐅᕝᕙᓘᓐᓃᑦ $150 ᑕᐅᓴᓄᑦ ᐃᓪᓗᒃᓴᒧᑦ, ᐃᓄᒃ ᐊᑭᓖᒍᓐᓇᕋᔭᖏᑦᑐᖅ 
ᐅᖅᑯᓴᐅᑎᖓᓄᑦ. ᐃᒻᒪᖃ, ᐃᓱᒪᒋᕙᕋ ᐊᑭᓖᑎᑦᑎᓗᑕ ᐃᓪᓗᒨᖅᑕᐅᔪᒥᒃ 24-ᐳᓴᓐᖓᓂᑦ ᐊᒻᒪᓗ ᖄᖓᒍᒃᑲᓐᓂᖅ, 
ᒐᕙᒪᒃᑯᑦ ᐃᑲᕈᑎᖃᕋᔭᖅᑐᑦ ᐅᖅᑯᓴᐅᑎᖏᓐᓄᑦ ᐊᒻᒪᓗ ᖃᐅᒪᖏᓐᓄᑦ ᐊᑭᓕᕆᐊᓕᖏᓐᓄᑦ. 
 
ᐃᓕᒋᐊᖃᑦᑕᕗᑦ ᐊᒻᒪᓗ ᐃᓚᓕᐅᑎᓗᒍ ᐃᓄᐃᑦ ᖃᐅᔨᒪᓂᖓᓄᑦ ᐊᒻᒪᓗ ᓇᓂᓯᓇᓱᐊᕐᓗᑕ ᖃᓄᖅᑑᕈᑎᒃᓴᓂᒃ 
ᐱᑦᔪᑎᒋᓪᓗᒍ ᖃᐅᔨᒪᒐᑦᑕ ᓇᓕᐊᓐᓄ ᐊᑭᑭᓐᓂᖅᓴᐅᒻᒪᖔᖅ, ᖃᓄᓪᓗ ᐱᒡᒐᓇᖏᓂᖅᓴᐅᒐᔭᕐᒪᖔᖅ ᓴᓇᓗᓂ. ᐄ, 
ᑐᑭᓯᔪᒍᑦ, ᐃᓱᒪᒋᕙᕋ ᓇᒻᒥᓂᖅᑖᕆᔭᐅᓇᓱᐊᖅᑐᑎᒃ ᐊᖏᕐᕋᐅᔪᑦ, ᓴᓇᔭᐅᕙᓪᓕᐊᑎᓪᓗᒋᑦ, 
ᐊᑭᑭᓐᓂᖅᓴᐅᓇᔭᓚᐅᕐᒪᑦ ᓂᐅᕕᐊᕆᓗᒋᑦ, ᑭᓯᐊᓂ ᐃᓚᒋᔭᐅᔪᖅ ᐊᑭᑐᓂᖅᐹᖑᓪᓗᑎᒃ ᐅᖅᑰᑎᓇᓱᒋᐊᖏᓐᓂᑦ. 
 
ᑕᐃᒪᓕ, ᑕᐃᒪᓐᓇ ᐊᒥᓱᑦ ᐃᓄᐃᑦ ᐊᑭᓖᔭᕆᐊᖃᖃᑦᑕᖅᑐᑦ 24-ᐳᓴᓐᖓᓂᑦ ᑮᓇᐅᔭᓕᐊᖏᑕ ᖄᖓᒍᑦ, ᒪᓕᑦᑐᒍ 
ᒪᓕᑦᑕᐅᔭᕆᐊᓖᑦ ᐃᓪᓗᓕᕆᔨᔾᔪᐊᒃᑯᑎᒍᑦ, ᐊᑭᓖᔭᕆᐊᖃᖃᑦᑕᖅᑐᑦ ᐅᖅᑯᓴᐅᑎᒥᓂᑦ. 

ᑕᒪᑐᒥᖓ ᐱᑦᔪᑎᖃᑦᑐᑕ, ᐃᓱᒪᒋᕙᕋ ᑐᑭᓯᔪᐃᓐᓇᐅᒐᑦᑕ ᑖᒃᑯᐊᓗ ᐱᓕᕆᕕᖓ ᐃᓪᓗᑖᕈᒪᒍᑦᑕ 
ᐃᓗᐱᐊᕈᑦᑎᖅᑕᐅᓯᒪᑦᑎᐊᖅᑐᒥᒃ. ᐃᓪᓗᑖᕈᒪᔪᖅ ᓇᒻᒥᓂᖅᑖᓂᒃᑯᑦ ᐱᓇᓱᐊᕈᑎᐅᕙᑦᑐᑎᒍᑦ ᑮᓇᐅᔭᒥᒃ 
ᐊᑐᓐᖏᓂᖅᓴᐅᓗᓂ ᐊᑭᓕᓱᐃᖏᓐᓂᖅᓴᐅᓕᕈᑎᒃ ᐅᖅᑯᓴᐅᑎᒥᓄᑦ. 
 
ᒪᑉᐱᑦᑐᒐᒻᒥ 12-0, ᐅᖃᐅᓯᖃᑦᑐᖓ ᐱᔭᕆᐊᖃᓪᓚᕆᑦᑐᓂᒃ. ᐱᕕᒃᓴᐃᒍᑎᓕᕋᒪ. ᐅᕗᖓ ᓅᒋᐊᕈᒪᔪᖓ 12-17, 
ᑭᖑᓂᐊᒍᑦ ᐱᓕᕆᔨᐅᑎᑕᐅᑲᐃᓐᓇᖅᑐᑦ ᐱᓕᕆᐊᒥᓂᑦ ᐱᔭᕇᖅᑎᓪᓗᒋᑦ, ᐱᓕᕆᖃᑎᖃᕈᒪᒻᒪᑕ ᐊᑦᔨᒌᖏᑦᑐᓂᒃ 
ᐱᓕᕆᔨᓂᑦ ᐊᒻᒪᓗ ᐊᑦᔨᒌᖏᑦᑐᒥᒃ ᐊᑐᖅᑕᐅᑦᑎᐊᖅᑐᒥᒃ ᐱᓕᕆᔪᒪᓪᓗᑎᒃ. 
 
ᖃᐅᔨᒪᔪᖓ ᑕᒪᓐᓇ ᐅᖃᐅᓯᑐᐃᓐᓇᖅ; ᐱᓕᕆᔭᕆᐊᖃᕋᑦᑕ ᐅᑯᐊᓗ ᐱᓕᕆᕕᐊ ᐃᓪᓗᓕᕆᔾᔪᐊᕐᑯᑦ 
ᖃᐅᔨᒪᑦᑎᐊᕈᒪᓪᓗᑕ ᑭᒃᑯᓐᓂᑦ ᐃᓚᒋᔭᐅᑎᑦᑎᓂᐊᕋᓗᐊᕐᒪ.ᖔᑦᑕ ᑕᒪᓐᓇ ᐱᓕᕆᔨᐅᑎᑕᐅᑲᐃᓐᓇᖅᑐᓄᑦ 
ᐱᐊᓂᒃᑕᐅᓯᒪᔭᕇᒻᒪᑦ. 
 
ᐅᑎᕆᐊᖃᕈᑦᑕ ᓇᒻᒥᓂᖅᑖᕋᓱᐊᕐᓂᕐᒧᑦ ᐱᓕᕆᓂᐅᔪᒧᑦ, ᑕᐃᒃᑯᐊᑎᒍᑦ ᐱᓕᕆᐊᖑᔪᑦ ᖄᖏᖅᑕᑎᓂ 
ᐊᑐᖅᑕᐅᕙᓚᐅᖅᑐᑦ, ᐅᑎᖅᑎᑦᑎᒍᓐᓇᖅᑐᒍᑦ ᑕᐃᒃᑯᓂᖓ. 
 
ᑕᑯᓇᑐᐃᓐᓇᖅᑐᒋᑦ ᐊᑭᑐᓂᖏᒍᑦ, ᐊᑐᖅᑕᐅᒍᓐᓇᖅᑐᑦ ᐊᖑᓇᓱᒃᑎᓄᑦ ᐊᒻᒪᓗ ᐃᓪᓗᑭᖅᓱᓂᕐᒧᑦ. ᑖᒃᑯᓂᖓ 
ᐱᓕᕆᐊᖃᑐᐃᓐᓇᕐᓂᐊᕈᑦ, ᐃᓱᒪᒋᕙᕋ ᐊᑭᑐᓂᖅᓴᐅᓕᕋᔭᕐᒪᑦ ᐅᖅᑯᓴᕐᓂᒃᑯᑦ. ᐃᒻᒪᖃᓗ ᐃᓱᒪᒋᕕᒋᓂᐊᕈᑦᑎᒍ 
ᑕᒪᒃᑯᓄᖓ, ᐃᒪᐃᓂᐊᕐᑐᑦᓴᐅᓪᓗᑕ ᑕᒻᒪᑲᓂᕐᓂᐊᖅᓱᑕᓗ. 
 
ᐃᒻᒪᖃᓗ ᐱᓕᕆᓪᓚᑖᓂᐊᕐᓱᓂᐅ ᐅᑯᓄᖓ ᓄᓇᕗᒥ ᐃᓪᓗᓕᕆᔨᑯ, ᐃᒻᒪᖃᓗ ᐱᓕᕆᓂᐊᕐᐸᐅᑦ ᒪᓕᒐᓕᐅᖅᕕᖕᒥ 
ᑲᑎᒪᔨᖏᑦᑕ ᐱᓕᕆᓂᖃᕐᓱᑎ ᑕᒪᒃᑯᓄᖓ, ᐱᔭᕆᐊᑐᓂᐊᖅᑐ. ᖃᐅᔨᒋᐊᖃᓂᐊᕐᑐᒍ ᖃᓄᐃᑐᓄ ᐊᓯᖏᓐᓄᑦ 
ᐃᓚᒋᔭᐅᓯᒪᔪᓂ, ᑕᐃᒪᐃᒧᑦ ᖃᓄᐃᒋᐊᕈᓐᓇᓂᐊᕋᑦᑕ ᐊᑭᑭᓛᕆᔭᖏᑎᒍ ᐊᒻᒪ ᐱᐅᓛᖑᓗᑎ ᐃᓪᓗᖏᑦ. 
ᑕᐃᒪᐃᒧᓪᓗ ᐱᓯᒪᒍᓐᓇᓂᐊᕋᑦᑕ ᐃᓪᓗᓕᕆᓂᖅᓄᑦ ᖃᓄᐃᓐᓂᕆᔭᖏᓐᓄᓪᓗ. 
 
ᓇᓪᓕᐊᑐᐃᓐᓇᖅ ᑕᖄᓂ ᐱᓇᓱᐊᕈᒪᔪᖅ ᓴᓇᓂᐊᖅᓗᓂ ᓇᒻᒥᓂᕆᓂᐊᕐᑕᒥᓄᑦ ᐃᓪᓗᒥ. ᐃᒪᐃᓕᔾᔭᖏᑦᑐᖓ 
ᐃᒪᐃᒋᐊᖃᕆᐊᑎᖕᓄᑦ ᐱᓕᑦᓯᓗᑕ ᐊᑭᖃᖏᑦᑐᓂ ᐃᓪᓗᓂ, ᐃᒪᐃᑕᑐᐊᕐᐸᑕ ᑕᑕᑎᕆᕙᑦᑐᐃᑦ ᐊᑭᓖᕙᓪᓗᑎ 
ᓇᑉᐸᖏᓐᓄᑦ ᐊᑭᖏᓐᓄ, ᓴᓇᑎᓐᓂᐊᖅᓗᒋᓪᓗ. ᐱᑕᖃᖅᒪ ᓇᓪᓕᐊᓄᑦ ᖃᓄᐃᑑᓂᕆᔭᖏᓐᓄ ᐱᓕᕆᔭᑦᓴᓂ, 
ᑭᓯᐊᓂ ᐱᑕᐃᕈᑎᑦᓴᖓᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᐊᕐᕚᓗᒃ ᐱᕕᖃᑲᓂᕈᓐᓇᓂᐊᕐᑐᑎᑦ ᐊᑑᑎᓕᕈᑦᑕ ᐊᐱᖅᓱᓇᓂᐅᔪᒥ. 
ᒫᓐᓇᐅᔪᖅ ᐱᑕᖃᕐᑐᖓ ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᓇᐃᑦᑑᑎᓪᓗᒍ ᐅᖃᐅᓯᕆᓂᐊᕐᑕᕋ, ᐃᑦᓯᕙᐅᑕ. ᐅᐱᒋᑦᓱᒍ 
ᐱᓕᕆᓂᕆᔭᖏᓄᑦ ᐃᓪᓗᓕᕆᔨᑯᑦ. ᖃᐅᔨᒪᔪᐃᓐᓇᐅᔪᒍᑦ ᐃᒪᐃᒻᒪ ᐊᑭᖏᑦᓄᑦ ᐅᑯᓇᓂ ᐃᓪᓗᓕᕆᔨᑯᓐᓂ 
ᐳᖅᑐᔪᒋᐊᓪᓚᐅᒻᒪᑕ ᓄᓇᕗᒥ, ᐱᓗᐊᖅᑐᒥ ᐃᒻᒪᖃ ᐊᐅᓚᑦᓯᒍᓐᓇᕈᕕᑦ ᓇᒻᒥᓂᕆᔭᖅᓅᕕᑦ ᓇᒻᒥᓂᕆᔭᖅᓄᑦ 
ᐃᓪᓗᒥ. ᐊᑭᓖᔭᕆᐊᖃᕐᓱᑎ ᓇᒻᒥᓂᓄᑦ ᐅᖂᓴᕈᑎᖏᓐᓄᑦ, ᐊᑭᓖᓱᑎ ᐃᑯᒻᒪᖁᑎᖏᓐᓄᑦ, ᑕᐃᒪᕈᓘᔭᖅᑕᐅᖅ. 
ᐃᒻᒪᖃᓗ ᕿᔪᑦᑐᖅᑐᒥ ᑭᐊᑦᓴᐅᑎᖃᕈᕕᑦ, ᐱᓇᓱᐊᕆᐊᖃᕋᔭᕐᑐᑎ ᓇᓂᓯᒐᓱᐊᕐᐸᓪᓗᑎ ᕿᔪᓐᓂ 
ᐅᑰᓴᐅᑎᑦᓴᕆᓂᐊᕐᑕᖕᓅᕕᑦ ᐃᓪᓗᒋᔭᖅᓄᑦ. ᐊᒻᒪᓗ ᐊᓯᖏᑦ ᐊᑭᓕᐅᑎᑦᓴᕆᔭᖏᓐᓄᑦ ᐊᑭᓕᕆᐊᖃᕋᔭᖅᑕᖕᓅᕕᑦ 
ᓇᒻᒥᓂᖃᕈᕕᑦ ᐃᓪᓗᒥ. 
 
ᑕᒪᒃᑯᐊᖑᑎᓪᓗᒋ, ᐃᑦᓯᕙᐅᑕ, ᐱᔭᕆᐊᑐᒐᓚᑦᑐᒋᐊᓪᓚ ᐃᓚᒌᖑᔪᓄᑦ ᐱᓇᓱᐊᕐᓗᓂ ᐱᑕᖃᓯᐊᑎᖕᓇᒋᑦ ᑮᓇᐅᔭᓂ 
ᐃᓕᖓᓂᐊᕐᑐᓂ ᐊᓯᖏᓐᓄᑦ ᐊᑭᓕᐅᑎᑦᓴᕆᖏᓐᓄᑦ ᐃᒪᐃᑐᒐᓚᖕᓄ ᓂᕿᓄᑦ. ᐃᓚᖏ ᐃᓄᐃᑦ ᐃᖕᓇᐅᔪᐃᑦ 
ᕿᑐᖓᕆᔭᖏᓪᓗ ᓇᔫᑎᔪᐃᑦ ᑕᕝᕙᓂᑦᓴᐃᓐᓇᖅ ᐃᓪᓗᒥ. ᐃᓚᖏᓪᓗ ᖃᓂᒪᓐᓇᑐᖃᕐᓱᑎ, ᑭᓯᐊᓂᑦᑕᐅᖅ 
ᐱᔭᕆᐊᖃᕐᓯᑦᓱᑎ ᐃᒻᒥᓄᑦ ᐊᑑᑎᒋᐊᓕᖏᓐᓄᑦ ᐊᑭᓕᐅᑎᒋᕙᓐᓂᐊᕐᑕᖏᓐᓄ. 

ᖃᓄᖅᑑᕆᐊᖃᕋᑦᑕ ᐃᓚᒋᔭᖏᓐᓄᑦ ᐱᔭᕆᐊᑭᓪᓕᑎᖅᓗᒋᑦ ᐃᓚᒌᖑᔪᓄᑦ ᓄᓇᕗᒥ. ᐃᒪᐃᓂᐊᕐᓗᑎ 
ᐊᑲᖅᕆᓂᕐᓴᐅᓂᐊᕐᒪᑕ, ᐊᒻᒪᑦᑕᐅᖅᓗ, ᐊᖑᒻᒪᑎᒍᓐᓇᓂᐊᕐᒪᑕ ᐊᑭᓕᐅᑎᒋᕙᓐᓂᐊᖅᑕᖏᓐᓄᑦ. 
 
ᐱᔾᔪᑎᒋᑦᓱᒍ ᐃᒪᐃᒻᒪ ᐱᑕᖃᖅᓱᓂ ᐊᒥᓱᓂ ᐃᓚᒌᓂᑦ ᐃᓪᓕᒥᐅᖃᑎᒌᑦᑐᓂ ᐱᔭᕆᐊᑐᓯᕙᑦᓱᓂᓗ ᑖᒃᑯᓄᖓ 
ᖃᓂᒻᒪᓴᕋᐃᐸᓕᖅᓱᑎᓪᓗ, ᐱᔾᔪᑎᒋᑦᓱᓂᐅᑦ ᐊᒥᓲᓗᐊᖅᓂᖏᓐᓄ ᐃᓚᒌᑦ ᐃᓪᓗᒥ. ᖃᐅᔨᒪᔪᖓ ᐱᔭᕆᐊᑐᔪᒋᐊᓪᓚ 
ᐃᓪᓗᓕᕆᔨᑯᓐᓄᑦ ᐱᔾᔪᑎᒋᑦᓱᓂᐅᒃ ᐱᑕᖃᑦᓯᐊᖏᓐᓂᖏᓐᓄ ᑮᓇᐅᔭᑦᓴᒫᓂ ᐱᓕᑦᓯᒍᑎᑦᓴᓄ ᐃᓗᑦᓴᒋᐊᑲᓂᖅᓄᑦ. 
 
ᐃᓚᖏᓪᓗ ᐃᓗᐃᑦ ᐱᐅᖅᓱᐊᕈᓐᓇᕋᑎᑦ ᐊᐅᓚᓂᕆᔭᖏᓐᓄᑦ. ᐊᑭᑐᔫᓪᓗᑎ. ᓱᓕᒃᑲᓂᖅᑕᐅᕐᓗ ᐊᑭᓖᔭᕆᐊᖃᕐᓱᑎ 
ᑮᓇᐅᔭᒋᐊᑲᓂᕐᓄᑦ ᐃᓕᖓᔪᓂ ᐊᐅᓚᓂᕆᔭᖏᓐᓄᑦ, ᐱᓗᐊᖅᑐᒥ ᐅᑭᐅᖑᑎᓪᓗᒍ. ᐃᓱᒪᒋᑦᓱᒍ 
ᐱᒋᐊᕆᐊᖃᓂᑎᖕᓄ ᐃᓚᖏᓐᓄ ᖃᐅᔨᓴᖅᓂᓄᑦ ᑲᔪᓯᒍᓐᓇᓂᐊᖁᓪᓗᒋᑦ ᐃᒪᐃᓂᐊᖅᓗᑎ 
ᐱᖁᖅᓱᐊᕈᓇᓂᕐᓴᐅᓗᑎ ᐊᐅᓚᓂᕆᔭᖏᓐᓄᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᐊᓚᑲᓐᓄᐊᖅ. ᐃᕿᑦᑐᖅ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᓇᓗᓕᖅᑐᖓᓕ ᓇᓪᓕᐊᓂ ᐱᒋᐊᓂᐊᕆᐊᖅ. ᖁᔭᓐᓇᒦᒃ, 
ᐃᑦᓯᕙᐅᑕ. ᖁᔭᓐᓇᒦᖅᑕᕋ ᒥᓂᔅᑕ ᐃᖃᓇᐃᔭᖅᑎᖏᓪᓗ, ᕼᐊᐃᖕ, ᐊᒻᒪ ᑕᐃᕕᑦ ᐊᑯᐊᒃ. ᖃᐅᔨᒪᖏᑦᑕᕋ 
ᕿᓂᐊᓃᑦᑐᖅ. 
 
ᖃᐅᔨᒪᔪᐃᓐᓇᐅᓪᓗᑕ, ᑲᑎᒪᔩᑦ ᒪᓕᒐᓕᐅᖅᕕᖕᒥ, ᐃᒪᐃᒻᒪ ᐱᓕᑦᓯᓂᐅᔪᖅ ᐃᓪᓗᓂ ᓄᓇᕗᒥᐅᓄᑦ 
ᐱᔭᕆᐊᑐᔪᒋᐊᓪᓚ, ᐊᑭᑐᔪᒋᐊᓪᓚᐅᑦᓱᓂᓗ. ᐃᓪᓗᓕᕆᔨᑯ ᐱᓕᑦᓯᓂᐊᕐᓱᑎ ᖃᑦᓯᐅᔪᓂ ᓄᓇᕗᒥᐅᓄᑦ, ᑕᒪᑦᑕᓗ 
ᑐᑭᓯᒪᓪᓗᑕ ᐃᒪᐃᒻᒪ ᐃᓪᓗᓕᕆᔨᑯ ᐃᓕᖓᔪᐃᑦ ᐃᓄᖕᓄᑦ ᐃᒪᐃᒻᒪᓪᓗ ᑕᖄᓃᑦᑐᐃᑦ ᐱᔪᓐᓇᖏᑦᑐᐃᑦ 
ᓇᒻᒥᓂᖃᕈᓐᓇᓂᖅᒧ ᐃᓪᓗᓂᑦ. 
 
ᐃᓪᓘᒋᕗᑦ ᑕᒪᔾᔭ ᒐᕙᒪᒃᑯᓐᓄᑦ ᐃᓪᓘᔪᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ. ᐅᐊᑦᑎᐊᕈᑲᓪᓚᐅᓕᖅᑐᖅ 
ᐃᓚᒋᔭᐅᖃᑕᐅᑎᓪᓗᖓ ᐃᓪᓗᓕᕆᓂᕐᒧᑦ ᐱᓕᕆᑎᑕᐅᔪᓄᑦ, ᐊᒥᓲᓚᐅᕐᒪᑕ ᐅᖃᐅᔾᔨᒋᐊᕈᑎᓕᐊᕗᑦ ᒐᕙᒪᒃᑯᓐᓄᑦ. 
 
ᐅᖃᐅᔾᔨᒋᐊᕈᑎᓕᐅᖃᑦᑕᓚᐅᖅᐳᒍᓪᓕ ᐊᒻᒪ ᖁᔭᓐᓇᒦᖅᐸᕋ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᖏᑦ 
ᐅᖃᐅᔾᔨᒋᐊᕈᑎᓕᐅᓚᐅᕐᒪᑕ ᐱᓕᒻᒪᓴᖅᓯᒪᓕᖅᑕᑎᓐᓂᑦ, ᓲᕐᓗ ᐃᓪᓗᐃᑦ ᐊᑯᓂ ᐊᖏᕐᕋᕆᔭᐅᓯᒪᓕᖅᑐᑦ 
ᓂᐅᕕᖅᑕᐅᔪᓐᓇᓕᕐᒪᑕ. 
 
ᑕᕝᕙᓂᔅᓴᐃᓐᓇᖅ, ᐃᓚᖏᑦ ᑲᑎᒪᔨᐅᖃᑎᒻᒪ ᐅᖃᐅᓯᖃᖅᑲᐅᒻᒪᑕ ᐊᑐᐃᓐᓇᐅᑎᑦᑎᕕᐅᓂᖅ ᐃᓪᓗᒥᑦ ᐊᒻᒪ 
ᐃᓪᓗᑖᕐᓂᕐᒧᑦ ᐃᑲᔫᑎᐅᔪᑦ ᓄᓇᕗᒻᒥᐅᓄᑦ ᓂᐅᕕᖅᑕᐅᕙᑦᑐᑦ ᑕᒪᔾᔭᐅᕗᑦ ᑕᑯᓕᒪᓇᕐᓂᖅᓴᐅᕙᑦᑐᑦ ᐅᓪᓗᒥ. 
 
ᐆᒻᒪᖅᑯᑎᑐᖅᑐᒻᒪᕆᐅᒐᓗᐊᖅᑐᑎᒃ, ᐱᓗᐊᖅᑐᒥ ᐊᒥᓱᓂᑦ ᐊᔾᔨᒌᓐᖏᑦᑐᓂᒃ ᐊᑭᓕᖅᓱᐃᒋᐊᖃᖃᑦᑕᑎᓪᓗᒋᑦ. 
ᓇᒻᒥᓂᖁᑎᖃᖅᑐᑦ ᐊᒃᓱᕈᖃᑦᑕᕐᒪᑕ ᓇᒻᒥᓂᖅ ᐊᑦᑕᑎᖃᕈᒪᓕᖅᑐᑦ ᑕᖅᑲᒃᑯᓄᖓ ᐃᓪᓗᖁᑎᒦᒍᒪᒍᓐᓃᖅᑐᑦ 
ᖃᓄᖅ ᐊᑐᐃᓐᓇᐅᑎᑕᐅᕕᐅᔪᓐᓇᖅᐹᑦ ᐃᓪᓗᓂᒃ ᐅᕝᕙᓘᓐᓃᑦ ᐃᑲᔫᑎᒃᑯᑦ ᐃᓪᓗᑖᕐᓂᕐᒧᑦ. 
 
ᐅᔨᒪᔪᖓ ᐃᑲᔪᖅᑕᐅᓚᐅᕐᒪᑕ ᐃᓪᓗᓕᕆᔨᕐᔪᐊᒃᑯᓐᓄᑦ ᑕᐃᑲᓐᖓᓪᓗ ᓇᒻᒥᓂᖅ ᐱᓕᓚᐅᖅᐳᑦ, ᑕᐃᒃᑯᐊ 
ᐃᓪᓗᑖᓚᐅᖅᑐᑦ ᐃᑲᔫᓯᐊᖅᑐᑎᒃ ᐃᓪᓗᓕᕆᔨᕐᔪᐊᒃᑯᓐᓂᑦ. ᖁᔭᒋᕙᕗᑦ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᖏᑦ 
ᓄᓇᕗᒻᒥᐅᓂᑦ ᑕᐃᒪᐃᒍᓐᓇᖅᑎᑦᑎᓚᐅᕐᒪᑕ. 
 

 



ᐊᐃᕝᕕᖅ, ᒫᔾᔨ 25, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3193

ᐃᓚᖏᓪᓕ ᑭᓯᐊᓂ ᐊᑭᓕᖅᓱᐃᔪᓐᓇᐃᓕᒐᐃᒻᒪᑕ ᑕᒪᒃᑯᓂᖓ ᐊᑭᓕᖅᓱᖅᑕᐅᒋᐊᓕᓐᓂᑦ, 
ᐃᓪᓗᖃᕈᒪᒍᓐᓃᖃᑦᑕᕐᒪᑕ. ᑕᐃᒪᐃᒐᐃᒻᒪᑕ, ᐊᒃᓱᕈᓕᖃᑦᑕᖅᐳᑦ ᓂᐅᖅᑯᑎᖃᕋᓱᐊᖅᑐᑎᒃ ᐃᓪᓗᒥᓐᓂᒃ ᐊᒻᒪ 
ᑐᓴᖃᑦᑕᖅᑐᖓ ᐊᒥᓱᑦ ᑕᐃᒪᐃᖃᑦᑕᕐᒪᑕ ᐅᕙᖓ ᑭᒡᒐᑐᖅᑕᖏᓐᓂᑦ. 
 
ᐃᒻᒪᖃ ᐃᓪᓗᒨᕋᒃᓴᖏᑦ ᐊᑯᓂᐅᑎᑕᐅᓂᖅᓴᐅᖃᑦᑕᖅᐸᑕ ᒫᓐᓇᒥᓂᑦ ᐱᐅᓂᖅᓴᐅᒐᔭᖅᐳᖅ 
ᑕᐃᒃᑯᓄᖓᐃᒃᓯᕙᐅᑖᖅ ᐅᐊᑦᑎᐊᕈᒃᑲᓐᓂᐅᖅᑰᖅᑐᖅ ᑭᒃᑯᑐᐃᓐᓇᐃᑦ ᐃᓪᓗᑖᕋᐃᒻᒪᑕ ᐊᑭᓕᖅᓱᐃᕙᓚᐅᓐᖏᒻᒪᑕ 
ᐃᓚᖏᑦ ᐃᓪᓗᓕᕆᔨᒃᑯᑎᒍᑦ ᐃᑲᔫᓯᐊᒥᒍᑦ ᐱᒋᐊᓕᕋᑖᖅᑎᓪᓗᒋᑦ ᑕᒪᔾᔭᑐᐊᖅ ᐊᑐᖅᑐᐊᕐᓂᕐᒧᑦ ᐊᑭᓕᐅᑕᐃᑦ 
ᐊᑭᓕᖅᓱᖅᐸᓚᐅᕐᒪᒋᑦ. 
 
ᑭᓇᑐᐃᓐᓇᖅ ᐃᓱᒪᖅᓱᖅᐸᓚᐅᖅᐳᖅ ᐊᑭᓕᖅᓱᐃᒋᐊᖓ ᑳᓐᑐᕌᖃᖅᑐᒧᑦ. ᑕᐃᒃᑯᐊ ᐊᑲᐅᔪᒦᑉᐳᑦ ᒫᓐᓇᐅᔪᖅ 
ᐱᓕᕆᐊᖑᓐᓇᑎᓪᓗ ᐃᓪᓗᓕᕆᔨᕐᔪᐊᒃᑯᓐᓄᑦ ᒫᓐᓇᐅᔪᖅ. ᑕᐃᒃᑯᐊ ᓇᒻᒥᓂᖁᑎᖃᖅᑐᑦ ᐃᓪᓗᒥᓐᓂᑦ, 
ᖁᔭᓕᔾᔪᑎᖃᖅᐸᑉᐳᑦ ᐃᓪᓗᖃᖅᑎᑕᐅᒥᕐᒥᓂᒃ ᐃᓪᓗᓕᕆᔨᕐᔪᐊᒃᑯᓐᓄᑦ. ᖁᕕᐊᓱᓐᓂᖅᓴᒻᒪᕆᐅᕗᑦ. 
 
ᖁᕕᐊᑉᐳᖓ ᐅᖃᕆᐊᖓ ᐊᑭᓕᖅᓱᐃᒋᐊᖃᕈᓐᓃᕐᒪᑕ ᐃᓪᓗᒧᑦ ᐃᓪᓗᓕᕆᖅᔪᐊᒃᑯᑦ ᐃᓱᒫᓗᒍᑎᖃᕆᐊᖃᕈᓐᓃᕐᒪᑕ. 
ᑕᐃᒃᑯᐊ ᐊᒃᓱᐊᓗᒃ ᑲᒪᒋᔭᐅᑦᑎᐊᖃᑦᑕᓚᐅᕐᓯᒪᒻᒪᑕ ᐊᓪᓚᑦ ᐃᓚᖏᑦ ᓱᒃᑯᐊᕿᕙᒃᑐᑦ ᐱᔾᔪᑎᒋᓪᓗᒍ 
ᐃᖅᑲᓇᐃᔭᒃᓴᖅᑕᖃᓐᖏᓐᓂᖏᓐᓄᑦ ᓄᓇᓕᐅᔪᓂ. 
 
ᑕᒪᒃᑯᐊ ᐃᓄᐃᑦ ᐃᓪᓗᑕᓚᐅᕐᓯᒪᒻᒪᑕ ᐅᐊᑦᑎᐊᕈᓕᖅᑐᖅ ᐊᒻᒪᓗ ᒫᓐᓇᐅᔪᖅ ᐊᑲᐅᓂᕐᓴᒥᓕᖅᑐᑦ ᐊᒻᒪᓗ 
ᐃᓱᒪᒋᔭᕆᐊᖃᖅᐸᓚᐃᒻᒥᔭᕗᑦ ᐊᕐᕚᕐᓗᑉ ᐅᖃᐅᓯᕆᖅᑲᐅᔭᖓ. ᓱᕐᓗ, ᐃᓪᓗᓕᕆᔨᕐᔪᐊᒃᑯᑦ ᐊᑭᓕᓗᑎᒃ 
ᐊᕝᕙᓪᓗᐊᖏᓐᓂᒃ ᐊᒻᒪᓗ ᐅᑎᖅᑎᑕᐅᓗᑎᒃ ᐃᓗᑕᕐᓂᕐᒧᑦ ᐃᑲᔪᖅᑕᐅᓂᐅᖃᑦᑕᓚᐅᖅᑐᖅ ᑕᒪᒃᑯᓄᖓ 
ᓄᓇᖃᖅᑐᓄᑦ ᓄᓇᕗᒻᒥ. 
 
ᐊᒥᐊᓱᐊᓪᓗᒻᒪᑕ ᐃᖅᑲᓇᐃᔭᖏᑦᑐᑦ ᐃᓄᐃᑦ ᓄᓇᓕᓐᓂ. ᐊᒃᓱᕈᕐᓇᕐᓯᕙᓪᓕᐊᑐᐃᓐᓇᕐᒪᑦ ᐊᑭᓕᕐᓱᐃᓇᓱᐊᕆᐊᒃᓴᖅ 
ᑕᖅᑭᑕᒪᑦ ᐊᑭᓕᕆᐊᖃᖅᑕᖏᓐᓄᑦ ᐊᒻᒪᓗᖃᐃ ᑕᒪᓐᓇ ᐱᔾᔪᑕᐅᓪᓗᓂ ᐊᒥᓱᑦ ᖁᕕᐊᓱᒃᐸᒍᓐᓂᖅᐳᑦ 
ᐱᖃᑦᑕᖅᑕᒥᓐᓂᒃ. 
 
ᑕᒪᒃᑯᐊᑦᑕᐅᖅ ᐃᓪᓗᓕᕆᔨᒃᑯᓐᓂᑦ ᐃᓪᓗᖃᖅᑎᑕᐅᔪᑦ ᓄᓇᕗᒻᒥᐅᑦ ᐊᒻᒪᓗ ᒐᕙᒪᒃᑯᑦ ᐊᑭᓕᕐᓱᐃᕙᒃᑐᑎᒃ 
ᑕᖅᑭᑕᒫᑦ ᐊᑭᓕᕆᐊᖃᖅᑕᖏᓐᓄᑦ ᐊᒻᒪ ᒪᑯᓄᖓ ᐆᒻᒪᖅᑯᑎᓄᑦ ᐊᒻᒪᓗ ᐊᓯᖏᓐᓄᑦ ᓄᓇᓕᐅᔪᓄᑦ 
ᐃᖅᑲᓇᐃᔭᖃᓐᖏᑦᑐᓄᑦ. 
 
ᐊᑕᐅᓯᒃᑯᓪᓗ, ᑕᐃᒃᑯᐊ ᐃᓄᐃᑦ ᐃᖅᑲᓇᐃᔮᖃᖅᑐᑦ, ᓇᒻᒥᓂᖅ ᐊᑭᓕᕐᓱᐃᔭᕆᐊᖃᖅᐸᒻᒪᑕ, ᑭᓯᐊᓂᓕ 
ᐊᑲᐅᓂᕐᓴᐅᒐᔭᖅᑐᓂ ᐱᖃᑦᑕᖅᐸᑕ ᐃᓪᓗᓕᕆᔨᕐᔪᐊᑯᓐᓂᑦ ᐊᑭᓕᕐᓱᐃᓂᕐᒧᑦ ᐃᓚᖏᓐᓂᒃ 
ᐊᑭᓕᕐᓱᕆᐊᖃᖅᑕᖏᓐᓂᒃ ᑕᐃᒪᓗ ᑕᖅᑭᑕᒪᕐᓯᐅᑎᓂᒃ ᐊᑭᓕᕐᓱᐃᔪᓐᓇᕐᒪᑕ. 
 
ᑕᐃᒃᑯᐊᓕ ᐃᓄᐃᑦ ᐃᓪᓗᖃᖅᑎᑕᐅᔪᑦ ᓱᒃᑯᐊᕿᒃᑯᑎᒍᑦ, ᐃᑲᔪᖅᑕᐅᕙᒻᒪ ᑭᓱᓕᒫᓄᑦ. ᐃᓱᒪᖃᐅᔪᖓ, 
ᐅᖃᕈᒪᖅᑲᐅᔪᖓ ᐅᐱᓐᓇᕋᓂ ᐊᔾᔨᒋᓐᖏᑦᑐᓂᒃ ᖃᐅᔨᔭᐅᖃᑦᑕᕐᒪᑕ ᓄᓇᓕᐅᔪᓂ, ᐃᓚᖏᑦ ᐃᑲᔪᕈᑕᐅᓯᒪᔪᑦ 
ᐃᓪᓗᐃᑦ ᐊᒻᒪᓗ ᐃᓚᖏᑦ ᓇᒻᒥᓂᓪᓚᒃᑕ ᐊᒻᒪᓗ ᐃᓚᖏᑦ ᓱᒃᑯᐊᕿᒃᑯᓐᓄᑦ. 
 
ᑕᒪᓐᓇ ᐃᓱᒪᒋᔭᐅᒋᐊᖁᑐᐃᓐᓇᖅᑕᕋ ᐃᓪᓗᓕᕆᔨᕐᔪᐊᒃᑯᓐᓂᑦ. ᐃᒃᓯᕙᐅᑕᖅ, ᓇᒻᒪᒃᓯᔾᔭᐅᓕᕋᒪ 
ᐅᖃᒃᑲᓐᓂᕈᒪᑐᐃᓐᓇᖅᑐᖓ ᐃᓱᒪᖃᕐᓂᐊᕈᓯ ᐃᓪᓗᖃᖅᑎᑦᑎᓂᕐᒧᑦ ᑕᐃᒃᑯᐊ ᓇᑉᐸᖏᓐᓂᒃ ᐊᑭᓕᓗᑎᒃ ᐊᒻᒪᓗ  

ᑕᐃᒃᑯᐊ ᓇᒻᒥᓂᖅ ᐃᓪᓗᖃᖅᑐ ᐊᑭᓕᕐᓱᐃᓕᕋᔭᕐᓗᑎᒃ ᐊᑭᓕᕆᐊᓕᒻᒥᓂᒃ ᑕᐃᒃᑯᐊᓗ ᐃᓪᓗᓕᕆᔨᕐᔪᐊᒃᑯᑦ 
ᑕᕝᕙᓐᖓ ᐊᑭᓕᕐᓱᐃᒋᐊᖃᕈᓐᓃᕋᔭᖅᑐᑎᕐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᑭᑦᑐᖅ. ᒫᓐᓇᐅᔪᖅ ᐊᑎᓕᐅᖅᓯᒪᔪᖃᓐᖏᑦᑐᖓ. ᑐᑐ. 
 
ᑐᑐ: ᒪᒥᐊᓇᖅ, ᐃᒃᓯᕙᐅᑕᖅ. ᖁᖓᑦᑎᓪᓗᑎᒃ ᑕᑯᒋᐊᒃᓴᖅ ᖁᕕᐊᓇᖅᐳᖅ. ᖃᑦᓯᓐᓇᑯᓗᓐᓂ ᐅᖃᕐᓗᖓ ᑖᒃᓱᒧᖓ 
ᐊᒻᒪᓗ ᖃᐅᔨᒪᓪᓗᖓ ᒥᓂᔅᑕᐅᔪᖅ ᓇᓗᓇᐃᕐᓯᖅᑲᐅᒻᒪᑦ ᐅᖃᐅᓯᕐᖓᐅᑎᒥᓂᒃ ᐅᖃᖅᑲᐅᒻᒪᑦ 
ᐊᒥᒐᕐᓯᒪᕆᓐᓂᖏᓐᓂᒃ ᐃᓪᓗᓂᒃ ᐊᒻᒪᓗ ᐊᒃᓱᕈᕐᓇᓂᕐᓴᒥᒃᐸᓪᓚᐃᔪᒍᑦ ᑕᒪᒃᓱᒧᖓ ᐃᓪᓗᓕᕆᓂᕐᒧᑦ. 
 
ᖃᐅᔨᒪᔪᖓ ᐃᓪᓗᓕᕆᔨᕐᔪᐊᒃᑯᑦ ᐱᔪᓐᓇᕐᓂᕐᒥᒍᑦ ᐱᔭᐅᔪᓐᓇᖅᑐᖅ ᐊᒻᒪᓗ ᐃᓪᓗᖃᖅᑎᑦᑎᔭᕆᐊᖃᕐᒪᑦ ᐊᒻᒪᓗ 
ᑲᒪᓗᑎᒃ ᑕᖅᑲᓂᑦᑐᓂᒃ. ᑕᐃᒪᓕ ᐊᒃᓱᕈᒃᑲᓐᓂᕆᐊᖃᖅᑐᒍᑦ ᖃᐅᔨᓇᓱᐊᕐᓗᑕ, ᓇᒻᒪᒋᔭᐅᔪᒥᒃ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐃᑲᔪᕋᓱᐊᕈᓐᓇᕐᓗᒋᑦ ᐃᓪᓗᖃᖅᑎᑦᑎᑲᓂᕐᓂᕐᒧᑦ ᑕᒪᒃᑯᓄᖓ ᓄᓇᕗᒻᒥᐅᑕᐅᔪᓄᑦ. 
 
ᐃᓱᒪᒋᕙᕋ ᑕᒪᓐᓇ ᐅᑉᐱᕆᔭᐅᓪᓗᑎᒃ ᒐᕙᒪᑐᖃᒃᑯᓐᓄᑦ ᑲᒪᒋᔭᐅᓂᖃᖅᓯᒪᒐᓗᐊᕐᒪᑦ ᑭᓯᐊᓂ ᐃᑉᐱᒋᔭᐅᓯᒪᖏᑦᑐᖅ 
ᐊᒥᓱᓄᑦ ᐊᕐᕌᒍᓄᑦ. ᑕᑯᒋᐊᕈᕕᑦ ᒫᓐᓇᒧᑦ ᐊᖏᕈᑎᐅᔪᒧᑦ ᐋᓐᓂᐊᖅᑐᓕᕆᓂᕐᒧᑦ ᑲᒪᒋᔭᐅᓂᕐᒥᒃ, ᐅᖃᖅᓯᒪᔪᑦ 
ᐊᑐᖅᑕᐅᕙᓚᐅᖅᑐ ᑮᓇᐅᔭᖅᑑᑎᒃᓴᖏᓐᓄᑦ ᓈᒻᒪᖏᒻᒪᑦ ᓄᓇᕗᒻᒧᑦ. 
 
ᓇᓗᖏᓚᖓ ᐃᓪᓗᓕᕆᔨᒃᑯᓪᓗ ᐊᖏᕈᑎᖓ ᐊᑦᔨᑐᐃᓐᓇᕆᒻᒪᒍ ᐊᓯᖏᑎᒍᑦ ᐊᔪᓐᖏᑎᑕᐅᔪᓂ. ᐃᓱᒪᒋᕙᕋ 
ᐊᑦᔨᖓ ᐊᖏᕈᑎᐅᔪᖅ ᓴᓇᔭᐅᒍᓐᓇᕐᖓᑦ ᐃᓪᓗᓕᕆᔨᒃᑯᓐᓄᓪᓗᑦᑕᐅᖅ; ᑮᓇᐅᔭᖃᑦᑎᑕᐅᕙᒃᑲᑦᑕ ᐊᑦᔨᒌᒥᒃ ᐊᓯᕗᑦ 
ᐱᔪᓐᓇᕐᓂᖃᑦᑐᑦᑕᐅᖅ ᑮᓇᐅᔭᖃᑦᑎᑕᐅᕙᒻᒥᒻᒪᑕ. 
 
ᐊᐅᓚᓂᖃᖅᓯᒪᒐᑦᑕ ᑖᒃᓱᒪ ᐊᑖᒍᑦ ᐊᒥᓱᓄᑦ ᐊᕐᕌᒍᓄᑦ ᐊᒻᒪᓗ ᑭᖑᕙᓯᑦᑐᑕ ᐊᓐᖑᑎᔭᕆᐊᖃᒻᒪᕆᑦᑐᑕᓗ 
ᐊᒻᒪᑕᐅᖅ ᑕᒪᐅᓇᑦᑕᐅᖅ ᐃᓄᓐᓂᑦ ᖃᐅᔨᒃᑲᐃᔾᔪᑎᒋᔪᓐᓇᖅᑕᕗᑦ, ᐅᖃᐅᓯᑦᑎᐊᕙᒻᒥᑦ ᐊᑐᓐᖑᓱᑉᐳᖓ, ᐃᓄᐃᖅ 
ᐊᑐᕚᒥ ᖃᐅᔨᓗᑎᒃ ᖃᓄᐃᓕᖓᓂᐅᔪᒥᒃ ᐊᒥᓱᓄᑦ ᓄᓇᕗᒻᒥᐅᓄᑦ ᐊᑐᖅᑕᐅᕙᑦᑐᒥᑦ. 
 
ᑕᑯᒍᕕᑦ ᐅᕙᓂ ᐱᓕᕆᓂᕐᒧᑦ ᐸᕐᓇᐅᑎᓂ, ᐃᒪᓐᓇᐅᕙᓪᓚᐃᓚᐅᖅᑐᖅ 3-ᐳᓴᓐ ᐊᖏᕐᕋᕆᔭᑦᑎᓐᓂ ᐅᖓᑖᓃᑦᑐᑦ 
8 ᐃᓄᐃᑦ. ᖃᑎᓂᒃ ᓄᓇᓂ ᑲᓇᑕᒥ ᑕᐃᒪᓐᓇ ᐃᓄᖃᕆᐊᖅᑲᑦ? ᓇᓗᖏᓚᖓ ᐊᑕᐅᓯᐅᖏᑦᑐᖅ ᐃᓚᒌᖑᔪᑦ 
ᐃᓪᓗᖃᑎᐅᑐᐃᓐᓇᕆᐊᓖᑦ ᐃᓪᓗᒥ, ᑕᒪᓐᓇ ᐊᑐᖅᑕᐅᒐᓚᖏᒻᒪᑦ ᐊᓯᖏᓐᓂ ᐊᕕᑦᑐᖅᓯᒪᐅᖅᑐᓂ ᓄᓇᓕᓐᓂ. 
 
ᖃᓄᐃᓕᐅᕆᐊᖃᓪᓚᕆᒃᑐᒋᔪᖓᓕ ᖃᐅᔨᑎᒐᓱᐊᕐᓗᒋᑦ ᒐᕙᒪᑐᖃᒃᑯᓐᓂ ᐃᓚᒋᔭᖏᓐᓂᑦ, ᐅᓇᑎᒍᑦ ᒥᓂᔅᑕ 
ᑮᓇᐅᔭᓕᕆᓂᕐᒧᑦ ᓇᓗᓇᐃᖅᓯᓚᐅᕐᒪᑦ ᑮᓇᐅᔭᖁᑎᒥᓂᒃ ᐅᖃᐅᓯᖃᑦᑎᓪᓗᒍ, ᑲᔪᓯᒍᓐᓇᐃᓕᒐᑦᑕ ᐃᒫᒃ ᑭᓯᐊᓂ 
ᑮᓇᐅᔭᓂᑦ ᐱᒃᑲᓐᓂᕈᑦᑕ ᒐᕙᒪᑐᖃᒃᑯᓐᓂᑦ. ᐃᓱᒪᒋᕙᕋ ᑕᒪᓐᓇ ᐊᔭᐅᕆᐊᖃᒻᒪᕆᒃᑕᕗᑦ ᐃᓪᓗᓕᕆᓂᕐᒧᑦ. 
 
ᐊᒻᒪᑕᐅᖅ, ᐊᓯᐊᑦᑕᐅᖅ ᐅᖃᐅᓯᕆᔪᒪᒻᒥᔭᕋ ᐱᓇᓱᐊᕈᓯᐅᓚᐅᖅᑐᒥ ᖃᖓᑭᐅᖅ, ᐅᖃᑦᑐᖃᖃᑦᑕᖅᓯᒪᒻᒪᑦ ᒥᓂᔅᑕᒧᑦ 
ᐊᒻᒪᓗ ᐅᓪᓗᒥᑕᐅᖅ, ᑕᒪᑐᒧᖓ ᐊᑐᓕᖁᔭᐅᔪᓄᑦ ᐱᓕᕆᔨᐅᑲᐃᓐᓇᖅᑐᓄᑦ ᓴᖅᑭᑕᖏᓐᓄᑦ ᐊᒻᒪᓗ ᖃᐅᔨᒪᒐᒪ 
ᐃᓪᓗᓕᕆᔨᔾᔪᐊᒃᑯᑦ ᐊᔪᓐᖏᑕᒥᒍᑦ ᐱᓕᕆᓇᓱᐊᖅᓯᒪᒻᒥᒻᒪᑕ ᐊᑐᓕᖅᑎᑦᑎᓂᕐᒥᒃ ᐃᓚᖏᓐᓂᑦ ᐊᑐᓕᖁᔭᐅᓯᒪᔪᓂᑦ 
ᐊᒻᒪᓗ ᖁᕕᐊᒋᕙᒃᑲ. 

ᑭᓯᐊᓂᓕ, ᐊᖏᓂᖅᐹᕆᔭᐅᔪᖅ ᓇᓗᓇᖓᓗ ᐃᓚᒋᔭᐅᔪᓄᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᓐᓄᑦ 
ᐃᖅᑲᐅᒪᒍᓐᓇᖅᑲᑕ, ᑕᐃᒃᓱᒪᓂ ᐱᓕᕆᔨᐅᖃᑕᐅᑲᓐᓇᑎᓪᓗᖓ, ᐃᓚᒋᓚᐅᖅᑕᖓ ᐊᖏᓂᖅᐹᕆᔭᐅᓪᓗᓂ ᐅᓇ 
ᐃᓪᓗᓕᕆᓂᖅ, ᐊᑭᓕᖅᑐᐃᒍᓐᓇᖅᓯᒐᑦᑕ ᑭᓯᐊᓂ ᐃᓪᓗᒋᔭᑦᑎᓐᓄᑦ ᒫᓐᓇ, ᐃᒻᒪᖃ ᑕᐃᑲᖓᑦ ᑕᕐᕆᓯᒪᔪᒥᒃ 
ᐊᓂᒋᐊᖃᑦᑐᒍᑦ ᐃᑲᔫᑕᐅᔪᓂᒃ. ᐅᖃᐅᓯᐅᓯᒪᒻᒥᒻᒪᑦ ᐅᕙᓂ ᐱᓕᕆᓂᕐᒧᑦ ᐸᕐᓇᑕᐅᓯᒪᔪᓂ ᐃᓪᓗᖃᑦᑎᓄᑦ 
ᐃᑲᔫᑎᐅᔪᑦ ᐊᒥᓱᓄᓪᓗ ᐊᓯᖏᓐᓄᑦᑕᐅᖅ ᐊᒻᒪᓗ ᐃᓱᒪᒋᓪᓗᒍ ᑕᒪᓐᓇ ᓄᖅᑲᖓᐅᑎᑐᐃᓐᓇᕆᐊᖃᖏᑕᕗᑦ 
ᐅᑕᖅᑭᑐᐃᓐᓇᕐᓗᑕ. 
 
ᑮᓇᐅᔭᓂᑦ ᓴᖅᑭᐅᒪᑎᑦᑎᒍᓐᓇᕈᑦᑕ ᐃᓪᓗᓕᕆᓂᕐᒧᑦ ᐊᓯᖏᓐᓂᑦ ᐅᑯᐊ ᓴᓂᖅᕙᔅᓯᒪᔪᑦ ᐃᑲᔫᑎᒃᓴᒫᖑᔪᑦ, ᑕᐃᒪ 
ᐃᓪᓗᖃᑦᑎᑦᑎᓂᖅᓴᐅᒍᓐᓇᖅᑯᒍᑦ ᓄᓇᒥ ᐃᓄᓐᓄᑦ ᑕᖅᑳᓃᑦᑐᓄᑦ ᐃᓪᓗᖃᕆᐊᖃᑦᑐᓄᑦ. ᐊᓯᐊᒍᓪᓗ 
ᖃᐅᔨᓯᒪᒻᒥᔭᕋ ᐅᕙᓂ ᐱᓕᕆᓂᕐᒧᑦ ᐸᕐᓇᑕᐅᔪᓂᒃ ᑕᒪᒃᑯᐅ ᓄᓇᓕᓐ ᐃᓪᓗᓕᕆᔨᐅᔪᑦ ᑮᓇᐅᔭᖅᑑᑎᖏᑦ 
ᐊᖏᓪᓕᒋᐊᖅᑕᐅᓚᐅᖅᓯᒪᖏᑦᑐᑦ ᑕᐃᒪᖓᓂᑦ 1996-ᒥᓂᑦ, ᐅᑉᐱᕆᕙᕋ, ᐊᓯᐊᑎᒍᓪᓕ ᐱᕈᑉᐸᓪᓕᐊᓂᐅᔪᒥᒃ, 
ᑮᓇᐅᔭᐃᑦ ᐱᔭᐅᕋᑦᑕᖅᑐᑦ ᓄᑖᓄᑦ ᐃᓪᓗᒃᓴᓄᑦ ᖃᐃᑕᐅᓯᒪᔪᓄᑦ ᑕᐃᒪᓐᖓᓂᑦ. ᐃᓱᒪᒋᕙᕋ ᑕᒪᓐᓇ 
ᐅᖃᐅᓯᕆᔭᐅᔭᕆᐊᓕᒃ ᑮᓇᐅᔭᖁᑎᓂ ᐱᑕᖃᖁᓪᓗᒍ, ᑕᒪᒃᑯ ᓄᓇᓕᓐᓂ ᐃᓪᓗᓕᕆᔨᐅᔪᑦ ᑐᓂᖃᑦᑕᖅᑕᕗᑦ 
ᐊᑐᐃᓐᓇᐅᑎᑕᐅᔪᓄᑦ ᒪᑭᒪᐅᑎᒋᔭᐅᒋᐊᖃᖃᑦᑕᖅᑐᓄᑦ ᐊᒻᒪᓗ ᐊᐅᓚᑕᐅᓂᖏᓐᓄᑦ ᐱᒋᔭᑦᑎᓐᓄᑦ. 
 
ᖃᐅᔨᒪᔪᐃᓐᓇᐅᔪᒍᑦ ᐱᑐᖃᕈᑉᐸᓪᓕᐊᒻᒪᑦ ᐊᒻᒪᓗ ᑕᒪᒃᑯᐊ ᐱᑐᖃᕈᓕᖅᑎᓪᓗᒋᑦ, ᐊᑭᑭᑦᑑᒍᓐᓃᖃᑦᑕᕐᒪᑕ 
ᐊᐅᓚᒋᐊᓐᓂᒃ ᐊᒻᒪᓗ ᒪᑭᒪᑎᒋᐊᖏᓐᓂᑦ. ᐋᖅᑭᒃᓱᐃᑎᑦᑎᕕᑖ ᑕᒪᒃᑯᓂᖓ ᑲᑐᔾᔨᖃᑎᒌᖑᔪᓂᒃ 
ᐊᑐᓗᐊᕈᑎᓕᕐᓗᑎᒃ ᑐᓂᖏᑯᑦᑎᒍ ᓈᒻᒪᑦᑐᓂᖏ ᐊᑐᖅᑕᐅᒍᓐᓇᖅᑐᓂᒃ ᐊᐅᓚᑦᑎᑎᓪᓗᒋᑦ? ᐃᓱᒪᒋᕙᕋ ᑕᒪᓐᓇ 
ᕿᒥᕐᕈᒋᐊᖃᕋᑦᑎᒍ ᐅᕙᓂ ᐊᒻᒪᓗ ᖃᐅᔨᒪᓪᓗᖓ ᑖᒃᓱᒥᖓ ᐱᓕᕆᓕᕈᑦᑕ ᑮᓇᐅᔭᖁᑎᓂ, ᐊᐱᕆᓛᕐᒥᒐᒪ. 
 
ᐃᒃᓯᕙᐅᑖᖅ, ᑕᐃᒪ ᐅᕙᖓ ᐅᖃᐅᓯᑐᐃᓐᓇᖏᒍᑦ ᐊᒻᒪᓗ ᐊᐱᖅᑯᑎᒃᓴᖃᒃᑲᓐᓂᓛᕐᒥᔪᖓ ᕿᒥᕐᕈᓕᕈᑦᑕ 
ᑮᓇᐅᔭᖁᑎᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᓇᐃᑦᑐᑯᓗᒃ ᐅᖃᐅᓯᔅᓴᕋ ᐃᒃᓯᕙᐅᑖᖅ, ᑕᒪᒃᑯᓄᖓ ᐊᑲᐅᓐᖏᓕᐅᕈᑎᐅᔪᓄᑦ ᐊᔾᔨᒌᓂᑦ 
ᐊᑲᐅᓐᖏᓕᐅᕈᑎᖃᕐᑐᐃᓐᓇᐅᒐᑦᑕ ᑕᒪᑐᒪ ᐃᓪᓗᓕᕆᓂᐅᑉ ᒥᔅᓵᓄᑦ ᓄᓇᕗᒻᒥ. ᐱᒻᒪᕆᐅᓛᖑᓪᓗᓂ 
ᐃᓄᒋᐊᓗᐊᕐᓃᑦ ᐃᓪᓗᒥ ᐊᒻᒪᓗ ᐊᑭᓕᐅᑎᐅᕙᑦᑐᑦ ᐃᓪᓗᒧᑦ ᐊᑐᖅᑐᐊᓂᕐᒧᑦ. ᑲᑎᒪᔨᐅᖃᑎᒐ ᐅᖃᓚᐅᖅᑯ 
ᓇᒻᒥᓂᖅ ᐃᓪᓗᑖᕐᓂᕐᒥᑦ ᐱᓕᕆᐊᖑᕙᑦᑐᑦ ᖃᐅᔨᓵᖑᒋᐊᖃᒃᑲᓂᖅᑯᑦ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒥᒃ, ᓄᑕᕋᖅ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑕᕋᐅᑉ ᑐᓂᕐᕈᑎᒋᖅᑰᕐᒪᒋᑦ ᐅᖃᕐᕕᔅᓴᖏᑦ 
ᐅᖃᐅᓯᕆᒃᑲᓂᕐᓂᐊᖃᒃᑲ ᐃᓱᒪᒋᔭᒃᑲ. 
 
ᖃᐅᔨᓇᓱᐊᑦᑎᐊᕆᐊᖃᖅᑯᒍᑦ ᐱᐅᓯᕚᓪᓕᑎᑦᑎᓂᕐᒥᑦ ᐊᒥᓲᓗᐊᕐᓂᕐᒧᑦ ᐃᓪᓗᒥ ᓄᓇᓕᓐᓂ. ᐃᓪᓗᓕᕆᔨᕐᔪᐊᒃᑯᑦ 
ᐃᓪᓗᓂᑦ ᓴᓇᕙᒻᒪᑕ ᐊᑭᑐᔪᒻᒪᕆᐊᓗᓐᓂ ᐊᐅᓚᒐᓱᓐᓂᕐᒥᑦ ᓄᓇᓕᓐᓂ ᐊᒻᒪᓗ ᐊᑭᑐᔪᒻᒪᕆᐅᕗᑦ ᓴᓇᓪᓗᒋᑦ 
ᓄᓇᓕᓐᓂ. 
 
ᑳᓐᑐᕉᒃᑑᔪᑦ ᑮᓇᐅᔾᔭᔅᓴᒋᐊᖃᖅᑯᑦ ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ ᐊᑭᓖᒋᐊᖃᖅᑯᑦ ᑳᓐᑐᕌᖅᑎᐅᔪᓄᑦ ᐊᒻᒪᓗ 
ᓂᐅᕕᕆᔭᐅᓯᒪᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ. ᓇᒻᒥᓂᖅ ᐃᓪᓗᖃᕐᑐᑦ ᐊᒥᓲᓂᖅᓴᐅᖁᕙᒃᑲ, ᓴᓇᓐᖏᓂᖅᓴᐅᓗᑎᑦ 
ᐊᑐᖅᑐᐊᑕᐅᓂᐊᖅᑐᓂᑦ, ᐃᓄᐃᑦ ᐅᖃᐅᔾᔭᐅᒋᐊᖃᖅᑯᑦ ᓇᒻᒥᓂᖅ ᐃᓪᓗᑖᕈᒪᖁᓪᓗᒋᑦ ᐊᒻᒪᓗ 
ᐱᒡᒐᓇᓐᖏᓂᖅᓴᐅᓕᖁᓪᓗᒍ ᐃᓪᓗᑖᕆᐊᔅᓴᖅ ᓇᒻᒥᓂᖅ ᐊᑭᑭᓂᖅᓴᐅᓗᑎᓪᓗ. 

ᐅᖃᕈᒪᕗᖓᓕ ᑲᑎᒪᖃᑎᖃᓚᐅᖅᓯᒪᒐᑦᑕ ᐃᓄᐃᑦ ᑕᐱᕇᔅᓴᒃᑯᓂ ᑲᓇᑕᒥ ᐱᔾᔪᑎᖃᕐᑐᑕ ᐃᓪᓗᓕᕆᓂᕐᒥᑦ. 
ᑕᑯᔅᓴᐅᑎᑦᑎᒻᒪᕆᓚᐅᖅᓯᒪᕗᑦ ᐃᓗᖃᕐᑎᑦᑎᓂᕐᒥᑦ ᓄᓇᓕᓐᓄᑦ ᐊᑭᑭᓐᓂᖅᓴᐅᔪᓂᑦ. ᐅᖃᐅᓯᖃᓚᐅᖅᓯᒪᒋᕗᒍᑦ 
ᐃᓪᓗᔅᓴᓂᑦ ᐋᖅᑭᔅᓱᑐᐃᓐᓇᕆᐊᓕᓐᓂ ᑎᑭᐅᔾᔭᐅᓚᐅᖅᑎᓪᓗᒋᑦ ᖃᓪᓗᓈᑦ ᓄᓇᖓᓐᓂ. ᐅᒥᐊᕐᔪᐊᒃᑯᑦ 
ᑎᑭᑕᐅᒋᐊᖃᕋᔭᖅᑯᑦ ᖃᓪᓗᓈᓂᑦ. ᐊᑭᖃᖅᑲᑕ $40 ᑕᐅᓴᓐᓂᑦ, ᐃᒪᐃᑦᑐᐸᓘᕗᑦ ᐋᖅᑭᔅᓱᑐᐃᓐᓇᕆᐊᓖᑦ ᐊᒻᒪᓗ 
ᐋᖅᑭᔅᓱᖅᑕᐅᑦᑕᐅᑎᒋᔪᓐᓇᕋᔭᖅᑯᑦ. ᐃᒻᒪᖃ ᐅᒻᒪᖅᑯᑎᖏᑦ ᐊᑭᖃᕋᔭᕆᕗᑦ ᑭᓯᐊᓂᓕ ᐃᓪᓗᐃᑦ 
ᐃᓪᓗᓕᕆᔨᕐᔪᐊᒃᑯᓐᓄᑦ ᓴᓇᔭᐅᕙᑦᑐᑦ ᐊᑭᑦᑐᑐᒻᒪᕆᐅᕙᑉᐳᑦ ᐊᒻᒪᓗ ᐱᐅᓂᖅᓴᐅᒐᔭᖅᑯ ᑕᒪᒃᑯᐊ 
ᐋᖅᑭᔅᓱᑐᐃᓐᓇᕆᐊᓖᑦ ᓄᓇᓕᓐᓄᑦ ᑎᑭᑎᑦᑎᑐᐃᓐᓇᖏᓪᓗᑎᑦ ᕿᔪᓐᓂ ᐃᓪᓗᓴᐅᒐᔭᖅᑐᓄᑦ. 
 
ᑕᐃᒫᒃ, ᓄᓇᕗᒻᒥ ᓄᓇᓕᐅᔪᑦ ᐃᓪᓗᑖᕐᓂᖅᓴᐅᖃᑦᑕᕋᔭᖅᑯᑦ ᐊᑭᑭᓐᓂᖅᓴᓂᑦ ᑕᒪᒃᑯᐊ ᐋᖅᑭᔅᓱᑐᐃᓐᓇᕆᐊᓖᑦ 
ᐊᑭᑭᓐᓂᓴᐅᒻᒪᑕ, ᑕᒪᒃᑯᐊ ᐊᑲᐅᓂᖅᓴᐅᒐᔭᖅᑯᑦ ᑳᓐᑑᕋᖃᓐᖏᖔᕐᓗᑎᑦ, ᐃᓱᒪᕗᖓᓕ ᐊᐅᓪᓚᑎᑦᑎᖃᑦᑕᖅᑲᑕ 
ᐋᖅᑭᔅᓱᑐᐃᓐᓇᕆᐊᓕᓐᓂ ᐊᒻᒪᓗ ᐋᖅᑭᑦᑕᐅᑎᓪᓗᒋᑦ ᐊᒻᒪᓗ ᐊᑭᑭᓐᓂᖅᓴᐅᒐᔭᖅᑯ ᐃᓄᓐᓄᑦ ᓄᓇᕗᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ. ᐊᑎᒃᑲᓐᓂᐅᔪᓂᒃ ᑎᑎᕋᖅᓯᒪᔪᖁᑎᖃᕈᓐᓃᕋᒪ. 
ᐊᐱᖅᑯᑎᒃᓴᖅᑕᖃᒃᑲᓐᓂᖅᐸᑦ ᓇᓚᐅᑦᑖᖅᓯᒪᔪᓄᐊᓚᐅᖏᓐᓂᑦᑎᓐᓂ, ᐊᐱᖅᑯᑎᕐᓴᓂᒃ ᐅᑕᖅᑭᑐᐃᓐᓇᖅᑐᖓ. 
ᓅᓐᓂᐊᓕᕐᒥᒐᑦᑕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ. ᐃᓄᑐᐊᖑᓪᓗᑎᒃ ᑯᐊᐳᕇᓴᐅᒻᒪᑕ ᒪᓕᒐᓕᐅᖅᑎᓄᑦ 
ᑐᑭᓯᒋᐊᕈᑎᒃᓴᑦ. ᐊᕐᕚᕐᓗᖏᓐᓇ ᐅᖃᐅᓯᒃᓴᖃᕈᒪᖅᑰᖅᑲᐅᔪᖅ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᓅᑦᑐᒪᕗᖓ ᐱᓕᕆᓂᕐᒧᑦ ᐸᕐᓇᒍᑎᒧᑦ, ᓯᕗᓪᓕᕐᒥ, ᑕᐃᒪᐃᑦᑐᓐᓇᕈᒪ. 
ᐅᖃᐅᓯᖃᐱᓪᓚᖅᑲᐅᔪᖓ ᒪᒃᐱᖅᑐᒐᖅ 12-10, ᓇᒻᒥᓂᖃᕐᓂᕐᒧᑦ ᐃᒡᓗᒥᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᕕᐅᔪᓂ ᐊᔾᔨᓕᐅᕈᑎᑕᖃᕆᐊᖃᖏᑦᑐᖅ. ᑖᓐᓇ ᑐᑭᓯᒋᐊᕈᑎᒃᓴᑐᐃᓐᓇᖅ 
ᐃᓄᖕᒧᑦ ᐊᔾᔨᓕᐅᕈᑎᓕᔭᖅᑐᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᓕᒃ ᐆᒻᒪᖅᑯᑎᓄᑦ ᐊᑐᓗᐊᖅᑕᐃᓕᒪᓂᕐᒥᒃ ᐊᖏᕐᕋᒥ, 
ᖃᐅᔨᓪᓚᕆᒍᒪᒐᓗᐊᖅᑐᖓ ᖃᓄᖅ ᐅᖃᕋᓱᐊᕐᒪᖔᖅᐱᑦ. ᐱᔾᔪᑎᖃᕌᖓᑦᑕ ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒧᑦ, 
ᐅᖃᐅᓯᖃᖅᐱᑖ ᐆᒻᒪᖅᑯᑎᓄᑦ ᐊᑐᓗᐊᖏᑦᑐᒥᒃ ᓴᓇᓯᒪᔪᓂᒃ? ᖃᓄᖅ ᐅᖃᐅᓯᖃᓪᓚᕆᒐᓱᒃᑲᓗᐊᖅᐱᑦ 
ᐆᒻᒪᖅᑯᑎᓄᑦ ᐊᑐᓗᐊᖅᑕᐃᓕᒪᓂᕐᒥᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ ᐱᔾᔪᑎᖃᕋᔭᖅᑐᖅ ᐊᑭᑐᔫᑎᓄᑦ ᐊᑐᓗᐊᖏᓐᓂᕐᓴᐅᒐᔭᕐᑐᑦ 
ᐅᖅᓱᐊᓗᒻᒥᒃ ᐊᑐᓗᐊᖏᓐᓂᕐᓴᐅᓗᓂ, ᐆᒻᒪᖅᑯᑎᓄᑦ ᐊᑐᓗᐊᖏᓐᓂᕐᓴᐅᓗᓂ, ᐊᓯᖏᓪᓗ 
ᐊᑐᓗᐊᖅᑕᐃᓕᒪᓇᓱᐊᕐᓂᐅᔪᑦ ᓲᕐᓗ ᖃᐅᒻᒪᖅᑯᑎᑦ, ᐊᓯᒐᓚᖏᓪᓗ, ᐊᑦᑎᒃᓯᒋᐊᕐᓂᐅᖏᒻᒪᑦ ᐊᐅᓚᑦᑎᓂᕐᒧᑦ 
ᐊᖏᕐᕋᒥᒃ ᐊᑭᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓚᖃᖅᐹ ᐃᒡᓘᑉ ᐋᖅᑭᒃᓯᒪᓂᖓᓄᑦ? ᐱᖁᑏᑦ ᐊᑐᖅᑕᐅᕙᒃᑐᑦ? 
ᐊᐱᖅᑯᑎ ᑕᒪᑐᒧᖓ ᐱᔾᔪᑎᓕᒃ ᐱᓕᕆᐊᖃᕐᓂᖅ ᕿᒥᕐᕈᓂᕐᒧᑦ ᐊᓯᖏᓐᓂᒃ ᐋᖅᑭᒃᓯᒪᓂᐅᒐᔭᖅᑐᓂᒃ ᑖᒃᑯᐊ 
ᐃᓕᖅᑯᓯᑐᖃᕆᔭᐅᖏᑦᑐᑦ ᑲᓇᑕᐅᑉ ᓂᒋᐊᓂ. 
 

 



ᐊᐃᕝᕕᖅ, ᒫᔾᔨ 25, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3197

ᐃᓕᖅᑯᓯᑐᖃᑎᒎᖏᑦᑐᖅ ᑖᓐᓇ ᓄᑖᖑᓪᓗᓂ ᐅᕝᕙᓘᓐᓃᑦ ᐊᑑᑎᖃᑦᑎᐊᕐᓂᕐᓴᐅᓗᓂ. ᐅᓇ ᐊᑑᑎᒋᓐᖑᐊᕐᓗᒍ, 
ᑕᒫᓂᒐᓚᒃ, 5, 6, 7 ᑕᐅᓴᓐ ᐊᕐᕌᒍᐃᑦ ᐊᓂᒍᖅᓯᒪᓕᖅᑐᓂᑦ, ᐃᓄᐃᑦ ᐃᒡᓗᓕᐅᖃᑦᑕᓕᓚᐅᖅᓯᒪᖕᒪᑕ, ᐊᐳᑎᒧᑦ 
ᓴᓇᓯᒪᔪᒥᒃ, ᐊᐳᑎᑐᐊᖑᖏᑦᑐᒥᓪᓗ, ᑭᓯᐊᓂ ᓈᒻᒪᒃᑎᐊᕆᐊᖃᕆᓪᓗᓂ ᖃᓄᐃᑦᑑᓂᖓ ᐊᐳᑎ, ᐊᓯᐊᓂᒃ 
ᖃᓄᐃᑦᑐᑐᐃᓐᓇᖅ ᐊᐳᑎ ᓈᒻᒪᒃᑲᔭᖏᒻᒪᑦ. ᑕᒪᓐᓇᓗ ᖃᐅᔨᔭᐅᓕᓚᐅᖅᓯᒪᔪᖅ ᓄᓇᕐᔪᐊᕐᒥ ᐃᒡᓗᓕᐅᖅᑎᐅᔪᓂᑦ 
ᑕᒪᓐᓇ ᓱᕋᔭᖏᑦᑑᓪᓗᓂ, ᐅᖅᑰᓴᓗᐊᕆᐊᖃᖏᑦᑐᖅ ᐃᒡᓗᐃᑦ ᐋᖅᑭᒃᓯᒪᓂᕆᔭᖏᓐᓂᒃ. 
 
ᐅᖃᕋᓱᐊᖅᑐᖓᓕ ᐃᓚᖏᓐᓂᒃ ᐃᓱᒪᓕᐅᕆᔭᐅᓯᒪᑦᑎᐊᕐᑐᐊᓘᒻᒪᑕ ᓄᓇᕗᒻᒥ ᑖᒃᑯᐊ ᐃᓗᓐᓄᑦ 
ᖃᐅᔨᔾᔪᑕᐅᔪᓐᓇᖅᑐᑦ, ᖃᓪᓗᓈᓂ ᐃᓕᖅᑯᓯᑐᖃᒃᑯᑦ ᐋᖅᑭᒃᓯᒪᓂᕆᓐᖏᑕᖓᓂᑦ, ᑭᓯᐊᓂ ᑕᒪᓐᓇ 
ᐱᓯᒪᑦᑎᔪᓐᓇᖅᑐᒥᒃ ᐅᕝᕙᓘᓐᓃᑦ ᐅᖅᑰᓴᑦᑎᐊᕈᓐᓇᖅᑐᒥᒃ ᐊᒻᒪᓗ ᓱᕋᔭᖏᓐᓂᕐᓴᐅᓗᓂ ᐅᓪᓗᒥᐅᓕᖅᑐᒥᓪᓕ 
ᐱᐅᓯᕆᔭᖓᓂᑦ. 
 
ᒫᓐᓇ ᓄᓇᐅᓂᖓᓄᑦ ᖁᐊᖑᐃᓐᓇᕐᑐᖃᖅᐳᒍᑦ, ᖃᑦᑎᕆᔨᒃᑯᑦ ᐊᖓᔪᖅᑳᖓᑦ ᐅᖃᖅᓯᒪᖕᒪᑦ ᐊᑐᕆᐊᖃᕋᔭᕋᕕᑦ 
ᐊᑭᓐᓇᕐᒥᒃ ᕿᔫᖏᑦᑐᒥᒃ ᐱᔾᔪᑎᒋᓪᓗᒍ ᖃᑦᑎᕆ.ᕆᐊᖃᕋᔭᕐᓂᕐᒧᑦ. ᐃᓱᒪᔪᖓ ᖃᑦᑎᕆᔩᑦ ᐊᖏᔪᖅᑳᖓᑦ, 
ᑭᒃᑯᑐᐃᓐᓇᐃᑦ, ᐃᓪᓗᓕᕆᔨᕐᔪᐊᒃᑯᑦ, ᐊᒻᒪ ᑕᒪᒃᑯᐊ ᑕᐃᔅᓱᒪᓂᓕᓴᕐᓂᒃ ᐃᓪᓗᓕᐅᖃᑦᑕᕐᓂᑯᐃᑦ ᐊᒻᒪ 
ᒫᓐᓇᐅᓕᖅᑐᓂᒃ ᐃᓪᓗᓕᐅᖃᑦᑕᖅᑐᑦ ᓴᓇᖃᑦᑕᓕᕐᒪᑕ ᐅᖅᑰᓴᐅᑎᑐᓐᖏᓂᖅᓴᓂᒃ. ᐱᓪᓗᒍ ᐃᓄᒋᓐᓂᖏᑦ 
ᐃᓪᓗᒥᐅᑕᑉᐃᑦ ᒪᑐᐃᖅᑕᖅᑕᐅᖃᑦᑕᕐᒪᑕ ᐃᒻᒪᖃ 5-ᒥᓂᔅᓰᑦ ᓈᒐᐃᒻᒪᑕ ᑕᐃᒫᖑᒻᒪᑦ ᑭᓯᐊᓂ, ᐱᓗᐊᖅᑐᒥ 
ᐃᓕᓐᓂᐊᕇᕋᐃᒻᒪᑕ, ᐅᓐᓄᓄᑦ 8:30 - 9:00-ᒨᕋᓱᐊᕐᓂᖓᓂ. 
 
ᐃᖅᑲᓴᖅᓯᒪᔪᒻᒪᕆᐅᓪᓗᑎᒃ ᖃᓄᐃᑦᑐᓂᒃ ᐸᕐᓇᐅᑎᓕᐅᕐᓂᐊᕐᒪᖔᕐᒥᒃ. ᖃᓄᖅ ᐃᓪᓗᐃᑦ 
ᐊᑭᑭᓐᓂᖅᓴᐅᑎᒍᓐᓇᖅᐱᑎᒍᑦ ᐅᕝᕙᓘᓐᓃᑦ ᐃᑯᒻᒪᖅᑯᑏᑦ ᐊᑭᑭᑦᑎᓐᓂᖅᓴᕆᔪᓐᓇᖅᐱᑎᒍᑦ 
ᑮᓇᐅᔭᖅᑐᓗᐊᓐᖏᓂᖅᓴᐅᖁᓪᓗᑕ ᓯᕗᓂᔅᓴᖅᑎᓐᓂᑦ, ᐃᓪᓗᓕᕆᔨᕐᔪᐊᒃᑯᓐᓄᑑᓐᖏᑦᑐᖅ, ᑭᓯᐊᓂ 
ᒐᕙᒪᒃᑯᓐᓄᓕᒫᖅ? ᖃᓄᖅ ᐅᖃᖃᑎᒌᒍᓐᓇᖅᐱᑕ ᑕᒪᑐᒪᓐᖓᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᑐᐃᖓᑦᑎᐊᖅᐳᒍᑦ ᐅᖃᐅᔾᔭᐅᒋᐊᕈᓐᓇᖅᑐᑕ 
ᐊᑭᑐᓗᐊᖅᑕᐃᓕᑎᑦᑎᓂᐅᑉ ᒥᒃᓵᓄᑦ. 
 
ᓇᓗᓇᓐᖏᑦᑐᖅ ᑮᓇᐅᔭᐃᑦ ᐊᑐᑦᑎᐊᕋᓱᐊᕋᑦᑎᒃᑯ ᐊᑐᐃᓐᓇᐅᔪᑦ ᐅᕙᑦᑎᓐᓄᑦ ᐊᒻᒪ ᐊᑐᑦᑎᐊᕋᓱᐊᕋᑦᑎᒃᑯ 
ᓇᒻᒥᓂᖅᑖᖑᖃᑦᑕᖅᑐᐃᑦ ᐃᓪᓗᐃᑦ ᐊᒻᒪ ᐃᓪᓗᖃᖅᑐᐃᑦ ᐱᔨᑦᓯᕋᓱᐊᖅᑕᕗᑦ. 
 
ᑕᐃᒪᐃᒻᒪᑦ ᑕᒪᓐᓇ ᐃᓱᒪᒋᓪᓗᒍ ᒪᑐᐃᖓᑦᑎᐊᖅᐳᒍᑦ ᐅᖃᐅᔾᔨᒋᐊᕈᑎᒃᓴᓄᑦ ᑕᑯᓐᓇᖅᑐᑕ 
ᐱᕙᓪᓕᐊᑎᑦᑎᔨᐅᔪᓂᑦ, ᐃᓪᓗᔅᓴᓄᑦ ᑎᑎᖅᑐᒐᖅᑎᐅᔪᓄᑦ, ᐊᒻᒪ ᐃᓪᓗᓕᐅᖅᑎᑐᐃᓐᓇᐅᔪᓄᑦ. ᑕᒪᒃᑯᐊ 
ᐅᖃᐅᓯᐅᓯᒪᔪᒻᒪᕆᐅᕗᑦ. 
 
ᐃᒪᐃᔅᓯᒪᕗᒍᑦ ᑲᑎᒪᔩᑦ ᖃᐅᔨᒪᒻᒪᑕ ᐊᖏᔪᒥᑦ ᐸᕐᓇᐅᖅᑎᖃᖅᐳᒍᑦ ᐱᓕᕆᖃᑎᒌᓐᓂᕐᒧᑦ ᑲᑎᒪᓐᓇᕐᒥᑦ, 
ᐊᒥᓲᓪᓗᑎᒃ ᐱᓕᕆᔪᑦ ᐊᔾᔨᒌᓐᖏᑦᑐᓂᒃ ᒐᕙᒪᓂᑦ ᐊᒻᒪ ᑲᑐᔾᔨᖃᑎᒌᓂᒃ ᐅᖃᐅᓯᖃᖅᐸᑦᑐᓂᓄᒃ ᐊᒻᒪ 
ᐅᖃᐅᓯᖃᕋᓱᐊᖅᐸᑦᑐᑎᒃ ᐊᑐᖅᑕᐅᔪᓐᓇᖅᑐᓂᒃ ᐊᒻᒪ ᐋᖅᑭᒋᐊᕈᑕᐅᔪᓐᓇᖅᑐᓂᒃ ᐃᓪᓗᐃᑦ 
ᐊᑭᑭᓐᓂᖅᓴᐅᔪᓐᓇᖁᓪᓗᒋᑦ ᐱᐅᓂᖅᓴᐅᖁᓪᓗᒋᑦ ᐊᒻᒪ ᐱᓕᕆᐊᖃᕋᓱᐊᕐᓂᖅᓴᐅᖁᓪᓗᒋᑦ ᐃᓪᓗᓕᕆᓂᕐᒧᑦ 
ᐱᑕᖃᕆᐊᓕᓐᓂᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᕐᕚᕐᓗᒃ. 
 

 



ᐊᐃᕝᕕᖅ, ᒫᔾᔨ 25, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3198

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᓐᖓᓱᑦᑎᑕᒻᒪᕆᒋᕙᕋ ᐱᔾᔪᑎᒋᓪᓗᒍ ᐊᒥᓱᑦ ᐅᑭᐅᖅᑕᖅᑐᕐᒥᐅᑦ 
ᖃᐅᔨᒪᖅᑰᕐᒪᑕ ᐅᕕᖓᔪᒥᑦ ᐃᓪᓘᑉ ᖄᖓᓂᑦ ᐊᐳᒻᒥᑦ ᓄᐊᑦᑎᔪᓐᓇᕐᒪᑕ ᐅᑭᐊᕐᒥᑦ. 
 
ᒪᑉᐱᖅᑐᒐᖅ 12-17-ᒥ ᐱᓕᕆᐊᒃᓴᓄᑦ ᐸᕐᓇᐅᒻᒥᑦ ᐅᖃᐅᓯᖃᖅᓯᒪᒐᕕᑦ ᐅᖃᖃᑎᖃᕆᐊᖓ ᐊᒻᒪ ᕿᓂᒧᕆᐊᖓ 
ᐋᖅᑮᒋᐊᕈᑎᒃᓴᓂᒃ ᓄᓇᕗᒻᒥ ᐃᓪᓗᓄᑦ ᐱᑕᖃᕆᐊᓕᓐᓄᑦ ᐅᕝᕙᓘᓐᓃᑦ ᐃᓪᓗᓄᑦ ᐊᒥᒐᓗᐊᖅᑐᒻᒪᕆᓐᓄᑦ. ᑕᒪᓐᓇ 
ᐃᓕᑕᕆᓚᐅᕋᕕᐅᒃ, ᑕᐃᒪᐃᒻᒪᑦ ᐅᖃᐅᑎᔪᓐᓇᖅᐱᓐᖔ ᖃᓄᖅ ᑐᑭᖃᓪᓚᑦᑖᕐᒪᖔᖅ ᐅᖃᐅᓯᓪᓚᑦᑖᒃᑯᑦ, 
ᐆᑦᑑᑎᒋᓗᒍ ᖃᓄᕿᑦᑐᒻᒪᖔᑕ ᐊᔾᔨᒌᓐᖏᑦᑐᓂᒃ ᐱᓕᕆᖃᑎᖃᕐᓂᖅ ᐃᓗᐃᒃᑲᐅᔪᒥᑦ ᐊᒻᒪ ᐱᐅᑦᑎᐊᖅᑐᒥᑦ 
ᐱᓕᕆᐊᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᑐᑭᓯᒋᐊᕈᑎᒃᓴᕐᓄᑦ, ᐊᔾᔨᒌᓐᖏᒻᒪᖑᑕ ᐃᓄᑦᑎᑐᑦ ᐊᒻᒪ 
ᖃᓪᓗᓈᑎᑐᑦ ᓇᒻᒪᐃᑦ. 12-17-ᖑᑉᐸᑕ ᖃᓪᓗᓈᑎᑑᖓᔪᓂᑦ, 12-18-ᖑᕗᑦ ᐃᓄᑦᑎᑑᖓᔪᓂᑦ. ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᐲᖅᓯᔾᔪᑕᐅᓇᓱᐊᓗᐊᑐᐃᓐᓇᖅᐳᖅ 
ᐅᓂᒍᑎᒃᓴᐅᔪᓂᒃ ᐱᓕᕆᐊᖃᖅᑎᓪᓗᑕ ᐃᓪᓗᑖᖅᑎᑦᑎᓂᕐᒥᑦ ᓄᓇᓕᓐᓂᑦ ᓄᓇᕗᓕᒫᕐᒥᑦ ᐱᑕᖃᖁᔭᐅᔪᓂᑦ. 
 
ᐆᑦᑑᑎᒋᓗᒍ, ᖃᒪᓂᖅᑐᐊᕐᒥ ᐅᖃᐅᓯᐅᖃᑦᑕᓚᐅᕐᒪᑦ ᓄᓇᓕᖓᓐᓂᑦ ᓴᖅᑮᖁᔨᔪᒥᑦ ᐃᓐᓇᑐᖃᕐᓄᑦ ᐃᓪᓗᓂᒃ. 
ᑕᐃᑯᖓ ᐱᓕᕆᖃᑎᖃᓚᐅᖅᐳᒍᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓂᑦ ᕼᐋᒻᒪᓚᒃᑯᓪᓗ ᐃᓪᓗᓕᕆᔨᕐᔪᐊᒃᑯᓪᓗ 
ᑲᑎᑎᕆᓚᐅᕐᒪᑕ ᐸᕐᓇᐅᒻᒥᑦ ᓄᓇᓕᒻᒧᑦ ᑕᐃᑯᖓᐅᔪᖅ ᐅᖃᐅᓯᖃᖅᑐᑎᒃ ᐱᑕᖃᖁᔭᐅᔪᓂᒃ ᑕᐃᒃᓱᒪᓂ.  
 
ᓱᓕ ᑲᑎᑎᕆᓂᐅᕗᖅ ᐅᖃᐅᓯᖃᕐᓂᐊᖅᑐᓂᒃ ᐊᒥᓲᓂᖅᐸᐅᓇᓱᐊᖅᑐᓂᒃ ᑲᑐᔾᔨᖃᑎᒌᑦᑐᓂᒃ 
ᐱᓕᕆᖃᑕᐅᑦᑎᐊᖁᓪᓗᒋᑦ ᐊᒻᒪ ᐊᒥᓱᕈᒃᑲᓐᓂᖁᓪᓗᒋᑦ ᐱᓕᕆᐊᒃᓴᐃᑦ ᑮᓇᐅᔭᖅᑖᕈᓯᐊᕈᓐᓇᕐᓂᕐᒧᑦ ᐊᒻᒪ 
ᐱᓕᕆᖃᑎᒌᓐᓂᕐᒧᑦ, ᐋᖅᑮᖁᓪᓗᒋᑦ ᐃᓪᓗᓕᕆᓂᕐᒧᑦ ᐊᑲᐅᓐᖏᓕᐅᕈᑎᐅᔪᓂᑦ ᓄᓇᓕᓐᓂᑦ ᖃᖓᑐᐃᓐᓇᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑖ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᐃᑦᓯᕙᐅᑕ, ᐊᐃᑉᐸᕆᔭᖓᓂ ᖃᓄᐃᓕᓯᒪᓂᕆᔭᖓᓄᑦ, ᑎᓕᐅᕆᒋᐊᑲᓂᖅᑐᓂ ᓇᒻᒥᓂᖃᖅᑐᓄᖓᔪᓄᑦ 
ᐃᒪᐃᓕᓯᒪᓂᑰᓪᓗᑎ ᐱᕙᓪᓕᐊᑎᑕᐅᓂᕆᔭᖏᓐᓄᑦ ᐊᑭᖏᓐᓄᑦ ᖃᓄᐃᓂᕆᔭᖏᓐᓄᑦ ᐊᒻᒪ 
ᖃᓄᐃᓂᐊᕈᑎᑦᓴᖏᓐᓄᑦ ᐃᓕᖓᔪᑦ ᐃᓚᒋᐊᕈᑎᓄᑦ ᐃᓪᓗᓂᑦ ᐃᓄᐃᓴᑦᓴᓗᐊᕐᑐᓄᑦ. 
 
ᐅᖃᐅᓯᖃᕕᒋᓗᐊᕈᒪᓪᔭᓐᓇᒍᓗ, ᑐᑭᓯᔭᐅᒍᓐᓇᓂᐊᕋᓂᓗ ᑕᒪᐃᑎᒍᑦ ᖃᓄᐃᑑᓂᕆᔭᖏᓐᓄᑦ. 
ᑐᑭᓯᔭᐅᒍᓐᓇᓂᐊᕋᑦᑎᑦ ᐊᑭᑭᑦᑑᒋᐊᖏᓐᓄᑦ ᐃᓗᐃᑦ, ᑭᓯᐊᓂᓗ ᐊᑭᑭᑦᑐᐃᑦ ᐃᓪᓗᐃᑦ ᐃᓚᖓᓐᓂ ᐃᒻᒪᖃᓗ 
ᐱᑦᑕᓯᐊᖅᓯᒪᖏᑦᑐᐃᑦ ᓴᓇᓯᒪᓂᕆᔭᖏᓐᓄᑦ, ᐃᓚᖓᓐᓂᓪᓗ ᐊᑭᑐᓗᐊᕐᓱᑎ ᐅᖂᓴᕈᑎᒋᔭᖏᓐᓄᑦ. ᑕᐃᒪᐃᒧ,ᑦ 
ᐃᓱᒪᒋᑦᓱᒋᑦ ᐊᑭᒋᔭᖏᓐᓄᑦ ᖃᓄᐃᑑᓂᕆᔭᖏᓐᓄ ᐃᓕᖓᔪᐃᑦ ᐊᑭᒋᔭᖏᓐᓄᑦ ᑖᒃᑯᓇᓂ ᐃᓪᓗᓂ ᐅᕝᕙᓗ 
ᐊᑑᑎᖃᖃ ᑕᒪᐃᓄᑦ ᐃᓪᓗᑐᐊᖑᖏᑦᑐᒧᑦ, ᐃᒪᐃᑦᑐᓄ ᐅᖂᓴᐅᑎᒋᔭᖏᓐᓄᑦ ᐊᑭᖏᓐᓄ? ᖁᔭᓐᓇᒦᒃ.. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᕐᕚᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐃᓕᖓᔪᖅ ᑕᒪᐃᓄᑦ. ᐱᓇᓱᐊᕈᓗᐊᕐᑐᒍᓪᓕ 
ᖃᓄᖅᑑᕆᐊᕐᓗᑎᒍᑦ ᖃᓄᑎᒋᓗ ᐳᖅᑐᓯᒪᔪᓂ ᐊᑑᑎᒍᓐᓇᓂᕆᔭᖏᓐᓄᑦ ᐃᓗᐊᓂ ᐃᓱᓕᑦᓯᒪᔪᖃᕐᑐᓂ ᐱᖅᔪᐊᓄᑦ 
ᑮᓇᐅᔭᓄᑦ ᑎᑭᐸᑦᑐᓄᑦ ᑕᐃᒪᑦᑕᐅᖅᓗ, ᐃᓕᑕᖅᓯᓯᒪᓪᓗᑕ ᐳᖅᑐᓯᒪᔪᓂ ᐊᐅᓚᓂᕆᔭᖏᓐᓄᑦ ᐊᑭᖏᓐᓂ ᐅᑯᓄᐊ  

ᐊᐅᓚᓂᕆᔭᖏᑦᓄᑦ ᐃᓪᓘᑉ ᓄᓇᕗᒥ ᑲᑎᒪᔨᓗ ᐅᖃᐅᓯᕆᖃᐅᑦᓱᓂᒋᑦ. ᑕᐃᒪᐃᒧ, ᐱᓇᓱᐊᕈᒪᒐᓗᐊᕐᑐᒍ 
ᐃᒪᐃᑐᕈᕐᑎᓪᓗᒋᑦ ᐊᑭᖏᓐᓄ-ᐱᐅᖅᓱᐊᕋᓱᓐᓂ ᑕᐃᒪᐃᓕᖓᓂᐊᕐᓗᑎ ᐅᑯᓄᖓ ᐃᓪᓗᓂ ᓇᒻᒥᓂᖃᖅᑐᓄ ᐅᕝᕙᓗ 
ᐊᑐᖅᑐᐊᖅᑐᓄᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᑦᓯᕙᐅᑕ. ᑕᐃᒪᖓᓂ ᓴᕿᓚᐅᖅᓯᒪᒻᒪᓂ ᓄᓇᕗᑦ, ᐱᑕᖃᖅᓯᒪᑦᓱᓂ ᖃᑦᓯᓄᑦ 
ᐃᖃᓇᐃᔮᑦᓴᓄᑦ ᓴᕿᑎᑕᐅᓯᒪᔪᓂ ᐅᑯᑎᒎᓐᓇ ᓄᓇᕗᑎᒍᑦ, ᐱᓗᐊᖅᑐᒥ ᓄᑦᑎᑎᖅᕕᐅᔪᐃᑦ ᓄᓇᓕᐅᔪᐃᑦ. 
 
ᐱᑕᓕᒋᐊᓪᓚᐅᑦᓱᓂ ᐊᒥᓱᓂ ᐃᓄᖕᓂ ᐱᓕᕆᔪᓂ ᒫᓐᓇᐅᔪᖅ ᐃᒪᐃᒍᒪᔪᑦᓴᐅᔪᓂ ᓇᒻᒥᓂᖃᕈᒪᔪᓂ ᐃᓪᓗᒥ 
ᐃᒻᒪᖃ ᓂᐅᕕᐊᑦᓴᕆᕈᓐᓇᒍᓂᐅᒃ. ᖃᓄᖅᑑᒍᓐᓇᖀᑦ, ᐃᓚᒋᔭᐅᓂᐊᕐᓗᓂ ᑖᒃᑯᓇᓂ ᐅᖃᖃᑎᒌᓐᓂᐅᔪᓂ, 
ᕿᓈᓂᖃᕐᓗᑎ ᐃᑲᔪᕈᑎᑦᓴᕆᔭᖏᓐᓄᑦ ᐅᑯᓄᖓ ᐃᓪᓗᒥ ᓇᒻᒥᓂᖃᖅᑐᐃᑦ ᓇᑉᐸᖏᓐᓄᑦ ᐊᑭᓖᓗᑎ 
ᓇᑉᐸᖏᑦᑕᐅᖅ ᐃᓪᓗᓕᕆᔨᑯᓐᓄᑦ. 
 
ᐊᐱᖁᑎᖃᔾᔭᖏᑦᑐᖓᓕ, ᐃᓪᓗᒥ ᓇᒻᒥᓂᖃᖅᑐᓄ ᐃᒪᐃᒻᒪ 100ᐳᓴᑎᐅᓯᒪᓪᓗᑎ ᐅᑯᑎᒎᓐᓇ ᐃᓪᓗᓕᕆᔨᑯᑎᒍᑦ, 
ᑭᓯᒥᑕᐅᖅ ᐃᒻᒪᖃ ᓇᑉᐸᖏᑦ ᐅᕝᕙᓗ ᖃᓄᑭᐊᖅ, ᑕᐃᒪᐃᒧᑦ ᐃᒪᐃᒻᒪ ᐊᑭᓕᐅᑎᒋᔭᖏᓐᓄᑦ 
ᐊᑉᐸᓯᖕᓂᕐᓴᐅᓂᐊᕐᒪᑕ ᐅᕝᕙᓗ ᐊᑑᑎᖃᓂᕐᓴᐅᓂᐊᕐᓱᑎ ᑕᕿᑕᒫᖅᓯᐅᑎᖏᑎᒍᑦ ᐃᒪᐃᒍᓐᓇᓂᐊᕐᓱᑎ ᐃᓪᓗᒥ 
ᓇᒻᒥᓂᖃᖅᑐᓄᑦ ᐱᓕᑦᓯᓂᐊᖅᓱᑎ ᓇᓕᒧᑎᓂᐊᕐᓱᑎ, ᐃᒪᐃᑐᑎᑐᑦ ᐃᓚᒋᓗᒋᑦ ᐃᓪᓗᒥ ᓇᒻᒥᓂᖃᖅᑐᐃᑦ 
ᓴᕿᑎᑦᓯᓂᐊᕐᒪᑕ ᐃᓚᒋᐊᕈᑎᓄᑦ ᓴᓂᐊᓂ ᒫᓐᓇᐅᔪᖅ ᐃᓪᓗᑭᑦᓱᖅᓂᐅᔪᓄᑦ. 
 
ᑐᑭᒋᒋᐊᑲᓂᖅᑕᖓᓄᑦ, ᐊᒥᓱᒋᐊᑲᓐᓃᑦ ᐃᓄᐃᑦ ᐱᓕᕆᔪᐃᑦ ᐅᓪᓗᒥᐅᓕᖅᑐᓄᑦ ᑮᓇᐅᔾᔭᓴᖅᓂᐅᔪᓄᑦ 
ᐱᔪᓐᓇᓂᐊᕐᒪᑕᓗ ᐊᑭᓕᐅᑎᖏᓐᓄ ᓇᑉᐸᖏᓐᓄ ᖃᓄᐃᒋᐊᖃᓂᐅᔪᓄᑦ ᒫᓐᓇᐅᔪᖅ. ᑭᖑᓪᓕᖅᓗ, 
ᐃᒪᐃᒍᓐᓇᓂᐊᕐᒪᑕ ᖁᕕᐊᒋᔭᖃᓂᐊᕐᒪᑕ ᐃᓪᓗᒥ ᓇᒻᒥᓂᖃᕆᐊᒧᑦ, ᓱᓕᒃᑲᓂᖅᑕᐅ, ᐃᒪᐃᒻᒪᓪᓗ ᐃᓪᓗ 
ᓴᓇᔭᐅᑦᓱᓂ ᓇᒻᒥᓂᖃᓂᐊᖅᑐᒧ, ᓄᑖᖅ ᐃᓪᓗᒥ ᓇᒻᒥᓂᖃᖅᑐ ᐱᔾᔪᑎᒋᑦᓱᒍᓪᓗ ᓇᒻᒥᓂᕆᓂᐊᖅᒪᐅᒃ 
ᐱᔪᓐᓇᓂᐊᕐᓱᓂᓗ ᑕᒪᐃᑎᒍᑦ ᐃᑉᐱᒋᑦᓯᐊᓂᐊᕐᓗᓂᐅ ᐊᒻᒪ ᐊᐅᓚᓂᖃᑎᓯᐊᕐᓗᒍ ᐱᔾᔪᑎᒋᑦᓱᓂᐅ ᐃᒻᒪᖃᓕ 
ᓴᓇᑦᓯᐊᓂᖏᑉᐸᐅᒃ ᐱᑦᑕᓯᐊᓂᖏᑦᓱᓂ, ᐊᑭᓖᒋᐊᑲᓂᕋᔭᖅᑐ ᐅᖅᓱᐊᓗᖃᑎᑦᓯᓂᐊᓄᑦ ᓯᐊᕈᒋᐊᖑᓕᕈᓂ. 
 
ᑕᐃᒪᐃᒧ, ᖃᓄᐃᑑᓂᕆᔭᖏᓐᓄᑦ ᑕᒪᒃᑯᓇᓂ, ᐅᑯᓄᖓᑑᖏᑦᑐ ᖃᓄᐃᑑᓂᕆᔭᖏᓐᓄᑦ, ᑭᓯᒥᑦᑕᐅᖅ ᐃᓚᒌᖑᔪᓂ 
ᖃᓄᐃᓐᓂᕆᔭᖏᓐᓄ ᐃᓕᖓᔪᓂ ᐱᔾᔪᑎᒋᑦᓱᒍᓗ ᖃᐅᔨᒪᒐᒪ ᑕᑯᓯᒪᓂᑰᓪᓗᖓ ᐃᓪᓗᒥ ᓇᒻᒥᓂᖃᖅᑐᒥ ᐅᓪᓗᒥᐅᔪᖅ 
ᑐᖔᒍᑦ 25-30ᓄᑦ ᐊᕐᕌᒍᓄᑦ. ᐃᓱᒪᒋᑦᓱᒍ ᒥᑦᓴᐅᓯᓗᒋᑦ 25ᓄᑦ ᐊᕐᕌᒍᓄᑦ, ᐃᓪᓗᓗ ᓱᓕ ᐱᐅᔫᑦᓱᓂ 
ᖃᓄᐃᑑᓂᕆᔭᖓᓄᑦ, ᐱᐅᑦᓯᐊᖅᑐ ᖃᓄᐃᑑᓂᕆᔭᖓᓄᑦ. ᑕᒪᖅᒥᒐᓚᓪᓗ ᑖᒃᑯᓇᓂ ᐱᔾᔪᑎᒋᔭᖓ ᐃᒪᐃᑕᐅᓯᒪᓂᑰᓪᓗᑎ 
ᐱᑦᑕᓯᐊᖅᑕᐅᓪᓗᑎ ᖃᓄᐃᓂᕆᔭᖏᓐᓄᑦ, ᐃᑉᐱᒋᔭᐅᑦᓯᐊᖅᓯᒪᓂᕆᔭᖏᓐᓄᑦ, ᐱᓕᕆᔭᖃᑦᓯᐊᖅᓯᒪᓂᕆᔭᖏᓐᓄᓪᓗ 
ᑕᒪᑐᒧᖓ. ᐅᖃᐅᓯᕆᔭᒃᑲ ᐃᓕᑦᓯᖕᓄ ᐃᒪᐃᒻᒪ ᐱᑕᖃᓂᐊᕐᓂᖏᓄᑦ ᐊᒥᓱᓂ ᐃᓪᓗᒥ ᓇᒻᒥᓂᖃᖅᑐᓂ, ᑭᓯᐊᓂ 
ᐊᑭᓕᖅᓱᐃᔪᓐᓇᕋᑎᑦ ᐳᖅᑐᔪᓂ ᐊᑭᒋᔭᖏᓐᓄᑦ ᐊᑭᓕᐅᑎᑦᓴᕆᔭᖏᓐᓄᑦ ᒫᓐᓇᐅᔪᖅ ᐅᑯᓇᖓ ᐃᓪᓗᒥ ᓇᒻᒥᓂᖃᖅᑐᓄᑦ 
ᐊᒻᒪᓗᑦᑕᐅᖅ ᒐᕙᒪ ᐃᖃᓇᐃᔭᖅᑎᖏᑦᑕ ᐃᓪᓗᖁᑎᒋᔭᖏᑦᑕᐅᖅ. ᐃᓱᒪᒋᐊᕈᓐᓇᖅᑮᑦ ᕿᒥᕐᕈᒋᐊᓪᓗᑎᑦ ᓄᑕᒥᒃ 
ᐊᖏᕐᕋᐅᔪᒥᒃ ᓂᐅᕕᖅᑕᐅᑎᑦᑎᓇᓱᐊᕐᓗᑎᒃ ᐊᑭᑐᓗᐊᖏᑦᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓪᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐅᖃᐅᓯᑦᑎᐊᕙᐅᔪᖅ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ. 
ᐅᑯᓇᓐᖓᑦ ᐃᓪᓗᓕᕆᔨᔾᔪᐊᒃᑯᑎᒍᓪᓕ, ᐊᑲᐅᓈᕐᓂᖓᒎᑐᐃᓐᓇᖅᑐᖅ. ᒫᓐᓇᐅᔪᖅ ᑕᑯᓐᓇᒐᕋᕆᒋᐊᓪᓗᒍ 
ᒪᓕᒐᓕᐅᖅᑎ ᖃᐅᔨᒪᒻᒪᑦ, ᐊᒻᒪᓗ ᒪᓕᒐᓕᐅᖅᑎᓕᒫᑦ ᖃᐅᔨᒪᒻᒪᑦ ᐃᓪᓗᖃᑦᑎᐅᔪᖅ ᓇᒻᒥᓂᖅᑖᕐᐸᓪᓕᐊᓂᒃᑯᑦ 
ᐃᓱᒪᒋᔭᕗᑦ ᐊᑐᐃᓐᓇᖃᑦᑎᑦᑎᒍᓐᓇᕐᓂᐊᕐᓂᖓᓂᑦ ᐃᓚᖓᒍᑦ ᐃᓱᒪᒋᒋᐊᕋᒃᓴᐅᔪᓄᑦ ᐃᓚᒃᑲᓐᓂᖏᒍᑦ 
ᓇᒻᒥᓂᖃᓐᓂᐅᑉ ᑕᒪᒃᑯᓄᖓ ᓄᓇᖃᑦᑎᐅᔪᓄᑦ ᓄᓇᕗᒻᒥ. 
 
ᑕᒪᓐᓇ ᐊᐅᓚᓂᖃᑦᑎᐊᓕᖅᑲ ᐱᓕᕆᓂᐅᔪᖅ, ᐱᕕᖃᕋᑦᑕ ᖃᐅᔨᓴᕆᐊᖓᓂᑦ ᐊᒻᒪᓗ ᐊᑐᕈᓐᓃᑎᑦᑎᓗᑕ 
ᐃᓚᖏᓐᓂᑦ ᐊᑭᑐᔪᓄᑦ ᐱᖁᑎᑎᒍᑦ ᑕᒪᒃᑯᓄᖓᐅᒐᓗᐊᖅᑲᑦ ᑭᖑᕝᕖᖅᑕᐅᔭᕆᐊᓖᑦ ᐃᓗᖁᑎᒋᔭᐅᔪᑦ 
ᐊᐅᓛᖅᑎᕆᓗᓂ ᐊᓯᐊᓄᑦ ᐊᑦᔨᒋᖏᑕᖓᓄᑦ ᓇᒻᒥᓂᖅᑖᓂᒃᑯᑦ ᐊᖏᕐᕋᐅᔪᒥᒃ. 

ᑕᒪᓐᓇ ᓱᓕ ᐅᖓᓯᑦᑑᕗᖅ ᓱᓕ ᑭᓯᐊᓂ ᐅᖃᕋᑖᕋᒪ ᐃᒃᓯᕙᐅᑖᖅ, ᐃᓕᑕᕆᔭᕋ ᐱᒻᒪᕆᐅᓂᖓ ᒪᓕᒐᓕᐅᖅᑎᐅᑉ 
ᐅᖃᐅᓯᕆᔭᖏᑦ ᐊᒻᒪᓗ ᐱᓗᐊᖅᑐᒥᒃ ᒪᑐᒥᖓ ᐱᑕᖃᑐᐃᓐᓇᕆᐊᖃᓐᓂᖓᓂᒃ ᐊᖏᓪᓕᒋᐊᖅᓯᒪᔪᒥᒃ 
ᓇᒻᒥᓂᖃᕐᓂᕐᒧᑦ ᐊᖏᕐᕋᖃᓐᓂᖅ, ᐱᓕᕆᐊᖑᓂᖓ ᐅᖓᕙᕆᐊᓪᓗᒍ, ᑕᐃᒪᓐᓇᒐᓚᒃ 
ᑕᒪᐅᓇᑎᒍᑦ ᑕᐃᓐᓇᐅᓚᐅᖅᑑ ᓇᒻᒥᓂᖅᑖᕈᒪᔪᑦ ᐱᓕᕆᓂᐅᓚᐅᖅᓯᒪᔪᖅ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒥᐊᒃᑯᒋᔭᓐᓄᑦ 25 ᓯᑲᓐᔅᒧᑦ, ᐅᖃᖅᑮᑦ ᐃᒫᒃ 
ᐱᖃᓯᐊᔾᔨᒋᐊᖓᓂᑦ ᐱᓕᕆᔨᐅᑲᐃᓐᓇᖅᑐᓄᑦ, ᓴᓇᔭᐅᓂᖏᑎᒍᑦ ᐊᑦᑕᐃᓃᑦ, ᐊᑭᑐᓗᐊᖏᑦᑐᑦ ᐃᓪᓗᐃᑦ 
ᓴᓇᔭᐅᓯᒪᔪᑦ ᑖᒃᑯᓇᓐᖓᑦ ᐊᒻᒪᓗ ᐅᑯᓄᖓ ᓄᓇᕗᒻᒥᐅᓄᑦ. ᑕᐃᒫᒃ ᑐᑭᖃᕋᓱᐊᖅᑮ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓪᓗᒃ. ᒥᓂᒡᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ `: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᒪᓐᓇ ᑐᑭᓯᕙᓪᓚᐃᒐᒃᑯ 
ᓇᓕᐊᓐᓄᑐᐃᓐᓈᖓᒍᓐᓇᕋᑦᑕ ᕿᒥᕐᕈᓂᐊᕐᕈᑦᑕ ᖃᓄᐃᑦᑐᑐᐃᓐᓇᕐᓂᒃ ᐱᓕᕆᐊᓂᑦ ᐊᖏᓪᓕᒋᐊᖅᓯᒐᔭᖅᑐᓂᒃ 
ᐊᑐᐃᓐᓇᐅᑎᑕᔪᓂᑦ ᐃᓄᓐᓄᑦ ᐃᓪᓗᑖᕋᓱᐊᕐᓂᒃᑯ ᓇᒻᒥᓂᖅᓴᒧᑦ. 
 
ᐃᓕᑕᕆᓗᒍ ᐱᔪᒥᓇᕐᓂᖅᓴᐅᓕᕐᓂᐊᕐᒪᑦ ᐊᐅᓚᔾᔭᑦᑕᐅᓂᖓᒍᑦ, ᐊᓯᒃᑲᓐᓂᖏᒍᑦ ᐃᓪᓗᖃᑦᑎᑦᑎᓂᐊᕈᑎᒃ 
ᐱᑕᖃᕆᐊᖃᒻᒪᕆᒻᒪᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᕼᐊᕕᐅᔭ. 
 
Hᐊᕕᐅᔭ: ᖁᔭᓐᓇᒦᒃ. ᐅᕗᖓᕈᒪᑐᐃᓐᓇᖅᑐᖓ ᐱᓕᕆᓂᐅᔪᒧᑦ ᐸᕐᓇᐅᑎᑦ. ᐃᓚᒋᔭᖓ ᐱᔭᐅᔭᕆᐊᖃᓪᓚᕆᑦᑐᑦ 
ᑕᕝᕙᓃᑦᑐᑦ ᒪᑉᐱᑦᑐᒐᒥ 12-7, ᑲᔪᓯᔪᖅ ᖃᐅᔨᕙᓪᓕᐊᓂᐅᔪᒥᒃ ᐃᓗᖃᕐᓂᕐᒧᑦ ᐅᖃᐅᓯᐅᔪᓂᑦ. 
 
ᐅᖃᖅᑲᐅᒐᒪ ᐅᐊᑦᑎᐊᕈᑦᑎᐊᖅ ᐅᖃᐅᓯᖃᑦᑎᓪᓗᖓ ᐱᒋᐊᓕᖅᑐᑕ ᐅᑯᓂᖓ ᐊᐃᑉᐸᕇᓐᓂᒃ, ᐊᐃᑉᐸᕇᑑᒃ 
ᑲᑎᑎᑕᐅᒪᒐᑎᒃ, ᒪᕐᕉᓐᓂᒃ ᐃᓪᓗᖃᑦᑐᑎᒃ. ᑕᒪᓐᓇ ᐅᖃᐅᓯᐅᓯᒪᒻᒪᑦ ᐅᕙᓐᓄᑦ ᐊᒻᒪᓗ ᐃᓄᐃᑦ ᐅᖃᖃᑦᑕᖅᑐᑎᒃ 
ᐊᑯᓂᐊᓗ ᐃᓚᖏᑦ ᐅᑕᖅᑭᖃᑦᑕᕐᒪᑕ ᐃᓪᓗᑖᕋᓱᐊᖅᑐᐃᑦ ᐊᒻᒪᓗ ᑖᒃᑯᐊ ᐊᐃᑉᐸᕇᒃ ᑲᑎᓐᖓᓕᖅᑑᒃ ᑕᖅᑭᓂᐅᒃ 
6-ᓂᑦ ᐅᖓᑖᓄᓪᓗᑭᐊᖅ, ᐊᕐᕌᒍᑲᓴᒥᖅᑲᐃ, ᐃᓪᓗᖃᑦᑐᐃᓐᓇᐅᓪᓗᑎᓪᓗ. 
 
ᐱᑕᖃᖅᑭᑖ ᐊᑐᐊᒐᕐᒥᒃ ᑕᒪᒃᑯᐊ ᐊᐃᑉᐸᕇᑦᑐᑦ ᑲᑎᑎᑕᐅᓯᒪᓇᑎᒃ ᑲᑎᓐᖓᔪᐃᑦ ᐊᑯᓂᒥᒃ 6-ᓂ ᑕᖅᑭᓄᑦ 
ᐅᖓᑖᓄᓪᓗᑭᐊᖅ, ᐊᕐᕌᒍᒧᖅᑲᐃ, ᐃᓪᓗᒥᓂ ᑐᓂᓯᖃᑦᑕᕐᓗᑎᒃ. ᖃᐅᔨᒪᖏᑦᑐᖓ, ᐋᖅᑭᒃᓯᒋᐊᖃᑦᑐᒍᑦ 
ᖃᓄᖅᑑᕈᑎᒃᓴᒥᒃ ᐱᓕᕆᐊᕆᔪᓐᓇᑕᖅᑎᓐᓄ ᓯᕗᓂᑦᑎᓂ, ᐅᖃᖅᑲᐅᒐᒪᐃᓛᒃ, ᐊᒥᓱᓂᒃ ᐃᓄᓐᓂᑦ 
ᐅᑕᖅᑭᔨᐊᖃᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᕐᓕ ᓄᓇᓕᓐᓂ ᐃᓪᓗᓕᕆᔨᒃᑯᑦ ᐊᑐᐊᒐᖃᑦᑐᑦ 
ᑕᒪᑐᒧᖓ ᐱᔪᓐᓇᕐᓂᖃᑦᑐᑎᒃ ᐊᒻᒪᓗ ᐃᓱᒫᓗᒋᔭᐅᒍᓂ ᒪᓕᒐᓕᐅᖅᑎ ᐃᓱᒪᒻᒪᑦ, ᐃᓪᓗᓕᕆᔨᔾᔪᐊᒃᑯᑦ 
ᑕᑯᒋᐊᕋᔭᑉᐳᑦ ᑕᒪᑐᒥᖓ ᐊᒻᒪᓗ ᖃᓄᐃᓕᖓᔭᐅᓂᒃᓴᖓᓂᒃ ᓇᓗᓇᐃᖅᓯᓗᑎᒃ ᐃᓪᓗᓕᕆᔨᒃᑯ ᑲᑎᒪᔨᖏᓐᓄᑦ 
ᖃᓄᖅ ᐊᐅᓚᑕᐅᒋᐊᖃᒻᒪᖔᑕ. ᖃᐅᔨᒪᖏᑦᑐᖓ ᑕᐃᒪᐃᒐᔪᒻᒪᖔᖅ ᓄᓇᕗᓕᒫᒥ ᐅᕝᕙᓗ ᑖᒃᓱᒪ ᒪᓕᒐᓕᐅᖅᑎᔫᑉ 
ᓄᓇᖓᓂ ᑕᑯᒃᓱᓇᓗᐊᖅᑲ, ᑭᓯᐊᓂ ᕿᒥᕐᕈᒋᐊᕐᓂᐊᖅᑲᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐱᑕᖃᖅᑭᑦ ᓱᓕ ᐅᖃᐅᓯᒃᓴᓐᓂᑦ ᐱᐊᓂᒃᐲᑦ? ᕼᐊᕕᐅᔭ. 
 
Hᐊᕕᐅᔭᖅ: ᖁᔭᓐᓇᒦᒃ, ᓱᒃᑲᓕᓗᐊᓕᕋᒪᖃᐃ, ᓄᓇᓕᓐᓂ ᐃᓪᓗᓕᕆᔨᒃᑯᑦ ᖃᐅᔨᒪᔪᑦ ᑕᒪᒃᓱᒥᖓ. ᐊᑐᕐᓗᒋᑦ 
ᑕᒪᒃᑯᐊ ᐃᓱᒪᓗᒍᑕᐅᔪᑦ ᑭᒡᒐᖅᑐᖅᑕᒪ ᓴᖅᑭᖃᑦᑕᕐᓯᒪᔭᖏᑦ ᐊᑐᐊᒐᖃᓐᖏᒻᒪᑕ ᐃᓪᓗᓕᕆᓂᕐᒧᑦ. 
ᖃᐅᔨᒍᒪᒐᓗᐊᖅᑐᖓ ᐃᓪᓗᓕᕆᔨᕐᔪᐊᒃᑯᑦ ᖃᓄᐃᓕᕈᓐᓇᕐᒪᖔᑕ. ᑕᐃᒪᓕ ᐃᓱᒪᔪᖓ ᓄᓇᓕᓐᓂ ᐃᓪᓗᓕᕆᔨᒃᑯᑦ 
ᑕᒪᒃᓱᒥᖓ ᖃᐅᔨᒪᕙᓪᓚᐃᒻᒪᑕ, ᑭᓯᐊᓂᓕ ᖃᓄᐃᓕᐅᓗᐊᓐᖏᒻᒪᑕ. ᑕᒪᓐᓇ ᑕᐃᒪᒃ ᐅᓪᓗᒥ ᓴᖅᑭᕋᓱᐊᖅᐸᕋ. 
ᐃᑲᔪᕈᓐᓇᕐᒪᖔᑕ ᐊᒻᒪᓗ ᐊᑐᕈᓐᓂᕐᓗᒋᑦ ᓯᕗᓂᑦᑎᓐᓂᒃ ᐊᑐᖅᑕᐅᔪᓐᓇᖅᑐᑦ. 
 
ᑐᑭᓯᔪᓐᓇᕋᓗᐊᖅᑐᖓ ᐃᓚᖏᓐᓂᒃ ᒪᑯᐊ ᐊᐃᒃᐸᕆᖑᔪᖅ ᕿᑐᕐᖓᒐᓚᖃᖅᐸᑕ ᐊᒻᒪᓗ ᒪᕐᕈᓐᓂᒃ ᐃᓪᓗᖃᖅᑐᑎᒃ. 
ᑕᐃᒃᑯᐊ ᓱᕈᓯᐅᔪᑦ ᑲᑎᒃᑕᐅᓪᓗᑎᒃ ᑕᐃᒃᑯᐊ ᐃᓚᖏᓐᓂᒃ ᐊᑐᕐᓂᖏᓐᓄᑦ. ᑕᒪᓐᓇ ᑕᐃᒪᐃᒻᒪᑦ. ᑕᒪᓐᓇ 
ᓴᖅᑭᑕᐅᒻᒪᑦ, ᑭᒡᒐᖅᑐᖅᑕᒃᑲ ᐅᕙᓐᓄ ᐅᖃᖃᑦᑕᕐᒪᑕ, ᐃᓪᓗᓕᕆᔨᕐᔪᐊᒃᑯᑦ ᖃᓄᐃᓕᔪᓐᓇᖅᐸᑦᒃ? ᐊᑯᓂᒧᑦ 
ᐊᑐᐊᒐᖃᖅᐸᑦ ᐃᑲᔪᕈᑎᒃᓴᖏᓐᓂᒃ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓄ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᐅᐊᑦᑎᐊᕈ ᐅᖃᖅᑲᐅᒐᒪ ᑕᒪᓐᓇ ᐅᕙᓐᓄᑦ 
ᐅᖃᐅᓯᕆᔭᐅᓚᕐᓯᒪᓐᖏᑦᑐᖅ, ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓂᒃ ᖁᕐᓗᖅᑐᒥ. ᑕᒪᓐᓇ ᐃᓱᒪᓗᒍᑕᐅᑉᐸᑦ, 
ᑕᐃᒃᑯᐊ ᐊᓪᓚᕝᕕᕗᑦ ᖃᐅᔨᒋᐊᖅᑎᓚᖅᐸᒃᑲ, ᐅᕝᕙᓘᓐᓃᑦ ᖃᐅᔨᒪᓂᐊᓕᖅᑐᒍᑦ ᒪᓕᒐᓕᐅᖅᑎᐅᑉ 
ᐅᖃᐅᓯᕆᓯᒪᔭᖓᓂ ᖃᓄᐃᓕᐅᕈᓐᓇᕐᒪᖔᑕ. 
 
ᐅᐱᒋᔭᐅᔭᕆᐊᖃᕐᒥᔪᖅ ᐃᒃᓯᕙᐅᑕᖅ, ᑕᒪᓐᓇ ᐊᑐᖅᑐᐊᖅᑐᓄᑦ ᐊᖏᕐᕋᕆᔭᐅᔪᓄᑦ ᒪᓕᒐᖅ ᓴᐳᔾᔨᓯᒪᓂᖃᖅᑐᖅ 
ᐊᑐᖅᑐᐊᖅᑐᓂᒃ ᑭᒃᑯᑐᐃᓐᓇᐃᑦ ᐃᓪᓗᖏᓐᓂᑦᑐᓂᒃ. ᑕᒪᓐᓇ ᒪᓕᒐᖅ ᒪᓕᒃᑕᕆᐊᖃᕋᑦᑎᑐᒍᑦ. ᑕᕝᕙᓂᑦᑎᐊᕐᒪᑕ 
ᐃᒪᐃᑦᑐᓂᒃ ᖃᐅᔨᒃᑲᐃᓂᕐᒧᑦ, ᐊᓯᖏᓐᓂ ᑲᒪᓂᕐᒧᑦ ᐊᓯᖏᓐᓄᑦ ᒪᓕᒋᐊᖃᖅᑕᑎᓐᓄᒃ ᐃᓪᓗᒥᒃ 
ᐊᑐᖅᑐᐊᖅᑐᖁᑎᑦᑎᓐᓄᑦ. ᓄᓇᓕᓐᓂ ᐃᓪᓗᓕᕆᔨᒃᑯᑦ ᒪᓕᒋᐊᖃᕐᒪᑕ ᑕᒪᒃᑯᓂᖓ. ᑕᒪᓐᓇ ᐅᖃᓚᐅᖅᑐᒍ, 
ᖃᐅᔨᒋᐊᕐᓂᐊᖅᐳᒍ ᖃᓄᖅ ᑕᒪᓐᓇ ᐊᖅᑭᒋᐊᖅᑕᐅᔪᓐᓇᕐᒪᖔᖅ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᖕ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ ᐃᕝᕕᑦ ᑭᒡᒍᓯᖓᓄᑦ (ᑐᓴᔨᑎᒍᑦ 
ᐃᓱᓕᑦᑐᖅ). ᑕᒪᓐᓇ ᕿᒥᕐᕈᓂᐊᖅᑕᕗᑦ ᖃᓄᐃᓕᔪᓐᓇᕐᒪᖔᑦᑕ. ᐊᓯᐊᓄᑲᓐᓂᖓᕐᓗᖓ, ᐃᖅᑲᓇᐃᔭᖅᑎᓄᑦ 
ᐃᓪᓗᓕᕆᓂᕐᒧᑦ, ᑐᑭᓯᒋᐊᕈᑎᒃᓴᐅᔪᖅ ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑐᓄᑦ ᓄᓇᓕᓐᓂ ᐃᖅᑲᓇᐃᔭᖅᑖᕐᕕᐅᓯᒪᔪᓂ 
ᓱᒻᒪ ᐅᓪᓗᒥᐅᔪᖅ ᑕᐃᒪᐃᓕᖓᒻᒪᖓᑕ. 
  
ᓱᓕᓚᒃ, ᐅᒃᑐᑎᒋᓗᒍ ᖁᕐᓗᖅᑐᖅ, ᖁᕐᓗᖅᑐᑐᐃᓐᓇᐅᔪᒃᓴᐅᖏᑦᑐᖅ, ᐊᓯᖏᓪᓗᖃᐃ ᓄᓇᓕᐅᔪᑦ 
ᐃᖅᑲᓇᐃᔭᖅᑕᕐᕕᐅᓯᒪᔪᑦ, ᐃᓪᓗᑭᕐᓴᓚᐅᕐᒪᑕ ᐃᖅᑲᓇᐃᔭᖅᑎᖏᓐᓄᑦ. ᐃᓪᓗᑭᕐᓱᓂᖏᓐᓄᒃ ᑕᐃᒃᑯᐊ 
ᐃᖅᑲᓇᐃᔭᖑᔪᑦ ᐃᓐᓄᒍᓐᓇᓚᐅᓐᖏᒻᒪᑕ. ᑐᓴᖅᑎᑦᑎᒋᐊᑲᓐᓂᑐᐃᓐᓇᕐᓗᖓ ᒫᓐᓇ ᖃᓄᐃᓕᖅᐱᓯ? ᖃᓄᖅ 
ᐸᓐᓇᒃᓯᒪᕙ ᖃᐅᔨᒪᑦᑎᐊᕐᓂᐊᕋᑦᑕ ᑕᒪᒃᑯᐊ ᐃᖅᑲᓇᐃᔭᖑᔪᑦ ᐃᓐᓄᒍᓐᓇᕐᓂᐊᕐᒪᑕ ᑕᒪᒃᑯᓇᓂ ᓄᓇᓕᐅᔪᓂ? 
ᐱᓕᕆᕙᓪᓕᐊᓗᑕ ᑕᒪᒃᑯᐊ ᐱᔪᒪᔭᕗᑦ ᒪᓕᓪᓗᒋᑦ ᐃᓪᓗᖃᕆᐊᖃᕐᓂᖏᑦ ᐃᖅᑲᓇᐃᔭᓄᑦ ᐃᓐᓄᓪᓗᑎᒃ 
ᐃᖅᑲᓇᐃᔭᖅᑕᕐᕕᐅᓯᒪᔪᓂᒃ? ᖁᔭᓐᓇᒦᒃ. ᐃᒃᓯᕙᐅᑕᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕼᐊᕕᐅᔭᖅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᖅ ᖃᐅᔨᒪᒻᒪᑦ ᐊᕐᕋᓂᐅᔪᖅ, 
ᐃᓪᓗᓕᕆᔨᕐᔪᐊᒃᑯᑦ ᐊᒃᓱᕈᕆᐊᓚᓚᐅᕐᒪᑕ ᓴᖅᑭᓇᓱᐊᕐᓂᕐᒧᑦ ᐃᓪᓗᓂ ᑲᑎᓐᖓᔪᓂᒃ ᑐᕌᖓᔪᓂᒃ ᓄᓇᓕᓐᓄ 
ᐃᖅᑲᓇᐃᔭᖅᑕᕐᕕᐅᓯᒪᔪᓄᑦ ᑕᒪᒃᑯᐊ ᑭᓐᖑᒪᔭᐅᓂᖏᑦ ᐱᔭᐅᓂᐊᕐᓗᑎᒃ ᑕᕝᕙᓂ. 
 
ᖃᐅᔨᓴᕐᓂᕐᒧᑐᐃᓐᓇᖅ ᑕᐅᕗᖓᓕᒪᖅ ᐱᔭᐅᔪᒪᔪᓂ ᐊᑭᓕᓇᓱᐊᓂᕐᒧᑦ ᐃᓚᖏᓐᓄᒃ 
ᐊᔪᕐᓇᖏᑦᑐᐃᓐᓇᕆᐊᖃᖅᑐᒧᑦ ᐋᖅᑭᒍᑕᐅᔪᓐᓇᖅᑐᓄᑦ. ᐃᒪᐃᓐᓂᐊᖅᑐᒍᓪᓕ ᐃᓪᓗᓕᕆᔨᕐᔪᐊᑯᓐᓂᑦ 
ᐅᖃᖃᑎᒋᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᕕᒃᑐᕐᓯᒪᔪᓂ ᐊᓪᓚᕝᕕᖏᓐᓂᒃ ᑲᑐᑦᔨᖃᑎᒌᓇᓱᐊᕐᓗᑕ ᐱᔪᒪᔭᐅᔪᓂᒃ 
ᐊᒻᒪᓗ, ᑕᒪᒃᑯᐊ ᑭᓐᖑᒪᔭᐅᔪᑦ ᐱᓇᓱᐊᕐᓂᐊᕐᓗᒋᑦ ᐊᕐᕌᒍᒥ ᖃᐃᔪᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᖕ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑏᓗᒃᑲᓐᓂᖅ, ᐸᕐᓇᐅᑎᐅᔪᒥᑦ, 10-12, ᐱᑕᖃᖅᑯᒍᑦ ᐃᓚᖏᓐᓂ 
ᐱᓕᕆᐊᖑᔪᓂᑦ ᑕᕝᕙᓂ. ᑕᒪᓐᓇ ᑐᐊᕕᕐᓇᑐᒃᑯᑦ ᓴᓇᔭᐅᒋᐊᖃᕐᓂᖅ ᐅᕝᕙᓘᓐᓃᑦ ᐋᖅᑭᒋᐊᕐᓂᖅ ᐊᖏᕐᕋᓂᑦ 
ᐱᓕᕆᐊᖑᔪᑦ, ᑕᒪᓐᓇ ᖃᐅᔨᕙᓪᓚᐃᓂᓐᖏᓇᒃᑯᑦ ᑖᒃᑯᐊ ᕿᒥᕐᕈᐊᖅᑐᒋᑦ, ᑐᔅᓯᕋᖅᑐᖅ ᓇᒻᒥᓂᖅ 
ᑮᓇᐅᔭᖃᕆᐊᖃᖅᑳ ᑕᒪᒃᑯᓂᖓ ᐊᑐᕈᓐᓇᖅᓯᖁᓗᒍ ᐱᓕᕆᐊᖑᔪᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ, ᐃᒪᐃᑉᐳᖅ ᐱᔭᕆᐊᖃᕐᓂᖓᓄᑦ ᒪᓕᑦᑐᖅ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᔪᐊᓇᓯ ᐊᑯᒪᓕᒃ, ᑐᓐᖓᓱᖁᕙᕋ ᐳᓛᕐᕕᑎᓐᓄᑦ. ᒪᐃᔭᐅᔪᖅ 
ᐃᒃᐱᐊᕐᔪᒻᒥ. 
 
>>ᐸᑦᑕᑐᖅᑐᑦ 
 
ᑐᓐᖓᓱᒋᑦ ᐳᓛᕐᕕᑎᓐᓄᑦ. ᐊᑎᕐᓂᑦ ᐱᓯᒪᑦᑎᒍᓐᓃᕋᒪ. ᓅᑉᐸᓪᓕᐊᒍᓐᓇᓕᖅᑯᒍᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᓄᑦ. 
ᓄᑕᕋᖅ, ᒪᒥᐊᓇᖅ. 
 
ᓄᑕᕋᖅ (ᑐᓵᔨᑎᒍᑦ): ᓴᓂᓐᓃᑦᑐᖅ ᐊᒡᒐᓂ ᖁᒻᒧᐊᑎᖅᑲᐅᔭᕋᓗᐊᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
ᑲᔪᓯᓚᐅᓐᖏᓂᑦᑎᓐᓂ ᑮᓇᐅᔭᓄᑦ ᐊᑐᖅᑕᐅᔪᔅᓴᓄᑦ, ᒥᓂᔅᑕᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑕᕝᕙᓂ 
ᐊᐱᖅᓱᖅᑕᐅᕕᒻᒦᓐᓂᖏᓐᓂ, ᐊᐱᕆᔪᒪᕙᕋ. ᓄᓇᓕᓐᓂ ᓇᒥᑐᐃᓐᓇᖅ ᓄᓇᕗᒻᒥ, ᐃᓄᑐᖃᒃᑯᕕᒻᒥ 
ᐃᓪᓗᔅᓴᑕᕈᒪᔪᖃᕐᓂᖅᑲᑦ, ᓇᒧᓐᖓᕆᐊᖃᕋᔭᖅᑲᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᖃᐅᔨᑎᑦᑎᖄᕆᐊᖃᕋᔭᖅᑯᑦ ᖃᓄᐃᑦᑐᒥᑦ ᐃᓄᑐᖃᒃᑯᕕᒻᒥ 
ᐃᓪᓗᓴᒥᑦ ᐅᖃᐅᓯᖃᕐᒪᖔᑕ, ᐊᖏᓪᓕᕚᓪᓕᖅᓯᒪᔪᒥᑦ ᐅᕝᕙᓘᓐᓃᑦ ᑲᒪᒋᔭᐅᔭᕆᐊᖃᐃᓇᕐᓂᖏᓐᓄᑦ, ᑕᒪᓐᓇ 
ᑲᒪᔨᔭᐅᒐᔭᖅᑯ ᐋᖅᓂᐊᖃᓐᖏᑦᑐᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐃᓛᒃᑯᑦ ᐃᓪᓗᖃᕐᓂᕐᒥᑦ ᐃᓄᑐᖃᕐᓄᑦ ᑕᒪᓐᓇ 
ᑲᒪᒋᔭᐅᒐᔭᖅᑯᑦ ᐃᓪᓗᓕᕆᔨᕐᔪᐊᑯᓐᓄᑦ. ᑭᓯᐊᓂᓕ, ᐃᓪᓗᓕᕆᔨᕐᔪᐊᑯᓐᓄᑦ ᐅᐸᒍᑎᒍᓐᓇᑎᐊᖅᑯᑦ  

ᐃᖅᑲᓇᐃᔭᖃᑎᖃᕐᓂᐊᓗᑎᑦ ᑕᒪᒃᑯᐊ ᐱᔭᐅᔭᕆᐊᓖᑦ ᐋᖅᑭᒋᐊᕋᓱᓪᓗᒋᑦ ᐅᕝᕙᓘᓐᓃᑦ ᓄᓇᓕᐅᔪᖅ 
ᑐᔅᓯᕋᖅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᑎᕐᓂᑦ ᐱᓯᒪᑦᑎᒍᓐᓃᖅᑯᖓ. ᑲᔪᓯᓗᑕ ᑮᓇᐅᔭᐃᑦ 
ᐊᑐᖅᑕᐅᔪᔅᓴᓄᑦ. ᒪᑉᐱᖅᑐᒐᖅ 12-5, 12-6, ᑮᓇᐅᔭᐃᑦ ᐊᑐᖅᑕᐅᔪᔅᓴᑦ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᖃᖅᑭᑖ ᑲᑎᑕᐅᓂᐅᔪᑦᓄᑦ ᐱᓕᕆᐊᕆᔭᐅᔪᓄᑦ, 12-6? 
ᑐᑭᓯᒋᐊᕐᓚᖓᐃ. ᓯᕗᓪᓕᐅᔪᓂᑦ ᒪᒃᐱᖅᑐᒐᕐᓂᑦ, ᐅᑎᕆᐊᕐᓗᑕ 12-4, ᑲᑎᑦᑐᒋᑦ ᐊᐅᓚᑕᐅᓂᐅᔪᑦ, $77 ᒥᓕᐊᓐ, 
516, ᑕᐅᓴᓐ. ᐊᖏᔪᓄᑦ, $97 ᒥᓕᐊᓐ, 801 ᑕᐅᓴᓐ. ᒪᒃᐱᖅᑐᒐᖓᓂ 12-6, ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ 
ᑐᓂᓯᓯᒪᕗᑦ $60, ᒥᓕᐊᓐ, 465 ᑕᐅᓴᓐ ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ ᑐᓂᓯᓯᒪᕗᑦ $97, ᒥᓕᐊᓐ, 810 ᑕᐅᓴᓐ. 
ᑲᑎᑦᑐᒋᑦ, $158 ᒥᓕᐊᓐ, 266 ᑕᐅᓴᓐ ᑲᑎᓪᓗᒋᑦ. 
 
ᐊᐱᖅᑯᑎᒋᕙᕋᓕ ᓈᓴᐅᑎᐅᔪᑦ ᒪᒃᐱᖅᑐᒐᖓᓂ 12-4, ᐃᓚᖏᑦ ᑕᕝᕙᓃᓐᖏᒻᒪᑖ? ᐊᑐᑐᐃᓐᓇᖅᑕᕗᑦ ᒐᕙᒪᒃᑯᓐᓂ 
ᓄᓇᕗᒻᒥ ᑕᕝᕗᖓ ᑮᓇᐅᔭᓄᑦ ᐊᑐᖅᑕᐅᔪᔅᓴᓄᑦ? ᑭᓯᐊᓂᓕ 12-6 ᒪᒃᐱᖅᑐᒐᖅ ᓱᓕᓂᖅᓴᐅᕗᖅ 2003-2004 
ᑮᓇᐅᔭᐃᑦ ᐊᑐᖅᑕᐅᔪᔅᓴᓄᑦ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᑎᒪᔨᐅᔪᖅ ᓱᓕᕗᖅ, ᒪᒃᐱᖅᑐᒐᖓᓂᑦ 12-4, ᓄᓇᕗᒻᒥ 
ᒐᕙᒪᒃᑯᓐᓂ ᑐᓂᔭᐅᓂᑰᔪᑦ ᐃᓪᓗᓕᕆᔨᕐᔪᐊᒃᑯᓐᓄᑦ. ᑕᕝᕙᓂ 12-6, ᐱᖃᓯᐅᑎᓯᒪᒻᒪᑦ ᑲᓇᑕᒥ 
ᐃᓪᓗᓕᕆᔨᕐᔪᐊᑯᓐᓂ ᑐᓂᔭᐅᓯᒪᔪᖅ, ᑲᑎᒪᔨᐅᔪᑦ ᖃᐅᔨᒪᖁᓪᓗᒋᑦ, ᑕᒪᓐᓇ ᐊᑕᖏᖅᑐᒍᑦ ᑮᓇᐅᔭᐃᑦ ᑐᓂᔭᐅᔪᑦ 
ᐃᓪᓗᓕᕆᔨᕐᔪᐊᑯᓐᓄᑦ. ᑕᑯᓂᐊᖅᑯᑎᑦ ᑕᕝᕙᓂ ᒪᒃᐱᖅᑐᒐᖓᓂ 12-6, ᑕᒪᓐᓇ ᓯᕗᓪᓕᖅᐹᖓᓂᑦ 
ᑐᑭᓯᑎᑦᑎᒋᐊᕈᑎᐅᔪᓄᑦ ᑲᑎᒪᔨᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᑐᑭᓯᒋᐊᖅᑎᑦᑎᔪᓐᓇᕋᕕᑦ. ᖃᖓᓕ ᑲᓇᑕᒥ 
ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᓂᑦ ᐱᖃᕐᑎᑦᑎᔪᓐᓇᓂᐊᖅᑲᑦ ᐊᒻᒪᓗ ᑮᓇᐅᔭᐃᑦ ᖃᑦᑏᓐᓇᕈᖅᓯᒪᒻᒪᑕ ᐊᒻᒪᓗ ᑕᒪᓐᓇ 
ᖃᖓ ᓄᖑᒃᑲᔭᖅᑲ? ᖃᖓᒃᑯᑦ ᖃᐃᑦᑎᖃᑦᑕᕈᓐᓃᕋᔭᖅᑲᑦ ᑮᓇᐅᔭᓂᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓄ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍ 2037-ᖑᓕᖅᐸᑦ, ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 
ᑮᓇᐅᔭᖃᖅᑎᑕᐅᓂᖓᑦ 0-ᖑᓕᕐᓂᐊᖅᑐᖅ. ᐅᖃᖅᑲᐅᒐᒪᐃᓛᒃ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᓐᓂ, ᑕᒪᑐᒪᓂ ᐊᕐᕌᒍᒥ, 
$22 ᑕᐅᓴᓐᓂᒃ ᐊᑦᑎᒃᓯᒋᐊᕐᓂᖅᑕᖃᕐᓂᐊᕐᒪᑦ, ᐊᑉᖏᓗᐊᖏᑦᑐᖅ ᑖᒃᑯᓇᓂᓕᒫᖅ, ᐅᖃᖅᑲᐅᒐᒪᐃᓛᒃ, 
ᐱᒋᐊᕈᑎᐅᒻᒪᑦ ᑲᓇᑕᒥ ᐃᓗᓕᕆᔨᕐᔪᐊᒃᑯᑦ ᑮᓇᐅᔭᖃᖅᑎᑕᐅᓂᕆᔭᖓᑦ ᓄᖑᑉᐸᓪᓕᐊᓪᓗᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᒍᑎᒃᓴᖃᑐᐃᓐᓇᕆᐊᖃᖅᐲᑦ ᑎᑭᓪᓗᒍ 2037-ᒧᑦ? 
ᑕᐅᑐᓐᖑᐊᑐᐃᓐᓇᕈᓐᓇᕋᑦᑕ ᐃᓄᐃᑦ ᐊᒥᓲᓂᖅᐸᓪᓕᐊᓂᖓ ᑕᐃᒪᐃᓕᖓᐃᓐᓇᕐᓂᐊᕈᑦᑕ. ᐃᕐᓂᓱᖃᑦᑕᖅᑐᑦ 
ᐊᑦᑎᒃᓯᒋ ᐊᖅᓯᒫᕐᔪᓕᕐᒪᑕ ᐊᖏᓗᐊᖏᒃᑲᓗᐊᖅᑐᖅ. ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑐᓐᓂᖅᑯᑎᒋᔭᐅᖃᑦᑕᕐᓂᖓ 
ᓄᖑᑉᐸᓪᓕᐊᓂᐊᖅᐹ, ᐸᕐᓇᒍᑎᒋᔭᔅᓯᓐᓂ, ᑕᒪᓐᓇ ᐸᕐᓇᒍᑎᒋᔭᖅᑕᔅᓯᓐᓃᒃᑲᔭᖅᐹ, ᖃᓄᖅ  

ᑲᔪᓯᒋᐊᕐᓂᐊᕐᓂᐊᕐᒪᖔᑕ ᐊᑭᓕᖅᓱᒐᕐᓂᖅᑐᒥᒃ ᐃᒡᓗᓕᐅᕐᓂᕐᒧᑦ ᐊᒻᒪᓗ ᓇᒻᒥᓂᖅ ᐃᒡᓗᒃᓴᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᐱᔾᔪᑎᒃᓴᖅ ᑲᒪᒋᓇᓱᐊᖅᑕᕗᑦ ᖃᓄᖅ 
ᐊᑐᕋᓱᐊᕈᓐᓇᕐᓂᐊᕐᒪᖔᑦᑕ ᐱᔭᐅᔭᕆᐊᓕᓐᓂᒃ ᐊᒻᒪᓗ ᓯᕗᓂᒃᓴᒥᒃ ᐱᔭᐅᖏᓐᓇᕆᐊᖃᖅᓯᒪᔪᑦ ᓄᓇᕗᒻᒥᐅᓄᑦ 
ᑐᓂᔭᐅᓯᒪᔪᑦ ᐋᖅᑭᒃᓯᒪᓂᖓᒍᑦ ᐊᒻᒪᓗ ᓯᕗᓂᒃᓴᒥ ᓄᖑᑉᐸᓪᓕᐊᔪᑦ ᐊᑦᑎᒃᓯᕙᓪᓕᐊᓂᐅᔪᕐᓘᓐᓃᑦ ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖃᖅᑎᑕᐅᓂᖓᑦ. 
 
ᐅᓪᓗᒥ ᐸᕐᓇᒍᑎᒃᓴᖅᑕᖃᖏᒻᒪᑦ. ᑕᑯᓚᐅᕐᓚᕗᑦ; ᐱᓪᓚᕆᐅᔪᖅ ᓱᓕ ᖃᓄᐃᑦᑐᓂᒃ ᖃᐅᔨᓴᖅᐸᓪᓕᐊᔭᕆᐊᖃᕋᑦᑕ 
ᖃᓄᐃᑦᑐᓂᒃ ᐱᔭᕆᐊᖃᕐᒪᖔᑦᑕ, ᓂᕆᐅᒃᑲᓗᐊᖅᐳᖓ ᑲᓇᑕᐅᑉ ᒐᕙᒪᒃᑯᖏᑦ ᑕᒪᑐᒥᖓ ᐃᓕᓴᖅᓯᓂᐊᕐᓗᑎᒃ 
ᐊᒻᒪᓗ ᐃᓕᓯᓂᖃᕐᓗᑎᒃ ᐱᔭᐅᔭᕆᐊᓕᓕᒫᑦ ᒥᑭᓪᓕᒋᐊᖅᑕᐅᖁᓪᓗᒋᑦ ᓄᓇᕘᓕᒫᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᖃᖅᐹ ᐊᓯᖏᑦ ᐃᒡᓗᑖᕆᐊᖃᖅᑐᑦ ᐊᓯᖏᓐᓂ 
ᓄᓇᐅᔪᑦ ᑲᓇᑕᒥ. ᐅᓇ ᐊᑑᑎᒋᓐᖑᐊᕐᓗᒍ, ᑕᐃᕕᔅ ᐃᓐᓚᑦ, ᐊᓪᓚᐃᑦ ᓅᑕᐅᓯᒪᔪᑦ ᑰᔾᔪᐊᕌᓗᒻᒥ, 
ᑐᓚᐃᓐᖑᓂᕋᖅᑕᐅᖅᑰᖅᑐᑦ, ᓅᑕᐅᓯᒪᔪᑦ ᐊᑯᓪᓕᕐᒥᑦ ᐅᕝᕙᓘᓐᓃᑦ ᐊᓪᓚᐃᑦ ᓄᓇᓕᖓᓂᑦ, ᑖᒃᑯᐊ 
ᐃᓄᓕᕆᔨᑐᖃᒃᑯᓐᓂ ᑲᒪᒋᔭᐅᕚᑦ ᐊᓪᓚᐃᑦ ᐱᖁᔭᖓᒍᑦ. ᓇᒦᒃᑲᔭᖅᐱᑕᓕ ᑕᒪᒃᑯᓄᖓ ᐊᑦᑕᕐᓇᕐᓂᐅᔪᓂᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᐱᔾᔪᑎᒃᓴᒃᑲᓐᓂᐅᑐᐃᓐᓇᕐᒥᔪᖅ 
ᒐᕙᒪᒋᔭᑦᑕ ᐱᓗᓕᕆᐊᕆᓇᓱᐊᖅᑕᖏᓐᓂ ᑲᓇᑕᐅᑉ ᒐᕙᒪᒃᑯᖏᓐᓂ ᐱᓇᓱᐊᖅᑕᐅᔪᓂᑦ, ᑕᒪᒃᑯᐊ ᑐᕌᕈᑎᐅᓯᒪᔪᑦ 
ᓄᓇᖃᖅᑳᕐᓯᒪᔪᑦ ᓄᓇᖃᖅᑐᑦ ᐊᓪᓚᐃᑦ ᓄᓇᖏᓐᓂ ᓯᓚᑎᖏᓐᓂᓪᓘᓐᓃᑦ ᐊᒻᒪᓗ ᓇᓪᓕᐊᑐᐃᓐᓇᖅ 
ᐱᐅᓯᕆᔭᖏᓐᓄᑦ ᐃᓄᖁᑎᕗᑦ ᐃᓕᔪᓐᓇᖏᒻᒪᑕ. 
 
ᑮᓇᐅᔭᖃᖅᑎᑕᐅᓂᐊᖅᐸᑕ, ᐃᓄᓕᕆᔨᑐᖃᒃᑯᑦ ᑲᓴᑕᒥ ᐊᑐᕐᓂᖃᐅᑎᖃᒻᒪᕆᒃᑲᔭᕐᒪᑕ ᑲᓇᑕᐅᑉ 
ᒐᕙᒪᒃᑯᒋᑎᓪᓗᓂᒋᑦ ᑐᕌᑲᐅᑎᒋᔪᒥᒃ ᑲᒪᒋᔭᖃᖅᑐᑦ ᓄᓇᕗᒻᒥᒃ. 
 
ᐊᒻᒪᑦᑕᐅᖅ, ᑕᐃᕕᔅ ᐃᓐᓚᑦ ᖃᓄᐃᓕᖓᓂᕆᔭᖓᒍᑦ, ᒪᓕᒐᓕᐅᖅᑎᐅᔪᑦ ᐃᖅᑲᑐᐃᓐᓇᕆᐊᓖᑦ ᐊᕌᒎᓚᐅᖅᓯᒪᔪᓂ 
ᐊᒻᒪᓗ ᐃᓗᐊᖏᔾᔪᑎᖃᓚᐅᖅᓯᒪᖕᒪᑕ ᑕᐃᑲᓂ ᐊᒻᒪᓗ ᐊᔾᔨᐅᖏᑦᑐᒥᒃ ᑲᓇᑕᐅᑉ ᒐᕙᒪᒃᑯᖏᓐᓂ 
ᑮᓇᐅᔭᖃᖅᑎᑕᐅᓂᖅ ᑖᓐᓇ ᐃᓄᓕᕆᔨᑐᖃᒃᑯᓐᓂᓐᖔᖅᓯᒪᓪᓗᓂ ᑲᓇᑕᒥ ᑕᐃᒃᑯᐊ ᐱᔭᐅᔭᕆᐊᓖᑦ 
ᐅᖃᐅᓯᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᒥᓂᔅᑕ ᐃᖕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᖅ, ᐊᓪᓚᐃᑦ ᓄᓇᓕᖏᓐᓂ ᓯᓚᑖᓂᓘᓐᓃᑦ ᐊᑐᐊᒐᖅ, 
ᐃᓚᓕᐅᔾᔨᓯᒪᖏᒻᒫᑦ ᐃᓄᖕᓂᒃ ᐃᓪᓚᐃᑦ ᐱᖁᔭᖓᓄᑦ ᑖᓐᓇ ᓇᓗᓇᐃᔭᐃᓯᒪᔪᖅ ᐋᓐᓂᐊᕕᓕᐊᕐᓂᕐᒧᑦ ᐊᒻᒪᓗ 
ᐊᓯᖏᑦ ᐃᓄᐃᑦ ᐱᔭᕆᐊᓕᖏᑦ ᐅᑭᐅᖅᑕᖅᑐᒥ ᐃᓚᓕᐅᑎᓯᒪᒐᔭᕐᓗᓂ. ᐅᖃᖅᓯᒪᕚᑦ ᐃᓚᓕᐅᔾᔨᖏᓐᓂᕐᒧᑦ 
ᐅᕝᕙᓘᓐᓃᑦ ᐃᓕᓐᓂᒃ ᐅᖃᐅᔾᔨᓯᒪᕚᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕᐅᓐᖏᓐᓇᒪ ᒐᕙᒪᓕᕆᔨᒃᑯᓐᓄᑦ ᐊᒻᒪ 
ᓄᓇᖃᖅᑳᖅᓯᒪᔪᓕᕆᔨᒃᑯᓐᓄᑦ. ᑕᒪᓐᓇ ᐅᕙᓐᓄᑦ ᐊᑲᐅᓐᖏᑐᐃᓐᓇᕆᐊᖃᕐᒪᑦ ᐅᖃᐅᓯᕆᔭᕆᐊᖓ ᐱᔾᔪᑎᖃᖅᑐᖅ 
ᐊᒻᒪ ᐱᔾᔪᑎᖃᓐᖏᑦᑐᖅ ᐅᕝᕙᓘᓐᓃᑦ ᐃᓕᑕᖅᓯᓂᖅ ᐅᕝᕙᓘᓐᓃᑦ ᐃᓕᑕᖅᓯᓐᖏᓐᓂᖅ ᒐᕙᒪᑐᖃᒃᑯᑦ 
ᐱᓕᕆᐊᖓᑕ ᐊᑖᓂᑦ. 
 
ᐅᖃᐅᑎᔪᓐᓇᖅᐸᒋᓪᓕ, ᒐᕙᒪᑐᖃᒃᑰᓗᐊᖅᑰᓐᖏᓚᖅ ᐃᓚᓕᐅᔾᔨᔪᑦ ᐃᓄᓐᓂᒃ ᐅᕝᕙᓘᓐᓃᑦ ᐃᓚᓕᐅᔾᔨᓐᖏᑦᑐᑦ 
ᖃᓄᖅ ᐋᖅᑮᕙᒻᒪᖔᑕ ᒐᕙᒪᑐᖃᒃᑯᑦ ᐱᓕᕆᐊᖏᓐᓂᑦ ᓴᓂᕐᕙᖅᑕᐅᓯᒪᔪᓄᑦ ᐊᒻᒪ ᓴᓂᕐᕙᖅᑕᐅᓯᒪᓐᖏᑦᑐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᓇᓚᐅᑦᑖᖅᓯᒪᔪᑦ; ᐱᓕᕆᐊᖃᖅᐳᒍᑦ ᓇᓚᐅᑦᑖᖅᓯᒪᔪᓄᑦ 
ᓄᓇᕗᒻᒧᑦ, ᐅᖃᐅᓯᕆᔭᑦᑎᓐᓄᑦ ᑐᕌᖓᓂᐊᖅᐳᒍᑦ ᓇᓚᐅᑦᑖᖅᑕᐅᓯᒪᔪᓄᑦ. ᐅᖃᐅᓯᖃᖅᑎᓪᓗᑕ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ, ᖃᐅᔨᒪᑦᑎᐊᕋᓱᐊᕐᓂᐊᖅᐳᓯ ᐊᐱᖅᑯᑎᒋᔭᔅᓯᓐᓂᑦ. 
 
ᐃᒻᒪᖃ ᐱᐅᒐᔭᖅᐳᖅ ᐊᐱᖅᓱᕈᔅᓯ ᐊᐱᖅᓱᕐᓇᐅᓕᖅᐸᑦ. ᓇᓚᐅᑦᑖᖅᓯᒪᔪᓃᑉᐳᒍᑦ ᓄᓇᕗᒻᒥ 
ᐃᓪᓗᓕᕆᔨᕐᔪᐊᕐᑯᓐᓄᑦ. ᐅᖃᐅᓯᖅᓴᖅᑕᖃᒃᑲᓂᖅᐹ? ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᕝᕗᖓᓪᓗᐊᖅᑎᒃᑲᓐᓂᕋᕕᓐᖓ ᐅᖃᐅᓯᕆᔭᑦᑎᓐᓄᑦ. ᑕᒪᓐᓇ 
ᐱᐅᒐᔭᖅᑐᒋᕙᕋ ᐅᖃᐅᓯᕆᒋᐊᖓ ᖃᐅᔨᓇᓱᐊᖅᑎᓪᓗᑕ ᖃᓄᖅ ᐊᑲᐅᓐᖏᓕᐅᕈᑎᓂᒃ ᓴᖅᑭᐊᔪᖃᓕᕐᓂᕐᒪᖔᖅ 
ᑭᓱᑐᐃᓐᓇᕐᓄᑦ. 
 
ᐃᒃᓯᕙᐅᑖᖅ, ᐅᖃᐅᓯᖃᖅᐳᖓ 12-6-ᒥᑦ, ᓱᕋᖅᑎᕐᓂᖓ ᑲᓇᑕᒥ ᐃᓪᓗᓕᕆᔨᕐᔪᐊᒃᑯ ᑐᓂᕐᕈᑎᖏᑕ 2037-ᒧᑦ, 
ᑕᕝᕙᓂ ᐅᖃᖅᓯᒪᓪᓗᓂ $60-ᑕᐅᓴᓐ 465-ᑖᓚᐃᑦ. 
 
ᑭᓱᑐᐃᓐᓇᐃᑦ ᐊᒥᓱᑦ ᖃᐅᔨᒋᐊᖅᑕᐅᓯᒪᓱᒋᓕᖅᐸᒃᑲ ᒫᓐᓇ ᐱᔾᔪᑎᒋᓪᓗᒍ  ᓇᓗᓇᐃᖅᓯᔪᖃᓚᐅᓐᖏᒻᒪᑦ 
ᑎᑎᕋᖅᑕᐅᓕᖅᑭᔅᓯᒪᔪᓕᒫᓄᑦ ᐊᓪᓚᐃᑦ ᒪᓕᒐᖏᓐᓄᑦ, ᖃᐅᔨᒪᑦᑎᐊᕋᓱᐊᕆᐊᖃᕋᑦᑎᒃᑯ 
ᐃᓚᓕᐅᔾᔨᓐᖐᓐᓇᕐᓂᓐᖏᒃᑲᓗᐊᕐᒪᖔᑕ ᑭᖑᕐᖓᒍᑦ 1860 ᖃᖓᑐᐃᓐᓇᕐᓘᓐᓃᑦ. 
 
ᐃᒃᓯᕙᐅᑖᖅ, ᒪᑉᐱᓯᖅᑐᒐᕐᒥᑦ ᑕᕝᕙᓂ ᐅᖃᖅᑲᐅᒐᕕᑦ 12-5-ᒥᐊᑭᖏᑦ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᒃᑯᓐᓄᑦ $77-
ᒥᓕᐊᓐ, 516-ᑕᐅᓴᓐ. ᖃᑦᑎᐅᕙᑦ ᑮᓇᐅᔭᓕᐊᒥᓂᕗᑦ ᐃᓪᓗᓂᒃ ᐊᑐᖅᑐᐊᖅᑐᓂᒃ ᑕᒪᒃᑯᓄᖓᒐᓚᓪᓗ 
ᑕᑯᓐᓇᖅᑐᒋᑦ ᑖᒃᑯᐊ $77-ᒥᓕᐊᓐ. 
 
ᐊᑭᓕᖅᓱᐃᒍᕕᑦ, ᐅᖃᖅᓯᒪᖅᑰᕐᒪᑦ ᑕᕝᕙᓂ 4-ᑕᐅᓴᓐ ᐃᓪᓗᐃᑦ ᐊᑭᓕᖅᓱᖅᑕᕗᑦ $7-ᕼᐋᓐᓇᓚᓂᑦ ᑕᖅᑭᑕᒫᑦ. 
ᖃᑦᑏᓐᓇᐅᓂᖅᓴᐅᖅᑰᖅᑐᓂᒃᑯᐊ; ᖃᓂᒋᔮᓃᑦᑐᑦ $4-ᒥᓕᐊᓐ. ᑕᕝᕙᓂᔅᓴᐃᓐᓇᖅ ᓇᒻᒥᓂᖁᑎᖃᖅᑐᑦ ᐃᓪᓗᓖᑦ 
ᐊᑐᖅᑐᐊᕋᔅᓴᐅᓪᓗᑎᒃ ᑕᒪᒃᑯᐊᖑᓪᓗᑎᓪᓗ ᓴᓇᔭᕖᑦ ᐊᒻᒪ ᐃᖅᑲᓇᐃᔭᖅᑏᑦ ᑲᒪᒋᔭᖃᖅᑐᑦ ᐃᓪᓗᓂᒃ ᐊᓪᓚᕝᕕᓐᓂᑦ 
ᑲᒪᒋᔭᖃᕆᐊᖃᕆᓪᓗᑎᒃ ᓱᓕ ᑮᓇᐅᔭᐃᑦ ᐊᖏᔫᒻᒪᑕ. ᖃᓄᑐᐃᓐᓇᖅ ᑕᒪᑐᒪᓐᖓᑦ ᐃᓕᔅᓯᒪᕕᑖ, ᐃᓕᒍᓐᓇᖅᐱᑖ 
ᑕᕝᕙᓐᖓᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐃᖕ. 

ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓄᓇᓕᓐᓂᑦ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᓃᑉᐳᒍᑦ, 
ᖃᐅᔨᓴᖅᑕᐅᔪᑦ ᑕᒫᓃᑦᑐᓂᑦ $5.9-ᒥᓕᐊᓐ ᑲᑎᑦᑐᒋᑦ. ᑕᐃᑲᓐᖓᑦ ᑕᒫᓃᑦᑐᓂᒃ $5.1-ᒥᓕᐊᓐ. 
 
ᑕᐃᒪᐃᒻᒪᑦ ᓄᐊᑦᑕᐅᔪᑦ ᐊᑭᖏᑦ ᑕᒫᓃᑉᐳᑦ 87% ᐊᖏᔪᒻᒪᕆᐅᓪᓗᑎᒃ. ᐋᖅᑭᒋᐊᖅᓯᒪᔪᒻᒪᕆᐅᕗᑦ ᐊᕐᕌᒍᒥᑦ ᐊᒻᒪ 
ᓲᖃᐃᒻᒪᑦ ᐱᐅᓯᒃᑲᓐᓂᖅᑎᒍᒪᕙᕗᑦ ᐱᓕᕆᖃᑎᒌᓐᓇᕐᓗᑎᒍᓗ ᐋᖅᑮᒋᐊᕋᓱᐊᖅᑎᓪᓗᒋᑦ ᐃᓪᓗᒨᖅᑲᖅᑕᐅᔪᓄᑦ 
ᐊᑭᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᓱᓕᒃᑲᓐᓃᖅ? ᐱᔭᕇᖅᐲᑦ ᐊᕐᕚᕐᓗᒃ? 
ᐊᑎᖅᑕᖃᒃᑲᓐᓂᕈᓐᓃᕋᒪ ᐅᖃᕈᒪᓯᒪᔪᓂᒃ. ᐅᑎᕐᓗᑕ 12-6-ᒧᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ 
ᓇᓚᐅᑦᑖᖅᑕᐅᓯᒪᔪᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᑯᒋᐊᓚᐅᕈᓐᓃᕋᒃᑭᑦ ᒫᓐᓇᒫᖅᐃᓪᓗᓕᕆᓂᕐᒧᑦ ᒪᓕᒐᐃᑦ. 
ᒐᕙᒪᒃᑯᑦ ᓂᐅᕕᖃᑦᑕᖅᐸᑦ ᐃᖅᑲᓇᐃᔭᖅᑎᓄᑦ ᐃᓪᓗᓄᑦ ᒪᓕᒐᕐᓂᑦ ᐊᑐᖅᑕᐅᖃᑦᑕᓚᐅᖅᑐᓂᒃ ᒪᕐᕉᓕᖅᑑᒃ 
ᐊᕐᕌᒎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐃᖕ.  
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᒫᓐᓇᐅᔪᖅᓕ ᐃᑦᓯᕙᐅᑖ, ᐱᔭᕆᐊᖃᓂᐊᕐᓱᑕ ᓂᐅᕕᖅᓗᑕ 
ᐊᑐᐊᒐᖅᓄᑦ ᑖᒃᑯᓇᖓ ᓇᓪᓕᐊᓂ ᐊᑦᑐᖅᑕᐅᓯᒪᔪᓂ ᐅᑯᓇᖓ ᓄᑦᑎᑎᖅᑕᐅᓯᒪᔪᓄ ᐃᓂᑦᓴᓄ ᑭᓯᐊᓂ 
ᑕᐃᒪᐃᓕᓚᐅᖅᓗᖓ, ᐃᓚᒋᔭᐅᑦᓱᓂ ᐃᓱᒫᓘᑎᐅᔪᓄᑦ ᐃᒪᐃᒻᒪᓪᓗ ᖃᓄᖅᑑᑕᐅᓂᐊᕐᓱᓂ ᐅᑯᓄᖓ ᓄᑖᖅ 
ᐃᖃᓇᐃᔭᖅᑐᓂ ᐃᓪᓗᓴᖃᑎᑕᐅᓂᖏᓐᓄᑦ ᐊᑭᓕᖅᓱᑎᑦᓴᖏᓐᓄ ᐊᑐᐊᒐᖅᓄᑦ ᐸᖅᓇᑕᐅᕙᓪᓕᐊᔪᓄᑦ 
ᖃᓄᖅᑑᑕᐅᓂᐊᖅᓱᑎ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᖃᐅᔨᒪᔪᖓ ᓯᕗᓕᒋᐊᖓᕐᒥ ᐃᒻᒪᖃ ᑭᓇ ᐃᐱᕋᐃᓐᓇᖅᑕᒥᓂᐅᑉᐸ 
ᓄᓇᓕᖕᒥ, ᐃᒪᐃᑐᐃᑦ ᐃᓕᓐᓂᐊᑎᑦᓯᔨ ᐋᓐᓂᐊᓯᐅᖅᑎᓘᓐᓃᑦ ᐅᕝᕙᓗ ᒐᕙᒪᑯ ᐃᖃᓇᐃᔭᖅᑎᖏᑦ ᐊᒻᒪ 
ᓇᒻᒥᓂᖃᖅᑐᒥᓂᐅᑉᐸᑕ ᐃᓪᓗᒥ ᓂᐅᕕᐊᑦᓴᕆᔪᓇᓂᖏᑦᓱᓂᐅᑦ ᑐᖔᒍᑦ ᐃᓱᒪᒋᑦᓱᒍᓗ ᐃᒪᐃᑑᓚᐅᕆᐊᖓᓄᑦ 
90ᓄᑦ ᐅᓪᓗᓄᑦ, ᐃᒪᐃᑑᔪᔪ 90 ᐅᕝᕙᓗ 120ᓄᑦ ᐅᓪᓗᓄᑦ, ᓂᐅᕕᖅᑕᐅᓂᑰᓪᓗᑎ ᐊᒻᒪ ᐃᒪᐃᓯᑦᓱᑎ 
ᓂᐅᕕᐊᑦᓴᐅᓯᒻᒥᑦᓱᓂ ᐊᓯᐊᓄᑦ ᓂᐅᕕᖅᑕᐅᓂᐊᕐᓱᓂᓗ. ᐃᒪᐃᓕᖃᐅᑦᓱᑎ ᐃᒪᐃᒻᒪ ᕿᒥᖅᕈᓇᓂᕐᓅᕕᑦ ᑖᑦᓱᒧᖓ 
ᐊᑐᐊᒐᖅᒧ. ᐃᓚᒋᓕᐊᖃᐅᒃ ᑖᑦᓱᒪ ᐊᑐᐊᒐᐅᑉ ᐃᒪᐃᒻᒪᓪᓗ ᓂᕆᐅᒋᓂᐊᕐᓱᒍ ᑕᑯᒋᐊᒧ ᐅᕝᕙᓗ 
ᓂᕆᐅᒋᒋᐊᖃᐸᕗᑦ ᒫᓐᓇᖃᒻᒥ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᖃᓄᐃᓕᓗᐊᕕᒋᔪᒪᖏᑕᕋ ᐃᒪᐃᒻᒪ 
ᑭᐅᔭᒍᓐᓇᓂᐊᕐᓱᐅᓂᐊᕐᑐᑦᓴᐅᒻᒪ ᑲᑎᒪᔨᖑᑲᐃᓐᓇᖅᑐᓄᑦ ᐅᕝᕙᓗ ᑲᑎᒪᔨᓄᑦ ᖃᐅᔨᓴᖅᓂᖅᒧ ᐅᕝᕙᓗ ᑲᑎᒪᕕᖕᒥ 
ᑲᑎᒪᔨᐅᖃᑎᑲᓐᓄᑦ. ᖃᓄᐃᓕᒍᓐᓇᓂᕆᔭᖅᓄᑦ ᐃᓕᑦᓯᖕᓄᑦ ᐃᒪᐃᓂᐊᕐᓱᑎ ᖃᓄᖅᑑᓂᐊᕐᓱᑎ ᑖᒃᑯᓄᖓ 
ᐃᒪᐃᒻᒪᓪᓗ ᖃᓄᐃᒋᐊᕐᓗᑎ ᐱᕙᓪᓕᐊᓂᕆᔭᖏᓐᓄᑦ ᐅᕝᕙᓗ ᓴᕿᑎᑦᓯᓗᑎ ᓂᐅᕕᖅᓂᓄᑦ ᐊᑐᐊᒐᖅᒧᑦ 
ᐱᓇᓱᐊᓂᐊᖅᓗᑎ ᑎᓕᐅᕆᒋᐊᑲᓂᕐᓗᑎ ᐊᒥᓱᒋᐊᓂ ᐃᖃᓇᐃᔭᖅᑎᓂ ᓂᐅᕕᕈᓐᓇᓂᐊᕐᓗᑎ 
ᓇᒻᒥᓂᕆᓂᐊᖅᑕᖏᓐᓄᑦ ᐃᓪᓗᒧ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: ᖁᔭᓐᓇᒦᒃ, ᒥᓂᔅᑕ ᐃᖕ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐊᐱᕆᔪᒪᑦᓱᒍ ᒥᓂᔅᑕ ᐃᒻᒪᖃ ᑖᒃᑯᓇᓂ ᑐᓐᓂᕈᑏᑦ ᐃᑲᔪᖅᓯᕈᑏᓪᓗ 
ᑮᓇᐅᔭᑎᒍᑦ ᑕᕝᕙᓂ ᑮᓇᐅᔭᑦᓴᒫᓂ ᐃᒪᐃᑦᑐᓂ ᓇᓪᓕᐊᓅᕐᐸᑦᑐᓂ ᓄᓇᓕᖕᒥ ᐃᓪᓗᓕᕆᔨᑯᖏᑦᑕ ᑲᑎᒪᔨᖏᓐᓄ  

ᐱᓕᑕᐅᓂᐊᕐᓱᑎ ᑕᒃᑯᓂᖓ ᑮᓇᐅᔭᑦᓴᒫᓂ ᐊᐅᓚᑦᓯᒍᓐᓇᓂᐊᕐᓗᑎ ᖃᓄᐃᑦᑐᓄᑦ ᐃᓪᓗᓄᑦ ᐱᔭᑦᓴᕆᔭᖏᓐᓄ 
ᓄᓇᐅᓕᔪᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᐄᖕ ᑕᐃᒪᐃᓕᖓᔪᖅ, ᐃᑦᓯᕙᐅᑕ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ ᐃᑦᓯᕙᐅᑕ. ᐃᑦᓯᕙᐅᑖ, ᖃᐅᔨᒪᒋᐊᑐᐃᓐᓇᖅᑐᖓ ᐅᖃᐅᓯᕆᔭᐅᔪᓄᑦ ᐅᖃᐅᑎᒋᖃᐅᔭᒃᑲᓄᑦ 
ᒪᑐᐃᖅᓯᓂᕆᔭᖅᓅᕙᖓ.  
 
ᐱᑕᖃᓗᐊᕋᓂᓗ ᓇᓪᓕᐊᓄᓪᓚᕆ ᐳᖅᑐᓯᓂᕆᔭᖏᓐᓄ ᑖᒃᑯᓇᓂ ᑮᓇᐅᔭᑦᓴᒫᓂ. ᓄᓇᖕᒥ ᐃᓪᓗᓕᕆᔨᑯ 
ᑲᑎᒪᔨᖏᑦ ᐃᒪᖃ ᐳᖅᑐᓯᒋᐊᕐᓯᒪᓂᑰᔪᑦᓴᐅᓪᓗᑎ ᐊᖏᕈᑎᒋᓯᒪᔭᖏᓐᓄᑦ, ᐳᖅᑐᓯᓪᓗᑎ ᐊᑭᒋᔭᖏᓐᓄ, ᐊᑭᖏᓪᓗ 
ᐳᖅᑐᓯᒪᓂᑰᓪᓗᑎ ᐊᕐᕌᕈᒐᓴᓂ. 
 
ᐊᒻᒪᓗᑦᑕᐅᖅ, ᖃᓄᐃᑑᓂᕆᔭᖏᓐᓄᑦ ᐃᒪᐃᒻᒪ ᐃᓪᓗᐃᑦ ᐱᑐᖃᕈᖅᕙᓪᓕᐊᔪᐃᑦ ᐊᑭᑦᑐᕙᓪᓕᐊᑦᓱᑎᓪᓗ 
ᐊᐅᓚᑎᖏᓐᓇᕋᓗᐊᕐᓱᒋᑦ. ᐃᓱᒪᑦᓱᖓᓗ ᐃᒻᒪᖃ ᒥᓂᔅᑕ ᐱᓕᑦᓯᒍᓐᓇᓂᐊᓂᖓᓄᑦ ᓯᖅᓚᐅᒐᓗᐊᖅ ᐅᓂᒃᑳᕌᖅᔪᓪᓗᓂ 
ᖃᓄᑎᒋᑦ ᖃᑦᓯᓂᓪᓗ ᐃᒪᐃᒻᒪ ᑮᓇᐅᔭᑦᓴᒫᓄᑦ ᐳᖅᑐᓯᓯᒪᓂᕆᔭᖏᓐᓄᑦ ᐳᖅᑐᓯᓂᑰᓪᓗᑎ ᓇᓪᓕᐊᓄᑦ ᓴᓂᐊᓂ 
ᑖᒃᑯᓇᓂ ᓄᑖᑦ ᐃᓪᓗᓴᓂ ᓴᕿᑕᐅᓯᒪᔪᓂ ᐃᒪᐃᒻᒪᓪᓗ ᐱᓂᐊᖅᓂᖏᓐᓄᑦ ᑮᓇᐅᔭᑦᓴᒫᓐᓂ ᑖᒃᑯᓄᖓ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐃᒪᐃᑑᓯᒪᓪᓗᑎ ᐃᓚᒋᔭᐅᓯᒪᖏᑦᑐᓄᑦ 
ᓴᕿᓯᒪᓂᕆᔭᖏᓐᓄᑦ ᐳᖅᑐᓯᓂᕆᔭᖏᓐᓄᑦ ᑖᒃᑯᓇᓂ ᓄᓇᓕᖕᒥ ᐃᓪᓗᓕᕆᔨᑯ ᑲᑎᒪᔨᖏᓐᓄᑦ. ᐃᓕᑕᕆᓯᒪᓪᓗᑎᒍᑦ 
ᑕᒪᓐᓇ. ᐃᒪᐃᓯᒪᓂᑰᓪᓗᑎ ᐊᑕᐅᓯᖅᒧ ᐊᕐᕌᒍᒧᑦ, ᐅᖅᓱᐊᓗᑦᓱᖅᑐ ᐅᕝᕙᓗ ᐅᖅᓱᐊᓗᖕᓄᑦ ᐃᑲᔪᖅᓱᕈᑎᓄᑦ ᐅᑯᓄᖓ 
ᐳᖅᑐᓯᓂᕆᔭᖏᓐᓄᑦ ᐊᑭᖏᓐᓄᑦ ᐅᑯᓇᓂ ᐅᖅᓱᐊᓗᖕᓄᑦ ᐃᓗᐊᓂ ᐊᑕᐅᓯᖅᒧ ᐊᕐᕌᒍᒧᑦ ᐃᒪᐃᒻᒪ ᐱᑕᖃᖅᓯᒪᓂᑰᓪᓗᑎ 
ᐊᖏᔪᑲᓪᓚᖕᓄᑦ ᐳᖅᑐᓯᓂᖏᓐᓄᑦ. ᐊᑕᐅᓯᖅ ᐃᓚᒋᔭᖏᓐᓄᑦ ᐃᒪᐃᒻᒪ ᐃᓪᓗᓕᕆᔨᑯᓐᓂ ᐸᖅᓇᓯᒪᓪᓗᑎ 
ᐱᔭᕇᖅᓯᓂᐊᕐᓱᑎ ᑕᕝᕙᓂ ᐊᕐᕌᒍᒥ ᐃᒪᐃᓂᐊᕐᓗᑎ ᖃᐅᔨᓴᖅᓂᕐᓄᑦ ᑖᒃᑯᓇᓂ ᑮᓇᐅᔭᓕᕆᓂᖅᓄᑦ 
ᖃᓄᐃᑑᓂᕆᔭᖏᓐᓄᑦ ᐃᓪᓗᓕᕆᔨᑯᑦ ᑲᑎᒪᔨᖏᓐᓄᑦ, ᐃᓪᓗᓕᕆᔨᑯ ᑲᑐᑎᖃᑎᒌᖏᓐᓄᑦ ᓇᓕᒧᓐᓂᐊᕐᓗᑎ, 
ᐃᓱᒪᓇᕋᓗᐊᖅᓱᓂ ᐱᓇᓱᐊᓂᐊᖅᓱᑎ ᓴᕿᑎᑕᐅᓂᐊᕐᓱᑎ ᑭᖒᒪᔭᐅᓯᒪᔪᓄᑦ ᐃᒪᐃᒻᒪ ᐊᑑᑎᔭᖏᓐᓄᑦ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐃᓛᖃᐄ ᐃᒻᒪᖃᖃᐄ ᐱᑕᖃᓂᖏᑉᐸᑦ ᓴᕿᓯᒪᖏᑦᑐᓄᑦ ᐳᖅᑐᓯᓂᕆᔭᖏᓐᓄᑦ 
ᑮᓇᐅᔭᑦᓴᒫᓂ, ᖃᓄᐃᓂᐊᕐᒪᑕᓕ ᓄᓇᓕᖕᒥ ᐃᓪᓗᓕᕆᔨᑯ ᑲᑎᒪᔨᖏᑦ ᐱᔪᓐᓇᓂᐊᕐᓗᑎ ᑖᒃᑯᓄᖓ ᑮᓇᐅᔭᑦᓴᒫᓄᑦ 
ᖃᓄᐃᑑᓂᕆᔭᖏᑎᒍᑦ. ᐱᕙᑉᐹᑦ ᐊᑉᐸᓯᖕᓂᕐᓴᓄᑦ ᐱᓇᓱᐊᓂᐊᕐᓗᑎ ᖃᐅᔨᓇᓱᐊᕐᓗᑎ ᓇᓪᓕᐊᓄ ᐃᓗᐊᓂ 
ᐊᑑᑎᒍᓐᓇᓂᐊᕈᓐᓃᑦᑐᓂ ᓴᑯᐃᕕᒋᔪᓐᓇᕈᓐᓃᓂᐊᕐᑕᖏᓐᓄᑦ ᑮᓇᐅᔭᓄᑦ. ᐃᒻᒪᖃᓗ ᐊᑑᑎᔭᕆᐊᖃᓂᐊᕐᐸᑕ 
ᓴᓇᒋᐊᓂᖅᓄ ᖁᓕᓂ ᐃᓪᓗᓂ ᐱᔾᔪᑎᒋᑦᓱᓂᐅ ᐳᖅᑐᓯᓂᕆᔭᖏᓐᓄᑦ ᐊᑭᖏᓐᓄᑦ ᐊᐅᓚᓂᕆᔭᖏᓐᓄᑦ, 
ᐊᑭᓕᖅᓱᐃᔪᓐᓇᕈᑎ ᑭᓯᒥ ᐊᑭᓕᖅᓱᓂᐊᕐᓗᒋᑦ ᑕᓪᓕᒪᐅᓂᖏᓐᓄᑦ ᑖᒃᑯᓇᓂ, ᐃᒪᐃᒻᒪᓪᓗ ᑕᒪᒃᑯᐊᖑᕚᑦ 
ᐃᓱᒪᒋᔭᐅᓯᒪᔪᓂ ᐃᒪᐃᒻᒪ ᓄᓇᓕᐅᔪᐃᑦ ᑎᓕᐅᖅᑕᐅᓂᖃᕐᓱᑎ ᐃᒪᐃᓂᐊᕐᓗᑎ ᐱᔾᔪᑎᒋᑦᓱᓂᐅ 
ᐱᓕᑕᐅᑦᓯᐊᖏᓐᓂᕆᔭᖏᓐᓄᑦ ᐃᑲᔪᖅᓱᕈᑎᑦᓴᖏᓐᓄᑦ ᐃᒪᐃᒍᓐᓇᓂᐊᕐᒪᑕ ᐊᖑᒻᒪᑎᒍᓐᓇᓂᐊᕐᓱᑎ 
ᖃᓄᐃᑑᓂᕆᔭᖏᓐᓄ ᐊᑭᖏᓐᓄ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᕐᓯᖃᕐᓗᖓ ᐃᒃᓯᕙᐅᑕᖅ, ᐃᓱᒪᒋᓪᓗᒋᑦ ᑕᒪᒃᑯᐊ 
ᐃᓄᒋᐊᒃᓯᕙᓪᓕᐊᓂᖏᑦ, ᐊᒻᒪᓗ ᑐᑐ ᐅᖃᖅᑕᐅᔪᖅ, ᐱᔾᔪᑎᖃᖅᑐᑦ ᓄᑖᓄᑦ ᐃᓪᓗᓄ, ᑕᐃᒃᑯᐊ ᑕᐃᒪᐃᑦᑐᓄᑦ  

ᑭᓇᐅᔭᖃᖅᑎᑕᐅᓚᐅᕐᒪᑕ, ᑕᒪᒃᑯᓇᓂ ᒪᓐᓇᐅᔪᖅ ᓴᖅᑭᔭᖅᑐᓂᒃ, ᑕᕝᕙᓂ ᐊᒥᓱᕈᕆᐊᖅᑕᐅᓚᐅᕐᓯᒪᓐᖏᒻᒪᑕ. 
 
ᑕᐃᒪᓕ ᐃᒃᓯᕙᐅᑕᖅ, ᑕᐃᒃᑯᐊ ᐊᐅᓚᓇᓱᐊᖅᐸᒻᒪᑕ ᐱᒋᔭᒥᓐᓂᒃ ᐊᑐᖅᑐᑎᒃ. ᐃᓚᓕᐅᑦᔨᓯᒪᒻᒪᑕ ᑕᒪᒃᑯᓄᖓ 
ᐊᐅᓚᓂᕐᒥᓄᑦ. ᐊᒻᒪᓗ ᖃᐅᔨᒪᓇᖅᑐᖅ ᑕᒪᓐᓇ ᓇᒻᒪᒋᔭᐅᓗᐊᖅᑐᓴᐅᓐᖏᑦᑐᖅ ᑭᓱᓕᒪᓂ ᐱᔪᓐᓇᖏᓐᓂᖏᓐᓄᑦ 
ᐱᔪᒪᓚᐅᖅᑕᕋᓗᐊᖏᓐᓄᑦ ᑭᓯᐊᓂᓕ ᐊᔾᔨᒋᑐᐃᓐᓇᐸᓪᓚᐃᒻᒪᒍᑦ ᒐᕙᒪᒃᑯᓐᓂᑦ ᐱᓕᕆᕕᐅᔪᐅᓂᒃ. 
ᐱᐅᑎᓐᓇᓱᐊᕐᓗᒋᑦ ᐊᑐᐃᓐᓇᐅᔪᓄᑦ ᐱᓯᒪᔭᒃᓯᓐᓄᑦ ᐊᒻᒪᓗ ᐊᔪᓐᖏᓐᓂᕆᔭᓯ ᐊᑐᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᑕᒪᒃᑯᐊ ᐃᓱᒪᒋᓪᓗᒋᑦ ᑮᓇᐅᔭᑎᒍᑦ ᐃᓱᒪᐃᓐᓇᕿᑎᐅᔪᓐᓇᖏᑦᑐᑦ 
ᓄᓇᓕᓐᓂ ᐃᓪᓗᓕᕆᔨᒃᑯᓐᓂᑦ, ᓄᓇᓕᓐᓂ ᐃᓪᓗᓕᕆᔨᒃᑯᓐᓂᑦ ᐱᑕᖃᖅᐸᖅ ᐊᑭᓕᒃᓴᓂᓚᐅᕐᓯᒪᔪᓂᒃ ᑕᒪᓐᓇ 
ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. 13-ᖑᕙᓪᓚᐃᔪᑦ, ᓇᑉᐸᖏᖅᑲᐃ ᓄᓇᓕᓐᓂ ᐃᓪᓗᓕᕆᔨᒃᑯᓐᓄᑦ 
ᑲᑎᒪᔨᐅᔪᑦ ᐊᑭᓕᒃᓴᖃᖅᑐᑦ ᒫᓐᓇᐅᔪᖅ. ᐅᖃᕈᓐᓇᖏᑦᑐᖓ ᑕᒪᓐᖓᓪᓚᕆᐅᒻᒪᖔᖅ ᐅᕝᕙᓘᓐᓃᑦ ᐊᓯᖏᓐᓄᑦ 
ᐊᐅᓚᓂᖏᓐᓄᑦ. ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕐᓂᐊᖅᑲᐅᔪᖓ, ᐊᕝᕙᓪᓗᐊᖏᑦ ᐊᒻᒪ ᐊᕝᕙᖏᑦ ᐊᐅᐸᖅᑐᒥᑦᑐᑎᒃ. ᑕᐃᒃᑯᐊ 
ᓇᑉᐸᖏᑦ ᑕᐃᒪᓐᖏᑦᑐᑦ ᑕᐃᒪᒃᓴᐃᓐᓇᖅ ᑮᓇᐅᔭᖃᖅᑎᑕᐅᕙᒃᑐᑦ, ᑕᐃᒃᑯᐊ ᐊᑲᕐᕆᓂᕐᓴᐅᔪᓐᓇᖅᐸᑕ ᐊᒻᒪᓗ 
ᐋᖅᑭᒃᓯᒪᑦᑎᐊᕐᓂᕐᓴᐅᓗᑎᒃ ᐊᒻᒪᓗ ᐊᑲᕐᕆᓂᕐᓴᐅᓗᑎᒃ, ᐊᒻᒪ ᐊᑭᓕᒃᓴᓂᓐᓂᐊᖏᒻᒪᑕ ᐊᒻᒪᓗ 
ᐊᒥᐊᒃᑯᐊᔪᕐᓯᒪᓗᑎᒃ, ᑕᐃᒃᑯᐊ ᐃᓱᒪᐃᓐᓇᕿᔪᓐᓇᖅᐸᑦ ᑮᓇᐅᔭᓄᑦ ᐊᒥᐊᒃᑯᖏᓐᓄᑦ. 
 
ᐃᒻᒥᓂᒃ ᑕᑯᒃᓴᐅᑎᑦᑎᔪᓐᓇᖅᐸᑕ ᐊᒻᒪᓗ ᑕᑯᒃᓴᐅᑎᑦᑎᔪᓐᓇᕐᓗᑎᒃ ᐱᔪᓐᓇᕐᓂᕐᒥᓂᒃ ᑮᓇᐅᔭᓂᒃ 
ᐊᑐᓗᐊᓐᖏᓪᓗᑎᒃ, ᑕᐃᒃᑯᐊ ᐃᓱᒪᐃᓐᓇᕿᔪᓐᓇᖅᐸᑦ ᐊᑐᕈᓐᓇᕐᓗᑎᒃ ᑮᓇᐅᔭᕐᒥᓂᒃ ᐃᒻᒥᓂᒃ ᓄᓇᖏᓐᓂ 
ᐅᕝᕙᓗᓐᓃᑦ ᑕᐃᒃᑯᐊ ᑮᓇᐅᔭᕆᔭᐅᔪᓄᑦ ᐃᓪᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᑦ 
ᐊᒥᐊᒃᑯᕙᒃᑐᑦ ᐱᓯᒪᑦᑎᔪᓐᓇᖅᑐᑦ ᐊᕝᕙᓪᓗᐊᖏᓐᓂᒃ ᐊᒻᒪᓗ ᑕᐃᒃᑯᐊ ᐃᓱᒪᐃᓐᓇᕿᔪᓐᓇᖅᑐᑎᒃ 
ᖃᓄᐃᓕᐅᕈᑎᒋᔪᒪᒻᒪᒋᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐊᕝᕙᓪᓗᖓᐃᓐᓂᒃ ᐅᑎᖅᑎᑦᑎᔭᕆᐊᖃᖅᐸᑕ ᐃᓪᓗᓕᕆᔨᕐᔪᐊᑯᓐᓄᑦ, 
ᖃᓄᐃᓕᕈᑎᖃᕈᒪᓗᐊᕋᔭᓐᖏᑦᑐᖅ. ᑕᐃᒃᑯᐊᓕᑭᐊᖅ ᐊᑭᓕᒃᓴᖃᖅᑐᑦ? ᑕᐃᒃᑯᐊ ᐊᑭᓕᒃᓴᖃᕈᓐᓇᖅᐸᑦ?  

ᖃᓄᐃᖃᑦᑕᖅᐸᑦ ᐃᓪᓗᓕᕆᔨᕐᔪᐊᑯᓐᓄᑦ ᐊᒻᒪᓗ ᐊᑭᓕᒃᓴᖃᑐᐃᓐᓇᓂᐊᓐᖏᒻᒪᑕ? ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᓇᐃᔭᖅᑎᕗᑦ ᐱᓕᕆᖃᑎᖃᖃᑦᑕᕐᓯᒪᔪᑦ ᑕᒪᒃᑯᓂᖓ 
ᐊᒻᒪᓗ ᑕᐃᒃᑯᐊ ᐊᑭᓕᒃᓴᖃᕈᓐᓂᖅᑎᑕᐅᓇᓱᐊᖅᑐᑎᒃ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ. ᐃᒃᓯᕙᐅᑕᖅ. ᑕᕝᕗᖓ ᐅᑎᕐᓗᑕ ᓇᑉᐸᖏᓐᓄᑦ ᐊᒥᐊᒃᑯᖏᑕ ᐱᓯᒪᔪᓐᓇᖅᑕᖏᓐᓄᑦ. ᑕᒪᒃᑯᐊ 
ᐃᓪᓗᓕᕆᔨᒃᑯᓐᓄᑦ ᑲᑎᒪᔨᐅᔪᑦ ᑕᐃᒪᒃᓴᐃᓐᓇᖅ ᑮᓇᐅᔭᖃᖅᑎᑕᐅᕙᒃᑐᑦ ᒪᓕᒃᑐᒋᑦ ᐱᖁᑎᖃᕐᓂᖏᓐᓂᒃ 
ᐅᕝᕙᓘᓐᓃᑦ ᐃᓪᓗᕈᓯᖏᓐᓄᒃ ᖃᓄᖅ ᑮᓇᐅᔭᖏᑦ ᐋᖅᑭᒃᓯᒪᒃᐸᑕ. ᖃᐅᔨᒍᒪᑐᐃᓐᓇᖅᑐᖓ ᖃᓄᐃᑦᑐᓂᒃ 
ᐱᔾᔪᑎᖃᕐᒪᖓᑕ ᑕᐃᒃᑯᐊ ᐃᓪᓗᓕᕆᔨᒃᑯᑦ ᑮᓇᐅᔭᓂᒃ ᐊᑐᓗᐊᖅᑕᐃᓕᒪᓂᕐᒧᑦ. ᑭᓱᓂᒃ ᐱᔾᔪᑎᖃᖅᐸᑦ ᑐᓂᓯᓂᕐᒥᒃ 
ᐊᕝᕙᓪᓗᐊᖏᓐᓂᒃ ᐊᒥᐊᒃᑯᖏᓐᓂ ᐃᓪᓗᓕᕆᔨᕐᔪᐊᑯᓐᓄᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕᖃᐃ ᐱᔾᔪᑎᖓ ᑕᐃᒃᑯᐊ ᐃᓪᓗᓕᕆᔨᕐᔪᐊᒃᑯᑦ 
ᐃᒪᐃᒍᒪᑐᐃᓐᓇᕆᐊᖃᖅᑯᑦ ᐊᓯᖏᓐᓂᒃ ᐃᓪᓗᓕᕆᔨᒃᑯᓐᓄᑦ ᖃᖓᑐᐃᓐᓇᒃᑯᑦ. 
 
ᐅᖃᕈᒪᕗᖓ, ᐅᖃᐅᓯᕆᖅᑲᐅᔭᓐᓂ, ᑕᒪᓐᓇ ᖃᐅᔨᓴᐸᓪᓕᐊᔭᕗᑦ ᑮᓇᐅᔭᐃᑦ ᑐᓂᔭᐅᕙᑦᑐᑦ ᑕᒪᓐᓇ 
ᑲᔪᓯᓯᒪᑐᐃᓐᓇᕐᖓᑦ ᐊᓯᐊᓂᑦ ᒐᕙᒪᒻᒥ ᐊᒻᒪᓗ ᖃᐅᔨᒪᓪᓚᕆᓐᖏᓚᒍᑦ ᑭᓱᓪᓚᑦᑖᖑᒻᒪᖔᑕ, ᑕᒪᓐᓇ 
ᐊᑲᐅᑦᑎᐊᕋᓗᐊᕐᒪᖔᖅ ᑐᓂᐅᖅᑲᕐᓂᐅᔪᖅ ᓇᓕᐊᓐᓄᑐᐃᓐᓇᖅ. 
 
ᐊᔾᔨᖃᓐᖏᓚᑦ ᑕᒪᓐᓇ ᓄᓇᓕᓐᓂ ᑮᓇᐅᔭᖃᕐᑎᑦᑎᓂᐅᔪᖅ ᕼᐊᒻᒪᓚᐅᔪᓂᑦ ᑮᓇᐅᔭᖃᕐᑎᑦᑎᑦᓂᐅᔪᖅ ᐊᒻᒪᓗ 
ᑕᒪᓐᓇ ᖃᐅᔨᓵᖑᓯᒪᕗᖅ ᐱᓕᕆᕕᐅᔪᓄᑦ ᓄᓇᓕᓐᓂ ᒐᕙᒪᖃᕐᑐᓕᕆᓂᕐᒧᑦ ᐊᒻᒪᓗ ᐊᐅᓚᓂᓕᕆᔨᒃᑯᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᓴᕐᑎᓪᓗᒋᑦ ᑮᓇᐅᔭᐃᑦ ᑐᓂᔭᐅᖃᑦᑕᕐᑐᓂᑦ ᐊᒻᒪᓗ 
ᐊᒥᐊᒃᑯᖃᖅᑲᑕ, ᐱᓯᒪᑐᐃᓐᓇᕈᓐᓇᖅᑲᑕ. ᑭᓯᐊᓂᓕ ᓱᕙᓕᑭᐊᖑᒐᔭᖅᑯ ᐱᓇᓱᐊᕐᓗᑎᑦ ᐊᐅᓪᓚᓂᖏᓐᓂ, 
ᐅᖃᖅᑲᐅᒐᒪ, ᑮᓇᐅᔭᓂᑦ ᑐᓂᔭᐅᕙᑉᐸᑕ, ᑮᓇᐅᔭᖅᑖᐸᒻᒪᑕᑦᑕᐅᖅ ᐊᔾᔨᒌᓂᑦ. ᑕᒪᓐᓇ ᐃᓱᒪᒋᔭᐅᔪᓐᓇᖅᑲ 
ᖃᐅᔨᓵᖑᑎᓪᓗᒋᑦ ᑮᓇᐅᔭᖃᕐᑎᑦᑎᓂᐅᔪᖅ. ᐊᒻᒪᓗ ᐊᐱᕆᔪᓐᓇᖅᑲᑕ ᖃᖓᒃᑯᑦ ᓂᕆᐅᓐᓂᖃᕐᒪᖔᑕ ᑕᒪᓐᓇ 
ᖃᐅᔨᓵᖑᓚᐅᖅᑎᓪᓗᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 

ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐃᑦᑎᔪᓐᓇᓐᖏᓚᕋ ᖃᖓᓪᓚᑦᑖᖑᒻᒪᖓᖅ, ᐱᔾᔪᑎᖃᕐᑐᑕ ᐃᒥᓱᒻᒪᕆᐅᔪᑦ 
ᐱᓕᕆᐊᖑᔪᓄᑦ ᒪᓕᑦᑕᐅᔭᕆᐊᓖᑦ ᐃᖅᑲᓇᐃᔮᖃᕋᑦᑕ, ᖃᖓᒃᑰᖓᔭᖅᑯᑭᐊᖅ ᑕᒪᓐᓇ ᐊᕐᕌᒎᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. ᐅᑎᕆᐊᕐᓗᑕ ᒪᒃᐱᖅᑐᒐᖓᓄᑦ 12-6, 
ᐅᖃᐅᓯᔅᓴᑕᖃᓐᖏᑉᐸᑦ ᑕᕝᕙᓂ 12-6? ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᕋᖅᓯᒪᔭᒃᑲ ᑕᑯᓐᖏᓇᒻᒪᕆᑉᐸᓕᕐᒥᒐᒃᑭ. $28-ᒥᓕᐊᓐ, 606 ᑕᐅᓴᓐ 
ᐊᑭᓕᔅᓴᐅᕗᖅ ᑲᓇᑕᒥ ᐃᓪᓗᓕᕆᔨᕐᔪᐊᑯᓐᓄ, ᑕᒪᓐᓇ ᐊᑐᖅᑐᐊᓂᕐᒨᖏᑦᑐᖅ, ᑕᒪᓐᓇ ᐊᑭᓕᐅᑎᐅᔪᖅ 
ᕿᑐᓐᖏᐅᕈᑎᖓᓄᑦ ᐊᒻᒪᓗ ᐃᓚᖓᓄᑦ ᐊᑐᖅᑐᐊᖅᑕᒥᓂᕐᒧᑦ, ᑐᑭᓯᕗᖓ. ᑭᓯᐊᓂᓕ, 1999-ᖑᓚᐅᖅᑎᓪᓗᒍ, 
ᑮᓇᐅᔭᓂᑦ ᐊᑐᓚᐅᖅᓯᒪᓐᖏᓚᒍᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᖏᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ, ᐊᕐᕚᓪᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑕᒪᓐᓇ ᐊᕐᕌᒎᑕᒫᖅ ᐊᑐᖅᑐᐊᕐᓂᕐᒧᑦ ᐊᑭᖏᓐᓄᑦ 
ᐃᓪᓗᓕᕆᔨᒃᑯᓐᓂᑦ ᐊᑐᖅᑐᐊᖅᑕᐅᕙᑦᑐᓄᑦ ᐃᓪᓗᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑕᕝᕙᑐᐊᖅ? ᑕᒪᓐᓇ ᑐᑭᓯᑎᑦᑎᒋᐊᕈᑎᐅᕗᖅ 
ᒪᒃᐱᖅᑐᒐᖓᓂᑦ 12-6, ᒪᑉᐱᕐᓗᒍ 12-7, ᑐᑭᓯᒋᐊᕈᑎᑦ ᐊᖏᔪᖅᑳᖃᕐᕕᒻᒥᑦ. ᐊᐱᖅᑯᑎᔅᓴᕐᑕᖃᖅᑳ ᑕᕝᕗᖓ 12-
7? ᐋᒡᒐᐅᑉᐸᑦ, ᑐᑭᓯᑎᑦᑎᒋᐊᕈᑎᒃ 12-8, ᐊᑐᖅᑐᐊᕈᑎᐅᔪᓂᑦ ᐊᑭᓖᓂᖅ. ᔭᐃᒥᓯ. 
 
ᐊᕐᕚᓪᓗᒃ: ᖁᔭᓐᓇᒦᒃ. ᑕᒪᒃᑯᐊ ᐊᑐᖅᑐᐊᓂᕐᒧᑦ ᐊᑭᓕᕆᐊᖃᕐᐸᑦᑐᑦ ᐃᓚᖏᓐᓄᑦ ᐊᑐᖅᑕᐅᔪᒧᑦ ᐊᒻᒪᓗ 
ᕿᑐᓐᖏᐅᕈᑎᖓᓄᑦ ᐊᑯᓂᐅᔪᒧᑦ ᐊᑐᖅᑐᐊᓂᕐᒧᑦ, ᑲᓇᑕᒥ ᐃᓪᓗᓕᕆᔨᕐᔪᐊᑯᓐᓄᑦ, ᑐᓂᓯᓯᒪᔪᑦ 
ᐃᓪᓗᓕᕆᔨᕐᔪᐊᑯᓐᓄᑦ ᐊᑭᓕᐅᑎᖏᓐᓄᑦ ᐊᓯᖏᓐᓄᑦ ᐊᑭᓕᕆᐊᓕᓐᓄᑦ $28-ᒥᓕᐊᓐ, 8-ᑕᐅᓴᓐ. 
 
ᑕᒪᓐᓇ ᑐᑭᓯᒋᐊᕋᓱᑉᐸᕋ; ᐃᓪᓗᓕᕆᔨᕐᔪᐊᒃᑯᑦ ᑐᓂᓯᕙᑉᐳᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ. ᑕᐃᒪ, 
ᑐᓂᓯᓪᓗᑎᑦ $28 ᒥᓕᐊᓐ ᐊᒻᒪᓗ ᖃᓄᐃᓕᐅᕈᑕᐅᕙᑉᐸ $28 ᒥᓕᐊᓐ? ᑕᒪᓐᓇ ᐅᖃᐅᓯᕆᒍᓐᓇᖅᑭᐅ 
ᐅᖃᐅᓯᕆᔭᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ, ᐊᕐᕚᓪᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ, ᐅᓂᒃᑳᓕᐊᖑᔪᓄᑦ ᑐᓂᔭᐅᒋᐊᖃᕐᐸᑦᑐᓄᑦ. ᑐᓂᓯᓪᓗᑎᑦ $58 
ᒥᓕᐊᓐ ᐃᑲᔫᑎᐅᓪᓗᑎᑦ ᐊᒻᒪᓗ ᐃᓚᖓ ᐊᑭᓕᐅᑎᐅᕗᖅ $28 ᒥᓕᐊᓐ ᑮᓇᐅᔭᐃᑦ ᐊᑐᖅᑐᐊᕈᑎᒧᑦ 
ᐋᖅᑭᔅᓯᒪᔪᓂᑦ ᐃᓚᒋᖃᓯᐅᑎᓪᓗᒍ ᐊᑭᓕᐅᑎᐅᔪᓄᑦ ᑕᒪᓐᓇ ᐊᑐᖅᑐᐊᕈᑎᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᕐᕚᓪᓗᒃ. 
 
ᐊᕐᕚᓪᓗᒃ: ᑕᐃᒪ, ᐅᖃᖅᑯᑦ ᑐᓂᓯᓪᓗᑎᑦ $58 ᒥᓕᐊᓂᑦ ᐊᒻᒪᓗ ᐃᒫᒃ ᐅᖃᕐᑐᑎᑦ, ᖃᐃᑦᑎᓂᐊᖅᑯᒍᑦ $58 
ᒥᓕᐊᓂᑦ ᐊᒻᒪᓗ ᐅᑎᖅᑎᓪᓗᒋᑦ $28 ᒥᓕᐊᓐ ᐅᓂᒃᑳᓕᐊᖑᔪᓂᑦ ᑎᑎᕋᖅᑕᐅᒋᐊᖃᕐᑐᓂᑦ ᐊᒻᒪᓗ ᑕᒪᓐᓇ 
ᖃᓄᐃᓕᐅᕈᑕᐅᔪᓐᓇᕐᓇᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ, ᐊᕐᕚᓪᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒥᒃ, ᐃᒃᓯᕙᐅᑖᖅ. ᐄ, ᑲᑎᒪᔨᐅᔪᖅ ᓱᓕᕗᖅ; ᑕᒪᒃᑯᓄᖓ ᐃᓪᓗᑖᕐᓂᕐᒧᑦ ᐊᑐᖅᑐᐊᕈᑎᒥᓃᑦ 
ᐊᒻᒪᓗ ᐱᔭᕆᐊᓕᐅᔪᑦ. ᐊᒻᒪᓗᑦᑕᐅᖅ, ᑕᐃᒃᑯᓄᖓ, ᑮᓇᐅᔭᓕᕆᔨᑯᑦ ᑲᑎᒪᔨᖏᓐᓄᑦ ᐱᔭᕆᐊᓕᖏᓐᓄᑦ ᑲᓇᑕᒥ 
ᒐᕙᒪᒃᑯᓐᓂᑦ ᑐᓂᔭᐅᕙᑦᑐᓄᑦ ᐊᐅᓚᑕᐅᓂᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᓄᒃᑲᓐᓂᖅ ᐱᓕᕆᐊᖃᕆᐊᖃᖅᐱᑕ ᐱᔭᕇᖅᓯᓂᐊᕈᑦᑕ 
ᐲᔭᐃᓂᕐᒥᑦ ᐊᑐᖅᑐᐊᖅᑕᒥᓂᕐᓂᒃ ᑕᒪᑐᒥᖓ ᐊᑐᖅᑎᓪᓗᑕ ᐱᓕᕆᔾᔪᓯᐅᔪᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ. 2037-ᒥ ᑖᒃᑯᐊ ᐊᑭᓕᖅᓱᕇᓛᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᕐᕚᕐᓘᒃ ᐅᖃᐅᓯᒃᓴᖃᒃᑲᓂᖅᐲᑦ? ᐅᑎᕐᓗᑕ ᒪᑉᐱᖅᑐᒐᖅ 
12-8-ᒧᑦ. ᑐᑭᓯᒋᐊᕈᑦ. ᒪᑉᐱᖅᑐᒐᖅ 12-9-ᒨᕐᓗᑕ. ᑐᑭᓯᒋᐊᕈᑦ. ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᓪᓚᕝᕖᑦ. 12-10. 
ᑐᑭᓯᒋᐊᕈᑦ. ᐃᓪᓗᓄᑦ ᐊᑭᑐᓗᐊᓐᖏᑎᑦᑎᓂᕐᒧᑦ ᐱᓕᕆᐊᑦ. ᔭᐃᒥᓯ. 
 
ᐊᕐᕚᕐᓗᒃ: ᑐᓂᕐᕈᑕᐃᑦ ᐊᒻᒪ ᐃᑲᔫᑏᑦ ᐃᓚᒋᔭᖐᑦ ᑖᒃᑯᐊ $77-ᒥᓕᐊᓐ ᐅᕝᕙᓘᓐᓃᑦ ᐊᓯᒋᕙᐃᑦ? ᑐᓂᕐᕈᑕᐃᑦ 
ᐊᒻᒪ ᐃᑲᔫᑏᑦ, $63-ᒥᓂᐊᓐ, 219-ᑕᐅᓴᓐ, ᐅᖓᑖᒎᖅᐹᑦ ᑖᒃᑯᐊ $77-ᒻᒥᓕᐊ ᑐᓂᕙᑦᑕᓯᓐᓄᑦ ᓄᓇᓕᓐᓂᑦ 
ᐃᓪᓗᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐃ.ᖕ  
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓂᕐᕈᑕᐅᕗᑦ ᓄᓇᓕᓐᓂᑦ ᐃᓪᓗᓕᕆᔨᐅᔪᓄᑦ, 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᑭᐅᕋᑖᓐᖏᓐᓇᕕᐅᒃ ᐊᐱᖅᑯᑎᒐᐃᒃᓯᕙᐅᑖᖅ ᖃᓅᕙᑦ ᑕᑯᓐᓇᖅᑐᒋᑦ 12-5. $77-ᒥᓕᐊᓐ, 
516-ᑕᐅᓴᓐ? ᖃᓄᖅ ᐃᓚᓕᐅᑎᕙᑦ ᐅᕝᕙᓘᓐᓃᑦ ᖃᓄᖅ ᐱᔾᔪᑎᖃᖅᐸᑦ ᑕᒪᑐᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐃ.ᖕ  
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ $77-ᒥᓕᐊᓐ, 516-ᑕᐅᓴᓐ ᐃᓪᓗᓕᕆᔨᒃᑰᕗᑦ, 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᕙᑦᑕᖏᑦ ᓄᓇᕗᒻᒥ ᒐᕙᒪᒃᑯᓐᓂᑦ ᒪᑉᐱᖅᑐᒐᖅ 12-10-ᒥ $63-ᒥᓕᐊᓐ, 219-
ᑕᐅᓴᓐ ᐃᓪᓗᓕᕆᔨᕐᔪᐊᒃᑯᑦ ᑐᓂᕐᕈᑎᒋᕙᑦᑕᖏᑦ ᓄᓇᓕᓐᓂᑦ ᐃᓪᓗᓕᕆᔨᒃᑯᓐᓄᑦ ᒪᕐᕉᒻᒪᑎᒃ ᑖᒃᑯᐊ 
ᐅᖃᐅᓯᕆᔭᕗᑦ ᑕᕝᕙᓂ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᕐᕚᕐᓗᒃ. 

ᐊᕐᕚᕐᓗᒃ: ᐃᒃᓯᕙᐅᑖᖅ. ᖃᐅᔨᒪᔪᖓ ᒥᓂᔅᑕ ᑐᐊᕕᕋᓗᐊᕐᒪᑦ ᑭᓯᐊᓂ ᐱᓕᕆᐊᒃᓴᖃᕐᒥᒐᒪ ᓄᓇᕗᒻᒥᐅᑦ 
ᑐᑭᓯᑎᒋᐊᖃᖅᑐᒋᑦ ᑮᓇᐅᔭᓕᕆᔾᔪᓯᐅᔪᓂᑦ ᑕᕝᕙᓂ. ᐱᒡᒐᓇᕐᓂᖅᓵᕐᔫᒪᑦ ᐱᓪᓗᒍ ᑯᐊᐳᕋᐃᓴᐅᓂᖓ. $77-ᒥᓕᐊᓐ 
ᐊᓪᓛᑦ ᐃᓪᓗᓕᕆᔨᒃᑯᓐᓄᑦ ᕿᑭᖅᑖᓗᒻᒥ, ᑭᕙᓪᓕᕐᒥ ᕿᑎᕐᒥᐅᓂᑦ $77-ᒥᓕᐊᓐ ᑐᕌᖓᕚᑦ ᑖᒃᑯᓄᖓ 
ᐊᐅᓚᑦᑎᓂᕐᒧᑦ ᐊᐅᓚᑕᐅᔪᓄᑦ ᐋᖅᑭᐅᒪᐃᓐᓇᕈᑎᓄᓪᓗ ᑖᒃᑯᓄᖓ ᓄᓇᓕᐅᔪᓄᑦ. ᒪᑉᐱᖅᑐᒐᖅ 12-10, 
ᑐᓂᕐᕈᑏᑦ ᐊᒻᒪ ᐃᑲᔫᑏᑦ, $63-ᒥᓕᐊᓐ, 219-ᑕᐅᓴᓐ ᓴᓇᑎᑦᑎᓂᕐᒧᐃᓐᓇᐅᕙᑦ ᐋᒡᒐᓘᓐᓃᑦ? ᖃᓄᖅ ᑕᒪᓐᓇ 
ᖃᐅᔨᒋᐊᕈᑕᐅᕙᑦ ᓱᒻᒪᑦ ᐊᔾᔨᒌᓐᖏᑦᑑᓐᓃᑉᐸᑦ ᒪᑉᐱᖅᑐᒑᓐᓂᒃ? ᐃᒻᒪᖃᖃᐃ ᑕᒪᓐᓇ ᐊᐱᖅᑯᑎᒋᒍᒃᑯ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓯᕗᓪᓕᖅᐹᒥ ᓇᓗᓇᐃᖅᓯᑲᐃᓐᓇᕈᒪᓪᓗᖓ 
ᑲᑎᒪᔨᒧᑦ ᑐᐊᕕᓐᖏᓐᓇᒪ. ᐅᓐᓄᓴᓕᒫᖅ ᐱᕕᔅᓴᖃᕋᑦᑕ. ᐃᒃᓯᕙᐅᑖᖅ, ᓇᓗᓇᐃᖅᓯᒐᓱᐊᖅᑲᐅᕗᖓ ᑲᑎᒪᔨᓄᒧᑦ 
ᒪᑉᐱᖅᑐᒐᖅ 12-5-ᒥ $77-ᒥᓕᐊᓐ, 516-ᑕᐅᓴᓐ ᑮᓇᐅᔭᐃᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᑐᓂᔭᐅᕙᑦᑐᑦ ᓄᓇᕗᒻᒥ 
ᒐᕙᒪᒃᑯᓐᓂᑦ. ᑖᒃᑯᐊᖑᕗᑦ ᐊᖏᕈᑎᒋᔭᕗᑦ ᐅᓪᓗᒥ. 
 
ᒪᑉᐱᖅᑐᒐᖅ 12-10-ᒥ, ᑐᓂᕐᕈᑏᑦ ᐊᒻᒪ ᐃᑲᔫᑏᑦ ᑲᑎᒪᔨᐅᑉ ᐅᖃᐅᓯᕆᖅᑲᐅᔭᖏᑦ $63-ᒥᓕᐊᓐ 219-ᑕᐅᓴᓐ 
ᐃᓚᓕᐅᑎᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᑐᓂᕐᕈᑕᐅᕙᑦᑐᑦ ᓄᓇᓕᓐᓂᑦ ᐃᓪᓗᓕᕆᔨᒃᑯᓐᓄᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ ᐱᓕᕆᐊᖏᓐᓄᑦ ᐊᒻᒪ ᐊᒥᓱᑦ ᑲᓇᑕᒥ ᐃᓪᓗᓕᕆᔨᔾᔪᐊᒃᑯᓐᓂ ᑮᓇᐅᔭᐃᑦ ᐱᖃᑦᑕᖅᑕᕗᑦ 
ᐃᓪᓗᖁᑎᑦᑎᓐᓄᑦ, ᐃᒃᓯᕙᐅᑕᖅ, ᐃᓚᒋᔭᖓ ᐃᓘᓇᓂᒃ ᐊᖏᓂᖅᓴᒧᑦ ᑲᑦᑎᖓᔪᓂᒃ ᐃᓯᖅᑐᓄᑦ ᑮᓇᐅᔭᖁᑎᓄᑦ 
ᐃᓪᓗᓕᕆᔨᔾᔪᐊᑯᓐᓄᑦ ᐱᔭᐅᖃᑦᑕᖅᑐᑦ. ᖃᐅᔨᒪᖏᑦᑐᖓ ᑕᒪᓐᓇ ᓇᓗᓇᐃᖅᓯᒻᒪᖔᖅ ᑲᑎᒪᔨᒧᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒥᒃ, ᐃᒃᓯᕙᐅᑕᖅ. ᐄ, ᓇᓗᓇᐃᖅᑕᐅᕗᖅ ᑭᓯᐊᓂ ᑲᑎᒍᓐᓇᕋᑖᖏᑕᕋ. $77 ᒥᓕᐊᓐ ᑖᓚᔅ 
ᒐᕙᒪᒃᑯᓐᓂᑦ ᓄᓇᕗᒻᒥ. ᐃᓚᑰᖃᑦᑕᕋᒪ $7 ᒥᓕᐊᓐᓂᑦ ᐊᒻᒪᓗ ᓇᒥᑭᐊᖅ ᑎᑎᕋᖅᑕᐅᓯᒪᔪᖅ. ᖁᔭᓐᓇᒦᒃ. 
 
ᐊᒥᐊᒃᑯᖃᑦᑕᕋᒪ $14 ᒥᓕᐊᓐ ᑖᓚᔅᓂᑦ ᑭᓯᐊᓂ ᐊᖓᔪᖅᑳᖃᕝᕕᐊ ᐃᒪᓐᓇᓂᑦ $7 ᒥᓕᐊᓐᓂᑦ ᔭᒐᐃᖃᑦᑕᕋᒪ 
ᐊᒻᒪᓗ ᓇᒧᓐᖓᑦᑕᐅᑲᐃᓐᓇᕐᒪᑦ ᐊᓯᐊᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓪᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᑲᐅᓂᖅᐹᒥᖃᐃ ᓇᓗᓇᐃᕋᓱᐊᕐᓗᒍ ᑕᒪᓐᓇ 
ᐊᒻᒪᓗ ᖃᐅᔨᒪᖏᑦᑐᖓ ᒪᓕᒐᓕᐅᖅᑎ, ᓇᓗᓇᐃᖅᑎᔅᓯᒪᔪᓄᑦ ᐅᖃᐅᓯᕆᖏᓪᓗᒋᑦ ᖃᓄᐃᓴᖏᑉᐸᑦ, ᑭᓯᐊᓂᓕ 
ᑕᐃᒪᐃᒍᓐᓇᕐᒥᔪᖓ. 
 
ᑕᕝᕗᖓ ᑎᑭᑦᑐᒍ $63 ᒥᓕᐊᓐ, 219 ᑕᐅᓴᓐ ᑖᓚᔅ, ᐊᖅᕙᓪᓗᐊᖏᑦ ᑲᓇᑕᒥ ᐃᓪᓗᓕᕆᔨᔾᔪᐊᑯᖏᓐᓂᑦ 
ᑮᓇᐅᔭᖃᑦᑎᑕᐅᓂᖓ ᐊᒻᒪᓗ ᐊᖅᕙᖓ ᑕᕝᕙᖓᓐ ᒐᕙᒪᒃᑯᑦ ᓄᓇᕗᒻᒥ ᑮᓇᐅᔭᖃᑦᑎᑕᐅᓪᓗᓂ 
ᐊᐅᓚᑦᑎᔾᔪᑎᖏᓐᓂᒃ ᐃᓪᓗᓕᕆᓂᕐᒧᑦ ᐊᑭᓕᖅᓱᐃᔾᔪᑎᐅᒐᔭᖅᑐᑦ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᐅᑎᖏᓐᓄᑦ 
ᓄᓇᓕᓐᓂ ᐃᓪᓗᓕᕆᔨᒃᑯᖏᓐᓄᑦ. 

ᑕᕝᕙ ᐱᒡᒐᓇᓐᖏᓂᖅᐹᖓᑎᒍᑦ ᓇᓗᓇᐃᖅᑯᖅ ᐊᑐᕐᓇᒋᑦ ᓇᓗᓇᐃᖅᑎᔅᓯᒪᓂᖏᒍᑦ ᖃᑦᑎᓚᑦᑖᖑᒻᒪᖔᑕ 
ᓈᓴᐅᑎᖏᑦ ᐊᒻᒪᓗ ᖃᑦᑎᐅᒻᒪᖔᑕ. ᑕᐃᒪᐃᓕᐅᕈᓐᓇᑎᐊᖅᑐᒍᑦ ᓇᓗᓇᐃᖅᑕᐅᖁᔭᐅᑉᐸᑕ ᑲᑎᒪᔨᓄᑦ. 
ᓇᓗᓇᖏᑎᒐᓱᐊᕐᕋᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᓱᓕᒃᑲᓐᓂᐅᕙ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒐ ᒥᓂᔅᑕᒧᑦ ᐅᕙᓂ ᒪᑉᐱᑦᑐᒐᒥ 12-10 ᐅᓇ, ᐃᓱᒪᒋᕙᕋ ᐊᒻᒪᓗ 
ᑕᒻᒪᕈᒪ ᐅᖃᐅᔾᔭᐅᓗᖓ, ᐃᓄᐃᑦ ᒐᕙᒪᒃᑯᑦ ᐃᓪᓗᖁᑎᖏᓐᓃᑦᑐᑦ ᐃᑲᔫᓯᐊᖃᑦᑕᖅᑲᑦ ᐊᑐᖅᑐᐊᓕᕋᐃᒻᒪᑕ? 
ᐊᒻᒪᓗ, ᑕᐃᒃᑯᐊᓕ ᐃᓄᐃᑦ ᓇᒻᒥᓂᖁᑎᓖᑦ ᐃᓪᓗᒥᓂᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᓄᓐᓄᑦ ᐊᑐᖅᑕᐅᖅᑕᐅᔪᑦ ᐃᓪᓗᐃᑦ 
ᐃᑲᔫᓯᐊᖑᔾᔪᑎᐅᕙᑦᑐᑦ. ᐊᑭᓕᖅᓱᐃᕙᑦᑐᑦ ᒥᑭᓂᖅᓴᒥᒃ ᐊᑭᒋᔭᖓᑕ. 
 
ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᔪᑦ, ᐃᖅᑲᓇᐃᔭᖅᑏᑦ ᐃᓪᓗᖃᑦᑎᑕᐅᔪᑦ ᐃᑲᔫᓯᐊᑉᐸᑦᑐᑦ ᐱᑦᔪᑎᒋᓪᓗᒍ 
ᐊᑭᓖᖏᓂᖅᓴᐅᖃᑦᑕᕐᖓᑕ ᐊᐅᓚᑕᐅᓂᖓᓄᑦ ᐊᑭᓕᖅᓱᐃᓂᐅᔪᒧᑦ ᐊᑭᒋᔭᖓᓂ. ᓇᒻᒥᓂᖃᑦᑎᐅᔪᑦ, ᐃᓚᖏᑦ, 
ᐱᓕᕆᐊᖑᔪᖅ ᒪᓕᑦᑐᒍ, ᐊᒻᒪᑕᐅᖅ ᐃᑲᔫᓯᐊᖃᑦᑕᖅᑐᑦ ᑖᒃᑯᓇᓐᖓᑦ ᐃᓪᓗᓕᕆᔨᔾᔪᐊᒃᑯᓐᓂᑦ. ᐊᒥᓲᓂᖅᓴᐃᑦ 
ᓇᒻᒥᓂᖅ ᐃᓪᓗᖁᑎᖃᑦᑐᑦ ᐃᑲᔪᖅᑕᐅᔾᔪᑎᖏᑦ ᐊᖏᓂᖅᓴᐅᖃᑦᑕᕐᒪᑕ ᑕᐃᑯᓇᓐᖓᑦ ᐃᖅᑲᓇᐃᔭᖅᑎᓄᑦ 
ᐃᓪᓗᒋᔭᐅᕙᑦᑐᑦ ᐅᕝᕙᓘᓐᓃᑦ ᐃᓄᓐᓄᑦ ᐃᓪᓗᒋᔭᐅᕙᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᐆᑦᑑᑎᒋᓗᒍ, ᐱᖓᓱᑦ ᐊᑦᔨᒌᖏᑦᑐᑦ ᒥᓂᔅᑕᐅᑉ ᓇᓗᓇᐃᕋᑖᖅᑕᖏᑦ, 
ᐊᑦᔨᒌᓂᒃ ᐃᖅᑲᓇᐃᔭᖅᑎᖃᕈᑦᑕ, ᐱᖓᓱᑦ ᑎᑎᕋᖅᑏᓐᓇᐃᑦ, ᐊᑦᔨᒌᒥᒃ ᐊᑭᓕᖅᓱᖅᑕᐅᔪᑦ, ᑭᓯᐊᓂ ᐊᑕᐅᓯᖅ 
ᐃᓪᓗᓕᕆᔨᒃᑯᑦ ᐃᓪᓗᖁᑎᖓᓃᑦᑐᖅ, ᐊᒻᒪᓗ ᐃᓚᖓᑦ ᐊᓯᐊᓃᑦᑐᓂ ᐊᒻᒪᓗ ᐃᓚᖓᑦ ᓇᒻᒥᓂᖃᑦᑎᐅᓪᓗᓂ, 
ᐊᑦᔨᒌᒥᒃ ᐊᑭᓕᖅᓱᖅᑕᐅᓪᓗᑎᒃ ᑭᓯᐊᓂ ᐊᑦᔨᒌᖏᑦᑐᒥᒃ ᐱᓕᕆᐊᖑᓂᖃᕋᔭᖅᑐᑦ. ᐊᑦᔨᒌᖏᓛᖅ? ᐃᒻᒪᖃ ᑕᐃᓐᓇ 
ᐊᐱᕆᒐᔭᖅᑯᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ, ᐃᒃᓯᕙᐅᑖᖅ, ᐊᑦᔨᒌᒐᔭᖏᑦᑐᑦ ᐱᑦᔪᑎᒋᓪᓗᒍ ᐊᑦᔨᒋᖏᑦᑐᒥᒃ 
ᓇᒻᒪᒋᔭᐅᓂᖃᒻᒪᑦ ᐃᓘᓇᖏᓐᓄᑦ ᐱᓕᕆᐊᖑᔪᓄᑦ ᒫᓐᓇᐅᔪᖅ ᒪᓕᑦᑐᒍ ᓇᓕᐊᒃᑯᖔᒐᔭᕐᒪᖔᖅ. 
 
ᑕᐃᒪᓐᓇ, ᐅᖃᖅᑲᐅᒐᒪ ᐊᓂᒍᑦᑕᑎᓐᓂ ᐊᒻᒪᓗ ᐅᖃᖅᑲᓂᕐᓂᐊᕋᒪ, ᐱᐊᓂᒃᓯᒪᕙᕗᑦ ᓯᕗᓪᓕᖅ ᐃᓚᒋᔭᖓ ᐊᒻᒪᓗ 
ᑖᓐᓇᐅᕗᖅ ᓄᑖᖅ ᐃᓪᓗᓄᑦ ᐃᓪᓗᒨᖅᑲᐃᒍᑎᐅᔪᖅ. ᒫᓐᓇᓕ, ᐊᑦᔨᒌᑎᑦᑎᓇᓱᐊᖅᑯᒍᑦ ᐃᓚᖓᑎᒍᑦ 
ᐊᑐᖅᑕᐅᓂᖓᑕ ᑕᐃᒃᓱᒪ ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᔪᓄᑦ ᐊᒻᒪᓗ ᐊᖏᕐᕋᒥ ᓇᒻᒥᓂᖅᑖᕋᓱᐊᕐᓂᖅ 
ᐋᖅᑭᐅᒪᓂᐊᕋᑦᑎᒍ ᐋᖅᑭᒃᓯᒪᑦᑎᐊᓂᖅᓴᒥᒃ ᐊᑐᐃᓐᓇᐅᑎᑕᑦᑎᓐᓄᑦ ᐱᓕᕆᐊᖑᔪᒥᒃ. 
 
ᑕᐃᒪᓐᓇ ᒐᕙᒪᒃᑯᑦ ᓅᑦᑎᓚᐅᖅᑯᑦ ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᔪᓂᒃ ᐃᓪᓗᓕᕆᔨᔾᔪᐊᑯᓐᓄᑦ ᑕᒪᑐᒧᖓ 
ᐱᔾᔪᑎᖃᑦᑐᑎᒃ ᐋᖅᑭᒃᓯᒪᓂᖅᓴᐅᖁᓪᓗᒍ. ᐊᑲᐅᓂᖅᓴᐅᔪᖅ ᑕᐃᑯᖓᑐᖃᖅ, ᐊᑦᔨᒌᒃᓴᐃᓇᕐᓂᐊᕐᒪᑦ 
ᐱᓕᕆᐊᑎᓐᓄᑦ ᐊᒻᒪᓗ ᖃᓄᖅ ᐃᓪᓗᖃᑦᑎᐅᔪᑦ ᐃᓕᖅᑯᓯᖃᕝᕕᒋᓂᐊᕐᒪᖔᑦᑎᒍ ᐊᒻᒪᓗ ᑕᒪᒃᑯᐊ 
ᓇᒻᒥᓂᖃᑦᑎᐅᒧᑦ ᓄᓇᕗᑦᓕᒫᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 

 



ᐊᐃᕝᕕᖅ, ᒫᔾᔨ 25, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3214

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᔪᖓ, ᒥᓂᔅᑕᐅᑉ ᓇᓗᓇᐃᔭᕈᑎᒋᑲᐃᓐᓇᖅᑕᖓ ᑭᒃᑯᓕᒫᓄᑦ 
ᑐᓐᖓᓱᒃᑎᑕᐅᓂᐊᕐᒪᑦ, ᐱᔾᔪᑎᒋᓪᓗᒍ ᐃᒡᓗᓕᕆᔨᕐᔪᐊᒃᑯᑦ ᖁᕝᕙᕆᐊᖅᑎᑦᑎᓇᓱᐊᖃᑦᑕᕐᒪᑕ ᐃᒡᓗᒥᒃ 
ᓇᒻᒥᓂᖃᓕᕐᓂᕐᒧᑦ. ᐱᔾᔪᑎᑕᖃᔭᕐᒪᑦ ᓇᒻᒥᓂᖅ ᐃᒡᓗᒥᒃ ᓂᐅᕕᕋᓱᐊᕐᓗᑎᑦ. ᓇᒻᒥᓂᖅ ᐃᒡᓗᓐᓃᑦᑐᓐᓇᕐᓗᑎᑦ 
ᑭᒃᑯᓕᒫᓄᑦ ᐃᒡᓗᐃᑦ ᐊᑐᐃᓐᓇᐅᓕᕈᓐᓇᕐᓂᐊᕐᒪᑕ ᐊᓯᖏᓐᓄᑦ ᐃᓄᖕᓄᑦ, ᑕᐃᒪᐃᑦᑐᓐᓇᕈᕕᑦ. ᒫᓐᓇᐅᔪᖅ 
ᑕᐃᒪᐃᓕᐅᕌᖓᒥᒃ, ᐊᑭᓕᖅᓱᐃᓂᕐᓴᐅᔭᕆᐊᖃᖃᑦᑕᕐᒪᑕ ᓇᒻᒥᓂᖅ ᐃᒡᓗᖁᑎᖃᖅᑎᓪᓗᒋᑦ, ᐱᔾᔪᑎᒋᓪᓗᒍ 
ᐊᑭᓕᖅᓱᐃᒐᔭᕋᕕᑦ ᓱᓇᒃᑯᑖᓕᒫᓄᑦ, ᐃᑲᔪᖅᓱᖅᑕᐅᕌᕐᔪᑯᓗᒃᐸᑕ. 
 
ᐅᖃᕋᓱᐊᖅᐳᖓᓕ ᓇᒻᒥᓂᖅ ᐃᒡᓗᖁᑎᓐᓃᒃᑯᒪ ᐊᒻᒪ ᑎᑭᑦᑐᖃᕐᒥᓗᓂ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂ 
ᐃᖅᑲᓇᐃᔭᖅᑎᐅᔪᖅ ᐊᑐᖅᑐᐊᖅᑕᐅᔪᒥ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓂ, ᐃᑲᔪᐃᖅᓯᖅᑕᐅᕙᒻᒪᑕ, ᐊᒻᒪᓗ 
ᐃᑲᔪᖅᑕᐅᓇᖓ ᓇᒻᒥᓂᖅ ᐃᒡᓗᖁᑎᒋᔭᓐᓃᓐᓂᓐᓄᑦ. ᐅᖃᕋᓱᐊᖅᐳᖓᓕ ᑕᒪᑐᒧᖓ 
ᐱᓕᕆᐊᖃᖅᐸᓪᓕᐊᓇᓱᐊᕐᒪᖔᑕ, ᖃᖑᒃᑯᑦ ᐱᓇᓱᐊᖅᑕᐅᔪᒥᒃ ᐊᑐᓕᖅᑎᑦᑎᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᓚᐅᕋᒪ ᑭᖑᓪᓕᐅᔪᑦ 30-ᒥᑦ 60 ᐅᓪᓗᐃᑦ 
ᐃᓗᐊᓂ ᐃᖅᑲᓇᐃᔭᖅᑎᑦ ᐃᒡᓗᓂᒃ ᐊᑐᖅᑐᐊᕐᓂᕐᒧᑦ ᐊᑐᐊᒐᖅ ᐊᓯᔾᔨᖅᑕᐅᒐᔭᖅᑐᒃᓴᐅᕗᖅ ᓇᓖᕌᒐᒃᓴᒥ 
ᑲᑎᒪᔨᕋᓛᖑᐃᓐᓇᖅᑐᑦ ᕿᒥᕐᕈᔪᓐᓇᕐᓗᑎᒃ ᖃᐅᔨᓇᓱᐊᕐᓗᑎᒃ ᑐᕌᑦᑎᐊᕐᓂᖃᕋᓗᐊᕐᒪᖔᑦᑕ. ᑕᐃᒪᐃᒻᒪᑦ, 
ᒥᓂᔅᑕᐅᖃᑎᒋᔭᒃᑲ ᖃᐅᔨᓇᓱᐊᕐᓗᑎᒃ ᑐᕌᑦᑎᐊᕋᓗᐊᕐᒪᖔᑦᑕ. ᐊᒻᒪᓗ ᐱᓕᕆᐊᖃᓕᕐᓂᐊᕆᓪᓗᑕ 
ᐊᑯᓂᐅᓂᖃᖅᑐᒥᒃ ᐊᒻᒪᓗᑦᑕᐅᖅ ᐊᑐᓕᖅᑎᑦᑎᓂᕐᒧᑦ ᑕᒪᑐᒥᖓ, ᑐᕌᑦᑎᐊᕋᓗᐊᕐᒪᖔᑦᑕ. 
 
ᑕᐃᒫᒃᓴᐃᓐᓇᐅᒻᒥᑎᓪᓗᒍ, ᓇᒻᒥᓂᖅ ᐃᒡᓗᖃᕐᓂᕐᒧᑦ ᐱᔾᔪᑎᒧᑦ, ᓱᓕ, ᐃᓱᒪᔪᖓ ᐊᑯᓂᐅᓂᕆᔭᖓᓃᓪᓗᑕ 
ᐃᓚᖏᓐᓂ ᐋᖅᑭᒋᐊᖅᑕᐅᓯᒪᔪᓂ, ᓂᕈᐊᒐᒃᓴᖃᕈᓐᓇᕋᔭᕐᒪᑦ ᑭᖑᓪᓕᖅ 30-ᒥᑦ  
60 ᐅᓪᓗᓄᑦ ᐅᓪᓗᒃᓴᖃᖅᑎᑕᐅᓗᑎᒃ ᐊᑐᓕᖅᑎᑦᑎᒐᔭᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᖓᓂᒃ ᐊᐱᕆᒃᑲᓐᓂᕈᒪᒐᒪ. ᐱᔾᔪᑎᒃᓴᒧᑦ ᐅᖃᐅᓯᕆᖅᑲᐅᔭᓐᓂᒃ, 
ᐃᓄᖕᓂᒃ ᖁᕝᕙᕆᐊᖅᑎᑦᑎᓇᓱᐊᖃᑦᑕᕈᑦᑕ ᓇᒻᒥᓂᖅ ᐃᒡᓗᑖᕐᓂᕐᒧᑦ. ᐅᑯᐊᖑᐃᓐᓇᐅᔭᕐᒪᑕ ᐃᓄᐃᑦ 
ᓄᓇᓕᓐᓃᑦᑐᑦ, ᐱᓗᐊᖅᑐᒥᒃ ᐃᒃᐱᐊᕐᔪᓐᓂ, ᐋᖅᑭᐅᒪᑎᑦᑏᓐᓇᕋᓱᐊᕐᓂᕐᒧᑦ ᐃᓕᓐᓂᐊᕈᒪᖃᑦᑕᕐᒪᑕ 
ᖃᐅᔨᒪᔪᓐᓇᕐᓂᐊᕐᒪᑕ ᖃᓄᐃᓕᐅᕆᐊᖃᕐᓂᕐᒧᑦ ᐅᖅᑰᓴᐅᑎᖏᓐᓂ ᑕᐃᒪᐃᓕᒍᔾᔨᔪᕕᓂᐅᑉᐸᑕ, 
ᐃᓕᓐᓂᐊᕐᓗᑎᓪᓘᓐᓃᑦ ᕿᔪᓕᕆᑐᐃᓐᓇᕐᓂᕐᒥᒃ. ᑯᐊᐳᕇᓴᐅᔪᑦ ᐃᓱᒪᒃᓴᕐᓯᐅᕈᑎᖃᖅᓯᒪᕚᑦ 
ᐸᕐᓇᒍᑎᒃᓴᐅᒐᔭᖅᑐᓂᒃ ᑕᒪᒃᑯᓂᖓ ᐱᐅᔪᒻᒪᕆᐊᓗᓐᓂᒃ ᐱᓕᒻᒪᒃᓴᐃᓂᐅᔪᓂᒃ, ᐱᔨᑦᑎᕋᕈᑎᐅᔪᓪᓘᓐᓃᑦ 
ᐱᓕᕆᐊᕆᕙᓚᐅᖅᓯᒪᔭᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐃᖕ̀. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒃᓴᕐᓯᐅᕈᑎᖃᖅᓯᒪᔪᒍᑦ. ᑮᓇᐅᔭᓂᒃ ᐊᑐᐃᓐᓇᐅᑎᑦᑎᔪᒍᑦ 
ᐃᒡᓗᕆᔨᒃᑯᓐᓄᑦ. ᐊᒻᒪᓗ ᐱᓕᕆᖃᑎᖃᕐᒥᔪᒍᑦ ᓄᓇᕗᒻᒥ ᓯᓚᑦᑐᖅᓴᕐᕕᖓᓂᒃ ᐃᒡᓗᓂᒃ 
ᐋᖅᑭᐅᒪᑎᑦᑏᓐᓇᕋᔭᖅᑐᓂᒃ/ᐱᔨᑦᑎᕋᕐᓂᕐᒧᑦ ᐱᓇᓱᐊᖅᑕᐅᓚᖓᔭᖅᑐᓂᒃ ᐅᖓᕙᕆᐊᖅᑕᐅᖁᓪᓗᒍ 
ᐊᑐᐃᓐᓇᖃᕐᓂᖅ ᐊᒻᒪᓗ ᐱᓕᒻᒪᒃᓴᐃᓂᖅ ᐊᑐᐃᓐᓇᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᔭᒃᑲᓐᓂᕈᒪᑐᐃᓐᓇᖅᐸᕋ. ᐅᖃᐅᓯᖃᖅᑐᖓ ᐃᓄᖕᓂᒃ ᓇᒻᒥᓂᖅ 
ᐃᒡᓗᖁᑎᖏᓐᓃᒋᐊᖃᖅᑐᑦ, ᐱᔾᔪᑎᖃᓗᐊᖏᑦᑐᖅ ᐃᒡᓗᓕᕆᔨᒃᑯᑦ ᓱᕋᒃᓯᒪᔪᓕᕆᔨᖏᓐᓂᒃ. ᒥᓂᔅᑕ 
ᐊᐱᖅᑯᑎᒋᔭᓐᓂᒃ ᑐᑭᓯᑎᑦᑎᐊᕋᓱᑐᐃᓐᓇᖅᑕᕋ ᑕᒪᒃᑯᓄᖓ ᐃᓄᐃᑦ ᓇᒻᒥᓂᖁᑎᓖᑦ ᐃᒡᓗᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᓪᓚᕆᖏᑦᑐᖓ ᑕᒪᓐᓇ ᓈᒻᒪᒃᑲᔭᕐᒪᖔᑦ. 
ᐃᓄᐃᑦ ᓇᒻᒥᓂᖁᑎᖃᖅᑐᑦ ᐃᓕᓐᓂᐊᖅᑎᑕᐅᒃᑲᓐᓂᕈᒪᓐᓂᖅᐸᑕ, ᐅᕝᕙᓘᓐᓃᑦ ᐅᐊᔭᓕᕆᔨᐅᑉᐸᓪᓘᓐᓃᑦ, 
ᐅᖅᓱᐊᓗᑐᕐᑐᒥᒃ ᐅᖅᑰᓴᐅᑎᓕᕆᔨᐅᑉᐸᑦ, ᖃᓄᐃᑦᑐᑐᐃᓐᓇᐅᔪᒧᑦ. ᑕᐃᒪᐃᓕᐅᕈᓐᓇᓪᓚᕆᒃᑐᑦ, ᑭᓯᐊᓂ 
ᐃᖅᑲᓇᐃᔮᖃᕐᓂᕐᒧᑦ ᐊᒃᑐᐊᓂᖃᕐᓂᕐᓴᐅᔪᖅ, ᑕᒪᒃᑯᓂᖓ ᐊᔪᖏᓐᓂᐅᔪᓂᒃ ᐱᑕᖃᖅᑎᑦᑎᓇᓱᐊᕐᓂᕐᒧᑦ 
ᐃᖅᑲᓇᐃᔮᕆᓗᒍ, ᑭᓯᐊᓂ ᖃᐅᔨᓴᑦᓯᐊᕐᓂᖅᑕᖃᕆᐊᓕᒃ ᐱᔨᑦᓯᕋᕐᓂᐅᑉ ᐊᑐᐃᓐᓇᐅᓂᖏᖓᓂᒃ ᐃᓄᓐᓄᑦ.  
 
ᖃᐅᔨᒪᓐᖏᑦᑐᖓ ᐃᓘᓐᓇᓕᒫᑎᒃ ᐃᓪᓗᒥᓂᒃ ᓇᒻᒥᓂᓖᑦ ᐅᖅᑰᓴᐅᓯᕆᔨᐅᒍᒪᔪᐃᓐᓇᐅᒻᒪᖔᑕ, ᕿᔪᓕᕆᔨ 
ᓱᓇᓗᑭᐊᖅ, ᐅᐱᓐᓇᕋᓂᖃᐃ ᐊᓯᖏᓐᓂᒃ ᐃᖅᑲᓇᐃᔮᓖᑦ ᐃᒻᒪᖃ ᐃᓚᒌᓐᓅᖓᔪᓂᒃ, 
ᓇᔫᑎᕕᒋᖃᑦᑕᕆᐊᖃᖅᓱᑎᐅᓪᓗ.  
 
ᑕᒪᓐᓇ ᐅᖃᕋᓗᐊᖅᓱᒍ, ᖃᐅᔨᓴᑦᓯᐊᕐᓂᖅᑕᖃᕆᐊᓕᒃ ᐱᔨᑦᓯᕋᐅᑏᑦ ᐊᑐᐃᓐᓇᐅᒐᓗᐊᕐᒪᖔᑕ ᓇᒻᒥᓂᓕᓐᓄᑦ 
ᐃᓪᓗᒥᓄᑦ ᐃᑲᔪᖅᑕᐅᒋᐊᓕᓐᓄᑦ ᓴᓇᒋᐊᖃᕐᓂᖏᑎᒍᑦ.  
 
ᓱᓕᕆᐊᑦᓴᓂᒃ ᐊᑐᐃᓐᓇᖅᑕᓕᒃ ᐊᒻᒪᓗ ᐃᑲᔪᖅᓯᒐᔭᖅᑐᒍᑦ ᐃᓄᓐᓂᒃ ᑕᐃᑰᓈᕈᒪᔪᓂᒃ , ᑭᓯᐊᓂ 
ᐊᒥᓲᓂᖅᓴᐅᖏᑦᑐᑦ ᓇᒻᒥᓂᓖᑦ ᑕᕝᕘᓈᕈᒪᒐᔭᖅᑐᕆᓐᖏᓇᒃᑭᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑎᒋᒐᔭᖅᑕᒃᑲ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐅᖃᐅᓯᖃᕈᒪ 
ᐃᓄᓐᓂᒃ ᐃᓕᓐᓂᐊᕈᒪᔪᓂᒃ ᐅᖅᑰᓴᐅᓯᕆᔨᐅᓂᕐᒥᒃ ᐅᕝᕙᓗ ᕿᔪᓕᕆᔨᐅᓂᕐᒥᒃ. 
 
ᓇᓗᓐᖏᑦᑐᖓ ᒥᓂᔅᑕ ᖃᐅᔨᒪᔪᖅ ᑕᐃᑦᓱᒪᓂ ᒐᕙᒪᒃᑯᖏᓐᓃᑉᐸᓪᓚᐃᓚᐅᖅᓯᒪᒻᒪᑦ ᓄᓇᑦᓯᐊᑉ 
ᐊᐅᓚᓂᖅᑕᖃᓚᐅᖅᓯᒪᑦᓱᓂᓗ ᓇᒻᒥᓂᓕᓐᓄᑦ ᐃᓕᓐᓂᐊᕐᓂᐅᔪᒥᒃ ᐱᔭᕆᐊᑭᓐᓂᖏᓐᓂᒃ ᓴᓇᒍᓐᓇᖁᓪᓗᒋᑦ 
ᐊᖏᕐᕋᒥᓐᓂᒃ ᐅᐱᓐᓇᖃᓂ ᒫᓐᓇᐅᔪᖅ, ᑕᒪᒃᑯᐊ ᐊᑐᐃᓐᓇᐅᓲᖑᕙᓪᓚᐃᒍᓐᓃᖅᑐᑦ ᐊᒻᒪᓗ ᐱᑕᖃᖃᑦᑕᖅᓱᑎᒃ 
ᓄᓇᓕᓪᓚᑑᓂᖅᓴᓂ.  
 
ᒫᓂ ᐊᑐᐃᓐᓇᐅᔪᑦ, ᐅᖄᓚᑐᐃᓐᓇᕆᐊᓕᒃ ᓴᓇᒋᐊᖅᑐᖁᒍᕕᐅᒃ ᐅᖅᑰᓱᓴᐅᒻᒥᒃ, ᑭᓯᐊᓂ ᑕᐃᒪᐃᑉᐸᓪᓚᐃᖏᒻᒪᑦ 
ᓄᓇᓕᓪᓚ…ᑑᓂᖅᓴᓂ. ᐃᒻᒪᖃ ᒥᓂᔅᑕᐅᑉ ᐅᖃᐅᑎᒍᓐᓇᖅᑖᖓ ᐄ, ᐃᑲᔪᖅᑎᑦᓴᖅᑕᓕᒃ, ᐃᒻᒪᖃ 
ᖃᐅᔨᒪᓐᖏᑐᐃᓐᓇᖅᑐᖓᔭ ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ, ᒥᓂᔅᑕ ᐃᖕ.  
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᕙᓪᓚᐃᔭᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ. ᑕᐃᓐᓇ 
ᑐᕌᖓᓂᖅᓴᐅᓚᐅᖅᓯᒪᔪᖅ ᓴᓇᒋᐊᑭᑦᑐᓄᑦ ᓇᒻᒥᓂᖅ ᐊᖏᕐᕋᓕᓐᓄᑦ ᐊᒻᒪᓗ ᑕᐃᒪᐃᑦᑐᓂᒃ 
ᐸᕐᓇᐅᑎᖃᖅᓯᒪᓐᖏᑦᑐᒍᑦ. ᕿᒥᕐᖁᒍᓐᓇᑦᓯᐊᖅᑕᕋᓗᐊᕗᑦ, ᖃᐅᔨᒪᔪᑦ, ᑕᐃᒪᐃᑦᑐᒥᒃ ᐋᖅᑭᑦᑕᐅᔪᖃᕈᓐᓇᕐᓂᖅᐸᑦ, 
ᓇᓗᓇᓐᖏᑦᑐᖅ ᓄᓇᓕᓪᓚᑑᓂᖅᓴᓂᒃ ᐃᑲᔪᖅᑎᖃᓗᐊᖅᑐᑦᓴᐅᓐᖏᒻᒪᑕ ᓇᒻᒥᓂᓖᑦ ᐊᑐᐊᒐᖅᑎᒍᑦ 
ᓴᓇᔭᐅᖃᑦᑕᕆᐊᓕᓐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑭᖑᓪᓕᖅᐹᕋ, ᐃᓪᓗᓕᕆᔨᕐᔪᐊᒃᑯᑦ ᐱᔪᒥᓵᖃᖃᑦᑕᕈᑎᒃ ᐃᓄᓐᓄᑦ ᓇᒻᒥᓂᖅ 
ᐊᖏᕐᕋᖃᕐᓂᕐᒥᒃ, ᓱᓇᐃᑦ ᐊᑐᐃᓐᓇᐅᕙᑦ ᓄᓇᓕᓐᓂ, ᐆᑦᑑᑎᒋᓗᒍ ᐊᐅᓱᐃᑦᑐᖅ? ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐃᖕ.  
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᓄᓇᓕᓐᓚᑑᓂᖅᓴᓂ, ᐃᒻᒪᖃ 
ᐊᑐᐃᓐᓇᖃᓐᖏᓂᖅᓴᐅᔪᑦ ᓄᓇᓕᐸᐅᔭᐅᓂᖅᓴᓂᒃ ᓇᒻᒥᓂᖅ ᐱᓇᓱᐊᖅᑎᖃᖅᑐᓂᒃ 
ᐃᓕᓐᓂᐊᕈᑕᐅᒍᓐᓇᕋᔭᖅᓱᓂᓗ ᑕᒪᓐᓇ ᐃᓄᓐᓄᑦ.  
 
ᓄᓇᓕᓪᓚᑑᓂᖅᓴᓂ, ᐃᒻᒪᖃ ᐊᑐᕐᓂᖃᕐᓂᖅᓴᐅᔪᖅ ᐃᓪᓗᖃᖅᑐᑦ ᓇᒻᒥᓂᖅᑖᕆᐊᕐᓗᑎᒃ ᐅᖃᐅᓯᕆᕋᑖᔪᔭᑦᑎᓐᓂᒃ 
ᐊᒻᒪᓗ ᐃᖏᕐᕋᓯᒋᐊᖅᑎᓐᓂᐊᖅᓱᑎᒍ ᐊᕐᕌᒍᒥ ᐊᒡᒋᖅᑐᒥ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐅᐃᓕᐊᒻᔅ.  
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐆᑦᑑᑎᒋᓗᒍ, ᓇᒻᒥᓂᖃᕈᒪ ᐃᓪᓗᒥᒃ ᐊᐅᓱᐃᑦᑐᕐᒥ ᐅᖅᑰᓴᐅᑎᒐᓗ 
ᐊᔪᓕᖅᐸᑦ, ᑭᓇᒧᑦ ᐅᖄᓚᒐᔭᖅᑯᖓ? ᐱᔨᑦᓯᕋᖅᑐᑦᓴᖅᑕᖃᖅᑳ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐃᖕ.  
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᒍᓐᓃᖅᐸᓪᓚᐃᒻᒥᔭᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ, 
ᐃᓪᓗᓕᕆᓂᕐᒥᒃ ᓄᑦᑎᐸᓪᓚᐃᒥᒻᒪᑦ ᓇᒻᒥᓂᖅ ᐊᖏᕐᕋᖃᕐᓂᕐᒧᑦ ᐅᖃᐅᓯᖃᕈᓐᓃᕐᒥᑦᓱᓂ ᐃᓪᓗᐃᑦ 
ᓴᓇᒋᐊᖃᕐᓂᖏᓐᓂᒃ.  
 
ᐃᒻᒪᖃ ᑐᑭᓯᓂᕐᓗᑦᑐᖓ, ᑭᓯᐊᓂ ᓇᒻᒥᓂᖅ ᐊᖏᕐᕋᓖᑦ ᐃᓪᓗᖏᑦ ᓴᓇᔭᐅᒋᐊᖃᕐᓂᖏᓐᓄᑦ ᐊᐱᖅᑯᑎᖓ 
ᓄᓇᓕᓪᓚᑑᓂᖅᓴᓄᑦ, ᐊᑐᐃᓐᓇᖅᑕᖃᓐᖏᑦᑐᖅ ᓇᒻᒥᓂᖅ, ᑭᓯᐊᓂ ᓇᓗᓇᓐᖏᑦᑐᖅ ᐃᓪᓗᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ ᑐᐊᕕᕐᓇᖅᑐᖅᑕᖃᖅᑎᓪᓗᒍ ᐃᑲᔪᕈᓐᓇᖅᑐᑦ. 

ᓄᓇᓕᓪᓚᑑᓂᖅᓴᓂ, ᐱᖅᑯᓯᕆᔭᐅᒐᓚᒻᒪᕆᑦᑐᖅ ᐃᓄᐃᑦ ᐃᑲᔪᖃᑦᑕᐅᑎᒐᓱᐊᓲᖑᒻᒪᑦ ᖃᓄᐃᑦᑐᖃᖅᑎᓪᓗᒍ. 
ᖃᐅᔨᒪᔪᖓ ᑕᐃᑦᓱᒪᓂᒋᐊᖅ, ᐃᓚᖏᑦ ᓄᓇᓕᐸᐅᔭᐅᓂᖅᓴᐃᑦ, ᑭᓇᑐᐃᓐᓇᖅ ᐊᔪᓕᐅᖅᑲᑉᐸᑦ ᓇᒻᒥᓂᖅ 
ᐱᓇᓱᐊᖅᕕᑦᑕᖃᖅᐸᑦ ᐊᑐᐃᓐᓇᐅᑎᑦᓯᒍᓐᓇᖅᑐᓂᒃ. ᐃᓪᓗᓕᕆᔨᒃᑯᓕᐊᕈᓐᓇᖅᑐᑎᑦ ᐃᑲᔪᖅᑕᐅᒍᒪᓗᑎᑦ 
ᒫᓐᓇᐅᓂᖓᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐅᐃᓕᐊᒻᔅ.  
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᓪᓗᓇᐅᔭᕐᓂᕋ. ᐅᖃᐅᓯᖃᖅᑐᖓ ᓇᒻᒥᓂᖃᕈᕕᑦ ᐃᓪᓗᒥᒃ ᐊᒻᒪᓗ 
ᐃᓪᓗᐃᑦ ᓴᓇᔭᐅᒋᐊᖃᖅᐸᑦ, ᑕᒪᓐᓇ ᐅᖃᐅᓯᕆᒐᓱᐊᖅᑕᕋ. ᑕᐃᒪᐃᒐᔭᕐᓂᖅᐸᑦ, ᖃᓄᕐᓕ ᐊᑭᓖᑎᑕᐅᖃᑦᑕᖅᐸᑦ? 
ᐊᑭᓖᑎᑕᐅᖃᑦᑕᖅᑐ, ᐊᑭᓖᒋᐊᖃᖃᑦᑕᖅᑲ ᐃᓪᓗᒥᒃ ᓇᒻᒥᓂᓕᒃ ᐃᓪᓗᓕᕆᔨᒃᑯᓐᓂᒃ ᓴᓇᒋᐊᖅᑐᖁᔨᒍᓂ. 
ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓛ, ᐃᑦᓯᕙᐅᑖᖅ, ᐱᑕᖃᓕᐊᕿᖁᔭᕋᓗᐊᕋᓕ ᓇᒻᒥᓂᖅ 
ᐱᓇᓱᐊᖅᑐᓂᒃ ᐅᕝᕙᓘᓐᓃᑦ ᐃᓄᒻᒥᒃ ᐃᖅᑲᓇᐃᔮᖃᕈᓐᓴᖅᑐᒥᒃ ᓴᓇᒋᐊᖃᓕᐅᒥᔮᖅᐸᑦᑐᓂᒃ.  
 
ᐱᑕᖃᓐᖏᑉᐸᑦ, ᑎᒍᒥᐊᓐᖏᑕᖓᑦ ᐃᓪᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦᑕ ᓴᓇᖃᑦᑕᕐᓂᖅ ᓇᒻᒥᓂᕆᔭᐅᔪᓂᒃ. 
ᓯᕗᓪᓕᐅ-ᒍᒫᕐᓂᐊᕐᒪᑕ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ ᐊᑐᖅᑐᐊᖅᑕᐅᔪᓂᒃ. ᖃᐅᔨᒪᔪᑎᑦ, ᐊᒥᓱᑦ ᓄᓇᓖᑦ 
ᐃᑉᐱᒋᔭᐅᒋᐊᖃᕆᐊᖃᕐᒪᑕ.  
 
ᑭᓯᐊᓂ ᑕᒪᓐᓇ ᐅᖃᕋᓗᐊᕐᓱᖑ, ᑐᐊᕕᕐᓇᖅᑐᖃᕐᓂᖅᐸᑦ, ᐃᑲᔪᕈᓐᓇᕐᓂᐅᓴᑐᐃᓐᓇᖅᑐᑦ ᓇᒻᒥᓂᖅ ᐊᖏᕐᕋᓕᓐᓂᒃ. 
ᑭᐅᔾᔪᑎᑦᓴᖃᓐᖏᑦᑐᖓ ᑖᑦᓱᒧᖓ ᐊᒻᒪᓗ ᒫᓐᓇ ᐸᕐᓇᒪᒻᒥᓇᖓ ᐅᖃᐅᔾᔩᒋᐊᑦᓴᖅ ᐃᓪᓗᓕᕆᔨᒃᑯᓐᓂᒃ 
ᐊᖏᖃᑎᖃᖁᓗᒋᑦ ᓇᒻᒥᓂᖅ ᐊᖏᕐᕋᓕᓐᓂᒃ ᓴᓇᖃᑦᑕᕐᓂᐊᖅᑎᓪᓗᒋᑦ ᐃᓪᓗᖏᓐᓂᒃ. 
 
ᑮᓇᐅᔭᓕᐅᕋᓱᐊᕈᑎᑦᓴᖃᕐᓂᖅᐸᑦ, ᓄᓇᓕᖏᑦ ᖃᓄᑎᒋ ᐊᖏᓂᖃᕋᓗᐊᖅᐸᑕ, ᓇᓗᓇᓐᖏᑦᑐᖅ 
ᓴᓇᒍᓐᓇᑦᑐᖅᑕᓕᒃ ᓇᒻᒥᓂᖅ ᐱᓇᓱᐊᕐᓗᓂ. ᖃᐅᔨᒪᔪᖓ, ᑕᐃᑦᓱᒪᓂᒋᐊᖅ, ᐱᓇᓱᐊᕐᕕᕋᓛᖑᔪᑦ 
ᐱᒋᐊᓚᐅᖅᓯᒪᔪᑦ.  
 
ᐃᓪᓗᓕᕆᔨ ᐃᖅᑲᓇᐃᔭᕐᓇᐅᑎᓐᓇᒍ, ᐃᑲᔪᕈᓐᓇᖅᑐᖅ ᓇᒻᒥᓂᓕᒻᒥᒃ ᑉᑲᔪᑦᑕᐅᒋᐊᓕᒻᒥᒃ. ᑭᓯᐊᓂ ᐃᑲᕐᕋᖏᑕ 
ᓯᓚᑖᒎᒐᔭᖅᑐᖅ ᐊᒻᒪᓗ ᐊᖏᖅᓯᒪᓗᓂ ᐃᖅᑲᓇᐃᔭᕐᕕᖓ, ᐃᖅᑲᓇᐃᔭᕋᔭᕐᓂᖓᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᒪᓕᒐᓕᐅᖅᑎᐅᖃᑎᒐ ᐅᖃᓕᒪᖅᑲᐅᒻᒪᑦ ᐃᑲᔪᖅᑕᐅᓪᔪᑎᖏᓐᓂᒃ 
ᐃᖅᑲᓇᐃᔭᖅᑏᑦ ᐃᓪᓗᖏᓐᓄᑦ. ᐃᒻᒪᖃ ᒥᓂᔅᑕ ᓇᓗᓇᐃᖅᓯᒍᓐᓇᖅᑐᑦᓴᐅᔪᖅ ᖃᓄᐃᑦᑐᓂᒃ ᐃᑲᔪᕈᑎᖃᕐᒪᖔᑕ 
ᐃᓄᓐᓂᒃ ᐊᖏᕐᕋᖃᖅᑐᓂᒃ ᐃᖅᑲᓇᐃᔭᖅᑎᓄᑦ ᓇᔪᒐᕐᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ.  

ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᖃᐅᔨᒪᔪᑎᑦ, ᐃᓪᓗᓕᕆᔨᕐᔪᐊᒃᑯᑦ ᑎᒍᒥᐊᖅᑐᖅ 
ᐃᖅᑲᓇᐃᔭᖅᑎᓄᑦ ᐃᓪᓗᓂᒃ ᑕᕝᕙᓂ ᑮᓇᐅᔭᑎᒍᑦ ᐊᕐᕌᒍᒥ ᐊᒻᒪᓗ ᓱᓕ ᐃᓱᓕᓐᖏᑦᑐᒍᓪᓘᓐᓃᑦ ᑮᓇᐅᔭᑎᒍᑦ 
ᐊᕐᕌᒍᒥ. ᑕᒪᓐᓇ ᑎᑭᐅᑎᓛᖅᑐᖅ ᐱᓇᓱᐊᕈᓯᐅᓛᖅᑐᒥ.  
 
ᑐᑭᓯᒪᓂᖅᓴᐅᓛᖅᑐᒍᑦ ᐊᑭᒋᔭᖏᓐᓂᒃ ᑕᐃᑲᓂ. ᑭᓯᐊᓂ ᐅᖃᐅᑎᒍᓐᓇᖅᑕᒋᑦ ᐃᖅᑲᓇᐃᔭᖅᑎᖁᑎᖃᕈᕕᑦ 
ᐊᑭᓕᖅᑐᐃᔪᒥᒃ, ᐊᒻᒪᓗ ᓇᓗᓇᓐᖏᑦᑐᖅ, ᒪᓕᖓᓕᐅᖅᑏᑦ ᖃᐅᔨᒪᔪᑦ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ ᐊᑐᓂᑦ 
ᐊᑭᓕᖅᑐᐃᔾᔪᑎᖏᑦ ᑐᓐᖓᕕᖃᓐᖏᑦᑐᑦ ᑮᓇᐅᔾᔭᑦᓵᓐᖏᓐᓂᒃ.  
 
ᐃᓪᓗᒥᒃ ᐊᑐᕈᕕᑦ ᐊᑭᓕᒻᒥᒃ $1,000-ᕌᖅᑐᒥᒃ, ᒐᕙᒪᒃᑯᑦ ᐃᒻᒪᖃ ᐊᑭᓕᖅᑐᐃᒐᔭᖅᑐᑦ ᐊᑐᖅᑐᐊᕐᓂᕐᒧᑦ $2,000-
ᒥᒃ. $2500 ᒥᑦᓵᓂ ᐃᓚᖏᓐᓂ ᑕᐃᑦᓱᒧᖓᑦᓴᐃᓐᓇᖅ ᐃᓪᓗᒧᑦ, ᐱᔨᑦᓯᕋᖅᑕᐅᔾᔪᑎᖏᓪᓕ ᐊᑐᕐᒥᑎᓐᓇᒋᑦ.  
 
ᑕᐃᒪᐃᒻᒪᑦ, ᑕᑯᓐᓇᖅᑐᒍᑦ ᐃᒻᒪᖃ $1,000 ᑎᑭᐅᑎᑦᓱᒍ $1,500 ᐊᑐᓂᑦ ᐃᓪᓗᐃᑦ ᐃᑲᔪᖅᓯᔭᕗᑦ. 
ᑕᐃᒪᐃᓕᖓᒐᓚᖅᑐᖅ. ᐅᖃᖅᑕᐅᒐᒪᐃᓛᒃ, ᑐᑭᓯᒪᓂᖅᓴᐅᓛᖅᑐᒍᑦ ᑮᓇᐅᔭᑎᒍᑦ ᐊᕐᕌᒍ ᐊᓂᒍᖅᐸᑦ. 
ᑐᑭᓯᒪᓂᖅᓴᐅᓗᑕ ᓴᖅᑮᕙᓪᓕᐊᒐᔭᖅᑐᒍᑦ ᓄᑖᒥᒃ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ ᐊᑐᖅᑐᐊᓂᕐᒧᑦ ᐊᑐᐊᒐᕐᒥᒃ 
ᐊᑦᑐᐃᓯᒪᓂᖃᖅᓱᒥᒃ ᑕᐃᒪᐃᑦᑐᒥᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓵᑐᐃᓐᓇᖅᓱᒍ ᐃᓄᐃᑦ ᐃᓪᓗᖁᑎᖏᓐᓃᑦᑐᑦ ᒐᕙᒪᒃᑯᑦ ᐃᒻᒪᖃ 50% 
ᒥᑦᓵᓃᑦᑐᑦ ᐅᖓᑖᓂᓘᓐᓃᑦ, ᑐᓵᑦᓱᒋᑦ.  
 
ᐃᓛ ᒪᓕᒐᓕᐅᖅᑎᐅᖃᑎᒐ ᐅᖃᕋᓱᐊᖅᐸᓪᓚᐃᖅᑲᐅᔪᖅ ᐃᓄᐃᑦ ᓇᒻᒥᓂᓖᑦ ᐊᖏᕐᕋᒥᓐᓂᒃ ᑕᐃᒪᐃᑦᑐᒥᒃ 
ᐃᑲᔪᖅᑕᐅᔾᔨᑎᖃᕐᓂᐅᓴᓐᖏᑦᑐᑦ, ᐃᓱᒪᑐᐃᓐᓇᖅᑐᖓ ᐃᓪᓗᓕᕆᔨᕐᔪᐊᒃᑯᑦ ᑕᒪᑦᓱᒥᖓ ᕿᒥᕐᖁᓂᐊᖅᑐᑦᓴᔪᑦ 
ᐃᓪᓗᓅᖓᔪᓕᒫᑦ, ᐃᖅᑲᓇᐃᔭᖅᑎᓄᑦ ᐊᑐᖅᑐᐊᓂᕐᒧᑦ ᐃᑲᔪᕈᑕᐅᔪᑦ ᖃᓄᕐᓗᑭᐊᖅ ᑕᐅᔭᐅᑉᐸᑦ ᒫᓐᓇ ᑲᒪᒋᔭᐅᔪᑦ 
ᑮᓇᐅᔭᓕᕆᔨᒃᑯᑦ ᐃᒻᒪᖃ ᑕᒪᓐᓇ ᕿᒥᕐᕈᔭᐅᒍᓐᓇᖅᑐᖅ ᐃᓪᓗᓕᕆᔨᕐᔪᐊᒃᑯᓐᓄᑦ ᐃᓘᓐᓇᖏᓐᓂᒃ ᖁᑦᓯᓕᕇᑦᑐᓂ, 
ᒫᓐᓇᐅᔪᖅ 30%-ᒦᑦᑐᖅ. 
 
ᑕᑯᓐᓇᕋᓱᐊᕈᑎᒃ ᑲᔪᓯᑦᓯᐊᑎᑦᓯᓂᕐᒥᒃ ᐅᕝᕙᓘᓐᓃᑦ ᓱᓇᒥᒃᑭᐊᖅ ᑕᖅᑲᐅᖓᐃᓗᑎᒃ ᑮᓇᐅᔭᓕᕈᑎᑦᓴᒥᒃ ᓄᓇᕗᒻᒧᑦ 
ᐊᒻᒪᓗ ᓂᐅᕕᕐᓱᑎᒃ ᓇᒻᒥᓂᖅ ᐊᖏ ᕐᖃᒥᓂᒃ ᑐᓂᒪᓂᖃᕐᓱᑎᒃ ᐃᑲᔪᖅᑕᐅᒍᒫᕐᓂᐊᖅᓱᑎᒃ ᐊᑭᒋᔭᖏᓐᓄᑦ 
ᓴᓇᒋᐊᖃᕐᓂᖏᑕ ᐃᓪᓗᖏᑕ.  
 
ᐅᖓᑖᓂᐅᕙᓪᓚᐃᔪᖅ ᐱᓇᓱᐊᕐᓂᕐᒧᑦ ᐸᕐᓇᐅᑎᐅᑉ ᐊᑭᒋᔭᐅᒐᔪᑉᐸᑦᑐᑦ ᐊᖏᕐᕋᖃᕐᓂᕐᒧᑦ ᐊᒻᒪᓗ 
ᑕᐃᒪᐃᓪᓗᐅᕋᔪᑦᑐᑦᓴᔪᑦ, ᐊᑖᓃᒃᑯᑎᓪᓘᓐᓃᑦ, ᖁᑦᓯᓂᖅᓴᐅᑦᓱᑎᒃ ᐃᓘᓐᓇᒐᓚᖏᓐᓂ, ᐃᒻᒪᖃ $550 ᐊᑐᖅᑎᓐᓇᒍ 
ᐃᓪᓗᒧᑦ ᐊᑭᓕᖅᑐᐃᒍᑎᖓ ᐊᒻᒪᓗ ᐱᓗᐊᖅᑐᒥᒃ ᒫᓂ ᐃᖃᓗᓐᓂ ᑭᖒᒪᑦᓯᓂᖅ ᐊᖏᔪᒻᒪᕆᐊᓘᑎᓪᓗᒍ. ᐃᒻᒪᖃ 
ᓇᐃᐱᑦᓯᕕᑦᓴᐅᖏᑦᑐᖅ ᐊᑭᓕᓐᓂᒃ ᐊᑖᓂ $225,000. 
 
ᑎᑭᐅᑎᖃᑦᑐᓱᖅᑐᑦ $300-ᓄᑦ ᐊᒻᒪᓗ ᐊᒥᓲᓗᐊᕋᑎᓪᓗ ᓂᐅᕕᕈᓐᓴᖅᑐᑦ ᑕᐃᒪᐃᑦᑐᒥᒃ ᐃᓪᓗᒥᒃ 
ᐃᑲᔪᖅᑕᐅᖏᓪᓗᑎᒃ ᐊᒻᒪᓗ ᐃᒻᒪᖃ ᐱᐅᓂᖅᓴᐅᒐᔭᖅᑲᖃᐃ ᐃᑲᔪᖅᑕᐅᑎᓪᓗᒋᑦ ᓇᒻᒥᓂᖅ ᐊᖏᕐᕋᓖᑦ 
ᐃᑲᔪᖅᓯᔭᐅᓐᖏᖔᕐᓗᑎᒃ ᐃᖅᑲᓇᐃᔭᖅᑏᑦ ᐊᑐᖅᑐᐊᕈᙱᖏᑦ ᐃᒻᒪᖃ ᓇᒻᒥᓂᖅ 
ᐃᓪᓗᖃᕈᒪᒃᑲᓐᓂᕐᓂᖅᓴᐅᒐᔭᖅᑐᑦ ᐃᓄᐃᑦ.  

ᐃᑲᔪᕆᐊᖃᕋᑦᑕ ᐅᖁᒪᐃᑦᑐᒦᓐᓂᖏᓐᓂᒃ ᐃᖅᑲᓇᐃᔭᖅᑎᓄᑦ ᐃᓪᓗᓄᑦ ᐊᒻᒪᓗ ᓇᓗᓇᓐᖏᑦᑐᖅ ᐊᒥᓱᐊᓗᓐᓂᒃ 
ᐅᑕᖅᑭᔪᖃᖅᑐᖅ ᐊᒻᒪᓗ ᑕᖁᑦᑕᒻᓴᓯ ᐃᖅᑲᓇᐃᔮᑦᓴᐃᑦ ᐱᔪᒥᓴᐃᒍᑕᐅᔪᑦ ᐃᓪᓗᑦᓴᖃᓐᖏᑦᑐᑦ. ᐃᒻᒪᖃ ᑕᒪᓐᓇ 
ᑲᑦᓱᖓᐃᓕᕈᑕᐅᒍᓐᓇᖅᑐᖅ ᐃᖅᑲᓇᐃᔭᖅᑏᑦ ᐃᓪᓗᖏᓐᓃᑦᑐᓄᑦ ᓇᒻᒥᓂᖅ ᐃᓪᓗᑖᕈᒪᓂᕐᒧᑦ, ᐃᒻᒪᖃ ᒥᓂᔅᑕ 
ᐃᓪᓗᓕᕆᔨᕐᔪᐊᒃᑯᓪᓘᓐᓃᑦ ᑕᒪᑦᓱᒥᖓ ᕿᒥᕐᕈᒍᓐᓇᑐᑦᓴᐅᔪᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ.  
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑕᐃᒪᐃᑦᑐᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᒥᓂᔅᑕᓖᓐᓇ ᖃᓂᑦᓴᓗᐊᖃᑦᑕᐸᓪᓚᐃᒻᒪᑦ ᒥᓂᔅᑕᖓᓐᓂᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ; ᑭᐅᖃᑦᑕᐸᓪᓕᐊᓕᖅᑐᖅ ᑕᐃᓐᓇᑎᑐᑦ. ᖁᕕᐊᓇᒻᒪᕆᑦᑐᖅ ᐱᔪᓐᓇᕐᓂᑦᓯᐊᕙᖏᑦ 
ᐊᓚᒡᒐᐃᓕᖅᑐᑦᖅ ᐃᑲᔪᕆᐊᖏᑦ. ᓇᓗᓇᐃᖅᓯᒍᓐᓇᖅᑲ ᑕᑯᒐᔭᕆᐊᑦᓴᖅ ᓂᕆᐅᓐᓂᕐᒥᒃ ᑕᐃᒪᐃᑦᑐᒥᒃ ᑮᓇᐅᔭᑎᒍᑦ 
ᐊᕐᕌᒎᓂᐊᖅᑐᒥ ᐅᕝᕙᓗ ᖃᖓ ᐊᓯᔾᔨᕐᓂᐅᔪᓂᒃ ᓂᕆᐅᒍᓐᓇᖅᑭᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᕆᐊᖓ ᓇᓗᓇᖅᑐᖅ ᐊᒻᒪᓗ ᐅᖃᖁᓐᓇᖅᑐᖓ,  
ᐅᖃᖅᑲᐅᒐᒪ ᐃᓱᒪᑦᓴᖅᓯᐅᕈᑕᐅᒋᐊᖓ. ᖃᐅᔨᒪᓐᖏᑦᑐᖓ, ᑕᐃᒫᒃ ᐅᖃᖅᑲᐅᒐᒪ ᑕᐃᑦᓱᒪᓂ 
ᓇᓪᓕᐊᓃᒐᔭᖅᑐᑭᖓᖅ ᑕᖅᑭᓂ ᐊᒡᒋᖅᑐᓂ ᐃᓱᒪᑦᓴᖅᓯᐅᕈᑎᑦᓴᐅᔪᓂ ᑲᑎᒪᔨᕋᓛᓄᑦ ᓯᕗᓕᖅᑎᓂ.  
 
ᑭᓯᐊᓂ ᐅᖃᐅᑎᒍᓐᓇᖅᑕᒋᑦ ᐃᓗᐊᓂᒃ ᕿᒥᕐᖁᔭᔪᖅ ᒫᓐᓇ ᐊᒻᒪᓗ ᓯᕗᕐᖓᓂ ᓇᓖᕌᕋᑦᓴᐃᑦ 
ᑕᑯᔭᐅᓚᐅᓐᖏᓐᓂᖏᓐᓂ ᑲᑎᒪᔨᕋᓛᓄᑦ ᐊᒻᒪᓗ ᓯᕗᓕᖅᑎᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐆᒪᑦᑕᐅᖅ ᐊᑖᓂ ᐅᖃᕐᒥᒻᒪᑦ ᐊᒥᓱᒻᒪᕇᑦ ᓄᓇᓖᑦ ᐊᒻᒪᓗ 
ᓄᓇᖠᓐᓂ ᐃᓪᓗᓕᕆᔨᒃᑯᑦ ᑎᒍᒥᐊᕐᒪᑕ ᐃᓚᖓᓂᒃ ᐃᓘᓐᓇᖓᓂᓪᓘᓐᓃᑦ ᐃᓪᓗᒥᒃ ᓴᓇᒋᐊᖅᑎᑦᓯᓂᕐᒧᑦ ᐊᒻᒪᓗ 
ᓇᒻᒥᓂᖅ ᐃᓪᓗᖃᕋᓱᐊᕐᓂᕐᒧᑦ ᐊᐅᓚᓂᐅᔪᓂᒃ.  
 
ᑖᒃᑯᐊ ᓄᓇᓕᓐᓂ ᐃᓪᓗᓕᕆᔩᑦ ᓴᓐᖏᓂᖅᑖᖅᑎᑕᐅᓯᒪᔪᑦ ᐅᕝᕙᓘᓐᓃᑦ ᑎᒍᒥᐊᖅᑕᖓᑦ ᓅᑕᒥᓂᖅ ᓄᓇᓕᓐᓂ 
ᐃᓪᓗᓕᕆᔨᒃᑯᓐᓄᑦ ᐊᐅᓚᑦᓯᓂᐊᖅᑎᓪᓗᒋᑦ ᐊᐅᓚᓂᐅᔪᓂᒃ ᑭᒡᒐᖅᑐᐃᓗᑎᒃ ᑯᐊᐳ>ᕆᓴᓂᒃ ᐅᕝᕙᓗ 
ᓱᔪᖃᖅᐊᓪᓕᐊᕙ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐱᓕᕆᐊᖑᕙᓪᓕᐊᔪᑦ, ᓱᓕ 
ᐋᖅᑭᑦᑕᐅᔪᖃᖅᓯᒪᓐᖏᑦᑐᖅ ᑐᑭᓯᔭᒃᑯᓪᓕ. ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑐᑭᓯᓂᕐᓗᒻᒪᒍ ᐊᐱᖅᑯᑎᒐ, ᐅᖃᖅᓯᒪᒻᒪᑦ ᐅᕙᓂ ᐊᒥᓱᑲᓪᓚᐃᑦ 
ᓄᓇᓕᓐᓂᑦ ᐃᓪᓗᓕᕆᔨᕐᑯᑦ ᐱᓕᕆᐊᖃᖅᐳᑦ ᐃᓚᖏᓐᓂᑦ ᐃᓘᓐᓇᖏᓐᓂᓪᓘᓐᓃᑦ ᓴᓇᔭᐅᑎᑕᐃᓪᓘᓐᓃᑦ 
ᐃᓚᖏᓐᓄᑦ ᓇᒻᒥᓂᖁᑎᖃᖅᑐᓄᑦ ᐃᓪᓗᓄᑦ 12-10-ᒥ ᓇᓚᐅᑦᑖᖅᓯᒪᔪᓂᑦ. ᓄᓇᓕᓐᓂᑦ ᐃᓪᓗᓕᕆᔨᒃᑯᑦ 
ᓴᖅᑭᔮᖅᑎᑦᑎᒻᒪᑕ ᐱᓕᕆᐊᓂᑦ ᐊᒻᒪ ᐱᔨᑦᓯᕐᓂᕐᓂᑦ ᑯᐊᐳᕋᐃᓴᒃᑯᓐᓂᒃ ᐃᑲᔪᖅᑐᑎᒃ. ᑕᒪᓐᓇ 
ᓇᓗᓇᐃᑦᑎᐊᖅᑕᔅᓴᕆᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ.  
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑭᓯᐊᓂ ᓄᓇᓕᓐᓂᑦ ᐃᓪᓗᓕᕆᔨᒃᑯᑦ 
ᑲᑐᔾᔨᒧᖃᑎᒌᖏᓪᓘᓐᓃᑦ ᐱᓕᕆᐊᖃᕈᒪᑉᐸᑕ. ᐆᑦᑑᑎᒋᓗᒍ ᑕᒫᓂ ᐃᖃᓗᓐᓂ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ 
ᐊᓪᓚᕝᕕᖓᓐᓂᑦ ᓄᑦᑎᖅᓯᒪᓕᕐᒪᑕ ᑭᓐᖓᕐᓄᑦ. 
 
ᓄᓇᓕᓐᓂᑦ ᐃᓪᓗᓕᕆᔨᒃᑯᓐᓄᑦ ᐱᓕᕆᐊᖑᔪᒪᑐᐃᓐᓇᕆᐊᖃᕋᔭᖅᐳᖅ, ᑭᓯᐊᓂ ᒪᓕᒐᖅ ᐊᑐᕆᐊᖃᖅᐳᖅ 
ᐊᑐᐃᓐᓴᐅᕕᐅᔪᓐᓇᖁᓪᓗᒋ ᐊᒥᓱᓂᑦ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᖏᓐᓂᑦ, ᑐᑭᓯᒋᐊᕈᑎᑐᐃᓐᓇᕐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᓯᖃᖅᐳᖓᓕ ᑕᕝᕙᓂ ᐃᖃᓗᓐᓂᑦ ᐃᓪᓗᓕᕆᔨᒃᑯᓐᓂᒃ. 
ᑕᒪᓐᓇ ᑕᑯᒋᐊᖅᑐᒍ ᐃᓱᒪᒋᔭᐅᓂᖓ ᓄᓇᓕᒻᒥᐅᑎᒍᑦ ᑲᑐᔾᔨᖃᑎᒌᖃᕐᓂᖅ ᐱᓕᕆᐊᓂᒃ ᐊᒻᒪ ᐱᔨᑦᓯᕋᕐᓂᕐᓂᑦ 
ᐊᑐᐃᓐᓇᐅᑎᑦᑎᔪᓂᑦ ᑯᐊᐳᕋᐃᓴᒃᑯᓐᓄᑦ. 
 
ᐊᐱᖅᑯᑎᖃᑐᐃᓐᓇᕋᑖᖅᐳᖓ ᑕᐃᒪᐃᓕᖓᓐᓂᕐᒪᖔᖅ, ᖃᓄᑐᐃᓐᓴᖅ ᐋᖅᑭᑦᑎᐊᓯᒪᔪᖅᑕᖃᖅᐹ 
ᐊᐅᓚᓂᖃᑦᑎᐊᖅᑐᒥᑦ? ᐅᕝᕙᓘᓐᓃᑦ ᐊᑲᐅᓐᖏᓕᐅᕈᑎᑕᖃᖃᑦᑕᖅᓯᒪᕙ ᑕᒪᑐᒧᖓ? ᖃᓄᖅ ᐊᐅᓚᓂᖃᖅᐸ? 
 
ᐅᖃᐅᓯᖃᕋᓱᐊᖅᐳᖓᓕ, ᐃᒃᓯᕙᐅᑖᖅ, ᐊᐅᓚᓂᖃᑦᑎᐊᖅᐸᑦ, ᐄ, ᖃᓄᐃᓐᖏᓚᖅ. ᐃᒻᒪᖃ ᑯᐊᐳᕋᐃᓴᒃᑯᑦ 
ᐊᔪᕆᑕᐅᓕᕈᓐᓇᖅᐳᑦ ᐊᑐᖅᑕᖓᑦ ᐊᓯᖏᓐᓄᑦ ᒐᕙᒪᒃᑯᑦ ᒥᓂᔅᑕᖃᕐᕕᖏᓐᓄᑦ ᕿᓂᖅᑎᓪᓗᒋᑦ ᖃᓄᖅ 
ᐊᐅᓚᑦᑎᑦᑎᐊᒃᑲᓐᓂᕈᓐᓇᕐᓂᕐᒥᑦ ᐊᑑᑎᖃᑦᑎᐊᒃᑲᓐᓂᕈᓐᓇᕐᓂᕐᒥᑦ ᐊᒻᒪ ᐊᐅᓚᑦᑎᐊᕐᓂᖅᓴᐅᓂᕐᒥᑦ. 
ᓴᖅᑭᔮᖅᑎᑦᑎᔪᓐᓇᕐᓂᕈᑦᑕ ᐱᓕᕆᐊᓂᒃ ᐊᒻᒪ ᐱᔨᑦᓯᕐᓂᕐᓂᑦ ᓄᓇᓕᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ.  
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᐱᔾᔪᑎᖃᓪᓗᐊᖅᑰᖅᐳᖅ 
ᐱᓕᕆᖃᑎᒌᑦᑎᐊᕐᓂᕐᒥᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᓪᓚᕝᕕᓐᓄᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᓄᓇᓕᓐᓂᑦ 
ᐃᓪᓗᓕᕆᔨᒃᑯᖃᖅᑎᓪᓗᒋᑦ ᑲᑐᔾᔨᖃᑎᒌᓂᑦ. ᐊᕐᕌᒎᓕᖅᑐᓂᒃ ᑐᑭᓯᒋᐊᕈᑎᒃᓴᖅᑕᖃᑦᑎᐊᓚᐅᖅᐳᖅ ᐅᑎᖅᑕᖅᑐᓂᒃ 
ᑲᑐᔾᔭᐅᔪᓂᑦ ᐃᑲᔫᑕᐅᔪᓄᑦ ᐃᑲᔪᖅᑕᐅᓇᓱᐊᖅᑎᓪᓗᒋᑦ ᐃᓪᓗᖁᑎᓖᑦ. ᑕᒪᓐᓇᓕ ᐱᔾᔪᑎᖃᓗᐊᖅᐳᖅ 
ᐊᖏᓪᓕᐹᓪᓕᑎᑦᑎᓇᓱᐊᕐᓂᕐᒥᑦ ᑐᒃᓯᕋᖅᑐᖃᖃᑦᑕᑎᓪᓗᒍ ᐊᒻᒪ ᐃᑲᔪᖅᓱᕐᓂᖅ ᑕᒪᔾᔭᐅᓪᓗᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᕗᖓ ᒥᓂᔅᑕ ᖃᐅᔨᒪᒻᒪᑦ ᐱᓕᕆᖃᑎᖃᓚᐅᕋᒪ 
ᑯᐊᐳᕋᐃᓴᒃᑯᓐᓂᑦ ᑕᒫᓂ ᕿᑭᖅᑖᓗᒻᒥ ᐊᕕᓚᐅᖅᑎᓐᓇᒍ. ᑕᐃᒃᓱᒪᓂ ᓄᓇᓕᓕᒫᑦ ᐱᓕᕆᐊᖃᓚᐅᖅᐳᑦ ᐊᑭᑐᔪᓄᑦ 
ᐱᓕᕆᐊᓂᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᖏᕈᑎᒃᑯᑦ ᐅᕙᑦᑎᓐᓄᑦ ᐊᖏᕈᑎᓕᐊᖑᓚᐅᖅᑐᒃᑯᑦ. 
ᖃᐅᔨᔪᒪᑐᐃᓐᓇᖅᑐᖓ ᑕᒪᓐᓇ ᓱᓕ ᑕᐃᒪᐃᓕᖓᒻᒪᖔᖅ. ᓄᓇᓕᑦ ᓱᓕ ᐱᓕᕆᐊᖃᖅᐸᑦ ᑕᒪᒃᑯᓂᖓ 
ᐋᒡᒐᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ.  
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓄᓇᓕᒻᒨᖓᓗᐊᖅᐳᖅ ᒪᓕᑦᑐᓂ ᖃᓄᖅ 
ᐱᑕᖃᕆᐊᖃᖁᔨᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓇᓗᓇᐃᖅᓯᒃᑲᓐᓂᕈᓐᓇᖅᐹ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓇᓖᖏᑦ 
ᓄᓇᓖᑦ ᕿᑭᖅᑖᓗᒻᒥ ᐱᓕᕆᐊᖃᕐᒪᖔᑕ ᑕᒪᒃᑯᓂᖓ ᐊᑭᑐᔪᓄᑦ ᐱᓕᕆᐊᓂᑦ ᓄᓇᓕᓐᓂᑦ ᐃᓪᓗᓕᕆᔨᒃᑯᑎᒍᑦ 
ᕿᑭᖅᑖᓗᒻᒥ? ᓇᓗᓐᖏᓐᓇᒪ ᑕᒪᒃᑯᐊ ᐊᕕᑦᑐᓚᐅᖅᑎᓐᓇᒍᓃᓐᖔᖓᒻᒪᑕ. ᖃᐅᔨᔪᒪᑐᐃᓐᓇᖅᐳᖓ ᑕᒪᓐᓇ 
ᑕᐃᒪᐃᓕᖓᒻᒪᖔᖅ ᓱᓕ, ᐋᒡᒐᐅᑉᐸᑦ ᓇᓖᖑᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ.  
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᓕᕆᖃᑕᐃᓐᓇᐅᖅᑰᖅᑐᓂᒃᑯᐊ ᓇᓕᐊᒃᑯᑐᐃᓐᓇᖅ. 
ᓇᓕᐊᓐᓄᑦ ᖃᓄᑎᒋ ᐊᒻᒪ ᖃᓄᖅ ᐱᓕᕆᐊᖑᒻᒪᖔᑕ. ᓇᓗᓇᐃᖅᓯᒪᔪᓂᑦ ᐱᓯᒪᑦᑎᖏᓐᓇᒪ ᒫᓐᓇᐅᔪᑦ ᑕᕝᕙᓂ 
ᑭᓯᐊᓂ ᐅᖃᕈᓐᓇᖅᐳᖓ ᑐᓂᓯᓛᕐᓂᐊᕐᓂᕋᕐᓗᖓ ᑲᑎᒪᔨᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐅᔾᔨᖅᓱᖃᐅᒐᒪ ᕿᒥᖅᕈᓇᑦᓱᖓ ᐅᑯᓄᖓ ᐱᑐᖃᖅᓂ ᐊᑐᐊᒐᕆᔭᖏᓐᓄ, 
ᖃᔨᒪᑦᓱᖓᓗ ᐃᒪᐃᒻᒪ ᓱᓕᔪᓂ ᖃᓄᐃᑑᓂᕆᔭᖏᓐᓄᑦ ᐊᑑᑎᓯᒪᓪᓗᑎ ᐃᓱᒪᒋᑦᓱᒋᑦ 25ᓂ ᐅᕝᕙᓗ 
ᐊᓯᒋᐊᑲᓂᖏᓐᓄᑦ ᖃᓄᐃᓯᒪᓂᕆᔭᖏᓐᓄᑦ ᐅᑯᓇᓂ ᕿᑭᑦᑖᓗᖕᐸᓯᖕᒥ ᐊᓚᕕᖓᑎᒍᑦ ᐊᑉᐸᖅᓯᒪᓪᓗᑎ 19ᓄᑦᐊᒻᒪ 
ᐊᓯᒃᑲᓂᕆᔭᖓ ᒪᖅᕉᓪᓗᑎ ᐊᕕᑦᓯᒪᓂᕆᔭᖏᑦᑎᒍᑦ ᐱᑕᖃᓯᒪᓂᑰᓐᓇᑎ ᑕᐃᒫᑦᓴᐃᓇᖅᓯᒪᔪᓂ 
ᖃᓄᐃᑑᓂᕆᔭᖏᓐᓄ ᐃᓗᐊᓂ ᐃᖃᓇᐃᔭᖅᑐᓄᑦ ᐊᕐᕉᒍᐊᓄᑦ ᐃᓗᐊᓂ ᐊᕕᑦᓯᒪᓂᕆᔭᖓᑎᒍᑦ. 
 
ᑭᓯᐊᓂᓗ ᖃᐃᔨᒪᑦᓱᖓ ᓯᕗᖓᒍᑦ ᖃᓄᐃᓐᓂᕆᔭᖏᓐᓄᑦ, ᑕᒪᖅᒥ ᓄᓇᓕᐅᔪᐃᑦ ᕿᑭᑦᑖᓗᐸᓯᖕᒥ 
ᐱᔨᑦᓯᖅᓯᒪᓂᕆᔭᖏᓐᓄᑦ ᑕᒪᐃᓄᑦ ᑖᒃᑯᓇᓂ ᐱᖅᔪᐊᓄᑦ ᐱᔭᑦᓴᓄᑦ ᐊᒻᒪ ᑕᑯᓗᒍ ᑲᖏᖅᑐᒑᐱᑦ, ᐃᓗᐊᓂ 
ᐊᑕᐅᓯᖅᒥ ᐊᕐᕌᒍᒥ, ᐃᒪᐃᑑᓯᒪᓪᓗᑎ 2 ᒥᓕᐊᓐ ᑖᓚᐃᑦ ᐊᑑᑎᔭᐅᓯᒪᓂᑰᓪᓗᑎ ᐅᑯᓇᓂ ᐱᖅᔪᐊᓄᑦ 
ᐱᓯᒪᓂᕆᔭᖏᓐᓄᑦ. 
 
ᐃᓱᒪᒋᑦᓱᒍ ᐊᕐᕌᒍᒧᑦ ᒪᖅᕉᓄᓪᓗᑭᐊᖅ ᓯᕗᖓᒍᑦ ᐱᓕᕆᔭᑦᓴᒥ ᐃᓗᐊᓂ ᕿᑭᑦᑖᓗᐸᓯᖕᒥ ᑖᒃᑯᑑᓗᑎ ᐃᒪᐃᒻᒪᓪᓗ 
ᖃᑦᓯᐅᓂᕆᔭᖏᓐᓄᑦ ᐃᒪᐃᒻᒪ ᐊᑑᑎᓯᒪᓂᕆᔭᖏᓐᓄᑦ ᓯᕗᖓᒍᑦ, ᖃᐅᔨᒪᑦᓱᑎᓪᓗ ᐃᒪᐃᑑᓂᕆᔭᖏᓐᓄᑦ 25 
ᒥᓕᐊᓐ ᑖᓚᐃᑦ ᐊᑭᒋᔭᖏᓐᓄᑦ ᐅᑯᓇᓂ ᐱᖅᔪᐊᓄᑦ ᐱᔨᑦᓯᖅᑕᐅᓂᕆᔭᖏᓐᓄᑦ ᐊᒻᒪ ᑕᒪᖅᒥᒐᓚ ᑕᒪᐃᓂ 
ᑖᒃᑯᓇᓂ ᐱᓕᕆᔭᐅᓯᒪᓂᑰᓪᓗᑎ ᓄᓇᓕᖕᒥ ᐱᓕᕆᔪᒧᑦ ᓄᓇᓕᐅᔪᓂ. 
 
ᐊᒻᒪ ᐃᓚᒋᔭᖏᓐᓂᑦᑕᐅᖅ ᑖᒃᑯᓇᓂ, ᐃᓱᒪᓇᕋᓗᐊᕐᓱᓂ ᐃᒪᐃᒻᒪ ᑕᑯᔪᒪᒐᓗᐊᕐᓱᖓ ᐊᑉᐸᖅᓯᒪᓂᕆᔭᖏᓐᓄᑦ 
ᐃᖃᓇᐃᔭᖅᑐᓂ ᖃᑦᓯᐅᓂᕆᔭᖏᓐᓄᑦ ᐃᒪᐃᒻᒪᓪᓗ ᐱᓕᑦᓯᓂᐊᖅᓱᑎ ᐃᑲᔪᖅᑕᐅᓂᕆᔭᖏᓐᓄ ᓄᓇᓕᐅᔪᓄᑦ 
ᐱᔪᓐᓇᓂᐊᕐᓗᑎ ᐃᒪᐃᒻᒪᑕᓗ ᓄᖑᓯᒪᓂᑰᓇᑎᑦ ᐱᓇᓱᐊᓂᐊᖅᓱᑎ ᐱᓕᕆᓗᑎ ᐃᓚᒋᓂᐊᕐᓗᒋᑦ ᓄᓇᓕᖕᒥ 
ᐱᓕᕆᔪᒧᑦ ᐃᓚᒋᓗᒋ ᖃᓄᐃᑦᓯᒪᓂᕆᔭᖏᓐᓄᑦ ᐱᔨᑦᓯᖅᑕᐅᓂᐊᓂᖏᓐᓄᑦ ᑕᒪᒃᑯᓄᖓ ᐱᔭᑦᓴᓄᑦ ᐊᒻᒪ  

ᐱᔨᑦᓯᖅᑕᐅᓂᖏᓐᓄᓪᓗ, ᐃᒪᐃᑦᓱᓂᓗ, ᐃᓚᖏᓐᓂ ᖃᓄᐃᑦᓯᒪᔪᓂ, ᐱᔪᓐᓇᓂᖃᕈᓐᓇᕐᓗᑎ ᑖᒃᑯᓄᖓ ᓄᓇᓕᖕᒥ 
ᐱᓕᕆᔪᒧᑦ ᐃᒪᐃᒍᓐᓇᓂᐊᕐᓱᓂ ᐃᖃᓇᐃᔭᖅᑎᑖᕆᐊᑲᓂᖅᓗᓂ ᐃᓄᖕᓂ ᐃᒪᐃᒻᒪ ᓴᕿᑎᑦᓯᓯᒪᔪ 
ᐃᖃᓇᐃᔮᑦᓴᐅᔪᓄᑦ ᑕᒪᐃᓂ ᓄᓇᓕᐅᔪᓂ. 
 
ᖃᓄᐃᑦᓯᒪᓂᕆᔭᖏᓐᓄᑦ ᑕᒪᒃᑯᓄᖓ, ᐱᔨᑦᓯᖅᑕᐅᓂᖏᓐᓄᑦ ᑖᒃᑯᓇᓂ ᐱᔭᑦᓴᓂ ᐱᔨᑦᓯᖅᑕᐅᔪᓂ ᓴᕿᓯᒪᓪᓗᑎ 
ᓱᓕ ᐃᒪᐃᒻᒪᓪᓗ ᐱᓕᕆᔭᐅᓇᑎ, ᑕᑯᓯᒪᓂᕆᔭᑎᖕᓄ ᐊᓯᖏᓐᓄᑦ ᖃᓄᐃᑦᓯᒪᓂᐅᔪᓂ ᑕᐃᑦᓱᒪᓂᓴᕐᓂ ᑯᐊᐳᕇᓴᑦ 
ᖃᓄᐃᑦᓯᒪᓂᕆᔭᖏᓐᓄ ᑕᑯᓯᒪᓂᑰᓪᓗᑕ ᓄᓇᓕᖕᒥ ᖃᓄᐃᒋᐊᖅᑕᐅᔪᓂ ᓴᕿᓯᒪᔪᓂ. ᐅᖃᕆᐊᑲᓐᓂᕈᒪᕋᑖᖅᓱᖓ 
ᐃᒪᐃᒻᒪ ᑕᐃᒪᐃᑲᓂᖅᓂᐊᖏᑦᒪᑕ ᑕᕝᕙᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᓈᒻᒪᓴᖃᓯᐅᑎᔭᕋ ᑲᑎᒪᔨ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᐅᖃᖅᓯᒪᑦᓱᓂ ᐃᒪᐃᒻᒪ ᐃᓪᓗᒥ ᓇᒻᒥᓂᖃᖅᑐᐃᑦ ᐱᓕᑕᐅᒋᐊᖏᓐᓄᑦ 
ᐃᓚᖏᓐᓄ ᐃᑲᔪᕈᑎᓄᑦ ᐊᒻᒪ ᐃᑲᔫᑎᑦᓴᐅᔪᓄᓪᓗ. ᑐᑭᓯᑦᓯᐊᕋᑖᖏᑕᕋ ᑭᐅᒍᑎᖓᓄᑦ. ᑕᐃᒪᐃᒧᑦ, ᐃᒻᒪᖃ 
ᐅᖃᕆᐊᑲᓐᓂᕈᓐᓇᖃ ᑕᒪᑐᒧᖓ, ᐱᐅᒋᓇᔭᕐᑕᕋᓕ ᐅᖃᕆᐊᑲᓂᖃᑦ ᑕᒪᑐᒧᖓ. ᐅᖃᐅᓯᖃᖃᐅᑦᓱᓂ ᒥᑦᓵᓄᑦ 
ᐃᓪᓗᒥ ᓇᒻᒥᓂᖃᖅᑐᓄᑦ ᐱᓕᑕᐅᓂᕆᔭᖏᓐᓄᑦ ᐃᑲᔪᕈᑎᓄᑦ ᖃᓄᐃᑐᓄᓪᓚᕆᑭᐊᖅ. ᑕᐃᒪᐃᒧ, ᐃᒻᒪᖃ 
ᐅᖃᕆᐊᑲᓐᓂᕈᓐᓇᖃᑦ ᑕᒪᑐᒧᖓ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᓄᑕᕋᒃ. ᒥᓂᔅᑕ ᐃᖕ.  
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐃᒻᒪᖃ ᑲᑎᒪᔨ ᐅᖃᐅᓯᖃᕐᕕᖃᖃᑦ 
ᑭᐅᔾᔪᑎᒋᖃᐅᔭᖅᓅᕙᖓ ᐅᐃᓕᐊᒻᔅᒧᑦ ᐃᓕᖓᔪᑦ ᐃᓪᓗᒥ ᓇᒻᒥᓂᖃᖅᑐᓄᑦ ᐱᔭᑦᓴᕆᔭᖏᓐᓄᑦ ᓴᓂᕌᒍᑦ 
ᖃᓄᐃᑦᑐᓂ ᐊᑐᐃᓐᓇᖃᖅᕕᒋᔭᑎᖕᓄ ᑖᒃᑯᓄᖓ ᐃᓪᓗᒥ ᓇᒻᒥᓂᖃᖅᑐᓄᑦ. ᐅᑯᓄᖓ ᓴᕿᓯᒪᔪᓄᑦ ᐃᓪᓗᒥ 
ᓇᒻᒥᓂᖃᖅᑐᓄᑦ ᐃᒪᐃᒻᒪ ᐃᓪᓗᓕᕆᔨᑯ ᐱᓕᕆᔭᖃᕐᓱᑎ ᐊᑭᓕᖅᓱᐃᓂᐅᔪᓄᑦ ᐃᒪᐃᑐᓄᑦ ᐱᔪᓐᓇᕈᑎᓄᑦ 
ᐱᔭᑦᓴᓄᑦ ᐱᓕᑦᓯᕙᑦᓱᑕ ᐃᑲᔪᖅᓱᕈᑎᓄᑦ ᖃᓄᐃᑑᓂᕆᔭᖏᑎᒍᑦ ᑮᓇᐅᔾᔭᓴᓂᕆᔭᖏᑦ ᓇᓪᓕᐊ. 
 
ᐊᑐᖅᑐᐊᖅᑐᓪᓗ ᐅᑯᓄᖓ ᓇᒻᒥᓂᖃᖅᑐᓄ ᐱᔭᑦᓴᒧ ᓴᕿᓯᒪᔭᑎᖕᓄ ᑕᐃᒪᐃᓕᖓᑦᓴᐃᓇᖅᑐ. 
ᐊᑉᐸᓯᖕᓂᖅᓴᐅᑐᐊᖅᐸᑕ ᑮᓇᐅᔾᔭᓴᖅᑕᖏᑦ ᐃᓚᒌᓂ, ᐱᑕᖃᖅᓱᓂᓗ ᐃᓪᓗᒥ ᓇᒻᒥᓂᖃᖅᑐᓂ ᐃᒪᐃᑦᑐᓂ 
ᓱᓕᒋᐊᑲᓐᓂᖅ ᐃᑲᔫᑎᓂ ᑖᒃᑯᓇᖓ ᐃᓪᓗᓕᕆᔨᑯᓂ ᐱᓕᑦᓯᓂᐊᖅᓗᑎ ᐃᒪᐃᒻᒪ ᐃᓚᒌᓂ ᐅᕝᕙᓗ ᐃᓄᑑᔪᓂ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᓄᑕᕋᒃ. 
 
ᓄᑕᕋᒃ: ᖃᓄᐃᑦᑐᐃᑦ ᐳᓴᑎᖏᓐᓄᑦ ᐃᒪᐃᑐᓂ ᐃᑲᔫᑎᓴᖏᓐᓄᑦ ᑖᒃᑯᓄᖓ ᐃᓪᓗᒥ ᓇᒻᒥᓂᖃᖅᑐᓄᑦ? 
ᖃᑦᓯᐅᓪᓗᑎ ᐳᓴᑎᖏᓐᓄᑦ ᐱᓕᑕᐅᔪᓂ ᐃᑲᔫᑎᓄᑦ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᓄᑕᕋ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᖃᓄᐃᓕᖓᓂᕆᔭᖏᓐᓄᑦ ᐊᑑᑎᕙᑦᑐᐃᑦ, ᐃᑦᓯᕙᐅᑖ, 
ᖃᑦᓯᕌᖅᐸᖕᓂᕆᔭᖏᓐᓄᑦ ᑮᓇᐅᔾᔭᓴᖅᑕᖏᓐᓄᑦ ᑖᒃᑯᓇᓂ ᐃᓪᓗᒥ ᓇᒻᒥᓂᖃᖅᑐᓂ, ᐃᒪᐃᓕᔪᖓᐃᓛ 
ᐅᖃᖅᓯᒪᓂᑰᓪᓗᖓ ᐊᑉᐸᓯᖕᓂᖅᓴᓂ ᑮᓇᐅᔾᔭᓴᕈᑎ, ᐃᒪᐃᒍᓐᓇᓂᐊᕐᓱᑎ ᐱᒋᐊᑲᓂᕈᓐᓇᕐᓗᑎ ᐃᑲᔫᑎᑦᓴᓄ 
ᐃᒪᐃᒻᒪᓪᓗ ᐃᓪᓗᓕᕆᔨᑯ ᐱᓕᑦᓯᓂᕆᕙᑕᖏᓐᓄᑦ, ᑭᓯᒥᓗ ᖃᑦᓯᐅᕙᓐᓂᕆᔭᖏᓐᓄᑦ ᐊᑑᑎᓂᐊᕐᓱᑎ 
ᖃᐅᔨᒪᑦᓱᑎᓪᓗ, ᓄᓇᓕᖕᒥ ᐊᑭᖏᓐᓄ, ᖃᓄᐃᑑᓂᕆᔭᖏᓐᓄᓪᓗ ᐊᑑᑎᓪᓗᑎ ᐅᑯᓇᓂ ᐃᓚᒌᓐᓂ 
ᑮᓇᐅᔾᔭᓴᓂᕆᔭᖏᓐᓄᑦ ᐃᓪᓗᒥ ᓇᒻᒥᓂᖃᖅᑐᓂ, ᑕᐃᒫᕈᓘᔭᖅ. ᖁᔭᓐᓇᒦᒃ. 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᐃᓪᓗᒥ ᓇᒻᒥᓂᖃᖅᑐᐃᑦ, ᓇᓪᐊᓕᓂᖕᓕ ᐱᕙᓐᓂᖏᓐᓄᑦ ᐃᑲᔫᑎᖏᓐᓄ, ᐅᑯᓇᖓᐅᕚ ᓄᓇᒥ 
ᐊᑐᖅᑐᐊᖅᑐᓄᑦ, ᖃᓄᐃᑦᑐᓂ ᐃᑲᔫᑎᓂ ᐱᓕᑦᓯᒍᑎᖃᓂᐊᖅᓱᓯ ᑖᒃᑯᓄᖓ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᓄᑕᕋ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐃᒃᓯᕙᐅᑖ. ᐱᑕᖃᖅᓯᒪᑦᓱᓂ ᐅᓂᒃᑳᓄᑦ ᐱᓕᑦᓯᒍᑎᐅᓯᒪᔪᓄᑦ ᑕᕝᕙᓂ, 
ᐊᑭᒋᔭᖏᓐᓄᑦ, ᖃᓄᐃᑑᓂᕆᔭᖏᓐᓄᑦ ᐊᑭᓕᐅᑎᒋᑲᓂᖅᓯᒪᔪᓄᑦ, ᐊᓯᑲᓐᓂᖓᒍᑦ ᐅᖃᐅᓯᖅᑎᒍᑦ, 
ᐊᑭᑭᓐᓂᖅᓴᐅᑐᐊᖅᐸ ᑮᓇᐅᔾᔭᓴᖅᑕᖏᑦ, ᐱᒋᐊᑲᓂᕈᓐᓇᓂᐊᖅᓱᑕ ᐃᒪᐃᒻᒪᓪᓗ ᑲᔪᓯᒋᐊᑲᓂᖅᓗᑎ ᐊᔾᔨᒌᖏᑦᑐᓄ 
ᐊᑭᓕᐅᑎᒋᔭᖏᓐᓄᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᐅᖃᓕᒫᓐᓂᕆᔭᐅᔪᓄᑦ ᑐᑭᓯᒋᐊᕈᑎᓄᑦ, ᓇᒦᑉᐸ ᐊᑐᖅᓯᓐᓈᑦ ᐱᑖᕆᕙᓪᓕᐊᓯᓐᓈᑦ 
ᐅᕝᕙᓘᓐᓃᑦ ᐊᑐᖅᑐᐊᖅᑕᐅᔪᑦ ᐃᓪᓗᐃᑦ? ᑕᒪᓐᓇ ᐊᐱᖅᑯᑎᒋᕋᑖᖅᑲᕋ ᑕᒪᓱᒪ ᐅᖃᐅᓯᐅᔪᒧᑦ. ᐊᒻᒪᓗᖃᐃ 
ᑕᕝᕙᓂ ᑎᑎᖅᓯᒪᑉᐸᑦ ᓇᒻᒥᓂᖅ ᐃᓪᓗᖃᕐᑑᔪᑦ ᓇᒻᒥᓂᖅ ᐊᑐᖅᑐᑎᑦ ᑮᓇᐅᔭᒃᑯᕕᒻᒥᑦᑕᐅᖅ. 
ᑕᐃᒪᓐᓇᐅᕙᓚᐅᓐᖏᒻᒪᑦ ᐅᐊᑦᑎᐊᕈ ᐃᒻᒪᖃ ᑎᑎᖅᓯᒪᑉᐸᑦ ᐊᒻᒪᓗ ᑕᒪᓐᓇ ᑐᑭᓯᑎᑦᑎᒋᐊᕈᑎᐅᔪᖅ ᑕᕝᕙᓂ 
ᑮᓇᐅᔭᓂᑦ ᐊᑐᖅᑕᐅᔪᔅᓴᓃᑦ ᑕᒪᓐᓇ ᑐᑭᓯᔾᔪᑎᒋᕋᑖᓐᖏᓚᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑕᒪᓐᓇ ᓇᒻᒥᓂᖅ ᐃᓪᓗᑖᕐᓂᐅᔪᑦ ᐱᓕᕆᐊᖑᔪᑦ 
ᐱᖃᓯᐅᑎᓯᒪᕗᑦ ᑕᕝᕙᓂ ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ ᑲᑎᒪᔾᔪᑎᒋᓚᐅᖅᑕᑎᓐᓂ ᐅᑭᐊᔅᓵᖅ; ᑕᒪᓐᓇᓕ 
ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ ᐱᓗᐊᖅᑯ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᐱᖅᑯᑎᔅᓴᖃᒃᑲᓂᖅᑮᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᕙᕋ ᒥᓂᔅᑕᐅᔪᖅ. ᐊᑕᐅᓯᐅᓐᖏᑦᑐᒥᑦ ᐃᓪᓗᑕᖃᖅᑯ ᑭᒡᒐᑐᕐᑕᓐᓂ 
ᓄᓇᓕᓐᓂ, ᐊᑐᖅᑕᐅᖏᑦᑐᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᑎᒧᑦ ᐱᐅᓐᖏᓐᓄᑯᖓᓄᑦ; ᑭᓯᐊᓂᓕ ᐃᓪᓗᕆᔨᕐᔪᐊᒃᑯᑦ 
ᐅᕝᕙᓘᓐᓃᑦ ᒐᕙᒪᒃᑯᑦ ᓱᓕ ᐊᑐᖅᑐᔅᓴᐅᕗᑦ, ᐊᑭᓕᖅᓱᖅᑕᐅᔪᔅᓴᐅᕗᖅ ᑖᓐᓇ ᐃᓪᓘᔪᖅ. ᑕᐃᒪᐃᑦᑎᓪᓗᒍ ᒥᑭᔪᒥᑦ 
ᓄᓇᓕᓐᓂ, ᐊᒥᓱᒐᓚᐅᕚᑦ ᑕᐃᒪᐃᑑᔪᑦ ᓄᓇᕗᒻᒥ? ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᐃᓕᐊᒻᔅ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᖃᕈᒪᕗᖓᓕ ᐋᒡᒐ, ᑕᐃᒪᐃᑦᑐᒐᓚᐅᓐᖏᑦᑐᑦ. 
ᐊᒥᓱᒻᒪᕆᐅᔪᑦ ᑐᔅᓯᕋᖃᑦᑕᖅᑯᑦ ᐃᖅᑲᓇᐃᔭᖅᑎᓄᑦ ᐃᓪᓗᓂᑦ. ᐊᑲᐅᓐᖏᓕᐅᕈᑎᖃᖅᑯᕐᓕ ᑖᓐᓇ ᐅᖃᐅᓯᐅᔪᖅ 
ᐅᕝᕙᓘᓐᓃᑦ ᐊᑕᐅᓯᐅᓐᖏᑦᑐᑦ ᓄᓇᓕᓐᓂ ᐅᕝᕙᓘᓐᓃᑦ ᓄᓇᕗᒻᒥ, ᐃᖅᑲᓇᐃᔭᖃᑎᖃᕋᓱᑉᐸᑉᐳᒍᑦ ᐃᓪᓗᖃᕐᑐᓂᑦ 
ᑕᒪᒃᑯᐊ ᐊᑲᐅᓐᖏᓕᐅᕈᑕᐅᔪᖅ ᐊᒻᒪᓗ ᐋᖅᑭᑦᑕᐅᒍᓐᓇᖅᓯᒪᓐᖏᓚᑦ ᑕᑯᔭᑎᓐᓂᓕ 
ᖃᓄᐃᓕᐅᕈᑎᒋᒃᑲᓐᓂᕋᓱᓐᓂᐊᖅᑲᕗᑦ ᒐᕙᒪᐅᓗᑕ ᑖᓐᓇ ᐃᓪᓘᔪᖅ ᐊᒻᒪᓗ ᐃᓪᓗᖁᑎᖃᕐᑐᖅ. ᖁᔭᓐᓇᒥᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐅᑎᕆᐊᕐᓗᑕ ᒪᒃᐱᖅᑐᒐᕐᒧᑦ 12-10. ᐊᕐᕚᕐᓗᒃ. 
 
ᐊᕐᕚᕐᓗᒃ: ᐃᒃᓯᕙᐅᑖᖅ, ᑲᓐᑐᕌᖃᕐᑎᑦᑎᓂᕐᒥᑦ ᐱᔨᑦᑎᕋᖅᑎᐅᔪᑦ. ᑕᒪᓐᓇ ᐃᓪᓘᔪᒧᑦ ᓇᒻᒥᓂᖅ ᐃᓪᓗᖃᕐᑐᒧᑦ 
ᐱᒋᔭᐅᔪᒧᑦ ᐊᑐᖅᑐᐊᖅᑕᐅᔪᖅ ᐃᓪᓗᓕᕆᔨᒃᑯᓐᓄᑦ ᐃᓪᓗᒋᔭᐅᓂᐊᖅᑐᒧᑦ ᑭᓇᑐᐃᓐᓇᕐᒧᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᒧᑦ ᒐᕙᒪᒃᑯᓐᓄᑦ? ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓪᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑖᓐᓇ ᐃᓪᓘᔪᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒧᑦ 
ᐊᑭᓕᐅᑎᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒐᕙᒪᒃᑯᓐᓄᑦ ᐃᖅᑲᓇᐃᔭᑎᓄᑦ ᐃᓪᓗᑦ ᐊᑭᓕᐅᑎᐅᔪᑦ ᓇᒻᒥᓂᖅ 
ᐃᓪᓗᖃᕐᑐᒧᑦ, ᑕᕝᕙᓂᑐᐊᐸᓘᕙᑦ ᐃᖃᓗᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓪᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᕗᓕᒫᒥᑦ, ᑖᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᑎᖏᓐᓄᑦ ᐃᓪᓗᖃᕐᓂᕐᒧ 
ᑲᒪᒋᔭᐅᓚᐅᖅᑐ ᓴᓇᔪᓕᕆᔨᒃᑯᓐᓂ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᐃᐳᕈᓪ 1-ᖑᑎᓪᓗᒍ ᐊᕐᕌᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᑖᒃᑯᐊ $30 ᒥᓕᐊᓐ ᑮᓇᐅᔭᐃᑦ, ᓇᒻᒥᓂᖅ ᐃᓪᓗᖃᕐᑐᒧᑑᕚᑦ ᐅᕝᕙᓘᓐᓃᑦ ᐃᓚᖏᑦ 
ᓴᓇᔪᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓪᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑕᒪᒃᑯᓄᖓᓕᒫᖅ ᐊᑭᖏᓐᓄᑦ ᐊᐅᓚᑕᐅᓂᖏᓐᓄᑦ 
ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓄᑦ ᐃᓪᓘᔪᓄᑦ ᑕᕝᕙᓐᖓᑦ $28 ᒥᓕᐊᓐ 310 ᑕᐅᓴᓐ 865 
ᐊᑐᖅᑐᐊᖅᑕᐅᓂᖏᓐᓄᑦ. 
 
ᐊᓯᖏᓐᓂᓪᓗᑦ ᐱᔨᑦᑎᕋᐅᑎᓐᓄᑦ. $1 ᒥᓕᐊᓐ, 975, ᑕᐅᓴᓐ, ᐱᔨᑦᑎᕋᐅᑎᖏᓐᓄᑦ ᐊᒻᒪᓗ $265 ᑕᐅᓴᓐ 
ᐃᖅᑲᓇᐃᔭᖅᑎᖏᓐᓄᑦ ᐃᓪᓗᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ ᐃᖕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᑕᒪᒃᑯᐊ ᐊᑐᖅᑐᐊᕈᑎᐅᔪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓪᓘᔪᓄᑦ ᐊᖏᖃᑎᒌᒍᑕᐅᕙᑉᐸᑦ 
ᐅᕝᕙᓘᓐᓃᑦ ᐋᖅᑭᔅᓯᒪᑦᑕᐅᑎᒋᔪᓂᑦ ᐃᓪᓗᒨᑐᖅᓯᐅᑎᓂᑦ ᐱᑕᖃᖅᑳ ᐱᓗᐊᖅᑐᒥᑦ ᐃᖃᓗᓐᓂ, ᑕᒪᒃᑯᐊ ᓇᒻᒥᓂᖅ 
ᐱᓕᕆᕕᖁᑎᖃᖅᑐᑦ ᐊᒥᓱᐊᓗᒻᒪᑕ. ᑭᓇᑐᐃᓐᓇᖅ ᓄᓇᓕᓐᓂ ᒪᐅᓐᖓᖅᑐᖅ, ᑭᓯᐊᓂᓕ ᑮᓇᐅᑦᔭᓴᖏᑦ 
ᖁᑦᑎᓂᖅᐸᒥ ᐊᑭᓕᕐᓱᖅᑕᐅᓂᐊᖅᐸᑦ, ᑕᐃᒃᑯᐊᓕ ᐃᑲᔪᖅᑕᐅᔾᔪᑎᖏᑦ ᖁᕝᕙᓯᑐᒻᒪᕆᐅᕗᑦ. ᐊᑭᖃᖅᑐᓴᐅᒻᒪᑦ 
ᒪᕐᕈᐊᑎᕐᓗᒍ ᐱᖓᓱᐊᖅᑎᓪᓗᒍ ᑕᐃᒃᑯᓇᓐᖓ ᐃᖅᑲᓇᐃᔭᖅᑎᐅᔪᓂᒃ ᐊᑭᓕᕐᓱᐃᕙᒃᑐᓂ ᓄᓇᕗᑦ ᒐᕙᒪᒃᑯᖏᓐᓂᑦ 
ᑮᓇᐅᔭᓕᕆᔨᒃᑯᓐᓂᓪᓗᓐᓂ ᐊᒻᒪᓗ 30% ᑕᕝᕙᓐᖓ ᐅᕝᕙ `ᓘᓐᓃᑦ ᑕᐃᒃᑯᓇᓐᖓ ᐱᔭᐅᕙᓪᓕᐊᔪᖅ  

ᐃᓪᓗᓕᕆᔨᕐᔪᐊᑯᓐᓂᑦ. ᖃᓄᐃᓕᓯᒋᐊᒃᑲᓐᓂᕈᓐᓇᖅᐱᑦ ᑕᒪᒃᑯᐊ ᐊᖅᐸᕆᐊᕐᓗᒋᑦ ᐊᑭᖏᑦ ᐊᑭᓕᒐᒃᓴᐅᑎᑕᐅᕙᒃᑐᑦ 
ᓇᒻᒥᓂᖅ ᐱᓕᕆᕕᖃᖅᑐᓄᑦ? ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗ ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᑕᖅ. ᐃᒃᓯᕙᐅᑕᖅ. ᓯᕗᓪᓕᖅᐹᒥᒃ, ᑕᒪᒃᑯᐊ ᐊᑐᖅᑐᐊᓂᕐᒧᑦ 
ᐋᖅᑭᒃᓯᒪᓂᐅᔪᑦ ᐱᔭᐅᓯᒪᔪᑦ ᑐᒃᓯᕋᐅᑎᐅᔪᒃᑯᑦ ᑭᒃᑯᑐᐃᓐᓇᕐᓂᑦ ᐊᒻᒪᓗ ᑕᒪᓐᓇ ᐃᓱᒪᒋᓪᓗᒍ, ᑕᒪᒃᑯᐊ 
ᐊᑭᑦᑐᕋᐅᑎᓂᐅᔪᑦ ᐊᒻᒪᓗ ᓂᐅᕕᕐᕕᐅᔪᓐᓇᖅᐸᒃᑐᑦ, ᒪᓕᒻᒪᑦ ᑕᒪᒃᑯᓂᖓ ᐱᓕᕆᕕᖃᖅᑐᓂᒃ ᐅᕙᓂ ᐃᖃᓗᓐᓂ. 
 
ᑭᐅᓗᒍ ᐊᐱᖅᑯᑎᒋᔭᐃᑦ, ᑕᒪᒃᑯᐊ ᐱᔪᒪᔭᐅᓂᖏᑦ ᐊᒻᒪᓗ ᐊᑐᐃᓐᓇᐅᓂᖏᑦ ᒪᓕᒃᑐᒋᑦ ᐊᒻᒪᓗ ᑕᕝᕙᓂ 
ᐃᓪᓗᑕᒃᑲᓂᖅᐸᑕ, ᑕᐃᒪᓕᖃᐃ ᓂᕆᐅᓇᕋᔭᕋᓗᐊᖅᐳᖅ ᑕᒪᒃᑯᐊ ᐊᑭᑭᓪᓕᒋᐊᕋᔭᕐᓂᖏᓐᓂᒃ ᓂᕆᐅᓇᖅᐳᑦ 
ᑭᓯᐊᓂᓕ ᑕᒪᓐᓇ ᐊᑯᓂᒧᑦ ᑭᓯᐊᓂ ᐊᖅᑭᒍᑕᐅᔪᓐᓇᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ̀, ᐊᕐᕚᕐᓗᒃ 
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᓴᒃᑲᓐᓂᕋᑖᓐᖏᑦᑐᖓ. ᖁᔭᓐᓇᒦᒃ, 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᓕᐅᕐᓯᒪᔪᖃᕈᓐᓃᖅᑐᖓ. ᐅᑎᕐᓗᑕ ᒪᒃᐱᒐᕐᒧᑦ 12-10. 
ᑐᑭᓯᒋᐊᕈᑎᒃᓴᐃᑦ, ᑐᑭᓯᒋᐊᕈᑎᒃᓴᐃᑦ. ᐊᐱᖅᑯᑎᒃᓴᖅᑕᖃᒃᑲᓂᖏᑉᐸᑦ, ᒪᒃᐱᕐᓗᒍ ᒪᒃᐱᒐᖅ 12-11. 
ᑐᑭᓯᒋᐊᕈᑎᒃᓴᐅᔪᖅ. ᒪᒃᐱᒐᖅ 12-12, ᑐᑭᓯᒋᐊᕈᑎᒃᓴᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑐᑭᓯᒋᐊᒃᑲᓐᓂᕈᒪᔪᖓ ᐊᓯᖏᓐᓂ ᐊᑭᓕᐅᑦᔭᐅᕙᒃᑐᓂᒃ ᐅᕝᕙᓘᓐᓃᑦ 
ᐊᑭᓕᐅᑦᔭᐅᔭᕆᐊᓕᓐᓄᑦ, $8 ᒥᓕᐊᓐ 327 ᑕᐅᓴᓐ ᐊᖓᖅᑳᖃᕐᕕᒻᒥ. ᑕᒪᒃᑯᐊ ᐊᔾᔨᒋᕙᐃᑦ 
ᑮᓇᐅᔭᖃᖅᑎᑕᐅᓂᖏᓐᓄᑦ ᐃᓪᓗᓕᕆᔨᕐᔪᐊᑯᓐᓂᑦ? ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᑕᖅ. ᑕᒪᓐᓇ ᐊᑭᓕᕐᓱᑕᐅᕙᓪᓕᐊᕋᕐᔪᑦᑐᖅ ᐅᐊᑦᑎᐊᕈ 
ᐅᖃᐅᓯᕆᖅᑲᐅᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑳᓐᑐᕌᒃᓯᓂᕐᒧᑦ, ᑖᓐᓇ $31 ᒥᓕᐊᓐ ᐅᖃᐅᓯᕆᕋᑖᖅᑕᕗᑦ ᒪᒃᐱᒐᐅᖃᐅᔪᒥᒃ 
ᐊᒻᒪᓗ ᑲᑎᓪᓗᒋᑦ $31 ᒥᓕᐊᓐ 390 ᑕᐅᓴᓐ, ᐅᕙᓂ $30 ᒥᓕᐊᓐ 991 ᑕᐅᓴᓐ ᐊᒻᒪᓗ $19 ᒥᓕᐊᓐ 
ᓴᓂᕐᕙᖅᑕᐅᓗᓂ ᕿᑭᖅᑖᓗᒻᒧᑦ, ᐱᔾᔪᑎᒋᓪᓗᒍ ᐅᕙᓂᒻᒪ ᐃᖃᓗᓐᓂ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᐄ, ᒪᓕᒐᓕᐅᖅᑎᐅᔪᖅ ᓱᓕᔪᖅ ᑕᒪᒃᑯᓇᓂ ᐅᖃᐅᓯᐅᔪᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. 12-12. ᓄᑕᕋᒃ 

ᓄᑕᕋᒃ (ᑐᓵᔨᑎᒍᑦ): ᐃᑲᔪᕈᑎᑦ ᐊᒻᒪ ᑐᓂᕐᕈᑏᑦ, $30 ᒥᓕᐊᓐ, ᕿᑭᖅᑖᓗᒃ, ᑕᒪᒃᑯᐊ ᓴᓇᔾᔪᑎᒃᓴᐅᕙᒃ?. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᑕᒃᑯᐊ ᐃᓚᖏᑦ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᕿᑭᖅᑖᓗᒻᒥ, ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᓱᓕ ᐊᐱᖅᑯᑎᒃᓴᐃᑦ?. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐊᑖᓂ ᑳᓐᑐᕌᒃᓯᓂᕐᒧᑦ, ᑭᓱᒧᒻᒪᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐊᑐᖅᑐᐊᕐᓂᕐᒧᑦ ᐃᖅᑲᓇᐃᔭᖅᑎᓄᑦ ᐃᓪᓗᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᐱᖅᑯᑎᔅᓴᖃᒃᑲᓂᖅᑮᑦ? 12-12. ᐅᑎᕐᓗᑕ 12-4-ᒧᑦ. 
ᐊᖏᖅᑮᑦ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ, ᒪᒥᐊᓇᖅ, ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ, ᐱᓕᕆᕕᐊᑦ, 
ᐃᓪᓗᓕᕆᔨᕐᔪᐊᒃᑯᑦ. ᑲᑎᑦᑐᒋᑦ ᐊᐅᓚᔾᔪᑎᖏᑦ ᐊᐅᓚᐃᓐᓇᕈᑎᖏᓪᓗ $77 ᒥᓕᐊᓐ 516 ᑕᐅᓴᓐ ᑮᓇᐅᔭᐃᑦ. 
ᐊᖏᖅᑮᑦ, ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑭᖑᓪᓕᖅᐹᒥ ᐅᖃᐅᓯᕆᓂᐊᖅᑕᕋ ᒪᑉᐱᒐᓕᒃ 12-4. ᖃᐅᔨᒪᔪᖓ 
ᐃᓪᓗᑭᖅᓱᓂᖅᑕᖃᕐᖓᑦ ᓇᒥᓕᒫᖅ, ᐱᓗᐊᖅᑐᒥᑦ ᐃᖃᓗᓐᓂ, ᑕᐃᒪᐃᒃᑲᓗᐊᖅᑎᓪᓗᒍ, ᐃᓪᓗᑭᖅᓱᕐᓂᖅ, 
ᐊᔭᐅᖅᑐᐃᓂᖅᑕᖃᓐᖏᒻᒫᑦ ᑮᓇᐅᔭᓕᐅᕋᓱᑎᓐᓂᒃ ᓲᕐᓗ ᕿᑭᖅᑖᓗᒃ ᑯᐊᐳᕇᓴᒃᑯᑦ ᐊᒻᒪᓗ ᐊᓯᖏᑦ ᐃᓪᓗᓄᑦ 
ᑮᓇᐅᔭᓕᐅᕈᑎᖃᕋᓱᑉᐸᑦᑐᓄᑦ.  
 
ᐃᓕᓴᖅᓯᕙᓐᖏᒻᒪᑖ ᐃᓪᓗᑕᖃᕆᐊᖃᕐᓂᖓᓂᒃ, ᑮᓇᐅᔭᓕᐅᕈᑎᖃᕈᓐᓇᕐᖓᑕ ᐃᓪᓗᓄᑦ? ᐅᕝᕙᓘᓐᓃᑦ 
ᐱᔾᔪᑎᒋᓪᓗᒍ ᐊᐅᓚᔾᔪᑏᑦ ᐅᕝᕙᓘᓐᓃᑦ ᐊᑐᖅᑐᐊᕈᑏᑦ ᓄᓇᒧᑦ ᐊᑭᑐᓗᐊᖅᑲᑦ, ᑕᒪᓐᓇ ᐃᓪᓗᓕᐅᖅᑎᓄᑦ 
ᐊᑲᐅᓐᖏᓕᐅᑕᐅᓐᖏᑦᑑᒐᓗᐊᖅ ᐅᕝᕙᓘᓐᓃᑦ ᓂᐅᕕᐊᔅᓴᐅᕙᑦᑐᑦ ᓈᒻᒪᖃᑦᑕᕋᓗᐊᖅᑲᑦ ᐅᕝᕙᓘᓐᓃᑦ 
ᓂᐅᕕᕋᔅᓴᐅᖃᑦᑕᕋᓗᐊᖅᑲᑦ ᐊᑭᖏᑦ ᓈᒻᒪᓪᓗᑎᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᒪᓐᓇ ᓄᓇᖃᖅᑎᐅᔪᓄᑦ 
ᑲᒪᒋᔭᐅᔭᕆᐊᖃᕋᓗᐊᕐᖓᑦ ᑎᓕᓯᓗᑎᒃ ᑎᒃᑯᐊᖅᑕᐅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐅᕝᕙᓘᓐᓃᑦ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᑦᑕ. ᐅᕙᖓᓕ ᓇᒻᒥᓂᖅ ᐊᑎᖃᖃᑕᐅᓐᖏᓪᓗᖓ ᐅᖃᕆᐊᖃᖅᑑᑎᒋᓐᖏᓐᓇᒪ 
ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ. 
 
ᐅᖃᐅᑎᔪᓐᓇᕆᒃᑭᑦ ᑲᑎᖃᑎᖃᕋᑖᔪᒐᒪ ᐊᖏᔪᖅᑳᖏᓐᓂᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᐱᔾᔪᑎᒋᓪᓗᒋᑦ 
ᐃᓪᓗᓕᕆᓂᕐᒧᑦ ᐱᔾᔪᑕᐅᕙᑦᑐᑦ ᐊᒻᒪᓗ ᐃᓪᓗᖃᕆᐊᖃᕐᓂᐅᔪᖅ, ᐃᓪᓗᒧᑦ ᑮᓇᐅᔭᓕᐅᕈᑕᐅᔪᓐᓇᖅᑐᖅ ᐊᒻᒪᓗ 
ᖃᐅᔨᒪᔪᖓ ᑕᐃᓐᓇ ᐃᓱᒫᓘᑎᖃᒻᒪᕆᒻᒪᑦᑕᐅᖅ ᑕᒪᑐᒥᖓ ᐊᒻᒪᓗ ᐃᓱᒪᔅᓴᖅᓯᐅᕈᑎᖃᕐᓂᐊᖅᑐᓂ 
ᖃᓄᖅᑑᕆᐊᕈᑎᔅᓴᓂᒃ ᐱᔾᔪᑎᒋᓪᓗᒋᑦ ᓄᓇᕗᒥ ᓄᓇᑖᕈᑕᐅᓯᒪᔪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

ᐃᔅᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᔭᒻᒪᕆᐅᓐᖏᒃᑲᓗᐊᖅᑐᖓ ᐱᓕᕆᔨᐅᓂᕐᒥᒃ ᓄᓇᕗᒥ 
ᑭᓯᐊᓂ ᐅᖃᐅᓯᐅᔭᕆᐊᖃᖅᐸᓪᓚᐃᓕᕐᖓᑦ ᒫᓐᓇᐅᔪᖅ, ᑕᑯᒍᔅᓯᐅᒃ ᑮᓇᐅᔭᒃᑯᕕᖓᑦ ᒪᓐᑐᕆᐊᓪ, ᐊᑭᒋᕙᑦᑕᖏᑦ 
ᐃᓪᓗᓕᐅᕐᓂᕐᒧᑦ, ᐱᖃᓯᐅᑎᓐᖏᓪᓗᒋᑦ ᓴᓇᔾᔪᑕᐅᔪᑦ, ᑭᓯᐊᓂ ᓄᓇᓕᓐᓂᑦ ᓴᓇᓂᐅᕙᑦᑐᖅ, ᐃᓪᓗᓕᐅᖃᑦᑕᖅᑐᑦ 
ᐃᓪᓗᖃᕐᕕᐅᕙᑦᑐᓂᒃ ᐃᓪᓗᓂᓪᓘᓐᓃᑦ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᓂᒃ, ᐊᖏᕐᕋᕆᔭᐅᓂᐊᖅᑐᓂᒃ, 
ᐊᑭᑐᓗᐊᓐᖏᒻᒪᑦ. 
 
ᒫᓐᓇᐅᔪᖅ, ᓯᓚᐃᕐᕆᔭᐅᖃᑦᑕᕋᑦᑕ ᓇᒻᒥᓂᖃᖅᑎᐅᔪᓄᑦ ᐊᒥᓱᐊᖅᑎᖅᑐᑕ, ᐃᓪᓗᓕᕆᓂᕐᒥᒃ, 
ᐊᑭᑐᓗᐊᖃᑦᑕᕐᓂᖏᓐᓄᑦ ᐊᑐᖅᑐᐊᕈᑕᐅᕙᑦᑐᑦ, ᐊᑭᑐᓗᐊᖃᑦᑕᕐᓂᖏᓐᓄᑦ ᓇᒻᒥᓂᕆᔭᐅᔪᑦ ᐊᑭᖏᑦ. 
ᐃᓪᓗᑲᓪᓚᕈᓗᒻᒥᑦ ᓂᐅᕕᓚᐅᖅᓯᒪᔪᖓ $300 ᑕᐅᓴᓐᓄᑦ. 
 
ᖄᖅᑎᖃᕋᓂ ᐱᖓᓱᓂᒃ ᐃᓪᓗᕈᓯᖃᖅᑐᓂ. ᖃᐅᔨᒪᔪᖓ ᒎᓗᒥᒃ ᓴᓇᓯᒪᓐᖏᑦᑐᖅ. ᕿᒥᕐᕈᓚᐅᖅᓯᒪᓪᓗᒍ. ᑭᓯᐊᓂ 
ᐱᔾᔪᑎᒋᓪᓗᒍ ᓱᒻᒪᒃᑭᐊᖅ ᐊᑭᑐᔪᕐᔪᐊᕌᓘᖃᑦᑕᕐᖓᑕ ᒐᕙᒪᒃᑯᓪᓗ ᑭᓯᐊᓂ ᐊᑐᖅᑐᐊᕈᓐᓇᐸᑦᑐᓂᒋᑦ ᐊᒻᒪᓗ 
ᐊᑐᖅᑐᐊᖅᑕᐅᒃᑲᕈᓐᓇᐸᑦᑐᓂᒋᑦ ᐃᖅᑲᓇᐃᔭᖅᑎᖏᓐᓄᑦ, ᑭᓯᐊᓂ ᐊᑭᓕᖅᑕᐅᓯᒪᓪᓗᓂ ᐃᓚᖓ. 
 
ᑕᒪᓐᓇ ᐋᖅᑭᒋᐊᕈᑎᖃᕆᐊᖃᕋᓗᐊᖅᑯ. ᐅᖃᕈᓐᓇᕕᔅᓴᐅᔭᕆᐊᖃᕋᓗᐊᖅᑯ, ᐆᑮ, ᓄᓇᓕᓐᓂ ᒐᕙᒪᖃᑐᑦ 
ᐅᕝᕙᓘᓐᓃᑦ ᓄᓇᓕᐸᐅᔭᐃᑦ ᐃᖃᓗᓐᓂ, ᐃᓪᓗᓕᐅᕈᓐᓇᓐᖏᓚᒍᑦ ᐊᑐᖅᑐᐊᒐᔅᓴᓂᑦ ᐱᔾᔪᑎᒋᓪᓗᒋᑦ 
ᐊᑐᖅᑐᐊᓂᕐᒧᑦ ᐊᑭᐅᔪᓂᑦ. 
 
ᐃᓪᓗᓕᕆᔨᕐᔪᐊᒃᑯᑦ, ᓄᓇᕗᒻᒥ ᒐᕙᒪᒃᑯᑦ ᐊᒻᒪᓗ ᑲᓇᑕᒥ ᒐᕙᒪᐅᔪᑦ ᐊᒻᒪᓗ ᓄᓇᓕᐅᔪᑦ 
ᐅᖃᖃᑎᒌᒍᓐᓇᑐᔅᓴᐅᕗᑦ ᐊᑭᑭᔾᔫᒥᔪᓂᑦ ᓴᓇᓂᕐᒥᑦ ᐃᓪᓗᓂᑦ ᐃᖃᓗᓐᓂ. ᑭᓯᐊᓂᓕ ᒫᓐᓇᐅᔪᖅ, 
ᖃᓄᐃᒋᔭᐅᔮᓐᖏᓚᑦ ᑭᒃᑯᑐᐃᓐᓇᐃᓪᓕ ᐊᔅᓱᕉᑎᖃᓐᖏᒻᒪᑕ ᓇᒻᒥᓂᖃᕐᑐᑎᑐᑦ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐊᕐᕚᓪᓗᒃ. ᐊᐱᖅᑯᓯᕐᒥᑦ ᑐᓴᕋᑖᓐᖏᓚᖓ; 
ᐅᖃᐅᓯᑐᐃᓐᓇᐅᕙᓪᓚᐃᕋᑖᖅᑐᖅ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒥᒃ, ᐃᒃᓯᕙᐅᑕᖅ. ᑲᑎᒪᔨᐅᔪᖅ ᐃᓱᒪᔅᓴᓯᐅᕈᑎᔅᓴᑎᐊᕙᓐᓂᑦ ᐅᖃᐅᓯᖃᖅᑯ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅᐹᒥ, ᐃᓄᐃᑦ ᓇᒻᒥᓂᖃᕐᑐᑦ ᐃᓪᓗᓂᑦ, 
ᐊᒥᓱᒻᒪᕆᐅᔪᓂᑦ ᑮᓇᐅᔭᓂᑦ ᐊᑭᓕᖅᑕᐅᕙᑦᑐᑦ ᓇᒻᒥᓂᓪᓗᑦ ᐊᑐᖅᑐᐊᑕᐅᕕᐅᕙᑦᑐᓂᑦ ᒐᕙᒪᒃᑯᓐᓂ. 
 
ᑲᑎᒪᔨᐅᖃᑎᒐ ᐅᖃᕋᑖᕐᖓᑦ, ᐳᑭᓐᓇᖅ, ᐃᓚᖏᑦ ᑯᐊᐳᕇᓴᐅᔪᑦ ᓴᓇᖃᑦᑕᕈᒪᕗᑦ ᐃᓪᓗᓂᑦ ᐊᑐᖅᑕᐅᔪᔅᓴᓂᑦ, 
ᐃᓄᐃᑦ ᑲᑐᔾᔨᖃᑎᖏᑦ ᓴᓇᔪᒪᓚᐅᖅᓯᒪᕗᑦ ᐃᓪᓗᓂᑦ ᐊᑐᖅᑕᐅᔪᔅᓴᓂᑦ. ᖃᐅᔨᒍᒪᕗᖓᓕ ᓄᓇᓕᓐᓂ 
ᐃᓪᓗᓕᕆᔨᒃᑯᑦ ᑲᑎᒪᔨᖏᑦ ᐅᖃᖃᑎᖃᕐᐸᖏᒻᒪᖔᑕ ᑲᑐᔾᔨᔨᐅᔪᓂᑦ ᐃᖅᑲᓇᐃᔭᖃᑎᖃᕐᓗᑎᑦ ᓴᓇᓂᕐᒥᑦ 
ᐃᓪᓗᓂᑦ ᐊᑐᖅᑕᐅᔪᔅᓴᓂᑦ ᓄᓇᓕᓐᓂ. 
 
ᐃᓄᐃᑦ ᑲᑐᔾᔨᔨᐅᔪᑦ ᐱᑎᑕᐅᔪᓐᓇᖅᑑᔮᓐᖏᓚᑦ ᑐᓂᓯᒍᓐᓇᕋᑦᑎᒍ $19 ᒥᓕᐊᓐ ᑮᓇᐅᔭᐃᑦ ᓴᓇᓂᕐᒧᑦ ᐃᓪᓗᓂᑦ.  

ᑕᐃᒪᐃᒋᐊᖃᖅᑑᔭᖅᑯᒍᑦ, ᐃᓪᓗᖃᓐᖏᓗᐊᕐᓂᑯᑦᑎᓐᓂ ᓄᓇᓕᐅᔪᑦ ᓄᓇᕗᒻᒥ, ᐃᑲᔪᖃᑎᒌᓂᕐᒥᑦ ᓴᓇᓂᕐᒧᑦ 
ᐃᓪᓗᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒪᓐᓇ ᐅᖃᐅᓯᑐᐃᓐᓇᐅᕋᑖᖅᑯ. ᐊᐱᖅᑯᑎᐅᖏᑦᑐᖅ. ᐃᓱᒪᓱᖅᑯᑎᑦ ᒥᓂᔅᑕ ᐃᖕ 
ᑭᐅᔪᒪᒍᕕᐅᒃ. 
 
ᒥᓂᔅᑕ ᐃᖕ: ᐊᔾᔨᓴᐃᓐᓇᖓ ᐃᒃᓯᕙᐅᑖᖅ, ᐃᖅᑲᓇᐃᔭᖃᑎᖃᕈᓐᓇᖅᑯᒍᑦ ᑕᒪᓐᓇ ᐊᑭᖓᓂᑦ ᐊᑐᖅᑎᐊᕐᓂᐅᓴᑉᐸᑦ 
ᐊᒻᒪᓗ ᐊᑲᐅᓈᖅᑐᒧᑦ ᐃᓐᓄᑦ, ᑭᓱᑐᐃᓐᓇᐃᑦ ᐋᖅᑭᑦᑕᐅᔪᑦ ᐃᓪᓗᓕᕆᔨᕐᔪᐊᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓄᐃᑦ ᓴᓇᖃᑦᑕᓚᐅᖅᑐᑦ ᐅᐊᑦᑎᐊᕈ, 
ᖃᐅᔨᒍᒪᑐᐃᓐᓇᖅᑯᖓᓕ ᓱᒻᒪ ᑖᒃᑯᐊ ᐃᓅᔪᑦ ᓴᓇᒍᓐᓇᐃᓕᑎᑕᐅᕙᑦ ᓇᒻᒥᓂᖅ ᐃᓪᓗᓂᑦ ᓄᓇᓕᓐᓂ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐊᓚᑲᓐᓄᐊᖅ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᐃᒻᒪᖃ ᐃᒃᓯᕙᐅᑖᖅ, ᐱᑕᖃᕈᓐᓃᕋᑦᑕ ᓇᒻᒥᓂᖅ ᐃᓪᓗᑖᕋᓱᓐᓂᕐᒥᑦ ᐃᑲᔪᑎᐅᓚᐅᖅᓯᒪᔪᖅ 
ᑲᑎᒪᔨᐅᔫᑉ ᐅᖃᐅᓯᕆᕙᓪᓚᐃᔭᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ ᐃᖕ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐱᓕᕆᐊᖑᔪᖅ ᐅᑎᖅᑲᑦ ᐱᐅᓂᖅᓴᐅᒐᔭᓐᖑᐊᖁᕐᓕ, 
ᐊᑭᑐᔪᒻᒪᕆᐅᒻᒪᑦ ᓴᓇᔭᐅᑎᑦᑎᓪᓗᓂ ᑳᑐᕌᑎᔨᔪᑦ ᓴᓇᓂᕐᒥᑦ ᐃᓪᓗᒥ ᓄᓇᓕᓐᓂ. 
 
ᐊᒻᒪᓗ ᐊᑲᐅᓐᖏᓕᐅᕈᑎᖃᕐᒪᑕ ᐅᐱᓐᓇᕋᓂ ᑕᒪᒃᑯᐊ ᑳᓐᑐᕌᒃᑕᐅᓯᒪᔪᑦ ᖃᐅᔨᒪᒻᒪᑕ ᑕᐃᒃᑯᐊ ᐃᓪᓗᓕᐊᓂ 
ᐱᒋᓐᖏᓐᓇᒥᒋᑦ, ᓱᒃᑲᓕᕕᓐᖓᖅᑐᑎᒃ ᓴᓇᕙᒻᒪᑕ. ᑕᒪᓐᓇ ᒪᓕᒐᓕᐅᕐᕕᒻᒥ ᓴᖅᑭᕈᒪᑐᐃᓐᓇᖅᑕᕋ 
ᐃᓪᓗᓕᕆᔨᕐᔪᐊᒃᑯᑦ ᐱᐅᓂᖅᐸᐅᔪᒃᑯᑦ ᓴᓇᑎᑦᑎᖃᑦᑕᕆᐊᖃᕋᓗᐊᕐᒪᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᓚᑲᓐᓄᐊᖅ. ᑐᑭᓯᔪᒃᓴᐅᕗᑎᑦ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᐊᖏᖃᑎᒋᕙᒋᑦ, ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓇᐃᓪᓕᒋᐊᕐᓯᒪᒧᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. 
ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ, $77 ᒥᓕᐊᓐ 516 ᑕᐅᓴᓐ, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖏᖅᐱᓯ ᐃᓪᓗᓕᕆᔨᕐᔪᐊᒃᑯᑦ ᐱᔭᕇᖅᐸᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): 20 ᒥᓂᑦᒥ ᓄᖅᑲᑲᐃᓐᓇᕐᓗᑕ. ᒥᓂᔅᑕᐅᔪᖅ ᐃᒃᓯᕙᐅᑕᐅᓪᓗᖓ ᐅᖃᐅᑎᔪᒪᔭᕋ, 
ᐊᑐᕐᓂᐊᖅᑐᒃᓴᐅᕗᑎᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᒪᒃᑯᓇᓂ ᑐᕌᖅᑕᐅᓇᓱᐊᖅᑐᓂ. ᖁᔭᓐᓇᒦᒃ ᒥᓂᔅᑕ ᐊᒻᒪᓗ 
ᐃᖅᑲᓇᐃᔭᖅᑎᓯ. 20 ᒥᓂᑦᒥ ᓄᖅᑲᑲᐃᓐᓇᕐᓗᑕ. ᑭᖑᓂᐊᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᓂᐊᖅᐸᕗᑦ. ᒥᓂᔅᑕ 
ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᖓᑦᑕᐅᖅ ᖁᔭᓐᓇᒦᕈᒪᔭᒃᑲ ᑲᑎᒪᔨᕋᓛᖑᔪᑦ, 
ᐅᑕᖅᑭᑦᑎᐊᕈᓐᓴᕐᓂᖏᓐᓄᑦ ᐊᒻᒪᓗ ᐃᖅᑲᓇᐅᔭᖅᑎᖏᑦ ᐃᑲᔪᕈᓐᓇᕐᓂᖏᓐᓄᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 20 ᒥᓂᑦ. 
 
>>ᑲᑎᒪᔨᕋᓛᖑᔪᑦ ᓄᖅᑲᑲᐃᓐᓇᖅᑐᑦ 3:46 ᐅᓐᓄᒃᑯᑦ ᐊᒻᒪᓗ ᐅᑎᖅᑐᑎᒃ 4:22 ᐅᓐᓄᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᒃᑲᓐᓂᕈᓐᓇᖅᓯᕗᒍᑦ. ᒥᓂᔅᑕ ᑲᒪᒋᔭᖃᑦᑐᖅ ᐅᒥᖓ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐅᖃᐅᓯᖃᕆᐊᕈᓐᓇᖅᓯᔪᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᑉᐳᖓ ᓴᖅᑭᕈᓐᓇᕋᒪ ᐅᓪᓗᒥ ᓯᕗᓂᐊᓄᑦ 
ᑲᑎᒪᔨᕋᓛᖑᐃᓐᓇᖅᑐᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ ᑐᓂᓯᓗᑕ 2003/2004 ᑮᓇᐅᔭᐃᑦ ᓇᓚᐅᖅᑖᖅᑕᐅᓯᒪᔪᑦ 
ᐊᒻᒪᓗ ᐱᓕᕆᓂᕐᒧᑦ ᐸᕐᓇᒍᑎᑦ ᑕᒃᑯᓄᖓ ᐱᓕᕆᐊᕕᖓᑕ ᐃᖅᑲᓇᐃᔭᖅᑐᓕᕆᔨᒃᑯᑦ. 
 
ᐱᓕᕆᕕᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓕᓯᕕᐅᓯᒪᔪᑦ ᑲᑎᑦᑐᒋᑦ ᑮᓇᐅᔭᑦ $18.3 ᒥᓕᐊᓐ. 
 
ᐃᓄᓐᓂᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐸᓐᓇᒍᑎᐅᔪᖅ ᑲᔪᓯᔪᒥᒃ ᓯᕗᓪᓕᐅᑎᓪᓗᒍ ᐱᓕᕆᐊᕆᕙᕗᑦ. ᐊᖏᕐᕈᑐᒥ 
ᐊᕐᕌᒍᒥ, ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓ ᐃᓱᒪᒋᔭᖃᓐᓂᐊᖅᑐᑦ ᐊᒥᓱᓂᑦ ᐸᕐᓇᑕᑦᑎᓐᓂᑦ ᐊᒻᒪᓗ 
ᐱᓕᕆᐊᖑᔪᓂᑦ ᐊᑐᓕᖅᑎᑕᐅᕙᓪᓕᐊᓂᖓᓄᑦ ᐃᓄᓐᓂᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐸᓐᓇᒍᑎᐅᔪᖅ. 
ᓴᖅᑭᑎᑕᐅᓂᖓ ᑕᒪᑐᒪ ᐸᕐᓇᒍᑎᐅᔫᑉ ᕿᑭᖅᑖᓗᒻᒥ ᑲᒪᒋᔭᖃᓐᓂᐊᖅᑐᖅ ᐊᑐᓕᖅᑎᑕᐅᕙᓪᓕᐊᓂᖓᓄᑦ, 
ᐊᐅᓚᑕᐅᓂᖓᓄᑦ ᐊᒻᒪᓗ ᑲᒪᒋᔭᐅᑦᑎᐊᕐᓂᖓᓄᑦ ᐋᕐᑎᑯᓪ 23 ᐸᓐᓇᐅᑎᐅᓯᒪᔪᓂᑦ ᐱᓕᕆᕕᐅᔪᓕᒫᓄᑦ 
ᒐᕙᒪᒃᑯᑦ ᓄᓇᕗᒻᒥ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᑕᓐᓇ ᐸᕐᓇᐅᑎᐅᔪᖅ ᐃᓱᒪᒋᔭᖃᕆᕗᖅ ᐃᓕᓐᓂᐊᖅᑎᑕᐅᒋᐊᖃᓐᓂᖏᓐᓄᑦ ᐊᒻᒪᓗ 
ᐱᕙᓪᓕᐊᑎᑕᐅᒋᐊᖃᓐᓂᖏᓐᓂᑦ, ᐊᒻᒪᑕᐅᖅ ᐊᖏᓂᖅᓴᒥᒃ ᐋᖅᑭᓱᖅᑕᐅᓂᖃᓪᓗᓂ ᐸᕐᓇᐅᑎᐅᔪᑦ 
ᐱᓕᕆᕕᐅᔪᓕᒫᓂ. ᐱᓗᐊᓐᖑᐊᓂᖏᑦ ᐸᕐᓇᐅᑎᐅᔪᑦ ᐱᖃᓯᐅᔾᔨᔪᑦ ᐊᐅᓚᑦᑎᓂᕐᒥᒃ ᐱᕙᓪᓕᐊᑎᑦᑎᓂᕐᒥᒃ, 
ᐃᖅᑲᓇᐃᔭᓂᕐᒧᑦ ᐊᑐᖅᑕᐅᔪᒥᒃ ᕿᒥᕐᕈᓂᖅ, ᐃᑲᔪᖅᑎᖓ ᑐᖏᓕᐊᑕ ᒥᓂᔅᑕᐅᔪᐃᑦ ᐱᕙᓪᓕᐊᑎᑕᐅᓂᖏᑦ, 
ᐃᓄᓐᓄᑦ ᐊᐅᓚᑦᑎᓂᐅᔪᒧᑦ ᐸᐃᑉᐹᑕᕈᑎᐅᓗᓂ ᐃᓕᓐᓂᐊᕐᓂᖅ, ᐊᑕᐅᓯᕐᓗᐊᑕᒻᒧᑦ ᐃᓕᓐᓂᐊᕐᓂᖅ, 
ᐃᓕᑉᐸᓪᓕᐊᓂᖅ ᐊᒻᒪᓗ ᐱᕙᓪᓕᐊᓂᕐᒧᑦ, ᐊᒻᒪᑕᐅᖅ ᐱᖃᓯᐅᑎᓗᒍ ᑐᓂᐅᖅᑲᐃᓂᖅ ᐊᒻᒪᓗ ᐃᓕᑕᖅᓯᓂᖅ. 
 
ᐊᑐᓕᖅᑎᑕᐅᓂᖓ ᐃᓄᓐᓂᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐸᓐᓇᒍᑎᐅᒧᑦ ᐃᑲᔪᖅᑐᐃᓂᐊᕐᒥᔪᖅ ᐊᒥᓱᓂᒃ 
ᐊᑐᖅᑕᐅᒍᒪᔪᓂᒃ ᐸᕐᓇᐅᑎᓂᑦ ᐊᕕᑦᑐᖅᓯᒪᔪᓂ ᐱᓕᕆᕕᐅᔪᓂ ᐱᖃᓯᐅᑎᓗᒍ ᐊᑐᓕᖅᑎᑕᐅᓂᖓ 
ᐊᑐᓕᖁᔭᐅᓯᒪᔪᑦ ᐅᖃᐅᓯᐅᓯᒪᔪᑦ ᐅᑯᓇᓐᖓᑦ ᐃᖅᑲᓇᐃᔭᕐᓂᕐᒧᑦ ᕿᒥᕐᕈᓂᖅ. ᐱᑦᔪᑎᒋᔭᐅᓚᐅᖅᑐᑦ ᑕᒪᑐᒧᖓ 
ᕿᒥᕐᕈᓂᐅᔪᒧᑦ ᐊᑐᕈᓐᓃᑎᑦᑎᒍᒪᓪᓗᑎᒃ ᐱᓪᓚᑦᑖᖑᖏᑦᑐᓂᒃ ᐊᒻᒪᓗ ᐊᖅᕕᐊᕈᑕᐅᔪᓂᑦ ᐃᖅᑲᓇᐃᔭᖅᑐᓕᕆᓂᕐᒥ, 
ᐊᑐᓕᖅᑕᐅᒍᓐᓇᖅᑐᑦ ᐊᒻᒪᓗ ᐊᑐᐊᖅᑕᐅᒍᓐᓇᖅᑐᑦ. ᐱᒻᒪᕆᐅᓂᖓᑕ ᐃᓚᒋᔭᖓ ᑖᒃᓱᒥ ᐱᓕᕆᐊᒃᓴᐅᔫᑉ 
ᐱᓪᓚᑦᑖᖑᓂᐊᕐᒪᑦ ᐊᒻᒪᓗ ᐊᑕᖐᓂᖃᓪᓗᓂ ᕿᒥᕐᕈᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᖃᑦᑕᖅᓯᒪᓂᑰᓗᓂ 
ᐱᔪᓐᓇᐅᑎᒋᔭᕆᐊᓕᖏᑦ ᓇᓗᓇᐃᖅᓯᒪᔪᑦ ᐃᖅᑲᓇᐃᔮᒃᓴᒥ. ᒫᓐᓂ $6 ᒥᓕᐊᓐ ᐅᕝᕙᓘᓐᓃᑦ 1/3 ᐱᓕᕆᕕᑦᑕ 
ᑮᓇᐅᔭᖁᑎᖏᑦ ᐃᓕᔭᐅᓯᒪᕗᖅ ᑕᕝᕗᖓ ᐃᓄᓐᓂᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᖃᓄᐃᒋᐊᖅᑕᐅᖁᔭᐅᔪᓂᑦ. 
 
(ᑐᓵᔨᑎᒍ) ᐱᓕᕆᕕᐋ ᐃᖃᓇᐃᔭᖅᑐᓕᕆᔨᑯ ᑲᔪᓯᖏᓐᓇᓂᐊᕐᓱᑎ ᐃᑲᔪᖅᓱᓪᓗᑎ ᐊᑭᓱᕋᖅ ᒪᓕᒐᖅᓂᑦ 
ᐃᓕᓐᓂᐊᖅᓂᕐᓂ ᐱᔭᑦᓴᒧᑦ, ᐊᐅᔭᒃᑯ ᐃᓕᓐᓂᐊᖅᑎᐅᔪᓄᑦ, ᐃᖃᓇᐃᔭᖅᑐᓄᑦ ᐅᖃᖃᑎᒌᓐᓂᐅᔪᓄᑦ, ᐃᓄᑦᑎᑐᑦ 
ᐅᖃᐅᓯᖅᑕᓄᑦ ᐊᒻᒪ ᐃᖃᓇᐃᔭᖅᑐᓄᑦ ᖃᓄᐃᖏᓯᐊᓐᓂᕆᔭᖏᓐᓄᑦ ᐱᔭᑦᓴᐃᑦ. ᑕᒪᒃᑯᐊ ᖃᓄᐃᒋᐊᖃᑕᐅᔪᓂ, 
ᐃᒪᐃᒻᒪ ᐃᓕᖓᓂᐊᖃᕐᑐᐃᑦ ᐃᓕᓐᓂᐊᓂᐅᔪᓄᑦ ᐅᑯᓇᓂ ᐊᓯᖏᓐᓂ ᐱᓕᕆᕕᐅᔪᓂ, ᐃᒪᐃᒍᓐᓇᓂᕐᓱᑎ  

ᐃᒪᐃᒻᒪᓪᓗ ᒐᕙᒪ ᓄᓇᕗᑯ ᐊᑑᑎᒍᓐᓇᓂᐊᕐᒪᑕ ᐱᑦᑕᓯᐊᓂᖅᓴᓄᑦ ᐃᓕᓐᓂᐊᓂᖅᓄ ᐊᒻᒪ 
ᖃᐅᔨᒪᓕᑕᐅᒋᐊᑲᓂᖅᓂᐊᕐᒪᑕ ᑭᒃᑯᑐᐃᓐᓇᐃᑦ ᐱᔨᑦᓯᖅᑕᐅᓂᖏᓄᑦ. 
 
ᐱᓕᕆᕕᑦ, ᐃᓚᖃᖃᐅᓯᑎᓪᓗᑎ ᐱᓕᕆᕕᐋᓂ ᑮᓇᐅᔭᓕᕆᔨᑯ ᐃᒪᐃᓂᐊᖅᓱᑎ ᐃᓕᖓᔪᓂ 
ᐃᖃᓇᐃᔭᖅᑐᓕᕆᔨᑯᑦ ᑐᑭᓯᔾᔪᑎᖏᓐᓄᑦ ᐊᒻᒪ ᑮᓇᐅᔭᓕᕆᓂᕆᔭᖏᓐᓄᖓᔪᓄᑦ ᐃᓗᐊᓂ ᔭᓐᓄᐊᓕ 2004. 
ᐱᓕᕆᕕᒋᔭᕗ ᓴᓂᖅᕙᐃᓯᒪᓪᓗᑎ 550 ᑕᐅᓴᓐ ᑖᓚᓂ ᑕᒪᑐᒧᖓ ᐱᔭᑦᓴᐅᔪᒧᑦ. 
 
ᐱᓕᕆᕕᓪᓗ ᐱᑕᖃᓂᐊᖅᓱᓂ ᓈᓯᒪᔪᓂ 83ᓂ ᐃᖃᓇᐃᔭᖅᑎᓂ ᐃᓚᒋᓕᐅᑎᔪ 14 ᐊᐅᓚᑦᓯᔨᖏᓐᓄᑦ 
ᐃᓕᓐᓂᐊᖅᑎᑕᐅᔪᐃᑦ ᐃᓗᐊᓂ ᓇᓪᓕᐊᓂ ᐱᓕᕆᕕᐅᔪᓂ, ᐊᒻᒪ 7 ᓄᑖᑦ ᐃᖃᓇᐃᔭᖅᑎᓄᑦ ᐃᓂᑦᓴᐃᑦ 
ᓴᕿᑕᐅᓯᒪᔪᐃᑦ ᐃᓕᐊᓂᐊᖅᓱᑎ ᐊᐅᓚᓂᕆᔭᖏᓐᓄᑦ ᑭᖒᒪᔭᐅᓯᒪᔪᓂ ᐱᓕᕆᕕᒋᔭᑎᖕᓂ. 
 
ᐃᖃᓇᐃᔭᖅᑐᓕᕆᔨᒃᑯᑦ ᐃᒪᐃᓂᐊᕐᓱᑎ ᐱᓕᑦᓯᓂᐊᕐᓗᑎ ᐊᑑᑎᖃᕐᑐᓂ ᐊᒻᒪ ᐊᑑᑎᓂᖃᑦᓯᐊᖅᑐᓂ 
ᐃᖃᓇᐃᔭᖅᑐᓕᕆᔨᑯ ᐱᔨᑦᓯᖅᑕᐅᓂᖏᓄᑦ ᑕᒪᐃᓄᑦ ᐱᓕᕆᕕᐅᔪᓄᑦ ᑲᑐᔾᔨᖃᑎᒌᓄᓪᓗ. ᑲᔪᓯᖏᓐᓇᓂᐊᖅᑐᒍ 
ᐱᓇᓱᐊᓂᑎᖕᓄ ᓴᕿᑎᑦᓯᕙᓪᓕᐊᓗᑕ ᖃᓄᐃᑑᓂᕆᔭᖏᓐᓄᑦ ᐱᔨᑦᓯᓂᐊᖅᓱᑕ ᐱᔭᑦᓴᓄᑦ ᐃᒪᐃᒍᓐᓇᓯᓂᐊᖅᓱᑕ 
ᓴᖀᓂᐊᖅᓗᑕ ᓴᖏᔪᒥ, ᐊᑦᑕᕕᑦᓴᐅᑦᓯᐊᖅᓗᓂ ᐊᒻᒪ ᑭᒡᒐᖅᑐᐃᓂᖃᕐᓯᐊᕐᓗᑎ ᐱᓕᕆᕕᐅᔪᒧᑦ, ᐱᓗᐊᖅᑐᒥ 
ᐅᑯᑎᒎᓐᓇ ᓴᕿᑎᑕᐅᕙᓐᓂᐊᓂᕆᔭᖓᓄᑦ ᐃᓄᐃᑦ ᐃᖃᓇᐃᔭᖅᑐᓂ ᐊᕐᕌᒍᐊᓄᑦ. 
 
ᖁᔭᓐᓇᒦᒃ, ᐃᑦᓯᕙᐅᑕ, ᑐᖓᓱᑎᑦᓱᖓᓗ ᓇᓪᓕᐊᓄᑦ ᐅᖃᐅᓯᑦᓴᓄᑦ ᑖᒃᑯᓇᖓ ᑲᑎᒪᔨᖑᔪᓂ ᒫᓐᓇᐅᔪᖅ, 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑖ. ᑲᔪᓯᒋᐊᖏᓂᑎᖕᓄ ᐊᓯᒃᑲᓂᖏᓐᓄ ᑲᑎᒪᐅᑎᑦᓴᓄᑦ ᐊᐱᕆᓂᐊᕋᒃᑯ 
ᐃᑦᓯᕙᐅᑕᖓ ᑲᑎᒪᔨᖑᑲᐃᓐᓇᖅᑐᐃᑦ ᐊᑑᑎᓂᐊᖁᓪᓗᒍ ᒪᑐᐃᖅᓯᓂᕆᓂᐊᖅᑕᖓᓄᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᑲᔪᓯᒋᐊᖏᓂᖅᓅᕙᖓ ᐅᖃᕆᐊᑲᓂᕈᒪᑦᓱᖓ ᒥᓂᔅᑕᓗ ᓴᕿᖏᓐᓂᐊᓄᑦ 
ᓵᑎᖕᓄᑦ ᑲᑎᒪᔨᖑᑲᐃᓐᓇᖅᑐᓂ ᐅᑯᓄᖓ ᒐᕙᒪᑦ ᐊᐅᓚᓂᕆᔭᖏᓐᓄᑦ. ᐱᑕᖃᕐᓱᖓ ᑖᑦᓱᒧᖓ 
ᑐᑭᓯᑎᑦᓯᒋᐊᓂᐅᔪᒧᑦ, ᐃᑦᓯᕙᐅᑕ, ᖁᔭᓐᓇᒦᒋᐊᓪᓚ, ᐃᑦᓯᕙᐅᑕ, ᐱᕕᖃᑎᑦᓯᓂᖅᓅᕕᑦ ᑕᒪᑐᒧᖓ 
ᐱᕕᖃᖅᓂᖕᓄᑦ. 
 
ᐃᑦᓯᕙᐅᑕ, ᑲᑎᒪᔨᖑᑲᐃᓐᓇᖅᑐᓂ ᐅᑯᓄᐊ ᒐᕙᒪ ᐊᐅᓚᓂᕆᔭᖏᓐᓄᑦ ᐱᔨᑦᓯᖅᑕᐅᓂᕆᔭᖏᓐᓄᑦ 
ᖃᐅᔨᓴᖅᓯᒪᓪᓗᑎ ᑮᓇᐅᔭᐃᑦ ᓇᓚᐅᑦᓵᖅᑕᐅᓯᒪᓂᖏᓐᓄᑦ ᐊᒻᒪ ᓇᒻᒥᓂᖃᖅᑐᓄᑦ ᐸᖅᓇᐅᑎᓄᑦ ᐱᓕᕆᕕᐋᓄᑦ 
ᐃᖃᓇᐃᔭᖅᑐᓕᕆᔨᑯ ᐅᑯᓄᖓ 2003-2004ᑉ ᐊᕐᕌᒍᓕᒫᖅᓯᐅᑎᖏᓐᓄᑦ. 
 
ᐅᐱᑉᐳᖓ ᐱᓕᑦᓯᒋᐊᒧᑦ ᐃᓕᑦᓯᖕᓂ ᑲᑎᒪᔨᖑᑲᐃᓐᓇᖅᑐᐃᑦ ᐅᖃᐅᓯᕆᔭᖏᓐᓄ. ᑲᑎᒪᔨᖑᑲᐃᓐᓇᖅᑐᐃᑦ 
ᐅᖃᖅᓯᒪᓪᓗᑎ ᐃᒪᐃᒻᒪᑦ ᑐᑦᓯᕋᖅᑕᐅᓯᒪᔪᖅ 2003-2004ᒧᑦ ᑮᓇᐅᔭᑦᓴᒫᕆᔭᖏᓐᓄᑦ ᐱᓕᕆᕕᐋᓄᑦ ᐃᒪᐃᑑᓪᓗᑎ 
19 ᒥᓕᐊᓐ ᑖᓚᐃᑦ, 358 ᑕᐅᓴᓐ ᑖᓚᐃ ᐃᒪᐃᑑᓪᓗᑎ ᓴᕿᑎᑦᓯᓯᒪᓪᓗᑎ 78ᐳᓴᑎᖏᓐᓂ ᐳᖅᑐᓯᓂᖏᓐᓄᑦ 
ᐃᓗᐊᓂ ᐱᓕᕆᕕᐅᔪᐃᑦ ᐃᒪᐃᓯᒪᓪᓗᑎ 1999-2000ᒥ ᑮᓇᐅᔭᑦᓴᒫᓄᑦ ᓴᓂᖅᕙᑦᑕᐅᓯᒪᔪᓄᑦ ᐅᑯᓇᓂ 10 
ᒥᓕᐊᓐ ᑖᓚᐃᑦ, 836 ᑕᐅᓴᓐ. 
 
ᐊᖅᕌᓂ ᑲᑎᒪᔨᖑᑲᐃᓐᓇᖅᑐᐃᑦ ᓴᖀᔪᑦᓱᑎ ᐃᓱᒪᒋᔭᖏᓐᓄᑦ ᖃᓄᐃᑑᓂᕆᔭᖏᓐᓄᑦ ᑖᒃᑯᓇᓂ ᐃᖃᓇᐃᔭᖅᑐᓂ 
ᐃᓪᓗᖃᑎᑕᐅᓂᖏᓐᓄᑦ ᐃᓪᓗᑭᑦᓴᖅᓂᕆᔭᖏᓐᓄᑦ ᐱᑕᖃᕐᓱᑎ ᐱᔪᓐᓇᓂᖃᕐᓱᑎ ᑖᒃᑯᓇᓂ ᒐᕙᒪ ᓄᓇᕗᑯᓂ 
ᐃᓂᑖᕆᔭᐅᓂᐊᕐᓱᑎ ᐃᓂᑦᓴᐅᔪᐃᑦ. 
 
ᑲᑎᒪᔩᑦ ᐃᓕᑕᖅᓯᓯᒪᓪᓗᑎ ᐃᒪᐃᒻᒪ ᐃᖃᓇᐃᔭᖅᑐᓄᑦ ᐃᓪᓗᑦᓴᕆᔭᖏᓐᓄ ᐊᐅᓚᓂᕆᔭᖏᑦ ᓇᓕᒧᑦᓯᒪᔪᐃᑦ 
ᓄᓇᕗᒥ ᐃᓪᓗᓕᕆᔨᑯᖏᓐᓄ. ᑖᓐᓇ ᐃᓱᒫᓘᑎᐅᔪᖅ ᐊᑉᐸᕆᐊᖅᓯᒪᓕᕐᑐ ᐃᓕᖓᔪᓄᑦ ᐊᑦᑐᐃᓂᕆᔭᖏᓐᓄᑦ  
ᑖᒃᑯᓇᓂ ᐊᐅᓚᓂᕆᔭᖏᓐᓄᑦ ᐱᓕᕆᕕᐋᓂ ᐃᖃᓇᐃᔭᖅᑐᓕᕆᔨᑯᓐᓂ. 
 
ᐃᖃᓗᓐᓂ, ᐆᑦᑑᑎᒋᓗᒍ, ᐃᒃᓯᕙᐅᑖᖅ, 230-ᐅᓗᐊᖅᑐᑦ ᐃᖅᑲᓇᐃᔮᒃᓴᐃᑦ ᐃᓐᓄᔅᓯᒪᓚᐅᓐᖏᒻᒪᑕ ᐊᕐᕌᓂ. 
ᑲᑎᒪᔩᑦ ᖃᐅᔨᒪᕗᑦ ᑏᓰᕝᕙ 2002-ᒥᓂᑦ, ᐃᓄᐃᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑏᑦ ᓄᓇᕗᒻᒥ ᒐᕙᒪᒃᑯᓐᓄᑦ  

ᐃᓐᓄᔅᓯᒪᓐᖏᑦᑐᑦ ᐃᖅᑲᓇᐃᔮᑦ ᓱᓕ 20%-ᖏᓐᓃᑉᐳᑦ. ᐊᓯᐊ ᐊᑕᐅᓯᖅ ᑕᓪᓕᒪᐅᑎᓪᓗᒋᑦ ᐃᖅᑲᓇᐃᔮᒃᓴᐃᑦ 
ᐃᓐᓄᒃᓯᒪᓐᖏᓚᑦ ᓄᓇᕗᒻᒥ ᒐᕙᒪᒃᑯᓐᓂᑦ. 
 
ᑲᑎᒪᔩᑦ ᓇᓗᕗᑦ ᓱᓕ ᓂᕆᐅᓇᕐᓂᐊᕋᓗᐊᕐᒪᖔᖅ 90%-ᒥᑦ, ᐱᐅᓂᖅᓴᒥᓪᓘᓐᓃᑦ. ᑲᑎᒪᔩᑦ ᖃᐅᔨᒪᕗᑦ ᐃᓄᓐᓄᑦ 
ᐃᖅᑲᓇᐃᔮᑦ ᐅᓯᒃᓯᒪᒻᒪᑕ ᑕᒪᐅᖓ 40%-ᒧᑦ.  
 
ᑲᑎᒪᔩᑦ ᖃᐅᔨᒪᕗᑦ ᐃᓱᒫᓘᑎᐅᔪᒧᑦ ᐃᓄᓐᓂᒃ ᐃᖅᑲᓇᐃᖅᑎᑦᑎᓂᕐᒧᑦ ᖃᑦᑎᐅᓂᖏᑦ ᐊᓪᓚᕝᕕᒻᒪᕆᒻᒧᑦ 
ᐃᖃᓗᓐᓂᑦ, 28%ᑐᐃᓐᓇᐅᒻᒪᑕ, 3 10-ᖑᑎᓪᓗᒋᑦ ᐃᖅᑲᓇᐃᔮᒃᓴᐃᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔮᖑᕗᑦ 
ᐃᓄᓐᓄᑦ ᓄᓇᕗᒻᒥᐅᓄᑦ ᐃᓚᒋᔭᐅᖃᑕᐅᔪᓄᑦ. 
 
ᑲᑎᒪᔩᑦ ᑐᓴᕈᒪᒐᔭᖅᐳᑦ ᖃᐅᔨᒋᐊᖓ ᐃᖅᑲᓇᐃᔮᖑᓯᒪᔪᓂᑦ ᒫᓐᓇᒧᑦ ᓄᓇᕗᒻᒥ ᒐᕙᒪᒃᑯᓐᓄᑦ, ᓄᓇᕗᑦ 
ᑐᓐᖓᕕᒃᑯᓐᓄᑦ, ᐊᖏᕈᑦ 23 ᐱᓕᕆᑎᑕᐅᔪᑦ. ᒪᓕᑦᑐᒋᑦ ᒥᓂᔅᑕᖃᕐᕕᐅᑉ ᐱᓕᕆᐊᒃᓴᓄᑦ ᐸᕐᓇᐅᑎᖓ, 
ᐱᓕᕆᐊᒃᓴᐃᑦ ᓇᓗᓇᐃᖅᑕᐅᓯᒪᔪᑦ ᐱᓕᕆᑎᑕᐅᔪᓄᑦ ᐊᖏᕈᑕᐅᓯᒪᒻᒪᑕ. 
 
ᐃᒃᓯᕙᐅᑖ, ᑲᑎᒪᔨᕋᓛᑦ ᖁᕕᐊᓱᓚᐅᖅᐳᑦ ᒥᓂᔅᑕᐅᕝᕕᒃᑯᑦ ᓴᖅᑭᑎᑦᑎᒃᑲᓐᓂᕐᒪᑕ ᐊᕐᕌᒍᑕᒫᑦ ᐃᖅᑲᓇᐃᔭᖅᑎᓄᑦ 
ᐅᓂᒃᑳᖏᓐᓂᑦ, ᐊᒻᒪ ᐊᔪᐃᓐᓈᕆᔪᒪᓪᓗᑎᑦ ᑕᐃᒃᑯᐊ ᒥᓂᔅᑕᐅᕝᑏᑦ ᓱᓕ ᑲᔪᓯᓯᒪᓐᖏᑦᑐᑦ 
ᓴᖅᑭᑎᑦᑎᖃᑦᑕᕆᐊᖃᖅᑕᒥᓂᑦ ᑕᒪᑐᒥᓐᖓ ᐆᑦᑑᑎᑦᑎᐊᕙᒻᒥᒃ ᐃᔾᔪᐊᖅᓯᖁᓪᓗᒋᑦ. 
 
ᑲᑎᒪᔩᑦ ᖃᐅᔨᒪᐃᓐᓇᖅᐳᑦ ᐃᓱᒫᓘᑎᖃᕐᒪᑕ ᐃᓚᑰᔪᓂᑦ ᐊᒥᓲᓂᖏᓐᓂᑦ ᓄᓇᕗᒥᐅᑦ ᐊᖑᑏᑦ ᐊᒻᒪ ᐊᕐᓇᐃᑦ 
ᐃᖅᑲᓇᐃᔭᖅᑎᑕᐅᔪᑦ ᓄᓇᕗᒻᒥ ᒐᕙᒪᒃᑯᓐᓄᑦ.  
 
ᒪᓕᑦᑐᒋᑦ ᒫᓐᓇᒫᖅ ᑕᖅᑲᒃᑯᓄᖓ ᐱᔨᑦᓯᕐᓂᕐᒧᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ, ᖃᓂᒋᔮᓂᑦᑐᑦ 700 ᐊᕐᓇᐃᑦ 
ᓄᓇᕗᒻᒥᐅᑦ ᐃᖅᑲᓇᐃᔭᓚᐅᖅᐳᑦ ᒫᔅᓯ 2002-ᖑᑎᓪᓗᒍ; ᖃᑦᑏᓐᓇᐅᓂᖅᓴᐃᑦ 300-ᓂᒃ ᐊᖑᑏᑦ 
ᐃᖅᑲᓇᐃᔭᓚᐅᖅᐳᑦ ᐃᓄᐃᑦ. ᑕᒪᓐᓇ ᐱᐅᓐᖏᓚᖅ ᖃᑦᑏᓐᓇᒻᒪᕆᐅᒻᒪᑕ ᐊᖑᑏᑦ ᐃᖅᑲᓇᐃᔭᖅᑐᑦ ᑕᖅᑲᒃᑯᓄᖓ 
ᐱᔨᑦᓯᕐᓂᕐᒧᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖃᐅᔨᒪᕗᑦ ᐊᖏᕈᑕᐅᓯᒪᓪᓗᓂ ᒥᓂᔅᑕᖃᕐᕕᒻᒥ ᐱᓕᕆᐊᒃᓴᓄᑦ ᐸᕐᓇᐅᑎᒃᑯᑦ 
ᑕᑯᓐᓇᒐᖃᕐᒪᑕ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᒻᒥᑦ. ᑲᑎᒪᒪᔩᑦ ᐅᑕᖅᑭᕗᑦ ᐅᖃᐅᓯᐅᓛᕐᓂᐊᖅᑎᓪᓗᒍ 
ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑦ ᒪᓕᒐᓕᐅᕐᕕᒻᒥ, ᑲᔪᖏᖅᓴᐃᑦᑎᐊᖅᐳᓪᓗ ᓇᓗᓇᐃᖅᓯᕕᐅᒋᐊᖓ 
ᐊᖏᔪᖅᑲᐅᑎᐅᔪᖅ ᒥᓂᔅᑕᐅ ᑐᖏᓕᐊᑕ ᐃᑲᔪᖅᑎᖓ ᐱᓕᕆᐊᖃᕐᓂᐊᕐᒪᑦ ᑲᔪᓯᒋᐊᖅᑎᑦᑎᓂᕐᒥᑦ ᑕᒪᑐᒥᖓ.  
 
ᑲᑎᒪᔩᑦ ᑕᑯᒃᑲᓐᓂᕈᒪᒐᔭᕆᕗᑦ ᖃᓄᖅ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑦ ᐊᕕᑦᑐᖅᓯᒪᔪᓄᑦ 2003-04 
ᑮᓇᐅᔭᑎᒍᑦ ᐸᕐᓇᐅᑎᓂᒃ $4.7-ᒥᓕᐊᓐ ᐊᑐᖅᑕᐅᓂᐊᕐᒪᑕ. ᑲᑎᒪᔩᑦ ᑕᒪᑐᒥᖓ ᐃᑲᔪᖅᓱᖅᐳᑦ ᐱᓇᓱᐊᖅᑕᐅᔪᒥᑦ 
ᐊᒻᒪ ᐃᑲᔪᖅᓱᐃᓐᓇᖅᑐᑎᒃ ᑕᒪᒃᑯᓂᖓ ᐃᓕᓐᓂᐊᕈᑎᒃᓴᐅᔪᓂᒃ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 
ᐃᖅᑲᓇᐃᔭᖅᑎᑦᑎᖃᑦᑕᕐᓂᕐᒧᑦ.  
 
ᑲᑎᒪᔩᑦ ᓂᕆᐅᑦᑎᐊᕆᕗᑦ ᓇᓗᓇᐃᖅᓯᕕᐅᓛᕆᐊᖓ ᖃᓄᑎᒋ ᐊᐅᓚᓂᖃᑦᑎᐊᓚᐅᕐᒪᖔᖅ ᐊᖏᔪᖅᑲᐅᑎᓂᒃ 
ᐱᕙᓪᓕᐊᑎᑦᒃᑎᓂᕐᒧᑦ ᐱᓕᕆᐊᖅ, ᐅᖃᐅᓯᐅᓚᐅᖅᑐᖅ ᐊᕐᕌᓂ, ᓴᖅᑮᓚᐅᕐᒪᑦ 15-ᓂᒃ ᐃᖅᑲᓇᐃᔮᖑᑲᐃᓐᓇᖅᑐᓂᒃ 
ᒐᕙᒪᒃᑯᓐᓄᑦ. ᑲᑎᒪᔩᑦ ᓂᕆᐅᑦᑎᐊᕆᕗᑦ ᓇᓗᓇᐃᖅᓯᕕᐅᓛᕿᐊᖏᑕ ᒫᓐᓇᓕᓴᕐᓂᒃ ᐃᖅᑲᓇᐃᔭᕐᕕᒻᒥᑦ 
ᖃᓄᐃᓐᖏᑦᑎᐊᕋᓱᐊᓂᕐᒧᑦ ᐱᓕᕆᐊᒥᑦ. 

ᐊᕐᕌᓂ ᑲᑎᒪᔨᕋᓛᑦ ᐃᓱᒫᓘᑎᖃᕐᓂᕋᓚᐅᕐᒪᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᓕᖃᑦᑕᖅᑐᑦ ᖃᑦᑎᓂᐅᖏᓐᓂᑦ, 29%-
ᖑᓯᒪᓪᓗᓂ. ᑲᑎᒪᔨᕋᓛᑦ ᑐᑭᓯᒐᓗᐊᖅᑎᓪᓗᒋᑦ ᑕᒪᓐᓇ ᖃᑦᑏᓐᓇᕈᕆᐊᕋᑖᓚᐅᕐᒪᑦ, ᑕᒪᓐᓇ 
ᐃᓱᒫᓘᑎᐅᖏᓐᓇᖅᐳᖅ ᐃᖅᑲᓇᐃᔭᖅᑎᓂᒃ ᐱᓯᒪᑦᑏᓐᓇᕋᓱᐊᕐᓂᖅ ᐱᒻᒪᕆᐅᑎᑕᐅᓗᓂ ᐱᓕᕆᐊᖑᒋᐊᖃᕐᒪᑦ. 
ᑲᑎᒪᔩᑦ ᑕᑯᒍᒪᒍᑎᒃ ᑕᖅᑲᒃᑯᓄᖓ ᐱᔨᑦᓯᕐᓂᕐᒧᑦ ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑳᓕᐊᕐᒥᑦ ᑐᓂᓯᓗᑎᒃ ᒥᓂᔅᑕᖃᕐᕕᒃᑯᑦ 
ᐊᒡᒍᖅᓯᒪᔪᒃᑯᑦ ᖃᑦᑎᑦ ᐃᖅᑲᓇᐃᔭᓕᖃᑦᑕᕐᒪᖔᑕ ᐊᒥᓲᓂᖏᑦ ᐊᑭᑐᔫᓪᓗᑎᒃ. 
 
ᑲᑎᒪᔩᑦ ᖃᐅᔨᒪᓂᐊᖅᐳᑦ, ᐆᑦᑑᑎᒋᓗᒍ, ᒥᓂᔅᑕᖃᕐᕕᐅᑉ ᑮᓇᐅᔭᑎᒍᑦ ᐸᕐᓇᐅᐅᑎᖏᑦ ᐃᖅᑲᓇᐃᔭᖅᑎᓂᒃ 
ᓄᑦᑎᕆᓂᕐᒧᑦ ᑕᐃᒪᐃᔅᓴᐃᓐᓇᑲᓴᑉᐳᑦ 2003-2004-ᒥ ᑕᐃᒪᐃᓚᐅᕐᒪᑕ 2002-2003-ᒥ. ᑕᒪᓐᓇ ᓇᓗᓇᐃᖅᓯᕗᖅ 
ᐊᒥᓲᓂᖏᑦ ᐃᖅᑲᓇᐃᔭᖅᑏᑦ ᐃᓯᐊᔪᑦ ᐊᒻᒪ ᐊᓂᐊᔪᑦ ᓄᓇᕗᒻᒥ ᒐᕙᒪᒃᑯᓐᓄᑦᓱ ᑕᐃᒪᐃᔅᓴᐃᓐᓇᒐᓚᒻᒪᑕ 
ᐊᕐᕌᓂᑎᑐᑦ 2002-2003-ᒥ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐊᕐᕌᓂ ᒥᓂᔅᑕᖃᕐᕕᒻᒥ ᑕᑯᒋᐊᕐᓂᐊᕐᓂᕋᖅᑐᑎᒃ ᑕᐃᒫᑎᑐᒐᓚᒃ ᐅᓐᓂᕐᓗᕐᕕᐅᕙᑦᑐᓂᒃ 
ᐃᖅᑲᓇᐃᔮᓂᒃ ᓄᓇᕗᒻᒥ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑏᑦ ᐅᐸᒍᓐᓇᕋᔭᖅᑕᖓᓐᓂᑦ ᐃᑲᔪᖅᑕᐅᔪᒪᔪᑦ, ᐱᓗᐊᖅᑐᒥ 
ᑕᐃᒃᑯᐊ ᐃᖅᑲᓇᐃᔭᖅᑏᑦ ᐊᑐᐃᓐᓇᐅᕕᐅᓐᖏᑦᑐᑦ ᐃᓕᓐᓂᐊᖅᑎᑕᐅᓂᕐᒥᑦ ᐃᖅᑲᓇᐃᔮᒥᓂᒃ. ᑕᒪᑐᒧᖓ 
ᑲᔪᓯᕙᓪᓕᐊᓯᒪᓐᖏᑐᐃᓐᓇᕆᐊᖃᕋᑦᑕ. 
 
ᒪᓕᒐᓕᐅᖅᑎᐅᔪᑦ ᖃᐅᔨᒪᔪᑦ ᐱᓕᕆᕕᐅᔪᑦ ᐱᓕᕆᓂᕐᒧᑦ ᐸᕐᓇᒍᑎᖏᓐᓂᒃ ᐅᖃᕐᓯᒪᒻᒪᑕ ᑕᐃᒃᑯᐊ 
ᓯᕗᓪᓕᐅᑦᔭᐅᖁᔭᖏᓐᓂᒃ 2003/2004, ᑲᒪᓂᐊᕐᓗᑎᒃ ᐃᖅᑲᓇᐃᔭᖅᑎᓄᑦ ᐊᖏᖅᑲᑎᒋᒐᓱᐊᓂᕐᒧᑦ 
ᐊᔨᖃᑎᒋᑦᑐᓄᑦ ᓄᓇᕗᒻ ᐃᖅᑲᓇᐃᔭᖅᑎᓄᑦ ᐸᕐᓇᒍᑕᐅᔪᓄᑦ. 
 
ᑕᒪᓐᓇ ᐃᓱᒪᒋᓪᓗᒍ ᑕᐃᓐᓇ ᐃᖅᑲᓇᐃᔭᖅᑎᓄᑦ ᐊᖏᖃᑎᒋᒍᑕᐅᔪᖅ ᐃᓱᓕᓐᓂᐊᕐᒪᑦ ᐱᓇᓱᐊᕈᓯᐅᓂᒥᐊᖅᑐᒥ, 
ᒪᓕᒐᓕᐅᖅᑎᐅᔪᑦ ᑐᓴᕈᒪᓂᐊᖅᐳᑦ ᐃᓕᑦᑕᕆᐊᒃᓴᖅ ᑕᒪᓐᓇ ᐱᒋᐊᕐᓂᐊᕐᒪᑦ. ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᑦ 
ᖃᐅᔨᓯᒪᓕᖅᐳᑦ ᐱᓕᕆᕕᐅᔪᑉ ᓯᕗᓪᓕᐅᑦᔭᐅᖁᔭᖓ ᐊᕐᕋᒍᓂᐊᖅᑐᒧᑦ ᓴᖅᑭᓗᑎᒃ ᐋᖅᑭᒋᐊᕈᑕᐅᔪᓂᒃ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᒪᓕᒐᕐᒧᑦ. 
 
ᑕᑯᔪᒪᓂᐊᖅᐳᖓ, ᕿᓚᓇᕐᓗᖓ ᕿᒥᕐᕈᓂᕐᒧᑦ ᑕᒪᒃᑯᓂᖓ ᐊᒻᒪᓗ ᖃᐅᔨᓗᑕ ᖃᓄᓪᓚᕆ ᐊᓯᑦᔨᓂᐊᕐᓂᕐᓂᒃ 
ᐸᕐᓇᓯᒪᒻᒪᖔᑕ. ᐃᒃᓯᕙᐅᑕᖅ, ᑕᒪᔾᔭ ᐅᖃᐅᓯᕐᖓᐅᑎᒃᑲᑦ ᐃᓱᓕᒃᐳᑦ. ᐊᑐᓂᑦ ᒪᓕᒐᓕᐅᖅᑎᐅᔪᑦ 
ᐅᖃᐅᓯᒃᓴᖃᕐᓂᐊᕐᒥᔪᑦ ᐊᒻᒪᓗ ᐊᐱᖅᑯᑎᒃᓴᓂᒃ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒫᓐᓇᐅᔪᖅ ᒥᓂᔅᑕᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᐊᐱᕐᓱᖅᑕᐅᕕᒻᒧᕈᓐᓇᕐᓯᔪᑦ. ᖁᔭᓐᓇᒦᒃ. 
 
ᖁᔭᓐᓇᒦᒃ ᐊᐱᖅᓱᖅᑕᐅᕕᒻᒦᓐᓂᓯᓐᓂᑦ. ᒥᓂᔅᑕ ᕿᓚᕝᕚ, ᐅᖃᐅᓯᕆᔪᓐᓇᕈᕕᒋᑦ ᐃᖅᑲᓇᐃᔭᖅᑎᖁᑎᕕᑦ 
ᑭᓇᐅᓂᖏᓐᓂᑦ. ᒥᓂᔅᑖ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᑕᓕᖅᐱᓐᓂ ᑲᒪᓐ ᓕᕙᐃ ᑐᖏᓕᕆᔭᕋ ᐊᒻᒪᓗ 
ᑖᒻ ᑖᒻᓴᓐ, ᑐᖏᓕᕐᒪᑕ ᐃᑲᔪᖅᑎᒋᔭᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᑲᑎᒪᑐᐃᓐᓇᖅᑎᓪᓗᑕ ᐅᖃᕐᕕᖃᖅᑎᓐᓂᐊᖅᐸᒃᑲ 10 
ᒥᓂᑦᒥ ᐊᒻᒪᓗ 10 ᒥᓂᑦ ᓇᒻᒪᒃᓯᑉᐸᑦ, ᒪᓕᒐᓕᐅᖅᑎᐅᔪᖅ ᐅᖃᕈᓐᓇᕐᓂᐊᖅᑐᖅ ᐊᑕᐅᓯᐊᓐᖏᓪᓗᓂ ᑕᒪᒃᓱᒧᖓ  

ᐅᖃᐅᓯᕆᔭᐅᔪᒧᑦ ᑭᓯᐊᓂᓕ ᐅᖃᕆᕐᓯᒪᔪᐃᓐᓇᐅᓕᖅᐸᑕ ᐅᖃᕈᒪᔪᑦ. ᐅᖃᐅᓯᒃᓴᑐᐃᓐᓇᐃᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ? ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᑦᑐᑯᓗᒻᒥ ᐅᖃᑲᐃᓐᓇᕈᒪᔪᖓ. ᖁᔭᓐᓇᒦᒃ ᐃᒃᓯᕙᐅᑕᖅ 
ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ ᖃᐃᔪᓐᓇᕋᑦᓯ ᐊᒻᒪᓗ ᑐᓐᖓᓱᒋᑦᓯ. 
 
ᐅᖃᐅᓯᖃᕈᒪᑐᐃᓐᓇᖅᑐᖓ ᐃᖅᑲᓇᐃᔭᖅᑎᐅᔪᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐱᔾᔪᑎᖃᖅᑐᓂᒃ ᐃᓄᓐᓂᒃ 
ᐃᖅᑲᓇᐃᔭᖅᑎᐅᔪᓂᒃ, ᒫᓐᓇᐃᓇᐅᓐᖏᑦᑐᖅ ᑭᓯᐊᓂᓕ ᓯᕗᓂᒃᓴᑎᓐᓄᑦ. ᐊᒃᓱᐊᓗᒃ ᖁᕕᐊᓇᖅᑐᖅ ᑐᓴᖅᑐᓂ 
ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ ᐊᒥᓱᕈᖅᐸᓪᓕᐊᒻᒪᑕ. 
 
ᒥᓂᔅᑕᐅᔪᖅ ᐅᐱᒋᔪᒪᔭᕋ ᐊᒻᒪᓗ ᒥᓂᔅᑕᐅᖃᑎᖏᑦ. ᐅᖃᐅᓯᖃᕐᔪᒍᒪᑐᐃᓐᓇᖅᑐᖓ ᑕᒪᒃᑯᐊ 
ᐊᖓᔪᖅᑲᐅᑕᐅᓂᖏᓐᓄᑦ ᐃᖅᑲᓇᐃᔭᖅᑎᐅᔪᓄᑦ ᐱᓗᐊᖅᑐᒥᒃ ᒥᓂᔅᑕᐃᑦ ᑐᖏᓕᖏᓐᓄᑦ. ᒪᒥᐊᓇᖅ, ᑕᒪᒃᑯᐊ 
ᐃᓄᐃᓐᓇᖅᑐᑦ ᐊᑎᖏᑦ ᐃᖅᑲᐅᒻᒪᓐᖏᓇᒃᑭᑦ. 
 
ᑕᕝᕗᖓ, ᑕᐃᒪᓕᖃᐃ ᐃᓕᓐᓂᐊᖅᑎᑦᑎᔪᓐᓇᖅᐳᒍᖅᑲᐃ ᐃᖅᑲᓇᐃᔭᖅᑎᐅᔪᓄᑦ ᐊᖓᔪᖅᑲᐅᑕᐅᓂᕐᓴᐅᔪᓄᑦ 
ᐃᖅᑲᓇᐃᔭᕐᓯᓐᓇ ᐃᓕᓐᓂᐊᓯᓐᓇᑦ. ᐱᓕᕆᐊᖃᕐᓂᕈᑦᑕ ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔭᒃᓯᓐᓇᑦ. ᑕᒪᒃᑯᐊ ᐃᓄᐃᑦ 
ᐃᖅᑲᓇᐃᔭᖅᑎᐅᔪᑦ ᐊᒥᓱᕈᒃᑲᓂᕋᔭᖅᐸᓪᓚᐃᔪᑦ. 
 
ᐊᓯᖔᖓᒍᑦ, ᐃᖅᑲᓇᐃᔭᖅᑎᒃᓴᕐᓯᐅᖅᑎᓪᓗᑎᑦ ᐃᖅᑲᓇᐃᔮᒃᓴᐅᔪᑦ ᐃᓐᓄᒃᑕᐅᖁᓪᓗᒋᑦ, 
ᐃᓱᒫᓗᒍᑎᑕᖃᐃᓐᓇᐅᔭᖃᑦᑕᕐᒪᑦ ᐃᓄᒃ ᐃᓱᓕᑦᑎᓐᓂᖏᑉᐸᑦ ᖁᕝᕙᓯᓐᓂᓕᒃ 12 ᐅᕝᕙᓘᓐᓃᑦ ᖁᕝᕙᓯᓐᓂᓕᒃ 10-
ᒦᓪᓗᑎᒃ. 
 
ᐊᒻᒪᓗᑦᑕᐅᖅ, ᐃᓱᒫᓗᒍᑎᑕᖃᐃᓐᓇᐅᔭᖃᑦᑕᕐᒪᑦ ᐃᓄᒃ ᐃᖅᑲᓇᐃᔭᒃᓴᖅᓯᐅᕐᑐᖅ ᑲᑉᐱᐊᓱᓪᓗᓂ 
ᐃᓕᓐᓂᐊᕐᕕᔾᔪᐊᕌᓗᒻᒥ ᐃᓱᓕᑦᑎᓯᒪᖏᓐᓂᖓᓄᑦ, ᐅᓇ ᐊᑑᑎᖏᓐᖑᐊᕐᓗᒍ, ᐃᓄᒃ ᐃᖅᑲᓇᐃᔭᒃᓴᖅᓯᐅᕐᑐᖅ 
ᐊᒻᒪᓗ ᕿᒥᕐᕈᓗᑎᒃ ᐃᖅᑲᓇᐃᔭᒃᓴᓂᒃ ᑐᓴᒐᒃᓴᒐᓗᓐᓄᐊᖅᑕᐅᓯᒪᔪᓂᒃ, ᐃᓱᒫᓗᒍᑎᖃᓕᖃᑦᑕᕐᒪᑕ 
ᐊᔪᖏᓐᓂᐅᔭᕆᐊᓕᓐᓂᒃ ᐱᓯᒪᖏᓐᓇᒥ ᐃᖅᑲᓇᐃᔮᒃᓴᒥ ᐅᖃᖅᓯᒪᔪᖃᖅᐸᑦ ᐃᓕᓐᓂᐊᕐᕕᔾᔪᐊᒻᒪᕆᒻᒥ 
ᐃᓱᓕᑦᑎᓯᒪᔭᕆᐊᖃᕐᓂᕐᓂᒃ. 
 
ᑐᑭᓯᔪᖓ ᐃᓚᖏᑦ ᐃᖅᑲᓇᐃᔮᒃᓴᐅᔪᓂ ᐃᓕᓐᓂᐊᕐᕕᔾᔪᐊᒻᒪᕆᒻᒥ ᐃᓱᓕᑦᑎᓯᒪᔭᕆᐊᖃᕋᕕᑦ ᑭᓯᐊᓂ 
ᐊᓯᖔᖓᒍᑦᑕᐅᖅ ᐃᖅᑲᓇᐃᔭᒃᓴᓕᒫᖑᔪᓂ ᐃᓕᓐᓂᐊᕐᕕᔾᔪᐊᒻᒪᕆᒻᒥ ᐃᓱᓕᑦᑎᓯᒪᓂᑰᔭᕆᐊᖃᖃᑦᑕᖏᑦᑐᑦ ᐊᒻᒪᓗ 
ᐃᓄᐃᑦ ᐃᖅᑲᓇᐃᔭᒃᓴᕐᓯᐅᓕᕌᖓᒥᒃ, ᕿᒥᕐᕈᑎᓪᓗᒋᑦ ᐃᓕᓐᓂᐊᕐᕕᔾᔪᐊᒻᒪᕆᒻᒥ ᐃᓱᓕᑦᑎᓯᒪᔭᕆᐊᖃᕐᓂᕐᒧᑦ ᑖᒃᑯᐊ 
ᐃᓄᐃᑦ ᓱᒃᑲᐃᓪᓕᖃᑦᑕᕐᒪᑕ ᐊᔪᖏᑦᑎᐊᕋᓗᐊᖅᑎᓪᓗᒋᑦ ᐃᖅᑲᓇᐃᔭᕈᓐᓇᕈᔭᕐᓂᕐᒧᑦ, ᐃᖅᑲᓇᐃᔭᖅᑎᓪᓗᒋᑦ 
ᐱᓕᒻᒪᒃᓴᖅᑕᐅᔪᓐᓇᕐᒪᑕ. 
 
ᖃᐅᔨᒪᔪᒍᑦ, ᒪᓕᒐᓕᐅᕐᕕᒻᒥ ᒪᓕᒐᓕᐅᖅᑎᐅᓪᓗᑕ, ᒪᒃᑯᒃᑑᓪᓗᑕ ᐱᒋᐊᓕᖅᑎᓪᓗᑕ, ᐱᒋᐊᖃᑦᑕᕋᑦᑕ 
ᖁᕝᕙᓯᓐᓂᖅᐹᒥᑦ ᐊᒻᒪᓗ ᑭᖑᓂᐊᒍᑦ ᐃᖅᑲᓇᐃᔭᓕᒻᒪᑐᐊᕈᕕᑦ, ᐃᓕᓐᓂᒃ ᐊᒃᓱᕈᓐᓇᕐᓂᕐᓴᒧᐊᓕᖅᑎᒐᔭᕋᕕᑦ 
ᐊᒻᒪᓗ ᐱᕙᓪᓕᐊᓕᕐᓗᑎᑦ. 
 
ᑕᒪᓐᓇ ᐱᒻᒪᕆᐅᒋᔭᐅᖁᑐᐃᓐᓇᖅᐸᕋ, ᐃᓕᓐᓂᒃ ᐊᔭᐅᖅᑐᐃᓗᖓ ᐃᓄᐃᑦ ᐃᓱᒪᒋᔭᐅᖏᓐᓇᖁᔭᒃᑲ 
ᐃᖅᑲᓇᐃᔭᖅᑖᕋᓱᐊᓕᕌᖓᕕᑦ. ᒥᓂᔅᑕᒥᑦ ᑐᓴᖅᓯᒪᒐᑦᑕ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᖏᓐᓂ, ᑐᓴᖅᓯᒪᔪᒍᑦ 
ᐃᒃᓯᕙᐅᑕᒥᑦ, ᐱᔾᔪᑎᓕᒃ 40 ᐳᓴᓐᑎᒥᒃ, ᐱᔾᔪᑎᒋᓪᓗᒍ ᐃᓄᐃᑦ ᐃᖅᑲᓇᐃᔭᕐᓂᖏᑦ ᐳᓴᓐᑎᖓ 
ᐊᑦᑎᒃᓯᒋᐊᖅᐸᓪᓕᐊᑐᐃᓐᓇᖅᑯᐃᔨᓕᕐᒪᑦ ᐱᒋᐊᕐᓂᕆᓚᐅᖅᓯᒪᔭᑦᑎᓐᓂ 1999-ᒥ. 
 
ᐊᓯᖏᓐᓂᒃ ᐅᖃᐅᓯᒃᓴᖃᕈᓐᓃᖅᑐᖓ ᑭᓯᐊᓂ ᐅᖃᕈᒪᑐᐃᓐᓇᖅᑲᐅᒐᒪ ᒪᒃᑯᒃᑐᐃᑦ ᐱᔾᔪᑎᒋᓪᓗᒋᑦ 
ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᕆᐊᖃᑦᑕᖅᑐᑦ. ᖃᓄᐃᓕᐅᒐᒃᓴᖃᖃᑦᑕᖏᒻᒪᑕ ᐊᐅᔭᒃᑯᑦ ᐊᒻᒪᓗ ᐊᔭᐅᖅᑐᖅᐸᒋᑦ 
ᑕᒪᓐᓇ ᐃᓱᒪᒌᓐᓇᖁᓪᓗᒍ ᐊᐅᔭᒃᑯᑦ ᐃᖅᑲᓇᐃᔮᒃᓴᖁᑎᖃᕆᐊᖃᕋᑦᑕ ᒪᒃᑯᒃᑐᖁᑎᑦᑎᓐᓄᑦ. 

ᐃᓚᖏᓐᓂᑦ ᓄᓇᓕᓐᓂᓘᓐᓃᑦ ᓄᓇᕘᒥ, ᑐᓴᒐᒃᓴᖃᓐᖏᑐᐊᕌᒐᒥᒃ ᐊᐅᔭᒃᑯᑦ ᐃᖅᑲᓇᐃᔮᒃᓴᓂᑦ 
ᕿᒪᒃᑕᐅᓯᑐᐃᓐᓇᐸᑉᐳᑦ. ᐃᓚᖏᑦ ᐊᐅᔭᒃᑯᑦ ᐃᓕᓐᓂᐊᖅᑎᖁᑎᑦᑎᓐᓄᑦ ᓂᕈᐊᖅᑕᐅᕕᓐᓂ ᐊᐱᕆᔭᐅᓯᒪᕗᖓ 
ᐃᓕᓐᓂᐊᓂᕐᒥᓂ ᖁᑦᑎᓂᖅᓴᓂᑦ ᑲᔪᓯᓂᐊᕐᒪᑕ ᐊᒻᒪ ᐊᐅᔭᒃᑯᑦ ᐃᖅᑲᓇᐃᔮᖃᕈᒪᒻᒪᑕ. 
 
ᐱᐅᔪᒥᒃ ᐱᓇᓱᐊᖅᑐᖃᓚᐅᕐᑐᖅ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑎᐅᔪᑦ ᐃᓕᓐᓂᐊᕆᐊᖃᑦᑕᖅᑐᑦ, ᐊᐅᔭᒃᑯᑦ 
ᐃᖅᑲᓇᐃᔭᖃᓕᕐᓗᑎᒃ. ᐱᒋᐊᕈᑎᑦᑎᐊᕙᐅᒐᔭᕐᒪᑦ ᐃᓕᓐᓂᐊᖏᓐᓇᖅᐸᑕ. ᑕᒪᓐᓇ ᐅᖃᐅᓯᕆᓪᓗᒍ, 
ᕿᓂᕆᐊᖃᖅᑐᒍᑦ ᐊᐅᔭᒃᑯᑦ ᐃᖅᑲᓇᐃᔮᒃᓴᐅᒐᔭᖅᑐᓂᒃ ᐃᓕᓐᓂᐊᖅᑎᖁᑎᑦᑎᓐᓄᑦ. ᒫᓐᓇ 
ᐅᖃᐅᓯᒃᓴᑐᐊᕆᑲᐃᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᓪᓚᕆᐊᓗᒃ ᓴᖅᑭᕈᓐᓇᕋᕕᑦ ᑲᑎᒪᔨᕋᓛᑦ ᓵᖓᓐᓄᑦ. ᑖᓐᓇ 
ᓯᕗᓪᓕᖅᐹᖑᓐᖏᑎᐊᕐᖓᑦ ᐱᓕᕆᖃᑎᖃᖅᑎᓐᓇᖓ ᐃᕝᕕᑦ ᐃᖅᑲᓇᔭᖅᑎᖁᑎᖏᓐᓂᒃ ᓕᕙᐃ. 
ᐱᓕᕆᖃᑎᒋᖃᑦᑕᖅᓯᒪᒐᒃᑯᑦ ᑭᖑᓂᑦᑎᓐᓂ. 
 
ᖃᐅᔨᒪᔪᖓ ᐱᓕᕆᔪᒻᒪᕆᐅᖃᑦᑕᕋᕕᑦ ᐱᔨᑦᑎᕋᐅᑎᓂᒃ ᐊᑐᐃᓐᓇᐅᑎᑦᑎᒐᓱᑦᑐᑎᑦ ᐊᒻᒪᓗ ᐱᓕᕆᐊᔅᓴᓂᒃ 
ᐱᓕᕆᕕᖓᑎᒍᑦ ᐃᕝᕕᑦ. ᐱᓕᕆᕕᔅᓯᓐᓂ ᐃᖅᑲᓇᐃᔭᖅᑎᑕᖃᖅᑐᓴᐅᒻᒪᑦ ᐃᖅᑲᓇᐃᔭᖅᑎᑕᖃᖅᑐᓴᐅᒻᒪᑦ 
ᐊᐱᖅᓱᐸᑦᑐᓂᒃ ᐃᖅᑲᓇᔭᖅᑎᑖᖅᑐᕈᓐᓇᓂᖅᓴᐅᔪᔅᓴᐅᔪᓂᒃ ᐃᓕᔅᓯᓐᓂᒃ ᐊᖏᔪᖅᑲᐅᑎᐅᔪᓂᒃ ᐊᒻᒪᓗ ᐃᓱᒪᔪᖓ 
ᑕᒪᓐᓇ ᐋᖅᑭᒋᐊᖅᑕᐅᔭᕆᐊᖃᖅᐸᓚᐃᓪᓗᓂ. ᑎᓕᔭᐅᔭᕆᐊᖃᕐᓂᐊᑐᔅᓴᐅᒻᒪᑕ ᖁᑦᑎᓂᖅᓴᓂᒃ 
ᐃᓪᓗᐊᓄᖔᖑᓐᖏᑦᑐᖅ.  
 
ᐊᐱᖅᓲᑎᖃᓚᐅᕋᒪ ᒥᓂᔅᑕᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐊᒻᒪᓗ ᐱᓕᕆᕕᔅᓯᓐᓄᑦ 
ᐅᖄᓚᖔᖁᔭᐅᑦᑕᖅᑯᖓ ᐊᒻᒪᓗ ᐊᐱᖅᓱᓕᕐᒥᒐᒃᑭᑦ ᑕᐃᒫᔅᓴᐃᓐᓇᖅ ᐱᓕᕆᕕᐊᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᓯᐅᔨᔭᐅᑦᑕᖅᑯᑦ ᓇᒥᑭᐊᖅ ᑕᐃᑲᓂ.  
 
ᖃᐅᔨᒪᔪᖓ ᐊᑐᓂᑦ ᐱᓕᕆᕕᐅᔪᑦ ᐱᓕᕆᔪᒻᒪᕆᐊᓘᖃᑦᑕᕐᖓᑕ ᐊᑐᐃᓐᓇᐃᑎᑦᑎᒐᓱᐊᖅᑐᑎᒃ ᐱᐅᓂᖅᐹᓂᒃ 
ᐱᔨᑦᑎᕋᐅᑎᒥᓐᓂᒃ ᐊᒻᒪᓗ ᐱᓕᕆᐊᔅᓴᓂᒃ ᐊᒻᒪᓗ ᐆᑦᑑᑎᒋᓗᒍ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᐱᕆᑉᐸᑕ ᐃᓕᓐᓂᒃ ᐃᓐᓄᑎᑦᑎᖁᔨᓗᑎᒃ ᐅᕝᕙᓘᓐᓃᑦ ᕿᓂᖁᔨᓗᑎᒃ ᐱᓇᓱᐊᕈᓐᓇᕋᔭᖅᑐᒥᒃ ᐃᖅᑲᓇᐃᔮᔅᓴᒧᑦ 
ᐊᒻᒪᓗ ᑐᓂᓯᑉᐸᑕ ᐃᓕᔅᓯᓐᓄᑦ ᐱᔪᓐᓇᕐᓂᕆᔭᖏᓐᓂᒃ ᑭᓇᑐᐃᓐᓇᐅᑉ ᐅᕝᕙᓘᓐᓃᑦ ᐃᖅᑲᓇᐃᔮᔅᓴᒧᑦ 
ᒪᓕᒋᐊᖃᕋᔭᕐᒥᒐᔅᓯᐅᒃ ᒪᓕᒐᐃᑦ ᐱᓕᕆᕕᒻᒧᑦ. 
 
ᐊᔅᓱᕈᖃᑦᑕᕋᓗᐊᖅᑎᓪᓗᑕ ᐃᓐᓄᑎᑦᑎᒐᓱᐊᖅᑐᑕ ᐱᔪᓐᓇᕐᓂᖃᑦᑎᐊᖅᑐᓄᑦ ᒥᓂᔅᑕ ᑮᓇᐅᔭᓕᕆᓂᕐᒧᑦ ᐅᐊᑦᑎᐊᕈ 
ᓯᕗᓪᓕᖅᐹᒥ ᐱᓇᓱᐊᕈᓯᐅᔪᔪᒥ ᑲᑎᒪᓕᕋᑖᖅᑎᓪᓗᒋᑦ ᒪᓕᒐᓕᐅᕐᕕᒻᒥ, ᐊᐱᕆᓚᐅᖅᓯᒪᒐᒃᑯᑦ ᒥᓂᔅᑕ 
ᑮᓇᐅᔭᓕᕆᓂᕐᒧᑦ ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᐃᓕᓴᖅᓯᖃᑦᑕᓂᐊᕐᒪᖔᑕ ᐱᔪᓐᓇᕐᓂᖏᓐᓂᒃ ᑭᐊᑐᐃᓐᓇᐅᑉ 
ᐊᒻᒪᓗ ᐳᐃᒍᓚᐅᖅᓯᒪᔾᔮᓇᒍ ᑭᐅᔾᔪᑎᒋᓚᐅᖅᓯᒪᔭᖓ ᐅᕙᓐᓄᑦ ᒥᓂᔅᑕᐅᑉ ᐊᒻᒪᓗ ᐃᒪᐃᓕᓚᐅᖅᓯᒪᓪᓗᓂ. 
 
ᐅᖃᓚᐅᖅᓯᒪᔪᑦ ᐱᔪᓐᓇᕐᓂᓕᒃ ᑭᓇᑐᐃᓐᓇᖅ ᐃᖅᑲᓇᐃᔮᖃᖃᑦᑕᖅᓯᒪᑐᐊᕈᓂ ᐱᔪᓐᓇᕐᓂᕆᔭᕆᐊᓕᒥᓂᒃ 
ᐃᓕᓴᕆᔭᐅᓂᐊᖅᑯᖅ ᐊᒻᒪᓗ ᐅᑉᐱᕆᓐᖏᑯᔅᓯᓐᖓ ᖃᐅᔨᒋᐊᕈᓐᓇᖅᑕᓯ ᑖᒃᑯᐊ ᑲᑎᒪᔾᔪᑎᒥᓂᕐᓂᒃ ᓯᕗᓪᓕᖅᐹᒥ 
ᑲᑎᒪᒋᐊᓐᖓᕐᓂᐅᑉ ᑕᑯᒋᐊᕈᒪᓐᓂᕈᔅᓯᐅᒃ ᑕᐃᒃᑯᐊ ᑲᑎᒪᔾᔪᑎᒥᓃᑦ ᐱᓚᐅᖅᓯᒪᔭᒃᑲ. 
 
ᑐᓴᕈᒥᓇᓪᓚᕆᓚᐅᖅᓯᒪᒻᒪᑦ ᑕᒪᓐᓇ ᐊᒻᒪᓗ ᒪᑐᐃᖓᑦᑎᐊᓚᐅᖅᓯᒪᓪᓗᖓ ᑕᒪᑐᒧᖓ ᑭᓯᐊᓂ ᒪᓕᒐᐃᑦ 
ᒪᓕᒐᔅᓴᓕᐊᖑᓯᒪᔪᓪᓗ ᐊᒻᒪᓗ ᐊᑐᐊᒐᐃᑦ ᐊᓯᔾᔨᖅᑕᐅᓯᒪᓐᖏᒻᒪᑕ ᒪᓕᑦᑎᐊᖁᓪᓗᒋᑦ ᑭᐅᔾᔪᑎᒋᓚᐅᖅᓯᒪᔭᖓᓄᑦ 
ᐅᕙᓐᓄᑦ ᓯᕗᓪᓕᖅᐹᒥ ᐱᓇᓱᐊᕈᓯᐅᔪᔪᒥ. 

ᐃᓱᒪᔪᖓ ᐃᖅᑲᓇᐃᔭᖅᑎᑖᖃᑦᑕᕆᐊᖃᕋᑦᑕ ᐃᓄᓐᓂᒃ. ᖃᐅᔨᒪᔪᖓ ᐃᖅᑲᓇᐃᔮᑦ ᒥᔅᓵᓄᑦ ᑕᖅᑳᓃᑦᑐᓄᑦ 
ᐃᓕᓐᓂᐊᖅᓯᒪᓂᖃᕆᐊᖃᕐᖓᑕ ᓯᓚᑦᑐᓴᕐᕕᔾᔪᐊᕐᒥ ᐊᒻᒪᓗ ᐱᔪᓐᓇᕐᓂᖃᕆᐊᖃᖅᑐᑎᒃ ᐊᒻᒪᓗ 
ᐱᔭᕇᕈᑎᖃᖅᓯᒪᔭᕆᐊᖅᑐᑎᒃ ᒪᕐᕉᓐᓄᒃ ᐊᕐᕌᒎᓐᓄᒃ ᐊᒻᒪᓗ ᑕᐅᕗᖓᓕᒫᖅ ᐱᓕᕆᔨᒻᒪᕆᐅᓂᐊᕐᓗᓂ ᓘᑦᑖᑎᑐᑦ 
ᐊᒻᒪᓗ ᐋᓐᓂᐊᓯᐅᖅᑎᑎᑐᑦ ᐊᒻᒪᓗ ᐊᓯᖏᓐᓂᒃ ᐃᖅᑲᓇᐃᔮᒻᒪᕆᐅᕙᑦᑐᓂᒃ. ᐊᑭᕋᖅᑐᖏᑦᑎᐊᖅᑕᕋ ᑕᒪᓐᓇ 
ᑭᓯᐊᓂ ᐃᓱᒫᓘᑎᖃᕋᒪ ᑕᒪᒃᑯᐊ ᐃᖅᑲᓇᐃᔮᑐᐃᓐᓇᐅᕙᑦᑐᑦ ᐱᓪᓗᒋᑦ ᐃᓐᓄᑦᑎᑕᐅᔪᓐᓇᖅᑐᑦ 
ᐃᖅᑲᓇᐃᔭᖃᑦᑕᖅᓯᒪᔪᓂᒃ ᑭᓯᐊᓂ ᐱᔭᕇᕈᑎᖃᕆᐊᑐᓐᖏᑦᑐᑦ ᓯᓚᑦᑐᓴᕐᕕᔾᔪᐊᕐᒥ ᐊᒻᒪᓗ ᐊᓯᖏᓐᓂᒃ.  
 
ᐱᒻᒪᕆᐅᓂᖓᓂᒃ ᓇᓗᓇᐃᖅᓯᒪᔭᐊᖃᖅᐸᓪᓚᐃᔪᒍᑦ ᑕᒪᑐᒧᖓ. ᐃᓄᓕᒫᑦ ᐃᖅᑲᓇᐃᔭᐃᓐᓇᕈᒪᖃᑦᑕᕐᖓᑕ 
ᐃᖅᑲᓇᐃᔮᖃᓕᑐᐊᕌᖓᒥᒃ ᐊᒻᒪᓗ ᑕᒪᓐᓇ ᐃᖅᑲᓇᐃᔮᖃᕐᑎᑦᑎᔪᑦ ᐃᓕᓐᓂᐊᑎᑦᑎᒋᐊᖃᖅᑯᑦ 
ᐃᖅᑲᓇᐃᔭᖅᑎᖏᓐᓂ ᖁᕝᕙᓯᓪᓕᕙᓪᓕᐊᓂᐊᕐᖓᑕ. ᐊᒻᒪᓗᑦᑕᐅ ᐃᓕᓐᓂᐊᐸᓪᓕᐊᔪᓂᑦ ᐃᖅᑲᓇᐃᔮᔅᓴᑕᖃᖅᑯᑦ 
ᐃᓄᓐᓄᑦ, ᑭᓯᐊᓂᓕ ᑕᕝᕙᓐᖓᑦ ᐃᓕᓐᓂᐊᓂᕐᒥᑦ ᐱᔭᕇᖅᓯᒍᓐᓇᐃᓕᕙᑉᐳᑦ, ᐃᒻᒪᖃᖃᐃᑦ ᑕᒪᓐᓇ ᐲᕐᓂᐅᓴᔪᖅ 
ᐃᖅᑲᓇᐃᔮᖓᓂᑦ ᐱᓯᒪᑦᑎᒍᒪᒐᓗᐊᕐᖓᑦ. 
 
ᓂᕈᐊᕐᓇᐅᓛᓕᕐᒥᒻᒪᑦ ᐊᒻᒪᓗ ᐱᕈᓇᖅᓴᐸᓪᓕᐊᓕᖅᑯᒍᑦ ᐊᒻᒪᓗ ᑕᖅᑲᐅᖓ ᐱᐅᒐᓗᐊᕐᒪᖔᑦᑕ. ᑕᒪᒃᑯᐊ 
ᐃᖅᑲᓇᐃᔮᕆᔭᕗᑦ ᐱᓯᒪᔪᒪᒍᑦᑎᒍᑦ, ᐅᕝᕙᓘᓐᓃᑦ ᐃᖅᑲᓇᐃᔮᖅᑕᕋᓱᓪᓗᑕ, ᐊᔅᓱᕉᑎᒋᐊᖃᖅᑲᕗᑦ. 
 
ᑕᒪᓐᓇ ᐱᒻᒪᕆᐅᕗᖅ ᐅᕙᓐᓄᑦ. ᐊᒻᒪᓗᑦᑕᐅ ᐃᖅᑲᓇᐃᔮᕆᒍᒪᓂᐊᖅᑲᕋ. ᑕᒪᓐᓇ ᑕᐃᒪᐃᓕᖓᑎᑲᐃᓐᓇᓕᖅᑲᕋ 
ᒫᓐᓇᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᖅᑭᑦᑐᖅ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓐᖓᓱᒋᑦ. ᑐᓐᖓᓱᖁᕙᒃᑲ ᒥᓂᔅᑕᐅᔪᖅ, ᑐᖏᓕᕆᔭᖓ 
ᐊᒻᒪᓗ ᐃᑲᔪᖅᑎᒋᔭᖓ. ᓇᐃᑦᑐᑯᓗᒻᒥᑦ ᐅᖃᐅᓯᖃᕈᒪᕗᖓ ᐃᖅᑲᓇᐃᔭᖅᑏᑦ ᒥᔅᓵᓄᑦ ᐊᐅᓚᑎᔨᓐᓃᑦᑐᓂᑦ, 
ᐱᓯᒪᒋᐊᓕᖏᓐᓂ ᐸᐃᐹᓕᓐᓂ, ᐃᓕᓐᓂᐊᕐᓂᖏᓐᓂ, ᐃᓚᖏᓐᓂᓪᓗ. ᐃᓕᓐᓂᐊᕐᓂᖃᑦᑎᐊᕆᐊᖃᖅᑯᑦ. 
 
ᐊᒥᓲᓂᖅᓴᓂᑦ ᐃᓕᓐᓂᐊᕐᓯᒪᔪᓂᑦ ᓴᓇᔨᐅᔪᓂᑦ ᐃᓄᓐᓂ ᐱᔭᕆᐊᖃᖅᑯᒍᑦ ᓄᓇᕗᒻᒥ. ᖃᐅᔨᒪᕗᖓ ᓄᓇᖁᑎᓐᓂ 
ᐸᐃᑉᐹᖃᕐᑐᓂᑦ ᓴᓇᔨᑕᖃᖅᑯ ᐊᒻᒪᓗ ᑖᓐᓇ ᖃᓪᓗᓇᐅᔭᕈᓐᓇᕋᓂ ᐃᓄᒃ. ᖃᓪᓗᓈᑎᑐᑦ ᐅᖃᕈᓐᓇᖏᑦᑐᖅ, 
ᑭᓯᐊᓂᓕ ᐸᐃᑉᐹᖃᖅᑯ ᓴᓇᔨᐅᓂᕐᒥᑦ ᓄᓇᑦᑎᓐᓂ. ᑭᓇᑐᐃᓐᓇᖅ ᐸᐃᑉᐹᖅᑲᕈᓐᓇᖅᑯ ᐃᖅᑲᓇᐃᔭᕐᓗᓂᑦ 
ᐃᓕᓐᓂᐊᓯᓐᓈᑦ, ᐅᕝᕙᓘᓐᓃᑦ ᐱᓕᕆᐊᖑᔪᒧᑦ ᐸᐃᑉᐹᑕᖅᐸᓪᓕᐊᓂᕐᒧᑦ. 
 
ᐊᑕᐅᓯᐊᖅ ᐅᖃᐅᔾᔭᐅᓚᐅᖅᓯᒪᕗᖓ ᐃᓚᖏᑦ ᐃᓄᐃᑦ ᐃᓕᓐᓂᐊᕐᓂᑰᒻᒪᕆᒃᑲᓗᐊᖅᑐᑎᑦ, 
ᐃᖅᑲᓇᐃᔭᓚᐅᖅᓯᒪᓐᖏᑦᑐᑦ, ᑭᓯᐊᓂᓕ ᐃᓚᖏᑦ ᐃᓕᓐᓂᐊᕐᓯᒪᓐᖏᒃᑲᓗᐊᖅᑐᑎᑦ ᐃᓄᐃᑦ ᐃᖅᑲᓇᐃᔮᖃᕐᓯᒪᕗᑦ 
ᐊᒻᒪᓗ ᐱᔪᓐᓇᕐᓂᖃᕐᑎᐊᖅᑐᑎᑦ ᐃᖅᑲᓇᐃᔮᖓᓂᑦ. 
 
ᐃᖅᑲᓇᐃᔭᖃᑦᑕᖅᓯᒪᕗᖓ 24-ᓂᑦ ᐊᕐᕌᒎᓂ ᐊᒻᒪᓗ ᐃᓕᓐᓂᐊᕕᓪᓚᑦᑖᒦᓚᐅᖅᓯᒪᓇᖓ. ᐊᒥᓱᒻᒪᕆᐅᕗᑦ 
ᐃᖅᑲᓇᐃᔭᓐᖏᑦᑐᑦ ᓄᓇᓕᓐᓂ, ᑭᓯᐊᓂᓕ ᐃᓱᒪᕗᖓᖓ ᐃᓕᓐᓂᐊᕐᓂᖅ ᐱᒻᒪᕆᐅᑎᑦᑐᒍ ᑕᒪᓐᓇ ᐱᕙᓪᓕᐊᔪᑦ 
ᓴᖅᑭᐸᓪᓕᐊᔪᑦ ᓄᓇᕗᒻᒥ. ᑖᒃᑯᐊ ᐅᖃᐅᓯᒃᑲ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᑉᐳᖓ ᐱᓕᕆᕕᖃᕐᑐᑦ ᐃᖅᑲᓇᐃᔭᑐᓕᕆᔨᒃᑯᓐᓂ 
ᑕᕝᕙᓃᒍᓐᓇᕐᖓᑕ ᑲᑎᒪᑐᐃᓐᓇᓂᑎᓐᓄᑦ. ᐃᓕᓴᕆᕙᕋ ᒥᓂᔅᑕ, ᐊᒻᒪᓗ ᑐᖏᓕᖓ, ᐊᒻᒪᓗ ᐃᑲᔪᖅᑎᖓ. 
ᐃᑲᔪᖅᓱᑎᐊᖅᑲᒃᑲ ᖃᓄᓕᐅᕐᓂᖏᓐᓂ ᑕᕝᕙᓂ ᐱᓕᕆᕕᖓᓂ. ᖃᐅᔨᒪᔪᖓ ᐱᓕᕆᐊᔅᓴᓕᒻᒪᕆᐊᓘᒻᒪᑕ  

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᐊᓐᓂ ᐱᔾᔪᑎᒋᓪᓗᒍ ᐋᕼᐊᑕᒃᑰᖅ ᐊᔪᓐᖏᓐᓂᖃᑦᑎᐊᕆᐊᖃᕐᖓᑦ 
ᐃᖅᑲᓇᐃᔭᕐᓂᐊᕐᓗᓂ ᐃᖅᑲᓇᐃᔮᔅᓴᐅᔪᓂᑦ.  
 
ᓄᓇᕗᒥ, ᑕᐃᒃᑯᓄᖓ ᓄᓇᓕᐅᔪᓄᑦ ᓯᓚᑦᑐᓴᕐᕕᖃᐅᓐᖏᑦᑐᓄᑦ, ᖃᐅᔨᒪᕙᑦᑑᒐᓗᐊᑦ ᐃᖅᑲᓇᐃᔮᔅᓴᓂᒃ 
ᐅᕝᕙᓘᓐᓃᑦ ᖁᕝᕙᐸᓪᓕᐊᓂᕐᒥᒃ ᐃᓕᓐᓂᐊᕋᔅᓴᖅᑕᖃᕐᓂᖓᓂᒃ. ᓄᓇᓕᐅᒐᑦᑕ ᐱᓇᓱᐊᕐᕕᔅᓴᖅᑕᖃᑦᑎᐊᕋᑕ, 
ᑭᓯᐊᓂ ᕿᓂᖅᐸᑦᑐᒍᑦ ᐃᓄᓐᓂᒃ ᐱᔪᓐᓇᕐᓂᖃᑦᑎᐊᖅᑐᓂᒃ ᐃᓐᓄᑎᑦᑎᓇᓱᓕᕋᐃᒐᑦᑕ ᐃᖅᑲᓇᐃᔮᔅᓴᓂᒃ.  
 
ᐃᖅᑲᓇᐃᔮᔅᓴᖅᑕᖃᑦᑎᐊᖃᑦᑕᑎᓐᓇᒍ, ᐱᔭᕆᐊᑐᓪᓚᕆᖃᑦᑕᕐᖓᑦ. ᐊᒻᒪᓗ ᑭᓇᑐᐃᓐᓇᖅ ᖃᓪᓗᓈᑦ 
ᓄᓇᖓᓐᓃᓐᖔᖅᑐᖅ ᐱᔪᓐᓇᕐᓂᖃᖅᑲᑦ ᐱᔪᓐᓇᕐᓂᐅᔭᕆᐊᓕᓐᓂᒃ, ᐃᑲᔪᖅᑕᐅᔭᕆᐊᖃᓲᖑᒻᒪᑕ ᓄᓇᓕᐅᔪᒧᑦ 
ᑕᒪᐅᓐᖓᑎᓪᓗᒋᑦ ᐱᔪᓐᓇᕐᓂᖃᑦᑎᐊᕋᓗᐊᖅᑎᓪᓗᒋᑦ. ᐃᖅᑲᓇᐃᔭᖅᑎᐅᖃᑦᑕᕐᖓᑦ ᑕᐃᒃᑯᐊ, 
ᐃᖅᑲᓇᐃᔮᕆᔭᕆᐊᓕᖏᓐᓂᒃ, ᐃᓄᑦᑎᑑᓕᖅᑎᑦᑎᔭᕆᐊᖃᖃᑦᑕᕋᑎᒃ ᑐᑭᓕᐅᕆᔭᕆᖃᖃᑦᑕᕋᑎᓪᓗ ᒪᓕᑦᑐᒋᑦ 
ᐃᖅᑲᓇᐃᔮᕆᔭᕆᐊᓕᖏᑦ, ᑭᓯᐊᓂ ᑕᒪᒃᑯᓂᖓ ᐱᓕᕆᐊᖃᓕᖃᑦᑕᖅᑐᑦ ᐱᔾᔪᑎᒋᓪᓗᒍ ᐊᓯᖏᓐᓄᑦ 
ᐱᓕᕆᐊᖑᔾᔮᖏᒻᒪᑕ. 
 
ᐊᒻᒪᓗ ᐃᒪᐃᒐᔪᓲᖑᒻᒥᔪᑦ ᐱᔾᔪᑎᒋᓪᓗᒍ ᐃᑲᔪᖅᑕᐅᖃᑦᑕᓂᕐᒥᓄᑦ ᓄᓇᓕᐅᔪᓄᑦ, ᖁᕝᕙᐸᓪᓕᐊᑐᐃᓐᓇᓕᓲᖑᒻᒪᑕ 
ᐊᒻᒪᓗ ᑕᐃᒃᑯᐊ ᐃᑲᔪᖅᓯᒪᔪᑦ ᑕᐃᒃᑯᓂᖓ ᐃᓂᖏᓐᓃᑯᑖᑉᐸᑦᑐᑎᒃ ᐊᑯᓂᕈᓗᒃ. 
 
ᑕᐃᒪᐃᑦᑐᖃᕋᔪᑦᑐᖅ ᓄᓇᓕᕋᓛᖑᓂᖅᓴᓂᒃ ᐅᓪᓗᒥᒧᑦ ᑎᑭᑦᑐᒍ. ᑕᐃᒪᐃᑐᐃᓐᓇᑐᔅᓴᐅᒻᒥᔪᖅ ᐱᓕᕆᕕᔅᓯᓐᓂᒃ. 
ᐅᓪᓗᒥ, ᓄᓇᕗᑦ ᒐᕙᒪᒃᑯᖏᑦ, ᐃᓱᒪᔪᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᖅᑎᑦᑎᔭᕆᐊᖃᖅᐸᓪᓚᐃᓕᖅᑐᑦ.  
 
ᑕᐃᒫᒃ, ᐱᓕᕆᕕᐊᑦ ᐃᖅᑲᓇᐃᔭᖅᑐᓕᕆᔨᒃᑯᑦ, ᑭᒃᑯᑦ ᐃᓕᔅᓯᓐᓂᒃ ᐅᖃᐅᔾᔨᒋᐊᖃᑦᑕᓂᐊᕐᖓᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ? ᐃᓄᓐᓂᒃ ᐃᑲᔪᖅᑎᖃᕆᐊᖃᕐᓂᐊᐸᓪᓚᐃᔪᓯ ᑐᑭᖓᓂᒃ ᐱᓇᓱᐊᕐᓗᓯ ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᓕᕆᕕᔅᓯᓐᓂ ᐊᒻᒪᓗ ᑕᐃᒪᐃᑎᓪᓗᒍ, ᐃᓄᖏᓐᓂᒃ ᓄᓇᕗᑦ.  
 
ᐊᒻᒪᓗ ᑐᕌᒐᕆᔭᖏᑦ ᐊᒻᒪᓗ ᐱᓇᓱᐊᕈᒪᓂᕆᔭᖏᑦ ᐃᓚᒋᔭᐅᒍᒪᓪᓗᑎᒃ ᐃᖅᑲᓇᐃᔭᖅᑎᐅᕙᑦᑐᓄᑦ 
ᕿᓂᖃᑦᑕᓐᖑᓱᑦᑐᑦ ᐱᓇᓱᐊᕋᔅᓴᓂᒃ ᐱᓕᕆᕕᔅᓯᓐᓂ. ᐅᖃᐅᓯᐅᓯᒪᒻᒪᑦ 44%-ᖏᓐᓇᑯᓗᐃᑦ ᐃᓐᓄᔅᓯᒪᒻᒪᑕ. 
 
ᒪᓕᒐᓕᐅᖅᑎᐅᓪᓗᑕ ᒪᓕᒐᓕᐅᕐᕕᒻᒧᑦ, ᑭᒃᑯᓕᒫᓂᑦ ᐊᔾᔨᒌᒥᒃ ᐃᑉᐱᒋᔭᖃᕈᒪᒐᑦᑕ, ᑭᓯᐊᓂ ᐱᔭᕆᐊᑐᕙᒻᒪᑦ 
ᐱᔪᒪᔭᑦᑎᓐᓂᒃ ᐱᔪᓐᓇᑎᓐᓇᑕ. ᐅᐱᒋᑦᑎᐊᖅᑲᕗᑦ ᐃᖅᑲᓇᐃᔭᖅᑎᖁᑎᕗ, ᑭᓯᐊᓂ ᑕᑯᒋᐊᕈᑦᑎᒍ ᕿᖓᐅᒻᒥ 
ᐱᓇᓱᐊᒐᓕᐊᖑᓯᒪᔪᑦ ᐊᒻᒪᓗ ᐃᓱᒪᒋᔭᐅᓯᒪᓂᖓ ᐊᒻᒪᓗ ᓴᖅᑭᖅᑕᐅᓂᕆᒐᓱᓚᐅᖅᓯᒪᔭᖓ ᓄᓇᕗᑦ ᑕᑯᓪᓗᒍ, 
ᒥᔅᓯᒋᓐᖏᑕᖓᓅᖅᓯᒪᓕᕋᑦᑕ. 
 
ᐱᓕᕆᖃᑎᖃᕈᓐᓇᕈᒪᒐᑦᑕ ᓄᓇᕗᒻᒥᐅᓂᑦ ᑕᒪᓐᓇ ᑲᔪᓯᑎᑦᑐᒪᓪᓗᒍ ᑐᕌᒐᕆᔭᕗᑦ. ᖃᐅᔨᒪᔪᒍᑦ ᓯᕗᓂᑦᑎᓐᓂ, 
ᐃᓄᑦᑎᑐᑦ ᐃᓕᖅᑯᓯᖃᔾᔮᓛᓐᖏᓇᑦᑕ ᐃᖅᑲᓇᐃᔭᖅᑐᓕᕆᕕᒻᒥ, ᑭᓯᐊᓂ ᓈᒻᒪᔅᓴᕋᔭᖅᑐᑦ ᐃᓄᑦᑎᑐᑦ 
ᐊᑐᖅᑕᐅᖃᑦᑕᖅᑲᑦ ᐃᖅᑲᓇᐃᔭᕐᕕᐅᔪᓂᑦ. 
 
ᐃᑦᑐᕋ ᓂᖏᐅᕋᓗ ᐅᒃᑐᑎᒋᓗᒋᑦ, ᐅᖃᖃᑦᑕᓚᐅᕐᓯᒪᒻᒪᑎᒃ ᓯᕗᓂᑦᑎᓐᓂᒍ ᑕᒃᑯᕗᑦ ᐃᓄᔭᕋᓗᐊᕐᓗᑎᒃ 
ᖃᓪᓗᓈᑎᑐᑦ ᐃᓕᖅᑯᓯᖃᓚᕋᑦᑕ. 
 
ᑕᒪᓐᓇ ᓱᓕᓕᕐᒪᑦ. ᐅᖃᐅᓯᖃᖅᑐᒍ ᓇᒻᒥᓂᑦᑎᓐᓂᒃ ᑭᓯᐊᓂᓕ ᒪᓕᒃᓴᐸᓪᓕᐊᔪᒍᑦ ᐊᓯᑦᔨᐸᓪᓕᐊᓂᐅᔪᒧᑦ, ᑕᐃᒪᓕ 
ᑕᒪᓐᓇᐅᑎᓪᓗᒍ ᐊᑐᕆᐊᖃᖅᐳᒍ ᑐᓐᖓᕕᐅᔪᒥᒃ ᐊᒻᒪᓗ ᑕᒪᒃᑯᐊ ᖃᓪᓗᓈᑦ ᐃᖅᑲᓇᐃᔭᖅᑎᐅᔪᑦ ᑐᕚᖃᕐᓗᓂ  

ᐃᓄᓐᓂ ᐊᔪᓐᖏᓐᓂᖃᖅᑐᓂᒃ ᐊᑐᖅᑕᐅᕙᒃᑐᓂᒃ ᐊᒻᒪᓗ ᐱᓕᕆᖃᑎᒋᒍᓐᓇᕐᓗᑕ, ᑕᐃᒪᐃᒋᐊᖃᕐᒥᒐᑦᑕ 
ᐃᓄᖏᓐᖑᓄᑦ ᓄᓇᕗᑦ. 
 
ᑕᒪᒃᑯᐊ ᐃᖅᑲᓇᐃᔭᖑᔪᑦ ᐃᓐᓄᒋᐊᖃᕋᑦᑎᒍᑦ ᐱᓇᓱᐊᕈᒪᔭᕗᑦ ᐅᐱᓐᓇᕋᓂ ᐱᑕᖃᖅᑐᖅ ᑕᕝᕙᓂ ᐱᓕᕆᕕᐅᔪᒥᒃ 
ᐃᔾᔪᐊᒐᒃᓴᑦᑎᐊᕙᐅᒐᔭᖅᑐᖅ. ᑕᒪᓐᓇ ᐱᔪᓐᓇᖅᑕᕗᑦ. ᐊᒃᓱᕈᐊᕆᔭᕆᐊᖃᖅᑕᕗᑦ ᓴᖅᑭᓂᐊᖅᐸᑦ ᐊᒻᒪᓗ 
ᒪᑐᐃᖓᑎᑦᑎᓂᕐᓴᐅᔪᓐᓇᕐᓗᑎᒃ ᐱᔭᒃᓴᐅᔪᓂᒃ. 
 
ᐊᒃᓱᐊᓗᒃ ᖁᕕᐊᒃᑐᖓ ᑕᒪᒃᑯᐊ ᐃᓐᓄᐸᓪᓕᐊᒻᒪᑕ ᐃᓄᓐᓂᒃ ᑭᓯᐊᓂᓕ ᖃᐅᔨᒪᖃᑦᑕᕐᓯᒪᔪᖓ ᐊᒥᓱᓂᒃ ᐃᓄᓐᓂᒃ 
ᓄᖅᑲᖃᑦᑕᕐᓯᒪᔪᓂ ᒐᕙᒪᒃᑯᓐᓂᑦ ᑭᓯᐊᓂᓕ ᑐᑭᓯᐅᒪᓐᖏᑦᑐᒍ ᖃᓄᐃᒻᒪᖔᖅ ᓄᖅᑲᖃᑦᑕᕐᓯᒪᒻᒪᖓᑕ. ᐅᓪᓗᒥᒧᑦ 
ᖃᐅᔨᒪᓐᖏᑦᑐᒍᑦ ᖃᓄᐃᒻᒪᑦ ᓄᖅᑲᕐᓯᒪᒻᒪᖔᑕ. 
 
ᑕᒪᒃᑯᐊ ᐲᖅᑕᐅᔭᕆᐊᖃᕐᒪᑦ ᐊᒻᒪᓗ ᑕᐃᒃᑯᐊ ᑐᓴᖅᑕᐅᔭᕆᐊᖃᓐᖏᓐᓂᖏᑦ ᐲᖅᑕᐅᔭᕆᐊᖃᖅᑐᑎᒃ 
ᐱᓕᕆᖃᑎᖃᖅᑎᓪᓗᑕ ᐃᖅᑲᓇᐃᔭᖅᑎᐅᔪᓂᒃ ᑕᐃᒪᐃᒻᒪᑦ ᐱᓕᕆᖃᑎᒋᒋᐊᖃᕋᑦᑕ ᑕᒪᒃᑯᐊ ᑲᔪᓯᓂᐊᖅᐸᑕ 
ᐊᒻᒪᓗ ᑕᒪᓐᓇ ᓄᑕᐅᓪᓗᓂ ᐃᓄᐃᑦ ᐃᓕᖅᑯᓯᖏᓐᓄᑦ ᑕᐃᒪᓕ ᓄᑕᐅᔪᓂᒃ ᐊᖏᕆᐊᖃᖅᐳᒍ ᑕᒪᓐᓇ ᐃᓄᐃᑦ 
ᐃᓕᖅᑯᓯᖓ ᐃᓕᓂᐊᕐᒪᑦ ᒐᕙᒪᒃᑯᓐᓄᑦ. 
 
ᑕᒪᓐᓇ ᒪᓕᒐᐅᔪᖅ ᐱᓯᒪᒐᑦᑎᒍᑦ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ ᐊᒻᒪᓗ ᐊᖅᑭᒋᐸᕆᐊᖃᕐᓂᐊᖅᑕᕗᑦ ᑕᐃᒃᑯᐊ 
ᒪᓕᒐᐅᔪᑦ ᓄᓇᕗᒻᒥᐅᖑᓂᐊᕐᒪᑕ ᐊᒻᒪᓗ ᐱᖃᓯᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ. 
 
ᑕᒪᓐᓇ ᐱᔾᔪᑎᒋᓪᓗᒍ ᐊᒃᓱᐊᓗᒃ ᐅᐱᒍᓱᒃᐳᒍᑦ ᖃᓄᐃᓕᓯᒪᓂᕆᓕᖅᑕᓯᓐᓂᒃ ᐱᓕᕆᕕᐅᓪᓗᓯ ᐊᒻᒪᓗ 
ᖃᐅᔨᒪᓐᖏᑦᑐᖓ ᐊᓯᑦᔨᒋᐊᕐᓂᐊᕐᒪᖔᑦᓯ ᓄᓇᕗᒻᒧ ᑐᕌᖓᓂᐊᕐᒪᑦ. 
 
ᐃᓕᒃᓯᓐᓂ ᐊᑭᕋᖅᑐᖅᑐᔭᖅᑐᖓ ᑭᓯᐊᓂᓕ ᐃᖅᑲᓇᐃᔭᖃᑎᒋᒋᐊᖃᕋᑦᑕ ᐱᔪᒪᔭᕗᑦ ᐱᓕᐊᕈᑦᑎᒍᑦ. ᑕᒪᒃᑯᐊ 
ᐅᖃᐅᓯᕆᑐᐃᓐᓇᖅᑕᒃᑲ ᖃᐅᔨᒪᕐᓂᑦ ᑕᑯᓯᒪᔭᕐᓂᒃ ᐊᒻᒪᓗ ᐊᑐᕐᓯᒪᔭᕐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ 
ᐅᖃᕈᓐᓇᖅᑎᑕᐅᒐᒪ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᕇᖅᐱᑦ? ᐅᖃᐅᓯᒃᓴᑐᐃᓐᓇᐃᑦ, ᐊᓚᑲᓐᓄᐊᖅ. ᐊᑎᓕᐅᕐᓯᒪᔪᖃᕈᓐᓂᕐᒪᑦ. 
 
ᐃᖅᑲᓇᐃᔭᖅᑐᓕᕆᔨᒃᑯᑦ. ᒪᒃᐱᒐᖅ 4-5. ᐃᖅᑲᓇᐃᔭᖅᑐᓕᕆᔨᒃᑯᑦ, ᑮᓇᐅᔭᐃᑦ ᐊᑐᖅᑐᒃᓴᐃᑦ. ᑕᕝᕙᓂᑦᑎᐊᖅ 
ᒪᒃᐱᒐᕐᒥᓕᖅᐱᓯ? ᐊᐅᓚᑦᓯᔨᒃᑯᑦ. ᑲᑎᑦᑐᒋᑦ ᐊᐅᓚᑦᓯᓂᕐᒧᑦ ᒪᑭᒪᐃᓐᓇᕈᑎᓄᑦ. $1 ᒥᓕᐊᓐ, 960 ᑕᐅᓴᓐ 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᖅᑲᓇᐃᔭᖅᑎᑦᑎᓂᖅ. ᒪᑉᐱᑦᑐᒐ 4-6. ᑲᑎᑦᑐᒋᑦ 
ᐊᐅᓚᔾᔪᑎᓄᑦ ᐊᒻᒪᓗ ᒪᑭᒪᐅᑎᓄᑦ. $5 ᒥᓕᐊᓐ, 993 ᑕᐅᓴᓐ ᑖᓚᔅ. ᐊᐱᖅᑯᑎᑦ? ᐃᒃᑲᕐᕈᐊᓗᑦ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᐅᕕᐊᖑᓯᒪᔪᓄᑦ ᐱᔨᑦᑎᕋᐅᑎᑦ $2 ᒥᓕᐊᓐ, 380 ᑕᐅᓴᓐ 
ᑖᓚᔅ. ᐊᕐᕌᓂᐅᓚᐅᖅᑐᖅ ᐃᒪᓐᓇᐅᓚᐅᖅᑐᑦ $2 ᒥᓕᐊᓐ, 563 ᑕᐅᓴᓐ ᑖᓚᔅ. ᐅᓈ ᐱᑦᔪᑎᖃᑦᑐᑦ 
ᐊᑐᖏᓂᖅᓴᐅᓂᐊᓕᕋᑦᓯ ᓂᐅᕕᖅᑕᐅᓯᒪᔪᓂᑦ ᐱᔨᑦᑎᕋᐅᑎᑦ ᑮᓇᐅᔭᖅᑑᑎᖓᑕ ᐊᕐᕌᒍᐊᓂ 2003/2004? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᖃᕐᕆᐊᓗᒃ. ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᑭᓪᓕᒋᐊᖅᓯᒪᔪᖅ ᐃᒪᓐᓇᒥᑦ $184 ᑕᐅᓴᓂᑦ. 
ᐃᓗᐊᓃᓚᐅᖅᑐᖅ ᐅᖃᐅᓯᕆᔭᒪ, ᖃᐅᔨᕚᓪᓕᕈᑎᒃᓴᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᕼᐊᕕᐅᔭ. 
 
Hᐊᕕᐅᔭ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒃᓴᖃᕋᒪ ᐅᕙᓂ ᐅᑎᖅᑐᒃᓴᓄᑦ ᐊᒻᒪᓗ ᐃᑲᔫᑎᓄᑦ, ᑕᑯᕙᕋ 
ᐃᒪᓐᓇᕈᑦᑐᒥᓂᖅ $200 ᑕᐅᓴᓐ. ᐅᑯᐊ ᑕᐃᒃᑯᓄᖓ ᓄᑖᓄᑦ ᐃᖅᑲᓇᐃᔮᒃᓴᓄᑦ ᐅᕝᕙᓗ ᓄᑖᓂᑦ 
ᓴᖅᑭᖅᓯᓂᐊᖅᑭᓯ ᐃᖅᑲᓇᐃᔮᖑᔪᓂᑦ ᐸᓐᓇᑕᐅᓯᒪᔪᒦᑉᐸᑦ ᐃᖅᑲᓇᔭᖅᑎᑖᕆᓯᒪᔭᑦᓯᓐᓂ ᐅᓪᓗᒥᒧᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓄᑖᓄᑦ ᐃᖅᑲᓇᐃᔭᖅᑎᒃᓴᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᕼᐊᕕᐅᔭ. 
 
Hᐊᕕᐅᔭ: ᓄᑖᖑᑉᐸᑕ, ᖃᓄᐃᑦᑐᓂᓪᓕ ᐃᖅᑲᓇᐅᔮᓂᑦ ᐃᓕᓯᓂᐊᖅᑭᑕ ᑖᒃᑯᓄᖓ? ᓇᓗᖏᓐᓇᒪ ᐊᑕᐅᓯᕐᒥᒃ 
ᒪᕐᕉᓂᓪᓘᓐᓃᑦ ᐃᖅᑲᓇᐃᔮᒃᓵᓐᓂᒃ ᑕᕝᕙᓂ, ᓇᓗᓇᐃᑲᐃᓐᓇᕈᓐᓇᖅᑭᐅᒃ ᖃᓄᐃᑦᑑᒐᔭᕐᒪᖔᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐅᖃᖅᑲᐅᒐᒪᐃᓛᒃ, ᖃᐅᔨᕚᓕᕈᑎᒃᓴᓄᑦ 
ᐃᓕᐅᖅᑲᑦᑕᐅᓂᖏᓐᓄᑦ ᐊᒻᒪᓗᑦᑕᐅᖅ ᐃᖅᑲᓇᐃᔮᒧᑦ ᐃᓂ ᑲᒪᒋᔭᖃᕋᔭᖅᑐᒥᒃ ᐊᐅᓛᖅᑕᐅᓂᖏᓐᓄᑦ 
ᐱᓕᕆᕕᑦᑎᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂ ᒪᕐᐱᑦᑐᒐᕐᒥ 4-6, ᐊᐱᕆᔪᒪᒐᒪ ᐅᖃᐅᓯᐅᑎᓪᓗᒋᑦ 
ᐅᕙᓂ ᐅᖃᖅᓯᒪᒻᒪᑦ ᐃᖅᑲᓇᐃᔭᖅᑎᓄᑦ ᐱᓕᕆᕕᖓ, ᓴᖅᑮᓯᓗᑎᒃ ᓄᐊᑦᑎᕆᓂᕐᒧᑦ ᐊᑐᐊᖅᑕᐅᒋᐊᓖᑦ 
ᐃᓘᓇᖏᓐᓄᑦ ᐱᓕᕆᕕᐅᔪᓄᑦ ᒐᕙᒪᒃᑯᓐᓂᑦ. 
 
ᐊᐱᕆᔪᒪᔪᖓ ᒥᓂᔅᑕᒥᑦ ᓇᓗᓇᐃᖅᑎᕆᔪᓐᓇᕐᒪᖔᖅ ᖃᑦᑎᓂᒃ ᐃᓕᓴᐃᔨᓂᑦ ᐱᑕᖃᓕᕐᒪᖔᖅ ᓄᓇᕗᒻᒥ, 
ᖃᑦᑎᐅᕙᑦ ᓘᑖᑦ ᐊᒻᒪᓗ ᖃᑦᑎᐅᕙᑦ ᐋᓐᓂᐊᓯᐅᖅᑏᑦ. ᐊᐱᕆᔾᔪᑎᒋᔭᕋ ᑖᒃᓱᒥᖓ ᐃᖅᑲᓇᐃᔭᖅᑎᑖᕆᔭᐅᕙᖏᒻᒪᑦ 
ᑖᒃᑯᑎᒎᓇ ᐃᖅᑲᓇᐃᔭᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᐊᐱᕆᓚᐅᖏᓂᕐᓂ ᒥᓂᔅᑕᒥᒃ ᑭᐅᖁᓗᒍ, ᐊᒻᒪᑕᐅᖅ ᐅᕙᓂ 
ᐱᓕᕆᓂᕐᒧᑦ ᐸᕐᓇᐅᑎᓂ, ᓇᓗᓇᐃᖅᓯᓯᒪᔪᖅ ᑕᕝᕙᓂ ᐱᓕᕆᓂᕐᒧᑦ ᐸᕐᓇᐅᑎᓂ ᐊᒻᒪᓗ ᐱᒋᐊᖅᓯᒪᓪᓗᓂ 
ᒪᑉᐱᑦᑐᒐᖓᓂ 4-1, ᑐᓴᖅᑎᒍᒪᑐᐃᓐᓇᖅᑐᑎᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓯᒪᖏᑕᕋ ᓇᓗᓇᐃᖅᑎᔅᓯᒪᓂᖓ ᐅᕙᓐᓂ 
ᒫᓐᓇᐅᔪᖅ ᑭᓯᐊᓂ ᐅᖃᕈᒪᑐᐃᓐᓇᖅᑐᖓ ᐅᕙᖓ ᐅᖃᐅᓯᕆᒋᐊᖓᖅᑲᐅᔭᖏᓐᓂ ᐱᒋᐊᓕᖅᑎᓪᓗᖓ,  

ᐅᖃᖅᑲᐅᒐᒪ ᐱᑕᖃᓐᓂᐊᕐᓂᕋᐃᓪᓗᖓ ᖃᕆᑕᐅᔭᒃᑯᑦ ᑎᑎᕋᖅᑕᐅᓂᖏᑎᒍᑦ ᑲᒪᔨᐅᔪᒥᒃ ᐊᒻᒪᓗ ᑕᐃᓐᓇ 
ᐃᓕᓯᒪᓕᖅᑲᑦ, ᑕᒪᒃᑯᐊ ᑐᓴᐅᒪᔾᔪᑎᐅᔪᑦ ᐱᓯᒪᓕᕐᓂᐊᖅᑕᕗᑦ. 
 
ᐱᓯᒪᖏᓇᑦᑎᒍ ᑐᑭᓯᔾᔪᑎᐅᒍᓐᓇᖅᑐᑦ ᒫᓐᓇᐅᔪᖅ, ᑕᐃᒪ ᐊᑕᐅᓯᕐᒥᒃ ᐅᕙᖓ ᑎᒍᒥᐊᖅᑕᖏᓐᓂᑦ ᐱᓕᕆᐊᓐᓂ, 
ᐅᓇ ᐱᓕᕆᕕᐊ ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᖃᕈᓐᓇᖅᐳᖔ ᑖᒃᓱᒪ ᑎᑎᖅᑲᐅᑉ ᒥᒃᓵᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᐊᐱᖅᑯᑎᖃᖅᐳᖓ ᐊᒥᓱᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑐᑦ 
ᒐᕙᒪᒃᑯᓐᓄᑦ. ᖃᑎᒋᔮᓃᒻᒪᑕ 2000 ᐃᖅᑲᓇᐃᔭᖅᑏᑦ. 
 
ᐅᖃᓐᖏᓚᖓ ᐃᓕᓴᐃᔩᑦ ᑕᒪᒃᑯᐊ ᐱᒻᒪᕆᐅᓂᖅᓴᓂᒃ ᐃᖅᑲᓇᐃᔮᖃᕿᐊᖏᑕ. ᐃᓕᑕᐃᔩᑦ ᐱᑕᖃᕈᓐᓃᖅᐸᑕ 
ᐊᒥᓲᓗᐊᓐᖏᒻᒪᑕ ᐃᖅᑲᓇᐃᔮᔅᓴᐃᑦ. ᓇᐅᒃᑯᑦ ᒥᓂᔅᑕᖃᕐᕕᒃ ᐃᖅᑲᓇᐃᔭᓕᖅᑎᑦᑎᓚᐅᖅᐸ ᑕᒪᒃᑯᓂᖓ 
ᐃᓕᓴᐃᔨᓂᑦ? 
 
ᑕᐃᒪᐃᒻᒪᑦ ᖃᐅᔨᔪᒪᖅᑲᐅᕗᖓ ᐊᔾᔨᒌᓐᖏᓐᓂᖏᓐᓄᑦ ᑖᒃᑯᐊ ᒪᕐᕉᒃ. ᐊᒻᒪ ᐊᐃᑉᐹ ᐊᐱᖅᑯᑎᒃᓴᕋ, ᐃᒃᓯᕙᐅᑖᖅ, 
ᓄᓇᕗᒻᒥ ᒐᕙᒪᒃᑯᑦ ᒥᓂᔅᑕᖃᕐᕕᖏᓐᓂᑦ, ᐃᖅᑲᓇᐃᔭᖅᑐᓕᕆᔨᖃᐅᖅᑐᐃᓐᓇᐅᕚᑦ ᒥᓂᔅᑕᖃᕐᕖᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔾᔪᑎᒋᓪᓗᒍ ᓯᕗᓪᓕᖅᐹᖑᕋᑖᖅᑐᖅ ᐊᐱᖅᑯᑎᒋᕋᑖᖅᑕᐃᑦ, ᒥᓂᔅᑕ 
ᐅᖃᐅᓯᖃᓚᐅᓐᖏᒻᒪᑦ ᓱᓕ ᑕᒪᑐᒥᖓ ᑐᑭᓯᒋᐊᕈᒻᒥᑦ, ᑕᐃᒪᐃᒻᒪᑦ ᐊᐱᖅᑯᑎᒋᖅᑲᐅᓐᖏᓚᕋ ᑕᒪᓐᓇ. 
ᐅᖃᐅᓯᖃᕇᖅᐸᑕ ᐊᐱᖅᑯᑎᒋᔪᓐᓇᓕᕋᔭᖅᐸᑎᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᓯᕗᓪᓕᖅᐹᖅ 
ᐊᐱᖅᑯᑎᒋᕋᑖᖅᑕᖓ, ᐃᓕᓴᐃᔩᑦ, ᓘᑦᑖᑦ, ᐃᖅᑲᓇᐃᔭᖅᑎᒻᒪᕇᑦ, ᐃᖅᑲᓇᐃᔭᓕᖅᑎᑕᐅᕙᓐᖏᓚᑦ 
ᒥᓂᔅᑕᖃᕐᕕᑎᒍᑦ. ᒪᓕᑦᑐᑎᒃ ᐊᖏᕈᒻᒥᑦ. ᒥᓂᔅᑕᖃᕐᕖᑦ ᐃᖅᑲᓇᐃᔭᖅᑐᓕᕆᔨᒃᖃᖅᐳᑦ  ᐊᑐᓂᑦ ᒥᓂᔅᑕᖃᕐᕕᓐᓂᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᒥᓂᔅᑕᖃᕐᕖᑦ ᐊᔾᔨᒌᓐᖏᑦᑑᒻᒪᑕ ᐊᖏᓂᖏᑦ. ᐃᒻᒪᖃ 
ᐊᐱᕆᔪᓐᓇᕈᒪ. ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖃᕐᕕᖓᑦ, ᖃᑦᑎᐅᕙᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐃᖅᑲᓇᐃᔭᖅᑏᑦ? ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓂᓪᓗ, ᒪᕐᕉᓐᓂᒃ 
ᐃᖅᑲᓇᐃᔭᖅᑐᓕᕆᔨᖃᖅᐹᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕕᓕᐊᒻᔅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓂᑦ ᒥᓂᔅᑕᖃᕐᕖᑦ ᐊᑕᐅᓯᕐᒥᑦ 
ᐃᖅᑲᓇᐃᔭᖅᑐᓕᕆᔨᖃᖅᐳᑦ. ᐊᖏᓂᖅᓴᐃᑦ ᒥᓂᔅᑕᖃᕐᕖᑦ ᓲᕐᓗ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᒪᕐᕉᓐᓂᒃ ᐃᖅᑲᓇᐃᔭᖅᑐᓕᕆᔨᖃᖅᐴᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᒃᓴᓄᑦ ᐸᕐᓇᐅᑎᓯᓐᓂᑦ ᒪᑉᐱᖅᑐᒐᖅ 4-10-ᒥ, ᐅᐱᕐᖔᒃᑯᑦ 
ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᖃᑦᑕᕐᓂᖅ. ᐸᕐᓇᐅᑎᖃᕋᔅᓯ $700-ᑕᐅᓴᓂᒃ, ᑕᒻᒪᕈᒪ  

ᐅᖃᐅᑎᑦᑎᐊᕐᓂᐊᖅᐸᓐᖓ, ᑭᓯᐊᓂ ᑕᕝᕙᓂ ᑕᐃᒫᒃ ᑕᑯᒐᒪ. ᑖᒃᑯᓇᓐᖓᑦ ᐊᑐᒃᑲᓐᓂᕈᓐᓇᓚᐅᖅᐱᓰ? 
ᐱᓕᕆᐊᖃᕇᖅᐱᓯ ᐊᕐᕌᓂᓂᑦ ᑕᕝᕙᓂ? ᐅᐱᕐᖔᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᐃᑦ ᑖᒃᑯᓄᖓ ᐅᐱᕐᖔᒃᑯᑦ 
ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᖏᓐᓄᑦ, ᑮᓇᐅᔭᐃᑦ ᑖᒃᓱᒧᖓ ᓄᖑᓚᐅᓐᖏᓚᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᑦ ᐊᑐᖅᑕᐅᓚᐅᖅᐸᑦ ᑕᐃᒃᑯᓇᓐᖓᑦ $700-ᑕᐅᓴᓂᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᐃᑦ 
ᐊᑐᖅᑕᐃᓐᓇᐅᓚᐅᓐᖏᒃᑲᓗᐊᖅᑎᓪᓗᒋᑦ ᑐᒃᓯᕋᐅᑎᓕᐅᖅᑐᓕᒫᑦ ᑮᓇᐅᔭᖅᑖᕈᓯᐊᖅᑎᑕᐅᓚᐅᖅᐳᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᐃᒻᒪᖃ ᐊᓯᐊᒍᑦ ᑐᒃᓯᕋᐅᑎᓕᐅᖅᑐᓂᒃ ᐱᒃᑲᓐᓂᕋᓱᐊᖅᐳᑦ. ᖃᓄᖅ ᖃᐅᔨᒪᔭᐅᑎᑉᐱᐅᒃ 
ᑕᒪᓐᓇ ᐊᐅᓚᓂᐅᔪᖅ ᓄᓇᓕᓐᓂ? ᐊᑐᓂᑦ ᒥᓂᔅᑕᐅᕕᐅᔪᑎᒍᑦ ᐅᕝᕙᓘᓐ ᓂᑦ ᐊᑕᐅᓯᕐᒥᒃ ᒥᓂᔅᑕᐅᕕᐅᔪᒥᒃ 
ᐱᔪᒥᓵᖃᑦᑐᖃᖅᑲ ᑖᑦᓱᒪᓐᖓ? ᖁᔭᓐᓇᒦᒃ.. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᒪᓕᒐᓕᐅᖅᑎᐅᖃᑎᒃᑲᓗ, ᐃᓱᒫᓘᑎᖃᕋᑦᑕ 
ᐊᒻᒪᓗ ᑲᑎᒪᔨᕋᓛᑦ. ᐄ, ᐱᓕᕆᐊᖃᕈᒪᔪᒍᑦ ᐃᓱᒫᓘᑕᐅᔪᓂᒃ.  
 
ᑕᒪᓐᓇ ᐃᓕᓐᓂᐊᖅᑎᓄᑦ ᐃᖅᑲᓇᐃᔮᑦᓴᐃᑦ ᐊᐅᔭᒃᑯᑦ ᖃᐅᔨᒪᔭᐅᑎᑦᓱᒋᑦ, ᐃᓕᓐᓂᐊᕐᕕᑦᑎᒍᑦ 
ᐊᐅᓚᓂᖃᖃᑦᑕᖅᑐᒍᑦ, ᐃᓕᓐᓂᐊᕐᕕᒃᑯᑐᐃᓐᓇᐅᖏᑦᑐᖅ, ᑭᓯᐊᓂ ᓇᐅᒃᑯᓕᒫᒃ ᐊᑐᕋᓱᐊᖃᑦᑕᖅᑐᒍᑦ 
ᐃᓄᖃᐅᖅᐸᑦᑐᓂᒃ ᑕᒪᓐᓇ ᑐᓴᐅᒪᔭᐅᖁᓪᓗᒍ, ᐊᑐᖅᐸᒻᔪᒍᑦ ᑎᑎᕋᖅᓯᒪᔪᕋᓛᓂᒃ. ᖁᔭᓐᓇᒦᒃ, 
ᒥᓂᖦᑕ ᕿᓚᕝᕙᖅ. ᕼᐊᕕᐅᔭᖅ.  
 
Hᐊᕕᐅᔭᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᐱᐅᒋᔭᕋ ᐊᐅᓚᓂᐅᔪᖅ ᐊᒻᒪᓗ ᑲᔪᓯᒋᐊᖃᖅᑐᑎᑦ ᐃᑲᔪᖅᑐᕐᓗᒍ 
ᖃᐅᔨᒪᒐᒪ ᐃᓚᖏᑦ ᐃᓕᓐᓂᐊᖅᑎᖁᑎᑦᑕ ᐃᖅᑲᓇᐃᔮᖅᑕᖃᑦᑕᖏᒻᒪᑕ ᐊᓯᖏᓐᓂ ᐅᓇᓗ ᐊᐅᓚᓂᐅᔪᖅ 
ᐃᓗᐊᓃᑦᓱᓂ. ᐅᑯᐊᖃᐃ ᑕᐃᒪᐃᑦᑐᑦ ᑭᓯᐊᓂ ᓄᓇᕗᑦ ᒐᕙᒪᒃᑯᖏᑦᑕ ᐃᓗᐊᓐᓂ ᐅᕝᕙᓗ ᑕᐅᑐᑉᐱᑕ ᐊᓯᖏᓐᓂᒃ 
ᐱᓇᓱᐊᕐᕕᐅᔪᓂᒃ ᑐᑦᓯᕋᕈᓐᓇᖅᑐᓂᒃ ᑭᒡᒐᖅᑐᐃᓗᑎᒃ ᐃᓕᓐᓂᐊᖅᑎᓂᒃ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ ᑐᕌᖓᔪᑦ ᓄᓇᕗᒻᒥ ᒐᕙᒪᒃᑯᑦ ᐃᓗᐊᓐᓂ 
ᒥᓂᔅᑕᐅᕕᐅᔪᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᑎᕐᓂᖅ ᑎᑎᕋᖅᓯᒪᔪᖁᕋ ᓐᓃᖅᑐᖓ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅᔭ ᐊᐱᖅᑯᑎᒋᕋᑖᖅᑕᖓᓄᑦ ᐱᖃᑎᒻᒪ, ᒥᓂᔅᑕᐅᕕᖓᓐᓂ 
ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᓴᓇᔪᓕᕆᔨᒃᑯᓐᓂ, ᕿᒥᕐᕈᒐᓱᐊᖅᑐᖓ 
ᐃᓕᓐᓂᐊᖅᑏᑦ ᐃᖅᑲᓇᐃᔭᕈᓐᓇᕋᔭᕐᒪᖔᑕ ᑖᒃᑯᐊ ᐃᓗᐊᓐᓂ ᒥᓂᔅᑕᐅᕕᐅᔪᑦ. 
 
ᐆᑦᑑᑎᒋᓗᒍ, ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ, ᒥᓂᔅᑕᐅᕕᐅᔪᖅ 
ᐊᑐᐃᓐᓇᐅᑎᑦᓯᒍᓐᓇᖅᐸᑦ ᑮᓇᐅᔭᓂᒃ ᐃᖅᑲᓇᐃᔭᖅᑎᑦᓯᒍᓐᓇᖅᑐᑦ ᐃᓕᓐᓂᐊᖅᑎᓂᒃ ᐊᐅᔭᒃᑯᑦ. ᑕᐃᒪᐃᑦᑐᓂᒃ 
ᑮᓇᐅᔭᖃᖅᑎᑦᓯᖃᑦᑕᖏᑦᑐᑦ ᒥᓂᔅᑕᐅᕕᐅᔪᓄᑦ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒫᓐᓇᐅᔪᖅ, ᐊᐅᓚᓂᖃᖅᑐᒍᑦ ᑭᓯᐊᓂ 
ᒐᕙᒪᒃᑯᓐᓄᑦ. ᐃᓕᓐᓂᐊᖅᑏᑦ ᐊᐅᔭᒃᑯᑦ ᐃᖅᑲᓇᐃᔭᕐᓂᖏᓐᓄᑦ, ᑐᕌᖓᔪᑦ ᐃᓘᓐᓇᖏᓐᓄᑦ ᒥᓂᔅᑕᐅᕕᐅᔪᓄᑦ 
ᒐᕙᒪᒃᑯᓐᓂ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᐆᑦᑑᑎᒋᓗᒍ ᓱᓇᖃᓐᖏᒻᒪᑦ ᓴᓪᓕᒥ. ᓄᓇᕗᒻᒥ ᒐᕙᒪᒃᑯᑦ ᐊᓪᓚᕝᕕᖃᕋᑎᒃ ᓴᓪᓕᒥ, 
ᕼᐋᒻᒪᓚᒃᑯᑦ ᐊᓪᓚᕝᕕᓕᑐᐊᑦ ᓄᓇᓕᖁᑎᓐᓂ ᐊᒻᒪᓗ ᑕᐃᒪᐃᒻᒥᔪᖅ ᓄᓇᓕᓪᓚᑑᑎᓂ, ᓄᓇᓕᓐᓄᑦ 
ᓯᐊᒻᒪᖅᑎᕆᕕᐅᓯᒪᓐᖏᑦᑐᓄᑦ. ᑕᐃᒫᒃ, ᒐᕙᒪᒃᑯᑦ ᑮᓇᐅᔭᖃᖅᑎᑦᓯᔾᔮᖏᓪᓚᑦ ᐊᐅᔭᖅ ᐃᖅᑲᓇᐃᔮᑦᓴᓄᑦ 
ᐃᓕᓐᓂᐊᖅᓯᑎᓄᑦ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓇᓗᓇᐃᑦᓯᒋᐊᕈᒪᔪᖓ ᒪᓕᒐᓕᐅᖅᑎᒧᑦ; 
ᐃᓕᓐᓂᐊᖅᑏᑦ ᐃᖅᑲᓇᐃᔮᖅᑖᕋᓱᐊᖅᐸᑦᑐᑦ ᐊᐅᔭᒃᑯᑦ. ᐄ, ᖃᓄᑐᐃᓐᓇᓯᖅᐊᖅ ᐅᖃᐅᑎᔭᐅᖃᑦᑕᖅᑐᒍᑦ, ᐊᒻᒪᓗ 
ᕿᒥᕐᕈᔪᒍᑦ ᖃᓄᖅ ᐊᑐᓕᖅᑎᒍᓐᓇᕐᒪᖔᑦᑎᒍ.  
 
ᓯᕗᓪᓕᖅᐸᐅᓐᖏᑦᑐᖅ ᑕᒪᓐᓇ ᑐᓴᖅᑕᕗᑦ ᒪᓕᒐᓕᐅᖅᑎᒥᒃ ᐊᒻᒪᓗ ᑐᓴᖃᑦᑕᖅᓯᒪᑦᓱᒍ ᓇᑭᑐᐃᓐᓇᖅ, ᑭᓯᐊᓂ 
ᓱᓕᕆᐊᑦᓴᒥᒃ ᑕᒪᑐᒧᖓ ᓴᖅᑮᓯᒪᓐᖏᑦᑐᒍ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ, ᑐᑭᓯᕗᖓ ᓄᓇᓕᓐᓂ ᓯᐊᒻᒪᖅᑎᕆᕕᐅᓯᒪᓐᖏᑦᑐᓂ ᐃᓕᓐᓂᐊᖅᑎᓂᒃ 
ᐃᖅᑲᓇᐃᔭᖅᑐᖃᔾᔮᓐᖏᓚᖅ ᐊᐅᔭᐅᒃᑯᑦ ᐊᐅᓚᓂᐅᔪᒃᑯᑦ? 
 
ᐊᕐᕚᓪᓗᒃ (ᑐᓵᔨᑎᒍᑦ): ᑕᐃᒪ ᐊᐅᔭᖅ ᐃᓕᓐᓂᐊᖅᑎᑕᖃᔾᔮᓐᖏᓚᖅ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑕᒪᓐᓇ ᒪᑐᐃᖔᖅᑐᖅ ᐅᐱᓐᓇᕋᓂ 
ᓄᓇᓕᓪᓚᑑᓂᖅᓴᓂ, ᒐᕙᒪᒃᑯᑦ ᒥᓂᔅᑕᐅᕕᖃᕐᒪᑕ ᓄᓇᓕᓐᓂ. ᓴᓪᓕᒥ, ᐋᓐᓂᐊᕐᕕᓖᑦ, ᐃᓕᓐᓂᐊᕐᕖᑦ, 
ᓴᓇᔪᓕᕆᔨᒃᑯᑦ.  
 
ᐊᑐᓂᑦ ᓄᓇᓕᓐᓂ ᒐᕙᒪᒃᑯᑦ ᒥᓂᔅᑕᐅᕕᑦᑕᓖᑦ ᐱᓕᕆᔪᓂᒃ ᓄᓇᓕᓐᓂ ᐃᓕᓐᓂᐊᖅᑏᑦ ᐱᓇᓱᐊᕈᓐᓇᖅᑐᑦ ᐊᒻᒪᓗ 
ᐱᓕᕆᖃᑎᒋᒍᓐᓇᖅᑕᕗᑦ ᒥᓂᔅᑕᐅᕕᐅᔪᑦ ᖃᐅᔨᓴᑦᓯᐊᕐᓗᑕ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᒍᓐᓴᕐᒪᖔᑕ 
ᐊᐅᔭᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐱᔭᕇᖅᑭᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑲᔪᖅᓯᒋᐊᕈᑎ ᐊᕐᕚᓘᑉ ᐊᐱᖅᑯᑎᖓᓄᑦ ᐱᔾᔪᑎᖃᕐᓱᓂ 
ᓄᓇᓕᓪᓚᑑᓂᖅᓴᓂᒃ ᓯᐊᒪᖅᑎᖅᑕᐅᓯᒪᓐᖏᑦᑐᓂᒃ ᕿᒥᕐᖁᒐᓱᐊᕐᓱᑎᒃ ᖃᓄᐃᑦᑐᓂᒃ ᐸᕐᓇᐅᑎᖃᕈᓐᓇᕐᒪᖔᑦᑕ 
ᑕᐃᒫᑦᓴᐃᓐᓇᖅ ᐊᒥᓲᑎᒋᔪᓂᒃ ᐃᓕᓐᓂᐊᖅᑎᖁᑎᖃᕐᒪᑕ ᐊᔾᔨᒋᔭᐅᑎᑕᐅᒋᐊᖃᕐᓱᑎᒃ.  
 
ᑕᐃᒪᐃᒻᒪᑦ, ᒥᓂᔅᑕ ᑐᓂᒪᓂᖃᕈᓐᓇᖅᑲ ᐊᓪᓚᕕᒻᒥᓄᑦ ᐅᑎᕈᑎᒃ, ᐸᕐᓇᐅᔾᔨᒐᔭᕐᓂᕐᒥᒃ ᓄᓇᓕᓪᓚᑑᓂᖅᓴᓂᒃ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐃᑦᓯᕙᐅᑖᖅ, ᑕᐃᒫᒃ ᐅᖃᖅᑲᐅᒐᒪ, ᒪᑕᐃᖔᖅᑐᒍᑦ, ᓄᓇᓕᓪᓚᑑᓂᖅᓴᓂ 
ᖃᐅᔨᒪᔪᒍᑦ ᐃᓕᓐᓂᐊᖅᑎᑕᖃᕆᐊᖓ ᓄᓇᓕᓪᓚᑑᓂᖅᓴᓂ ᑭᓯᐊᓂ ᐊᐅᓚᔾᔪᑎᖏᑦ ᑮᓇᐅᔭᐃᑦ 
ᐊᐳᖅᑕᕐᕕᖃᕐᓂᖏᓐᓄᑦ ᐊᔾᔨᖏᓐᓂᒃ ᐱᕕᑦᓴᖃᓐᖏᑦᑐᑦ. ᓄᓇᓕᓪᓚᑑᓂᖅᓴᓄᑦ. ᑕᒪᓐᓇ ᓯᕗᓪᓕᖅᐸᐅᓐᖏᑦᑐᖅ 
ᑐᓴᖅᑕᕗᓐᓂ ᓄᓇᓕᓪᓚᑑᓂᖅᓴᐃᑦ ᐱᕕᖃᖁᔨᒻᒪᑕ ᐃᓕᓐᓂᐊᖅᑎᖁᑎᒥᓂᒃ ᐃᖅᑲᓇᐃᔭᖁᓪᓗᒋᑦ ᐊᐅᔭᒃᑯᑦ.  
 
ᑕᒪᓐᓇ ᐱᓕᕆᐊᕆᔭᕗᑦ ᒫᓐᓇᐅᔪᖅ ᑭᓯᐊᓂ ᐸᕐᓇᐅᑎᓪᓚᕆᒻᒥᒃ ᓱᓕ ᐋᖅᑮᓚᐅᓐᖏᑦᑐᒍᑦ. ᐊᐅᔭᒃᑯᑦ 
ᐃᓕᓐᓂᐊᖅᑏᑦ ᐃᖅᑲᓇᐃᔮᖏᓐᓂᒃ, ᑕᒪᓐᓇ ᐃᑲᔪᕐᓂᖅ ᐊᐅᔭᒃᑯᑦ ᐃᖅᑲᓇᐃᔭᕐᓂᕐᒥᒃ ᐊᔾᔨᒌᓐᖏᑦᑐᓄᑦ 
ᒥᓂᔅᑕᐅᕕᐅᔪᓄᑦ. ᐃᑲᔪᕈᒪᒐᑦᑎᒍ ᐊᒥᓲᓂᖅᓴᐃᑦ ᐃᓕᓐᓂᐊᖅᑏᑦ ᐃᓕᓐᓂᐊᕕᓐᓂ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᑦᓯᕙᐅᑕᖅ. ᑕᒪᓐᓇ ᑐᓴᕆᐅᓐᖏᓇᕕᐅᒃ, 
ᐸᕐᓇᐅᑎᖃᖅᐸᓪᓕᐊᒋᐊᖃᓕᖅᑐᖅ ᒫᓐᓇᐅᔪᖅ ᐱᒻᒪᕆᐅᒋᒍᑦᓯᐅᒃ. ᑕᐃᒪᐃᒻᒪᑦ ᑎᓕᐅᕆᒋᐊᒃᑲᓐᓂᖅᑯᖓ 
ᒥᓂᔅᑕᐅᕕᐅᔪᒥᒃ ᐊᑐᐃᓐᓇᐅᑎᑦᓯᑲᓐᓂᖁᓪᓗᒋᑦ ᐃᑲᔪᖅᓯᓂᕐᒥᒃ ᓄᓇᓕᓪᓚᑑᓂᖅᓴᓂ ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔮᑦᓴᖏᓐᓂᒃ. 
 
ᒥᓂᔅᑕ ᐅᖃᖅᑲᐅᒻᒪᑦ ᑐᓴᕆᐅᓐᖏᓐᓂᕋᕐᓱᓂ. ᐃᓱᒪᖅᓴᖅᓯᐅᑐᐃᓐᓇᕆᐊᖃᕈᓐᓃᖅᑐᑦ. ᐸᕐᓇᒋᐊᖃᓕᖅᑐᖅ ᒫᓐᓇ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᑎᒋᐊᕈᒪᔭᕋ ᒪᓕᒐᓕᐅᖅᑎᐅᖃᑎᒐ, 
ᐱᔭᕆᐊᑐᒐᓱᐊᓐᖏᑦᑐᖓ ᑕᒪᑦᓱᒧᖓ ᑭᓯᐊᓂ ᐃᖅᑲᓇᐃᔭᖅᑎᑦᓯᓂᕐᒧᑦ ᐊᐅᓚᓂᖃᕐᓯᒪᓐᖏᓇᑦᑕ ᐊᐅᔭᒃᑯᑦ 
ᐃᓕᓐᓂᐊᖅᑎᓂᒃ.  
 
ᐊᑐᕆᐊᖃᓚᒐᑦᑕ ᐊᑑᑎᓯᒪᔪᓂᒃ ᐊᕐᕌᒍᒥ ᓯᕗᓕᖓᓂ. ᐅᖃᓐᖏᑦᑐᖓ ᐃᓱᒪᑦᓴᖅᓯᐅᖏᓐᓂᕋᕐᓗᖓ ᖃᓄᖅ 
ᐱᕚᓪᓕᖅᑎᒍᓐᓇᕐᒪᖔᑦᑐᒍ ᑕᒪᓐᓇ ᓄᓇᓕᓪᓚᑑᓂᖅᓴᐃᑦ ᐱᕚᓪᓕᖁᓪᓗᒋᑦ. ᑕᒪᓐᓇ ᑲᔪᓯᓂᐊᖅᑐᖅ ᑭᓯᐊᓂ 
ᑐᑭᓯᑎᒍᒪᔭᕋ ᒪᓕᒐᓕᐅᖅᑎ ᑭᐅᑕᐃᓕᒐᓱᐊᓐᖏᑦᑐᒍᑦ ᑭᓯᐊᓂ ᓱᓕ ᑲᑎᒻᒪᐅᑎᑦᓴᓅᖅᓯᒪᓐᖏᓇᑦᑎᒍ ᐸᕐᓇᐅᑎ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ, ᑭᐅᔾᔪᑎᖓᓄᑦ. ᓇᓗᓇᓐᖏᑦᑐᖅ ᐃᓄᐃᑦ ᑕᖅᑳᓃᑦᑐᖅ ᑐᓵᒻᒪᑕ 
ᑐᑭᓯᓪᓗᑎᓪᓗ ᒥᓂᔅᑕᐅᑉ ᐅᖃᐅᓯᖏᓐᓂᒃ, ᑐᓴᕆᐅᓐᖏᓐᓂᕋᖅᑎᓪᓗᒍ. ᐃᖅᑲᓇᐃᔮᑐᐃᓐᓇᐅᓐᓂᕋᓗᐊᖅᐸᑦ 
ᓄᓇᓕᓐᓂ ᐱᐅᔪᖅ. ᐊᐅᔭᒃᑯᑐᐃᓐᓇᐅᒐᓗᐊᖅᐸᑦ ᐱᐅᔪᓪᓚᕆᐊᓗᒃ ᓄᓇᓕᓐᓄᑦ, ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᐃᓕᐊᒻᔅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑎᒥᒃ ᑐᓴᑲᐃᓐᓇᖏᓐᓇᒪ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᖏᖅᑐᖃᐃ. ᐊᕐᕚᓪᓗᒃ.  
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓂᐅᕕᕈᑎᒥᓃᑦ. $2-ᒥᓕᐊᓐ, 380-ᑕᐅᓴᓐ. ᑐᑭᓯᓐᖏᑦᑐᖓ. 
ᓱᓇᒥᒃ ᓂᐅᕕᕐᓂᕋᕕᑦ ᒥᓂᔅᑕᐅᕕᐅᔪᑦ ᑖᒃᑯᓄᖓ? ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ, ᓇᓕᐊᓐᓂᒃ ᐅᖃᐅᓯᖃᖅᑭᑦ? 
 
ᐊᕐᕙᓪᓗᒃ (ᑐᓵᔨᑎᒍᑦ): ᒪᑉᐱᖅᑐᒐᖅ 4-6. ᑕᐃᑲᓃᑦᑐᕆᔪᖓᓕ ᓱᓕ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐄ, ᒪᒥᐊᓇᖅᑐᖅ 4-6-ᒦᑦᑐᒍᑦ. ᑐᑭᓯᒍᕕᐅᒃ ᐊᐱᖅᑯᑎᖓ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓂᐅᕕᐊᒥᓂᕐᓄᑦ, ᑭᒃᑯᑐᐃᓐᓇᕐᓄᑦ 
ᐃᖅᑲᓇᐃᔭᖅᑎᓄᑦ, ᐊᐅᓪᒪᖃᑦᑕᕆᐊᖃᓲᖑᒻᒪᑕ ᐊᒻᒪᓗ ᓄᑦᑎᖃᑦᑕᕆᐊᖃᓲᖑᑦᓱᑎᒃ ᐊᒻᒪᓗ ᑕᒪᒃᑯᐊ 
ᐃᖏᕐᕋᔾᔪᑎᓅᖓᔪᑦ ᒪᑯᓄᖓ ᖃᖓᑦᑕᐅᑎᑦᓴᓄᑦ ᐴᖅᑲᕆᐊᓕᓐᓄᑦ ᐊᒻᒪᓗ ᓄᑦᑎᕆᓂᕐᒧᑦ ᐱᖁᑎᖏᓐᓂᒃ ᐊᒻᒪᓗ 
ᐃᖅᑲᓇᐃᔮᓂᒃ ᐱᓇᓱᐊᖃᑦᑕᕐᓂᒧᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑭᓖᑦ ᐴᖅᑲᖅᑕᐅᓃᑦ. ᖃᓄᑎᒌᖅᐱᑕ ᓱᓕ ᐱᔭᕇᕐᓂᕐᒧᑦ 
ᓄᑦᑎᕆᓂᕐᒥᒃ ᓯᐊᒻᒪᖅᑎᕆᓂᕐᒥᓪᓘᓐᓃᑦ ᐃᖅᑲᓇᐃᔭᖅᑎᓂᒃ ᓯᓚᑖᓐᓂ ᓯᐊᒻᒪᖅᑎᕆᕕᐅᓯᒪᔪᑦ ᓄᓇᓖᑦ. ᑐᑭᓯᔪᖓ  

ᓄᓇᕗᒻᒥ ᐸᕐᓇᐃᔩᑦ ᐋᖅᑮᓕᕋᒥᒃ ᓯᐊᒻᒪᖅᑎᑦᓯᒪᔪᓂᒃ ᒐᕙᒪᓂᒃ ᑭᓯᐊᓂ ᐃᓕᓐᓂᐊᖅᑎᑕᐅᔪᖃᖅᓯᒪᓐᖏᑦᑐᖅ 
ᓄᓇᓕᓐᓂ ᐃᖅᑲᓇᐃᔭᕈᓐᓇᕋᔭᖅᑐᓂᒃ, ᐃᒡᓗᓕᒃ, ᒥᑦᑎᒪᑕᓕᒃ, ᐸᓐᓂᖅᑑᖅ, ᖃᒪᓂᑦᑐᐊᖅ ᐊᓯᖏᓪᓗ.  
 
ᐊᑲᐅᓈᖅᑐᒋᐊᓪᓚᐅᔪᒍᑦ ᐃᓚᖏᓐᓂ ᐆᑦᑑᑎᒋᓗᒍ ᑲᖏᖅᖠᓂᖅ ᐊᓪᓚᕕᒻᒪᕆᖃᕐᕕᖃᕋᑦᑕ. ᑕᒪᒃᑯᐊ 
ᐃᖅᑲᓇᐃᔭᖅᐸᒌᖅᑐᑦ ᒐᕙᒪᒃᑯᓐᓄᑦ ᓄᓇᑦᓯᐊᕐᒥ. ᑭᓯᐊᓂ ᐊᓯᖏᓐᓂ, ᒥᑦᑎᒪᑕᓕᒃ, ᐃᒡᓗᓕᒃ, 
ᐸᕐᓇᒪᓚᐅᖅᓯᒪᓐᖏᒻᒪᑕ ᓯᐊᒻᒪᖅᑎᑦᓯᒪᔪᓂᒃ ᐃᖅᑲᓇᐃᔮᓂᒃ. 
 
ᑕᐃᒪᐃᓐᓂᑯᖓᓄᑦ, ᐃᓚᖏᑦ ᐃᖃᓗᓐᓂ ᐊᓪᓚᕕᒻᒪᕆᒻᒥ ᐃᖅᑲᓇᐃᔭᖅᑏᑦ ᒥᓂᔅᑕᒧᑦ ᑐᖏᓕᕈᖅᐸᑉᐳᑦ, ᒥᓂᔅᑕᐃ 
ᑐᖏᓕᖏᓐᓄᑦ ᑐᖏᓕᕈᖅᓱᑎᒃ ᐊᒻᒪᓗ ᐃᓚᖏᑦ ᓄᑦᑎᕆᐊᖃᖅᓯᒪᑦᓱᑎᒃ ᐸᓐᓂᖅᑑᒧᑦ, ᐃᒡᓗᓕᒻᒧᑦ ᐊᓯᖏᓐᓄᓪᓗ. 
ᓱᓕ ᑕᐃᒪᐃᓕᐅᖅᑐᑦ. ᑖᒃᑯᐊᖃᐃ ᓂᐅᕕᐅᑎᒥᓂᓯ. 
 
ᓯᕗᓪᓕᖅᐹᒥ ᐊᐱᖅᑯᑎᒐ, ᖃᓄᕐᓕ ᐃᖅᑲᓇᐃᔭᖅᑎᑖᖃᑦᑕᖅᑭᑕ ᓄᓇᓕᓐᓂᒃ ᑖᒃᑯᓇᓐᖓᑦ 
ᓯᐊᒻᒪᖅᑎᕆᕕᐅᓯᒪᔪᓂᒃ ᓄᓇᓕᓐᓂ ᐊᒻᒪᓗ ᖃᓄᑎᒋ ᐳᓴᓐᑎᖃᕆᐊᖃᖅᑲ ᓄᑦᑎᕐᓗᓂ ᐃᖃᓗᓐᓂᒃ ᓇᒧᒃᑭᐊᖅ 
ᐃᒡᓗᓕᒃ, ᖃᒪᓂᖅᑐᐊᖅ, ᐊᓯᖏᓄᓪᓗᕕ ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓪᓗᒃ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓯᐊᒻᒪᖅᑎᕆᓂᕐᒧᑦ ᒥᓂᔅᑕ ᑭᐅᒋᐊᓕᒃ 
ᑖᑦᓱᒪᓐᖓᑦ.  
 
ᐄ, ᑕᐃᑯᖓᓂᖅᑐᒍᑦ ᒪᐱᖅᑐᒐᕐᒥ 4-13. ᑕᑯᓐᓇᕇᖅᑐᑎᒃ ᑮᓇᐅᔭᖅᑕᖃᓐᖏᒋᐊᖓ ᑖᑦᓱᒧᖓ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᓱᓕᒃᑲᓐᓂᖅ. ᐊᑎᕐᓂᒃ ᑎᑎᕋᖅᓯᒪᔭᖃᕈᓐᓃᖅᑐᖓ. 
ᐅᑎᕐᓗᑕ 4-5. ᐊᖏᖃᑎᒌᒍᑕᐅᒋᐊᖃᕐᓂᐊᖅᑐᖅ ᐊᖏᖃᑎᒌᒍᑕᐅᓯᒪᓐᖏᒻᒪᑦ. 4-6. ᐃᖅᑲᓇᐃᔭᖅᑏᑦ. 
ᐃᖅᑲᓇᐃᔭᖅᑎᓅᖓᔪᑦ ᓇᐃᓪᓕᑎᖅᓯᒪᔪᑦ. ᐃᖅᑲᓇᐃᔭᖅᑏᑦ. ᐊᐅᓚᔾᔪᑏᑦ ᓴᓇᔾᔪᑏᓪᓗ .$5-ᒥᓕᐊᓐ, 993-ᑕᐅᓴᓐ. 
ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᓂᕐᒨᖓᔪᓄᑦ ᓇᐃᓪᓕᑎᖅᓯᒪᔪᑦ. ᒥᓂᔅᑕᐅᑉ ᑐᖏᓕᖓᓂ, 
ᓄᓇᓕᓐᓂ ᐊᐅᓚᓃᑦ, ᑲᑎᑦᓱᑎᒃ ᐊᐅᓚᔾᔪᑏᑦ ᓴᓇᔭᑦᓴᓅᖓᔪᓪᓗ $2-ᒥᓕᐊᓐ, 921-ᑕᐅᓴᓐ, ᐅᖃᐅᓯᑦᓴᐃᑦ? 
ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ, ᑐᓂᓯᓂᕐᒧᑦ ᓇᐃᓪᓕᖅᓯᒪᔪᑦ, ᐃᖅᑲᓇᐃᔮᑦ 
ᖃᐅᔨᓴᖅᑕᐅᓂᖏᑦ ᐊᒻᒪᓗ ᑎᒥᐅᔪᒧᓄᑦ ᐋᖅᑭᑎᑦᓯᒪᓂᐅᔪᑦ, ᒪᑉᐱᖅᑐᒐᖅ 4-8, ᑲᑎᑦᓱᑎᒃ ᐊᐅᓚᔾᔪᑏᑦ ᐊᒻᒪᓗ 
ᓴᓇᔭᐅᒍᑏᑦ, $733-ᑕᐅᓴᓐ, ᐊᖏᖅᑭᓯ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑎᑦᓴᖃᖅᑐᖓ ᑖᑦᓱᒧᖓ ᒪᑉᐱᖅᑐᒐᕐᒧᑦ, ᐃᒻᒪᖃ 
ᐅᖃᐅᑎᒍᓐᓇᖅᑕᖓ ᑕᒪᒻᕐᓂᕈᒪ ᐅᕝᕙᓘᓐᓃᑦ ᐊᐱᖅᑯᑎᒋᒍᓐᓇᖅᑕᕋ ᐊᓯᐊᓂ ᒪᑉᐱᖅᑐᒐᕐᒥ. ᖃᓪᓗᓇᐅᔭᓲᓄᑦ 
ᐃᖅᑲᓇᐃᔭᖅᑎᓄᑦ, ᐆᑦᑑᑎᒋᓗᒍ, ᐃᖅᑲᓇᐃᔭᖅᑏᑦ, ᐊᖓᔪᖅᑳᖑᒍᓂ ᐅᕝᕙᓘᓐᓃᑦ ᖃᓪᓗᓇᐅᔭᕈᓐᓇᕈᓂ ᐊᒻᒪᓗ 
ᐃᓛᓐᓂᒃᑯᑦ ᒪᕐᕉᓐᓂᒃ ᐅᖃᐅᓯᖃᖁᓐᓇᕆᐊᖃᖃᑦᑕᕐᒪᑕ.  

ᐊᒥᓲᓐᖏᑦᑐᑦ ᐅᖃᐅᓯᕐᒥᒃ ᐊᑕᐅᓯᐅᓐᖏᑦᑐᒥᒃ ᐅᖃᓲᑦ ᐱᖃᑦᑕᕐᒪᑕ ᐱᕚᓪᓕᕈᑎᒃᓴᓂᒃ. ᐃᒻᒪᖃ, ᒥᓂᔅᑕᐅᖃᐃ 
ᐅᖃᐅᑎᒍᓐᓴᖅᑳᖓ ᖃᓄᐃᑦᑐᐃᑦ ᐃᖅᑲᓇᐃᔮᑦ ᐱᒋᐊᖃᓐᖏᒻᒪᖔᑕ ᐅᖃᐅᓯᕐᒥᒃ ᐊᑕᐅᓯᐅᓐᖏᑦᑐᒥᒃ 
ᐅᖃᕈᓐᓇᕐᓂᕐᒧᑦ ᐱᕚᓪᓕᕈᑎᑦᓴᓂᒃ ᐊᒻᒪᓗ ᖃᓄᐃᑦᑐᐃᑦ ᐃᖅᑲᓇᐃᔮᑦ ᐱᕚᓪᓕᕈᑎᑦᓴᖅᑖᕈᓐᓇᓲᖑᕙᑦ ᐊᒻᒪᓗ 
ᓱᓇᐅᕙᑦ ᐃᓗᓕᖏᑦ? ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᖅᑲᓇᐃᔭᖅᑎᓕᒫᑦ ᐱᔪᓐᓇᖅᑐᑦ 
ᐅᖃᐅᓯᕐᓅᖓᔪᒧᑦ ᐱᕚᓪᓕᕈᑎᑦᓴᒧᑦ ᐊᑕᐅᓯᐅᓐᖏᑦᑐᒥᒃ ᐅᖃᐅᓯᕐᒥᒃ ᐅᖃᕈᓐᓇᑐᐊᕈᑎᒃ ᐊᒻᒪᓗ 
ᑐᓴᖃᑦᑕᐅᑐᒍᓐᓇᕈᑎᒃ ᐅᖃᐅᓯᕐᒧᑦ ᐊᐃᑉᐸᖓᓄᑦᖅ. 
 
ᕿᒥᕐᕈᓯᒪᔪᒍᑦ ᐅᖃᐅᓯᕐᒨᖓᔪᒥᒃ ᐱᕚᓪᓕᕈᑎᒃᓴᒥᒃ ᐊᒻᒪᓗ ᖃᓄᖅ ᐱᐅᓯᕚᓪᓕᕈᓐᓇᕐᒪᖔᖅ, ᑭᓯᐊᓂ 
ᑐᓂᔭᐅᖃᑦᑕᖅᑐᑦ $1,500 ᐊᕐᕌᒍᑕᒫᑦ ᐱᕚᓪᓕᕈᑎᑦᓴᓄᑦ, ᑭᓯᐊᓂ ᖃᑦᓯᓪᓚᕆᐅᒻᒪᖔᑕ ᐱᓯᒪᓐᖏᑕᒃᑲ. 
ᒪᒥᐊᓇᐅᒐᓗᐊᖅ, ᒥᔅᓴ ᐃᑦᓯᕙᐅᑖᖅ, ᓇᓗᓇᐃᔭᖅᓯᒪᔪᓂᒃ ᑐᓴᕋᑦᓴᖁᑎᖃᓐᖏᓐᓇᒪ ᑭᓯᐊᓂ ᑐᑭᓯᒋᐊᕈᓐᓇᖅᑐᖓ. 
ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᑖᖅ. ᐃᒻᒪᖃ ᐊᐱᕆᒍᒪᖃᐃ ᐃᒫᖔᖅ, ᐆᑦᑑᑎᒋᓗᒍ, ᒥᓂᔅᑕᐃᑦ 
ᑐᖏᓕᖏᑕ ᑐᖏᓕᖏᑦ ᒥᓂᔅᑕᐃᓘᓐᓃᑦ ᑐᖏᓕᖏᑦ, ᐅᖃᐅᓯᕐᒨᖓᔪᓂᒃ ᐱᓲᖑᕙᑦ ᐱᕚᓪᓕᕈᑎᒃᓴᓂᒃ? 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᔪᓐᓇᖅᑐᑦ, ᑭᓯᐊᓂ, ᐅᖃᐅᓯᓕᕆᔩᑦ ᐊᒻᒪᓗ 
ᑐᓵᔩᑦ ᐱᖃᑦᑕᓲᖑᓐᖏᑦᑐᑦ ᐱᕚᓪᓕᕈᑎᑦᓴᓂᒃ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓕᓐᓂᐊᑎᑦᓯᔩᓪᓕᑭᐊᖅ ᓄᓇᓕᓐᓂ. ᐃᓱᒪᒐᓱᐊᕋᒪ 
ᐃᓕᓐᓂᐊᑎᑦᓯᔨᓂᒃ ᓄᓇᓕᓐᓃᑦᑐᓂᒃ, ᐃᓕᓐᓂᐊᑎᑦᓯᔨ ᐅᖃᖃᑎᖃᕈᓐᓇᕆᐊᖃᕐᒪᑦ ᐊᖓᔪᖅᑳᕆᔭᐅᔪᓂᒃ ᐊᒻᒪᓗ 
ᐊᒥᓲᓂᖅᓴᐃᑦ ᐊᖓᔪᖅᑳᕆᔭᐅᔪᑦ ᓄᓇᓕᓐᓂ ᐃᓅᓪᓗᑎᒃ. ᐃᓕᓐᓂᐊᑎᑦᓯᔩᑦ ᐱᔪᓐᓇᕆᕙᑦ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ, ᐄ, ᐃᓕᓐᓂᐊᑎᑦᓯᔩᑦ ᐱᒍᓐᓇᖅᑐᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᓄᕐᓕ ᓇᓗᓇᐃᖅᓯᖃᑦᑕᖅᑭᓯ ᑭᓇᒃᑯᑦ ᐅᖃᐅᓯᕐᒨᖓᔪᓂᒃ 
ᐱᕚᓪᓕᕈᑎᑦᓴᖅᑖᕈᓐᓇᕐᒪᖔᑕ, ᑕᑯᖃᑦᑕᖅᓯᒪᒐᒪ ᐅᖃᐅᓯᕐᒨᖓᔪᓂᒃ ᐱᖃᑦᑕᖏᑦᑐᓂᒃ, ᐱᔪᓐᓇᕐᓂᖃᕋᑎᒃ ᐊᑖᓂ 
ᑕᐃᑦᓱᒪ ᑮᓇᐅᔭᖅᑐᖅᑐᑉ, ᑐᓵᔨᐅᒋᐊᓕᒃ ᐅᖄᓚᐅᑎᒃᑯᑦ ᑕᐃᑦᓱᒧᖓ ᐃᓄᑦᑎᑐᑦ ᐅᖃᕈᓐᓇᖏᑦᑐᒧᑦ.  

ᐊᒥᓲᓂᖅᓴᐃᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎ ᖃᓪᓗᓈᑎᑐᑦ ᐅᓪᓚᒍᓐᓇᕐᑐᖅ ᑭᓯᐊᓂ ᐃᓕᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓄᑐᖃᐃᑦ ᐃᓕᓐᓂᐊᖅᑎᑦᓯᔩᓪᓗ ᐊᒻᒪᓗ ᑕᐃᒪᐃᑦᑑᔪᑦ. ᑭᒃᑯᓕᒫᑦ ᐊᐅᓚᑦᑎᓂᕐᒥ ᐃᑲᔪᖅᓱᖅᑕᐅᓂᒃᑯᑦ 
ᖁᕝᕙᓯᓐᓂᕆᔭᖓᓃᑦᑐᑦ ᑕᐃᒪᐃᖃᑦᑕᕐᑐᑦ. 
 
ᐃᓱᒪᒃᓴᕐᓯᐅᕈᑎᖃᖅᓯᒪᔪᖃᓐᖏᓛᖅ ᐱᓇᓱᐊᖅᑕᐅᔪᖅ ᐱᐅᓯᕚᓪᓕᖁᓪᓗᒍ ᐅᕝᕙᓘᓐᓃᑦ ᖃᐅᔨᓴᖅᑕᐅᓗᓂ 
ᐊᓯᔾᔨᖅᑕᐅᓗᓂ ᐃᓄᐃᑦ ᐃᖅᑲᓇᐃᔭᖅᑎᐅᔪᓂᒃ ᐸᕐᓇᒍᑎᓐᓂᒃ ᑐᕌᒐᕆᔭᐅᔪᖅ ᑎᑭᑕᐅᓇᓱᐊᕐᓗᓂ 85 
ᐳᓴᓐᑎᐅᔪᒥᒃ ᐃᖅᑲᓇᐃᔭᖅᑎᖃᓕᕋᔭᕐᓂᕐᒧᑦ 2020-ᒥ. ᐃᓚᓕᐅᑎᓯᒪᔭᕆᐊᓕᒃ ᑭᓇᑐᐃᓐᓇᖅ ᒪᕐᕉᓐᓂᒃ 
ᐅᖃᐅᓯᖃᖅᑐᖅ, ᐊᖑᑦ ᑕᓕᖅᐱᓐᓂ ᐃᒃᓯᕚᕐᑐᖅ ᐃᓄᒃᑎᑐᑦ ᐅᖃᓪᓚᒍᓐᓇᖅᓯᑉᐸᑦ, ᒪᕐᕈᐃᓂᒃ 
ᐅᖃᐅᓯᖃᕈᓐᓇᕐᓂᕐᒧᑦ ᐃᑲᔫᓯᐊᖃᑦᑕᓪᓗᐊᕐᑐᖅ. 
 
ᑕᒪᓐᓇ ᑭᒃᑯᓕᒫᓄᑦ ᐅᓪᓚᒍᓐᓇᕈᒪᓕᕈᑕᐅᔪᓐᓇᕐᒪᑦ ᐃᓄᒃᑎᑐᑦ ᐅᐃᕖᑎᑐᓪᓘᓐᓃᑦ. ᑕᒪᓐᓇ 
ᐃᓱᒪᒋᓚᐅᖅᓯᒪᖏᒻᒪᖔᖅᐱᐅᒃ, ᐊᑐᕆᐊᖃᖅᐸᑦ ᐊᑐᕆᐊᖃᖏᑉᐸᓪᓘᓐᓃᑦ, ᐃᒃᐱᒋᒍᕕᐅᒃ ᐊᑐᕆᐊᖃᕐᑐᖅ 
ᐊᑐᕆᐊᖃᖏᑦᑐᕐᓘᓐᓃᑦ, ᑭᓯᐊᓂ ᐃᓄᒃ ᐃᖅᑲᓇᐃᔭᖅᑎᑖᕆᔭᐅᓯᒪᔪᖅ ᒪᕐᕈᐃᓂᒃ ᐅᖃᐅᓯᖃᕈᓐᓇᕐᑐᖅ, 
ᐱᔪᓐᓇᕋᔭᕐᓗᓂ ᐃᑲᔫᓯᐊᒥᒃ. 
 
ᐊᖏᔪᒥᒃ ᑮᓇᐅᔭᑦ ᐊᑐᖅᑐᒃᓴᓄᑦ ᐊᑭᑦᑐᕆᐊᕈᑎᐅᔾᔮᖏᒻᒪᑦ $1500 ᐊᕐᕌᒍᑕᒫᒧᑦ ᑭᒃᑯᓕᒫᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒫᓐᓇ ᕿᒥᕐᕈᓂᖃᖅᑐᒍᑦ ᑕᒪᑐᒧᖓ 
ᖃᐅᔨᓇᓱᐊᕐᓗᑕ ᑕᒪᑐᒧᖓ ᐱᔾᔪᑎᒃᓴᐅᔪᒧᑦ ᖃᓄᐃᓕᐅᕐᓂᖃᒃᑲᓐᓂᕈᓐᓇᕐᒪᖔᑦᑕ ᐊᒻᒪᓗ ᓇᓪᓕᐊᒃ 
ᐃᖅᑲᓇᐃᔭᖅᑎᐅᔪᑦ ᐱᔪᓐᓇᕐᒪᖔᑕ. ᒫᓐᓇ ᕿᒥᕐᕈᔭᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᒫᓐᓇ ᒪᒃᐱᖅᑐᒐᖅ 4-8-ᒦᑦᑐᒍᑦ. ᐃᖅᑲᓇᐃᔮᓂᒃ 
ᖃᐅᔨᓴᕐᓂᕐᒧᑦ ᐊᒻᒪᓗ ᑲᑐᔾᔨᖃᑎᒌᑦ ᐋᖅᑭᒃᓯᒪᓂᖓ. ᑲᑎᓕᒫᕐᓗᒋᑦ ᐊᐅᓚᔪᓐᓇᐅᑎᑦ ᐃᖏᕐᕋᔪᓐᓇᐅᑎᓪᓗ, $733 
ᑕᐅᓴᓐ. ᐊᖏᖅᐱᓰ.ᖁ 
 
ᐃᓚᖏᑦ ᒪᓕᖓᓕᐅᖅᑎᐅᔪᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ 4-9-ᒧᐊᕐᓗᑕ, ᐃᖅᑲᓇᐃᔭᖅᑐᓕᕆᔨᒃᑯᑦ, ᐱᓕᕆᕝᕕᒻᒧᑦ ᐅᓂᒃᑳᖅᓯᒪᔪᖅ, 
ᐃᓄᐃᑦ ᐃᖅᑲᓇᐃᔭᖃᖅᑎᑕᐅᓂᖏᓐᓄᑦ ᐸᕐᓇᒍᑎ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᕆᐱᓪᓚᖅᑲᐅᔭᕋ ᐅᐊᑦᑎᐊᖑᖅᑲᐅᔪᖅ. 
ᐊᐱᖅᑯᑎᒐ ᐱᔾᔪᑎᓕᒃ ᐊᐅᓚᑦᑎᓂᕐᒧᑦ. 
 
ᐅᖃᓚᐅᕋᕕᑦ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᕆᓚᐅᖅᑕᕐᓂ ᐊᐅᓚᑦᑎᔨᐅᓂᕐᒧᑦ ᐱᓕᒻᒪᒃᓴᐃᒐᔭᕐᓗᑎᑦ 
ᐃᖅᑲᓇᐃᔭᖅᑎᖁᑎᓐᓄᑦ. ᐊᐅᓚᑦᑎᔨᐅᓂᕐᒧᑦ ᐱᕙᓪᓕᐊᑎᑕᐅᓯᒪᔪᖅ ᐱᓇᓱᐊᖅᑕᐅᔪᖅ, ᐃᓄᒃ ᒥᓂᔅᑕᐅᑉ 
ᑐᒡᓕᕆᒐᓗᐊᖅᐸᒍ ᐱᓕᕆᑎᑕᐅᓗᓂ ᐅᕝᕙᓘᓐᓃᑦ ᑕᐃᑲᓃᑉᐸᑦ ᑕᐃᑲᓃᖁᒐᕕᒋᑦ. 
 
ᑕᒪᑐᒥᖓ ᐊᐱᖅᑯᑎᖃᖅᑐᖓ ᐱᔾᔪᑎᒋᓪᓗᒍ, ᐱᓕᕆᑎᒃᑯᔅᓯᐅᒃ, ᐃᓕᓐᓂᐊᖅᑎᑦᑎᔪᓐᓇᕋᔭᕐᒪᑕ ᐃᓄᖕᓂᒃ 
ᐊᐅᓚᑦᑎᔨᐅᓂᕐᒧᑦ ᐃᓕᓐᓂᐊᒐᒃᓴᑎᒍᑦ ᐊᒻᒪᓗ ᐃᒃᐱᒍᓱᑉᐸᑦ ᒥᓂᔅᑕᐅᑉ ᑐᒡᓕᕆᔪᓐᓇᕐᓗᓂᐅᒃ ᐊᑯᓂᐅᓂᐊᖅᑐᒧᑦ 
ᐅᕝᕙᓘᓐᓃᑦ ᑕᐃᒪᐃᖁᓐᓂᕈᕕᐅᒃ ᐱᓕᒻᒪᒃᓴᐃᔪᒪᔾᔮᖏᒻᒪᑕ ᐃᓂᒋᔭᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ. ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖓ ᑐᑭᓯᑦᑎᐊᕈᒃᑯ, ᐅᖃᖅᑲᐅᒐᒪ 
ᒪᑐᐃᖅᓯᓂᕐᒧᑦ ᐅᖃᐅᓯᒃᓴᕆᔭᓐᓂ 14-ᖑᒻᒪᑕ ᐱᓕᒻᒪᒃᓴᖅᑕᐅᔪᑦ ᐱᓯᒪᔭᐅᔪᓪᓘᓐᓃᑦ. ᑐᑭᓯᑦᑎᐊᕈᒃᑯ ᐊᐱᖅᑯᑎᖓ, 
ᓲᕐᓗ, ᐅᖃᐅᓯᖃᖅᑲᐅᒻᒪᑦ ᒥᓂᔅᑕᐅᑉ ᑐᒡᓕᖓᑕ ᐃᑲᔪᖅᑎᖓᓂᒃ, ᑕᒃᑯᐊ ᐱᓕᕆᑎᑕᐅᔪᑦ ᓯᕗᓕᐅᖅᑎᐅᑉ 
ᐊᒡᓚᕝᕕᖓᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑐᑭᓯᔪᖓ. ᐃᓱᒫᓗᒍᑎᖃᖅᑲᐅᔪᖓ, ᐅᖃᖅᑲᐅᒐᒪᐃᓛᒃ, 
ᒥᓂᔅᑕᐅᑉ ᑐᒡᓕᖓ ᐃᖅᑲᓇᐃᔮᓂ ᐱᓯᒪᐃᓐᓇᕈᒪᓐᓂᖅᐸᒍ, ᐊᓯᖓᓂᒃ ᐃᓕᓐᓂᐊᖅᑎᑦᑎᒃᑲᓐᓂᕈᒪᒐᔭᖏᒻᒪᑕ 
ᐃᓇᖏᖅᑎᒃᓴᖏᓐᓂᒃ. ᐄᖕ, ᑐᑭᓯᔭᕋ ᖃᓄᐃᑑᓂᕆᔭᖓᓄᑦ ᒫᓐᓇᐅᓕᖅᑐ. ᖃᓄᖅᓕ ᖃᐅᔨᒪᒋᐊᕐᐸᑉᐱᓯᐅᑦ 
ᑕᒪᒃᑯᐊ ᐊᐅᓚᑦᓯᔨᐅᓂᖅᓄᑦ ᐱᕙᓪᓕᐊᓂᕆᔭᖏᓐᓄᑦ ᐱᔭᑦᓴᓄᑦ ᐃᓕᓐᓂᐊᖅᑎᓄᑦ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᖃᐅᔨᓴᖅᓂᖃᑕᕗᑦ ᑕᕿᑕᒫᑦ ᖃᐅᔨᓇᓱᐊᖅᓗᑎ 
ᓇᓪᓕᐊᓃᒋᐊᖏᓐᓄᑦ ᑕᒪᒃᑯᐊ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑖ. ᕼᐊᕕᐅᔭᖅ. 
 
ᕼᐊᕕᐅᔭᖅ: ᖁᔭᓐᓇᒦᒃ, ᐃᑦᓯᕙᐅᑕ. ᒪᑉᐱᒐᖅ 4-9ᓂ, ᐱᓕᕆᕕᑦ ᓇᒻᒥᓂᖃᖅᓂᖏᑦᓄᑦ ᐸᖅᓇᐅᑎᒥ ᐊᑎᐊᓂ 
ᐃᓄᐃᑦ ᐃᖃᓇᐃᔭᖅᑐᓂ ᐸᖅᓇᐅᑎᒧ, ᐱᑕᖃᕐᓱᑎ ᐊᑕᐅᓯᖅᒥ ᖃᓄᐃᑑᓂᕆᔭᖏᓐᓄᑦ ᐃᒪᐃᓂᐊᕐᓗᑎ 
ᓴᕿᑎᑦᓯᓂᐊᖅᓗᑎ ᐃᓕᖓᖃᓯᐅᑎᔪᓄᑦ ᑲᑐᑎᖃᑎᒌᓐᓂᕐᓄᑦ ᐱᔭᑦᓴᓄᑦ ᑕᒪᐃᓂ ᐱᓕᕆᕕᐅᔪᓂ. 
ᐱᓇᓱᐊᕈᓐᓇᖀᑦ ᑕᐃᒫᑦᓴᐃᓐᓇᖅ ᐃᒪᐃᓕᓗᑎ ᐃᓕᓐᓂᐊᖅᓯᓐᓈᖅᓱᓂ ᐃᖃᓇᐃᔭᖅᑐ? ᖁᔭᓐᓇᒦᒃ. ᓯᕗᖅᓕᐹᒥ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᕼᐊᕕᔭᐅᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᑕᖃᖅᓱᓂ ᑖᒃᑯᓂᖓ 14ᓂ ᑲᑎᖓᓂᐊᕐᑐᓂ 
ᐱᓕᕆᖃᑎᒌᑦᑐᓂ, ᐃᒪᐃᑑᓪᓗᑎ ᐃᖃᓇᐃᔭᖅᓯᓐᓈᑦ ᐃᓕᓐᓂᐊᖅᓯᓐᓈᖅᓱᑎ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑖ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᑦᓯᕙᐅᑕ. ᓄᓇᓕᒋᔭᖅᓂᐅᕙᖓ ᐱᑕᖃᖅᓱᑕ ᐊᕕᑦᓯᒪᓂᖏᑎᒍᑦ ᐊᓪᓚᕕᖕᒥ 
ᐆᑦᑑᑎᒋᓗᒍ. ᑖᒃᑯᐊᓖ ᐃᓄᐃᑦ ᑕᒫᓃᑦᑐᐃᑦ ᓇᔫᑎᔪᐃᑦ, ᐱᑕᖃᕐᑐᓂ ᐊᕕᑦᓯᒪᓂᕆᔭᖓᑎᒍᑦ ᐃᓕᓐᓂᐊᖅᓂᐅᔪᓂ 
ᐃᓕᓐᓂᐊᕈᑎᑦᓴᐅᔪᓄᑦ ᐃᓂᑦᓴᐃᑦ? ᖃᐅᔨᒪᒐᒪᓗ ᐃᒪᐃᒻᒪ ᐱᑕᖃᕐᓱᓂ ᐊᑕᐅᓯᖅᒥ ᐊᑎᐊᓂ ᓄᓇᓕᖕᒥ ᒐᕙᒪ 
ᐃᖃᓗᑦᑑᑦᓯᐊᖅᒥ, ᑭᓯᐊᓂ ᖃᐅᔨᒪᓗᐊᖏᒃᑲᓗᐊᖅᑐᖓ ᐃᒻᒪᖃ ᐱᑕᖃᑲᓂᕆᐊᑎᖕᓄᑦ ᓇᓪᓕᐊᓄᑦ ᐊᓯᓂ 
ᕿᑎᖅᒥᐅᐸᓯᖕᒥ. ᐃᒻᒪᖃ ᐅᖃᕆᐊᑲᓐᓂᕈᓐᓇᕈᕕᑦ ᑐᑭᓯᔾᔪᑎᖏᓐᓄᑦ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᓄᐃᑦ ᐃᓚᐅᔪᐃᑦ ᕿᑎᖅᒥᐅᐸᓯᖕᒥ ᐊᑎᐊᓃᑦᑐᐃᑦ 
ᐊᐅᓚᐅᑎᓕᖕᓄᑦ ᓄᓇᓕᐅᑎᓄᑦ ᐱᓕᕆᕕᐊᓂ ᐅᖅᓱᖅᑑᑉ, ᖁᓪᓗᖅᑑᖅᒥᓪᓗ, ᐃᑯᐱᕕᓕᕆᔨᑯᑦ. ᖁᔭᓐᓇᒦᒃ. 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᓱᓕᒃᑲᓂᐅᕚ? ᕼᐊᕕᐅᔭᖅ. 
 
Hᐊᕕᐅᔭᖅ: ᐱᓕᕆᖃᑎᒌᓐᓂᕆᔭᖏᑦ ᐅᑯᓂᖓ ᓄᓇᕗᒥ ᓯᓚᑦᑐᓴᖅᕕᖕᒥ ᐊᒻᒪ ᐱᓕᕆᕕᐋᓂ ᑮᓇᐅᔭᓕᕆᔨᑯᑦ 
ᐱᓕᑦᓯᓂᐊᖅᓱᑎ ᑕᒪᐃᓄᑦ ᐃᖃᓇᐃᔭᖅᓂᖅᓄᑦ ᐱᔭᑦᓴᐅᔪᓄᑦ. ᐅᖃᕆᐊᑲᓐᓂᕈᓐᓇᖀᑦ ᑕᒪᑐᒧᖓ? 
ᑐᓴᕈᒪᔪᒋᐊᓪᓚᐅᑐᐃᓐᓇᖅᑐᖓ. ᐃᓱᒪᒋᑦᓱᒍ ᐃᒻᒪᖃᖃᐄᑦ ᐅᖃᐅᓯᕆᓇᓱᐊᖅᑕᒃᑲᓄᑦ ᐃᓕᖓᔪᑦ ᐃᓗᐊᓂ 
ᐊᑑᑎᓂᑎᖕᓄᑦ ᐊᐱᖅᓱᓇᓐᐅᓂᔪᓂ ᒥᑦᓵᓄᑦ ᐊᑕᐅᓯᖅ ᐅᔭᕋᓐᓂᓐᓂᐊᖅᓂᖕᓄᑦ ᑲᑉᐸᓂᖏᓐᓄᑦ ᐃᓕᖓᔪᑦ 
ᑖᒃᑯᓄᖓ ᑲᑐᔾᔨᖃᑎᒌᓄᑦ ᐱᔭᑦᓴᕆᔭᖓᓐᓄᑦ. ᐃᒻᒪᖃ ᐊᔾᔨᒋᓗᐊᖅᑐᑦᓴᐅᖏᓚᐅᒃ. ᐃᒪᐃᓕᓯᒪᓪᓗᑎ ᑕᕝᕙᓂ 
ᐃᒪᐃᒻᒪ ᐅᑭᐅᖅᑕᖅᑐᒥ ᓯᓚᑦᑐᓴᖅᕕ. ᐃᒻᒪᖃ ᐅᖃᕆᐊᑲᓐᓂᕈᓐᓇᕈᕕᑦ ᑕᒪᑐᒧᖓ ᐃᓕᖓᔪᓂ? ᑭᓲᒻᒪᓪᓕᐅᓇ? 
ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᓕᕆᖃᑎᖃᕐᓱᑕ ᐃᓚᒋᑦᓱᑎᒍᑦ ᓄᓇᕗᒥ 
ᐅᑭᐅᖅᑕᖅᑐᒥ ᓯᓚᑦᑐᓴᖅᕕ ᐊᒻᒪ ᐱᓕᕆᕕᐊᓂ ᐃᓕᓐᓂᐊᖅᑐᓕᕆᔨᑯ. ᐱᔪᓐᓇᕆᐊᑲᓂᖅᓂᐊᕐᑐᖓ 
ᑐᑭᓯᒋᐊᕈᑎᑦᓴᑲᓂᖅᓄ ᑕᒪᑐᒧᖓ ᓯᕗᓪᓕᖅᒥ. ᖁᔭᓐᓇᒦᒃ. ᒪᒥᐊᓇᖅ. ᐃᒻᒪᖃᓗ ᐱᔪᓐᓇᕈᒪ 
ᑐᑭᓯᑎᑕᐅᒋᐊᑲᓂᖅᓗᖓ ᑖᒻᓴᓐᒥ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᑦᓯᕙᐅᑖ. ᑕᒪᓐᓇ ᐃᓕᖓᓂᖃᕐᓱᑎ ᖃᑦᓯᐅᓂᖏᓐᓄ ᐱᔭᑦᓴᐅᔪᐃᑦ. 
ᐊᑕᐅᓯᖅ, ᖃᐅᔨᒪᔭᐃᑦ ᐱᓕᕆᕕᐋᓂ ᑮᓇᐅᔭᓕᕆᔨᑯ ᐊᐅᓚᓂᖃᕐᓱᓂᑦᑕᐅᖅ ᐃᓚᖏᓐᓄᑦ ᓇᒻᒥᓂᕆᔭᖏᓐᓄᑦ 
ᐃᓕᓐᓂᐊᖅᓂᖅᓄᑦ ᐱᔭᑦᓴᐃᑦ ᑖᒃᑯᓄᖓ ᑮᓇᐅᔭᓕᕆᔨᓄᑦ ᐃᓂᑦᓴᐃᑦ, ᐅᑯᑎᒎᓐᓇ ᓇᒻᒥᓂᕆᔭᖏᑦᑕ 
ᑮᓇᐅᔭᑦᓴᒫᖏᑎᒍᑦ. ᐱᓕᕆᖃᑎᖃᕐᓱᑕ ᐱᓕᕆᖃᑎᒌᓐᓂᖃᕐᓱᑕ ᐅᑯᓂᖓ ᐃᒪᐃᒻᒪ ᐱᓕᕆᕕᐅᔪ ᐊᒻᒪ 
ᓯᓚᑦᑐᓴᖅᕕᖕᓗ, ᖃᓄᐃᒋᐊᓂᐊᖅᓗᑎ ᑭᖒᒪᔭᐅᓯᒪᔪᓄ ᑖᒃᑯᓄᖓ ᑲᑐᑎᖃᑎᒌᓄᑦ.  
 
ᐃᓚᖓ ᐃᖅᑲᓇᐃᔭᕆᐅᖅᓴᑎᑦᑎᓂᐅᓗᐊᕋᔭᖅᑐᖅ: ᑭᓯᐊᓂᓕ ᐃᖅᑲᓇᐃᔭᓯᓚᐅᓐᖏᓐᓂᖏᓐᓂ 
ᐃᓕᓐᓂᐊᕐᓂᒐᔭᕆᓪᓗᓂ ᑕᒪᓐᓇ ᐊᑐᖅᑕᐅᒐᔪᖃᑦᑕᑐᔅᓴᐅᓂᐊᖅᑐᓂ ᐱᖃᑕᐅᖃᑦᑕᓂᐊᖅᑐᓄᑦ. ᑕᐃᒪ 
ᐱᓕᕆᖃᑎᒌᑉᐸᑦᑐᒍᑦ ᑲᑐᔾᔨᓪᓗᑕ ᐱᓇᓱᐊᖅᐸᑦᑐᓂᒃ ᐊᒻᒪᓗᑦᑕᐅᖅ ᑕᐃᒃᑯᓇᓐᖓᑦ ᐊᐅᓚᑦᑎᔨᐅᕙᑦᑐᓂᒃ 
ᑎᒍᔭᐅᒪᔪᓄᑦ ᐱᓕᕆᔅᓴᓂᒃ, ᓇᓗᓇᐃᕐᓗᒋᑦ ᐃᓚᖏᑦ ᐃᓕᓐᓂᐊᕈᑕᐅᔭᕆᐊᖃᖅᐸᑦᑐᑦ ᐊᒻᒪᓗ ᐋᔩᖃᑎᒋᓗᒍ 
ᓯᓚᑦᑐᓴᕐᕕᒃ ᐱᓕᕆᐊᔅᓴᓂᒃ ᓴᖅᑮᔪᓐᓇᖁᓪᓗᑕ ᑕᐃᒃᑯᓄᖓ ᐱᓇᓱᐊᖅᐸᑦᑐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᕼᐊᕕᐅᔭᖅ. 
 
ᕼᐊᕕᐅᔭᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ, ᑐᑭᓯᔭᒃᑲ ᐃᓚᖏᑦ ᐊᕕᑦᑐᖅᓯᒪᔪᓃᒻᒪᑕ ᐅᕝᕙᓘᓐᓃᑦ 
ᑐᑦᑕᕐᕕᐅᓗᐊᖅᑐᑦ ᐅᖃᖅᑎᓪᓗᑎᑦ ᑲᑐᔾᔨᖃᑎᖃᕐᓂᕋᖅᑐᑎᑦ ᐅᕝᕙᓘᓐᓃᑦ ᐃᓕᓐᓂᐊᑎᑦᑎᓂᕐᒧᑦ 
ᑮᓇᐅᔭᓕᕆᔨᒃᑯᓐᓂᒃ. 
 
ᖃᐅᔨᓇᓱᑐᐃᓐᓇᖅᑐᖓ ᓇᒦᒻᒪᖔᖅᐱᑦ. ᑐᑦᑕᕐᕕᒻᒦ, ᐊᕕᑦᑐᖅᓯᒪᕕᒻᒦ ᐅᕝᕙᓘᓐᓃᑦ ᓄᓇᓕᓐᓂᑦ 
ᐅᖃᐅᓯᖃᖅᑎᓪᓗᑎᑦ ᐃᓕᓐᓂᐊᐸᑦᑐᓂᖅᑲᐃ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑑᓴᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᒥᓕᒫᖅ. ᐊᐅᓚᑦᑎᕕᓐᓂᒃ ᐱᓗᐊᖅᑐᒥᑦ ᐊᒻᒪᓗ 
ᐊᔾᔨᒌᓐᖏᑦᑐᓂᒃ ᐱᓕᕆᕕᐅᔪᓂᒃ ᓲᕐᓗ ᑮᓇᐅᔭᓕᕆᔨᒃᑯᑦ ᐱᓕᕆᕕᐊᓐᓂ, ᐃᓕᓐᓂᐊᕐᓂᕆᓕᕆᔨᒃᑯᑦ 
ᐱᓕᕆᕕᐊᓐᓂ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᐊᓐᓂ, ᐃᑯᐱᕝᕕᓕᕆᔨᒃᑯᑦ ᐱᓕᕆᕕᐊᓐᓂ ᐊᒻᒪᓗ  

ᐃᖏᕐᕋᔫᓕᕆᔨᒃᑯᑦ ᐱᓕᕆᕕᐊᓐᓂ, ᖃᑦᑎᕆᔨᒃᑯᑦ ᐱᓕᕆᕕᐊᓐᓂ, ᐊᐅᓚᑦᑎᔩᑦ ᒐᕙᒪᐅᖃᑎᒌᓕᕆᔩᓪᓗ 
ᐱᓕᕆᕕᐊᓐᓂᑦᑕᐅᖅ, ᐃᖅᑲᖅᑐᐃᓂᓕᕆᔨᒃᑯᓂᓪᓗ. ᐊᔾᔨᒌᓐᖏᕈᓘᔭᖅᑐᓂᒃ ᐱᓕᕆᕕᐅᔪᓂᑦ ᐃᔅᓯᕙᐅᑖᖅ. 
ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕚᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᐱᓕᕆᓂᕐᒧᑦ ᐸᕐᓇᐅᑎᓂᑦ, ᒪᑉᐱᒐᖅ 4-8 ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᖃᑦᑕᓂᕐᒧᑦ ᐸᕐᓇᐅᑎᓂᒃ, ᐃᓱᒪᔪᖓ, ᓱᖅᑯᐃᓱᒃᑯᒪ, ᒐᕙᓚᒃᑯᑦ 
ᐅᖃᐅᓯᖃᕆᐊᓐᖓᓕᓚᐅᖅᓯᒪᒻᒪᑕ ᑕᒪᑐᒥᖓ ᐱᒋᐊᓕᕋᑖᖅᑎᓪᓗᒍ 1999-ᒥ, ᖃᓄᖅ 
ᐃᖅᑲᓇᐃᔭᖅᑎᑖᖃᑦᑕᓂᐊᕐᒪᖔᕐᒥᒃ ᐃᓄᓐᓂᒃ ᑐᕌᒐᖃᕐᓗᑎᒃ ᐃᖅᑲᓇᐃᔭᖅᑎᑖᖃᑦᑕᓂᕐᒥᒃ, ᐃᒻᒪᖃ 85 
ᐳᓴᖏᓐᓂᒃ, ᐊᓯᖏᓐᓂᓪᓗ. ᑕᒪᓐᓇ ᑐᕌᒐᓪᓚᑦᑖᖑᓚᐅᖅᓯᒪᓐᖏᑦᑑᒐᓗᐊᖅ ᑭᓯᐊᓂ ᐃᓐᓄᑎᑦᑎᕙᓪᓕᐊᒐᔭᕐᓗᑎᒃ 
ᑕᖅᑲᐅᖓ ᓄᓇᓕᓐᓄᑦ. ᐃᖅᑲᓇᐃᔭᖅᑎᑖᖃᑦᑕᖅᓯᒪᓕᕋᑦᑕ ᐃᓄᓐᓂᒃ ᐊᑯᓂᑲᓪᓚᕈᓘᓕᖅᑐᖅ ᓄᓇᕗᑦ 
ᒐᕙᒪᒃᑯᖏᓐᓂᒃ, ᐃᓚᖏᓪᓗ ᐃᓄᓕᕆᔨᑐᖃᒃᑯᑎᒍᑦ.  
 
ᓱᖅᑯᐃᓱᑦᑐᖓ ᐃᓚᖏᑦ ᑎᓗᕚᒃᓕᐊᖃᑦᑕᔪᒻᒪᑕ ᐊᒻᒪᓗ ᐊᐅᓚᐅᑎᓂᒃ ᓴᓇᔨᕈᖅᐸᑦᑐᑎᒃ ᐊᒻᒪᓗ 
ᐊᐅᓚᐅᓯᕆᔨᕈᖅᐸᖅᑐᑎᑦ ᐊᐅᓚᐅᑎᖃᕐᕕᓐᓄᑦ ᐊᒻᒪᓗ ᑕᐃᒪᐃᑦᑐᓄᑦ ᑕᒪᒃᑯᐊ ᐊᑕᐅᓯᑐᐊᕐᒥᒃ ᐅᖃᐅᓯᓖᑦ 
ᕗᕆᑎᔅ ᑲᓚᒻᐱᐊᒥ ᓱᓕ ᐃᓕᓐᓂᐊᕐᕕᕋᓛᕐᓄᑦ ᐃᓕᓐᓂᐊᕆᐊᖃᑦᑕᑎᓪᓗᑕ. 
 
ᑭᓯᐊᓂᓕ ᑕᒪᓐᓇ ᐊᑐᖅᑕᐅᖃᑦᑕᓕᕐᖓᑦ ᖃᐅᔨᓇᓱᑦᑐᑎᒃ ᐃᓄᓐᓂᒃ ᐃᖅᑲᓇᐃᔭᖅᑎᑖᕈᓐᓇᓂᐊᕐᒪᖔᕐᒥᒃ. 
ᐱᔾᔪᑎᒋᓪᓗᒍ ᑎᓴᒪᐅᕙᓪᓚᐃᓕᕐᖓᑕ ᐊᕐᕌᒍᐃᑦ ᓈᓕᖅᑐᑦ. ᖃᓄᑐᐃᓐᓇᖅ ᓂᕆᐅᒍᓐᓇᖅᑭᑖ ᑕᑯᔭᕆᐊᔅᓇᖅ 
ᐅᓂᒃᑳᓕᐊᕆᓯᒪᔪᒥᒃ ᐅᕝᕙᓘᓐᓃᑦ ᐸᐃᑉᐹᒥᒃ ᐅᕝᕙᓘᓐᓃᑦ ᐊᑐᐊᒐᕐᒥᒃ ᐅᕝᕙᓘᓐᓃᑦ ᓇᓗᓇᐃᖅᓯᒍᑎᒥᒃ 
ᒐᕙᒪᒃᑯᓐᓂᒃ? ᑐᓴᕋᔅᓴᕐᒥᒃ, ᐅᕙᑦᑎᓐᓄᑦ ᓇᓗᓇᐃᖅᓯᓂᐊᖅᑐᒥᒃ ᐃᖅᑲᓇᐃᔭᖅᑎᑖᖃᑦᑕᓂᕐᒧᑦ 
ᐸᕐᓇᐅᑎᑕᖃᓕᕐᓂᖓᓂᒃ ᐊᒻᒪᓗ ᐅᕝᕙᓕᖅᑐᓂ. 
 
ᓂᕆᐅᒍᓐᓇᖅᓯᕕᑖ ᒫᓐᓇᒫᕈᓗᒃ ᑕᒪᑐᒪᓂ ᐅᕝᕙᓘᓐᓃᑦ ᐃᓕᖅᑯᓯᓕᕆᔨᒃᑯᑎᑑᑐᐃᓐᓇᕐᓂᐊᕆᕙ 
ᑐᓴᒐᓛᕌᕐᔪᖃᑦᑕᑐᐃᓐᓇᕐᓗᑕ ᐃᓚᐃᓐᓇᖏᓐᓂᒃ ᐊᒻᒪᓗ ᐅᓪᓗᒥᒧᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ 
ᑕᐃᒪᐃᑦᑐᒐᓚᓐᓂᒃ. ᐅᕙᑦᑎᓐᓄᑦ ᐅᖃᕈᓐᓇᖅᑮᑦ ᖃᓄᖅ ᖃᐅᔨᒃᑲᖅᑕᐅᖃᑦᑕᓂᐊᕐᒪᖔᑦᑕ ᐱᑕᖃᕐᓂᖓᓂᒃ. 
ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᕐᓗᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᐅᖅᑎ ᓱᓕᔪᖅ ᐊᒻᒪᓗ 
ᐊᔾᔨᒌᓐᖏᑦᑐᓂᒃ ᓇᓗᓇᐃᖅᓯᒍᑎᖃᖃᑦᑕᖅᓯᒪᓕᖅᑐᑕ ᑕᒪᓐᓇ ᐱᓪᓗᒍ. 
 
ᐱᓕᕆᖃᑎᖃᕋᓱᖃᑦᑕᖅᓯᒪᔪᒍᑦ ᐊᔾᔨᒌᓐᖏᑦᑐᓂᒃ ᓲᕐᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᒃ ᐊᒻᒪᓗ 
ᒐᕙᒪᑐᖃᒃᑯᓐᓂᒃ. ᐊᒻᒪᓗ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖓᓄᑦ ᐊᖓᔪᖅᑳᖑᔪᖅ ᑳᑎ ᑕᐅᑐᓐᖏ 
ᑲᑎᒪᖃᑎᒋᖃᑦᑕᕐᓯᒪᔭᕋ ᐋᑐᕙᒥ ᑕᒪᒃᓱᒧᖓ, ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎᐅᔪᖅ ᑕᒪᒃᑯᐊ ᐸᕐᓇᒍᑕᐅᔪᖅ 
ᒫᓐᓇᐅᔪᖅ ᐋᖅᑭᒃᓯᒪᔪᑦ ᐱᔭᕆᓪᓚᕆᓕᖅᑐᑦ ᐊᒻᒪᓗ ᑐᓂᔪᓐᓇᓚᖅᑕᕗᑦ ᒪᓕᒐᓕᐅᖅᑎᒧᑦ ᐊᒻᒪᓗ ᑕᐃᒃᑯᓄᖓ 
ᐱᓕᕆᖃᑎᒋᕙᒃᑕᑎᓐᓄᒃ ᐊᑐᐃᓐᓇᐅᓕᑐᐊᖅᐸᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᕐᕚᕐᓗᒃ 
 
ᐊᕐᕚᕐᓗᒃ: ᐅᐸᓗᖓᐃᔭᕐᓂᖅ ᐸᕐᓇᓂᕐᒧᑦ ᒪᓕᓪᓗᒍ ᐱᕙᓪᓕᐊᓂᖃᕐᓯᒪᔪᖅ. ᐊᕝᕕᐊᕈᑎᒋᓗᐊᖅᑕᕗᑦ ᒫᓐᓇᐅᔪᖅ 
ᑕᒪᒃᑯᓄᖓ ᐊᔾᔨᒌᖏᑦᑐᓄᑦ ᑲᑐᑦᔨᖃᑎᒋᓄᑦ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓ ᐅᕝᕙᓘᓐᓃᑦ ᑲᓇᑕᐅᑉ 
ᒐᕙᒪᒃᑯᖏᓄᑦ ᐅᕝᕙᓘᓐᓃᑦ ᓂᕆᐅᒃᐱᑦ ᐊᖏᖃᑎᒋᓐᓂᐊᕐᓂᖏᓐᓂᒃ ᖃᓄᖅ ᐱᒋᐊᕈᓐᓇᕐᒪᖔᑕ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐅᕝᕙᓘᓐᓃᑦ ᐃᓕᓐᓂᐊᖅᑎᑦᑎᓂᕐᒧᑦ. 

ᑕᐃᒪᓕ, ᐃᒪᐃᓕᓇᓱᐊᖅᑐᖓ ᐃᒃᓯᕙᐅᑕᕐᒧᑦ, ᐃᒪᐃᑦᑐ, ᑕᐃᒃᑯᐊ ᐃᓕᓐᓂᐊᖅᑎᑕᐅᓂᐊᖅᑐᑦ ᐊᒻᒪᓗ 
ᐃᖅᑲᓇᐃᔭᖅᑎᑕᐅᓂᐊᖅᑐᑦ ᑕᐃᒃᑯᐊ ᐊᒃᓱᕈᕐᓂᐊᕐᒪᑕ ᑕᒪᒃᑯᓇᓐᖓ ᖃᓄᐃᓕᓂᐅᔪᓂᒃ ᐊᒻᒪᓗ ᐋᖅᑭᒃᔪᓐᓇᔾᔭᒐᑎᒃ 
ᐃᓱᒪᓕᐅᕈᑕᐅᔪᓂᒃ ᑕᒪᒃᑯᓇᓐᖓᑦ ᒐᕙᒪᒃᑯᓐᓂᑦ ᐊᒻᒪᓗ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᓐᓂᒃ ᐊᒻᒪᓗ 
ᑭᓇᒃᑯᑐᐃᓐᓇᐃᑦ ᐃᓚᐅᖃᑕᐅᔪᒪᔪᑦ ᑕᒪᒃᓱᒧᖓ ᐸᕐᓇᓂᕐᒧᑦ. 
 
ᐅᖃᐅᑦᔭᐅᓚᖅᑯᖓ ᓂᕆᐅᓐᓂᖃᓕᕈᑦᓯᒥ ᖃᖓᒃᑯᑦ ᐸᐃᒃᐸᒥ ᓴᖅᑭᓂᐊᕐᒪᖔᑕ ᑕᒫᓂ ᐊᕐᕌᒍᒥ, ᐊᕐᕋᒍᓛᖅᑐᒥ, 
ᐊᕐᕋᒍᒃ ᒪᕐᕈᒃ ᐊᓂᒍᖅᐸᑎᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᐃ ᑕᐃᓐᓇ ᑲᑎᒪᓂᐅᔪᖅ ᐅᖃᐅᓯᕆᖅᑲᐅᔭᕋ 
ᐊᑐᕚᒥ, ᑲᑎᒪᖃᑎᖃᓚᐅᖅᑐᒍᑦ ᕋᐳᑦ ᓇᓪᑦ ᐊᒻᒪᓗ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓ ᐊᖓᔪᖅᑳᖓᓐᓂᒃ ᐊᒻᒪᓗ 
ᐅᕙᖓ, ᖃᐅᔨᔭᕆᐊᖃᓚᖅᑐᒍᑦ ᖃᖓᒃᑯᑦ ᑲᑎᒪᒃᑲᓐᓂᓛᕐᒪᖓᑦᑕ ᑕᒪᒃᓱᒧᖓ ᑕᐃᒃᑯᓇᓐᖓ ᐃᓄᓕᕆᔨᑐᖃᒃᑯᓐᓂᑦ 
ᑮᓇᐅᔭᖃᖅᑎᑕᐅᓗᐊᕐᓂᐊᕋᑦᑕ ᑕᒪᒃᓱᒧᖓ. 
 
ᑕᐃᒃᑯᐊ ᐱᓕᕆᖃᑎᒋᔭᕆᐊᖃᕐᓂᐊᖅᑕᕗᑦ. ᑕᐃᒪᓕ, ᑕᐃᓐᓇ ᐅᓂᒃᑳᖑᔪᖅ ᐱᔭᕇᖅᐸᑦ ᑕᐃᒃᑯᐊ ᐸᕐᓇᒍᑎᒋᔭᕗᑦ 
ᐱᔭᕇᕋᔭᖅᐳᑦ ᒪᓕᒐᓕᐅᕐᕕᒻᒧᕆᐊᖃᕐᓂᐊᖅᑕᕗᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᔪᑦ ᑐᓴᕐᕕᒋᓚᐅᕐᓯᒪᓐᖏᓐᓇᑦᑎᒍᑦ 
ᑕᐃᒪᓐᖓ ᑲᑎᒪᓚᐅᕐᓯᒪᒐᑦᑕ. ᑕᕝᕙ ᒪᓐᓇᐅᔪᖅ ᑕᐃᒪᐃᓕᖓᓕᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ 
 
ᐊᕐᕚᕐᓗᒃ: ᑕᒪᓐᓇ ᐸᕐᓇᒍᑕᐅᔪᖅ ᖁᔭᓈᖅᑕᐅᓂᐊᖅᑐᓴᐅᓐᖏᓚᖅ ᓯᕗᓂᑦᑎᓐᓂᒃ ᑭᓯᐊᓂᓕ ᑐᓴᖅᑲᐅᒐᒃᑯᑦ 
ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓱᖃᖅᑎᓪᓗᒍ ᐱᐅᔪᒥᒃ ᐃᓕᓐᓂᐊᖅᑐᓕᔾᔪᑎᒃᓴᒥᒃ 
ᐋᖅᑭᒃᓯᓯᒪᓂᐊᖅᑎᓪᓗᒍ ᐃᓕᓐᓂᐊᕐᓂᐅᔪᓄᑦ ᖁᑦᑎᓐᓂᖏᓐᓄᑦ ᒍᕆᑦ 12-ᒧᑦ ᐊᒻᒪ ᐊᒃᓱᕈᑕᐅᓂᖓᓄᑦ ᐃᓄᓐᓂᒃ 
ᐃᓕᓐᓂᐊᖅᑎᑦᑎᓂᕐᒧᑦ ᑕᒪᒃᑯᐊ ᐱᓇᓱᐊᕐᓗᒋᑦ ᐊᒻᒪᓗ ᑕᒪᓐᓇ ᑕᐃᒪᐃᓕᒃᐸᑦ ᑕᐃᒪᓕ ᐃᓄᐃᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᒍᑕᐅᔪᖅ ᖁᔭᓐᓈᖅᑕᐅᒐᔭᖅᐳᖅ ᐅᐱᓐᓇᕋᓂ ᐃᖅᑲᓇᐃᔭᖅᑎᑕᓕᕋᔭᕋᑦᓯ 
ᐊᔪᓐᖏᑦᑐᓂᒃ ᖃᓪᓗᓈᓂᖓᖅᑐᓂᒃ ᑕᒪᒃᑯᓄᖓ ᐃᓕᓐᓂᐊᕆᐊᒃᑲᓂᕐᓯᒪᓚᐅᖅᑐᓄᑦ ᐱᔭᕇᕐᓯᒪᔪᓄᑦ. 
 
ᑕᐃᒪᓕ ᓂᕆᐅᒃᐳᖓ ᓴᖅᑭᖅᑐᖃᓚᕐᒪᑦ ᑕᒪᒃᑯᐊ ᐊᑲᐅᓐᖏᓕᐅᕈᑎᒋᓗᐊᓐᖑᐊᖅᑕᕗᑦ ᐃᖅᑲᓇᐃᔭᖏᑦᑐᓄᑦ 
ᓄᓇᓕᓐᓂ ᒥᑭᓂᕐᓴᐅᔪᓂ ᑲᔪᓐᓇᓂᐊᓐᖏᒻᒪᑕ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᔭᕋ ᒪᓕᒐᓕᐅᖅᑎᐅᔪᖅ. ᒫᓐᓇᐅᔪᖅ ᓄᓇᓕᓐᓄ 
ᐊᖏᓂᕐᓴᓄᑐᐃᓐᓇᐅᖏᒻᒪᑦ. ᐱᖃᓯᐅᑦᔨᒻᒥᔪᖅ ᒥᑭᓂᕐᓴᐅᔪᓂᒃ ᓄᓇᓕᐅᔪᓂᒃ, ᐃᖅᑲᓇᐃᔭᖅᑕᕐᕕᐅᓯᒪᔪᓂᒃ ᐊᒻᒪᓗ 
ᐃᖅᑲᓇᐃᔭᖅᑕᕐᕕᐅᓯᒪᓐᖏᑦᑐᓂᒃ. ᒪᓕᒃᑐᖅ ᑕᒪᕐᒥᒃ ᓄᓇᕗᒻᒥ ᐊᒻᒪᓗ ᑕᒪᒃᑯᓄᖓ ᐊᖏᓂᕐᓴᓄᑐᐃᓐᓇᐅᖏᑦᑐᖅ. 
 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒋᒍᑕᐅᔪᒥ, ᑕᒪᓐᓇ ᒪᓕᒃᑐᖅ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒋᒍᑕᐅᔪᒥ 
ᐃᓗᓕᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐅᖃᐅᓯᒃᓴᖃᒃᑲᓂᖅᐲᑦ? 4-9, 
ᐃᖅᑲᓇᐃᔭᖅᑐᓕᕆᔨᒃᑯᑦ, ᑐᕐᓂᕈᑎᖏᑦ ᓇᐃᓈᖅᓯᒪᔪᑦ, ᐃᓄᓐᓂᒃ ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐸᕐᓇᐅᑦ, ᑲᑎᑦᑐᒋᑦ 
ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ , $5-ᒥᓕᐊᓐ, 748-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): 4-10, ᐃᖅᑲᓇᐃᔭᖅᑐᓕᕆᔨᒃᑯᑦ, ᑐᓂᕐᕈᑏᑦ ᓇᐃᓈᖅᓯᒪᔪᑦ, ᐃᓕᓐᓂᐊᖅᑎᑦᑎᓂᖅ 
ᐊᒻᒪ ᐱᕙᓪᓕᐊᑎᑦᑎᓂᖅ, ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ, $1-ᒥᓕᐊᓐ, 260-ᑕᐅᓴᓐ. 
ᐊᖏᖅᐱᓰ? ᔭᐃᒥᓯ. 
 
ᐊᕐᕚᕐᓗᒃ: ᐃᒃᓯᕙᐅᑖᖅ, ᑕᒪᓐᓇ ᐊᐱᖅᑯᑎᑦᑎᐊᕙᒻᒪᕆᐅᒻᒪᑕ ᑖᒃᓱᒧᖓ. ᑐᓴᖅᑎᑕᐅᓯᒪᒐᑦᑕ ᒥᓂᔅᑕᖓᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑎᓄᑦ ᑮᓇᐅᔭᐃᑦ ᐃᑲᔫᑎᐅᔪᑦ ᐊᖏᓪᓕᒋᐊᕐᓂᐊᕐᒪᑕ. 
 
ᐊᐱᕆᓚᐅᕋᑦᑕ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᓂᖅ ᑕᐃᒫᒃᓴᐃᓐᓇᐅᓗᓂ ᐃᖅᑲᖅᑐᐃᕕᓕᕆᓂᕐᒧᑦ 
ᐃᑲᔪᖅᑎᐅᓂᕐᒧᑦ ᐃᓕᓐᓂᐊᖅᑎᓄᑦ. ᐅᖃᕋᓱᐊᖅᐳᖓᓕ ᐊᔪᕐᓇᖏᑦᑎᐊᕐᒪᑦ ᐃᖅᑲᓇᐃᔭᓕᖅᑎᑦᑎᒋᐊᖓ 
ᐃᖅᑲᖅᑐᐃᕕᒃᑯᓐᓄᑦ ᐃᑲᔪᖅᑎᓂᒃ, ᑭᓯᐊᓂ ᐊᑲᐅᓐᖏᓕᐅᕈᑎᑕᓕᒻᒪᕆᐅᒻᒪᑦ ᐋᓐᓂᐊᓯᐅᖅᑎᓂᒃ 
ᐃᖅᑲᓇᐃᔭᓕᖅᑎᑦᑎᓇᓱᐊᕐᓂᕐᒥᒃ ᐊᒻᒪ ᐃᖅᑲᓇᐃᔭᐃᓐᓇᖅᑎᑦᑎᓇᓱᐊᕐᓂᕐᒥᑦ ᐋᓐᓂᐊᓯᐅᖅᑎᓂᒃ. 
 
ᐱᓕᕆᐊᖅ ᐋᖅᑭᒋᐊᖅᑕᐅᒋᐊᖃᕐᒪᑦ ᐋᓐᓂᐊᓯᐅᖅᑎᓂᒃ ᓄᓇᕗᒻᒦᑎᑦᑎᓂᐊᕈᑎᒃ ᑮᓇᐅᔾᔭᔅᓴᒃᑲᓐᓂᖅᑎᐊᕐᓗᑎᒃ 
ᖁᓛᒍᒃᑲᓐᓂᖅ ᐊᒻᒪ ᐃᖅᑲᓇᐃᔭᐃᓐᓇᕐᓂᕐᒧᑦ ᑮᓇᐅᔭᓕᐊᒃᑲᓂᕐᓂᒃ. ᖃᓄᖅ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᕋᒃᓴᕐᒥᑦ ᑮᓇᐅᔭᓕᐅᖅᑎᑦᑎᑦᑎᐊᒃᑲᓐᓂᕈᓐᓇᖅᐱᑕ ᑮᓇᐅᔾᔭᔅᓵᑦᑎᐊᕐᓂᖅᓴᐅᓗᑎᒃ ᐃᓕᓐᓂᐊᖅᑏᑦ? 
ᐃᓕᓐᓂᐊᕐᓂᖏᑦ ᐋᖅᑭᕚᓪᓕᖅᓯᒪᕚᑦ? ᐃᓚᓕᐅᑎᕚ ᑖᒃᑯᓄᖓ ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪ 
ᐱᕙᓪᓕᐊᑎᑦᑎᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐊᓂ ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪ 
ᐱᕙᓪᓕᐊᑎᑦᑎᓂᕐᒧᑦ, ᑖᓐᓇ ᐃᓕᓐᓂᐊᕐᓂᖅ ᒥᓂᔅᑕᖃᕐᕕᓐᓅᕗᖅ, ᐃᓕᓐᓂᐊᖅᑎᑦᑎᓂᖅ ᐃᖅᑲᓇᐃᔭᖅᑎᓂᒃ, 
ᐃᖅᑲᓇᐃᔭᖅᓄᑦ. ᑐᕌᖓᓐᖏᓚᖅ ᐊᑭᑦᓯᕌᒃᑯᓐᓄᑦ ᐅᕝᕙᓘᓐᓃᑦ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕋᒃᓴᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐃᖅᑲᓇᐃᔭᖅᑐᓕᕆᔨᒃᑯᑦ, ᑐᓂᕐᕈᑏᑦ ᓇᐃᓈᖅᓯᒪᔪᑦ, 
ᐃᓕᓐᓂᐊᖅᑎᑦᑎᓂᖅ ᐊᒻᒪ ᐱᕙᓪᓕᐊᑎᑦᑎᓂᖅ. ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ, $1-ᒥᓕᐊᓐ, 
250-ᑕᐅᓴᓂ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᓗᑕ 4-11 ᐃᓚᖏᑦ ᐊᖏᖅᑐᑎᒃ. ᑲᔪᓯᓪᓗᑕ 4-12-ᒧᑦ, ᐃᖅᑲᓇᐃᔭᖅᑐᓕᕆᔨᒃᑯᑦ, 
ᑐᓂᕐᕈᑏᑦ ᓇᐃᓈᖅᓯᒪᔪᑦ, ᐃᖅᑲᓇᐃᔭᖅᑏᑦ ᐱᓕᕆᖃᑎᒌᓐᓂᖏᑦ, ᑲᑎᑦᑐᒋᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ. $1-ᒥᓕᐊᓐ, 753-ᑕᐅᓴᓐ. ᔭᐃᒥᓯ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑖᒃᑯᐊ ᐃᓕᓐᓂᐊᖅᑎᓄᑦ ᑮᓇᐅᔭᐃᑦ ᐊᑭᓕᐅᑎᔅᓴᐃᑦ ᐱᓕᕆᖃᑎᖃᕐᒪᑕ ᔫᓐᓂᐊᒃᑯᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᐅᕙᑦ ᐊᕐᕌᒍᒧᑦ ᐃᖅᑲᓇᐃᔮᑦ $866-ᓄᑦ ᐊᑭᓕᐅᑕᐅᔪᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 9 ᐃᖅᑲᓇᐃᔮᒃᓴᐃᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ ᐅᖃᐅᓯᒃᓴᖃᒃᑲᓂᖅᐱᓰ? 4-12, ᑲᑎᑦᑐᒋᑦ 
ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ, $1-ᒥᓕᐊᓐ, 753-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓄᑦ. ᐃᖅᑲᓇᐃᔭᖅᑐᓕᕆᔨᒃᑯᑦ, ᓇᐃᓈᖅᓯᒪᔪᑦ ᑐᓂᕐᕈᑏᑦ, ᐃᖅᑲᓇᐃᔮᓂᒃ 
ᓯᐊᕐᒪᖅᑎᕆᓂᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᖅᑲᓇᐃᔮᑦ ᓯᐊᕐᒪᖅᑎᕆᔭᐅᔪᑦ ᖃᓄᖅ ᐱᓕᕆᐊᖑᕙᑦ? ᐃᖅᑲᓇᐃᔭᖅᑎᓂᒃ 
ᓄᑦᑎᖅᑐᖃᕐᒪᑦ ᓇᒧᑦ ᐱᑕᖃᓐᖏᒻᒪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓅᑦᑎᖅᑎᕆᓂᖅ ᐃᖅᑲᓇᐃᔮᓂᑦ ᐱᔭᕇᓯᒪᓕᖅᑯ 
ᐊᒻᒪᓗ ᐱᑕᖃᕐᓂᐅᓴᑉᐸᑦ ᐅᕘᓇᕆᐊᖃᕋᔭᖅᑯᑦ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᑭᓱᓗ. ᓅᑦᑎᖅᑎᕆᓂᖅ ᐃᖅᑲᓇᐃᔮᓂᑦ ᓄᖑᑉᐳᑦ. 
ᔭᐃᒥᓯ. 
 
ᐊᕐᕚᓪᓗᒃ: ᑕᒪᓐᓇ ᑐᑭᖃᖅᑳ ᐃᖅᑲᓇᐃᔭᖅᑎᐅᔪᑦ ᐅᖅᓱᐊᓗᓕᕆᔨᒃᑯᓐᓄᑦ ᑲᖏᖅᖠᓂᕐᒧᑦ ᓅᒋᐊᖃᔾᔮᒍᓐᓃᖅᑑᑦ 
ᖃᒪᓂᑦᑐᐊᕐᒧᑦ. ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓪᓗᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᐅᑦᑎᐊᕈᒪᕗᖓ. ᑕᐃᒫᒃ ᐅᖃᕋᑖᓐᖏᓇᒪ. 
 
>>ᐃᓪᓚᖅᑐᑦ 
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᐃᒫᒃ ᐅᖃᕋᓱᑉᐳᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔮᖃᕐᓯᒪᕗᑦ ᖃᐅᔨᑎᑦᑎᓪᓗᑎᑦ, 
ᐋᖅᑮᓪᓗᑎ ᐊᒻᒪᓗ ᖃᓄᖅ ᐊᑐᖅᑕᐅᓂᐊᕐᓂᖏᓐᓂ ᐃᖅᑲᓇᐃᔭᖅᑎᓄᑦ ᐃᓪᓗᓂᑦ ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ 
ᐃᓕᓐᓂᐊᑐᓄᑦ, ᑕᒪᒃᑯᐊ ᐊᑐᐃᓐᓇᐅᔾᔮᒍᓐᓃᖅᑯᑦ. 
 
ᐱᓕᕆᕕᒋᔭᕗᑦ ᐊᒻᒪᓗ ᓅᑦᑎᖅᑐᖃᕆᐊᖃᖅᑲᑦ, ᑕᒪᒃᑯᐊ ᐊᔾᔨᖓᓂᑦ ᐊᑐᖅᑕᐅᕙᑦᑐᓂᑦ ᑲᒪᒋᔭᐅᓂᐊᖅᑯᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. 4-13, ᖃᓄᐃᓕᐅᑲᓐᓂᕈᓐᓇᓐᖏᑕᕗᑦ. 
 
4-14, ᐅᖃᐅᓯᔅᓴᐃᑦ. ᐱᑕᖃᓐᖏᑉᐸᑦ ᑕᕝᕗᖓ 4-14, ᐅᑎᕆᐊᕐᓂᐊᖅᑯᒍᑦ 4-4. 4-4, ᐅᖃᐅᓯᔅᓴᐃᑦ. 
ᐅᖃᐅᓯᔅᓴᕐᑕᖃᕐᐸᓚᐃᓐᖏᑦᑐᖅ ᑕᕝᕗᖓ 4-4. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐱᓕᕆᕕᐅᔪᑦ ᑲᑎᑦᑐᒋᑦ. ᑲᑎᑦᑐᒋᑦ 
ᐊᐅᓚᓂᖓᓄᑦ ᐊᒻᒪᓗ ᐋᖅᑭᐅᒪᓂᖓᓄᑦ. $19 ᒥᓕᐊᓐ, 358 ᑕᐅᓴᓐ ᑮᓇᐅᔭᑦ. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐱᓕᕆᕕᐅᔪᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᒥᓂᔅᑕᐅᑉ ᐅᖃᐅᓯᖏᑦ 126-
1(6), ᒫᑦᓯ 13, 2003. ᐃᖅᑲᓇᐃᔮᑦ ᖃᓄᓕᐅᕐᓂᖏᑦ. ᓈᒻᒪᓴᖅᑐᑦ. ᕼᐊᕕᐅᔭᖅ. 
 
Hᐊᕕᐅᔭᖅ: ᓄᖅᑲᕈᒪᓕᖅᑯᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓐᓇ ᐱᔭᕇᐸᓪᓚᐃᕗᑦ ᑭᓯᐊᓂᓕ ᖁᔭᓐᓇᒦᕈᒪᕙᕋ ᒥᓂᔅᑕᐅᔪᖅ 
ᑕᒫᓃᒍᓐᓇᕐᓂᖓᓂᑦ ᑲᑎᒪᑐᐃᓐᓇᑎᓪᓗᑕ ᐊᒻᒪᓗ ᒫᓐᓇᐅᔪᖅ ᐱᒋᐊᖅᑎᑦᑎᓯᒪᔪᖃᖅᑯ ᓄᖅᑲᕈᒪᓕᖅᑐᒥᑦ. 
ᐊᐃᕙᔾᔪᑕᐅᔪᓐᓇᕋᓂ. ᓈᒻᒪᓴᖅᑐᑦ? ᖁᔭᓐᓇᒦᒃ. ᐅᖃᖅᑎ ᐅᑎᕈᓐᓇᖅᓯᕗᖅ ᒫᓐᓇ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᔅᓴᓄᑦ. ᓈᓴᐅᑎᓕᒃ 20. ᐅᓂᒃᑳᖏᑦ ᑲᑎᒪᔨᕋᓛᑦ. ᐃᔅᓯᕙᐅᑖᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑎᑦ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᒪᓕᒐᔅᓴᖅ 30-ᒥᒃ 
ᐊᒻᒪᓗ ᓇᓚᐅᑦᑖᖅᑕᐅᓯᒪᔪᓂᒃ ᐊᒻᒪᓗ ᐅᓂᒃᑲᐅᑎᖃᕈᒪᓪᓗᑎᒃ ᐱᕙᓪᓕᐊᓂᖏᑕ ᒥᔅᓵᓄᑦ ᐊᒻᒪᓗ ᐅᖃᖅᑏ, 
ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᐊᖏᖃᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᒋᐊᖅᑎᑦᑎᓯᒪᔪᖃᕐᖓᑦ. ᐊᐃᑉᐲᔪᖃᖅᑐᓂ, ᐃᖅᑭᑦᑐᖅ. 
ᐱᒋᐊᖅᑎᑦᑎᓯᒪᔪᖃᕐᖓᑦ. ᓈᒻᒪᓴᖅᑐᑦ. ᐊᑭᕋᖅᑐᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. ᓈᓴᐅᑎᓕᒃ 21. ᐱᖓᔪᐊᓂ 
ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓈᒻᒪᓴᖅᑐᐃᓐᓇᐅᖁᔨᒐᓗᐊᖅᑐᖓ ᐅᑎᕈᒪᓪᓗᖓ 
ᓈᓴᐅᑎᓕᒻᒧᑦ 18. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ ᓈᒻᒪᓴᖅᑐᐃᓐᓇᐅᖁᔨᔪᖅ ᐅᑎᕈᒪᓪᓗᓂ ᓈᓴᐅᑎᓕᒧᑦ 18-ᒧᑦ, ᐋᒡᒑᖅᑐᖃᖅᑳ. 
ᐋᒑᖅᑐᖃᓐᖏᒻᒪᑦ. ᑲᔪᓯᑐᐃᓐᓇᕆᑦ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 18: ᑐᖏᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ 
 
ᒪᓕᒐᒃᓴᖅ 33 - ᑕᕝᕚᑲᓂᒃ ᐊᐅᓚᑦᑎᓂᕐᒧᑦ ᒪᓕᒐᖅ-ᑐᖏᓕᐊᓂ ᐅᖃᓕᒫᖅᑕᐅᓂᖓ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᐱᒋᐊᖅᑎᑦᑎᔪᖓ, ᐊᐃᑉᐲᔪᖅ ᒥᓂᔅᑕ ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᓂᒋᐊᓄᑦ, ᑎᑭᕋᕐᔪᐊᖅ, ᒪᓕᒐᔅᓴᖅ 33. ᑕᕝᕚᑲᓂᒃ ᐊᐅᓚᑦᑎᓂᕐᒧᑦ ᒪᓕᒐᖅ ᐅᖃᓕᒫᖅᑕᐅᓗᓂ 
ᑐᖏᓕᐊᓂ. 
 
ᐅᖃᖅᑏ, ᖁᔭᓐᓇᒦᒃ. ᑖᓐᓇ ᒪᓕᒐᔅᓴᖅ ᓄᖅᑲᖓᑎᑦᑎᒍᑕᐅᓂᐊᖅᑐᖅ ᓂᐅᕕᖃᑦᑕᖁᓇᒋᑦ ᐅᑭᐅᑭᓗᐊᖅᑐᑦ 
ᓯᒡᒐᓕᐊᓂᒃ. ᐱᖃᓯᐅᔾᔨᔪᖅ ᓂᐅᕕᖅᑎᑦᑎᓂᕐᒧᑦ ᑭᓪᓕᒋᔭᐅᔪᓂᒃ ᑕᕝᕚᑲᓂᒃ, ᑭᓪᓕᒋᔭᐅᔪᓂᒃ ᐴᖅᑲᐃᖃᑦᑕᓂᕐᒥᒃ 
ᐊᒻᒪᓗ ᒪᓕᒐᔅᓴᖃᖅᑎᑎᓪᓗᓂ ᓇᒥ ᓯᒡᒐᓕᐊᖅᑐᖃᑦᑕᕈᓐᓇᕐᒪᖔᑕ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐱᒋᐊᖅᑎᑦᑎᓯᒪᔪᖃᖅᑐᖅ ᒪᓕᒐᔅᓴᖅ ᐱᓪᓗᒍ, ᐊᐱᕆᔪᖃᕐᖓᑦ. ᓈᒻᒪᓴᖅᑐᑦ. 
ᐊᑭᕋᖅᑐᖅᑐᑦ. ᐱᒋᐊᖅᑎᑕᐅᕋᑖᖅᑐᖅ ᑲᔪᓯᔪᖅ ᐊᒻᒪᓗ ᒪᓕᒐᔅᓴᖅ 33 ᑐᖏᓕᐊᓂ ᐅᖃᓕᒫᖅᑕᐅᓪᓗᓂ ᐊᒻᒪᓗ  

ᒪᓕᑦᑐᒍ ᒪᓕᒐᔅᓴᖅ, ᑲᑎᒪᔨᕋᓛᓄᑦ ᑐᓂᔭᐅᕗᖅ. ᓈᓴᐅᑖ 18. ᑐᖏᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. 
ᓈᓴᐅᑖ 21. ᐱᖓᔪᓂ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ.  
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ 
 
ᒪᓕᒐᒃᓴᖅ 22 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ ᐅᐊᑦᑎᔨᓄᑦ ᒪᓕᒐᐃᑦ- ᐱᖓᔪᐊᓂ ᐅᖃᓕᒫᖅᑕᐅᓂᖓ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᔪᖓ, ᐊᐃᑉᐱᖅᑕᐅᓪᓗᓂ ᒥᓂᔅᑕᒧᑦ 
ᒪᓕᒐᓕᐅᖅᑎᒧᑦ ᕼᐊᑦᓴᓐ ᐸᐃᒧᑦ ᒪᓕᒐᔅᓴᖅ 22, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ ᐅᐊᑦᑎᔨᓄᑦ ᒪᓕᒐᐃᑦ, 
ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐱᒋᐊᖅᑎᑕᐃᑦ ᓇᒻᒪᒃᑐᖅ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. 
ᐱᒋᐊᖅᑎᑕᐅᔪᖅ ᑲᔪᓯᔪᖅ. ᒪᓕᒐᒃᓴᖅ ᐱᖓᔪᐊᓐᓂ ᐅᖃᓕᒫᖅᑕᐅᔪᖅ. 
 
ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. 
 
ᑲᑎᒪᔾᔪᑎᒃᓴᐃᑦ ᐱᖓᔪᐊᓐᓄᑦ, ᒫᑦᓯ 26, 2003ᒧᑦ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒥᓂᔅᑕᐃᑦ ᐅᖃᐅᓯᖓᑦ 126-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᑲᑎᒪᓂᖅ ᓄᖅᑲᑲᐃᓐᓇᖅᑐᖅ ᐱᖓᔪᐊᓐᓄᑦ ᒫᑦᓯ 26, 1:30 ᐅᓐᓄᓴᒃᑯᑦ. 
 
ᐃᖅᓱᖅᑎ. 
 
>>ᖃᑎᒪᔩᑦ ᓄᖅᑲᖅᑐᑦ 6:11 ᐅᓐᓄᒃᑯᑦ.

